
ҪӖРШЫВӐН ТУРТӐМЛӐ КӐШӐЛӖНЧЕ
Ӗмӗрех тапать ялти ҫӑл куҫ.
Манмасан яла -  пулан ҫул пуҫ.
Пуҫу пур тӑк -  ҫулӗ те уҫах,
Ял хапхийӗ саншӑн яр-уҫах.
Ял ачи, эс пул ял ачиех!

Этем пурӑнакан кашни вырӑнӑн хӑйӗн историйӗ. 
Пирӗн Чӑваш патшалӑхӗн Вӑрнар тӑрӑхӗнчи Хурӑнсур 
Ҫармӑс та, тӑван ял ҫыннисен пурнӑҫӗ те тӑван ҫӗршыв, 
тӗнче, этемлӗх историйӗн аталанӑвӗн пӗр пайӗ.

Хурӑнсурта виҫҫӗр ҫул ытла ӗнтӗ чӑваш халӑхӗн йӑх 
тымарӗ аталанса сарӑлать. Ҫав тымарӑн сӗткенӗ аякри 
несӗлсен эпир пӗлсех ҫитереймен аваллӑх кӑкӗсенченех 
сӑрхӑнать. Ӑруран-ӑрӑва куҫса пырса эпир ҫак тарана 
ҫитнӗ. Юнпа тӑсӑлакан тӑванлӑх ҫӑл куҫӗ чӗртсе пынипе 
ял-йыш ӳсет, сарӑлать. Тӑванлӑх, хурӑнташлӑх, хӑталӑх, 
кумлӑх, юлташлӑх ҫывӑхлатса, пӗрлештерсе тӑрать, 
ҫуралнӑ ҫӗрш ывӑн туртӑм лӑ кӑш ӑлӗпе хытарса 
кӑшӑллать пире.

Шӑпа картлашкийӗнче ӗнтӗ камӑн ялтах тӗпленсе 
юлмалла пулса тухнӑ, камӑн аякка вӗҫсе кайса ҫӗнӗ 
йӑва ҫавӑрма тӳр килнӗ, Турӑ кама мӗн парнеленӗ ҫав... 
анчах эпир пурте хурӑнсурсемех шутланатпӑр, пурте 
тӑван ял юратуҫисем-хӳтӗлевҫисем тесе мухтанатпӑр, 
мӗншӗн тесессӗн пирӗн кӗлеткере ҫак ҫӗр ҫинчи тӑван 
йӑх юнӗ та па ть , чӗрене  ӗ ҫл е тте р е т .Т а ҫта  аякра 
пурнӑҫне ӗмӗрлекен те мӗн виличченех ҫуралнӑ ял, чи 
ҫывӑх кил ҫинчен манаймасть. Эпир пурте ҫуралнӑ ял 
ҫӗрӗнчех, хамӑр халӑх ытамӗнчех юлатпӑр. Пирӗн 
ч унсем , не сӗл сен  ч унӗсем п е  ҫы вӑхл ан са , хӑй 
вӑхӑтӗнче пурпӗрех пӗрлешеҫҫӗ.

Хӗрӳ пурнӑҫ авӑрӗнче ҫын хӑйӗн кун-ҫулӗ ҫинчен 
ытлах аса та илсех каймасть пулас. Ӗҫлет вӑл, тӗрмешет, 
ҫемйипе айланать.ыррипе усаллине курса савӑнать- 
хурланать, хӑй ял-йышӗнчен уйрӑлса кайнине те сиссе 
юлаймасть. Ячӗ ҫеҫ тата ҫемйишӗн, халӑхшӑн туса

хӑварнӑ ӗҫӗ ҫеҫ юлать асра. Кашниех хӑйӗн тӗнчин 
историне хӑварать пурнан пурнӑҫра.

Сӑмах-юмах ламран лама куҫать, хут ҫине ҫырни 
ӗмӗр-ӗмӗр упранать. Халӑх ӑсӗнче сыхланса юлнӑ аса 
илӳсенчен, хут ҫине палӑртса хӑварнӑ документсенчен 
эпир халӗ хамӑр ялӑн вӑрӑм кун-ҫулне витӗртерех курма 
пуҫларӑмӑр. Ӑна хамӑр пата ҫывхартма ялта ҫуралса ӳснӗ 
паллӑ ентеш сем Василий Иванович М арков тата 
Амвросий Илларионович Овчинников нумай пулӑшрӗҫ.

Хурӑнсур Ҫармӑспа Ҫӗрпел ялӗсен историне 
вӗсем чченех-ха, эпӗ астӑвасса, Ҫӗрпел ял совет 
ӗҫтӑвкомӗн председателӗ Петр Степанович Шлыков 
пулӑшнипе, ялти вӑтам шкул историкӗ Аверкий Осипович 
Осипов, архивсенче тӗпчесе, халӑх валли пухнӑччӗ. Питӗ 
канӑҫсӑррӑн, ҫине тӑрса тӑрмашатчӗҫ вӗсем Ҫӗрпелте 
этнографи музейӗ уҫмашкӑн. Истори пуххисемпе пӗрлех 
аваллӑх культурин ёмӗрлӗхе юлнӑ экспоначӗсене сахал 
мар тупса хатӗрленӗччӗ. Ӗмӗчӗ ҫеҫ пурнӑҫланаймарӗ 
тавра пӗлӳҫӗсен. Вилнӗ хыҫҫӑн, Аверкий Осиповичӑн 
хаклӑ «пурлӑхӗ» алран алла куҫса куҫран ҫухалчӗ. Анчах 
та, ман шутпа, ӑна ҫӳп шӑтӑкне те пемен, макулатурӑна 
та ӑсатман. Ҫав материалсем Осиповсӑрах майӗпен 
пичетре туха-туха пыраҫҫӗ-ха. Уншӑн та тав тумалла 
Осипов ӗҫне малалла тӑсакан тавра пӗлӳҫӗсене. Ҫапла 
вӑл истори...

Ҫармӑссен вара... Марковпа Овчинниковӑн «Хурӑнсур 
утӑмӗсем» тата Овчинниковӑн «Хурӑнсурсен ӗмӗре 
пыракан йӑхӗ-несӗлӗ» кӗнекисене ял халӑхӗ хапӑлласа 
кӗтсе илчӗ, вӗсене кил кӗнекисем вырӑнне йышӑнчӗ.

Ҫапла, манӑн ачаран ҫывӑх туссем  Василий 
Ивановичпа Амвросий Илларионович архивра тусан 
мӑкӑрлантарса тӗпченӗ тӑрӑх, пирӗн ял хамӑртан тӑватӑ 
ҫухрӑмри Янсарина Ҫармӑс (XIX ӗмӗртен Туҫи Ҫармӑс) 
ялӗнчен 330 ҫул каялла уйрӑлса тухнӑ пать. Сунар юхан 
шывӗ тӑрӑхне вара Шупашкар енчи хресченсем 450 ҫул 
маларахах куҫса килме пуҫланӑ иккен. Янсарина



Шупашкар уесӗнчи Кувшин вулӑсне пӑхӑннӑ. Ҫӗнӗ ялӗ 
Янсарина общинине кӗнӗ.

Ҫӗр ҫитм енни тата нуш аллӑ пурнӑҫ хресчене 
тавралла пӑхтарнӑ, вара лайӑх май шыраса вӑл ирӗклӗхе 
туртӑннӑ, тулӑхлӑрах пурнӑҫ тумалли вырӑн шыранӑ. 
Тӑнлӑ-пуҫлӑ, хӑюллӑ янсаринсем те сӗм вӑрман витӗр 
Сунара ҫӑл куҫ шывӗпе тӑрантаракан вӑрӑм ҫырма пуҫне 
пырса тухнӑ. Вырӑнӗ кӑмӑла кайнӑ та, вӗсем унта йӑва 
ҫавӑрнӑ. Яланлӑхах.

Хурӑнсур Ҫармӑс мӗнле аталанса пыни, ҫыннисем 
епле ҫӗнелсе хастар ӗҫ туни ҫинчен Тӑван ҫӗршыв Аслӑ 
вӑрҫичченех хамӑр ялти Антон Максимович Крислов- 
Яндубай, Петр Владимирович Владимиров-Ковский, 
Иосиф Иванович Ш ашков хаҫатсем  ҫине ҫырса 
республикӑна сарнӑ. Каярахпа Анатолий Миронович 
М иронов, Евгений Никитич Никитин, Калистрат 
Алексеевич Воробьев, Анатолий Георгиевич Кузнецов ку 
пархатарлӑ ӗҫе хутшӑнчӗҫ.

Эпё те ачаранах явӑҫрӑм журналистика ӗҫне. Унӑн 
хӑватлӑ хумӗ мана тарӑн авӑраллах ҫавӑрттарса илсе 
кӗрсе кайрӗ. Ҫур ӗмӗр ытла ҫапла хамӑр ял ҫинчен 
ҫыратӑп. Миҫе ҫӗр ҫын кун-ҫулӗ, шӑпи пуҫтарӑнса, 
аталанса, сӑнарланса тухман-ши манӑн пуҫӑмпа чӗрем 
витӗр? Кӗске хыпарсенче, статьясенче, калавсемпе 
пьесӑсенче, повеҫсемпе романсенче Хурӑнсур, кӳршӗри 
Ҫӗрпел ҫыннисем хӑйсен пурнӑҫне малалла тӑсаҫҫӗ, 
вилӗмсӗрлӗхе куҫаҫҫӗ. Ҫак кӗнекене кӗртнӗ хайлавсем 
те тӑван ял историне, юратнӑ ял-йышӑм кун-ҫулне хушса 
пуянлатма пулӑшӗҫ, тесе шутлатӑп.

Аталану, кӗрешӳпе ҫӗнтерӳ кӗнекине эпӗ пӗччен мар, 
халӑхпа, тӑванлӑх туйӑмӗ хӗтӗртсе пулӑшнипе, ҫырнӑ: 
ял ҫӑл куҫӗн имлӗ шывне ӗҫсе.

Пурнӑҫ юххин-кӗрлевӗн сассине тӑнлатӑп та халӗ...
Мӑнланса, тӑн кӗрсе пынӑ вӑхӑталла, анне куҫҫуль 

кӑларсах каласа култаратчӗ: «Ах, -  тетчӗ, -  ҫак Вулутине 
ӑна, сӗлӗ анине халӑхпа тан вырса тухма паманшӑн, халӗ



те кутран ҫапас килет. Таҫта васкать, хырӑмрах ташлать, 
тепӗр талӑк кӗтесчӗ хӑть, аран киле ҫитсе ӳкрӗм... Ҫухӑрса 
та ячӗ. Каҫалӑка хӳрене хӑварнӑшӑн кайран колхоз хуҫи 
ман пите самаях хӗретрӗ. Ялта, таврара нихҫан усал ят 
илтмен ҫинче ҫак ывӑл кӑштах хур турӗ. Халӗ тата уншӑн 
хӗпӗртетӗп те. Икӗ ывӑлӑма ҫӗре чикнӗ хыҫҫӑн, 
виҫҫӗмӗшне сӑпас кунӗнче Турӑ пачӗ пуль. Чунсӑр 
пуҫлӑхсем  вӗсем пире, ҫӗрш ыв тарҫисене, ҫапла 
асаплантарнӑ. Халӗ хӑйсене кам ырӑпа асӑнать-ши? Нуша 
кулачне ҫисе хӗвелпе кулсах, уйӑхпа хуйхӑрсах, ҫӑлтӑрпа 
ӗмӗтленсех, сывлӑмпа пит ҫусах чӑтса пурӑннӑ. Кашни 
сӑпасра ывӑлпа пӗрле тырӑ анине тухаттӑмӑр, кашни ҫул 
пӗр каҫалӑк каҫаттӑмӑр -  ҫавра ҫӑкӑр пӗҫереттӗмӗр, ачам- 
пӑчам ҫумра чухне чун савӑнать, юрлас килет...»

Вӑрнарьенчи Хурӑнсур Ҫармӑс ялӗнче ҫапла 1937 
ҫулхи ҫурла уйӑхӗн 19-мӗшӗнче анне хӑйӗн ҫурлине ман 
алла панӑ. Вырма ҫӑмӑлах пулмарӗ. Сӗлӗ анине эп 
ҫуралсанах аннепе «юрла-юрла» вырса пӗтернӗ хыҫҫӑн, 
атте мана ҫӑпата тума, лаша кӳлме вӗрентрӗ те алла 
пуртӑпа сава тыттарчӗ, ҫак киле ӳлӗм санӑн тытса 
тӑмалла, хамӑрӑн йӑха санӑн малалла тӑсмалла пулать, 
тесе пехиллерӗ.

Хуҫалӑх ӗҫне, ӑсталӑха атте-анне ури айӗнче явӑнса 
ҫӳренӗ хушӑрах вӗренсе хӑнӑхнӑ, ял тӳсӗм-пиҫӗлӗхӗпе 
чир-чӗре ҫӗнтернӗ, Ҫӗрпел шкулӗнче вулама-ҫырма- 
шутлама вӗреннӗ, ял-йышпа пӗрле пулнӑ, чӑваш халӑхӗн 
йышне сумпах хутшӑннӑ, ҫамрӑклах тӗнчене тухнӑ... Ай, 
мӗн чухлӗ терт тӳснӗ, мыскара курнӑ пуль ҫав ҫулсенче!

Шаймӑкрах пулнӑ ҫав, атте-анне куҫӗнчен вӗҫерӗнсе 
те кайкаланӑ, кӳршӗ ачисене салтакла камантласа 
вӑрҫӑлла выляттараттӑм, улаха каякан Карачӑм мучине 
ҫырмари юр шӑтӑкне те сиктернӗ, тырӑ вырнӑ чухне Шапа 
Ульянне, кӗлтине вӑрттӑн тултарса парса, ытларах ҫӗмел 
те купалаттарнӑ, хула курасшӑн Ш упашкара Амруҫ 
Овчинниковпа вӑрттӑн тухса тарни те пулнӑ... Ӗҫ-пуҫа, 
хуҫалӑхра усӑ курмалпи хатӗр-хӗтӗре килте пурне



те йӑлтах хамӑрӑн алӑпа тумалла пулнӑ пирки, кану 
вӑхӑчӗ ҫинчен тӗлленмен те. Хуттӑр ҫавӑрса хула 
ывӑнтарнӑ хыҫҫӑн, тула тухсан, «ҫухалаттӑмччӗ» ҫав, 
сарайӗнче пусма ҫине ларса Каверинӑн «икӗ 
капитанӗсемпе» вӑййа хутш ӑнаттӑм. «Пӗччен парӑс 
лӑпкӑн-хумханатчӗ» те умра, анчах ман пӗчченлӗх нумаях 
тӑсӑлмастчӗ. Анне аллинчи хулӑ каллех алла кӑшкар 
тыттаратчӗ, аттепе каска пӑчки турттаратчӗ, тилхепе 
явтаратчӗ, ҫӑпата тутаратчӗ...

Атте-аннен ҫирӗплӗх шкулӗ пурнӑҫра пулӑшрӗ. 
Ҫырма та атте верстакӗ ҫинчех вӗрентӗм: катка-пичке 
хӑми якатнӑ, сӗтел-пукан ури, пир станокӗ тума патак 
саваланӑ хушӑрах ҫӳхе турпас ҫаврӑмӗнче малтанхи 
илем сӑм ахӗсем  сӑнарланса тухатчӗҫ. Сывлӑш ра 
саланса ан ҫухалччӑр тесе эпӗ вӗсене шкул тетрачӗ 
ӑш не х у п а ттӑ м . П ӳрт ум ӗнчи  ҫы р м а р а  ҫӑл куҫ 
нумайччӗ те, хамӑн шухӑш пуххине те «Ҫӑл куҫ» ятлӑ 
хунӑччӗ. Атте манӑн журнала аннене вуласа паратчӗ, 
унтан вӑл кӳршӗ тӑрӑх каятчӗ.

Ҫапла манӑн ялти тырӗ ӑнийӗ илем анине куҫса 
пычӗ. Вун пиллӗке ҫитнӗ тӗлелле эпӗ ял пурнӑҫне 
хаҫат урлӑ район, республика таран сарма пуҫларӑм.

П ӗрм ай  ха л ӑ х  хуш ш и н ч е , тӗ р л ӗ  в ы р ӑ н се н ч е  
пулни-пурӑнни  пуҫ кунтӑкне пуянлӑхпа -  сӑнарпа 
чыхсах тултарать. Суйла кӑна. Элмен Сунар -  Мӑн 
Турхан -С а н а р п у ҫ -  Чӑрӑш кас Мӑрат -  Кӗҫӗн Кипек 
-  У й ка с  К ипек тӑ р ӑ х ӗ н ч е  кино  кӑ та р тса  ҫӳр е н ӗ  
чухнехи  пурнӑҫ сӗткен ӗ -хуйӑ рӗ  нихҫан та пуҫран 
тухса пӗтмест. Салтакран таврӑннӑ хыҫҫӑн Вӑрнарта 
хаҫат ӗҫне кӳлӗнсен... Куҫумӗнчине илемлӗнте ытарлӑн 
халӑх умне усӑллӑ кӑларма ҫӑмӑлах марччӗ. Чӗлхене 
йӗкӗлтекен, пуҫа канӑҫсӑрлантаракан кулӑшла пулӑмсемпе 
сӑнарсене «Капкӑн страницине» кӑларса яраттӑм. Районти 
« К о м с о м о л  п р о ж е к т о р н е »  ал ӑ р а  ты тн ӑ  м ай, 
ҫам рӑксен  ҫутӑ пайӑркине  л екнӗ  й ӑхтӑр -я хтӑра  
кулӑшла ӳкерчӗклӗ хаҫатра ҫунтарнӑ.



«Социализм ҫулӗпе» (хальхи «Ҫӗнтерӳ ҫулӗ») хаҫатра 
1959 ҫулта пичетленнӗ «Ҫӗр улми хуйхи» ял халӑхӗн асӗнче 
ытларах юлнӑччӗ. Вӑл сӑвӑ-питлев шӑпах ӗнтӗ -  
хурӑнсурсем ҫинчен:

Ҫуркунне. Хӗвел хӗртет.
Ялта халӑх хӗвӗшет.
Турттараҫҫӗ Вӑрнара 
Ҫӗр улми, сухан, ыхра.

Вакун илнӗ Хӗлихван 
Ташкента кайма паян.
Пулӑшать ӑна Йӑван,
Вася, Жора, Ҫинахван...

Кӑшкӑраҫҫӗ: «Ман черет!
Ак, паратӑп вӗчерен!»
Кӗҫ тулса ларать вакун -  
Ҫула тухрӗ эшелун.

Уйӑх иртрӗ. Хӗлихван 
Персе ҫитрӗ кӑнтӑртан.
-  Кӑҫалхи ҫур Ташкентра 
Ыр пулмарӗ ку хутра.

Черетпе укҫа сӑйлать,
Вӑрттӑн хӑй йӑх-йӑх кулать:
-  Килограмӗ аллӑ пус,
Ҫакӑнта ак алӑ пус.

Халӑх урнӑ пек вӑрҫать,
Туллашать те ятлаҫать.
Вӑрнартах кило ҫӗр пус 
Пулнӑ имӗш... Вӑт тӑм пуҫ! 

Хӗлихванпала Йӑван,
Вася, Жора, Ҫинахван 
Супрӗҫ ӗҫкӗ-ҫикӗпе 
Ҫапла халӑх укҫипе.

Ӗҫчен халӑх, асӑрха:
Харам пыреем халь пур-ха,
Эсӗ вӑйсӑр-халсӑр мар,
Путсӗрсене тытса чар!



Кулӑш хумӗ-сӗмӗ вӑйлӑ ҫил-тӑвӑл кӑларнине хам та 
сисмен, «Капкӑнпа» «Тӑван Атӑлта» кун курнӑ хайлавсем 
пурнӑҫ ҫӳп-ҫапне халӑх хушшинчен шӑлса тасатма 
пуҫларӗҫ. Акӑ хайхи хам та Иван Мучин вутлӑ-хӗмлӗ 
лаҫне лекрӗм. Ултӑ ҫул хушши «Капкӑнра» вӗркӗч 
вӗртерсе, йывӑр мӑлатук ҫапса самаях тарлама тиврӗ. 
Сатирӑпа кулӑш сунталӗ ҫинчен вара «Шухӑшлама вӑхӑт 
пур-ха», «Картлашка», «Сава Савви савалать» кӗнекесем 
туптанса тухрӗҫ. Вӗсем ҫумне «Тип мунча» та хутшӑнчӗ. 
Каярахпа «Лапшу Ҫтаппанӗпе Иван Мучи курнӑ мыскарасем» 
сиксе тухрӗҫ мӗн пур чӑвашсен обществӑпа культура 
центрӗн издательствинчен. Вырӑсла «Пучок смеха» та унтах 
кун ҫути курчӗ. Утмӑл ҫул тултарнӑ тӗле хам ун чухне ӗҫленӗ 
«Тӑван Атӑл» редакцийӗ «Савнисӗр савӑк ҫук» ятпа кӗнеке- 
номер кӑларса пачӗ. «Капкӑн» журнала «Хыпар» хаҫат хӑй 
сӑпкине илсен, 2006-07 ҫулсенче каллех кулӑшпа сатира 
вучахне ҫулӑм лантарм а тиврӗ. Ҫавӑнта пӗҫернӗ 
хайлавсенчен шӑпах «Тамӑк хуранне вӑрлани» кӗнеке 
пӑсланса тухрӗ. «Ҫӗнӗ вӑхӑт» издательствӑран унпа 
ӑмӑртмалла «Сиплӗ-йӳҫӗ мунчара» кӗнеке вулакансем 
патне васкарӗ. Мыскарисем ӗнтӗ манӑн хамран хӑпма 
пӗлмеҫҫӗ. пурнан пурнӑҫ тӗкӗрӗнчен ҫухалмаҫҫӗ, хӑйсен 
вырӑнне тупрӗҫ, халӑх умне тухсах тӑраҫҫӗ.

Пурнӑҫ тӗкӗрӗ ҫине пӑхсан, куҫ алчӑраса каять. Хумлӑ- 
хумлӑ ҫутлӑхра, авӑк кӗленче ҫинчи пек мӗнле кӑна 
кулӑшла сӑн, мӗн тӗрлӗ мыскара курӑнмасть. Эпӗ вӗсене 
фельетон-памфлет, калав, кулӑш-шӳт картине ҫеҫ кӗртсе 
ямастӑп, роман-повесть читлӗхне те чӑмтаратӑп. «Виҫӗ 
юманри» Хӗрӳ Хӗветӗрпе Хӗрхӳ Хӗлимунӗ, «Тымарти» 
Карачӑм мучи, «Ю рату кӑварӗнчи» Умма Хумми, 
«Савнисӗр савӑк ҫук» хайлаври Вульвер Левенӗ кулӑш 
хумӗнче кашни хӑйне майлӑ сӑнар кимминче ярӑнаҫҫӗ. 
«Тӑван Атӑлӑн» кулӑш хумне эпӗ хам та «Пакшапа» 
лекнӗччӗ. Ҫав калав маншӑн журнала парнеленӗ кӗсмен 
пулчӗ. Каярахпа журналта «Виҫӗ юман», «Шӑратнӑ сыпӑ», 
«Юрату кӑварӗ», «Ҫӗр пики», «Чӗркуҫ шывӗ -  чӗрӗ шыв»



повеҫсем, «Тымар» роман тата чылай калавпа очерк 
пичетленчӗ. Манӑн ӗнтӗ ку таранччен ҫирӗм повесть, 
тӑватӑ роман, 25 кӗнеке вулакансем хушшине сарӑлчӗ. 
«Тӑван Атӑл» тыттарнӑ кӗсмене алӑран ямастӑп. Унта 
сакӑр ҫул проза пайӗн пуҫлӑхӗнче тата редактор 
заместителӗнче ӗҫлесе пултарулӑха ӳстертӗм. Илем 
кӗсменне ҫирӗп тытатӑп-ха, чӑваш литературин карапне 
малалла хӑваласа тус-юлташпа пӗрле сӑнарлӑх тинӗсӗнче 
вӑя шеллемесӗр ишетӗп.

Хӑшӗсем пек ӗҫ пуканӗ ҫинче кут ыратакан пуличчен 
ларса пӗр-ик йӗм кӑна ҫӗтмен эпӗ. Ку енӗпе перекетлӗ 
пулаймарӑм. Авӑрти ҫӑрттан пек ҫумри хӳтлӗхсӗр пулла 
ҫӑтса та тӑранса пурӑнмарӑм, атте-анне пилӗпе, ял ҫӑл 
куҫӗн хӑвачӗпе хамӑн ҫула уҫса пурнӑҫ юхан шывне хамӑн 
йӗрпех юхтартӑм. Кашни каҫалӑк -  ҫӗр-шыв чуппинчи 
манӑн каҫалӑкӑм. Вӑрнар, Элӗк, Йӗпреҫ, Шупашкар, 
Саратов, Хабаровск крайӗнчи Ванино, Чулхула -  ҫӗр-шыв 
картти ҫинче эпӗ хӑварнӑ пысӑк паллӑсем. Хресчен, 
кином еханик, салтак, журналист, писатель, ялти 
ҫамрӑксен ертӳҫи, парти ӗҫлевҫи, редактор... Ҫапла, пӗр 
вырӑнта мӑкланса ларма ҫуралман пулас эпӗ анне сӗлӗ 
вырнӑ кун. Ҫавӑнпа нумай йӗм ҫӗтнӗ-якатнӑ юратнӑ 
пурнӑҫӑм пуканӗ ҫинче. Ҫырмалли нумай-ха, пичет ӗҫне 
те хутшӑнатӑп, кӗнекесем те пӗрин хыҫҫӑн теприне 
кӑларатӑп. Пулӑшакан ырӑ ҫынсем пурришӗн хӗпӗртетӗп.

Ю лашки ҫулсенче ҫырнӑ хайлавсенче пурнӑҫ 
аталанӑвӗн ҫӗнӗ тапхӑрӗнчи хӗрӳ те хӗрхӳллӗ пулӑмсене 
сӑнарларӑм.Вёсен тӗп геройӗсемшӗн пуҫ тӑрринчи аҫа- 
ҫиҫӗм те, умри ҫил-тӑвӑллӑ хумсем те хӑрушӑ мар. 
Чӑвашӑн ӑслӑ та хастар арӗсем йывӑрлӑх чӑрмавӗсене 
сирсе ярса ҫӗнтермелли майсем шыраҫҫӗ, тупаҫҫӗ те, 
ӗҫлекен халӑха хӑйсем хыҫҫӑн тӗрӗс ҫулпа -  пуянлӑх, 
телей ҫулӗпе уттараҫҫӗ. Вёсен тӗп тӗллевӗ -  ҫынра уҫӑмлӑ 
шанчӑк ҫуратасси. Ҫыннисем, ҫав шанчӑка умра курса, 
хӑйсен пурнӑҫне ытлӑ-ҫитлӗ, савӑнӑҫлӑ тӑвассишӗн 
эртеллешсе, хӑпартланса ялӗсене ҫӗнетеҫҫӗ, илемлетеҫҫӗ,



ҫуралнӑ ҫӗрӗ ҫинче малаш лӑх сачӗ ҫитӗнтереҫҫӗ. 
Хӑтлӑхра вёсен кӗрекере сӗтел урийӗ авӑнать, ура 
хушшинче ачи-пӑчийӗ явӑнать, юрлас та, ташлас та 
килет. Юратӑвӗ те уҫҫӑнраххӑн, хӑюллӑраххӑн, ӳт-пӳ 
ыйтӑвне тивӗҫтерӳллӗреххӗн хӗм лентерет вӗсене. 
Ӗҫченлӗхпе илемлӗх пӗрле явӑнса пырать асӑннӑ 
произведенисенче, вӑл шутра -  хамӑр ялсем ҫинчен 
ҫырнисенче те.

Пичетре ҫур ӗмӗр ирттернӗ ӗҫӗмшӗн патшалӑх, 
обществӑлла организацисем панӑ наградӑсем хушшинче 
маншӑн чи хисепли -  Раҫҫей Федерацийӗн Ял хуҫалӑх 
министерствин Хисеп грамоти. Ӑна мана ял хуҫалӑх 
ыйтӑвӗсене пичетре ҫутатас ҫӗре активлӑ хутшӑннӑшӑн, 
малта пыракан опыта пропагандӑланӑш ӑн тата 
агропромышленность комплексӗнчи паттӑрсен сӑнарне 
илемлӗн кӑтартнӑшӑн, 2002 ҫулта Вӑрнар районӗнчи 
«Хорнзор» ял хуҫалӑх предприяти коллективӗн пӗрлехи 
пухӑвӗ ыйтнине шута илсе панӑ.

Яла ҫитсен, хамӑн ятпа хисепленекен тӑван урампа 
-  Кузьмин урамӗпе -  хӑюллӑн, шухӑшлавлӑн утатӑп.

Анне аллинчен илнӗ ҫивӗч ҫурла касать-ха, вырать 
пурнӑҫ анине. Хӳрене те юласшӑн мар, хыҫала касӑлнӑ 
лучах та хӑварасшӑн мар. Кӗлтине тулли, ҫирӗп ҫыхса, 
тӗм хыҫҫӑн тӗм туса йышлӑ ҫӗмелпе тултарасчӗ, ҫӗмел 
кӗлтипе ҫӳллӗ капан купаласа ҫитересчӗ.

Анне ура сырма, атте ҫӑпата тума тата лаша кӳлме 
вӗрентни харама каймарӗ, хама ҫуратнӑ чӑваш халӑхӗшӗн 
мӗн чухлӗ те пулин ырӑ ӗҫ тума пулӑшрӗ пуль тесе шутлатӑп, 
мӗншӗн тесен эпир халӑх ӗҫне -  пӗрлехи ӗҫе -  яланах чи 
мала хунӑ. Уншӑн пӗртте кӳренместӗп, кулянмастӑп.

Атте пилне манмарӑм. Праках Куҫмичӑн авалхи йӑхӗ 
малаллах тӑсӑлать. Ҫӑл куҫлӑ ҫырмара аттепе лартнӑ 
йӑмрасем кашлаҫҫӗ. Ҫав шавра эпӗ атте-анне сассине 
илтетӗп, хул пуҫҫи ҫине ҫурла хурса, алла сава тытса, хамӑн 
ҫӗнӗ каҫалӑка пуҫлатӑп.

2008 ҫул, кӑрлач, 5.



КАШКӐРСЕН 
ЙӐХӖНЧЕН

Тӗнчери тӗрӗк халӑхӗсен 
ӑслӑ ывӑл-хӗрӗпе Хусанта, 
Ш упашкарта тӗл пулса ас- 
тана ҫӗнетсе  вӑйлатнӑ 
хы ҫҫӑн , пуҫра авал лӑх 
шухӑшӗсем ытларах явӑнма 
пуҫларӗҫ. Тӗрӗк халӑхӗсен 
Аслӑ пухӑвӗсенче Кашкӑр 
пуҫӗ пӗрлӗх палли мӗншӗн 
пулни тӗлӗнтерме пӑрахрӗ. 

Чӑвашӑн пӗр ӑслӑ пуҫӗ, Шупашкар уесӗнчи Шемшер 
ачи Никита Яковлевич Бичурин, каярахпа Иакинф манах 
тата ӑслӑлӑх ҫынни пиртен икӗ ӗмӗр маларах тӗпчесе 
несӗлсен шӑршине Китайра ҫывӑхрах туйма пултарнӑ. 
Унӑн пӗр паллӑ ӗҫӗнче ҫакнашкал ӑнлантару пур.

Улттӑмӗш ӗмӗр варринче Китай ҫӗрӗнче пӗр авалхи 
халӑх йӑхӗ Анӑҫри сарлака тинӗсрен те тата анӑҫарах 
пурӑннӑ. Йӑхсемпе халӑхсем  хуш ш инчи вӗҫленме 
пӗлмен ты тӑ ҫусе м п е  харкаш усе нче  ҫав йӑха 
хаяртараххисем аркатнӑ. Вуннӑри пӗр арҫын ача ҫеҫ 
сыхланса юлнӑ. Ҫӗнтерӳҫӗсем темшӗн ӑна вӗлермен, 
алли-урине касса татнӑ та, кӳлле пенӗ. Кашкӑр ами 
ҫӑлнӑ та ӑна хӑйӗн ҫурисемпе пӗрле ӳстернӗ. Унти аслӑ 
хуҫа ҫакӑн ҫинчен пӗлнӗ те ҫар ҫыннисене ҫав ачапа 
каш кӑр амине те вӗлерм е хуш нӑ. Каш кӑр ами ту 
хӑвӑлне тарса пы таннӑ. Унта вунӑ ывӑл ҫуратнӑ. 
Ӳссен, ывӑлӗсем авланнӑ, ача-пӑча ӳстернӗ. Ҫапла 
темиҫе йӑх пуҫланнӑ. Пӗр йӑхӗн пултарулӑраххи тата 
хастартараххи, Ашина ятли, патша пулса тӑнӑ. Ашина 
хӑйсем  ӑҫтан тухн и н е , пуҫл анса  кайнине  аса 
илтермешкӗн хапхи ҫине кашкӑр пуҫне ӳкернӗ ялав 
ҫакса хунӑ. Алтай тӑвӗсем варринче ҫапла авалхи 
халӑх -  тӳркӳт текен Алтай тӗрӗкӗсем тӗвӗленнӗ-пать. 
Каярахпа вӗсем анӑҫалла, Вӑтам Ази еннелле куҫса,



вӑйлӑ па тш а л ӑх туса  хунӑ . Чи вӑйлӑ атал анса , 
чечекленсе ҫитнӗ вӑхӑтра Тӗрӗк патш алӑхӗ Сарӑ 
тинӗсрен Хура тинӗс таран сарӑлса выртнӑ. Ашина- 
Каш кӑр йӑхӗнчи  тӗрӗксем  хӑвачӗпе , ӑслӑлӑхӗпе  
пуринчен те ытларах палӑрнӑ. Ҫав йӑхсен хастарӗсем 
халап-юмахра кӑна мар, чӑн-чӑн пурнӑҫрах Атӑл тӑрӑх 
хӑпарса, хальхи Туҫи Ҫармӑспа Хурӑнсур Ҫармӑс 
ялӗсем хушшинчи Турхай лапамне те тутарсемпе мари- 
ҫармӑссенчен маларах ҫитме пултарнӑ.

Т ӗ р ӗ к  ха л ӑ хӗ се н  пӗ р л е ш ӳл л ӗ  п ухӑ в ӗ се н ч е  
аваллӑх тытӑмӗн тӗп палли Кашкӑр пуҫӗ пулни хамӑр 
чӑвашӑн хӑватне те ӳстерни, чӑваша анлӑ тӗнчене 
тухма май пани ҫинчен шухӑшласа хӗпӗртемелле- 
х ӑ п а р тл а н м а л л а  ҫеҫ. Ҫав хӗрӳ  ӗм ӗт ы там ӗнче  
тӗлӗкле аташса выртнӑ эпӗ пӗр ҫурхи каҫ тӑван ялта 
-  Хурӑнсурта. Тухӑҫ енчи мӑн чӳречерен хӗвел йӑл 
кулнипе вӑйланнӑ шухӑшӑм вара хӑйӗн пӗр илем 
сӑнарлӑхӗн ҫимӗҫне парнелерӗ.

ШУҪӐМ ТӖРРИ
Вӑрман тӑрӑх пы сӑк Каш кӑр чупать. Тӑвайкки  

тӑрринче пурӑнакан Юман ӑна хурӑнташла туйӑмпа 
ҫӑкӑр-тӑварпах кӗтсе илет. Ту ҫинче Юманӑн Хурӑн 
ятлӑ чиперкки  пур. Вӑл Ю мана, кашни ҫул хӑйӗн 
ҫивӗтне мунча кӗме каснӑшӑн, сӗткенне-юнне вӑлакпа 
ю хтарса ӗҫнӗш ӗн, юратсах каймасть. Ҫакна сиснӗ 
Кашкӑр Хурӑна юратса пӑрахать. Кашкӑр вара чиперука 
вӑрттӑн йӑтса тарать.

Ю хан шыв енче Каш кӑра тӑ ван ӗ , А сан ятлӑ 
пӑхаттир, вӑрман хӑтлӑхӗнче кӗтсе тӑнӑ. Вӗсем Мӑн 
шыв хӗрринчен Юман хыҫҫӑн пӗрле куҫса килнӗ-ҫке. 
Кашкӑр Хурӑнпа ҫитиччен Асан ҫырма чӑтлӑхӗнче упа 
тытса, ҫӑл куҫ шывӗпе имленсе пурӑннӑ.

Вӗсем тӑвалла хӑпарса ҫырма юппине тухнӑ, аҫа 
ҫапса  ҫун та р н ӑ , ҫи л -тӑ в ӑ л  хуҫса -й ӑ в а н та р н ӑ  
йывӑҫсене тасатнӑ, тунката хӑртнӑ, уҫланкӑ сарнӑ.



Кӗҫех Юман хӑйӗн юратӑвне шыраса тупать те 
Каш кӑртан туртса илет, Каш кӑрпа ҫуратнӑ ачине 
сивлемесӗрех Хурӑна арӑм туса хурать. Тапса юхакан 
ҫӑл куҫран шыв ӑсса Хурӑна Кашкӑр вараланчӑкӗнчен 
ҫӑвать, ӑш хыпнӑран ш ӑварать, хӑй те ҫӑвӑнать, 
техӗмлӗ шерпете ӗҫнӗ майӑн, калать:

-  Пуҫлар ҫакӑнта пурнӑҫа, тав тӑвар Кашкӑра, 
хамӑрӑн авалхи йӑх чупкӑнне те, ачине те пӗрлех 
ӳстерер.

Хурӑн хӑйӗн ҫивӗт-милӗкӗпе Юмана ҫурӑмӗнчен 
ҫапса хастарлантарать, Асанран вӑтанса, вулӑ ҫурӑкне 
ҫулҫӑпа хуплать. Хурӑн тымар ярса ешӗрет, тавралла 
хунавӗ сарӑлать, ҫилпе выляса шавлать. Кашкӑрӗ 
вӗчӗрхенсе кӗвӗҫет. Ҫав кӗвӗҫӗве чӑтаймасӑр юман 
каялла та рать , Ту ҫинче Ю м анпине качча илет. 
Туйралӑх йӑхне ӳстернӗ май мухтанса юрлать.

Ҫапах та вӑл Кашкӑра тавӑрма шутлать, вӑрттӑн 
пырса Хурӑна ҫарамаслантарать, ҫивӗтне касса, юнне 
ӗҫсе, хӑртать. Асан хӑтлӑхӗнче вара Хурӑн масарӗ юлать. 
Кашкӑрпа Асан унта Аслӑ турра-Пӳлӗхҫе пуҫ ҫапма, кӗл 
тума ҫӳреме пуҫлаҫҫӗ. Хурӑн хунавӗсене-ачасене Хӗвел 
турри сыхласа хӑварать. Вӗсем ӳссе тахҫанчченех 
пурӑнаҫҫӗ.

Каш кӑрпа  Асан Ту ҫинчи Ю ман й ӗкелӗсене  
вӑрлаҫҫӗ те, хӑйсем ҫырма юппинче ҫавӑрнӑ йӑваран 
ҫухрӑмра ҫӗре чавса пытараҫҫӗ. Ҫав вырӑнта юманлӑх 
ашкӑрса ӳссе каять, вӑрман сарӑлать.

Кашкӑрсен йӑхӗнчен хунанӑ Хурӑнсар-Хурӑнсур ялӗ 
ешӗрет. Хӑйсем Тухӑҫран илсе килнӗ Шуҫӑмӗ ирпе те, 
кӑнтӑрла та, каҫалапа та ял пуҫ асамачӗн кӗперӗнче 
ҫичӗ тӗслӗ тӗрӗ тӗрлет.

1999, пуш уйӑхӗ, 10.



ТӐВАНЛӐХ ҪӐЛ КУҪӖ
Хӗвел тухать, тӳпене ҫӗкленет, анать, уйӑх тулса 

катӑлать; анлӑ уҫлӑхра пин-пин ҫӑлтӑр йӑлкӑшать. Ҫур -  
ҫут ҫанталӑка чӗртет, ҫу -  ҫуллантарать, кӗр -  пуянлӑхпа 
кӗрлет, хӗл -  шурӑ шупӑр парнелет. Юхать, куҫать, пӗрмай 
улшӑнса ҫӗнелет тӗнче. Ҫӗр ҫинче этем ҫуралать, ӳсет, 
ватӑлать, вилет. Ун вырӑнне каллех тепри хушӑнать. 
Пурнӑҫ аталанать, тӗнче курӑм анлӑланать. Тӗнчере 
тӗрлӗрен кӗнчеле тенӗ пек, ҫав аталанура кашниех хӑйӗн 
шӑпи ҫиппине тӗрлӗ майлӑ арлать. Пӗрин ҫирӗп пулать 
вӑл -  телей кӳрет, теприн хавшак пулать -  нушалантарать, 
хӑшин тӗвӗленсе ларать, хӑшин сыпӑнмасть, анчах пурин 
те пӗр ҫӑмхана чӑрканать. Ҫав ҫӑмхара, этем ушкӑнӗн- 
кӗтӗвӗн ҫӑмхинче, мӗн тӗрлӗ кӑна шӑпа ҫуккӑ-ши? Алӑри 
пӳрнесем те тан мар та, ҫынсен те шӑпи пёрешкел мар 
ҫав. Кашнин уйрӑм, кашнин -  хӑйне майлӑ. Пирӗн 
Хурӑнсур Ҫармӑсра та ытти ял-хулари пекех пуль. Е мана 
ҫеҫ ҫавӑн пек туйӑнать-ши вӑл?

Ҫуралса ӳснӗ тӑван вырӑн темрен те хаклӑ-ши? 
Мӗншӗн вӑл сан пуҫунтан нихҫан та тухма пӗлмест-ши? 
Аякра чухне аса киле-киле, куҫа курӑна-курӑна тӑтӑшах 
чӗрене йӑшкаттарса ыраттарать-ши? Ҫулсем иртсе пынӑ 
майӑн мӗншӗн вӑл хӑй патне ытларах та ытларах туртать- 
ши? Кун пирки, паллах, этемлӗх ӗмӗр-ӗмӗр калаҫать. Ҫӗр 
ҫинче кашни ҫын хӑйне евӗр шухӑшлать, ӑсӗ ҫитнӗ таран 
хуравне тупать. Миллион-миллиард тӗрлӗрен шухӑш- 
хурав тупӑнсан та, вӗсенчен чи витӗмли, чи тӗрӗсси ҫакӑ 
пулас: ҫут ҫанталӑк тытӑмӗнче эпир курман-туйман, 
пирӗнтен килмен вӑрттӑн вӑй туртать пире унта, пӗр- 
пӗринпе ҫыхӑннӑ тӗнче тӗввинче, тупата, салтӑну, аркану 
пулмалла мар иккен. Эпӗ-и е кам та пулин урӑххи ҫавӑнта 
ҫуралнӑ пулсан, вӑл ҫав ҫӗр ҫинче, ҫав вырӑнта кирлӗшӗн 
кун ҫути курнӑ, унӑн ҫавӑнта ӗҫлесе, пурнӑҫ туса, ҫемье 
чӑмӑртаса, ача-пӑча ӳстерсе ҫавӑнтах ҫӗре кӗмелле. Ҫав 
халӑх хушшинче ырӑ ят хӑвармалла, ҫав халӑха малалла 
аталанмашкӑн пулӑшмалла.



Анчах та, тӗрлӗ сӑлтавсене пула, тепӗр ҫын хӑйӗн 
йӑвинчен уйрӑлса аякка ӑсанать. Ҫав туртӑм вӑйӗ ӑна ун 
чухне те ярасшӑн мар асаплантарать-ха: пӗрне йӗртет, 
теприне уртарать, каялла ҫаврӑнтара-ҫаврӑнтара пӑхтарса 
мӗн пур ыррине-усаллине аса илтерет.

Эпӗ те пурнӑҫ пӑтранӑвӗнче ҫуралнӑ ҫӗр кӗтесне, тӑван 
Хурӑнсур ялне, ҫырма хӗрринчи тӑван киле, вӑхӑтлӑха 
ҫухатрӑм. Вун ултта ҫитиччен мӗн-мӗн ытларах асра 
юлнӑччӗ-ха маншӑн хамӑрӑн Чӑвашьенче? Эпӗ вӗсене 
йӑлтах йӗркипе блокнота ҫырса пыраттӑм. Кун кӗнеки 
теттӗм ӑна. Блокнотне пасарта сутнӑ услам ҫу укҫипе 
Вӑрнарти Когиз магазинӗнче туяннӑччӗ. Налуксемпе 
ҫаралса, тӳлевсӗр тенӗ пек ӗҫлесе тертленсе ҫитнӗ 
хресчен ҫемйинче кашни пусӗ хальхи вунӑ тенкӗ вырӑнне 
ш утланатчӗ. Ҫавӑнпа мана, пустуй хут-хӗтӗр илсе 
тӑкакланнӑш ӑн, киле ҫитсен пит хӗрелличченех ят 
тивнӗччӗ. «Перекетлӗ, тимлӗ пулмалла, кашни пусне 
пӗлсе усӑ курма вӗренмелле» -  куҫран кӑмӑллӑн пӑхса 
ӑс паратчӗ анне. Малтанхи перекет урокӗсем маншӑн 
усӑсӑр юлмарӗҫ -  пурнӑҫра кирлӗ пулчӗҫ.

Кӑвак ҫутлах тырӑ уйне ҫитеттӗмӗр те курӑк ҫинчи 
сывлӑмпа пите ҫуса уҫӑлтараттӑмӑр. Симӗс вӑрман 
хыҫӗнчен шӑранса тухакан хӗвелтен ҫакӑнса тӳпене улӑхас 
килетчӗ. Кунӗпе ӗҫре лутӑрканнӑ шӑм-шакпа киле ҫитсен 
суккӑр куҫпах пёр стакан ӑшӑ ҫӗт ӗҫнӗ те вырӑн ҫине тӳрех 
тӳннӗ. Хӗвел, туртса ыратакан пилӗк, ҫурла каснипе 
суракан алӑ, кӑпӑкпӑ сӗт, мамӑк минтер, аннен хӗрхенӳллӗ 
ҫепӗҫ сасси... «Ытла вӑрӑма тӑсӑлчӗ-ҫке ку вӑрҫӑ, 
чарӑнсан та пире асаплантарма пӑрахмасть, хӑрушӑ алли- 
урипе ачаш чунсене амантса лӳчӗркет, вӑйӑ-кулӑра 
савӑнас чухне халь ачамккӑсем нушаллӑ пурнӑҫ тарҫи 
вырӑнне тӑрса юлчӗҫ. Эй, турӑ пулӑштӑрах вӗсене телей 
курма», -  хӑй тӗллӗнех калаҫатчӗ анне.

Ҫиччӗмӗш класран вӗренсе тухсан Саратовра та 
ятарлӑ пӗлӳ илтӗм. Киномеханикре ӗҫленӗ чухне Кӗҫӗн 
Кипекрен таврӑнатӑп. Кӗмӗл Ямаш тӑвайккинчен пирӗн



ял куҫ умне ҫӗр ҫине ӳкернӗ чечек пек тухса выртать. 
Асан хӑтлӑ ҫырми шӗвӗрӗлсе пырать-пырать те пилӗк 
юпӑланса каять. Варрични виҫҫӗшӗ тӑрӑх кил-ҫурт 
чӑм ӑртанса ларнӑ, хӗрринчисем  сип-сим ӗс ҫулҫӑ 
туратсем пек. Чечекӗн кашни ҫеҫки хӑйне евӗр илемлӗ, 
хӑйне евӗр чӗрӗ. Ҫулталӑк тӑршшӗпех чечек ҫурӑлать, 
вӑрӑ ӳстерет, таврана сапалать. Ҫӗнӗ вӑрӑран ҫӗнӗ ҫимӗҫ 
ӳссе яла ҫӗнетет, пуянлатать, илемлетет.

Ҫӑл куҫӗсем мӗн чухлӗччӗ!
Вӗсенчен виҫҫӗшӗ ачаранах асра юлнӑ. Хамӑр умрах, 

ҫырма ҫумӗнче, хӗлӗн-ҫӑвӗн юхатчӗ вӑйлӑ ҫӑл куҫ. Кӳрше 
имлӗ шывпа тӑрантаратчӗ. Миҫе хӗрарӑм сӳс ҫиппи 
хуттӑрӗ, пир тӳмен пулӗ унта. Пӗчӗк Киремет ҫырми 
пуҫӗнчи ҫӑл куҫ шыв типнӗ ҫулсенче яла ҫӑлса хӑварнӑ. 
Пиртен кӑшт анатарахри, Макҫӑм мучисен пахчи хыҫӗнчи 
ҫӑл куҫӗ шывӗпе, кӳршипех усӑ курнӑ. Хамӑр ҫӗр ҫинче 
ытти ҫырмасенчи ҫӑл куҫсем тата... Ҫӑл куҫсем типмеҫҫӗ, 
юхсах тӑраҫҫӗ, ялӑн тӗп ҫырмине тулса шывӗ малалла 
чупать, Сунартан Ҫавала, Атӑла, тинӗсе тухать, хӑйӗн 
техӗмӗпе тӗнчене шӑварать.

Ҫапла хавхаланаттӑм ҫамрӑк чун хӗрӳлӗхӗнче илемлӗ 
ялӑмпа - чечеклӗ Хурӑнсурпа. Ахальтен мар ҫыртӑм пуль 
ҫакӑ сӑввӑма:

Тӑрӑ куҫсем
Ҫӗр-аннемӗн тӑрӑ куҫӗсем -  
Ҫӑлтӑртан та ҫутӑ ҫӑл куҫсем.
Ҫӑл куҫсем, ҫӑл куҫсем, ҫӑл куҫсем, 
Ҫӗр-анненӗн ҫутӑ куҫӗсем.

Тӑван ялӑн чӗрӗ куҫӗсем -  
Атӑлтан та тулӑх ҫӑл куҫсем.
Ҫӑл куҫсем, ҫӑл куҫсем, ҫӑл куҫсем,
Тӑван ялӑн тулӑх куҫӗсем.

Чун-савнийӗн ӑшӑ куҫӗсем -  
Симпылран та тутлӑ ҫӑл куҫсем.



Ҫӑл куҫсем, ҫӑл куҫсем, ҫӑл куҫсем,
Чун савнийӗн тӑрӑ куҫӗсем.

Пурнӑҫ улшӑнса пынӑ май, вӑхӑт иртсе пынӑ май, 
виҫӗ ӗмӗр ытла каялла хамӑр ял пуҫланса кайнӑ вырӑнта 
та, Кашкӑрсен кил хушшинче, авалхи тӗп ҫӑлкуҫ куҫне 
уҫрӗ, хӗвел шевлипе ҫиҫсе кулчӗ. Тутийӗ унӑн питӗ сиплӗ 
тет. Тӑрӑшсан, вӑл ҫӑлкуҫ яла сиплеме те, пуйтарма та 
пултарӗ. Ӗмӗт туртӑмӗн вӑйӗ асамлӑ та хӑватлӑ.

ХУРӐНСУРӐМ -  ҪУРАЛНӐ ҪӖР-ШЫВӐМ
Анне мана сӗлӗ вырнӑ ҫӗртен аран-аран киле ҫитсе 

ӳксе ҫуратнӑ, ҫурла уйӑхӗнче, Сӑпасра, хӑйӗн ҫурлине 
ман алла панӑ. Атте ҫӑпата тума, лаша кӳлме вӗрентнӗ 
те, алла пуртӑпа сава тыттарнӑ.

Атте-аннен ӗҫченлӗх, ҫирӗплӗх шкулӗ пурнӑҫра 
пулӑшрӗ. Ҫырма та атте верстакӗ ҫинчех вӗрентӗм. Ҫапла 
манӑн ялти тырӑ ани илем анине куҫса пычӗ.

Ҫавра ҫӑкӑр йӑхӗнче пирӗн усал ҫын пулман, 
асаттесемпе асаннесем те, аттепе анне те ял ҫинче, 
таврара ырӑпа кӑна палӑрнӑ. Ялти лайӑх тӗслӗх тӗкӗрӗ 
вырӑнӗнчехчӗ. Ҫав сулӑм, юнпа пыракан пахалӑх йӗрӗ, 
хамра та пурриш ӗн эпӗ тем пекех хӗпӗртетӗп. Ял 
ҫыннисене те тулли ырӑ кӑмӑл-туйӑмпа хисеплесе 
юрататӑп. Сиксе тапакан ҫӑл куҫсем, тӑрна куҫӗ пек тӑрӑ 
пӗвесем, курак сассиллӗ, йӑмраллӑ урамсем, тулли 
пучахлӑ уйсем, симӗс кавирлӗ ҫарансем, мӑйӑрлӑ, 
ҫырлаллӑ, кӑмпаллӑ тӑпӑлкка вӑрман, ӗҫпе, мухтавпа 
палӑрнӑ тӑваньялсем тӗнчен таҫти кӗтесне ҫитсен те 
куҫӑм умӗнчен кайман. Эпӗ яланах вёсен ытамӗнче 
пурӑннӑ, халӗ те вӗсенчен уйрӑлмастӑп.

Таҫта та, такам умӗнче те мухтанма вӑтанмастӑп 
хурӑнсурсемпе. Пур енӗпе те паттӑр, хисеплӗ вӑл пирӗн 
ял халӑхӗ.

Пилӗк юплӗ ҫырма пуҫӗ варринче 
Эп ҫуралнӑ ҫӑл куҫ шывӗ сассипе.

Пиллӗх илнӗ тӑван халӑх хушшинче,
Ӳснӗ ялӑн пыллӑ-ҫуллӑ тутипе.

Хурӑнсур, Хурӑнсур, Хурӑнсур,
Эсӗ -  манӑн ҫуралнӑ ҫӗршыв. 

Пӗрлешсессӗн вак хуҫалӑх чӑмӑра,
Ҫирӗпленнӗ те вӑйланнӑ ушкӑнра.
Чапай ячӗллӗ колхозшӑн хамӑра 
Хӗрхенмесӗрех тар тӑкнӑ вырмара.

Хурӑнсур, Хурӑнсур, Хурӑнсур,
Эсӗ -  манӑн ҫуралнӑ ҫӗршыв. 

Вӑрманта та, авӑнра та авӑнман,
Чапай ячӗ пулнӑ пирӗншӗн ялав,
Тӑшмана та, никама та парӑнман,
Алӑран вӗҫертмӗпӗр ӑна нихҫан.

Хурӑнсур, Хурӑнсур, Хурӑнсур,
Эсӗ -  манӑн ҫуралнӑ ҫӗршыв.

Хӗр кулиллӗ, яш вӑййиллӗ ялӑма 
Ытамран вӗҫертмӗп шуҫӑм киличчен.
Чун-чӗре шӑратнӑ вӑйлӑ туйӑма 
Сыхласа усратӑп ӗмӗр виличчен.

Хурӑнсур, Хурӑнсур, Хурӑнсур,
Эсӗ -  манӑн ҫуралнӑ ҫӗршыв.

ЯЛ ВӖСЕМПЕ ТЫТӐНСА ТӐНӐ -  
ВӖСЕМПЕ АТАЛАННӐ

Ача чухне, яш ҫулӗсенче манӑн ялти ватӑ ҫынсем 
хушшинче пулса, вёсен юмах-халапне нумай илтме тӳр 
килнӗ. Сухаллӑ патвар стариксем, хӑйсен чиперлӗхне, 
чӑваш сӑпайлӑхне упраса хӑварма пултарнӑ карчӑксем- 
кинемейсем, куҫ умӗнчех. Акӑ:

Хамӑрпа урам урлӑ пурӑннӑ Иххан мучи -  Феофан 
Васильев -  халӗ те тимӗрҫӗ лаҫҫинче тем ӑсталать, 
сунтал тавра хӗм сирпӗтет. Кӳршӗри Мӗкӗте мучи -  
Никита Бардасов -  граждан вӑрҫинче ш уррисемпе 
ҫапӑҫнӑ чухнехи мыскарасене каласа култарать. Мирун



мучи -  Мирон Пагонов -  хӑйсен Тулине тата пире, кӳршӗ 
ачисене, чӑвашла Библи вуласа парать. Ахванеҫ мучи -  
Аф анасий Тимоф еев -  турӑ ҫукки тата хӑй турра 
ӗненменни ҫинчен райхаҫата ҫыру ҫырать. Шлык мучи -  
Михаил Шлыков -  пуҫ ҫӗклемесӗр кӗнеке вулать. Мартын 
Ю ханчпа Йӑван Маркӑч М асар тӑвайккинчи  ҫӗре 
хамӑрьялсем туҫиҫарм ӑссенчен мӗнле ҫӗнсе илсе 
сыхласа хӑварни ҫинчен Марковсем патӗнче ӑмӑртмалла 
каласа лараҫҫӗ. Хӗветут мучипе -  Федот Федоровпа -  
карчӑкки -  Хветура кинемей -  пирӗн умри ҫырма хӗрринче, 
хӑйсен пахчинче улм уҫҫисем , хырсем, хурӑнсем  
лартаҫҫӗ. Шашук Хӗлимунӗ -  Филимон Шашков бригадир
-  уя кайма чан ҫапать. Арсени Михалч -  Арсентий 
Михайлов -  ял ҫумӗнчи ҫырмасем хӗррипе хӗрарӑмсене 
махорка ларттарать, Ярадасен сарайӗ хыҫӗнче арбуз, 
дыня ӳстерет. Ҫитӑр мучи -  Сидор Антонов -  пире, ҫамрӑк 
платниксене, вите тӑрри тӑрлама вӗрентет. Пашка 
Петӗрӗпе -  Петр Шлыковпа -  Шуҫ Йӑванӗ -  Иван Шусьев
-  йӑрӑс пӳллӗ те тӑлпан кӗлеткеллӗскерсем, пирӗн ӗҫкӗре 
«Эпӗ кавалерист пулнӑ», «Эпӗ артиллерист пулнӑ» тесе, 
сӑра ӗҫме мансах вӑрҫӑ эпизочӗсене аса илеҫҫӗ. Хветӗр 
Трахвинч -  Федор Трофимов -  тӑрӑшсах кӗсле, сӗрме 
купӑс ӑсталать, пирӗн кӳршӗри Виссарун кӗрӳшне ҫӗн пӳрт 
туса параканскер, тӑхлачипе ҫураҫаймасӑр, кашни каҫ 
савипе пурттине хӗстерсе, килнелле мӑкӑртатса утать 
(виличченех уринчен ҫӑпата хывман, ялта ҫӑпата сырса 
ҫӳрекен юлашки арҫын). Уртем Раманӗ -  Роман Артьемьев
-  арман ҫумӗнче ҫил вӑйланасса кӗтсе кулянать. Талтти 
Ҫимунӗ -  Семен Афанасьев -  йышлӑ ачисене тӑрантарма 
хӑй ӗҫлекен лавккаран мишукӗ-мишукӗпе макарон йӑтса 
таврӑнать, паллах, ахалех мар. Йӑван Кӑрӑпчак -  Иван 
Крипчаков -  хӑй вӑрҫӑра чухне ҫуралнӑ ывӑл ачана 
паллаймасӑр хӑшкӑлать. Мӑтрюш Ахванеҫӗ -  Афанасий 
Тихонов -  пирӗнпе хирӗҫ пурӑнакан пӳрт-ҫуртне сутса 
ҫемйипех Ҫӗпӗре тулӑх пурнӑҫ шырама тухса каять. Вёсен 
пӳртӗнче сӗт-ҫу пункчӗ (маслобойка) тунӑччӗ. Ухтер



Йӑванӗ -  Иван Ухтериков -  хӑйне усрава илсе пӑхса 
ӳстернӗ Каврил Еххӗмчӗпе карчӑккине юлашки ҫула 
ӑсатать. Йӑванкка -  Иван Плеханов -  лаша ашӗнчен 
килӗнче кӑлпасси тӑвать, пире те пӗрер татӑк ҫитерсе 
кӑтартать. Пӗрремӗш хут кӑлпасси тутанса пӑхатпӑр. 
Кушак Илли -  Илья Ильин -  пирӗн анкарти пуҫӗнче 
хӗрӗсемпе умма кӑларать, ҫӑмӑлттайрах ывӑлне тӑн 
парать. Йӑван Канрач -  Иван Кондратьв -  килне сутса, 
Волонтера куҫса каять. Хулха Павӑлӗ -  Павел Антонов -  
Марья хӗрне Ҫӗрпелти Хрисан Васильча качча парать, 
шыв урлӑ ишсе каҫнӑ чухне вӑрҫӑра наградисене ҫухатни 
пирки кулянса калаҫать. Кури Каврилч -  Гурий Гаврилов
-  станокпа сӳсрен пӑяв-вӗрен явать. Лавренти Петравч -  
Лаврентий Петров -  кунне темиҫе хут алӑ парать, аса 
илсен, «вӑл ҫынна пӗрре те сывлӑх сунм анни- 
саламламанни мар-иҫ» тесе йӑл кулать. Путек Карачӑмӗ
-  Герасим Тихонов -  ҫырма урлӑ улаха каяканскер, эпир 
чавса ҫиелтен витсе хунӑ юр шӑтӑкне чӑмать. Хӗритун 
Ваҫли -  Василий Харитонов -  хӑй пӑхакан лаша кӗтӗвӗпе 
пӳрчӗ умӗнчи ҫула ялан картласа хурать. Тенис Маркӑч -  
Денис Марков -  ял вӑрманне хуралланӑ вӑхӑтра тытнӑ 
кашкӑр ашне ӑш чирӗпе аптракансем валли типӗтнӗ те, 
сурӑх ашӗ тесе мана та чышкӑ мӑнӑш татӑк ҫитерет. 
Митри мучи -  Димитрий Объязанов -  пушар каланччи 
ҫумӗнчи кӗлетсенчи тырра пӑшалпа хураллать. Качака 
Хӗлипӗ -  Филипп Козлов -  лашапа кӗлте кӳрет. Праках 
Куҫмич -  Прокопий Кузьмин -  вӑрҫӑ хыҫҫӑн Авруй 
хыҫӗнчи колхоз утарӗнче пыл пухать. Курмыш Павӑлӗ -  
Павел Курмышев -  пирӗнпе, Петюҫ Яковлевпа, пёр парта 
хушшинче вӗренсе ларнӑ Тулине ҫемйипе пӗрле Пӑкӑяна 
илсе каять.

Акӑ тата Ульки акка -  Ольга Александровна -  атте- 
аннесенчен аслӑ пулин те ӑна кӳршипех «Ульки акка» 
тенӗ, пӗрмай симӗс курӑк яшки ҫисе шыҫӑнса кайнӑ 
Яккупа Ваҫҫине хӗрхенсе йӗрет. Чӗлӗм кинемейӗ — Ҫырма 
Татьянӗн амӑшӗ Веселиса Емильянова -  сив ҫӑл куҫ



ҫумӗнчи пӗчӗк пӳрт умӗнче йӗс пуҫлӑ-кӑмакаллӑ чӗлӗме 
мӑкӑрлантарать, ирхи тӗтререн сирӗлнӗ ҫырмана тутлӑ 
шӑршлӑ тӗтӗмпе тултарать. Шаптак Мӗкӗтин амӑшӗ, юмӑҫ 
карчӑк -  Перасковия Ефремовна -  тавраран урапа-ҫунапа 
килекен нуш аллӑ ҫы нсене суккӑр куҫпах юмӑҫла 
меслетсемпе сиплет. Аннесен кумми, Партас Мӗкӗтин 
карчӑкки, ӗҫкӗ вӗҫлениччен пӗр черкке хӗрлӗ эрехе 
пӗчӗккӗн сыпа-сыпа халӑхпа пӗрле савӑнать-юрлать. Вера 
акка, Шахалккӑ Хӗветӗрӗн амӑшӗ -  Вера Анисимова -  
вӑрҫӑра вилнӗ упӑшкине Микулая ӗмӗр арҫынӗ вырӑнне 
хурса хисеплекенскер, ҫумри Cap Яккӑва туйӗнче ҫамрӑк 
арӑмпа тату, юратса пурӑнма, нумай ача ҫитӗнтерме 
пиллет. Унеҫҫи акка -  Анисия Ярада -  юлашки хыпарсем 
пухма ял тӑрӑх уксахласа каять. Ковский йыснан амӑшӗ 
-  Вера Никитина -  пахчара, анкартинче чикӗ тӑрӑх чечек, 
шултра пуҫлӑ мӑкӑнь, нимӗҫ пӑрҫи, хӗвел ҫаврӑнӑш 
ӳстерет. Шала Ульянӗ -  Ульяна Данилова -  колхоз пӗчӗк 
пӳрт лартса париччен Зоя ятлӑ хӗрӗпе йыснасем патӗнчех 
пурӑнчӗ, уйра пирӗнпе ӑмӑртса тырӑ вырать, каҫпа авӑн 
ҫапнӑ чухне каткари шывпа шапа ҫӑтса ятӑм тесе 
ахӑрттарать. Кульӑ йысна амӑшӗ -  Варвара Васильева -  
Ҫӗрпӳ тӗрминчен таврӑннӑ хыҫҫӑн, савӑннипе лаҫра 
сӑмакун юхтарать.Ӑна, вут ними валли сӑмакун тунӑшӑн, 
ялти бригадмилец Денис Маркӑч милици чӗнтерсе килсе, 
судпа хуптарнӑччӗ. Намӑса-симӗсе пӗлмен Марков, 
савӑнӑҫлӑ куҫҫуль аншарлийӗпе мухмӑр чӗртме, сивӗ 
куҫне-пуҫне чалхӑртса ҫитет. Тӗрмешӗн «тав туса» ӑна 
тӑхлач алтӑрпах ӗҫтерет. Упӑшкипе ывӑлӗ вӑрҫӑра 
вилнине чӑтаймасӑр куляннипе хӗне кайнӑ Макҫӑм мучи 
арӑмӗ -  Федора Александровна -  пирӗн пӳрт умӗнчи йӑмра 
тункати ҫине кашни иртм ессерен канма ларать. 
Ваньккӑсен амӑшӗ -  Надежда Алексеевна -  Сахар 
хушнипе пире, ачасене, ҫӑмартаран «глазуницӑ» пӗҫерсе 
ҫитерет, кӑпӑклӑ сӑра ӗҫтерет, упӑшкине, шӳтлесе, «сана 
ҫитет!» тесе пӳрнипе юнать. Ултутти акка -  Евдокия 
Мурзаева-Кузьмина -  килти ҫамрӑк ҫарпа ҫемье гектарӗ



ҫинче кӑшман ҫитӗнтерет. Амруҫ Овчинников амӑшӗ -  
Ксения Гавриловна -  пӳрт-ҫурта таса тытакан типтерлӗ 
хӗрарӑм, кпубра юрланӑ Анна Казакова, Елена Пикулина, 
Зоя Алтын-Баш тата ытти артисткӑсене ҫывӑрма илсе 
кӗрет, чӑваш апат-ҫимӗҫӗпе, чей-сӑрапа сӑйлать. Вася 
Марковӑн амӑшӗ -  Ольга Захаровна -  ҫемҫен калаҫакан 
ӑшӑ кӑмӑллӑ ватӑ, Йӑван Маркӑч юмахне ытлашши 
кукӑртса кӗртсе кайма тытӑнсан, «ах, ан суй-ха», тесе 
упӑшкине лӑпкӑн чарать. Шлык Петӗрӗн арӑмӗ, Ксения 
Васильевна, эпир пёр класра вёренекен Валентинёпе 
шкултан таврӑннӑ чух хӑйсем патне кӗрсен, пӑталанӑ 
вырӑнӗ ҫинче чӗп-чӗрӗ куҫсемпе пӑхса выртаканскер, 
пирӗнпе нумайччен калаҫать, ыйтса пӗлет, ӑс парать, 
тӑрӑшса вӗренме хушать. Ковский йыснан аккӑшӗ Анна 
Шашкова -  Хурӑнсур клубӗнчи Ҫӗнӗ ҫул умӗнхи бал- 
маскарадра махорка кӗлти пулса ташлать. Илюшсен амӑшӗ
-  Акулина Ананьева -  сакӑр вуннӑран иртнӗ маттур няня 
Кӑтрасен ачисене, мӑнукӗн кӑтрисене пӑхать. Тамара амӑшӗ
-  Анна Андреева -  авалхи чӑваш юррисене вӗҫӗмсӗр 
шӑрантарать. Мархва акка -  Марфа Бардасова -  ҫылӑхран 
хӑраса, электричество кӗртнӗ чухне электриксене пӳрт 
ҫумне пралук картармасть, краҫҫын лампипе йӑлӑхсан, 
турӑран хӑрамасӑрах ҫутӑ кӗрттерет. Куҫмич матки -  
Надежда Матвеевна -  вӑрҫӑран тӑлӑха юлнӑ кӳршӗсен 
анкартийӗсенче суха пуҫ тытса умма ҫырать.

Мӗн чухлӗ шӑпа, мӗн чухлӗ пурнӑҫ саманчӗ. Ҫак 
ҫынсем тахҫанах автансӑр Хурӑнсурта ӗнтӗ. Анчах вёсен 
ырӑ ячӗ, курӑмлӑ ӗҫӗ -  асрах. Ял вӗсемпе тытӑнса тӑнӑ, 
вӗсемпе аталаннӑ. Нумай пурӑннӑ Уртем мучие - Артемий 
Архипова та -  манман. Сухалне ш ӑла-ш ӑла вӑл 
ҫамрӑксене граждан вӑрҫин нушаллӑ-вутлӑ ҫулӗсемпе 
чуптарать. Хӑйсенчен инҫех мар пурӑнакан Кӑнчча Петӗрӗ 
вара «Уртем мучи калавӗсем» ҫырать, ял ҫыравҫин 
хайлавӗсене «Социализм ҫулӗпе» хаҫатра ял-йыш 
хавасланса вулать.



ПЕТР КОВСКИЙ -  ХУРӐНСУР ЮРӐҪИ
Хурӑнсурӑн пӗрремӗш паллӑ ҫыравҫи Кӑнчча Петӗрӗ

-  Петр Ковский -  маншӑн ыттисенчен уйрӑмрах, 
тӗлӗнмеллерех, асамлӑрах асра юлчӗ пулмалла, мӗншӗн 
тесен манӑн вӑл пуҫарнӑ ӑслӑлӑх, сӑнарлӑх, ӑсталӑх ӗҫне
-  питӗ йывӑр та нихҫан вӗҫленмен ӗҫе -  чуна парса 
малалла тӑсмалла пулчӗ. Уншӑн та савӑнатӑп. Ҫавӑнпа

та хамӑн ҫак кӗнекене 
унӑн хайлавӗсене те ял 
пурнӑҫӗн истори
страницисем  вырӑнне 
кӗртес терӗм. Малтанхи 
вӗрентекенӗм ӗн мал 
шухӑш-ӗмӗчӗ пирӗнпех -  
ял ҫыннисемпех -  аса 
илӳре, ӑс-пуҫра
вилӗмсӗр юлтӑр.

Мӗнле ҫын пулнӑ-ха 
вӑл -  Кӑнчча Петӗрӗ?

Петр Владимирович 
В л а д и м и р о в -К о в с ки й  
Хурӑнсур Ҫармӑс ялӗнче 
1921 ҫулта хресчен 
ҫемйинче ҫуралнӑ. 
Ашшӗсӗр ир тӑрса юлнӑ. 

Амӑшӗпе, Клавдия йӑмӑкӗпе пурӑннине астӑватӑп. Аккӑшӗ 
унӑн Филимон Иванович Шашкова качча тухнӑ, йӑмӑкӗ -  
Александр Григорьева.

Маттур каччӑ колхозри ҫамрӑксен ертӳҫи пулнӑ. 
Хастарлӑхшӑн ӑна 1949 ҫулта ВЛКСМ Чӑваш обкомӗн 
Хисеп грамотине парса чысланӑ.

Вӑл Тӑван ҫӗрш ывӑн Аслӑ вӑрҫине хутш ӑннӑ, 
м отоциклистсен батальонӗнче нимӗҫ эш керӗёемпе 
паттӑррӑн ҫапӑҫнӑ. Уншӑн ӑна Мухтав орденӗпе тата 
медальсемпе наградӑланӑ.

Петр В ладим иров-Кӑнчча  
П етӗр ӗ-1940  ҫулта. Ковский  
хуш ам ата вӑл вӑрҫӑ хы ҫҫӑн  
йы ш ӑннӑ, паспорт ҫине те 
ҫыртарнӑ.



Фронтран аманса таврӑннӑ хыҫҫӑн вӑл Иустиния 
Прокопьевна Прокопьева-Кузьминана качча илнё, клуб 
заведующийёнче, ял Совет секретарӗнче, бригадирта ӗҫленӗ.

1971 ҫулхи январӗн 16-мӗшӗнче «Ҫӗнтерӳ ҫулӗ» 
хаҫатра манӑн ун ҫинчен ҫырнӑ «Хурӑнсур юрӑҫи» 
тӗрленчӗк пичетленнӗччӗ. Унта ҫапла ҫырнӑ:

«Этеме, чӗрчуна, ӳсентӑрана юратакан ҫын яланах 
вилӗмсӗр. Унӑн ятне халӑх ӗмӗрӗпех асра тытать. Вӑл юрату, 
ытти ҫынсен чун-чӗрине кӗрсе вырнаҫса, малалла пурӑнать, 
аталанса вӑйланать, таврана сарӑлать.Ҫавӑн пекчӗ Петр 
Ковский -  Хурӑнсур Ҫармӑсри культурӑллӑ ҫынсенчен пӗри.

Унӑн чӗри тапма чарӑнман пулсан, кӑҫал вӑл аллӑ 
тултаратчӗ. Анчах та фронтра аманнӑ йывӑр суранӗ тата 
хаяр чир ӑна 1958 ҫулта вӑхӑтсӑр пирӗн ретрен илсе кайрӗҫ.

Петр Владимирович Ковскин килӗ, юсанӑ хы ҫҫӑн, 
аллӑмӗш ҫулсенче.

Пӳртӗнче, сылтӑм енчи стена ҫинче, Петр Ковскин пурнӑҫӗпе 
мухтавне сӑнлакан пысӑк рама ҫакӑнса тӑратчӗ.

Петр Владимирович тӗлӗнмелле уҫӑ кӑмӑллӑ, нумай 
енӗпе пултаруллӑ, талантлӑ ҫынччӗ. Ун патне ватти те, 
вӗтти те, такам та вӑтанмасӑрах канаш ыйтма пыратчӗ. 
Вӑрнаралла тухса каякан урамри улӑм витнӗ пысӑках мар 
пӳртре литературӑна юратакансене, радио маҫтӑрӗсене, 
купӑҫсӑсене, кӑвакарчӑн е кролик ӳстерекенсене, 
пахчаҫимӗҫ ҫитӗнтерекенсене тата фото ӑстисене 
кӗшӗлтиех курма пулатчӗ. Таврари ялсенчен пухӑннӑ ҫамрӑк 
талантсене Ковский тӑрӑшса, хӑпартланса, пӗр



ӳпкелешмесӗр чӑтӑмлӑн вӗрентетчӗ. Ӑҫтан ҫитетчӗ 
унӑн хӗрӳлӗхӗ!

Вёсен килӗ уйрӑмах хӗрӗхмӗш-аллӑмӗш ҫулсенче 
ялти чӑн-чӑн культура вучахӗ пулса тӑнӑ. Ҫавӑнпа ӗнтӗ 
ӑна халӗ те манмаҫҫӗ.

Чи юратнӑ ӗҫӗ унӑн журналистикӑпа литературӑччӗ. 
Ачаранпах, вӑтӑрмӗш ҫулсенчех ҫырма пуҫланӑскер, Петр 
Ковский республикӑри  
хаҫатсемпе журналсенче те, 
район хаҫатӗнче  те нумай 
сӑвӑ-калав, статья пичетленӗ.
Унӑн творчествинче  тӑван 
партие, ҫулпуҫсене сума суни 
(вӑхӑчӗ ҫапла пулнӑ), ҫӗршыва, 
халӑха юратни лирикӑлла 
туйӑмпа тухса тӑрать. Хӑш-пӗр 
сӑввисем чӑннипех юрӑ пек 
янравлӑ, илемлӗ, ҫепӗҫ.
Ахальтен мар ӗнтӗ ӑна Хурӑнсур 
юрӑҫи тесе мухтас килет».

Вӑл ҫырса хӑварнисем халӗ 
те ял историне пуянлатаҫҫӗ.
Вун пӗрти корреспондентӑн малтанхи заметкисенчен пӗри 
пулас ку. Ӑна астӑвакан ялта та, Ҫӗрпелӗнче те сахал 
юлнӑ пуль. Акӑ вӑл:

«Ҫамрӑк выльӑхсене шефа илтӗмӗр
Пирӗн отряд Хорнзорти колхоз ферминчи ҫамрӑк 

пӑрусене, тихасене шефа илчӗ. Пионерсем выльӑхсене 
юратса пӑхаҫҫӗ, вӑхӑтра шӑвараҫҫӗ, ҫитереҫҫӗ, тасалӑхра 
тытаҫҫӗ. Вӗсем пӑхакан пӑрусемпе тихасем таса та мӑнтӑр. 
Илӗпӗр, Федя Николаев пӑхакан пӑрӑвах. Вӗсем иккӗшӗ 
чӑн-чӑн туссем пек. Федя пӑрӑвӗ ятран чӗннине те пӗлет.

Тихасене лайӑх пӑхнӑшӑн колхозӑн аслӑ конюхӗ 
Денис Марков юлташ пионерсене темиҫе хут та тав тунӑ. 
Пӗррехинче вӑл отряд сборӗнче пулчӗ. Марков юлташ 
кунта пионерсене:

Ҫемье ӑшши (сылтӑмран 
сулахаялла): амӑшӗ Вера 
Ивановна Никитина, йӑмӑкӗ 
Клавдия Владимировна, 
арӑмӗ Иустиния Прокопьевна 
Кузьмина-Владимирова.



-  Колхоза ҫамрӑк выльӑхсене ӳстерме пулӑшнӑшӑн 
сире, пионерсене, «Чапаев» кӗнеке паратӑп. Чапаев пек 
пулма сывлӑх сунатӑп, -  терӗ.

Отряд вожатӑйӗ Петр Владимиров, 
Янгорчинӑри пуҫламӑш шкул, 

4-мӗш «В» класс. Вӑрнар районе. 
«Пионер сасси» хаҫат, 1932 ҫ.»

Ӳссе пынӑ май, унӑн пултарулӑхӗ те ӳснӗ. Хавхаланса 
ҫырнӑ вӑл, хайлавӗсем пичетленсен, мӗн тери хӗпӗртенӗ-ши?

Ҫӗнӗ пурнӑҫ тӑвакан ял ҫамрӑкӗсем канӑвне те 
ҫӗнӗлле - культурӑллӑ йӗркеленӗ. Петр Владимиров ун 
ҫинчен пӗтӗм халӑха пӗлтерме васканӑ. Акӑ унӑн 
тӗрленчӗкӗ хут ҫине тӗрленнӗ:

«Хӗрлӗ улах
Аран-аран кӗрешкелесе тухрӗ cap хӗвел тӗтреллӗ 

пӗлӗтсем айӗнчен. Хыпаланса сапса ячӗ вӑл хӑйӗн 
ҫуттине ҫӗр ҫине. Анчах унӑн ҫути нумаях пымарӗ, каллех 
ӑна пӗлӗтсем хупларӗҫ. Кунӗпеле пӗлӗтсемпе кӗрешсе 
ывӑннӑ хӗвел каҫалапа вӑрман хыҫнелле чӑмрӗ. Уйсемпе 
вӑрмансем, ялсем ҫине тӗксӗм чаршав карӑнчӗ. Сывлӑш 
та нӳрӗкпе тулчӗ. Чӗрчунсем те йӑвисене таврӑнчӗҫ пуль. 
Кунӗпе тыр суртланӑ (тасатнӑ-сӑвӑрнӑ) колхоз каччисемпе 
хӗрӗсем килӗсене утрӗҫ. Ҫул ҫинче вӗсем пӗрне-пӗри апат 
хыҫҫӑнах хӗрлӗ улаха пыма чӗнчӗҫ.

-  Хӗрлӗ улах пуҫланнӑранпа унтан пӗрре те пулин 
юлнӑ-и эп, мӗскер эсӗ, Хӗлӗп, кирлӗ мара вуласа (каласа) 
пыратӑн, уписательнӑ пыратӑп, -  терӗ те Укахви, хӑйсен 
хыр юпаллӑ вырӑсла хапхинчен кӗрсе кайрӗ.

Хӗлӗп, Марин, Курти -  тырӑ суртланӑ ҫӗрте 
ӗҫлекенсем -  пылчӑк ҫӑрса килӗсене васкарӗҫ.

Укахви хӑвӑрт апатланса тухрӗ. «Ах, ма пӗрмай ҫӑвать- 
ха ку ҫумӑр, тепӗр чух ҫӑвасчӗ. Кӗрхи ҫумӑр ҫав... Ҫав 
уйӑх та, каҫхи тӗнчен хуралҫи, ҫурла пек кӑна, тулли 
пулсанах ун ҫутипе хӑть йӗркеллӗ ҫӳреме пулатчӗ ҫак 
тӗттӗм ҫӗрсенче. Атту пӑх-ха, урасем мӗн тӗслӗ?» -  тесе 
ӑшӗнче кӗрхи ҫанталӑка вӑрҫса пынӑ хушӑра вӑл хӗрлӗ



улах пӳрчӗ патнелле ҫывхарчӗ. Ӗлӗк Сухӑр Павӑлӗн 
пӳрчӗ пулнӑ вӑл. Колхоз пуҫлансанах -  правлениччӗ. Икӗ 
хутлӑ ҫӗнӗ ҫурт тусан, правлени унта куҫрӗ, пӗр-икӗ ҫул 
пушӑ ларнӑ ҫуртра кӑҫал, комсомол организацийӗ 
пуҫарнипе, хӗрлӗ улах уҫӑлчӗ.

Укахви йӗс хӑлӑплӑ алӑка уҫса кӗрсе кайрӗ. Ӗлӗк 
тӗттӗмлӗхре пурӑннӑ, халӗ колхозланакан ял мӗнле 
культурӑланса пыни пӳлӗм ӑш чиккинчен те лайӑх 
курӑнать. Стенасем ҫинче -  чӗнӳсем, кӑтартусем , 
картинӑсем, Ленин,Сталин, Косарев (Комсомол Тёп 
комитечӗн пуҫлӑхӗ) сӑнӗсем, пысӑк сехет. Вӑрӑм 
сӗтелсем, мӑн шкап. Хӗрлӗ хӑмапа (чыс хӑми) хура хӑма 
(кахалсем, прогулыциксем, рвачсем валли) пур.

Кунта ҫынсем пурте пуҫри тутӑрӗсене салтнӑ, 
карттусӗсемпе ҫӗлӗкӗсене хывнӑ, илемлӗ, шап-шурӑ, 
тӗрленӗ кӗпесемпе. Кашнин пит-куҫӗнче хастарлӑхпа 
савӑнӑҫ палли ҫиҫет. Укахви те сӑхманне хывса ҫакрӗ, 
тутӑрне салтса хулпуҫҫийӗсем ҫине уртса ячӗ, унтан 
кунӗпе пӗрле ӗҫленӗ Марин тантӑшӗ ҫумне пырса ларчӗ. 
Ҫамрӑксем хӑшӗ хаҫат-кӗнеке вулаҫҫӗ. Хӗрсенчен ҫӑм 
арлакан та, тӗрӗ тӗрлекен те, алсиш ҫыхаканӗ те пур. 
Укахвине курсанах Хӗлӗп унта пырса ларчӗ. Пӳртре шӑкӑл- 
шӑкӑл калаҫнӑ сасӑ тӑрать. Укахви сӗтел пуҫӗнче Ясенски 
учитель, комсомолецсен пуҫлӑхӗ Сахар тата хура куҫлӑ, 
илемлӗ питлӗ, майралла тумланнӑ хӗр тем ҫинчен 
тӑрӑшсах калаҫса ларнине курчӗ.

-  Ку мӗнле майра-ши? -  шӑппӑн ыйтрӗ Укахви хӑйпе 
ҫывӑх ларакансенчен.

-  Райкомран килнӗскер, тем ӗҫпе, пӗлместӗп, -  
ӑнлантарчӗ Хӗлӗп.

Пӑшӑлтатакан, хуллен калаҫакан ҫамрӑксене Сахарӑн 
хулӑнрах сасси чарчӗ.

-  Юлташсем, -  терӗ вӑл, -  хаҫат вулама та, ӗҫлеме 
те чарӑнӑр. Комсомолецсемпе ялти активлӑ ҫамрӑксем 
пурте кунта. Пӗр пӗчӗк пуху туса илер. Пухӑвӑн кун йӗрки: 
1-мӗшӗ -  коопераци урлӑ тырӑ сутасси; 2-мӗшӗ -тӗрлӗрен.



М алтанхи ыйтупа райкомолпа МТС политпайӗ янё 
представитель Краснова юлташ каласа парать.Ан шавлӑр! 
Митрипе Кавӗрле, пӑрахӑр шашкӑлла выляма!

Улахри ҫамрӑксен куҫӗсем район представителӗ ҫине 
тӑрӑнчӗҫ. Вёл кашнин ҫине ҫивӗччӗн пӑхса илчӗ, хура- 
хӑмӑр кӑтрарах ҫӳҫне турарӗ те ерипен калама тытӑнчӗ. 
Пӗр вунӑ минут каларӗ пуль вӑл. Унӑн сӑмахӗсем пурин 
чӗрине те чӗрӗ вӑй хушрӗҫ, комсомолла хастарлӑха ҫӗнетрӗҫ.

-  Сахал калаҫса нумайрах ӗҫне тӑвар, -  ҫемҫетрӗ 
Краснова сассине. -  Ушкӑнӑн-ушкӑнӑн пулса, уйрӑм 
участоксем илсе, ыран ирех килрен-киле ҫӳресе ял 
ҫыннисене ӑнлантарма тытӑнар. Атту ку 26 процентпа 
ларни тырӑ пухассипе пӗтӗм района каялла туртни пулать, 
класс тӑш манӗсене пулӑш ни пулать. Рас колхозӑн 
патшалӑха сутмалӑх пур, уйрӑм хуҫалӑхсен те пур вёл 
тырӑ. Ӗҫе пурте тытӑнса, хамӑр алла илсен -  ыранах 
плана тултаратпӑр. Ҫ апла-и? -  чӗнчӗ докладчик 
юлашкинчен. Татах темскер каласшӑнччӗ вӑл, анчах 
ҫам рӑксен ӗҫпе пиҫнӗ аллисем ҫатӑлтаттарни ӑна 
«конешнӑ, паллӑ» тесе кӑна шухӑшлаттарчӗ пулас, урӑх 
вара нимӗн те каламарӗ.

-  Пӗр кил юлмасть ырантан тырӑ сутманни! -  илтӗнчӗ 
Хӗлӗп сасси.

Сахар ура ҫине тӑчӗ, кама хӑш ушкӑна уйӑрса хӑш 
участока ҫирӗплетнине вуласа пачӗ. «Пурнӑҫлатпӑр!» -  
тесе сӑмах пачӗҫ бригадир тесе ят илнисем.

«Тӗрлӗрен» ыйту ҫинче Сахар иртнӗ каҫ Павӑлпа 
Казанка Ваҫҫи хӗрлӗ улаха ӳсӗр пуҫпа кӗрсе хӗрсене усал 
сӑмахсемпе намӑслантарни ҫинчен каласа пачӗ. Хӗрсем 
вӗсене хытӑ ятларӗҫ.

-  Колхозра та «полнокровный» кахал, тата пиртен 
кулм а-и... Намӑссӑрсем ! -  татрӗ комсомолка 
Хӗветури каскӑнҫӑсене.

Пурте кулса ячӗҫ. Каскӑнҫӑсен пичӗсем, 
намӑсланнипе, пӗҫерсе кайрӗҫ пулас, сӑмах чӗнмерӗҫ 
вӗсем. Пуху Павӑлпа Ваҫҫана хытӑ асӑрхаттарчӗ.



-  Тепре ҫакнаш кал аш кӑнсан, суда паратпӑр, -  
сӑмахне татӑклӑн пӗтерчӗ Сахар.

Пуху хупӑнсан, яланхи пекех ташӑ-юрӑ-кулӑ тапранчӗ. 
Пӳрт кисренсе кӑна ларать вара кун пек чух.

Акӑ купӑсҫӑ «двухрядкине» тӑсса ячӗ. Пурте хӑйсен 
юратнипе мӑшӑрланса шума тытӑнчӗҫ таса урайӗнче. 
«Краковяк» хыҫҫӑн, «национальные!» тесе кӑшкӑрчӗ 
Митри. Чӑваш ҫеммипе урай хӑмисем авӑнчӗҫ тепре. 
Унтан Марин мордва хӗрӗсене ташлама ыйтрӗ. Вӗсем 
кунта, Хурӑнсура, аппӑшӗсемпе килнӗ, тахҫантанпах 
пурӑнаҫҫӗ. Филена, Елка, Маруся ятлисем ташласа пачӗҫ. 
Ната ятли эпӗ ташлама пӗлмес, юрласа парам, терӗ те 
вара вӑл мордвасен туй юррине шӑрантарса пачӗ.

Хӗлӗппе Укахви кантӑк патӗнчи тенкел ҫине вулама 
(калаҫма) ларчӗҫ.

-  «Краковяк» кӑмӑла каять-и сана? -  ыйтать 
Укахви Хӗлӗпрен.

-  Какшӗ, -  хӗре куҫран пӑхать Хӗлӗп. -  «Краковякра» 
савнипе савни ташлатпӑр, ма кӑмӑла каяс мар вӑл.

Укахви алсиш ҫыхма пуҫларӗ. Хӗлӗп сӗтел ҫинчен 
«Малтанхи утӑмсем» илчӗ те, хӑш тӗлле уҫмаллине 
шутламасӑрах уҫса, 28-мӗш страницӑра хӑй ӑшӗнче 
вуларӗ, унтан, Укахвие хулӗнчен кӑт тӗксе, итле, терӗ:

... Кун-ҫул страницисем хӑш чух 
Кичем калавӑн курӑнӗҫ.

Яшлӑх, ҫак калавран та вӑйлӑ эсӗ, юрату!
... Тантӑшӑмсем, пӗлетӗр-и, мӗскер вӑл юрату?
Пурнӑҫ -  кӗрешӳпе телейлӗ юрату.
Илтрӗн-и, чунӑм, мӗскер вӑл пурнӑҫ? Пурнӑҫ -  

кӗрешӳпе телейлӗ юрату, Укаш-ка-а-а... -  ыталарӗ каччӑ 
хӑй ҫумӗнчи савнине.

Хӗрӗ, кӑвак куҫӗсене Хӗлӗп ҫине тӗллесе, сӗт пек шурӑ 
шӑлӗсене хитрен кӑтартса, йӑл-л кулчӗ.

-  Хоровод! -  пӗлтерчӗ улах пуҫлӑхӗ Митри.
Пурте ҫаврашкана алӑран-алӑ тытӑнса тӑма пуҫларӗҫ. 

Ҫаврӑннӑ хушӑра «Юратсах паян ӗҫлерӗм» юрӑ шӑранчӗ.



Ҫаврашка варринче пуканпа ларакан Митри аллисемпе 
ҫат-ҫат! ҫупрӗ те, кӑвак куҫӗсене хӗссе, пӑру пӑхакан 
Августа ударница умне урипе тапрӗ: -  Ташлама ыйтатӑп?

-  Мӗнех вара вӑл ташласси. Давай «Сени», -  терӗ хӗр.
«Двухрядка» «сени» кӗвве янраттарма тытӑнчӗ.

Хӗмленсех ташларӗ Августа. Ташласа пӗтерсе пукан ҫине 
ларчӗ. Ҫаврашка «Малалла утар» шӑрантарчӗ. Августа 
чӑтса лараймарӗ, сиксе тӑчӗ те, «Сарӑ ҫӳҫӗм, кӑвак куҫӑм» 
тесе, Иосиф умне пырса тапрӗ. Иосиф умарах тухрӗ.

-  Ну, эсӗ, кӗнеке нумай вулатӑн, хаҫатсем ҫине те 
ҫыратӑн, пӗр-пӗр сӑвӑ каласа пар пире? -  ыйтрӗ Августа.

-  Мӗнех, итлӗр апла тӑк, Ивник сӑввине, «Колхоз каччи» 
ятлӑ, «Ҫамрӑк колхозникре» тин ҫеҫ пичетленнӗскер.

Юлашки куплета каланӑ чухне Иосифӑн ҫӳхе тути 
х ӗ р р и се м  кул а с  пек п ул чӗ ҫ , м ӑш ӑр кӑ в а к  куҫӗ  
ҫавраш кара ҫаврӑнакан савнине, Феклана, шыраса 
тупрӗ. Тем скер  пӗлтернӗ пекех туйӑнчӗ  Ф еклана 
Иосиф куларах пӑхни.

-  Ах, илемлӗ-ҫке сӑвви, пултараҫҫӗ ҫав поэчӗсем 
ҫы рм а, калам а та м аҫтӑр эсӗ, Иосиф , -  ы рларӗ 
тӑсланкӑ качча Фекла.

Тепӗр вунӑ минутран вӑйӑсем пӗтрӗҫ. Кашниех 
хӑй ӗн  м ӑ ш ӑ р ӗ се м п е  л а р са н , те пӗр  хут ю рӑсем  
я н р а р ӗ ҫ . Т улта  та ю рлани и л тӗ н е т. Ӗнтӗ вӑхӑт 
вунпӗртен иртнӗ. Хӑш-пӗр мӑшӑрсем тухса та утрӗҫ.

-  Ыр каҫ пултӑр пурне те, ыран хамӑр йӗркеленӗ 
ушкӑнсемпе ял тӑрӑх ҫӳресе кӑнтӑрла иртни икӗ сехет 
тӗлне правлени ҫуртне ҫӗнтерӳллӗ сведенисемпе пырӑр. 
Каҫпа, канешнӑ, политзаняти пулать. Пурин те кунта 
килмелле, -  ырӑ сунса ярать Сахар каччӑсемпе хёрсене. 
Вӑл Праскине хӑлхаран пӑшӑлтатса тем каларё те, пёрле 
тухса кайрӗҫ.

Митрипе Анюта, улаха кая юлса, форточка уҫрӗҫ, 
пӳрте уҫӑлтарчӗҫ, урай шӑлчӗҫ, хаҫатсемпе кӗнекесене 
майларӗҫ, краҫҫын лампине сӳнтерчӗҫ те, тухса Анютасем 
еннелле пылчӑк ҫӑрса утрӗҫ.



* * *
Ҫ амрӑксен уш кӑнӗсем  ирех тӑрса, ҫирӗплетнӗ 

участоксенчи уйрӑм хуҫалӑхлӑ хресченсем патне ҫите- 
ҫите ларнӑ та, патшалӑха коопераци урлӑ тырӑ сутасси 
ҫинчен ӑнлантараҫҫӗ.

Сахар хушнӑ вӑхӑта ушкӑн пуҫлӑхӗсем правление 
вӗҫтерсе ҫитрӗҫ. Хӗлип чи юлашкинчен пычӗ.

-  Вун пёр центнер ҫурӑ сутнӑ ман участокра, -  терӗ 
вӑл хыпӑнса. -  Кӑшт пӑтӑрмах пулчӗ.

-  Мӗн тата? -  тӗпчерӗ Сахар.
-  Класс тӑшманне тӗл пулма лекрӗ. Кӗтӗмӗр Тапи 

мучи патне. Вӑл пӗр пӑт сутнӑ пулнӑ. Сахал, терӗмӗр эпир. 
Мучи, тарӑхса кайса: «Кӳршӗсем ятлаҫаҫҫӗ, сан тырру 
пур-тӑк, сут, теҫҫӗ, мӑшкӑллаҫҫӗ манран», -  тесе евитлерӗ. 
Платун Ҫимунч, Кӑчӑм Лексантӑрӗ, Латна Хӗветӗрӗ 
ятлаҫнӑ пулнӑ ӑна тырӑ сутнӑшӑн. Эпир вара мучие 
ӑнланмалла тӑнлантартӑмӑр. Тӗрлӗрен заготовкӑсене 
тултарса пыманшӑн Латна Хӗветӗрӗсене суйлав правинчен 
пӑрни ҫинчен каласа патӑмӑр. «Спаҫҫипӑ апла мана тӑн 
кӗртнӗшӗн, Совет ман хута та кӗнӗччӗ, тата пилӗк пӑт 
сутатӑп, Ехрем, лаша кӳл, -  терӗ. -  А эсӗр, шӑллӑмсем, 
хӗрӗмсем, саявлени ҫырӑр, матик-катиклер, колхоза 
кӗрес». Хӑй халь тырӑ сутма кайрӗ. Саявленийӗ акӑ, -  
тыттарчӗ Хӗлӗп хут татӑккине Сахара.

Районтан килнӗ Краснова ҫамрӑксене тав турӗ:
-  Малашне те пур ӗҫре те комсомолецсемпе ҫакӑн пек 

пӗрле ӗҫлӗр. Сирӗн опыта ытти организацисенче те 
сарӑпӑр. Атту хӑш-пӗр ялсенче ӗҫсем начартарах. Сирӗн 
ҫинчен хаҫат ҫине ҫыратпӑр. Комсомол райкомӗпе МТС 
политпайӗ ячӗпе пурне те ырӑ сунатӑп. Сирӗн мухтавлӑ 
ырӑ ӗҫпе культура вучахӗ -  хӗрлӗ улах -  сывӑ пултӑр!

Харӑссӑн алӑ ҫупни ҫамрӑксем тэтах та ытларах 
тӑрӑшма, хӗрлӗ улаха ҫӗнӗлле вӑйлӑнрах хӗмлентерме 
хатӗрри ҫинчен пӗлтерчӗ. Тӗттӗмлӗхре нуша курнӑ 
Хурӑнсурта ушкӑнпа ӗҫлекен пӗрлешӳллӗ хуҫалӑх ҫитӗнет. 
Ҫамрӑклӑхра иксӗлми хастарлӑхпа культурӑллӑх ешерет.»



Вӗҫӗнче калани.
Ку ал ҫырӑвне эпӗ Петӗр Ковский архивӗнче тӗл 

пултӑм. Архивне утмӑлмӗш ҫулсенче ача-пӑча чӗрсе, 
салатса пӗтериччен кӑштах сыхласа хӑварнӑччӗ. 
Чӑвашстанри Вӑрнар районне кӗрекен Хурӑнсур Ҫармӑс 
ялӗнчи ҫамрӑксен хӗрӳ пурнӑҫӗн пӗр пӗчӗк пайне ҫырса 
кӑтартнӑ «Хӗрлӗулах» тӗрленчӗкре. Ҫырасса Вӑрнар МТС 
(машина-трактор станцийӗ) политпайӗ колхозсенчи  
бригадӗсем валли «Колхозри ударник» ятпа кӑларма 
хатӗрленӗ стена хаҫачӗн таса бланкне вакласа ҫырнӑ. 
Бланкӗ 1934 ҫулхискер те, ҫавӑнпа тӗрленчӗкӗ ҫав 
вӑхӑталла, вӑрҫӑччен ҫырнӑскер пулас.

«Хӗрлӗулаха» вуласа пичете хатӗрлесе ҫитернӗ май, 
манӑн куҫӑм умне тӑван ялӑн вӑрҫӑчченхи сӑнӗ, тӑван 
ялӑн юратнӑ ҫыннисем туха-туха пычӗҫ. Тӗрленчӗк 
геройӗсене эпӗ пурне те курман, мӗншӗн тесен хӑшӗсем 
вӗсенчен иртнӗ вӑрҫӑра е каярахпа вилнӗ, пурне те 
астумастӑп та. Ячӗ, ашшӗ ячӗпе кӑна ҫав-ҫав пулӗ тесе 
шутлатӑп, хӑшне-пӗрне вара лайӑх пӗлетӗп.

Акӑ, ком сом олецсен ертӳҫи Сахар -  Захар  
Александрович Александров. Колхозра ӗҫленӗ, хамӑр 
ял ҫумӗнчи Санар тӑвайккинче фосфорит кӑларнӑ, 
вӑрҫӑра хастар танкист пулнӑ, ҫапӑҫура йывӑр аманнӑ, 
нумай наградӑна тивӗҫнӗ. Вӑйлӑ активистчӗ. Пенсие 
тухсан, чирлесе вилнӗ.

Сарӑ ҫӳҫлӗ , кӑвак куҫлӑ  И осиф а ха л ӗ  ялти 
ҫамрӑксем вёл та хӑй вӑхӑтӗнче ура хуҫса ташланӑ, 
ӑйӑр пек чупса ҫӳренӗ тесе те шутламаҫҫӗ пулӗ. Эпӗ 
хам та ӑна икӗ хул хушшине костыль хупса хӑрах уран 
с иксе ҫӳренине ҫеҫ пӗчӗкрен курса пурӑннӑ. Фронтран 
аманса таврӑннӑранпах Иосиф Иванович Шашков ял  
культурине ҫӗклессишӗн вӑйне-халне шеллемерӗ.

Фекла текенни, эп шутланиех пулсан, вӑл Фекла 
Васильевна Иванова пуль. Ӗҫчен хӗрарӑм, вун пӗр 
ача ҫуратса пӑхса ӳстернӗ, пӗлтӗр ҫитмӗл тултарчӗ.



Петӗр Ковский ҫырнисем халӑхра юлчӗҫ, ырӑ 
кӑмӑлӗ те унӑн ӑна лайӑх пӗлекенсен чун-чӗринчех. 
Акӑ эпир паян та, унӑн пултарулӑхне кура, вӑтӑрмӗш 
ҫулсенче Х урӑнсур Ҫармӑсра хӗрлӗ улах мӗнле  
ларни, вӑл ҫамрӑксемшӗн, ялшӑн, ҫӗршывшӑн мӗнле 
усӑллӑ пулнине пӗлетпӗр.

Ҫак хӗрлӗ  улахри  ҫам рӑксен кун-ҫулӗ, шӑпи 
каярахпа тӗрлӗрен, хӑйсен шухӑш-ӗмӗчӗ пек те мар, 
урӑхларах пулса тухнӑ пуль, ҫапах та вёсен ҫав 
вӑхӑтри хаваслӑх хӗлхемӗ, хастарлӑх ҫулӑмӗ халӗ 
те тӑван ял халӑхӗ хушшинче ялкӑшать.

«Вучах» хаҫат, 3.02.1993 ҫ.
Вӑрҫӑчченхи куӳкерчӗке кам туни паллӑ мар. 1940 ҫулхи 

ҫуркунне ӳкернӗскер. Сӑн ӳкерчӗксен пуххинче Ковский 
йысна унта ӳкнӗ ҫамрӑксене йӗркипе ҫапла палӑртнӑ:

«Чи ҫывӑх юлташсем (сулахайран сылтӑмалла): 
Тӑраҫҫӗ: Кутсӑр Хӗветӗрӗ, Кӑнавал Василийӗ, Крипчак 
Маринӗ, Микке Праскийӗ, Мукач Никӑнӗ, Платун Клатийӗ,



Латна Василийӗ. Варринче, лараҫҫӗ: Мустӑр Анни, Кӑнчча 
Петӗрӗ, Кӑшман Алюҫӗ, Абиҫян Микулайӗ. Малти ретре: 
Купил Никӑнӗ, Хӑрӑм Тихӑн арӑмӗ Хресчен, Тихӑн хӑй».

Ӑнлантарни пур. Вӑрҫӑ хыҫҫӑнхи: «Кутсӑр Хӗветӗрӗ, 
Кӑнавал Василийӗ, Мукач Никӑнӗ, Латна Василийӗ, 
Абиҫян Микулайӗ, Купил Никӑнӗ, Хӑрӑм Тихӑнӗ Тӑван 
ҫӗршывӑн Аслӑ вӑрҫинче пуҫӗсене хунӑ».

Хурӑнсур яш-кӗрӗмӗн 
уш кӑнӗ (сулахайран 
сы лтӑм алла): Абизян
Нинкки, Кашкӑр Лариванӗ, 
Дюмин Кузьма Ҫинавийӗ, 
Упри Катти Маринӗ.

Ковский ҫырса
хӑварнинчен:

«Лариванпа тата 
Ҫинавипе мӗн ачаран 
лайӑх пурӑннӑ. Кашкӑрсем 
килте питӗ те начар

пурӑнатчӗҫ. Ларивана эпӗ 
хам темӗн чул татӑкӑн ҫӑкӑр 
парса ҫитернӗ. Аннесенчен 
вӑрттӑн анкартине тухаттӑм 
та, лупаса ҫӳллӗ хӑма тӑрӑх 
хӑпарса, ҫӑкӑр чӗлли хурса 
хӑвараттӑм. Лариван вара 
пырса илетчӗ. Да, пурнӑҫ 
пӗр килмест. ФЗОна кайрӗ, 
унтан -  фронта. Вӑрҫӑран 
таврӑнаймарӗ.

Ҫинависен хӑйсен кил- 
ҫурчӗ пулман. Унта кунта 
ҫапкаланса ҫӳренӗ. Пӗррехинче 
ӑна никам та пурӑнма яман. 
Вӑл вӑхӑтра сикекен чир



алхасатчӗ. Эпӗ вара ӑна, чирлӗскере, ним хӑрамасӑр, хамӑр 
пата усрама илтӗм. Анне хирӗҫлемерӗ. Армине кайичченех 
пӗрле пёр сӗтел хушшинче ҫисе пурӑнтӑмӑр. Пит лайӑх 
ачаччӗ, маттур комсомолецчӗ. Ҫинави хамӑр патран салтака 
кайрӗ. Шел, Зиновий Кузьмич Кузьмин 1942 ҫулта паттӑрсен 
вилӗмӗпе вилнӗ».

«Чи ҫывӑх юлташсенчен пӗри -  Крислов Антон 
Максимович (Ан.Яндубай). Районти типограф ире те 
ӗҫлерӗ. Хаҫатсем ҫине пӗрле статьясем ҫыраттӑмӑр. Вӑл 
«Ҫамрӑк больш евик» хаҫатӑн ш татра тӑман 
корреспонденчӗччӗ. Шел, вӑрҫӑра паттӑрсен вилӗмӗпе 
пуҫне хучӗ. Вӑрҫӑ пӗтнӗ хыҫҫӑн эпир питех те лайӑх 
пурӑнма сӑмах панӑччӗ. Пӗр хут аманса килнӗскер вӑл, 
тепӗр хут фронта кайсан, таврӑнаймарӗ».

ЯЛ ЛЕТОПИҪӖНЧЕН
Ҫултан-ҫул мӗн пулса иртнине йӗркипе ҫырса 

пыракансем ӗлӗк-авалтанах пулас ӑрусем валли нимпе 
хакпама май ҫук пуянлӑх хӑварнӑ. Ара, темле ӑслӑ ҫын 
та пуҫрине хӑйпе пӗрлех илсе каять. Петр Ковский кун 
кӗнекине ҫырман, вӑл ялти, колхозри, ял Советӗнчи мӗн 
пур пулӑма, улшӑнӑва, унта пурӑнакан ҫынсен ырӑлӑхне 
пичетре ҫутатса панӑ. Пирӗншӗн унӑн вӑтӑрмӗш- 
хӗрӗхмӗш-аллӑмӗш ҫулсенче тӗрлӗрен хаҫатра кун ҫути 
курнӑ хайлавсем халӗ ял летопиҫӗ вырӑнӗнчех.

Ялти корреспондент ҫав хуш ӑрах районти та та 
республикӑри пичет органӗсен шанчӑкпӑ ҫынни шутланнӑ. 
Хаҫатсем ӑна шаннӑ, унран яланах ҫӗнӗ хыпар кӗтнӗ, унӑн 
тӗрӗслӗхне ӗненнӗ.

Эпӗунӑн ҫав тапхӑртиял, колхоз мӗнле аталанса пынине 
ҫутатакан пултарулӑхне халӑх умне суйласа илсе кӑтартас 
терӗм. Унӑн Вӑрнаррайонӗнчи «Социализм ҫулӗпе» хаҫатра 
пичетленнӗ заметкисем, статйисем, сӑввисем:

Колхоза кӗреҫҫӗ
Хорнзорти Чапаев ячӗпе тӑракан колхозӑн йышӗ ӳссех 

пырать. Иртнӗ кунсенче тӳрӗ кӑмӑллӑ единоличниксем 8 
хуҫалӑх 26 едокпа колхоза кӗчӗҫ.

Халӗ колхоза тин ҫеҫ кӗнӗ колхозниксем ҫуракине 
хатӗрленес тӗлӗшпе ӗҫлеҫҫӗ. Торф хатӗрлес, уя тислӗк 
тӑкас ӗҫсенче активлӑ ӗҫлеҫҫӗ. 18.04.1940ҫ.

Драмкружок ӗслеме пуҫланӑранпа 10 сул ситрӗ 
Хорнзорти Чапаев ячӗпе тӑракан колхоз ҫумӗнчи 

драма кружокне организацилени 10 ҫул ҫитрӗ, драма 
кружокӗ кашни ҫулах 10 пьеса выляса панӑ.

Драма кружокӗ 1939-1940 ҫулсенче хӑйӗн ӗҫне тата 
вӑйлӑрах хӑпартрӗ. Иртнӗ ҫулта кӑна 15 спектакль лартнӑ. 
24.05.1940ҫ.

Махорка калчисене лартрӗс
Хорнзорти Чапаев ячӗпе тӑракан колхозра парникре 

ӳстернӗ «АС» сорт махорка калчине 1,30 гектар ҫине 
куҫарса лартрӗҫ. Халӗ калчасене кайӑк-кӗшӗк тислӗкӗн 
шӗвекӗпе апатлантараҫҫӗ. 3.06.1940ҫ.

Вырӑнти удобренисем кӑларассӗ 
Х орнзорти  Чапаев ячӗпе таракан колхозри 

колхозниксем ҫӗртме сухи уйне 1820 лав тислӗк тӑкса 
хӑварчӗҫ. Ку ӗҫре вӗсем ӑмӑртса ӗҫлерӗҫ. 3.06.1940ҫ.

Призыва хатӗрленетпӗр 
Иртнӗ кунсенче Хорнзор ялӗнчи призывниксем 10 

кунлӑх семинарта пулчӗҫ. Семинарта призывниксем пурте 
ГТО, ГСО, ПВХО значокӗсен нормисене пачӗҫ. Халё 
призы вниксем  Ворош илов пек тёл пеме тата унӑн 
нормисене пама вӗренеҫҫӗ. 6.06.1940ҫ.

Культурӑллӑ канассӗ 
Х орнзорти  Чапаев ячӗпе тӑракан колхоз 

колхозникӗсем пушӑ вӑхӑтсенче культурӑллӑ канса 
ирттереҫҫӗ. Вёсем яланах клуба пухӑнса кӗнекесем, 
хаҫат-журналсем вулаҫҫӗ, доминолла, шашкӑлла тата 
шахматла выляҫҫӗ.

Унтах 52 ҫулхи колхозник А.Тимофеев скрипкӑпа 
халӑхсен савӑнӑҫлӑ юррисене выляса парать. 6.06.1940ҫ.

Чӑх-чӗп Ферми ӗҫлеме пусӑнчӗ 
Хорнзорти Чапаев ячӗпе таракан колхозри актив 

колхозниксене ВКП (б) Центральнӑй Комитечё тата ССР



Союзӗн Халӑх Комиссарӗсен С овечӗ «Ялхуҫалӑх 
продукчӗсен заготовкисене тата закупкисене ирттерес 
политикӑри улшӑнусем» ҫинчен йышӑннӑ постановление 
лайӑххӑн ӑнлантарса пачӗ. Ҫакӑн хыҫҫӑн колхозниксем 
ҫӗнӗрен чӑх-чӗп ферми организацилеме пулчӗҫ.

Халӗ колхозра чӑх-чӗп ферми организациленӗ те ӗнтӗ. 
Унта 200 чӗпӗ пур. Вӗсене лайӑх ҫуртсене вырнаҫтарнӑ. 
Чӑх-чӗп ферминче ӗҫлеме чи лайӑх колхозницӑсене 
В.Ивановапа З.Крипчакова юлташсене хушнӑ. 6.06.1940ҫ.

Условисем туса памалла
Хорнзорти Чапаев ячӗпе тӑракан колхозра Павел 

Курмышев ветфельдшер хӑйӗн ӗҫне юратса та тӗплӗн 
тӑвать. Колхозри выльӑхсене чир-чӗр ересрен яланах пӑхса 
тӑрать. Ҫакӑнпа пӗрлех выльӑхсене укол та тунӑ. Кӗтӳ 
ҫӳремелли ҫӗр участокӗсене ҫӳпӗ-ҫапӑсенчен тасаттарнӑ.

Анчах та колхоз правленийӗ Курмышев юлташа 
ҫителӗклӗ таран услови туса паман-ха. Ӑна валли ӗҫлеме 
уйрӑм комната ҫук. Эмелсемпе тӗрлӗ приборсене 
сыхламалли шкап та япӑх. Ҫавӑнпа та Курмышев юлташ 
хӑш-пӗр эмелсене хӑй килӗнче усрать.

Колхоз правлении Курмышева ӗҫлеме условисем туса 
памалла. 6.06.1940ҫ.

Телефон кӗртоӗс
Ҫак кунсенче Хорнзорти Чапаев ячӗпе таракан колхоз 

правленине районри ҫыхӑну уйрӑмӗ телефон кӗртрӗ. 6.06.1940ҫ.
Пӗве турӗс

Хорнзорти Чапаев ячӗпе таракан колхозра Таловский 
районӗнчи «Железнодорожник» колхоз колхозникӗсен 
ҫыруне масса хушшинче тӗплӗн ӑнлантарса панӑ. Ку ӗҫре 
уйрӑмах комсомолецсем тӑрӑшрӗҫ.

Ҫырӑва сӳтсе явнӑ хыҫҫӑнах колхозра ҫӗнӗрен пӗр 
пысӑк пӗве турӗҫ тата тепӗр пӗве юсарӗҫ. 27.06.1940ҫ.

Махорка -  пысӑк тупӑшлӑ культура
Хорнзорти Чапаев ячӗпе таракан колхоз иртнӗ 

ҫулсенче пысӑк тухӑҫлӑ махорка туса илсе Пӗтӗм Союзри 
ялхуҫалӑх выставкин участникӗ пулма тивӗҫнӗ.



Кӑҫал колхоз 12 гектар ҫине махорка лартнӑ. Ӑна 
тислӗк шӗвекӗпе тӑтӑшах шӑварнӑ. Махорка ҫулҫисем 
сарӑпса ҫитиччен тӑпрана 4 хутчен кӑпкалатнӑ. Ҫапла тӑрӑшса 
ӗҫленине пула кӑҫал иртнӗ ҫулхинчен те ытларах -  кашни 
гектартан 23,33 центнер махорка илнӗ. Государствӑна памалли 
обязательствӑна колхоз срокра пурнӑҫларӗ. Кӑҫалхи ҫул 
колхоз махоркӑран 25 пин тенкӗ тупӑш илчӗ.

Махорка бригадин бригадирӗ Петр Ярушин юлташ 
хӑйӗн ӗҫне юратса туса пырать. Бригадӑри колхозниксем 
пӗр-пӗринпе ӑмӑртса ӗҫлерӗҫ.

Халӗ бригада ҫитес ҫулхи ӗҫсене тума хатӗрленет. 
Махорка лартас вырӑна 1400 лав тислӗк кӑларнӑ, кӗрхи 
ҫӗртме тунӑ. 27.10.1940ҫ.

Выльӑхсем туяннӑ 
Хорнзорти Чапаев ячӗпе хисепленекен колхозра 

обществӑлла выльӑх-чӗрлӗх ӗрчетес тӗлӗшпе лайӑх 
ӗҫлеҫҫӗ. Халӗ ҫак кунсенче 8 пуҫ пӑру, 16 сурӑх, 6 сысна 
илнӗ. 5.12.1940ҫ.

Ҫитес сулхи  вӑйлӑ тырпулшӑн 
Хорнзорти Чапаев ячӗпе хисепленекен колхозра кӑҫал 

пысӑк тухӑҫлӑ тырпул, пахчаҫимӗҫ туса илнӗ.
Колхоз вӑрлӑх, страховӑй вӑрлӑх фончӗсене тата ытти 

фондсене те ҫителӗклӗ таран хывнӑ. Халӗ колхоз ҫитес 
ҫулхи вӑйлӑ тырпулшӑн кӗрешет. Колхозри химизатор 
Терентьев юлташ колхозниксене тырпул тухӑҫлӑхне 
мӗнле ӳстерсе пымалли ҫинчен пӗрмаях вӗрентсе пырать.

Колхозӑн кӑҫал уй-хире 12 пин лав тислӗк кӑлармалла. 
Халӗ 6600 лав кӑларнӑ. Кайӑк-кӗшӗктислӗкӗсене 80 центнер, 
180 центнер кӗл, 90 тонна тӗрлӗрен минераллӑ удобренисем 
хатӗрлет, 282 гектар ҫине юр тытать. Паянхи куна 10 гектар 
ҫине лартмалӑх щитсем хатӗрленӗ тата вӗсене лартса 
тухаҫҫӗ. Вӑрлӑхсене 70 центнер сортланӑ. 19.12.1940ҫ.

Малта пыракан бригада 
Хорнзорти Чапаев ячӗпе хисепленекен колхозри 

пӗррем ӗш  бригадӑн  бригад ирӗ  Ф илим он Ш аш ков 
ҫуракине хатӗрленес тӗлӗшпе бригадӑна лайӑх ертсе



пырать. Бригада кӑҫал кашни гектартан 17-18 центнер 
тӗштырӑ туса илессишён кёрешет. 26.01.1941 ҫ.

Йӗлтерпе ярӑнма вӗренессӗ 
Иртнӗ ҫулта Хорнзорти Чапаев ячӗпе хисепленекен 

колхоз ҫумӗнчи Осоавиахим пуҫламӑш организацийӗ 
ҫителӗклӗ таран ӗҫлемен. Халӗ ҫамрӑксен пухӑвӗ 
пулчӗ. Пухура Осоавиахим членӗсемпе ҫамрӑксем ҫар 
ӗҫне вӗренессине лайӑхлатасси ҫинчен сӳтсе яврӗҫ. 
Унтах 18 ҫын Осоавиахим членне кӗчӗҫ.

Ҫамрӑксем валли татах 5 мӑшӑр йӗлтӗр туяннӑ. 
Халӗ ҫамрӑксем йӗлтӗрпе ҫӳреме вӗренеҫҫӗ, ӑмӑртӑва 
хатӗрленеҫҫӗ. 26.01.1941 ҫ.

Ф ронтри  упӑшки вырӑнне тӑрса 
Хурӑнсур Ҫармӑсри Чапаев ячӗпе хисепленекен 

колхоз членӗ И .А наньев  колхоз пуҫл аннӑ ранпах  
конюхра ӗҫленӗ. Вӑл лашасене юратса пӑхнӑ. 10 ҫул 
хушшинче И.Ананьев 36 тиха алла илсе пӑхса ӳстернӗ. 
Ҫакӑншӑн ӑна колхоз правленийӗ темиҫе хутчен те 
хаклӑ япаласем парнеленӗ.

1941 ҫулта пирӗн Тӑван ҫӗршыв ҫине ирсӗр тӑшман 
килсе тапӑнсан И.Ананьев фронта тухса кайрӗ. Халӗ 
вӑл Тӑван ҫӗршывшӑн вӑйне шеллемесӗр ҫапӑҫать. 
И.Ананьев вырӑнне арӑмӗ Васса Ананьева юлташ тӑчӗ.

Вӑл хӑй упӑшки пекех лашасене юратса пӑхать. 
Конюх Васса Ананьева 12 тиха пӑхса ӳстерсе пачӗ. 1941 ҫ.

Ирӗке кӑларнӑ районсене пулӑшма 
Хурӑнсур Ҫармӑсри Чапаев ячӗпе тӑракан колхоз 

нимӗҫ оккупанчӗсенчен  ирӗке кӑларнӑ районсене 
пулӑшма кӑҫал 13 сысна, 3 сурӑх, 4 пӑру, пёр ӗне тата 
пёр лаша пачӗ. Ҫавӑн пекех колхозниксем тӑлӑха юлнӑ 
ачасене пулӑшма 1525 тенкӗ укҫа пухса пачӗҫ. 1944ҫ.

Каникул вӑхӑтӗнче 
Ҫӗрпелти 7 ҫул вӗренмелли шкулта вӗренекенсем 

хӗллехи каникула усӑллӑ ирттерчӗҫ. Хурӑнсур ялӗнчи 
ачасем ӗҫ нормине колхозниксемпе танах -  150-200 
процент тултарса пычӗҫ. Акӑ, 6-мӗш класра вӗренекен



Нина Козлова уя кашни кун 15-20 лав тислӗк кӑларса 18 
ӗҫкунӗ турӗ. 3-мӗш класра вӗренекен Витя Плеханов, 
Иосиф Фомин пионерсем 13-шер ӗҫкунӗ ӗҫлесе илчӗҫ. 
Петя Филиппов, Вася Юханов пионерсем 12-15 центнер 
кӗл, 10 центнер кайӑк-кӗшӗк тислӗкӗ пухрӗҫ.

«Ҫуракине ӑнӑҫлӑ ирттерни тӑшман пуҫӗ ҫине вутлӑ 
ҫумӑр вӑйлӑн тӑкма пулӑшать, ҫӗнтерӳ ялавне Берлин 
ҫине ҫӗклесе лартас куна ҫывхартать», - тесе ҫырать Вася 
Юханов фронтри ашшӗ патне. 1945ҫ.

Чапаевецсем малта пырассӗ
Хурӑнсур Ҫармӑсри Чапаев ячӗпе тӑракан колхоз 

иртнӗ ҫулта Ҫӗрпелти Ленин ячӗпе тӑракан колхозпа 
ӑмӑртса ӗҫлерӗ.

Хурӑнсурсем ӑмӑрту договорён кашни пунктне тӳрӗ 
кӑмӑлпа пурнӑҫласа пычӗҫ. Ҫапла вара иртнӗ 1944 
ялхуҫалӑх ҫулне, вӑрҫӑ вӑхӑтӗнчи йывӑрлӑхсене 
пӑхмасӑрах, ӑнӑҫлӑн вӗҫлерӗҫ. Государствӑна ялхуҫалӑх 
продукчӗсем  памалли обязательствӑсене срокчен 
пурнӑҫланӑ. Украина колхозникӗсен пуҫарӑвӗпе Хӗрлӗ Ҫар 
фондне 250 центнер тӗштырӑ, 260 центнер ҫӗрулми панӑ. 
Халӗ тата 25 центнер тырӑ хушса пачӗҫ.

Ӗне, сурӑх, сысна, хур-кӑвакал, чӑх-чӗп фермисене 
планпа пӑхнӑ чухлех илсе ҫитернӗ. Выльӑх-чӗрлӗхе ӑшӑ 
та ҫутӑ витесенче усраҫҫӗ.

Района 1944 ҫулхи чаплӑ ӗҫсемш ӗн Оборонён 
Государственнӑй Комитечӗн куҫса ҫӳрекен Хӗрлӗ Ялавне 
пани ҫине ӗҫпе ответлесе колхозниксем вӑйлӑ тырпул туса 
илессишӗн ӑмӑртӑва анлӑн сарса ячӗҫ. Ҫуркунне акмалли 
вӑрлӑхсене тасатса ҫитернӗ. 670 центнер вӑрлӑх пур 
йышши культурӑсем тӑрӑх 1-мӗш класлӑ кондицие ларнӑ. 
Ҫавӑнпа ӗнтӗ районри ялхуҫалӑх выставкинче пирӗн 
вӑрлӑхсем хисепе тивӗҫлӗ пулчӗҫ. 4000 лав тислӗк уя 
кӑларнӑ, 70 центнер кӗл, 36 центнер кайӑк-кӗшӗк тислӗкӗ 
хатӗрленӗ. Уя тислӗк кӑларассипе Иван Ефимов ертсе 
пыракан 4-мӗш бригада малта.



Хӗрлӗ Ҫар 27 ҫул тултарнӑ тӗле ҫуракине тӗпрен 
хатӗрленсе ҫитетпӗр, кӑҫал та ӑмӑртса ӗҫлекен 
ҫӗрпелсенчен мала тухма шутлатпӑр. 1945ҫ.

Ватӑ стахановецсем
Хӗрлӗ Ҫарӑн паттӑрла ҫитӗнӗвӗ ватӑ колхозниксене 

те хавхалантарса ӗҫлеме хистет. Утмӑл урлӑ каҫнӑ 
стахановецсем  Н.Антонов, А .Андреев, С .Ш усьев, 
М.Пагонов 350-450 ӗҫкунӗ ӗҫлесе илчӗҫ. «Пирӗн кашни 
ӗҫ утӑмӗ Гитлер пуҫӗ ҫине хаяр ҫиҫӗм пулса антӑр», -  
теҫҫӗ вӗсем. 1945ҫ.

Савӑнӑс кунӗ
Февралӗн 23-мӗшӗ. Ҫанталӑк каҫ енне сулӑннӑ ӗнтӗ. 

Колхозӑн кӑҫал акса хӑварма тасатса хунӑ ылтӑн пек таса 
вӑрлӑхсемпе тулса тӑракан тирпейлӗ пысӑк амбарсем 
хушшипе хӗвел хӑйӗн илемлӗ пайӑркисене чалӑшшӑн 
сапалать. Сивӗ, уяр сывлӑшра фермӑсенчи выльӑх- 
чӗрлӗх, кайӑк-кӗшӗк сассисем уҫҫӑн илтӗнеҫҫӗ.

-  Паянхи аслӑ уява вӗсем те сисеҫҫӗ ав, епле 
хавасланаҫҫӗ вӗсем, -  савӑнса уткаласа ҫӳрет витесем 
тӑрӑх ферма заведующийӗ Артемьев клуба каяс умён 
тӗрӗслӳ тума кӗнӗскер .- Ну, «Буйвӑл» тус, епле-ха 
пурнӑҫсем?» -  ачашлать вӑл илемлӗ самӑр кӗлеткеллӗ 
красногорбатски вӑкӑра ҫурӑмӗнчен лӑпкаса. Лешӗ хуҫана 
палларӗ пулас, ӑшӑ куҫӗсемпе Роман ҫине пӑхса илчӗ те 
каллех канӑҫлӑн кавлеме пуҫларӗ.

Роман ҫамрӑк пӑрусен витинчен тухнӑ ҫӗре хӗвел анса 
ларчӗ. Тӳпере пиншер ҫӑлтӑрсем яш-кӗрӗмсем евӗр пӗр- 
пӗрне куҫ хӗсмелле выляҫҫӗ. Халь ҫеҫ тулса ҫитнӗ шупка 
уйӑх ҫутипе кӑпӑшка ҫемҫе юр мӗльюншар ахах пӗрчисем 
пулса ҫутӑ, кӑвак-симӗс тӗслӗн ҫутӑлса тӑраҫҫӗ. Ҫак 
илемлӗ тӗс ҫине инҫех мар ларакан правлени ҫурчӗн 
иккӗмӗш хутӗнчи пысӑк чӳречесенчен «Молния» лампи 
вичкӗн ҫутӑ пайӑркисене сапалать. Вӑл ҫутӑ пайӑркисем, 
паян савӑнӑҫпа ҫунан савӑк кулӑ пулса Чапаев ячӗпе 
тӑракан колхозӑн ӗҫчен колхозникӗсене ӑшшӑн хӑйсем 
патне чӗнеҫҫӗ.



-  Айда, Гриша, клуба! -  чӗнсе илчё Роман лаша 
витинчен тин ҫеҫ тухнӑ аслӑ конюха Галкина асӑрхаса.

-  Халех! Эпё те тёрёслесе пётертём ёнтё...
Икё туе, выльӑх-чӗрлӗхе чёререн юратакансем, 

васкавлӑ утӑмсемпе колхоз клубне утрӗҫ. Уҫӑ сывлӑшра 
вӗсем хыҫҫӑн ҫӗнтерӳ тума хавхалантаракан ҫӗнӗ юррӑн 
сыпӑкӗсем илемлӗн илтӗнсе юлчӗҫ.

Клубра, ретӗн ларса тухнӑ тенкелсем ҫинче, тӗрлӗ тӗслӗ 
илемлӗ тум тӑхӑннӑ ял ҫыннисем туллиех ларса тухнӑ. 
Пурин те пичӗсем ҫинче савӑнӑҫ, хаваслӑх. Залра шӑп. 
Лампа шӑтӑртатса ҫунни ҫеҫ пӗр евӗр илтӗнет.

Ларӑва ҫамрӑк коммунист, фронтра ҫапӑҫса «За отвагу» 
медаль илнӗ Трофим Васильев юлташ уҫать. Вал чи 
малтанах Хӗрлӗ Ҫар 27 ҫул тултарнӑ ятпа хамӑрӑн паттӑр 
воинсене, аслӑ полководец Сталин юлташа хӗрӳллӗн 
саламлать! Кун хыҫҫӑн пӗтӗм зала хумхатса алӑ ҫупни, 
«Паттӑр воинсене, Сталина ура» кӑшкӑрнисем ҫӗнтерӳ 
гимнӗн музыкӗ пек янраса каяҫҫӗ.

Малалла коммунист Шлыков юлташ чаплӑ вырӑс ҫарӗн 
ӗмӗрхи вӑй-хӑвачӗ тата паттӑр Хӗрлӗ Ҫарӑн чаплӑ 
ҫӗнтерӗвӗсем ҫинчен каласа парать.

-  Пирӗн паттӑр воинсем Берлин патне ҫывхарса ҫитрӗҫ. 
Халӗ тылри колхозниксемпе колхозницӑсен тэтах та ытларах 
вӑй хурса ӗҫлемелле, ҫӗнтерӗве ҫывхартма пулӑшмалла, 
тет Шлыков юлташ.

Ун хыҫҫӑн колхоз председателӗ Иван Федорович 
Федоров юлташ сӑмах илет.

-  Рахмат сире, ӗҫ паттӑрӗсем-маттурӗсем! Сирӗнпе 
манӑн чун савӑнать, -  тет вӑл. -  Иртнӗ ҫул эпир фронт хушнӑ 
пек ӗҫлесе пысӑк тухӑҫлӑ тырпул туса илтӗмӗр. Ҫав шутран 
вара хамӑрӑн фронтри тӑванӑмӑрсем патне 1900 центнер 
ытла тӗштырӑ патӑмӑр. Пур енӗпе те ӳсӗм пур пирӗн. Анчах 
та пирӗн умра тата пысӑкрах задача тӑрать. Умра -  черетлӗ 
ҫураки. Выльӑх-чӗрлӗхрен те ытларах тупӑш илмелле.

Колхозниксем хавхаланчӗҫ. Савӑнмалӑх ӗҫӗ паян та пур. 
Вӑрман хатӗрлес тӗлӗшпе сезонри плана Хӗрлӗ Ҫар кунӗ



тӗлне тултарнӑ. Халӗ те 12 ҫын ҫурран, 18 ҫын лашапа 
планран ирттерсе вӑрман касать, хатӗрлет.

Тухса калаҫакансем хӑйсен ҫӗнӗ ӗмӗчӗсене пӗлтерчӗҫ. 
Кашни ҫын ҫулпуҫ приказӗ ҫине ӗҫпе ответлесе гектартан 
100 пӑтран кая мар тӗштырӑ туса илсе Хӗрлӗ Ҫара тата 
ытларах пулӑшассишӗн пӗтӗм вӑя хурса ӗҫлеме пулчӗ. 
25.02.1945ҫ.

Тӑрӑшса ӗслерӗс
Хурӑнсур Ҫармӑсри Чапаев ячӗпе тӑракан колхоз 

ҫамрӑкӗсем кӑҫалхи ҫуракине большевикла ирттерес 
тӗлӗшпе тӑрӑшаҫҫӗ. 11 комсомолец 178 гектар ҫӗр 
сухаларӗҫ. Аркадий Николаев, Нина Воробьева сухаҫӑсем 
кулленхи ӗҫ нормине 150-200 процент тултарса пычӗҫ. 
Ҫаксемпе пёрлех Василий Алексеев, Степан Андреев 
комсомолецсем ака вӑхӑтӗнче сӳрелес ӗҫре ваттисенчен 
те пысӑк пахалӑхпа, планпа 2 гектар сӳрелемелле 
пулсан, вёсем 4-5 гектар сӳрелесе палӑрчӗҫ. Сеялкӑпа 
акнӑ ҫӗрте те комсомолецсем тӑрӑшрӗҫ. В.Терентьев тата
А.Тихонов 6 кун хушшинче 49 гектар акрӗҫ, нормӑна икӗ 
хут тултарчӗҫ.

Ҫамрӑк конюх
Хурӑнсур Ҫармӑсри Ф.Шахалов мӗн ачаранах выльӑх- 

чӗрлӗхе чӗререн юратнӑ. Хӑй ялти шкулта вӗреннӗ чух 
та вӑл колхозӑн ҫамрӑк выльӑхӗсене шева илсе пӑхса 
ҫитӗнтернӗ. Выльӑх-чӗрлӗх ҫамрӑкшӑн юратнӑ тусӗ.

Халӗ Федя Шахалов 17 ҫулта ҫеҫ-ха. Апла пулин те 
вӑл вӑрҫӑ пуҫланнӑранпах колхозӑн конюхӗ пулса ӗҫлет. 
Лашасене вӑхӑтра апат парать, шӑварать. Вӑл пӑхакан 
лашасем пурте самӑр та таса.

-  Эпир туртӑм вӑйӗсӗр пурӑнма пултараймастпӑр. 
Кӑҫалхи ҫураки ӑнӑҫлӑхӗ те лашаран килет. Ҫавӑнпа эпӗ 
Май уявӗ умӗнхи социализмла ӑмӑртӑва хутшӑнса 
ҫуракине самӑр лаш асемпе тухса кӗске вӑхӑтра 
вӗҫлессишӗн пӗтӗм вӑя хуратӑп, -  терӗ Федя ун лашисене 
комиссипе пӑхнӑ чух. Районран килнӗ комисси те унӑн 
ӗҫне пысӑккӑн хакларӗ.



Федя Шахалов хӑй конюхра ӗҫлеме пуҫланӑранпа 12 
тиха пӑхса ҫитӗнтернӗ. 1945ҫ.

Савӑнӑс кунӗ
Кӗтнӗ сехет ҫитрӗ. Праҫник тумӗ тумланнӑ суйлавҫӑсем 

тулпи ӗмӗтпе, мапашлӑх, пуласлӑх телейлӗ кун-ҫулшӑн хӑйсен 
сассисене коммунистсемпе партире тӑманнисен 
кандидачӗсемшӗн пама иртен те ир суйлав участокне пухӑнчӗҫ.

6 сехет. Суйлав комиссийӗн председателӗ. 
Отечественнӑй вӑрҫӑра ҫапӑҫса икӗ орден илнӗ запасра 
тӑракан майор Жебелевский суйлавҫӑ юлташсене ырӑ 
сунса ӗҫне пуҫлать. Ҫынсем унӑн сӑмахне алӑ ҫупса, 
Совет Союзӗн Гимнне юрланипе хапӑл туса итлеҫҫӗ.

-  Сывӑ пултӑр пирӗн депутат Сталин! Сывӑ пулччӑр пирӗн 
депутат пулас ҫӗнтерӳҫӗ халӑхӗн ывӑл-хӗрӗсем! -  янӑрать 
пӗр саслӑн савӑнӑҫпа тулнӑ суйлавҫӑсен кӑмӑллӑ сасси.

Суйлав участокӗн секретарӗ Нина Баюкова умне 64 
ҫула ҫитнӗ ватӑ суйлавҫӑ Кураков Гаврил Андреевич 
пырса тӑрать. Вӑл хӑйӗн ӗҫпе пиҫнӗ ҫирӗп аллипеле 
Митряшов С.Т., Павлов Н.П. мухтавлӑ ячӗсене ҫырнӑ 
бюллетене пӗрремӗш илет.

-  Спасибо Сталин сана, мухтав Аслӑ Конституцие, 
тавах сире, -  алӑ парать вӑл Жебелевский юлташа.

Акӑ Кураков, вӑрттӑн сасӑламалли пӳлӗме кӗрсе тухнӑ 
хыҫҫӑн, РСФСР гербӗн урнӑ ҫумне ҫыпӑҫтарнӑ ылтӑн 
пучахӗсене кӑмӑллӑн пуҫ тайса суйларӗ, хавассӑн каларӗ:

-  Манш ӑн паян чи телейлӗ кун. Эпӗ Сталинла 
Конституци панӑ правапа усӑ куратӑп. Ватӑ шӑмшакӑм та 
ҫамрӑкланчӗ. Лайӑх сывлӑхлӑ, нумай ҫулсем пурӑнччӑр 
пирӗн тарҫӑсем, ватӑ ҫынсене телейлӗх тӳшекӗ ҫинче 
вилмелле пултӑр. Ҫамрӑксене, ачам-пӑчамсене ырӑ 
кунҫул хушшинче ӳстерччӗр, усраччӑр.

Урна умне 61 ҫула ҫитнӗ Кури мучи пырса тӑчӗ. 
Тирпейлӗн хуҫлатнӑ бюллетенне ҫӗмӗрлекен шӑрҫана 
сыхланса тытнӑ пек ҫемҫен тытнӑ. Икӗ ватӑ, ялти паллӑ 
стахановецсем, пулас телейлӗ кунҫулшӑн пиллерӗҫ. Ку 
пил ҫамрӑк ӑрӑва телейлӗ те аслӑ пурнӑҫ ҫулӗ ҫинчен



пӑркаланмасӑр, Сталинла Конституци хӗвелӗ айӗнче, 
Маркс-Энгельс-Ленин-Сталин никам ҫӗнтерейми ялавӗ 
айӗнче харӑссӑн утса пырса, пурнӑҫа пӗр алӑран 
тӗрекпетме чӗнекен пил пулса тӑрать.

Мухтавлӑ та телейлӗ халӗ Кавӗрле, Кури тата Митри 
мучи пек ватӑ суйлавҫӑ-колхозниксем. Колхозри вӑрҫӑ 
вӑхӑтӗнче хастар ӗҫленӗшӗн медаль илнё 251 ҫынтан 26- 
шӗ -  утмӑл-ҫитмӗле ҫитсе иртнисем. Ырми-канми ӗҫлесе, 
фронта пулӑшнипе хисеплесе илнё медаль вёт вёл.

Ватёсене хисеп парса, хёйсен темчул чи малтан 
суйлас килнё пулсан та чӑтса тӑнӑ ҫамрӑк суйлавҫӑсем
В.Федоров, В.Иванов, Ф.Иванова пӗрин хыҫҫӗн тепри урнё 
умне пыраҫҫӗ. Телейлёх, хаваслёх вёсен ҫамрӑк, тин ҫеҫ 
пиҫсе ҫитнӗ анис улма пек хӗрлӗ пичӗсем ҫинче. 1946ҫ.

Пурнӑҫ тапхӑрӗн чӑнлӑхне чӗрипе туйса, хавхаланса, 
хӑй пӗлнӗ-пултарнӑ таран илемлетсе-сӑнарласа халӑха 
сӑвӑлла вулаттарас, пӗрле савӑнас шухӑш вӑйлӑ пулнӑ 
Петр Ковскин. Ҫав шухӑш аталанӑвӗ яланах чӗрӗ, хӗрӳ, 
вилӗмсӗр унӑн сӑввисенче.

Хурӑнсур хӗрӗсен юрри
Аслӑ ҫулӑн тусанне 
Автобусӗ вӗҫтерет,
Ҫӗнӗ заем ҫырӑнсан 
Пурнӑҫ татах усӗнет.

Сакӑр аршӑн cap ленти -  
Сарӑ лаша тилхепи,
Ҫӗнӗ заем ҫырӑнни -  
Хамӑр пурнӑҫ тӗрекки.

Харӑслатса касар-и 
Йӗлме тенӗ йывӑҫа,
Пӗр ҫын пекех пулар-и 
Тӗрекпетме пурнӑҫа.

Шӑпчӑк кайӑк юрласа,
Ян-ян ярать вӑрмана.



Хӗрлӗ Ҫар ӳсӗм туса 
Савӑнтарать чӗрене.

Ҫур хӗвелӗн ӑшшипе 
Тӗрлӗ чечек ҫитӗнет.
Пире Сталин ҫавӑн пек 
Ӑшшӑн пӑхса ӳстерет.

Ылтӑн-кӗмӗл хакпӑ теҫ,
Унран хакли ҫуках теҫ.
Ылттӑн-кӗмӗл мӗн хакли?
Сталин атте вӑл -  хакпи.

Ылттӑн хӗвел пайӑрки 
Ярӑмлатать ҫӗр питне.
Ватти-вӗтти, ҫамрӑкки 
Саламлатӗ ҫулпуҫне.

Яштак пӳллӗ шур хурӑн 
Ҫил-тӑвӑла парнас ҫук.
Хӗрлӗ Ҫар маттур пирӗн,
Тӑшман айне пулас ҫук!

Май, 1944 ҫул.

Асӑмри пейзаж
Июнь каҫчӗ ун чухне, уҫӑ сывлӑш 
Кӗмӗл сывлӑм ҫакнӑн cap ҫӳҫе,
Ҫаран ҫинчен пӗччен тӑлӑх карӑш 
Сассине паратчӗ ерипен.

Cap ҫивӗт пек кӑтра лӑпӑс хурӑн 
Каҫма урлӑ ҫакнӑн туратне,
Шӑнкӑртатса юхан тӑрӑ шывлӑн 
Янрататчӗ шӑпчӑк юррине.

Тӑрна куҫ пек тӑрӑ кӳлӗ ҫийӗн 
Ирӗлетчӗ тӗтре ир ҫинче,
Ахах чулпе ялан ухлӗм ҫийӗн 
Шӑрҫалатчӗ сывлӑм пӗрчине.

Ҫавӑн чух эп сана юратсаччӗ...
Юратсах ыталанӑччӗ эс мана.



*  * *

Лӑпкӑ ҫилӗ ӑшшӑн ачашлатчӗ 
Сарӑ хӗрӗн ҫепӗҫ аллине.
Хир карапӗ унта ярӑнатчӗ 
Сарӑ тулӑ -  тинӗс ҫийӗпе.

Тӳперен cap хӗвел сапалатчӗ 
Йӑрӑм-йӑрӑм ылттӑн шевлине,
Инҫех мар путене авӑтатчӗ,
Йыхӑратчӗ хӑйӗн чӗппине.

Ирхи сывлӑм сыпнӑ сарӑ тулӑ 
Лӑпӑс хунӑч мӑнтӑр пучахне.
Юнашарах манпа колхоз хӗрӗ 
Вылятатчӗ ҫивӗч ҫурлине.

Ҫепӗҫ юрӑ ун чух ирӗлетчӗ 
Ҫӗнӗ, ҫутӑ ирӗн ячӗпе,
Юрӑра ҫулпуҫне асилетчӗ 
Ман республикӑпа пӗрле хӗр-пике.

Ҫавӑн чух эп сана юратсаччӗ,
Юратсах куҫ хӗсеттӗн эс мана.

★ ★★

Шурӑ тӗтреллӗ Амур, уҫӑ сывлӑш,
Ялтӑртатрӗ сывлӑм ир ҫинче.
Анчах авӑтмасть-мӗн кунта карӑш,
Юрламасть-мӗн шӑпчӑк ир ҫинче.

Кӗҫ ҫитет тусӑм иртнӗ вӑхӑт,
Ҫавра кӳлӗ пулӗ пирӗн умӑрта.
Ун чухне эп тата хыт ыталӑп 
Ӗҫпе пиҫнӗ ҫирӗп кӑкӑра.

Август, 1945 ҫул.
Юх эс, юрӑ!..

Ҫур хӗвелӗ cap хӗр майлӑн 
Кулать ӑшӑ куллипе,
Ҫурхи савӑк ҫӗршыв манӑн 
Тулчӗ кайӑк юррипе.



Тинӗс евӗр уйӗ аслӑ,
Ӗҫ тухӑҫӗ алӑра.
Ҫак ӗҫ пирӗн пархатарлӑ, 
Асӑнаҫҫӗ Мускавра.

Чуп эс, трактор, хытӑраххӑн 
Вӗҫсӗр аслӑ уй-хирпе.
Ма тесессӗн ӑмӑртатпӑр 
Савнӑ тусӑн танкӗпе.

Санпала ман тус ҫӳретчӗ, 
Ҫирӗп пӳллӗ яш ача,
Анлӑ кӑкӑрӗ ҫиҫетчӗ 
Ӗҫӗн чыслӑх паллипе. 

Санпала ҫӳренӗ каччӑ 
Танкпала халь вӑл ҫӳрет.
Ун чухне ун медаль ҫехчӗ,
Халь вӑл орден илтӗм, тет.

Ҫепӗҫ ҫилӗ вӑйӑ вылӗ 
Тутӑ ылттӑн пучахпа. 
Ҫӗнтерӳпе тусӑм килӗ,
Каллех ҫӳрӗ вӑл санпа. 

Сывлӑм сыпнӑ таса тулӑ 
Ҫӳллӗ пулӗ хамӑртан.
Ял халӑхӗ кӑҫалхи ҫул 
Илӗ ҫӗр пӑт гектартан.

Уйӗ аслӑ, ҫӗрӗ мамӑк,
Чуп эс, трактор, хытӑ чуп. 
«Берлина халь кӗҫ илетпӗр», - 
Ҫырать тусӑмҫӑм Петюк.

Эпир ҫамрӑк, эпир паттӑр,
Ӗҫрен мар -  ӗҫ хӑй хӑрать.
Ҫӗршыв пире хӑй мухтатӑр.
Ӗҫре ҫамрӑк пултарать.

Ӗҫӗн чапӗ, халӑх чысӗ, -  
Пурҫӑн явлӑклӑ Ялав,
Яланах вӑл пирӗн пулӗ,
Ҫирӗп тытнӑ алран-ал.



Юх эс, юрӑ, уй-хир урлӑ,
Юх эс, юрӑ, инҫене.
Пирӗн ӗҫ ялан мухтавлӑ,
Парне пулӗ савнине.

Апрель, 1945 ҫул.
Ака ҫинче

Уй-хир типрӗ, ҫӗр ҫи пиҫрӗ:
Акана тух васкаса.
Усӑсӑр пёр кун сан иртрӗ,
Тек килмест вӑл таврӑнса.

Эпир харсӑр, эпир паттӑр,
Пирӗнтен ӗҫ хӑй хӑрать.
Сухана ирех тухатпӑр 
Шуҫӑм килнӗ вӑхӑтра.

Ӑмӑртса пурте ӗҫлетпӗр 
Ҫӗнӗлле -  мичуринла,
Шӑрӑхран та шикленместпӗр, -  
Вӑйлӑн ӳс тырпул, кашла.

Апрель, 1949 ҫул.

ТУСЛӐХПА ЮЛТАШЛӐХ -  ЧУНА ҪЫВӐХ
Йыснан ачалӑх тусӗсем -  вӑрҫӑ хыҫҫӑнхи юлташӗсем 

-  ман асра юлнӑ. Хамӑр ялти Чакак Михали, Давыд 
Георгийӗ, Купӑс Ҫинахванӗ, Руссак Клементийӗ, Курпун 
Ҫеркийӗ, Йӑвӑҫ Шашков, хӑйсен тӑванӗ Кӑчӑм Улюшки, 
Плеш ков Петӗрӗ, Упиҫан Сахарӗ тата ытти 
ҫамрӑкраххисем  Вася Ю ханов, Анатолий Ш ашков, 
Николай Арсентьев, Илья Ананьев, Данил Григорьев... 
Пурне те асӑнса та пӗтереес ҫук, -  кӗтнӗ ҫывӑх 
ҫынсемччӗ. Хальхи пек ӗҫсе ӳсӗрӗлсе, картла ҫапса 
ларман вёсем. Петр Владимирович патёнче кашнин валли 
мёнле те пулин интерес тупӑннӑ. Эпир, ачасем, Левӑсемпе 
Калистрсем, Хрисан Генисем аслисен калаҫӑвне- 
тавлаш ӑвне хӑлхана тӑратсах итлеттӗмӗр. Вёсен 
калаҫӑвӗнче эпир яланах мӗн те пулин усӑллине, ыррине 
ӑша хываттӑмӑр. Йыснан амӑшӗн ырӑ кӑмӑлӗ ял ҫыннисене

тутӑ тыттаратчӗ. Акка, Уҫтен, никама та апат хушшине 
лартмасӑр кӑларса яман.

Эпӗ пӗрмай «Правда», «Социалистическое земледелие» 
хаҫатсен, «Большевик» журнал ҫыххисене йӑтса ҫӳреттӗмччӗ

те, Давыд Георгийӗ кулса 
калатчӗ: «Ак пирӗн «Правда» 
корреспонденчӗ те ҫитрӗ». 
Ҫынна йывӑрлӑхра пулӑшма 
яланах хатӗр пулни Петӗр 
Ковскин ачаранах палӑрнӑ. Сӑн 
ӳкерчӗксен пуххинче вӑл 
ҫырнисене вулар-ха:

«Лаврентьевпа чи ҫывӑх 
юлташсем пулнӑ. Ниҫта та 
уйӑрӑлман. Ҫӗрӗ-ҫӗрӗпе пӗрле 
ларнӑ. Артист-фокусниксем те

Василий Мартынович Юханов. ПУЛнӑ' Кульӑкки-кроликки Пирӗн 
Ковскисем патӗнчен вӑл зоо сцена ҫинче фокус кӑтартнӑ. 
метр тӑршшӗ пӑхӑр прапукпа Вӑл тата питӗ чаплӑ слесарь 
килне радио илсе пынӑччӗ.

пулса ӗҫлетчӗ. Юлашкинчен 
кумлӑ пултӑмӑр. Унӑн Славикне 
эпӗ тытнӑ».

«Галки -  юмах хуҫи. 
Кӗркури пирӗн патрах ӳснӗ. 
Эпӗ ӑна асаттепе аннерен 
вӑрттӑн кӑмака хыҫӗнче ҫӑкӑр 
темӗн чухпӗ ҫитернӗ -  юмах 
ярса панӑшӑн, мана ҫӑпата 
туса панӑшӑн. Халь те ӳсӗрпе, 
мана курсан, хытӑ макӑрать».

«Алюҫка Клементтийӗпе -  
уйрӑлми юлташсем. Алюҫсем 
1939 ҫулта Ҫӗпӗре куҫса 
кайрӗҫ, халӗ те ҫыру яраҫҫӗ-

Бригадирта ӗҫленӗ вӑхӑтра 
Петр Владимирович патне 
хӑнана Клементий Русаков 
пынӑ.



ха. Климка Ҫӗньял 
Хапӑсра пурӑна ть,
Вӑрнарти хими
заводӗнче ӗҫлет».

« Д а в  ы д о в п а  
Зайцев манӑн чи 
ҫывӑх юлташсем, 
ҫытмаран пӗрле
ҫӳренӗ, пӗрле ӳснӗ.
Ҫавсемех мана ик-виҫ 
хут та «авлантарса» 
тӑна ячӗҫӗ ӗнтӗ.

Чакакне юратса Валерийятлӑ ывӑла тыттартӑм, а леш 
Гэоргийӗ, пӗрле ӳснипе, юлташлӑха ҫухатас мар тесе, 
хӑй авланнӑ чух хӑйматлӑха илсе кайрӗ. Халь те лайӑх 
пурӑнатпӑр вӗсемпе: ӗҫме-ҫиме пӗрле, хуйхи-суйхине те 
пӗрлех ирттеретпӗр.

Иккӗшӗ те фронтра пулнӑ. Чакак Михалийӗ урасӑр, 
Давыд Гэоргийӗ алсӑр. Ҫапах аптрамаҫҫӗ».

Хӗлип Гаврилч ывӑлӗ Ҫинахван ҫамрӑклах фронта 
лекнӗ. Танкист пулнӑ. Вӑл мана хӑй Польшӑна ирӗке 
кӑларнӑ чухнехи хаяр ҫапӑҫусем, Кенигсберга штурмлани 
ҫинчен хӑпартланса каласа паратчӗ. Фашистсемпе 
чӑннипех куҫа-куҫӑн, пуҫа-пуҫӑн ҫапӑҫнӑ, вӗсене аркатнӑ, 
ҫӗнтернӗ салтаксенчен пӗр паттӑрӗччӗ ӗнтӗ вӑл. Купӑс 
калама юрататчӗ. Йыснапа иккӗшӗ ӑмӑртса шӑрантаратчӗҫ. 
Пӗр ачи ҫуралсан, йыснасене кумма турӗҫ. Пӗрлех ӗҫсе- 
ҫиетчӗҫ. Ксенофонт Филиппович комбайнпа тӑрӑшса 
ӗҫлерӗ. Кӗнеке, хаҫат-журнал вулама пит юрататчӗ. Яла 
пырсан, манран пӗрмаях «журналсенче малашне мӗн ҫӗнни 
тухать-ха» тесе ыйтса пӗлетчӗ. Ватӑ салтака йывӑр чир 
вырӑн ҫумне пӑталаса пӗтерчӗ. Ҫинахван пиччен ырӑ ячӗ 
халӗ хӗрӳ ӗҫ, хаяр кӗрешӳ, савӑк вӑйӑ кӗввинче -  купӑс 
ҫемминче юлчӗ.

Эпир ачаранах Улюшка тенине игттме хӑнӑхнӑ ҫын вӑп -  
Алексей Александрович Александров. Петр Владимировичпа

Михаил Павлович Зайцев  
(сулахайри) Петр Ковский кумёпе



Галки Кӗркури -  Григорий Кузьмич Галкин (варринчи) -  
зӑрҫӑ вӑхӑтӗнче салтак-юлташӗсемпе

вӗсем пӗр йӑхран тухнӑ. Кӑчӑм Улюшкипе Кӑнчча Петӗрӗ 
виличченех тӑванлӑха хисепе хурса тытса пычӗҫ. Алексей 
Александрович та вӑрҫӑра пулнӑ, вӗреннӗ, культурӑллӑ 
ҫы нччӗ. Районти партипе совет органӗсенче,



Комсомольскинче сельхозтехникӑра ӗҫлерӗ, арӑмӗ 
тухтӑрччӗ. Ачисем Мускавра пурӑнаҫҫӗ. Вёсен килӗ -  тури 
униче ҫумӗнче, сылтӑмра. Унта Ванькӑпа амӑшӗ пурӑнаҫҫӗ. 

Курпун Ҫерки -  Сергей Петрович Александров йыснан

Георгий Давыдович Давыдов арёмёпе

фото ӗҫӗнчи чи ҫывӑх юлташёччё. 
«Фотокор» аппаратпа виҫӗ ураллӑ 
штатив ҫине лартса ӳкеретчӗҫ. 
Сӑнӗ тӑваткал кӗленче ҫине ӳкетчӗ. 
Пӗрмаях чакаланатчӗҫ. Ялта, 
Ҫӗрпелӗнче вӗсем ӳкермен вырӑн 
та юлман пуль. Вӗсене пулах 
пирӗн ял ҫы ннисен сӑн 
ӳкерчӗкӗсем, пурнӑҫ саманчӗсем, 
малаш лӑха сы хланса юлнӑ. 
Ҫакӑншӑнах вӗсене Хурӑнсурӑн 
мухтавлӑ ҫыннисем темелле.

Тӗлӗнмелле маҫтӑр ҫын 
Плешков Петӗрӗ. Петр Ивановичпа

Ксенофонт Филиппович 
Ф и л и п п о в , К у п ӑ с  
Ҫинахванӗ, салтакран 
таврӑнсан_____________



Алексей Александрович Александров арӑмӗпе

Петр Владимирович иккӗшӗ пӗлекен-ӑсталакан ӗҫ миҫине, 
мӗн тӗрлине кам шутланӑ-ши? Плешков Петӗрӗ художник 
та, ҫӗвӗҫ те, атӑҫӑ та, парикмахер та, шофер та, тата такам 
та... Сталинградшӑн пынӑ ҫапӑҫура йывӑр аманнӑ хыҫҫӑн, 
хӑрах урапа сиккелесе пурнӑҫне малалла тӑсрӗ. Ял 
лавккинче нумай ҫул ӗҫлерӗ, йӑла комбинатӗнче... Пысӑк 
колхоз чухне эпӗ «Ҫӑмӑл кавалери» кӑлараттӑмччӗ, виҫӗ 
ял валли виҫӗ экземпляр, алӑпа ҫырса. Петр Иванович 
виҫҫӗшӗ валли те карикатурӑсем ӳкерсе паратчӗ. Сахал



мар вӑхӑт илетчӗ ку 
кӑткӑс ӗҫ. Кулкаласа, 
савӑнса сӑрлаттӑмӑр 
иксӗмӗр те. Мускав 
облаҫне куҫса кайнӑранпа 
эпӗ ӑна курман.

Ҫак ӳкерчӗкри 
сулахай енчи, пит хавас 
ахӑрса лараканни вӑл 
Кусаркка Кули. Салтака 
кайса килсен Иосиф 
Михайловичам йӑмӑкне 
Ольӑна качча илчӗ.
Хастар ывӑлсем вёсен, 
чипер хӗрсем. Колхозра 
вӑй хурса ӗҫлетчӗ.
Ҫитмен пурнӑҫ Николай 
Арсентьева хими заводне илсе ҫитерчӗ. Нумай ҫул ӗҫлерӗ 
вӑл унта. Коля, Курпун Ҫерки арӑмӗ Поля, Шӑмпӑльч 
Элекҫи, Апиҫан Петӗрӗсен Тони, Рая йӑмӑкӑм Вӑрнар 
ҫулне такӑрлататтӑмӑр. Эпир те Вӑрнарта тӑрмашатпӑр. 
Дуст им-ҫамӗсем юрамарӗҫ-ши Кольӑна, вырӑнпа нумай 
ҫул выртса вӑхӑтсӑр вилчӗ.



Ерми Петӗрри механизатора вӗренсе чапа тухрӗ. 
МТСри комбайнерсем хушшинче те, колхозра та малта 
пыракансенчен пёриччё. «Сталинец-6» комбайна урапаллӑ 
трактор туртатчӗ, хӑйсем хуп-хураччӗ, тусан ӑшӗнчеччӗ.

Михвать Ваҫҫукӗпе Илья Федорч ҫамрӑкпах колхозра шут 
ӗҫӗнчеччӗ. Василий Мефодьевич Мефодьев каярахпа акгивлӑ 
коммунист пулчё, пирён ял «Янгорчино» колхоза кӗнӗ вӑхӑтра, 
сысна фермин заведующийӗнче мухтавлӑ ӗҫлерӗ. Ферма 
коллективӗ ӑмӑртура районта кӑна мар, республикӑра та 
малтисен ретёнчеччё.Ветерансен канашне нумай ҫул ертсе пычё.

Ваҫҫук Йӑкӑнат Шашковӑн хӗрне, пирӗнпе пӗр класра 
вӗреннӗ Гальӑна, качча илчӗ. Вёсен 5 ывӑлӗ те Раҫҫей 
ҫарӗн офицерӗсем.

Илюш сӑмах-юмах ҫаптарма маҫтӑрччӗ, пурнӑҫри 
пулӑмсем ҫине тиркевлӗ куҫпа, тӑнлӑ пуҫпа пӑхма пӗлетчӗ.

Петр Еремеевич Еремеев, Ерми Петӗрри, амӑшӗпе  
Серафима Степановна Степановапа



Ытти ҫамрӑксемпе пӗрлех хуҫалӑх ӗҫне хастар вӑйпах 
хутшӑннӑ, пӗр вӑхӑт сӗт-ҫу ферминче осеменаторта 
ӗҫлерӗ. Шупашкарта совпартшкулта вӗренчӗ. Хирпуҫӗнче 
колхоз председателӗ пулчӗ. Вӑрнарта типӗ сӗт завочӗ 
тума пуҫласан унӑн директорӗ пулма Илья Федорович 
Ананьева лартрӗҫ. Ҫав ҫулсенче вӑл ҫемйипе Вӑрнара 
куҫса кайрӗ. Вӑхӑтсӑр виличченех Мичурин урамӗнче 
пурӑнчӗ. Унпа пирӗн пӗрмаях ӗҫлӗ, туслӑ калаҫу пулатчӗ. 
Ҫӗнӗ заводӑн малашлӑхӗ-пуласлӑхӗ пирки питӗ пысӑк 
хаваспа ӗмӗтленетчӗ.

Ашшӑ Илюшсен, Хветӗр Ананьевич, вӑрҫӑра вилнӗ. 
Кулине кинемей ултӑ ачана пӑхса ӳстернӗ, ура ҫине 
тӑратнӑ. Аслӑ хӗрӗ, Марья, ялти чи чипер те чи маттур 
хӗрсенчен пӗри пулнӑ, Йӑванкка Микулайне качча тухнӑ, 
ӑслӑ ачасем туса ӳстернӗ, пёр ывӑлӗ, Геннадий, ӑста 
хирург, Шупашкарта пурӑнать, республикӑри ачапча 
пульницинче ӗҫлет. Марья шӑллӗ, Йӑванӗ, колхозри паллӑ 
механизатор. Анни Кӑтра Яккӑва качча тухрё те пирён 
кӳршӗ, кумма пулчӗ, шутсӑр хытӑ ӗҫлетчӗ. Анфисси 
ҫамрӑклах типографине ӗлеме кайрӗ, кайран журналист 
пулса тӑчӗ. Партин Чулхулари аслӑ шкулӗнчен вӗренсе 
тухсан, райхаҫатсенче ӗҫлерӗ.

Сӑмах май каласан, партии аслӑ шкулне пирӗн ялтан 
эпӗ, Анфиса Федорова тата Евгений Захаров вёренсе 
пётернё. Пурте -  Чулхулара.

Василий Мефодьевич Мефодьев (сулахайри) Илья 
Федорович Ананьевпа кӗлете тырӑ кӗртнӗ ҫӗрте. Аллӑмӗш ҫулсем.



Таччи Вулути 1932 ҫулта ҫуралнӑ. Вӑл амӑшӗпе, Роза 
йӑмӑкӗпе тата Сергей шӑллӗпе Кӑрӑпчаксен урамӗнче, 
Илюшки пиччесем хыҫӗнче, пурӑнатчӗ. Пӳрчӗ вёсен 
шаларах ларатчӗ. Володя Миронов ял хуҫалӑх институчӗ 
пӗтерчӗ. Ялта вӑл пӗрремӗш аслӑ пӗлӳ илнё агроном.

Анчах та, тӗрлӗ сӑлтавсене пула, унӑн хамӑр патра 
ӗҫлеме май килмерӗ. Колхоз председателӗ Василий 
Романов хӑй те ӑста агрономччӗ те... икӗ упана пӗр 
шӑтӑкра вырӑн пулман тенӗ пек пулса тухрӗ пулас. Эпӗ 
унпа нумай курса калаҫнӑ та, яла килмешкӗн шухӑш- 
кӑмӑлӗ пурччӗ унӑн. Пурнӑҫ ҫулӗ вара Мироновӑн Элӗк 
еннелле кайрӗ.

Ехремкассинчи «Правда» колхоз председателӗпе Сергей 
Шлябинпа ҫамрӑк агроном пӗр чӗлхе тупрӗ. Владимир 
Миронович ҫӗр ӗҫ культурине наука шайне ҫӗклеме 
пулӑшнине пула ехремкассисем вуншар ҫул уйран пысӑк 
тухӑҫлӑ культурӑсем туса илессипе республикӑра янрарӗҫ. 
Ҫавна май выльӑх-чӗрлӗх тупӑшӗ те ӳсрӗ. Мироновӑн ӗҫ 
опытне вӑп вӑхӑтра кашни районтан пырса вӗреннӗ, ун ҫинчен 
Мускав хаҫачӗсем таранах ҫырнӑ, Пӗтӗм Союзри радио 
передачӑсем кӗрлеттеретчӗ. Хӑйне те чыс турӗҫ, орденсем, 
медальсем, фамотӑсем, тава тивӗҫлӗ афоном ятне пачӗҫ.

Владимир Миронович Миронов (сулахайри) тата Владимир 
Прокопьевич Кузьмин



Ҫавӑнтах авланса вӑп ҫемье ҫавӑрчӗ, кил-ҫуртне пуянлатрӗ. 
Шел, чирлесе кайса, вӑхӑтсӑр вилчӗ.

Ку ӳкерчӗке эпӗ хам Элӗк райхаҫатӗнче ӗҫленӗ чухне, 
1965 ҫулхи ҫуркунне, Ехремкасси уйӗнче тунӑ.

Сухӑр Павӑлӗсем ялти хисеплӗ те ӗҫчен, пуян хресченсем 
пулнӑ. Платанида Ивановнипе Григорий Павловичӑн 
виҫҫӗмӗш ывӑлӗ Данил аслисен ӗҫне малалла вӑйлатса пычӗ. 
Вӑл ветеринари фельдшерне вӗренчӗ. Ялти, колхозри 
выльӑх-чӗрлӗхе сыватса, упраса пурӑнчӗ. Ҫитмӗле ҫитиччен 
миҫе ҫынна, миҫе киле инкекрен сыхласа хӑварман-ши вӑл? 
Сурӑх-сысна-ӗне аптраса ӳкет-и, така-сысна ҫӑмарти 
кастармалла-и, пурте тенӗ пекех, «ах, Данил патне чуп-ха 
часрах» тетчӗҫ. Данил Григорьевич хуть те хӑш вӑхӑтра та 
часрах чупса ҫитетчӗ.

Курпун Ҫ еркисемпе, Илюш семпе пӗрле вӑл та 
Ковский патне туртӑнатчӗ. Унӑн та вӗсемпе пӗрле 
ҫам рӑклӑх интересӗпе хавхаланса ш ухӑш -ӗм ӗтне 
ҫун а тл а н та р а с  килнӗ. П ултарулӑх кал аҫӑвӗнчен  
пӗринче вӗсене Сергей Александров «Ф отокорпа» 
ҫатлаттарса илнӗ.



ӖМӖРЛӖХ ВУТ-ҪУЛӐМ
Петр Ковский килӗнчи культура вучахӗн хӗмӗ ял 

урамӗсене кӑна мар, таврари ялсене те асамлӑн сиксе 
ӳкрӗ. Сӑмахран, хамӑр ялти Василий Марков, чылайччен 
фото ӗҫне пӑрахмасть. Ҫӗрпелти Иван Иванов хаҫатсем 
ҫине тӑтӑшах ҫырса тӑрать тата ытти те.

Ҫав хӗлхем  ман ӑша та варӑнчӗ , чун -чӗ р е н е  
вӗрилентерсе  ҫӗнӗлле ялкӑш тарчӗ. Аслӑ йыснан 
темиҫе купӑс, граммофон, типӗ батарейӑпа ӗҫлекен 
«Родина» радиоприемник пурччӗ (ялта Пумпур Петӗрӗн 
ун пек тепӗр приемник), фотоаппаратсем темиҫеччӗ те, 
кӗнеке нумайччӗ. Вӑл мана хӑй ӗҫлекен вулав ҫуртне, 
изба-читальня текенскерне, илсе каятчӗ. Яла килнӗ 
ҫӗнӗ кӗнекесене вара эпӗ чи малтан пӑхса тухаттӑмччӗ, 
вулама илеттӗмччӗ.

Ҫамрӑк ҫыравҫӑ патне Вӑрнартан Петӗр Ялгир поэт 
килсе каятчӗ, хуш ӑран вӑл Ш упашкарта пурӑнакан 
писательсене те ертсе килетчӗ. Эпӗ вёсен литература 
калаҫӑвӗсене тӑнласа итлеттӗм, Мускав, Шупашкар 
хаҫачӗсене нумай вулаттӑм.

Шкулта вӗреннӗ чухнех ҫапла манӑн шухӑш-ӗмӗт 
сӑнарлӑх тӗнчинче явӑнма пуҫланӑ. Сисмерӗм те, хам

Вутӑ татаҫҫӗ (сулахайран сылтӑмалла): Лева Шашков, Коля 
Семенов, Вася Марков, Володя Кузьмин, Калистрат Иванов.



Макҫӑм Йӑванӗн ывӑлӗ Калистрат йысна балалайкипе 
тӗнкӗлтеттерет. Илемлӗ кӗвӗпе качака савӑнсах таз хӗррине ҫуллать.

та сӑрмаклама тытӑнтӑм шурӑ хута, пичетленнӗ май, 
хавасланса пытӑм...

КУН КӖНЕКИНЧЕН
1952 ҫулхи мартӑн 30-мӗшӗ.
Паян, вырсарникун, эпӗ пӑчкӑ илтӗм те Ковский 

йыснасем патне вутӑ татма кайрӑм. Ҫитсенех яшка ҫирӗмӗр 
те йыснапа вутӑ татма тухрӑмӑр. Станок турӑмӑр та пӗрре 
ывӑниччен татрӑмӑр. Манӑн ура шӑнса кайрӗ, мӗншӗн тесен



ҫанталӑ!< сивӗччӗ. 
Вара йыснапа канма 
кӗтӗмӗр. Эпӗ каннӑ 
вӑхӑтра М.Ефетов 
ҫырнӑ «Поезд идет» 
ятлӑ кӗнекене вуласа 
тухрӑм. Кӳршӗри 
Калистӑр ҫитрӗ, 
Симун Кули каҫрӗ. 
Вӑл пырсан каллех 
тухрӑмӑр та ӗҫе 
тытӑнтӑмӑр. Унтан 
Лева Шашков пычӗ. 
Вӑл эпир татнӑ вутта 
ҫурса пычӗ. Тепре 
ывӑниччен татрӑмӑр 
та каллех пӳрте 
канма кӗтӗмӗр. 
Кайӑк Марков 
килчӗ. Вӑл пырсан 
каллех ӗҫе
тытӑнтӑмӑр. Йысна 
пире вутӑ татнине 
ф отограф ировать  
турӗ. Кӑнтӑрла 

ҫитсен пӳрте кӗрсе шаркку ҫисе тухрӑмӑр та ҫурса пӗтернӗ 
вуттине шаршан турӑмӑр. Кайӑк Марков йыснаран 
пӗрмаях фото пирки ыйтать.

1952 ҫулхи апрелӗн 2-мӗшӗ.
Шӑл ыратнипе Вӑрнара больницӑна каяс терӗм. 

Йыснасем патне кӗтӗм. Аверкий Осилила Гурий Архипч 
йыснана лашапа лартса кайма килчӗҫ. Мана вёсем лартса 
каймарӗҫ. Вёсем хыҫҫӑнах тарӑхса ҫурран тухса утрӑм. 
Ялтан инҫех те каймарӑм, пёр лав килни курӑнчӗ. Кусем 
Клати акка упӑшкипе Элексантӑр тата Ерми Верукё 
пулчӗҫ.Вёсем хаваспах лартса Вӑрнара ҫитерчӗҫ.

Клавдия Владимирова упӑшки 
Александр Григорьевич Григорьев 
ялта ӗҫпе мухтава тивӗҫнӗ  
арҫынсенчен пӗри.



1952 ҫулхи апрелей 4-мӗшӗ.
И рхине Иван М аркович лаш асем  ваяли ыраш 

улӑмӗ турттарма кайма килсе каларӗ. Лаша кайса 
илтӗм те кайрӑм. Уйра лашасене кӗрте-кӗрте ӳкерсе 
аран улӑм ури патне ҫитрӗмӗр. 5 лав хутларӑм.

1952 ҫулхи майӑн 22-мӗшӗ.
Колхозӑнне улма лартма тухрӑмӑр. Килтисене 

тепӗр эрнерен тин ларттараҫҫӗ.
1952 ҫулхи июнӗн 1-мӗшӗ.
Паян каҫпал а  Квас П авӑл ӗпе  Х уяс  П авӑлӗ 

салтака кайрӗҫ.
1952 ҫулхи июнӗн 14-мӗшӗ.
Клуб пахчинче табак калчи кӑларма кайнӑ та тӳрех 

-  ана ҫи не . К ӑ н тӑ р л а ч ч е н  пӗр витре л артрӑм , 
шӑвартӑм. Анне куккисем патӗнчен таврӑнсан, эпӗ 
хам ӑн йӑрана  л а р тса  тухр ӑм , анне  те тепӗр  
йӑран пуҫларӗ.

1952 ҫулхи декабрӗн 17-мӗшӗ.
Паян Хурамал ҫырми вӗҫне конный молотилкӑпа 

авӑн ҫапма кайрӑм. Кунӗпех ҫумӑр ҫуса тӑчӗ. Юр 
питӗ нумай ирӗлсе пӗтрӗ.

1952 ҫулхи декабрӗн 21-мӗшӗ.
Эпӗ паян ҫӑпата сутма Вӑрнар пасарне кайрӑм. 

Сакӑр мӑш ӑртан тӑваттӑш не ултш ар тенкӗпе, пӗр 
мӑшӑрне ҫичӗ тенкӗпе сутрӑм. Аттесем 480 тенкӗпе 
пӑру сутнӑ.

Раймага кӗрсе 20 пуспа икӗ перо илтӗм, тепӗр 
лавккинче 60 пуспа 50 грамм сахӑрланӑ чӑмӑркка 8 
канфет туянтӑм. Пушкар ҫиппишӗн 1 тенкӗ те 29 пус, 
патефон йӗппишӗн 2 тенкӗ те 51 пус*гӳлерӗм. 3 тенкӗ 
те 60 пуспа икӗ уйӑхлӑх «Ҫамрӑк большевик» хаҫат 
ҫы р ӑ нтӑ м . А тте  25 те н кӗ п е  ҫӗ л ӗ к  илсе пачӗ. 
Колхоз сысна ҫури килоне 15 тенкӗпе парать.

1953 ҫулхи январӗн 12-мӗшӗ.
Аннепе юр купи тума кайрӑмӑр. Ҫын нумай. 40 

гектар ҫине юр тытрӑмӑр.



1953 ҫулхи февралей 22-мӗшӗ.
Атте ирех Йӑван Маркам бригадир патне лаш а 

ҫыртарма кайрӗ. Кӑштах тӑрсан, таврӑнчӗ, Маркӑча та 
пӗрле илсе килчӗ, сӑра ӗҫтерчӗ.

Пурӗ 8 лаша ҫырса панӑ. Эпӗ ҫак ҫынсене чӗнтӗм: 
В олодя М аксим ова , С ергей  С те па н о ва , С ем ен 
А ф анасьева, С овхоз Ваҫҫи арӑмне Татю к инкене, 
Крахвине инкене, Коля йы снана. Нимепе вуттине 
Пруссакран турттарса килтёмёр, 35 ҫухрӑмран.

1953 ҫулхи мартӑн 5-мӗшӗ.
Ферма витисем тӑрринчен юр хыратпӑр. Иосиф 

Виссарионович Сталин вилни ҫинчен хурлӑхлӑ хыпар 
илтрёмёр. Эпир питӗ кулянтӑмӑр. Мана та вёл пёрре те вилнё 
пектуйӑнмарӗ. Каҫхине клуба митинга кайсассён эпё Сталин 
юлташ портречӗ ҫинчен куҫа та илмерём. Анчах та вёл ҫук 
ёнтё, унён чёри тапма чарённё.

1953 ҫулхи апрелён 17-мёшё.
Ялта ҫуллен чуччу нумай ҫакаҫҫӗ, кашни пысёк 

урамра тенё пекех. Пирён Карачёмкассинче Пумпурсен 
умӗнче, тёварах -  Тимӗрҫӗ Толисен ҫумӗнче, унтан 
инҫех мар -  Махха Кулисен умёнче, Илюш Ананьевсем 
патёнче, малти урамра -  Шлык Петӗрӗсем ҫывӑхӗнче. 
Ӗҫ хыҫҫӑн каҫпа яш-кӗрӗм чуччу тавра пухӑнать.Эпир 
те паян кӳршӗри Гена Ярушинпа Махха Кулисен умӗнчи 
чуччу ҫинче ярӑнса килентӗмӗр.

ХВЕТУТ МУЧИ -  САД ӐСТИ
Ку сӑна ӳкерме Ковский йыснапа ҫырма урлӑ Хӗветут 

мучисем патне кайрӑмӑр. Федот Федорович Федоров 1885 
ҫулта ҫуралнӑ, патша ҫарӗнче хӗсметре тӑнӑ. Пирӗн 
аттепе юмахлама та час-часах каҫать. «Праках, кӑҫал пыл 
самай пулать-и?  Улмусем еплерех пиҫеҫҫӗ-ха?  
Ҫаратмарӗҫ-и?» -  ҫак ыйтусем яланах пулатчӗҫ унран.

Пахчи ун ҫырма тӗпнех анать. Мӗн кӑна ҫукчӗ пулӗ 
унта? Кинемейпе иккӗш ӗ сад илемӗпе те тухӑҫӗпе 
киленсе пурӑнатчӗҫ. Тулӗк ял ш ӑйм ӑкӗсем  канӑҫ



памастчӗҫ вӗсене, кӗркунне 
сада тапӑнса ҫӗрӗ-ҫӗрӗпе 
ҫухӑртатчӗҫ. Шеллес килетчӗ 
ват ҫынсене. Нумай ачана чарнӑ 
эпӗ унта вӑрттӑн кӗме.

Аслисемпе пӗр танах
Бригадир Йӑван пичче -  

Иван Федорович Федоров -  пире 
те, ачасене, мӑн ҫынсемпе танах 
тырӑ ани виҫсе паратчӗ. Ай-яй 
хӑшкӑлтарать хӗвелпе пиҫсе, 
тарпа ҫӑвӑнса. Кӳршӗсенчен 
юлас килмест. Хӳрере намӑс. Шапа Ульянӗпе Зойи те 
ман ҫумрах. Кутӗрленетпӗр. Кулӑшла хӗрарӑм вӑл -  Ульян 
акка. Йыснасем патӗнче эпӗ унпа шӳтлеме те хӑнӑхнӑччӗ 
ӗнтӗ. Уйра та аташ ас килсе кайрӗ пулас. Кӗлте 
пуҫласанах, хӑй сисиччен, темиҫе ывҫӑ каҫса хуратӑп. 
Часах ҫыхӑ тулать. Вӑл мӑшлатса кӗлтене ҫыхать, унтан 
татах хӑвӑрт тулать ҫыхӑ. Туйрӗ хӑйӗнчен мӑшкӑлланине. 
Хул айӗн каялла пӑхса, кулса ячӗ: «Пулать сана, аннӳне 
каласа парап». Ачан шаймӑк шухӑшех ҫав, ниепле те 
чарӑнас килмест. Хӑй тап-тасах, аялтан вырать. Ҫыхнӑ 
кӗлтине тӗм ҫине хума ҫаврӑнать те, хыҫалта тулӑ 
пучаххисем ларса юлнине асӑрхать. Туртса пӑхать, кӗске



туналлӑ лучах йӑштах тухать. Зойи кӑраччӗ те, тӳрех 
ҫурлапа вӑркӑнтаратчӗ.

Ҫураҫатпӑр та, пӗшкӗнсе каллех тулла ҫурлапа 
кӑчӑрт-кӑчӑрт касса, ана вӗҫнелле талпӑнатпӑр.

«Курск шӑпчӑкӗ» калавра Шала Ульянӗнчен илемлӗ, 
вилӗмсӗр сӑнар тухнӑччӗ. «Тӑван Атӑл» валли Владимир 
Агеев художник ҫак ӳкерчӗке турӗ.

«ҪӐЛКУҪ» ЖУРНАЛРАН
1951 ҫулта эпӗ Хурӑнсур Ҫармӑсӑн «Ҫӑлкуҫ» ятлӑ 

ж урнал не кӑларма пуҫланӑччӗ. А лӑпа ҫырса. Петӗр 
Ковский сӑн ӳкерчӗкӗсемпе илемлететтӗм. «Ял ятне 
ҫӗртер мар!» тесе чӗнетчӗ ман журнал. Ж урналӑн 4- 
мӗш номерӗн материалӗсем сыхланса юлнӑ:

Карачӑм м у ч и  шпион тытайман
Кӑштах кахалрах пулас вӑл пирӗн Карачӑм мучи. 

Уя ӗҫе сахал тухнӑран ӑна пӗррехинче «Социализм 
ҫулӗпе» хаҫата кӑларнӑ. Ял-йыш кулма пуҫланӑ. «Ах, 
лӗпӗртисем, -  терӗ тет вӑл тарӑхса, -  сиртен хӑвӑртан 
унашкал районӗпе чапа тухасси ӗмӗрте пулас ҫук».

Кинемей качака усрама юратать. Карачӑм мучине 
вӑл качака ҫитерме Асанхӑтлӑна янӑ. Карачӑм мучи 
пӗлӗтрен темле пы сӑк шар вӗҫсе аннине курнипе 
хӑраса кайнӑ. Тӑн кӗрсен вӑл шар анса ларнӑ ҫӗрелле 
чупнӑ. Ҫурӑлнӑ шара тата темӗнле парашют майлӑ 
япалана пуҫтарса, качакине ҫавӑтса, килелле васканӑ.

Ҫул ҫинче ӑна ачасем сырӑннӑ. Пурте кӑшкӑраҫҫӗ, 
ыйтаҫҫӗ: «Ҫурса пар пӗр татӑк?!» Карачӑм мучи вара 
сурӑх касмалли хачӑпа шар резинкине пурне те касса 
парать. Ачасем ҫав татӑксенчен пӗчӗк хӑмпӑсем туса 
пуҫ тӑрринче вӗҫтерсе ҫӳрерӗҫ, шаплаттарса ҫурчӗҫ. 
Мана та пӗр татӑк лекнӗччӗ.

-  Амерӗк шпионӗ вӗҫсе килчӗ ҫав шарпа, -  тет 
Карачӑм мучи сухалне шӑлса. -  Анчах та хӑваларӑм -  
тытаймарӑм. Санар ҫырминелле тарса ҫухалчӗ.



Пирӗн ҫӗршыва шарсем ярса диверси туни ҫинчен 
илтнӗччӗ. Тен, чӑнах та шпион та вӗҫсе килнӗ? Ма 
тытман-ши Карачӑм мучи ӑна? Шпион кураттӑмӑрччӗ.

Качака ҫине утланса хӑваламаллаччӗ терӗм те, 
Карачӑм мучи пушӑ ҫӗклесе кӑтартрӗ.

Чӗлӗм туртман урам
Анатран Макҫӑм мучисемпе Мирун мучисем таран пирӗн 

урамра 20 кил. Вӗсенче Макҫӑм Вулути, Ҫерки, Симӗс 
Ваҫҫа, Кӑтра Якку, Праках Куҫмич, эпӗ, Ҫимун пичче, 
Виссарун, Шаптак Мӗкӗти, Кули, Жени, Сувхус Ваҫҫи, Веня, 
Миххи Ваҫҫи, Карачӑм мучи, Мӗкёте мучи, Пумпур Петӗрӗ, 
Сар Якку, Шахалккӑ Хӗветёрӗ, Эверкки, Мирун мучипе Тули 
пурӑнаҫҫӗ. Пӗри те чӗлём туртмасть. Вӑт мӗнле лайӑх 
арҫынсем! Усал наркӑмӑшпа сывлӑхне пӗтермеҫҫӗ, пире те 
тӗтӗмпе тӗтӗрмеҫҫӗ.

Хисеплӗ ватӑсем
Кури мучи -  Кури Каврилч -  Иххан мучисемпе юнашар 

пурӑнать. Иххан мучи -  тимӗрҫӗ. Вӑл, Иххан мучи, малтан 
пирӗнпе хирӗҫ пурӑннӑ, тимӗрҫӗ лаҫҫи тытнӑ. Пӗчӗк пӗвине 
халӗ те ҫырма шывне юхтарса кӗртсе тӑратпӑр. Иххан мучисем 
пирӗн патран тахҫанах куҫса кайнӑ. Кури мучи пӑяв-вӗрен явать. 
Станок тунӑ та, мӗшӗлтетет. Иккӗшӗ те пит маҫтӑр.

Шкултан таврӑннӑ чухне эпир вӗсем ӗҫленине пӑхса 
тӑранаймастпӑр. Хамӑрӑн та ҫаплах маҫтӑр пулас килет. 
Эпир вӗсене пулӑшатпӑр.

Партизан
Манӑн пӗрремӗш учительница -  шкулти анне -  

Нина Николаевна Баюкова. Вӑл Ҫӗрпелтен пирӗн ялти 
Иосиф Михайлович Михайлова качча тухрё. Эпир вӑл 
кун ҫав тери хӗпӗртерӗмӗр -  уроксем пулманшӑн.

Иосиф Михайлович салтакра чухнех вӑрҫа кёнё. 
Унтан вёл яла ҫыру ҫырма пӑрахнӑ. Вилнӗ тесе ӑна 
аш ш ӗ-ам ӑш ӗ чиркӳре  асӑнтарнӑ . П аттӑр салтак 
партизанра Белоруссире фашистсемпе ҫапӑҫнӑ иккен. 
Халӗ манӑн йысна Петр Ковский ун ҫинчен «Партизан 
калавӗсем» ҫырать.



ЭПӖ ТЕ -  КОРРЕСПОНДЕНТ
«Кун кӗ не ки »  ҫы рса  п ы н и сӗ р  тата  «Ҫ ӑлкуҫ»  

журнала кӑларнисӗр пуҫне эпӗ хаҫатсемпе журналсене 
те ҫырма пуҫланӑччӗ.

Вӑрнарти «Социализм ҫулӗпе» хаҫатра пичетленнӗ: 
Пултаруллӑ свинарка

Ҫӗрпел. Ленин ячӗпе тйракан 
колхозри А.Фомина колхозница ултӑ 
ҫул ытла сысна ферминче ӗҫлет. Иртнӗ 
ҫулта кашни амаран 14 ҫура илсе тӗрӗс- 
тӗкел пӑхс:а ҫитӗнтерчӗ. Кӑҫал
А.Фомина кашни сысна аминчен 18 ҫура 
илме сӑмах пачӗ.

20 .02 .1952ҫ. 
Комсомолецсем хастар

Ленин ячёпе таракан колхозри 
комсомолецсем ҫуракине хатӗрленес 
ӗҫе активлӑ хутш ӑнаҫҫӗ. Вӗсем уя 
тислӗк кӑларнӑ, кӗл тата кайӑк-кӗшӗк 
тислӗкӗ пухнӑ ҫӗрте тӑрӑшса ӗҫлеҫҫӗ. 

П.Федотовпа Г.Ефремов 23 центнер кёл пухрӗҫ.
Ял илемӗшӗн 

Ленин ячӗпе тӑракан колхозри Ф.Шашков ертсе пыракан 
7-мӗш бригада (Хурӑнсур Ҫармӑс) урам хушшинчи ҫулсемпе 
кӗперсене юсама тытӑнчӗ. Колхозниксем яла илемлетес 
тӗлӗшпе йывӑҫсем лартса хӑварчӗҫ. П.Иванов колхозник 
24 тёп, П.Владимиров -  16 тёп, К.Романов -  15 тёп урам 
хушшине тӗрлӗрен йывӑҫ лартрӗҫ. 24.05.1953ҫ.

Справка сӗтелӗ 
Хурӑнсур Ҫармӑс ялӗнчи библиотекӑра справка 

сӗтелӗ ор ганизациленӗ . Унта а гитаторсем  яланах 
д е ж ур и ть  тӑ ва ҫҫӗ , ӗҫ ҫы ннисен  ы йтӑвӗсем  ҫине 
ответсем параҫҫӗ. Кунтах заем таблицисем те пур. 
Ҫак кунсенче колхозниксен заем облигацийӗсем тӑрӑх 
4000 тенкӗ выляв укҫи тухнине палӑртнӑ.

28.05.1953ҫ.



Сӗнӗ витесем
Ленин ячӗпе хисепленекен 

колхозри  Захар А л ександ р ов  
юлташ ертсе пыракан 10 ҫынтан 
тӑракан строительство бригади 
тӑм па ҫапӑран  чӑ х -чӗ п  вити 
тӑвать. Ӑна ҫак кунсенчех туса 
пӗтереҫҫӗ.

Кунсӑр пуҫне кунта саман 
кирпӗчрен тепӗр вите тӑваҫҫӗ. 
30.05.1953ҫ.

Ӑнлантарни: Вите тума эпӗ те
хутшӑннӑ. Я л  вӑрманӗнчи ҫирӗп шӗшке касса масар 
тӑвайккине турттараттӑмӑр, унта ӗҫлеттӗмӗр.

Ялти культура вучахӗнче

Хурӑнсур Ҫармӑс клубӗ.
Вӑрҫӑ хыҫҫӑнхи ҫулсенче 
пӗчӗк залне тата алӑкран 
кӗрсен сылтӑм енчи икӗ 
пӳлӗмне туса кӗнӗ.

Клуб заведующийӗ 
Иосиф Иванович Шашков, ял 
интеллигенчӗ, ҫамрӑк чух 
нушана пула сахал вӗреннӗ пулин те, нумай енлӗ пӗлӳллӗ, 
анлӑ тавракурӑмлӑ, литературӑпа искусствӑна юратать, 
аккордеон, купӑс ӑста калать. Салтакран килсен вӑл кӑна 
ам ериканецсем  пек йӑрӑмлӑ ш ӑлаварпа ҫӳретчӗ.



Пакун Мирунӗсем патӗнчен Рамансен урамнелле каҫса каякан 
ҫул ҫинче кӗпер юсаҫҫӗ (сулахайран сылтӑмалла): Валерий 
Фомин, Анатолий Кузнецов, Василий Ярушин.

Петр Ковский сӑн ӳкерчӗкӗ._______________________________

Юлташӗсене, ял ҫыннисене ӗҫлӗ хутсем ҫырса парса, ӑслӑ 
канашсем сӗнсе пулӑшать.

Пушӑ вӑхӑтра ял ҫыннисем клуба радио итлеме, хаҫат- 
журнал вулама, кӗнеке улӑштарма, канма пухӑнаҫҫӗ. Шашка- 
шахмат, домино, бильярд вӑййи нумайӑшне тыткӑнпатъ. Петр 
Ковский вӑйӑ хӗрсе пынӑ самантра ӳкерсе илнё (сулахайран 
сылтӑмалла): Кӑтра Якку-Степанов, Галки Кӗркури-Кузьмин, 
Теренти Ваҫҫи-Терентьев, Якур Данилч Воробьев, Ҫырма 
Татьянӗ-Иванова, Шашук Йӑвӑҫӗ -  Шашков, Шашук 
Хӗлимунӗ-Шашков, Курпун Ҫерки-Александров, Купӑс 
Ҫинахванӗ-Филиппов, Чӑккал Вали-Александров (73 стр.).

Кӗтесри пӗчӗк пӳлӗмре -  телефон. Пӳлӗмне те пӗлсе 
илемлетнӗ. Вӑрҫӑра вилнӗ ентеш сен сӑнӗсене 
пысӑклатса Петр Ковскийпе Иосиф Шашков пӗрле стенд 
туса ҫакнӑ.

Клуба пӑт, икӗ пӑт пуканӗсем пухнӑччӗ. Пӑхаттирсем 
вӑй виҫетчӗҫ, хавшаккисем ӑмсанса тӑратчӗҫ. Шахалккӑ

Хӗветӗрӗ, Пӑштрик Ваҫҫипе Петти, Йӑванкка Витти, 
Симун Йӑвӑҫҫи, Павӑл Андреев тата ыттисем те мала 
тухса чемпионсем пулатчӗҫ.

Бильярд хӑй патне питё 
туртатчӗ. Ялшӑн ҫӗнӗ вӑййа 
ҫынсем юратса пӑрахрӗҫ.
Акӑ, Кӑнчча Петӗрӗ Ерми 
Петӗрӗнчен выляса илесшӗн.
Хӗветут мучи те вылясшӑн (74 
стр).

Библиотекӑра пин ҫурӑ 
кӗнеке. Унта вун пилӗк 
экземпляр тӗрлӗрен хаҫат- 
журнал килсе тӑрать.

Вулакансен хисепӗ ӳсет. В.Шлыков кӑҫал А.Фадеевӑн 
«Молодая гвардия», А.Толстойӑн «Петр I», А.Пушкинӑн 
«Евгений Онегин», М.Лермонтовӑн «Герой нашего времени» 
кӗнекисене т.ыт.те вуласа тухнӑ. А.Овчинниковпа В.Филиппов 
И.Кожедубӑн «Тӑван ҫӗршывшӑн» кӗнекине пысӑк nrfrepecna 
вуласа тухрӗҫ. Л.Шашков, А.Арсентьев, В.Ярушин тата ытти 
колхозниксем те кӗнекене юратса вулаҫҫӗ. 14.05.1953ҫ.

Тӑрӑшса ӗслекен конюх
Хурӑнсурти Никита Бардасов чылай ҫул хушши 

конюхра ӗҫлет. Вӑл хӑйӗн ӗҫне тӑрӑшса туса пырать. 
Лашасене вӑхӑтра апат парать, шӑварать, хыркӑчласа 
тасатать. Ҫавӑнпа та вӑл пӑхакан лашасем яланах самӑр.



Н.Бардасов юлташ витене те таса тытать. Унти 
тислӗке вӑхӑтра тасатать. Апата та тирпейлё тыткалать. 
Лашасене лайӑх пӑхнӑшӑн унӑн ятне районти Хисеп хӑми 
ҫине кёртнё. 15.11.1953ҫ.

Стена хасачӗ йёркеллё 
тухать

Ҫӗрпел. Ленин ячёпе 
хисепленекен колхоз
правленийӗпе пуҫламӑш  
парторганизаци ҫумӗнче 
«Вӑйлӑ ты рпулш ӑн» стена 
хаҫачӗ тухса тӑрать. Унӑн 
редакторӗ пулса Иосиф 
Шашков юлташ ӗҫлет. Вӑл 
хаҫата вӑхӑтра тата йёркеллё 
кӑларса тӑрать. Кӑҫал 33 
номер стена хаҫачӗпе боевой 
листоксем кӑларнӑ. 3.12.1953ҫ. 

Лаша вити тӑвассӗ 
Ленин ячёпе хисепленекен колхозӑн Хурӑнсур Ҫармӑс 

ялӗнче Мартын Юханов юлташ ертсе пыракан строительство 
бригади 60 лаша вырнаҫмалӑх ҫӗнӗ вите тӑвать. Ӑна 
сентябрь уйӑхӗнче хута яраҫҫӗ.



Ялта сушилка пулать
Платниксем валли ӗҫ тупӑнсах пырать. Вырмана 

тухиччен сушилка туса пӗтермелле. Ун хыҫҫӑн патшалӑха 
типӗ тырӑ сутма тытӑнмалла. Ҫавӑншӑн ырми-канми 
ӗҫлеҫҫӗ Ленин ячёпе таракан колхозри Хурӑнсур Ҫармӑс 
маҫтӑрӗсем. 1954ҫ.

Пулӑшас тӗллевпе
Вӑрҫӑччен купаласа витсе лартнӑ кпуб ҫурчӗ тӑлӑххӑн ларни 

ҫинчен эпӗ «Коммунизм ялавӗ» хаҫата ҫырнӑччӗ.
1954 ҫулхи августӑн 7-мӗшӗнче редакци мана ҫапла 

хуравларӗ: Сирӗн «Пуҫлӑхсем ҫывраҫҫӗ» ятлӑ ҫырӑва тӗрӗслесе 
тпвӗҫлӗ мерӑсем йышӑнма Вӑрнар райисполкомне ятӑмӑр».

Ҫав ҫулхи сентябрӗн 14-м ӗш ӗнче редакцирен 
тепре хуравларӗҫ:

«Пуҫлӑхсем ҫывраҫҫӗ» ятлӑ статьяна тӗрӗсленӗ 
хыҫҫӑн Вӑрнар райисполкомӗ Хурӑнсур Ҫармӑс ялӗнчи 
клуба туса пӗтерме 200 пин тенкӗ укҫа кирлӗ, ҫавӑн чухлӗ 
укҫа халӗ колхозӑн та, ял Совечӗн те ҫук. 1955 ҫулта клуб 
Залне туса пӗтермелли ыйтӑва колхоз пухӑвӗнче сутсе 
явма палӑртнӑ».

Автортан: Ҫакӑн хыҫҫӑн тинех лав тапранчӗ. Вӑрнарти 
тата ялти пуҫлӑхсем турткаланса-турткалашсах ял клубӗн



пысӑк залне майлакаласа туса пӗтерчӗҫ. Колхозниксемпе 
ял интеллигенцийӗ валли культура мероприятийӗсем 
ирттерме ҫӑмӑлланчӗ.

(Ял ҫыннисем Чӑваш драма театрӗн артисчӗсем 
лартакан «Кай, кай Ивана» спектакле курма эртелпех 
хавасланса васкаҫҫӗ  (77 стр).

Сылтӑм енче -  1950 ҫулччен хурӑнсурсен Чапаев 
ячӗпе тӑракан  кол хоз правленийӗ  тата  культура  
«вучахӗ» пулнӑ ҫурт. П .Ковский ӳкернӗ.)

150 постановка панӑ 
Х у р ӑ н с у р  Ҫ а р м ӑ с  кл у б ӗ  ҫ у м ӗ н ч и  д р а м а  

круж окӗ  15 ҫул тул тарчӗ . Ҫав ҫулсем  хуш ш инче 
вӑл пурӗ 150 пьеса ытла выляса панӑ. Пӗлтӗр кӑна 
15 постановка  лартнӑ. 6 .01 .1955ҫ.

Ҫамрӑк конюх 
Л енин  ячё п е  х и с е п л е н е ке н  ко л хо зр и  ҫам рӑк 

конюх Костя Романов хӑйӗн ӗҫне юратса тӑвать. Вӑл 
тихасем пӑхать. 6 .02.1955ҫ.

Колхозлӑ ялӑн пёр к у н х и  почти 
Кӑнтӑрла Уравӑш  ҫы хӑну уйрӑм не В ӑрнартан 

почта  килсе  ҫитрӗ . Ҫ ы хӑну уйрӑм ӗн на чал ьн икӗ



Г .Ф е д о р о в  ю лташ  п о ч тӑ н а  ко л х о с е н ч и  
почтальонсене валеҫсе пама тытӑнчӗ.

-  Мӗн-мӗн килчӗ-ши паян ман валли? - ыйтать 
Л енин  яч ё п е  х и с е п л е н е ке н  ко л хо зр и  Х ур ӑ н сур  
почтальонӗ Л .И ванов почтӑна йышӑнса. Яла илсе 
кайса адрессем тӑрӑх валеҫсе памалли унӑн почти 
паян та ял анхи  пекех пуян. Х аҫатсем  кӑна 250 
экземпляр. Вёсемпе пёрлех тёрлёрен журналсем 54 
экземпляр. Кунсӑр пуҫне тата 52 ҫыру килнӗ.

-  Хамӑр ялтан тухнӑ ентешсен ҫырӑвӗсем килсен, 
манӑн чунӑм савӑнать, эпӗ вӗсене ҫийӗнчех валеҫсе 
паратӑп, -  тет Лавун пичче. 15.05.1955ҫ.

Сӗнӗ пуртсем лартаҫҫӗ
Хурӑнсур Ҫармӑс ял ҫыннисем хӑйсене валли ҫӗнӗ 

пӳртсем лартаҫҫӗ. Михаил Крипчаков, Степан Волков, 
Гурий Гаврилов, Сергей Александров, Иван Плеханов 
колхозниксем кӗҫех ҫӗнӗ пӳртсене пурӑнма куҫаҫҫӗ.

Ҫак юлашки ҫулсенче ялта 10 пӳрте яхӑн ҫӗнӗрен 
лартнӑ. 19.06.1955ҫ.

ДОСААФ пуҫламӑш организацийӗ
Хурӑнсур Ҫармӑс ялӗнче ку таранччен ДОСААФ 

пуҫламӑш организацийӗ пулман. Комсомолецсемпе 
ҫамрӑксем ыйтнипе кунта нумаях пулмасть ДОСААФ 
пуҫламӑш организацийӗ турӗҫ. Унта 54 ҫамрӑк. Ертсе 
пыраканӗ -  И.Шашков. Халӗ ДОСААФ членӗсем пӗчӗк 
калибрлӑ винтовкӑран тӗл пеме вӗренеҫҫӗ. 1.12.1955ҫ.



Совет Сарӗнчен таврӑннӑ хыссӑн
Ленин ячӗпе таракан колхоз члене Михаил Хундяков 

комсомолец Совет Ҫарне кайиччен комбайнер пулса 
ӗҫленӗ. С алтакран таврӑннӑ хыҫҫӑн вал колхозра 
шоферта ӗҫлеме тытӑнчӗ.

Ҫавӑн пекех Василий Степанов, Яков Мефодьев, Иван 
М ихайлов, Иван Ф едоров, Василий Павлов Совет 
Ҫарӗнчен таврӑннӑ хыҫҫӑн тӑван колхозра тӑрӑшса 
ӗҫлеҫҫӗ, халӗ хӗрӳллӗн вӑрман касаҫҫӗ. 22.12.1955ҫ.

Кашкӑр Ваньккипе (Иван Волков) Шашук Тули (Анатолий Шашков) 
салтаксем Белоруссири Г родно облаҫӗнчи Лида хулинчен яла янӑ сӑн ӳкерчӗк

Репертуар пуянланать
Хурӑнсур Ҫармӑс ялӗнчи комсомолецсемпе ҫамрӑксем 

пёррехинче, вечера пухӑнсан, хор кружокё йёркелесси 
ҫинчен ыйту хускатрӗҫ. Ҫичӗ ҫул вӗренмелли шкулти Нина 
Николаевна Баюкова учительница вёсен пуҫарӑвне ырларӗ, 
кружока хӑй ертсе пыма килӗшрӗ. Кружока кӗске вӑхӑтрах 
24 ҫын ҫырӑнчӗ.

Занятисем вӑхӑтра пулаҫҫӗ. Ҫамрӑксем чи малтанах 
Ф.Лукинӑн «Ҫуралнӑ ҫӗршыв» юррине юрлама вӗренчӗҫ. 
Халӗ репертуарта Воробьев, Лисков, Лебедев юррисем пур. 
Кружок членӗсем вырӑссен юррисене те ӑста юрлама



вӗренеҫҫӗ. Акӑ, ҫамрӑк колхозник Анатолий Шашков, 
фельдшерица Валя Ефимова «Уральская рябинушка» юрра 
кӑмӑла каймалла шӑрантараҫҫӗ. 8.03.1956ҫ.

Ҫӗнелет колхозлӑ ял 
Колхозлӑ Хурӑнсур Ҫармӑс ялӗ ҫулсеренех ҫӗнелсе 

пырать. Йывӑҫсем лартса илемлетнӗ урамсенче унта та кунта 
ҫӗнӗ пӳртсем курма пулать. Ялта пысӑк клуб пур. Ӑна 
Шупашкар артисчёсем те ырлаҫҫӗ.

Халё ялта 1 мотоцикл, 15 велосипед, ҫӗвӗ ҫӗлемелли 
42 машина, 3 колхозник килёнче «Родина» радиоприемник, 
18 килте наушникпе итлемелли детекторлӑ приемник пур.

Кил хуҫи хӗрарӑмӗсем пӳртсене таса тытма тӑрӑшаҫҫӗ. 
Кашни икё эрнере колхозниксен килёсене санитари 
комиссийӗ пӑхса тухать. 25.06.1956ҫ.

Колхозри Физкультурниксем 
Ӗҫ кунӗ вӗҫленсе пырать. Хёвел те хӑйӗн шевлине 

таврана юлашки хут сапаласа, Кӑмаш вӑрманӗ хыҫӗнче 
курӑнми пулать. Кӗҫех пирӗн кӳршӗри ҫамрӑксем те хамӑр 
вӑйпа тӑрӑшса тунӑ спорт площадкине савӑнӑҫлӑн шавласа 
тухаҫҫӗ. Ӑна тума эпӗ кӳршӗ ачисене хавхалантарса, 
йӗркелесе тӑнӑччӗ. Итлерӗҫ те мана вёсем -  савӑнчӗҫ.

Пирӗн волейбол площадки, ҫӳлӗшне, тӑршшӗне, 
чупса пырса сикмелли вырӑнсем, турник, городки пур. 
Кашни ҫамрӑк хӑй юратакан спортпа интересленет. Акӑ, 
Гена Ярушинпа Толя Михайлов турник ҫинче выляма 
юратаҫҫӗ, чылай йывӑр упражненисем тума хӑнӑхрӗҫ. 
Толяпа Гена ирхине ирех спорт площ адкине чупса 
тухаҫҫӗ, турник ҫинче ҫаврӑнаҫҫӗ, ӑмӑртса чупаҫҫӗ, 
сикессипе тренировкӑсем тӑваҫҫӗ, Ваньки пӗвине кайса 
таса та уҫӑ шывпа ҫӑвӑнаҫҫӗ. Коля Никитин ытларах 
сикес енӗпе тӑрӑш ать. Федор Ш ахалов икӗ пӑт 
пуканӗсемпе тӗрлӗрен упражненисем тӑвать.

Кунтах каҫалапа илемлё те хаваслӑ юрӑсем тӑтӑшах 
янраҫҫӗ. Ҫамрӑксемпе пӗрлех ваттисем те пухӑнаҫҫӗ.

Савӑнӑҫлӑ, усӑллӑ ирттереҫҫӗ Хурӑнсур Ҫармӑс 
ялӗнчи ҫамрӑксем хӑйсен пушӑ вӑхӑтне. 9.05.1956ҫ.

Карачӑм кассин  ҫам рӑк ф изкультурникӗсем  (сулахайран  

сылтӑмалла): Вася Ярушин, Веня Тихонов, Гена Ярушин.
______ Петр Ковский сӑн ӳкерчӗкӗ._____________________________________

Громоотводсем турӗс
Хурӑнсур  Ҫ армӑсра та ҫуртсене аҫа-ҫиҫӗм  

ҫунтарасран хӳтӗленме витесем, амбарсем тата урамсене 
те громоотводсем лартнӑ. 1.07.1956ҫ.

Пурнӑс лайӑхланать 
Кӑҫал Хурӑнсур ялӗнчи колхозниксем 11 велосипед, 

4 хут купӑс, ҫавӑн пекех радиоприемниксем, патефонсем, 
ҫӗвӗ ҫӗлемелли машинӑсем нумай туянчӗҫ. Петр Иванов 
комбайнер икӗ ҫул каярах ҫемйи валли пысӑк пӳрт 
лартрӗ. Халӗ унӑн килӗнче «Родина-54» радиоприемник, 
патефон, велосипед, ҫӗвӗ ҫӗлемелли машина тата ытти 
культинвентарь те пур. 26.07.1956ҫ.

Хӗру ӗс пусланчӗ 
Ленин ячёпе таракан колхоз уйӗсенче хӗрӳ ӗҫ пырать. 

Вӑрнарти машинӑпа трактор станцийӗн 10-мӗш трактор 
бригадинче «С-4», «Коммунар» комбайнсем ӗҫлеҫҫӗ. 
Июлӗн 23-мӗшӗнче сакӑр бригади та ыраш вырма тухрӗҫ. 
Ӑмӑртура Хурӑнсурти Николай Иванов коммунист ертсе 
пыракан выльӑх апачӗ хатӗрлекен бригада малта пырать. 
Ку бригада яланах пур ӗҫре те малта. Бригада 92 гектар



ҫинчи ыраша 5 кунта вырса пӗтерме палӑртнӑ. Тырӑ вырнӑ 
ҫӗре кашни кун 100 ҫын ытла тухать. Бригадӑри малта 
пыракан примерлӑ колхозницӑсем Мария Максимова, 
Анна Троф имова, Мария Константинова, Мария 
Прокопьева, Нина Фомина кашни кун 0,18-0,19-шар гектар 
выраҫҫӗ, нормӑна 120-130 процент тултараҫҫӗ. Икё кун 
хушшинче бригада 38 гектар вырчё.

Филимон Шашковпа Михаил Иванов бригадисем 
ыраш вырма тухичченех лайӑх пулса ҫитнӗ «Торстаг» 
пӑрҫана алӑпа татса пуҫтараҫҫӗ. Ҫав вӑхӑтрах ыраш 
вырма та тухрӗҫ. 26.07.1956ҫ.

Малта пыракан б р и г а д я р я

Ҫӗрпелти Ленин ячёпе хисепленекен колхозра уй-хир 
ӗҫӗсене кӑтартуллӑ вӗҫлессипе ӑмӑрту сарӑлсах пырать. 
Малта Николай Иванов бригади. Пултаруллӑ та ӗҫчен
В.Стеклова, Ю.Шахалова, М.Казанкова, М.Максимова, 
О Ярадаева 1,2-шер гектар ыраш вырчӗҫ. Бригада 
М.Иванов бригадине ыраш вырса пӗтерме пулӑшрӗ. Ун 
хыҫҫӑн 20 гектар ҫинчи ҫурхи тулӑна вырчӗҫ, 7,5 гектар 
ҫинчи кантӑр пусине татса шыва хутрӗҫ.

Ял ҫумӗнчи итем ҫинче хӗрӳ ӗҫ вӗрет. Кунта 
Н .Ивановпа Ф .Ш ашков бригадисем  черечӗпе авӑн 
ҫапаҫҫӗ. Н.Моисеев машиновед сменӑра 180-200 центнер 
тырӑ ҫапма ӗлкӗрет. 8.08.1956ҫ.

Комбайнер
Хурӑнсур Ҫармӑсри Петр Иванович Иванов комбайнер 

ыраш пуссине ҫитнӗ ҫӗре хӗвелтухӑҫ хӗреле пуҫларӗ. 
Комбайн патӗнче ҫак вӑхӑтра унӑн помощникӗ, яланах 
савӑнӑҫлӑ ҫӳрекен Толя Михайлов, мотор тасатсЪ тӑрать.

-  Толя, вырма пуҫлама вӑхӑт ҫитет, -  терӗ ун патне 
ҫитерехпе комбайнер.

Кӗҫех Толя мотора тапратса ячӗ. Мотор пӗр тикӗс ӗҫлет. 
Ерипен кӑна вӗрекен ҫилӗ пит-куҫа, кӗлеткене уҫӑлтарать. Пӗр 
самантрах хир карапӗ малалла кайрӗ. Штурвал умӗнче савӑнӑҫлӑ 
пит-куҫлӑ Петр Иванович мӑнаҫлӑн ларса пырать. Бункера 
хӑвӑрт тулакан таса тырра виҫӗ маттур хёр михёсене пушатсах



пыраҫҫӗ, тулли михӗсене ҫийӗнчех комбайн хыҫӗнче пыракан 
лавсем ҫине хурса хӑвараҫҫӗ.

Хӗвел тухнӑ ҫӗре пултаруллӑ комбайнер ыраш пуссине 
чылай вырма ӗлкӗрчӗ. Ялалпа пӗр вӗҫӗмсӗр тырӑ миххисем 
тиенӗ тулли лавсем кайса тӑраҫҫӗ, вӗсене хирӗҫ пушӑ лавсем 
васкаса килеҫҫӗ. Ҫывӑхри анасем ҫинче колхозниксем тӑрӑшса 
тырӑ выраҫҫӗ, вёсен енчен хӗрсен ҫепӗҫ юррийӗ, мотор шавӗпе 
хутшӑнса, хуллен илтӗнет. Ҫаксем ҫине пӑхсассӑн ҫав тери 
чун савӑнатъ.

Кӑнтӑрла ҫитнӗ тӗле Лиза Афанасьева повар апат-ҫимӗҫ 
илсе килчӗ.

Петр Иванович вӑхӑтлӑха комбайна чарчӗ те, моторне 
сӳнтермесӗрех ҫӗре сиксе анчӗ. Брюки кӗсйинчен 
алтутри кӑларса тарланӑ ҫамкине, питне шӑлса илчӗ, 
хӑйӗн помощ никне малалла ӗҫлеме хушрӗ. Вӗсем, 
тухӑҫлӑ ӗҫлес тесе, апатне те черечӗпе ҫиеҫҫӗ.

Вӗсем пӗрле ӗҫлеме пуҫлани иккӗмӗш ҫул ӗнтӗ. Толя 
опытлӑ комбайнертан нумай вӗренме ӗлкӗрчӗ, комбайнер 
сӑмахӗсене итлерӗ, хушнӑ ӗҫсене яланах йёркеллё туса пычӗ. 
Ҫавна пула ӗнтӗ вӑл хир карапне йёркеллё тытса пыма 
пултарать. Кӑҫал Толя тырпул пухса пӗтерсен Канашри 
ялхуҫалӑх механизаци училищине кайма ӗмӗтленет.

-  Пултарать, маттур, маттур, -  мухтаса ларчӗ ӑна Петр 
Иванович апат ҫинӗ хушӑра, комбайна ӑста тытса пыракан каччӑ 
ҫине хӗпӗртесе пӑхса.

Комбайн ҫинчи хӗрӳ ӗҫ шавӗ кӑнтӑрла та чарӑнмарӗ. Черетпе 
апат ҫинӗ хыҫҫӑн вёсем каллех иккӗшӗ те комбайн ҫинче.

Пӗр чарӑнмасӑр выраҫҫӗ маттурсем, лавҫӑсем те 
тырра вӑхӑтра турттарса пыраҫҫӗ. Хӗвел каҫ енне 
сулӑнчӗ. Кӗҫех вӑл хӑйӗн шевлисене тавралла юлашки 
хутсапаласа, аякра курӑнми пулчӗ. Тӗттӗмленме пуҫларӗ. 
Сывлӑм ӳкрӗ. Купаланса тулнӑ улӑма юлашки хут 
кӑларса пӑрахсан, Петр Иванч комбайна чарчӗ. Моторне 
сӳнтерчӗ те ҫӑра хӑмӑл ҫине сиксе анчӗ.

-  Ҫитет паянлӑха! -  терӗ вал тулли михӗсемпе 
тӗрмешекен хӗрсене.



Хӗрсем пӗрин хыҫҫӑн тепри тырӑ юхакан площадкӑран 
сиксе анчӗҫ. Тумӗсенчен кӑшт тӗкӗнсенех тусан вӗҫет.

-  Авӑ, пирӗн председатель килет, -  терӗ Галя 
текенни, ял енчен хыпаланса утса ҫывхаракан пӗчӗкрех 
ҫын ҫине аллипе тӗллесе.

Ку ҫӑра хӑмӑла чӑштӑртаттарса ҫулсӑр-мӗнсӗрех 
вёсем патнелле Матвей Кузьмич ҫывхарать.

-  Ну, ӗҫсем мӗнле, хир карапӗн капитанӗ, -  шӳтлесе 
илчӗ Кузьмин комбайнер ҫурӑмӗнчен лӑпкаса.

-  Паян сахалтан та 12 гектар выртӑмӑр пулас, кулленхи 
нормӑна ирттерсе тултаратпӑр. Халӗ мӗн пурӗ 80 гектара 
ҫитертӗмӗр, -  хуравларӗ савӑнса комбайнер.

-  Чӑтаймарӑм, каҫалапа та пулин килсе пӑхас 
терӗм, ҫӗрӗ таҫта ҫитиех сарӑлса выртать те, ниҫта 
ҫитсе те ӗлкӗрмелле мар. Ну халӗ пӗрле ялалла каяр 
пуль, -  терӗ председатель.

Ҫул тӑрш ш ӗпех вӗсем колхозӑн ҫак ҫулсенчи 
ӳсӗмӗсем ҫинчен хӗрӳллӗн калаҫса пычӗҫ. Ҫапла вӗсем 
Хурӑнсура ҫитнине те сисмерӗҫ.

Ыраш пуссинчен килекен мӑн ҫул ҫинче тырӑ вырса 
таврӑнакан хӗрсен хавас юррийӗ илтӗнет. Таврана ҫуллахи 
каҫӑн ҫутӑрах сӑнӗ хупласа илет. Хӗрӳ ӗҫ кунӗ вӗҫленет.

Боевой листок
Ҫӗрпелти тулли мар вӑтам шкулта та эпӗ хам ӑр  

класӑн  стена хаҫатне кӑлараттӑм. Унтан вӗренсе  
тухсассӑн м ана хам ӑрӑн  8-мӗш  бригадӑн «боевой  
листокне» кӑларма хушрӗҫ. Эпӗ хавасах пултӑм. Ман 
хаҫата бригада ҫыннисем эрнере пӗрре вуласа шавласа 
илет чӗҫ. У йрӑм ах в ӗ се н е  «К апкӑн кӗт есси»



ахӑрттаратчӗ. «Боевойлистокӑн» вӑйӗ боевойччӗ. Ӑна  
ҫурса тӑкма никам та хӑяйман. А кӑ 1956 ҫулхи августӑн 
1 -м ӗш ӗнче  кӑ л а р н ӑ  тӑваттӑмӗшпе пил лӗкм ӗш  
номерсенче ҫырнисем:

Ыраш вырса пӗтернӗ
Бригадӑри колхозниксемпе колхозницӑсем кӑҫалхи 

ӑнса пулнӑ тырпула вӑхӑтра пухса кӗртессишӗн ывӑнма 
пӗлмесӗр ӗҫлеҫҫӗ. Ӗнер бригада членӗсем 92,40 гектар 
ҫинчи ыраша ӑнӑҫлӑн вырса пӗтерчӗҫ. Ӗҫченсем ыраш 
вырнӑ ҫӗрте хӑйсен вӑйне шеллемесӗр тӑрӑшрӗҫ. Кашни 
кунах вӗсем хӗвелпе пӗрле уя тухса, тӗттӗмленмесӗр киле 
кӗмерӗҫ. Ҫавна пула ӗнтӗ вӗсем хӑйсен ӑста аллисемпе 
ҫурлапа ыраш пуссине хӑвӑрт ҫаратрӗҫ.

Акӑ, Екатерина Стеклова 1,22, Мария Максимова 1,13, 
М арфа Казанкова 1,07 гектар тата ытти нумай 
колхозницӑсем те пёрер гектар ытла вырчӗҫ.

Ҫ амрӑксем  те мӑн ҫынсенчен юлсах каймаҫҫӗ. 
Евгений Никитин 0,90, Раиса Кузьмина 0,92, Геннадий 
Ярушин 0,70 гектар вырчӗҫ.

Ҫак хӗру ӗҫ вӑхӑтӗнче ника^ӑн та килте ларас килес 
ҫук. Пуян тырӑ-пулӑ пурне те уя чӗнет.

П.Ковский.
Авӑн ҫапаҫҫӗ

Ыраш вырса пӗтернӗ хыҫҫӑнах колхозниксем кӗлте 
турттарма тытӑнчӗҫ. Кашни кунах ҫумӑр пӗрӗхсе тӑчӗ пулин 
те, вӗсем хӗвеллӗ лайӑх вӑхӑтпа усӑ курса юлчӗҫ. Маларах 
вырса купапанӑ ҫӗмелсене сапатса, кӗлтесене хӗвел ҫине сарса 
типӗтрӗҫ. Унтан вӗсене йӗтем ҫине турттарса капана хыврӗҫ.

Йӗтем ҫинче халӗ хӗрӳллӗ ӗҫ вӗрет. Колхозниксем 
тӑрӑшсах авӑн ҫапаҫҫӗ. Унта кашни сменӑра сахалтан та 80 
ҫынран кая мар тухать.

Кӗлте йӑтакан ачасем сарлака, ҫӳллӗ капансене майӗпенех 
платформа ҫумне куҫараҫҫӗ. Платформа ҫинче кӗлте темиҫе 
ҫын алли витӗр тухса мапалла куҫать. Молотилка барабанӗ 
пӗр вӗҫӗмсӗр кӗлте ҫӑтать.

С.Афанасьев.



Пуса шыва хутнӑ
Ҫуркунне пирӗн бригада 7,5 гектар ҫине кантӑр акса 

хӑварчӗ. Иртнӗ кунсенче бригада членӗсем кантӑр пусине 
татса ҫийӗнчех шыва хутрӗҫ.

Е.Никитин.
Уй ҫаралса пырать

Ыраш хыҫҫӑн 15 гектар тулӑ вырчӗҫ ял ӗҫченӗсем.
Ҫӗмелсемпе суратсенчи кӗлтесене урапасемпе йӗтем 

ҫине ӑмӑртсах турттараҫҫӗ. Раман арманӗ ҫумӗнчи йӗтем 
патне тӗрлӗ енчен кӗлте тиенӗ тулли лавсем вӗҫӗмсӗр 
килсе тӑраҫҫӗ. Майӗпен капансем ӳсе-ӳсе пыраҫҫӗ. Капан 
тума ытларах типтерлӗ ӗҫлекен Прокопий Кузьмич 
Кузьмина шанаҫҫӗ.

Выльӑх-чӗрлӗхшӗн тӑрӑшассӗ
Кӑҫал кукуруза питӗ лайӑх ҫитӗнет. Кукурузӑран 

сахал мар выльӑх апачӗ пулать. Ҫавна шута илсе пирӗн 
бригадӑри комсомолецсемпе ҫамрӑксем хӑйсен вӑйӗпе 
35 тонна кӗрекен силос траншеи турӗҫ.

Виҫӗ кун хушшинче В.Федоров, В.Павлов, Е.Никитин, 
К.Архипов, Г.Ярушин тӑхӑршар ӗҫкунӗ ӗҫлесе илчӗҫ.

1956 ҫулхи августӑн 7-мӗшӗ,5 №.
Капкӑн бригада тӑрӑх курса ҫуренисем

Ҫынсем хӗрсе кӗлте кӳнӗ вӑхӑтра В.Ярушин ҫамрӑк 
каччӑ урапа шиналаттарса хаклӑ вӑхӑта сая ярать.

Кӗлте ҫырӑвӗнчен
...Молотилка пӗр чарӑнмасӑр кӗрлет. Улӑмӗ нумай 

тухать, анчах йӑтакан сахал. И.Семенова улӑм йӑтма 
хушрӗҫ те, вӑл алӑсене саркаласах калаҫма пуҫларӗ:

-  Манӑн пӗкӗ ҫук, ҫавӑнпа та йӑтма пултараймастӑп, 
тупса парӑр, вара йӑтатӑп.

Хӗрсем вара таҫтан пӗр чармак пӗкӗ тупса килсе 
пачӗҫ. Каччӑн ирӗксӗрех пилӗке авмалла пулчӗ.

Чармак пӗкӗ
Арпа тӗкме чӑнах та ҫӑмӑл. Паян авӑн ҫапнӑ ҫӗрте 

ҫавӑнпа та ӗнтӗ 7 хӗрарӑм арпа тӗксе «кӳтӗрленет».



Капкӑн ҫак колхозницӑсен ячӗсене лайӑх астуса 
юлайман та, ҫакӑн ҫинчен ҫеҫ пӗлтерет: арпа тӑвакансем, 
астӑвӑр! Нормӑпа унта иккӗн ҫеҫ ӗҫлемелле. Арпа.

ХӖРСЕН САВӐНӐҪӖ
Тул ҫутӑлса ҫитмен-ха, кӑвакҫутӑ ҫеҫхӑпарать. Анчах 

та Хурӑнсур ирех вӑраннӑ. Урамсенче унта та кунта 
ҫынсем калаҫни, машинӑсем кӗрлени илтӗнет. Хӗрӳ ӗҫҫи 
вӑхӑтӗнче никамӑн та килте ларма вӑхӑт ҫук.

Макҫӑм Мани те ирех вӑранчӗ, стена ҫумӗнчи пёр пек 
тикӗс шаккакан сехечӗ ҫине хӑраса пӑхса илчӗ, виҫҫӗ 
иртни пилӗк минут. Васкаса ҫӑвӑнчӗ, уммапа уйран ҫирӗ, 
кӑнтӑр апачӗ чӗркесе чикрӗ. Ҫывракан Вулути шӑллӗ ҫине 
хӗрхенсе пӑхса илчӗ те урамалла тухса чупрӗ. «Эпир 
хӗрсемпе виҫҫӗрех уя тухатпӑр тесе килӗшнӗччӗ-ҫке, эп 
пӗчченех ҫывӑрса юлнӑ-ши вара?» -  тесе хӑйсенчен пӗр 
кил урлӑ пурӑнакан Ярата Улисен чӳречинчен шаккарӗ. 
Оля та вӑл вӑхӑтра амӑшӗпе, Унеҫҫи аккапа, хыпалансах 
апат ҫисе ларать.

Тури униче патне чупсах ҫитрӗҫ. Алӑкран тухсанах 
ыраш ани пуҫланать. Шӑкӑри ҫӗмел. Анасем патӗнче 
никамах та ҫук-ха, ҫил арманӗ патӗнче кӑна пӗр хӗрарӑм 
тӑрӑшсах вырать. «Ку хамӑр кӳршӗри Мӗкӗте пичче 
арӑмӗ, Шаптак матки Анна инке пулас, ҫав никамран та 
ир тухать», -  калаҫкаласа вырма пуҫларӗҫ хӗрсем.

Ҫывӑхри вӑрман енчен ӑшӑ та лӑпкӑ ҫил вӗрет, 
ҫӗрелле усӑннӑ вӑрӑм пучахсене хускаткалать, хӗрсен 
чечеклӗ тутӑр вӗҫӗсемпе вылять. Сывлӑмпа нӳрелнӗ 
ыраша ҫурла лайӑх касать. Сывлӑш уҫӑ. Хӗвел 
пӗҫертмест. Кӑҫал тырри ӑнса пулнӑ, виҫҫӗ кассах ывӑҫ 
тулать. Кӗлте хыҫҫӑн кӗлте ҫыхӑнать. Хыҫа кашни 
утасран тӗм ларса юлать.

Ытти хӗрсенчен маларах килнишӗн вӗсем хӗпӗртерӗҫ, 
паян та вӗсенчен ытларах выраҫҫӗ-ҫке. «Кӗҫӗр ҫывӑрман 
пуль эсир?» -  тесе мухтаса илчӗ вӗсене Петӗр Ковский 
бригадир, Мария Максимовапа Ольга Ярадаева тин ҫеҫ 
вырнӑ лаптӑка куҫӗпе виҫсе.



Хӗвелпе пӗрле кӳршӗ анасен хуҫисем те шавласа 
ҫитрӗҫ, хӑйсенчен шалалла шӑтарса кӗнӗ Маньӑпа Оля 
ҫине ӑмсанса пӑхрӗҫ. Лешсем пуҫа ҫӗклемесӗр выраҫҫӗ. 
Апатне те кӑп-кап хыпкаласа хырӑма лӑплантарчӗҫ. Аш 
хыпнинчен уйран пулӑшать. Каҫалапа Вӑрнар ҫулӗ ҫине 
тухрӗҫ. Ана вӗҫленчӗ. Хыҫалта шӑкӑри тӗм ларать. 
Вӗсене йӑтса ҫӗмелсем турӗҫ. Тин вара ҫӗмелсем ҫумне 
ларса канчӗҫ. Вёсем патнелле Ковский ҫывхарать. Маня 
вырнӑ анасене виҫсе пӑхма ыйтрӗ.

«Ҫирӗмшер сотый!» -  аякранах пӗлтерчӗ бригадир.
Петӗр пиччӗшӗ вӗсене тепрер ана виҫсе пачӗ.
Хӗвел те хӑйӗн шевлисене тавралла сапаласа аякри 

вӑрман хыҫӗнче курӑнми пулчӗ. Хӗвел аннӑ вырӑнта 
шупка-хӗрлӗ ҫутӑ нумайччен ҫуталса тӑчӗ. Ҫанталӑка каҫ 
сӗмӗ ҫапрӗ. Анасем пушанса пыраҫҫӗ, Мӗкӗте пичче 
арӑмӗ те вӗсене «атьӑр килелле» тесе чӗнсе хӑварчӗ. 
Тепрер тӗм тумасӑр хӗрсем лӑпланм арӗҫ, вырса, 
пилӗкшер кӗлте ҫыхрӗҫ. Ыраш пуссипе пуринчен кайран 
сывпуллашрӗҫ. Ӗшеннӗ пулин те -  вёсен чун-чӗри 
савӑнӑҫлӑ. 30.07.1956ҫ.
Пуҫласа пичетленет.

Ӗсе юратакан 
бригадир

Виҫӗ ҫул каялла, Совет 
Ҫарӗнчен таврӑннӑ хыҫҫӑн,
Вася С тепанов колхозра 
аслӑ конюх пулса ӗҫленӗ.
Анчах унӑн ку ӗҫре пӗр 
ҫулталӑк кӑна пулма тӳр 
килнӗ: 8-мӗш уй-хир
бригадинчи колхозниксем 
хӑйсен пӗр пухӑвӗнче ӑна 
бригадира уйӑрса лартасси 
ҫинчен сӑмах хускатнӑ.

-  Маттур каччӑ, колхоз 
лаш исемш ӗн чунтан



тӑрӑшать. Пирӗн бригадӑна та ҫавӑн пекех тӳрӗ кӑмӑлпа 
ертсе пырасса шанатпӑр, -  тенӗ вӗсем.

Чӑнах та ҫамрӑк комсомолец вёсен сӑмахне яланах 
асра тытма тӑрӑшнӑ. Кӑҫал унӑн бригади кашни гектартан 
15 центнер ҫурхи тулӑ, 12 центнер ыраш, 16 центнер сӗлӗ, 
702 центнер кукуруза пухса кӗртнӗ, уй-хир ӗҫӗсене чи 
малтан вӗҫленӗ. «Социализм ҫулӗпе». 24.12.1958 ҫ.

КУН КӖНЕКИ ҪЫРӐНАТЬ
1956 ҫулхи август.
Хамӑр кӳрш ӗ ялӗсенче икӗ ҫул кино кӑтартса 

пурӑнтӑм, ҫав хушӑрах атте-аннене те пулӑшнӑ, ялти уй 
ӗҫне хутшӑннӑ.

Августӑн 19-мӗшӗнче вунтӑххӑр тултартӑм та тӳрех 
Ҫара кайма повестка пачӗҫ. Районти культура пайӗнче 
чыс тума ш утламарӗҫ те. Ялта салтак чупас пирки 
нумайӑшӗ ҫыпҫӑнчӗҫ. Авалхи йӑла-йӗркене хирӗҫлекен 
вӑхӑт. Намӑс пуль, тетӗп. Йыснасем, кӳршӗсем асаттесен 
йӑлипех ӑсатасшӑн мана. Килӗшрӗм вара. Ман та салтак 
юрри юрлас килчӗ.

Хӗрсенчен парнесем пуҫтартӑм. Хӑвакпа акка Тулипе 
икӗ ывҫӑ-ҫыхӑ тутӑр хатӗрлерӗмӗр. Симӗс Ваҫҫа чи 
маттур лаша кӳлсе килчӗ. Ваҫҫа -  хамӑртан анатарах кил 
урлӑ пурӑнакан Ульки аккан Ҫерки хыҫҫӑнхи ывӑлӗ. 
Ашшӗ вӑрҫӑра вилсен вёсем пит начар пурӑнатчӗҫ. Темле 
укҫа пуҫтаркаласа Ваҫҫа валли симӗс тӗслӗ фуфайка 
туянкаланӑччӗ. Кӳршӗри Йӑван Федорович ҫавӑн чухне 
ӑна С имӗс тесе кулма пуҫланӑ. Халь пурте 
Симӗс-Зеленцов теҫҫӗ, Степанов хушаматне мансах. 
Ҫимун пичче каҫрӗ, кӳршӗри Шаптак Кули, Ванька Захаров 
тусӑм, Кульӑ йысна, пӗрле вӗреннӗ Куҫкӑ Романов 
купӑспа, Тульӑ ял тӑрӑх салтак юрри юрласа чупатпӑр, 
тӑвансем патне кӗрсе тухатпӑр, йӗтем ҫинче юрласа 
ташларӑмӑр. Симӗс Ваҫҫа лашисене улӑштарса тӑрать. 
С анарпуҫне куккисем патне кайса килтӗмӗр. Юрри 
хурлантарать. Хӗрӳ ӗҫҫи пырать пулсан та пире ятлакан- 
хурлакан ҫук, хама ҫеҫ намӑс пек туйӑнать. Вёсем мана



лӑплантараҫҫӗ: халӑх йӑлинчен иртме хуш ман. 
Эрне чупрӑмӑр.

Ӑсатнӑ каҫ. Пӳрт тулли халӑх. Аттен хӑйматлӑхӗсем 
Кавӗрле Ехӗмчпе карчӑкки Матрӳн кинемей -  чи ваттисем. 
Вӗсем ывӑлла пӑхса ӳстернӗ Ухтер Йӑванӗ тата ытти 
нумай ватӑ пынӑ. Партас Мӗкӗти хамӑр йӑлапа, Турра 
асӑнсах, хӑйӗн кӗлӗ сӑмахӗпе, пиллерӗ. Тури уничерен 
ял халӑхӗ йышлӑн ӑсатрӗ.

Аякра. Тавар турттаракан эшелонпа хӗвелтухӑҫнелле 
18 талӑк хӑлтӑртатрӑмӑр. Тӗнче хӗрнех, Лӑпкӑ укиянӑн 
Тутар проливӗн ҫыранне, ҫитерчӗҫ. Кунта Хабаровск 
крайне кӗрекен Ванино порчӗ. Салтак пурнӑҫӗ пуҫланчӗ. 
Тухӑҫра тинӗс хумханса выртать, тавраллах сопкӑсем 
пӗлӗтелле карм аш аҫҫӗ, тайга вӑрманӗ. Сывлӑш 
кансӗртерех, 20 процента яхӑн кислород ҫитмест, теҫҫӗ. 
Ялта йӑмраччӗ, кунта -  пихта. Ялта хырӑма уммапа уйран 
паклаттараттӑмӑрччӗ, кунта -  типӗтнӗ умма ҫеҫ тата 
кашни кун-хӗрлӗ пулӑ.

Апрелей 19-мӗшӗ. 1959 ҫул.
Хамӑн хӗрлӗ велосипедпа Вӑрнара кайса килтӗм. 

кепка туянтӑм . таврӑннӑ  чух ял вӑрм анне кӗрсе 
чылайччен уҫӑлса ҫӳрерӗм. Каҫалапа Ҫ ӗрпелӗнче 
ком сом олецсен пухӑвӗ пулчӗ. «Ҫӑмӑл кавалери» 
редколлегине, «Боевой листок» редакторӗ пулма 
суйларӗҫ. Ю лаш кинчен эпӗ комсомол организаци  
секретарӗ пулса тӑтӑм. Питӗ пысӑк чыс. Анчах та 
йывӑртарах. Ҫапах та аптӑрасах ӳкес мар. Ӗҫе тытӑнас.

Ял С овечӗн ҫурчӗ хы ҫӗнче, ҫулран тӑварах, 
колхозӑн ҫӗнӗ, ҫамрӑк председателӗ, Василий Романов, 
ман умён ҫамрӑксене ертсе пынӑ агроном, пире стадион 
тума ҫӗр уйӑрса парать.

Апрелӗн 21-мӗшӗ.
Хамӑр ялта сысна вити тунӑ ҫӗртен уйпа тӳрех стадион 

патне чупрӑм. Катаранах куратӑп -  ӗҫлеҫҫӗ. Вуннӑн ытла 
пулас. Анчах та пирӗн ялтан... Амруҫ Овчинников кӑна. 
Ку пӑшӑрхантарчӗ.



Василий Игнатьевич, кӗреҫепе ҫӗр чаваканскер, ыран 
бригадирсем урлӑ тӑрӑшса пӑхатпӑр, терӗ.

Апрелӗн 22-мӗшӗ.
Паян чӑн та кӑмӑлӑм тулчӗ. Вӑтӑр ҫын ытла тухнӑ. 

Тӑрӑшсах ӗҫлерӗмӗр. Ҫурӑм ҫине тар тухрӗ. Тӗттӗм 
пуласпа тин пӑрахрӑмӑр. Чупмалли дорожкӑна 37 метр 
тӑршшӗ чавса якатрӑмӑр.

Ун хыҫҫӑн клубра драма кружокӗн репетицине 
ирттертӗмӗр.

Апрелӗн 30-мӗшӗ.
Май уявӗ тӗлне стадион туса пӗтертӗмӗр. Футболла выляма 

та, волейбол ҫапма та, чупассипе-сикессипе ӑмӑртусем 
ирттерме те лайӑх халӗ унта. Шкул ачисем те усӑ кураҫҫӗ.

Хамӑр кпубра «Хӗллехи тӗлӗк» тата «Эх, пуҫана, ҫур 
ҫуна» пьесӑсене выляса патӑмӑр. Лартнӑ ҫӗре те 
хутшӑнма, выляма та тивет.

Майӑн 1-мӗшӗ.
Уяв ячӗпе стадионта чупса ӑмӑртрӑмӑр. Хамӑр 

бригадӑн «боевой листокне» кӑлартӑм. Ачасемпе клуб 
тавралла ҫамрӑк ҫӑкасем лартрӑмӑр. Ятран кил умне 
тополь лартрӑм.

Майӑн 23-24-мӗшӗсем.
Ҫанталӑк сивӗтсе пӑрахрӗ. Кайӑк пуҫӗ пек юр ҫӑвать. 

Каҫхине шӑнтрӗ, 2 градус сивӗ пулчӗ. Ҫимӗҫсем шӑнса пӗтрӗҫ.
Ҫул тума Иртеменпе Санарпуҫ хушшине ҫӳретпӗр. Мӗн 

тери чухӑн ҫӗршыв иккен эпир тесе вӑрттӑн калаҫкаласа 
илетпӗр юлташсемпе. Ҫӗре ҫын тарӗпе хутӑштарса, тӑмлӑ 
тӑпрана йывӑҫ катмаксемпе тӳсе ҫирӗплететпӗр. Ҫӗр 
тӗкмелли пёр трактор пулсанччӗ хӑть. Миҫе ҫӗр ҫын ӗҫне 
ҫӑмӑллатмалла. Халӗ вара ҫул тӑршшипе ял ҫынни кӑткӑ 
пек йӑшӑлтатать -  Некрасовӑн «Чукун ҫул» поэминчи 
пекех. Ӗмӗчӗ ҫеҫ ҫунатлӑ -  пулас асфальтлӑ ҫул тӑрӑх 
машинӑпа чупса курасси.



Куҫмич Вулутине салтака ӑсатакансем (сулахайран сылтӑмалла): 
Симӗс Ваҫҫа, Шаптак Кули, Пумпур Тули, Талтти Ҫимунӗ, Сахар 
Ванькки, Раман Куҫки Хурӑнсур Ҫармӑс вӑрманӗн кӗтессинче.

Петр Ковский сӑн ӳкерчӗкӗсем.

ХАҪАТСЕНЧЕ КУН КУРНИСЕМ:
Вӗсем ҫул тӑваҫҫӗ

Вӑрнар -  Кӗҫӗн Кипек тракчӗ ҫинче иртен пуҫласа 
каҫчен халӑх хӗвӗшет. Ҫынсем ҫул тӑваҫҫӗ. Ҫӗрпелти 
Ленин ячёпе хисепленекен колхоз ҫамрӑкӗсем ӗҫлеҫҫӗ 
кунта. Ултӑ бригада -  ултӑ ушкӑн хӑй участокӗнче пӗр- 
пӗринпе ӑмӑртса, пысӑк хастарлӑхпа ӗҫлет.



Юлашки кунсенче ҫанталӑк самаях сивӗтрӗ -  юр ҫурӗ. 
Пӗрре ӑшша хӑнӑхнӑ хыҫҫӑн, ҫуллахи сивӗ питӗ кансӗр- 
ҫке. Ҫапах та ӗҫчен колхозниксем те, ҫӗр чавакансем те 
ывӑнма пӗлмеҫҫӗ. Хӗрӳ ӗҫ шавӗ чарӑна пӗлмесӗр, пӗр 
чӑрмавсӑр кӗрлет.

Хӗрсемпе каччӑсем пӗр-пӗринпе шӳтлӗн перкелешсе 
илеҫҫӗ, авӑ. Ӗҫленӗ чухнехи шӳт вӑл чун-чӗрене 
ҫӗклентерет, вӑй-хал хушать.

Вӑрнар енчен вӗрекен шухӑ ҫил хими завочӗ вӑрӑммӑн 
ларакан гудок сассине илсе килчӗ. Никамӑн та сехет ҫуккӑ 
та, вӑхӑта ҫав сасӑпа палӑртаҫҫӗ.

-  Кӑнтӑрла иртни пёр сехет, апата ларма шӑпах вӑхӑт, -  
пӗлтерет пирӗн 5-мӗш бригада бригадирӗ Василий Степанов.

Канма ларнӑ хыҫҫӑн ҫамрӑксен хаваслӑ юрри таврана 
илемлӗн саланать, симӗс уй-хир тӑрӑх инҫете-инҫете каять.

Ком сомолец-агитаторсен аллинче -  ҫӗнӗ хаҫат- 
журнал. Ҫӗнӗ хыпарсене халӑх тимлӗ итлет, кашниех 
ытларах пӗлесшӗн тӑрӑшать.

Кӑнтӑрлахи кану вӗҫленчӗ. Ҫул ҫинче йышлӑ 
кӗреҫесем, наҫилккасем каллех вылянма тытӑнчӗҫ.

-  Ҫынсем тӑрӑшса ӗҫлеҫҫӗ, хамӑр участока 7-8 кун 
хушшинче туса пӗтеретпӗрех, -  пӗлтерет Степанов 
бригадир. -  Ҫӑмӑлах мар ҫав, кӑҫал иртнӗ ҫулхисенчен 
те нум айрах ӗҫлем елле. 112 метр тӑрш ш ӗ ҫул 
купаламалла пирӗн. Акӑ вӗсем, пирӗн ударниксем: 
Василий Ю ханов, Яков Степанов, Нина Ананьева, 
Анатолий М ихайлов. Вёсем анчах мар, нумайӑш ӗ 
тӑрӑшса, хастарлӑн ӗҫлеҫҫӗ.

Ывӑнма пӗлмесӗр ӗҫлекен колхозниксем пирки ирӗксӗрех 
тарӑн шухӑша путатӑн: «Хальхи вӑхӑтра ӗҫчен халӑх епле 
пысӑк хастарлӑхпа тӑрӑшать, хӗрӳ ӗҫри умри йывӑрлӑхсене 
ҫӗнтерет, ялан ҫӗннишӗн, лайӑххишӗн кӗрешет».

-  Степанов юлташ, тата хыпаланарах ӗҫлес пулать, 
Николй Ванюшин бригади иртсе каять вӗт сирӗнтен, -  
шӳтлерӗ колхозри ҫул-йӗр строительствин бригадирӗ 
Иван Киселев коммунист.



-  Ю л м астпӑр  ҫӗ р п е л се н ч е н , эпир  колхоз 
тунӑранпах сиртен малта пынӑ! -  пӗр харӑс ответлерӗҫ 
харсӑр колхозниксем.

Ҫул тума тытӑннӑ малтанхи кунсенчех пуҫланнӑ 
ӑмӑрту ҫул тӑвакансем хушшинче куплен вӑйланса 
пырать. Колхозлӑ ял ӗҫченӗсем тунӑ такӑр ҫул тӑрӑх 
машинӑсем кӗҫех канашалла е вӑрнаралла вирхӗнӗҫ. 
«Социализм ҫулӗпе», 1959 ҫ.

Комбайнсем юсассӗ 
Тырпул тухӑҫӗ ӑна вӑхӑтра, пӗр тӑккаламасӑр пухса 

кӗртнинчен нумай килет. Ҫакна Ҫӗрпелти Ленин ячӗпе 
хисепленекен колхоз членӗсем яланах асра тытаҫҫӗ.

Уй-хир бригадисем тырпула пухса кӗртме тимлӗ 
хатӗрленеҫҫӗ. Ялти механизаторсем тракторсемпе 
комбайнсене тата кӑкарса ӗҫлемелли машинӑсене хӑвӑртрах 
юсаса пӗтерессишӗн пӗр-пӗринпе ӑмӑртса ӗҫлеҫҫӗ.

Хурӑнсур Ҫармӑсри П.Еремеев комбайнер, «.Леонтьев 
комсомолец пулӑшнипе, хӑй ӗҫлекен «Сталинец-6» 
комбайна кӗске вӑхӑтрах юсаса пӗтерчӗ.

Ҫирӗм ҫул ытла пӗр улшӑнмасӑр комбайнер пулса 
ӗҫлекен П.Иванов коммунистпа В.Юханов комсомолец «С- 
4» комбайна юсаҫҫӗ. «Ком. ялавӗ», 27.06.1959ҫ.

Вӑл пурнӑсран юлмасть 
Ман шутпа, ҫыннӑн хӑйӗнчен: «Эпӗ коммунизмра 

пурӑнма хатӗр-и?»  -  тесе ы йтиччен ҫакна пӗлсе 
тӑмалла: унӑн чи малтан пурнӑҫра хӑйӗн вырӑнне 
тупмалла, ҫӗнӗ обществӑра ӗҫлеме, кӗрешме хӑнӑхса 
пымалла, ҫав кӗтнӗ тапхӑра куплен ҫывхартасш ӑн 
ы рм и-канм и  тӑ рӑш м ал л а . Кӑна эпӗ хам курни - 
илтнинчен калатӑп.

Умра ачаранах пӗрле ӳснӗ янташӑн сӑн ӳкерчӗкӗ тата ҫырӑвӗ. 
«... Экзаменсем тытса пӗтертӗм, иккӗмӗш курса 

ӑнӑҫлӑ куҫрӑм , халӗ яла, отпуска  та врӑн атӑп ...»  
Ҫырӑвӗ аякран. Ваня Захаров Краснодонри шахтёра 
комбайнер-забойщик пулса ӗҫлет. Вёл инҫетре пулин 
те, иксӗмӗр хушӑри туслӑх питӗ ҫирӗп. Пӗр-пӗрин патне



ҫы русем  ч а с -ч а са х  ярса ил етпӗр . Паян та акӑ, 
почтальон парса хӑварнӑ хулӑн ҫырӑва уҫса вуласан, 
хӗпӗртенипе чӑтаймасӑр ташша ятӑм.

Ҫав ҫырупа сӑнӳкерчӗк манӑн пата, Чӑваш ҫӗршывне, 
тӑванла Украина ҫӗрӗн сад-пахчийӗсенчи улма-ҫырласен 
тутлӑ шӑршине тата кӑнтӑр хӗвелӗн ӑшшине илсе килчӗҫ, 
чӗрере савӑнӑҫпа хаваслӑх, юратупа туслӑх туйӑмӗсем 
ҫӗклерӗҫ. Пуҫӑма пӑлхавлӑ шухӑшсем капланчӗҫ. Куҫ 
умӗнче пӗрле ҫӳренисем, ытарайми ачалӑхри ҫунатлӑ 
ӗмӗтсем , тавлаш усем , йӑнӑш семш ӗн юлташла 
асӑрхаттарнисем вӗлтлетсе иртрӗҫ. 1956 ҫулта мана 
Совет Ҫарне илсен, Ваня тӑтӑшах ҫырса тӑнӑ ҫырусенчи 
йӗркесем аса килчӗҫ.

« ...Э х, Володя, телейлӗ  эсӗ. Эпӗ чире пула 
тантӑшсемпе ҫара каяйманшӑн хама-хам тайлӑк ҫын пек 
туятӑп. Салтак ретӗнче пӗрле пулнӑ пулсассӑн, епле 
савӑнӑҫлӑ пулнӑ пулӑттӑмӑр эпир...»

Кашни ҫырурах асӑнатчӗ Ваня ҫак сӑмахсене.
Темле йывӑррӑн вӑркатчӗ ман чӗрем ҫав сӑмахсене 

вуланӑ май. Шутлаттӑм: тупайӗ-ши юратнӑ юлташӑм 
хӑйӗн пурнӑҫ тӗллевне, вӑйӗ ҫитӗ-ши унӑн хӑйӗн телей 
ҫулне тупма?.. Анчах вӑхӑт нумай та иртмерӗ, Ваня ҫав 
ҫулхи ноябрь уйӑхӗнчех комсомол путевкипе Донбаса 
ӗҫлеме тухса кайни ҫинчен пӗлтерчӗ.

Ҫӗнӗ вырӑнти малтанхи йывӑрлӑхсемпе ӗҫри 
кӑлтӑксем ҫинчен те, юлташӗсемпе ватӑ шахтерсен 
пулӑш ӑвӗ ҫинчен те ҫырусем урлӑ мана Инҫет 
Хӗвелтухӑҫне пӗлтерсех тӑратчӗ. Каярахпа вӑл ӗҫри ҫӗнӗ 
ҫитӗнӳсемпе шахтерсен пурнӑҫӗ ҫинчен тӑтӑшах ҫыратчӗ.

Иртнӗ ҫулхи кӗркунне, ҫартан таврӑнсан, тусӑма ялта 
тӗл пултӑм. Вӑл отпуска килнӗ иккен.

-  Телейлӗ-ҫке эпир, Володя. Акӑ халь каллех тӑван 
ялта пӗрле. Кун ҫулӑмӑр савӑк, -  тет мана Ваня хаваслӑн. 
Вӑл хӑйӗн пурнӑҫӗ ҫинчен тӗпӗ-йӗрӗпех каласа кӑтартрӗ.

...Укҫа ҫителӗклӗ илет, пурнӑҫ условийӗсем лайӑх. 
Ӗҫре пысӑк ҫитӗнӳсем тӑвать, нормӑна яланах 120-150



процентран кая мар тултарса пырать, КПСС членён 
кандидачӗ, Харьковри сӑрт-ту институтёнче заочно вёренет, 
ирӗклӗ вӑхӑтра спортпа интересленет.

Ваньӑна эпӗ кӑна кӗтмен. Ҫамрӑк шахтера Кӗҫӗн 
Кипекри вӑтам шкулта пӗрле вӗреннӗ юратнӑ хёрё Антонина 
Александрова кӗтсе пурӑннӑ.

Ҫакӑ вӑл телей мар-и? Чӑн-чӑн телей!
Ваня Захаров, пысӑк йывӑрлӑхсене ҫӗнтерсе, хӑйӗн 

тивлетне, пурнӑҫ тӗллевне тупрӗ-тупрех. Вӑл малалла та 
ҫутӑ, телейлӗ коммунизм ҫулӗпе ҫирӗппӗн утса пырӗ. 
«Ҫамрӑк коммунист», 1959, ноябрь.

КИВӖ БЛОКНОТРАН
Павел Антонович Антонов (ватти) ҫемйи унччен пирӗн 

урамра, халӗ Тихӑн арӑмӗсен, Вениамин Тихоновсен кил 
вырӑнӗнче пурӑннӑ. Вёсем унтан каярахпа Симун пӗви 
хӳринчен тӑвараха куҫнӑ. Вӑрҫӑ хыҫҫӑн Карачӑмкасси 
теме пуҫланӑ пирӗн урамра Антоновсен Марья, Ваҫӗли, 
Михала ҫуралнӑ. Мария Павловна ачасене вӗрентсе 
ӗмӗрне ирттерчӗ. Ваҫӗли тракторпа ӗҫлесе чапланчӗ. 
Михала Чӑваш ял хуҫалӑх институтёнче агроном 
дипломне илнӗ хыҫҫӑн Ҫӗрпелти сортсем тӗрӗслекен 
участокра тӑрӑшса ӗҫлесе пенсие тухрӗ. Ҫамрӑк чухнех 
вӑл ял пурнӑҫне курӑмлӑ хутшӑнатчӗ. 1959 ҫулта ун ҫинчен 
райхаҫат валли ҫырнӑ ҫакӑ корреспонденци манӑн 
блокнотра ку таранчченех сыхланса юлнӑ.

Михала кролик пӑхать
Ҫӗлен пек авкаланса выртакан Ҫармӑс вӑрманӗн ҫулӗ, 

ӗшне витӗр тухса, анаталла анса каять. Йывӑҫ ҫулҫисем 
тин ҫеҫ сарӑлса ҫитеҫҫӗ-ха. Кайӑксен савӑк юрри чуна 
ҫӗкпентерет. Пӗр кукӑртан пӑрӑнсан, пирӗн ума хӗҫтимӗр 
витнӗ, ш алтан туса пӗтермен ҫурт тухса тӑрать. 
Платниксем хӗрсех ӗҫлеҫҫӗ кунта. Кач! кач! кач! илтӗнет 
пуртӑ сасси. Пӗри хӑма савалать. Теприсем пӑчкӑпа 
пӗрене татаҫҫӗ. Ҫуртран инҫех мар чалӑш ҫӳллӗш юпасем 
ҫине лартнӑ читлӗхсем речӗпе тӑсӑлса каяҫҫӗ. Тавралла



пралук сетка карнӑ. Пӗр читлӗхӗ умӗнче ҫамрӑк ҫын 
тӑрмашать. Ку Михала, Павӑл Антонович ывӑлӗ пулчӗ.

Акӑ, Михала кроликсене апат хурса пачӗ те, тепӗр 
читлӗхӗ патне куҫрӗ. Пӗр ама ӗнер ҫеҫ ҫӑвӑрланӑ-мӗн. 
Йӑвара вун пӗр ҫура.

-  Ҫитмӗл пӗре ҫитрӗ-ха, йышлансах пыратпӑр, -  
куларах, кӑмӑллӑн та ҫемҫен калаҫать вӑл.

Ҫуркунне пилӗк ама анчах пулнӑ кунта, халӗ авӑ -  
кӗтӳ. Кӗркуннеччен ҫӗр амана ҫитерсе хӗле кӗме шутлать 
иккен Михаил Павлов. Ҫак кунсенчех Ямашран тата 
ҫирӗм пилӗк ама илсе килмелле.

Кроликсем чӑннипех ӑста алӑра. Михала ачаранпах 
кӑм ӑллать ҫак ӗҫе. Килӗнче нумайранпа кролик 
усраканскер, ҫак чӗр чунсене вӑл тахҫанах хӑнӑхнӑ. Хӗлле 
колхоз шучӗпе пӗр уйӑх Мускавра вӗреннӗ. Кроликсене 
мӗнле пӑхмаллине халӗ Михала тата ӑстарах пӗлет.

М ихаил Павлов вӑрманти ӗҫпе кӑна вӑхӑта 
ирттермест. Вӑл -  активлӑ общественник, Хурӑнсур 
Ҫармӑсри комсомол организацийӗн секретарӗ.

Паянхи ӗҫ-пуҫ пирки калаҫнӑ май, кроликсем патӗнче 
халлӗхе чылай ҫитменлӗхсем пурри палӑрчӗ. Таврара таса 
шыв ҫук. Кроликсем валли ӑна ялтан кӳрсе килеҫҫӗ. Ҫӑл 
чавассине вӑраха янӑ. Ҫӗнӗ читлӗхсем тума хӑма, тимӗр 
сеткӑсем ҫитмеҫҫӗ. Апат ҫителӗксӗр, уйрӑмах -  ҫурасем 
валли. Вӗсене вӗтӗрех, ҫемҫе апат кирлӗ. Ҫурасем шултра 
сетка ӑшне урисене антарса ярса аманса пӗтеҫҫӗ.

-  Ҫак ҫитменлӗхсене пӗтерсенех малтанлӑха ӗҫ каять- 
ха, -  хуравлать кроликсен хуҫи.

Симӗс йывӑҫсем айӗнче вырнаҫнӑ читлӗхсем патӗнчен 
уйрӑлас та килмест. Епле илемлё вырӑн. Ҫавӑнпа ӗнтӗ 
кунта, ялтан пӗр ҫухрӑмри хамӑр вӑрмана, ҫынсем курма, 
канма килсех тӑраҫҫӗ. Ачасем тата канӑҫ памаҫҫӗ иккен 
Михалана. Кролик кунта халлӗхе ҫӗнӗ чӗр чун-ҫке.

ВЛКСМ Тӗп комитечӗн чӗнӗвне ырласа пурнӑҫа 
кӗртме пуҫланӑ май, Ленин ячёпе хисепленекен колхоз 
ҫамрӑкӗсен ҫӗнӗ ферма -  кролик ферми ҫуралчӗ. Ҫитес



ҫултан пуҫласа вӑл пӗрлешӳллӗ хуҫалӑха тупӑш пама 
пуҫлать. Михаил Павлов комсомолец ҫакӑншӑн, паллах, 
чунне парса ӗҫлӗ.

Ҫармӑс хӗрӗсем
Пусыпка ҫиекен самӑр сыснасем ҫине Татьяна 

Сергеева чылайччен пӑхса тӑчӗ. «Халӗ ӗнтӗ шыв 
ӗҫтеретӗп те, ӗнер ҫулса килнӗ клевера паратӑп, 
кӑнтӑрлаччен пурӑнаҫҫӗ вара», -  шухӑшласа пычӗ вӑл 
икӗ витре йӑтса пӗве патнелле утнӑ май. Татьяна хӑйне 
ҫирӗплетсе панӑ сыснасене юратса пӑхать, лайӑхрах 
самӑртма тӑрӑшать.

Кӑҫалхи 7 уйӑхра вӑл 74 сысна самӑртса 56 центнер 
аш илчӗ, ӑмӑртура малти вырӑна тухрӗ. Раиса Волковапа 
Маруся Тимофеева комсомолкӑсем 46-шар центнер сысна 
ашӗ илме пултарчӗҫ.

Ҫӗрпелти Ленин ячёпе хисепленекен колхоз августӑн 
1-мӗшӗ тӗлне сухалакан кашни 100 гектар ҫӗр пуҫне 13,8 
центнер сысна ашӗ туса илнё.

Хурӑнсур Ҫармӑсри сысна ферминче ӗҫлекенсем 
декабрь уйӑхӗ тӗлне кашни 100 центнертан кая мар сысна 
ашӗ туса илме сӑмах пачӗҫ. Фермӑра паянхи куна 
самӑртма хупнӑ сыснасем 300 пуҫ ш утланаҫҫӗ. 
«Социализм ҫулӗпе», 1959ҫ.

Касхи шкулта
1959 ҫулта Ҫӗрпелте ялти ҫамрӑксен каҫхи вӑтам 

шкулӗн саккӑрмӗш класӗ ӗҫлеме пуҫланӑ. Феодосия 
Ананьевӑна, Лев Шашковпа Алексей Иванова лайӑх 
вӗреннӗшӗн учительсем ырлаҫҫӗ. Класра пурӗ 28 ҫын. 
«Социализм ҫулӗпе».

Ҫимӗс сӑнӑх
Тулта шартлама сивӗ. Пит-куҫа самаях чӗпӗтет. 

Ферма картиш ӗнче мотор сасси илтӗнет. Трактор 
ш кивӗнчен ҫаклатнӑ привод юнашар пӳрте кӗрсе 
ҫаврӑнать. Машинӑпа ҫӑнӑх авӑртаҫҫӗ иккен кунта. 
Машина транспортерӗ ҫинче тырӑ мар-мӗн, лайӑх типӗтнӗ 
люцерна ути.



-  Эй, унта, лавҫӑсене систерӗр, васкаччӑр! -  аплипе тулалла 
тӗллерӗ Анна Сидорова апӑк патӗнче тӑрмашакан хӗрсене.

Иустиния Архипова утӑ лавӗпе персе те ҫитрӗ. 
Нина Ананьевӑпа Полина Сергеева люцерна утине 
пёр самантрах сенӗксемпе пушатса хучӗҫ. Ӗҫ ӑнӑҫлӑ 
п ы р а ть . А кӑ , А нн а  С и д о р о в а  ю л аш ки  в ал ем е  
м а й л а ш та р с а  б а р а б а н  ӑш не ч ӑ м та р н ӑ  хы ҫҫӑ н  
машина та часах чарӑнчӗ.

Ҫӑнӑх авӑртнӑ ҫӗре ферма заведующ ийӗ Трофим 
Васильев ҫитрӗ. Ещӗкри сарӑрах тӗслӗ ҫӑнӑха алӑ 
тупанӗ ҫинче йӑваласа пӑхрӗ.

-  Лайӑх авӑртнӑ, -  мухтаса илчӗ вӑл хӗрсене.
Лешсем тӑрӑшмаллипех тӑрӑшнӑ ҫав. Пёр кунта 30

центнер утӑ ҫӑнӑхӗ хатӗрлесе панӑ.
-  Кӑҫалччен ҫакӑ ҫӗнӗ ҫӑнӑха сыснасене ҫитерсе 

пӑхманччӗ, иккӗленсе тӑнӑ, -  терӗ ферма заведующийӗ. 
-  Пӗлтӗрхи декабрь уйӑхӗнче чи малтан ҫамрӑк ҫурасене 
ҫитерме тытӑнтӑмӑр. Усӑ пачӗ. Тырӑ ҫӑнӑхӗнчен пӗртте 
начар мар. 160 центнер люцерна ути, ҫакӑн пек ҫӑнӑх туса 
ҫитерсен, пӗтӗм сыснасене март уйӑхӗччен ҫитет. Ҫапла 
майпа перекетленӗ тырӑпа эпир тата нумайрах сысна 
самӑртма пултаратпӑр.

Питӗ лайӑх. Тырӑпа танлаштарсан, утӑ ҫӑнӑхӗнче белоклӑ 
япаласем 25-30 процент ытларах. Ҫавӑн пекех минераллӑ 
япаласем те, витаминсем те темиҫе хут нумайрах.

Ферма коллективӗ кӑҫал пысӑк обязательстйӑсем 
йышӑнчӗ. Усӑ куракан кашни 100 гектар ҫӗр пуҫне 42 
центнер сысна ашӗ туса илмелле. «Социализм ҫулӗпе. 
17.02.1960ҫ».

Юратнӑ ӗҫ
Юлашки вӑхӑтра районти тата республикӑри хаҫатсен 

страницисем  ҫинче манӑн статьясем пе 
корреспонденцисем чылай пичетленчӗҫ. Халӗ эпӗ хамӑн 
вӑя туйсах ӗҫлетӗп.

Акӑ, умра тем иҫе ҫул хуш ш инче пичетленнӗ 
материалсем. М алтанхи пӗчӗк заметка 1952 ҫулта



пичетленнӗччӗ. Ферма ӗҫченӗсен ӑмӑртӑвӗ ҫинчен ҫырнӑ 
эпӗ унта. Шутсӑр савӑнтарчӗ вӑл мана ун чухне. Ҫав хаклӑ 
йӗркесене миҫе хутчен вуласа тухмарӑм пулӗ эпӗ! 
Хӗпӗртенипе тэтах тем те пӗр ҫинчен ҫырас килетчӗ. Анчах 
та хаҫат валли витӗмлӗ материалсем параймастӑмччӗ ҫав. 
Малтанхи вӑхӑтра статьясем ҫырма йывӑрччӗ ӗнтӗ. Пуҫра 
тем тӗрлӗ шухӑш вылянатчӗ. Ҫырма тытӑнсан вара ҫав 
шухӑшсем пурте кун кураймастчӗҫ.

Мана хамӑр ялти Петр Ковский корреспондент хытӑ 
пулӑшрӗ, сахал мар вӗрентрӗ вӑл, паха консультацисем 
пачӗ. Эпӗ ун патне кашни кун ҫӳреттӗм. Хам мӗн ҫырнине 
иккӗн пӗрле сӳтсе яваттӑмӑр.

-  Чӑн-чӑн корреспондент пулма нумай вулас пулать, 
вӗренмелле, яланах халӑх хушшинче пулни кирлӗ, вӑйран 
ӳкиччен ӗҫлемелле, -  тетчӗ вӑл.

Тишкерӳллӗ корреспондент каланӑ сӑмахсем манӑн 
чӗрене тарӑн кӗрсе вырнаҫрӗҫ. Чӗлхене якатассишӗн 
сахал мар кӗнеке вуларӑм, хаҫатсем ҫинче пичетленнӗ 
статьясене уйрӑмшарӑн вӗрентӗм.

Совет Ҫарӗнче те эпӗ салтаксен кулленхи вӗренӗвӗпе 
пурнӑҫӗ ҫинчен нумай ҫыртӑм. Халӗ, Ҫӗрпелти Ленин 
ячёпе хисепленекен колхозра ӗҫленӗ хуш ӑра, ял 
ӗҫченӗсен ҫитӗнӗвӗсемпе ӗҫри кӑлтӑксем пирки те хаҫат 
страницисем ҫинче тӑтӑшах ҫутатма тӑрӑшатӑп. Хаҫат 
ӗҫне эпӗ чунтан юратрӑм. Ҫырма мана чӗре хушать.

Малашне хальхинчен те лайӑхрах, витӗмлӗрех, 
халӑха интереслентерекен корреспонденцисем пе 
тӗрленчӗксем, очерксем ҫырас килет. Ш антаратӑп, 
ҫыратӑпах. «Социализм ҫулӗпе», 3.06.1959ҫ.

Кӗрхи к у н

Ирпе ҫумӑр лӳшкеме тытӑнчӗ. Чылайран тӳперен пӗлӗтсем 
сирӗлме пуҫларӗҫ. Хӗвел вӑтанчӑклӑн йӑпкӑшса илчӗ.

Ҫармӑс вӑрманӗн уҫланкисенче е тӗмсем айӗнче 
нурӗкпе кӑшӑли шӑтнӑ кӑрӑҫсем, уплюнккасем карти- 
картипе сапӑнса лараҫҫӗ.



Сидор Антонович Антоновпа, утмӑлалла ҫывхаракан 
кӳрш ипе, Толя Романов, шкул ачи, кӗске вӑхӑтрах 
кунтӑксене паха кӑмпасемпе тултарчӗҫ.

Мӑн ҫул ҫине тухсан, Ҫитӑр мучи калаҫӑвне тӑруках 
тӗнчери лару-тӑру ҫине куҫарчӗ.

-  Ну-и сентябрь. Ӗмӗрлӗхе историне кӗрсе юлчӗ вӗт. 
Кӑҫалхи пек кӗр телейлӗ те чаплӑ пуҫланнине 
ҫуралнӑранпа та курман эпӗ. Уйӑх ҫине ракета вӗҫтерсе 
ячӗҫ те-ха, атомлӑ пӑрҫӗмрен тинӗсре ишет, Хрущев 
юлташ Америкӑра ҫӳрет...

Вӗсем анчах-и , Ҫитӑр мучи. Тӗнчипе 
хӗҫпӑшалсӑрланмалли Деклараци, хамӑр ҫӗршывра ӗҫ 
кунне кӗскетмелли ҫинчен йышӑннӑ постановлени...

-  Ҫапла, ватлӑхра вӑй хушӑннӑ пекех туйӑнчӗ, -  
савӑнӑҫлӑ хуравларӗ Ҫитӑр мучи.

Сывлӑшра ҫулҫӑсем парашютистсен десанчӗ пек 
вӗлтӗртетеҫҫӗ, хушӑран юман йӗкелӗсем шаплатса 
ӳкеҫҫӗ. Кӗр ытамӗ тӑван вӑрмана та пӗтӗмпех ҫавӑрса 
илчӗ. «Соц. ҫулӗпе», 27.09.1959ҫ.

Кашни киле -  хасат-журнал
Хурӑнсурта кашни киле 2-3 экземпляртан кая мар хаҫат- 

журнал ҫырӑнтарассишӗн кӗрешеҫҫӗ. И.Шашковпа И.Козлов 
тӑрӑшнипе «Коммунизм ялавӗ», «Ҫамрӑк коммунист», 
«Социализм ҫулӗпе» хаҫатсене, «Капкӑн», «Ялав», 
«Сельский механизтор» журналсене нумай ҫырӑнтарнӑ.

-  Йӑтса ҫӳреме йывӑрринчен хӑраса шикпенместпӗр. 
Ял ҫыннисем хӑйсем ҫырӑнса илекен хаҫат-журнала 
яланхи пекех йёркеллё, вӑхӑтра илсе тӑрӗҫ, -  тет 
письмоносец Иван Евдокимович Козлов.

«Соц. ҫулӗпе», 30.10.1959ҫ.

Тырӑ уйӗнчи ӗс ю рри

Анлӑ уй ҫак вӑхӑтра кӗрешӳ хирӗ пекех туйӑнать. 
Иумаях та пулмасть кунта ыраш лӑпкӑ ҫилпе мӑнаҫлӑн 
хумханса ларатчӗ. Халӗ вара...



4-мӗш бригадӑн уйӗ.
-  Жаткӑпа ӗҫлекенсем-и? -  пуҫне ҫӗклемесӗрех сӑмах 

хушрӗ тырӑ выракан вӑтам ҫулхи хӗрарӑм. -  Кунта ҫулса 
пӗтерчӗҫ те, лере, вӑрман хӗррине куҫрӗҫ вӗсем.

Катаранах илтӗнет «Беларусь» кӗрлени. Пӗрремӗш 
хут ҫеҫ ҫаврӑнать-ха вӑл ыраш уйӗ тавра, хыҫалта пӗр 
паккус кӑна.

-  Лайӑх ӗҫлерӗмӗр ӗнер, -  пӗлтерет пире Виктор 
Плеханов механизатор. -  20 гектар ҫулнӑ. Ҫак лаптӑка та 
хӗвел аниччен пӗтересчӗ тесе тӑрӑшатӑп-ха.

Ҫывӑхрах юрӑ сасси илтӗнет. Сысна ферми патӗнче 
махорка ӳстерекен хӗрсем-хӗрарӑмсем юрлаҫҫӗ ӑна. 
Плеханов комсомолец аллинчи «Беларусь» сасси те 
вёсен ҫепӗҫ сассипе хушӑнса катана-катана кайса 
ҫухалать. Епле хаваслӑ янӑрать ӗҫ юрри, пӗтӗм уй-хир 
юрлать тейён!

Агрегат пёр чарӑнмасӑр малалла куҫать. Паккус 
хыҫҫӑн паккус хушӑнать. Виктор хыҫалалла пӑхса илет 
те йӑлл кулать. Савӑнӑҫлӑ вӑл, питӗ савӑнӑҫлӑ.

«Ҫакӑн пек хастар, пултаруллӑ ҫынсемпе чӑнах та 
тырпула хӑвӑрт, пӗр тӑккаламасӑр пухса кӗртме пулать», 
-  шухӑшласа утрӑм Виктор Плехановпа сывпуллашнӑ 
май. «Соц. ҫулӗпе», 23.07.1961 ҫ.

Иван Козлов -  почтальон
Иосиф Михайлович М ихайловпа эпир кӑнтӑрла 

ҫитеспе тӗл пултӑмӑр. Вӑл халӑха ҫутта кӑларас тӗлӗшпе 
тахҫантанпах ӗҫлет. Ялти мӗн чухлӗ ҫамрӑка вӗрентсе 
анлӑ пурнӑҫ ҫулӗ ҫине тӑратман пулӗ ватӑ учитель. Эпӗ 
пӳрте кӗнӗ чухне Иосиф Михайлович аллине хыҫалалла 
тытнӑ та такама кӗтнӗ пек каллӗ-маллӗ уткаласа ҫӳрет.

-  Кама кӗтетӗр эсир? -  ыйтрӑм унран.
-  Почтальона кӗтетӗп, -  евитлерӗ вӑл.
Иосиф М ихайловичӑн килсе тӑракан хаҫат- 

журналсене ҫийӗнчех вуласа пырасси ҫирӗп йӑлана кӗнӗ. 
Вӑл паянхи хаҫатсене вуламасан каҫхи апат та ҫиеймест.



Кашни ҫулах вӑл Мускаври, 
Ш упаш карти тата районти 
хаҫатсене ҫырӑнса илет.

Кӑшт тӑхтасан, тулта ҫил- 
тӑман вӗҫтерме пуҫларӗ.

-  Иртенпех ҫанталӑк 
пӑсӑлма хӑтланать-ха, халӗ, 
акӑ, вӑйлах вӗҫтерме тытӑнчӗ. 
Ку вара почтӑна та чарса тӑма 
пултарать. Апла сан валли 
каҫхи апат пӗҫересте мар пуль, 

-  терӗ мӑшӑрӗ, Нина Николаевна, шӳтлерех. Вӑл та 
ҫамрӑкранах ачасене вӗрентет.

-  Ку вара тӗрӗс мар, Нина. Пирӗн почтальона хӑҫан 
ҫанталӑк чарса тӑма пултарнӑ? Шарккӑва лартсах яран пуль...

Сӑмах ҫинех пӳрте хулпуҫҫи урлӑ пысӑк сумка ҫакнӑ 
Иван Козлов почтальон кӗрсе тӑчӗ.

-  Мӗнле ҫылӑхсӑр вӑл, халӗ кӑна сирӗн пирки калаҫу 
пыратчӗ, -  кӑмӑллӑн кулса кӗтсе илчӗ почтальона кил хуҫи.

-  Ы рӑпа пулсан юрӗ те-ха, -  сӑмах хушрӗ 
Иван Евдокимович.

-  Ырӑпах, -  сумкине хывма пулӑшрӗ Иосиф Михайлович.
Фронтра хӑрах алӑсӑр тӑрса юлнӑ Козлова ӗҫлеме

ҫӑмӑл маррине туйса кил хуҫи хӑй кӗтекен виҫӗ хаҫата 
тата икӗ журнал илчӗ. Белоруссире партизанра пӗрле 
ҫапӑҫнӑ юлташӗ ҫыру янӑ. Савӑнӑҫ!

Ҫакӑн пек ӑшшӑн, хисеплесе кӗтсе илеҫҫӗ Хурӑнсурта 
кашни килтех почтальона.

Халӗ вӑл ҫӗнӗ ҫулшӑн илсе тӑма хаҫат-журнал 600 
тенкӗлӗх ҫырӑнтарнӑ. «Ҫӗнтерӳ ялавӗ» (1961 ҫулхи 
ноябрӗн 1-мӗшӗнчен пуҫласа «Социализм ҫулӗпе» ҫак 
ятпа тухать), 1.12.1961 ҫ.

ПУРНӐҪ СТРАНИЦИСЕМ
Р айон хаҫачӗн  редакцийӗнче  ӗҫленӗ  чухне  

комсомолецсемпе ҫамрӑксен пурнӑҫне вулакансем патне



Р едак ц и и  «‘я н р ӑ н с еи  ш татря тиман н ай ё  
у й й х р а  н ер р е к й л ар ак ан  сд р а н и ц а

ҫитерессишӗн эпӗ хуравлӑччӗ. Халӑх хушшинче яланах 
мӗн те пулин ҫӗннине, ыррине шыраттӑм.

Пӗррехинче, яла таврӑнсан, Тимӗрҫ Тулипе калаҫса 
кайрӑм. Унӑн килӗнче Кун кӗнеки пур иккен. Вӑл унпа мана 
паллаштарма хавасах пулчӗ. Манӑнвара унти страницӑсене 
хаҫата юрӑхлӑ чӗлхепе майлаштарасси ҫеҫ юлчӗ.

Кӗрешӳ ҫулӗн ҫулталӑкӗ 
Хурӑнсур Ҫармӑсри ВЛКСМ комитечӗн секретаре

А.Кузнецов «Пурнӑҫ страницисем» ятлӑ дневник ҫырса 
пырать. Кунта вӑл ҫырнӑ паллӑрах йӗркесене пичетлетпӗр.

«Сӑвӑҫ пулас тесен...»
Кирек кам та хӑй чӗрипе сӑвӑҫ, теҫҫӗ. Эпӗ те ҫапла 

шутлатӑп. Анчах паян ман пуҫа урӑх шухӑш пырса кӗчӗ. 
Ырӑ ят илтес тесен, ан ҫывӑр. Ку уйрӑмах пӗр-пӗр йывӑр 
ӗҫ тунӑ чухне ҫапла шутлаттарать. Ара, хӑйӗн ӗмӗрӗнче 
кашни ҫыннӑн асӑнмалӑх ырӑ ят хӑвармалла; сан ҫинчен 
тарӑн йӗр юлтӑр ҫӗр ҫинче. Ҫак сӑмахӑн пысӑк пӗлтерӗшӗ 
пирки паянччен эпӗ ыррӑн шутласа та пӑхман. Чӑнах та, 
хӑй ӗмӗрӗнче йывӑҫ лартса ӳстермен ҫын -  ҫын-и вӑл? 
Ман шухӑшпа, вӑл пурнӑҫ утӑмне уксахласа ирттерсе 
яракан кӑна. Эпӗ те паянтан ҫапла калатӑп: «Эсӗ кирек 
ӑҫта та, кирек хӑҫан та, ӗмӗр тӑршшӗпех ҫынсем валли 
ырӑ ӗҫсемпе шухӑшсем хӑварсан, санӑн пурнӑҫу ҫавӑн 
чухне кӑна телейлӗ те илемлё пулӗ».

Мӗн вӑл совес?
Паян клубра пуху. Комсомолецсем хӑйсен ҫулталӑкри 

ӗҫӗсене пӑхса тухаҫҫӗ. Тӳрех каламалла, хӗрӳллӗ иртрӗ



ҫам рӑксен пухӑвӗ. Тухса калакансем  ытларах 
ҫитменлӗхсем пирки чарӑнса тӑчӗҫ.

-  Ӑҫта сан коллектив, ӑҫта ӗҫӳ? -  куҫран калаҫҫӗ BJ1KCM 
комитечӗн секретарьне вӗсем. «Вожакӑн» пиҫнӗ палан пек 
хӗрелсе ларма тиврӗ. Мӑк-мак тукаларӗ те, шӑпланчӗ. Чӑнах 
та, хут ҫинче Хурӑнсурта 30 комсомолец шутланса тӑрать. 
Чун-чӗрепе парӑнса ӗҫлекеннисем вара ҫиччӗн-саккӑрӑн 
кӑна. Акӑ вёсем: А.Емельянова, Т.Петрова, Г.Волков,
В.Воробьев, Г.Петров, И.Иванова тата ыт.те. Вёсен ырӑ ӗҫӗ, 
пуҫарулӑхӗ такама та савӑнтарать.

Ҫав вӑхӑтрах хӗрлӗ хуплашкаллӑ кӗнеке хӳтлӗхӗпе 
тытӑнса тӑракан мӑранрах комсомолецсем те пур-ха. 
Вёсем комсомол ятне варалаҫҫӗ. А.Плешков, В.Васильев, 
Л .Ш аш ков, Г.А лександров, И .Тимоф еев юлташсем 
культурӑллӑ-масӑллӑ ӗҫе вуҫех хутшӑнмаҫҫӗ, комсомол 
пухӑвӗсене ҫӳремеҫҫӗ. Вӗсем кӑҫалхи ҫулшӑн пӗртте 
взнос укҫи тӳлемен.

-  С ирӗн ком сом о л л а  совеҫ  ҫук! -  питлерӗҫ 
вӗсене ҫамрӑксем.

Ҫамрӑксем хушшинчи культмассӑлӑ ӗҫе те япӑхтарнӑ. 
Ялта хор кружокӗ ӗҫлемест, кружоксем хут ҫинче кӑна. 
Спорт пирки те аса илмелли те ҫук. Пурне те асӑнчӗҫ 
ҫамрӑксем. Юлашкинчен комитет пӗр шухӑш-кӑмӑлпа 
мана хӑйсен вожакӗ пулма суйласа лартрӗ.

-  Совеҫ хушнӑ пек ӗҫле, - терӗҫ вӗсем.

Ҫӗнӗ сул касӗ
Ҫӗнӗ ҫул -  ҫӗнӗ шухӑш, плансем, ӗмӗтсем. Калама 

ҫӑмӑл. А нчах ҫак ӗҫсене ӑҫтан пуҫлам алла-ха? -  
канӑҫсӑрлантарать ҫак ыйту. Ун пирки ҫамрӑксемпе 
канашламалла. Пуху ирттерес шутпа, икӗ-виҫӗ хутчен те 
пӗлтерӳ ҫырса ҫапрӑм. Ҫук, ҫамрӑксем пухӑнмаҫҫӗ. 5-6- 
ӑн клуба «качакалла» ҫапма килеҫҫӗ те тухса каяҫҫӗ.

-  Коллективсӑр ҫитӗнӳ пулмасть -  терӗ пӗррехинче 
ял Совет ӗҫтӑвкомӗн председателӗ А.Ластухин юлташ. 
-  Спортпа интересленни кирлӗ.



Ҫӗнӗ ҫул каҫӗнче ВЛКСМ комитечӗн черетлӗ пухӑвне 
ирттертӗмӗр. Протокол ҫине 10-12 мӑшӑр йӗлтӗр, спорт 
костюмӗсем, штангӑ илестесе йышӑнса хӑвартӑмӑр. Пухура 
каллех спорт комитечӗн председателӗ пулма мана уйӑрчӗҫ.

-  Штангӑ тенӗрен, Уравӑшра пур, -  интересленчӗ Иван 
Константинович, парторганизаци секретарӗ. -  Кунта ҫеҫ 
илсе килмелле. Кӗҫех штангистсен секцийӗн кружокне 
йӗркелерӗм ӗр. Ӑм ӑрту хыҫҫӑн ӑмӑрту. Уйрӑмах, 
Г.Горбунов, Г.Дубанов, Р.Сергеев ҫамрӑк спортсменсен 
ҫитӗнӗвӗсем савӑнтараҫҫӗ. Вӗсене хаклӑ парнесем те 
парса хӗпӗртеттертӗмӗр. Секцине ҫӳрекенсен йышӗ ӳссех 
пырать. Ҫамрӑксенчен Н.Никандров ватӑ та юласшӑн 
мар. Спортпа интересленет. Акӑ вӑл пӗрремӗш ҫитӗнӳ -  
ҫирӗп коллектива пӗрлештерсе тӑракан ҫӑл куҫ.

Совет Ҫарӗн кунӗ
Паян Совет Ҫарӗн кунӗ. Юлашки вӑхӑтра дневнике 

эпӗ паллӑ кунсенче кӑна ҫырма пуҫларӑм-ха. Кахаллантӑм 
пулас. Паян Уравӑша кайса килтӗмӗр. Клубра халӑх лӑк 
туллиехчӗ. Икӗ колхоз ҫамрӑкӗсем штангӑпа тупӑшрӗҫ.

-  Помост ҫинче «Янгорчино» колхозри Г.Дубанов 
ш тангист, -  пӗлтерет аслӑ судья. Вӑтам виҫеллӗ 
спортсмен виҫӗ енлӗ упражненипе ҫӗнӗ рекорд тӑвать. 
220 килограм! Командӑсем хушшинче те ҫӗрпелсемпе 
хурӑнсурсем ҫӗнтерчӗҫ.

-  Маттур, тусӑмсем! -  чунтанах ырлас килет ман.
Ҫу уйӑхӗ -  ӑмӑрту уйӑхӗ

Стадиона кашни каҫах кӳрш ӗсем волейболла, 
футболла выляма килеҫҫӗ. Сӑмах майӑн каласан, 
ҫӗрпелсен лайӑх стадион пур. Ҫамрӑксен вӑйӗпе тунӑ ӑна. 
Анчах мухтанмалли сахалтарах-ха. Нумаях пулмасть 
«Звезда» колхоз футболисчӗсем пирӗннисене 1:0 шутпа 
ҫӗнтерсе кайрӗҫ. Уравӑшсем те лайӑх выляҫҫӗ. Мӗн тӑвӑн, 
халлӗхе пирӗн начар команда-ха, опыт ҫук. Вӗсенчен 
вӗренмелли нумай. Ҫапах ҫам рӑксем  ытти 
мероприятисене ытларах хутшӑнма пуҫлани савӑнтарать. 
Ялсенче халӗ час-часах ҫамрӑксен каҫӗсем пулаҫҫӗ,



ыйтусемпе ответсен вечерӗсене ирттереҫҫӗ. Тӗрӗссипе 
илсен, ҫамрӑксен хавхаланӑвӗ ӳсет.

Хыҫра -  кӗрешӳ ҫулӗн ҫулталӑкӗ. Мӗн чухлӗ йывӑрлӑх, 
кӳренӳ, савӑнӑҫ. Ҫапах ҫамрӑксем ялан ҫӗнтерӳ ҫулӗпе 
утма тӑрӑшаҫҫӗ. Ара, вёсен чӗрисем ҫулӑмлӑ.

1962 ҫ.
Анатолий Кузнецов хӑй  те район хаҫатне ҫырма 

хӑнӑхнӑччӗ. Пӗрле трактористра ӗҫлекен кӳрши ҫинчен 
питӗ хӑпартланса шӑрҫаларӗ вӑл ҫак хайлавра. Ун чухне, 
1960 ҫулта, пирӗн ял «Янгорчино» колхоза кӗретчӗ.

Хурсӑ у т  синчи каччӑ
Гена Волков ДТ -  54 тракторпа ӗҫлет. Маттур, 

пултарать, теҫҫӗ ун ҫинчен колхозниксем. Чӑнах та, Гена 
аллинчи хурҫӑ ут ывӑнма пӗлмесӗр малалла чупать. Ун 
хыҫӗнче ҫулла плуг, сеялкӑ, хӗлле вутӑ ҫуни... Мӗнле ӗҫ 
кӑна пурнӑҫламасть паянхи трактор.

Халӗ Генӑн пархатарлӑ ӗҫӗсем ҫинчен калаҫмалли 
нумай. Анчах темиҫе ҫул каялла кӑна-ха Генӑна трактор 
шанса пама та шикпеннӗ.

- Ача ҫеҫ пек те вӑл, пӑхӑр-ха, аллисем те унӑн купӑс 
каламалли ҫемҫешке алӑсем пек кӑна. Пултараять-ши?Тен, тепӗр 
ик ҫул тӑхтаса пӑхмалпа, -  тенӗ колхоза ертсе пыракансем.

Трактор бригадин бригадирӗ И.Владимиров Генӑна 
хӑй хӳттине илнӗ. «Ҫ амрӑксене ш анмасан, кама 
шанмалла-ха пирӗн, вӗсенчен лайӑххине кӗтме пулатех», 
- хирӗҫленӗ вӑл ыттисене.

Гена куҫӗсенче савӑнӑҫ хӗлхемӗ ҫиҫсе илнӗ. 
«Тавтапуҫ, шанӑҫа тӳрре кӑларма тӑрӑшӑп», -  хумханса 
сӑмах хушнӑ каччӑ.

Вӑхӑт иртнӗ. Ҫемҫе алӑсем те ӳссе тӗрекленнӗ, хурҫӑ 
ут та каччӑна лайӑх итлекен пулса ҫитнӗ. Ҫулла та, хӗлле 
те Гена канӑҫа ҫухатсах ӗҫленӗ. Механизаторӑн ӗҫӗ 
мӗнлине пӗлетпӗр ӗнтӗ. Пайтах нуша курать: шӑрӑхне те, 
сиввине те, тасамарлӑхне те тӳссе ирттерет. Иртнӗ хӗлле 
пулнӑ-ха вӑл. Гена Волкова Йӗпреҫ енне вӑрман турттарма 
янӑ. Каялла таврӑннӑ чухне топлива аппарачӗ ӗҫлеме



пӑрахнӑ. Тулта -  30 градуслӑ сивӗ. Пёр сехет иртнӗ, иккӗ... 
каҫ та пулнӑ, Гена ҫаплах мотор патӗнче чаваланнӑ. 
Алӑсем кӳтнӗ, запас апат-ҫимӗҫ те пӗтсе ҫитнӗ, ҫил 
вӑйланнӑ май, пит-куҫа юр пӗтӗрттернӗ. Ир енне акӑ 
трактор тӑрпинчен ҫӑра тӗтӗм мӑкӑрланса тухнӑ.

- Ура! -  кӑшкӑрса янӑ пурте.
Гена Волков 10 фестметр йывӑҫа икӗ талӑк ҫитнӗ ҫӗре 

колхоза илсе ҫитернӗ-ҫитернех. Килне таврӑнсан апат 
ҫимесӗрех вӑл вырӑн ҫине тӗшӗрӗлсе аннӑ.

Ҫулла та Гена хастар ӗҫлерӗ. 400 гектар суха турӗ, 
160 гектар ыраш акрӗ.

Пысӑктӗллевпе, ҫунатлӑ ӗмӗтпе пурӑнать Гена Волков.
-  Эпӗ хам ӗҫе юрататӑп, механизаци шкулӗнче те 

ҫавӑнпах тӑрӑшса вӗрентӗм. Мана унта грамотӑ пачӗҫ, -  
тет вӑл калаҫнӑ май.

Халӗ Гена каҫхи шкула ҫӳрет, вӑтам пӗлӳ илнӗ хыҫҫӑн 
ял хуҫалӑх техникумне кӗме шутлать.

Обществӑлла ӗҫе те юратать Гена Волков. Иртнӗ 
отчетпа суйлав пухӑвӗнче ӑна комсомолецсем колхозри 
ВЛКСМ комитечӗн членне суйларӗҫ.

А.Кузнецов.

ӖҪ КӖВВИ
-  Итлӗр-ха, хӗрсем! Атьӑр Шупашкара, Чӑвашрадиона 

ҫыру ҫыратпӑр. Хамӑр юратакан юрӑсене юрласа пама ыйтса 
ярар, -  терӗ Анисия Фомина кӑвак тутӑрне майланӑ май.

- Чӑнах та. Хамӑр ҫитӗнӳсем ҫинчен те пӗлтерӗпӗр, 
вара тата лайӑхрах пулать, ҫырас, - пӗр-пӗрин куҫӗсенчен 
пӑха-пӑха илчӗҫ хӗрсем.

Пӳлӗм самантлӑха шӑпланчӗ. Ҫунакан чӑрӑш вутти 
ҫеҫ кӑмакара сапӑнчӑкпӑн шатӑртатрӗ тата тӗпелти стена 
ҫумӗнчи сехет пӗр саслӑн тиклетрӗ. Кӗҫ акӑ ҫак сасӑсен 
ҫеммине хурҫӑ перо чӗрикпетни те хутшӑнса кайрӗ.

«Эпир, Ленин ячёпе хисепленекен колхозри 
Хурӑнсурти сысна ферминче ӗҫлекенсем, -  ҫырма 
пуҫларӗ чӑп-чӑмӑр питҫӑмартиллӗ Александра Федорова,

-  ҫичӗ ҫуллӑхӑн пӗрремӗш ҫулӗнче, хамӑр йышӑннине 
чыслӑн пурнӑҫларӑм ӑр, аш -какай туса илмелли 
ҫулталӑкри плана 178 процент тултартӑмӑр. 
Государствӑна 550 центнер сысна ашӗ сутнӑ. Усӑ куракан 
кашни 100 гектар ҫӗр пуҫне куҫарсан ку 22-шер центнер 
пулать. Пӗлтӗр колхоз сысна ашӗнчен 387 пин тенкӗ тупӑш 
илчӗ, ку вӑл 1958 ҫулхинчен 168 пин ытларах. Кашни 
амаран 17-шер ҫура илсе ӳстертӗмӗр.

-  Малта пыракан фермӑсемпе танлаштарсан, пирӗн 
цифрӑсем ытла пысӑках мар та ӗнтӗ... -  ҫырма чарсах 
калаҫса кайрӗ Анисия Фомина.

-  Тӗрӗс мар шутлатӑн, Анюҫҫа, -  сасартӑк пӳлчӗ ӑна 
Мария Антонова. -  Халлӗхе сахалтарах пулсан та, ӳсӗм 
ҫулӗ ҫинчех пыратпӑр-ҫке, пӗлтӗрхи ҫитӗнӳсем шутра 
мар-им тата? Малашлӑх хамӑр алӑра вӗт!

Мария аллисене кӑкӑрӗ ҫумне тытса, хӑвӑрт-хӑвӑрт 
калаҫрӗ. Йӑнӑш персе янӑ сӑмахшӑн Анюҫҫа хӑй тарӑхса 
илчӗ. Хӗрсенче шанчӑк - малашлӑх шанчӑкӗ пурри Мария 
сӑмахӗсенчен унӑн куҫӗ умне тухса тӑчӗ.

... Кӑҫал фермӑра 1366 сысна самӑртатпӑр, -  ҫырчӗ 
малалла Саня. -  Кашни 100 гектар ҫӗр пуҫне 42 центнер 
сысна ашӗ илессишӗн кӗрешетпӗр, укҫа-тенкӗ тупӑшне 
хамӑрах 900 пин тенке ҫитеретпӗр...

Нумай ҫы рчӗҫ вӗсем малашнехи ӗҫсем ҫинчен. 
Кӑмакари вутӑ та ҫунса пӗтрӗ ӗнтӗ. Кӑвакӑн-симӗсӗн 
хӗмленекен кӑвар ҫути ҫеҫ савӑнӑҫпа тулнӑ хӗрсен 
пичӗсем ҫинче илемлӗн йӑлкӑшрӗ.

-  «Юрламасӑр халӗ мӗнле чӑттӑр чун» юрӑ кӑмӑла каять 
мана, - ыттисем ҫине ыйтуллӑн пӑхса сӑмах хушрӗ Анюҫҫа.

-  Пире те...
Ҫав вӑхӑтра алӑк чӗрикпетсе уҫӑлчӗ те, пӳлӗме ферма 

заведующийӗ Трофим Васильевич Васильев кӗчӗ. Унпа 
пӗрлех пӳрте капланса кӗрсе тулнӑ сивӗ пӑс урай тӑрӑх 
тӗпелелле йӑванчӗ. Ҫийӗнчи хура тӗслӗ кӗске кӗрӗкӗ унӑн 
тӑлпан кӗлеткине ҫӑт тытать. Уксакпаса утнӑ май уринчи 
протезӗ йывӑррӑн чӗриклетсе илет.



-  Трахвин пичче... -  шавласа илчӗҫ пурте. - Эпир 
Чӑвашрадиона сирӗнсӗрех юрӑ ыйтса ҫыратпӑр-ха.

-  Аван, аван, -  пуҫлӑх хёрсемпе юнашар сак ҫине 
пырса ларчӗ. Хӑйне Трахвин пичче тесе чённёшён вёл 
кӳренмест, ан тив, калаччӑр-и, хисеплесе чӗнеҫҫӗ-ҫке.

Урамра ҫутӑ-ха. Анчах пӳртре каҫ тӗксӗмӗ палӑра 
пуҫларӗ. Краҫҫин лампи ҫутса ячӗҫ. Ҫырӑва ҫырса 
пӗтерчӗҫ ӗнтӗ. Малалла калаҫу каллех фермӑри ӗҫсем 
ҫинчен тӑсӑлчӗ.

-Трахвин пичче, халӗ эпир ҫирӗп кун йӗркипе ӗҫлетпӗр, 
ҫапла-и? -  калаҫнӑ май заведующи куҫӗнчен чӑр пӑхрӗ Саня 
Федорова. -  Ирхи апат панӑ вӑхӑтра -  тӗттӗм. Пӳлӗме апат 
йӑтса кӗретӗн те, сыснасем пурте ҫывраҫҫӗ. Тутлӑ ыйхӑран 
вӑратма та шел, анчах вӑхӑтпа - апатлантармаллах. Кӑшт 
тӑхтарах ҫитермелле тусан, мӗнле-ши?

-  Чӑнах та ҫаплах, -  пӗр харӑс каласа ячӗҫ хӗрсем те.
-  Эпӗ хам та шухӑшланӑччӗ-ха ун ҫинчен, юрӗ эппин, 

- килӗшрӗ Трофим Васильевич хёрсемпе.
Сыснасене каҫхи апат ҫитермелли вӑхӑт ҫитрӗ. 

Ҫамрӑксем пӳртрен тухса самантрах витесене саланчӗҫ.
Трофим Васильевич кантӑк умне уксакласа пычӗ. 

Урамра ҫап-ҫутӑ. Тӳпери тулли уйӑх шурӑ юрпа витӗннӗ 
ҫӗр ҫине хӑйӗн сенкертерех шупка ҫутине сапалать. Ферма 
картишӗнче сивӗ ҫил ашкӑнать, витесем ҫывӑхӗнчи 
кӗртсем хушшинче ҫил-тӑман кӑларса вӗҫтерет. Вӑл ӗнер 
районти канашлура пулнӑччӗ. Парти обкомӗпе Совмин 
хытӑрах та хытӑ ыйтаҫҫӗ, хӑрата-хӑратах, партбилет 
пуш шипех хӑвалаҫҫӗ. Паян -  ӗнерхинчен, ыран - 
паянхинчен ытларах, тӑрӑшарах ӗҫлеме хушать партийӗ. 
Юрать вёсен паян сехӗрленмелли те, макӑрмалли те 
ҫуккӑ. Чи пысӑк йывӑрлӑхран тухнӑ темелле ӗнтӗ. Ҫавна 
май ӑна иртнӗ вӑхӑтсем аса килчӗҫ.

... 1950 ҫул. Колхозри коммунистсен пухӑвӗ. Сысна ферминчи 
еҫсене лайӑхлатасси ҫинчен лартнӑ ыйтӑва сӳтсе яваҫҫӗ.

«Фермӑна ура ҫине тӑратас пулсан, коммунистсене 
ямалла унта. Трофим Васильевич, акӑ, хамӑр ҫумрах



ларать, ветеринари ф ельдшерӗ, фронтран аманса 
таврӑннӑранпа мӗн чухлӗ усӑ памарё пуль колхоза, мёнтен 
япӑх заведующи пулӗ, самай лайӑх кандидатура», -  умлӑ- 
хыҫлӑ темиҫен сӗнчӗҫ ӑна.

Акӑ, фермӑна ӗҫлеме пынӑ пӗрремӗш кун... Кивелсе 
кайнӑ хӑлтӑркка витесенчи ырханкка сыснасем хӑлхана 
йӗрӗнтермелле ҫухӑрнӑ. Апат ҫителӗксӗр. Ӗҫлекен 
ҫынсем нумай, выльӑхсене пӗчӗк ушкӑнсемпе, 35-40- 
шерӗн анчах пӑхнӑ. Вӗсем пӗтӗмпех вырӑнти йӑхран пулнӑ 
-  чӗрӗ виҫи 50-60 килограмран иртеймен. Колхоз усӑ 
куракан 100 гектар пуҫне пурӗ те 6-шар центнер сысна 
ашӗ туса илнё. Кашни утас ҫӗнӗрен те ҫӗнӗ ҫитменлӗх 
кӑларса тӑратнӑ. «Ҫӑмӑл мар пулать ӗҫлеме», -  ассӑн 
сывласа илнӗ вӑл. Анчах ҫӗнӗ шухӑш иккӗленӗве 
тӗппипех пӗтерсе хунӑ. «Й ы вӑрлӑхсенчен хӑраса 
тӑракансем  мар эпир, ҫутӑ малаш лӑха утакансем, 
коммунизмшӑн кӗрешекенсем - каялла пӗр утӑм та!» -  
фронтри командир сӑмахӗсем аса килнӗ. «Ӗҫе, хӗрӳ ӗҫе 
тытӑнмалла, эсӗ коммунист вӗт!» -  хистенӗ ӑна чӗрери 
хӑватлӑ туйӑмсем.

Трофим Васильевич куҫӗ умӗнчен халӗ ун хыҫҫӑнхи 
хӗрӳ ӗҫсем пӗрин хыҫҫӑн тепри вӗлтлетсе иртрӗҫ.

... Акӑ вӑл кадрсене ҫирӗплетессиш ӗн парти, 
комсомол пухӑвӗсенче сӑмах тухса калать. Комсомол 
путевкипе фермӑна пынӑ аттестатлӑ хӗрсем сыснасене 
пӑхма хӑнӑхаҫҫӗ, малта пыракансен опытне вӗренеҫҫӗ.

Строительствӑри кӑлтӑксем: саманран тунӑ вите ҫунса 
каять, акӑ, теприн тата купаласа пӗтеричченех стенисем 
ишӗрӗлсе анаҫҫӗ. Саман ӗҫне пӑрахмалла пулать. 
Улӑмпа тӑм пӑтранчӑкӗ пирӗн патра каймасть. Кӗҫех акӑ 
икӗ ҫулта йывӑҫран тунӑ икӗ вите ҫӗнӗрен ӳссе ларать. 
Ун хыҫҫӑн 30 сысна ами валли кирпӗчрен типовой вите 
шӑрантарса лартнӑ. Свинаркӑсем валли те пысӑк, аслӑ 
общежити тунӑ.

Ҫӗрулмине унччен чӗрӗллех ҫитернӗ. Вӑрнартан 
запарник илсе килнӗ хыҫҫӑн сыснасем пӗрремӗш хут



пӗҫернӗ ҫӗрулми ҫиме тытӑнаҫҫӗ. Рациона концентратлӑ 
апатсем хутшӑнса пынӑ. Кӗҫех фермӑна ҫӗнӗ апат - 
кукуруза силосӗ килнӗ. Вырӑнти йӑха та майӗпен пӗтерсе 
шултра шурӑ йӑхпа улӑштарнӑ. Аш-какай тухӑҫлӑхӗ те 
ҫапла ӳссе, ӳссе пынӑ.

«Ҫичӗ ҫуллӑх... Пӗрремӗш ҫулне ӑнӑҫлӑ вӗҫлерӗмӗр- 
ха, -  хӑйпе хӑй калаҫса илчӗ вӑл. -  Умра тэтах та пысӑк 
плансем. 1965 ҫул тӗлне колхозӑн кашни 100 гектар ҫӗр 
пуҫне 104,8 центнер аш-какай туса илмелле, вӑл шутран 
65,1 центнерне пирӗн памалла. 1900 сысна самӑртмалла 
ӑна пурнӑҫлас пулсан...»

Алӑк шалтлатнӑ сасӑ Васильев шухӑшӗсене татрӗ. 
Хӗрсем витесенчен таврӑнма пуҫларӗҫ иккен.

* *  *

Кану вӑхӑчӗ. Вӑрӑм сӗтел тавра ларса тухнӑ хӗрсем 
хӑшӗ тӗрӗ тӗрлеҫҫӗ, хӑшӗ чӗнтӗр ҫыхаҫҫӗ. Теприсем 
хаҫат-журнал вулаҫҫӗ. Анисия Фомина аллинче, авӑ,

« С в и н о в о д с т в о »  
журналӑн ҫӗнӗ номерӗ.

-  Ай, пит лайӑх 
статья пур-ҫке кунта, -  
айӑкран кӑт тӗкрӗ вӑл 
юнашар ларакан Саня 
Федорована. -  Ярославль 
облаҫӗнчи «Знамя 
Ильича» колхозри 
Шаронина свинарка анчах 
ҫӑвӑрланӑ сысна
амисене икшерён пёрле 
хупса усрать. Лайӑх 
пулмалла ун пек. Мёнле 
чухламан ӑна эпир? 
Астӑватӑн-и , пёлтёр 
манӑн икё ама харӑсах 
ҫӑвӑрланӑччӗ. Пӗрин 11 
ҫура, теприн - 6.



Шаронина пек пӑхнӑ пулсан, ҫурасем хутӑшса каятчӗҫ, 
амӑшӗсем те ҫурисене паллаймасӑрах пӗрле ӗмӗртетчӗҫ. 
Уйрӑм хупнӑ пирки пӗрин ҫурисем начартарах ҫитӗнчӗҫ, 
теприн ҫав вӑхӑтрах питӗ патвар ӳсрӗҫ.

-  Малашне ҫапла тӑвӑпӑр-ха, -  килӗшрӗ Саня.
Самӑртакан ушкӑна пӑхакан Маруся Тимофеева сӑмах

майӗн Ярослав Чиж ҫинчен аса илчӗ.
-  Украинӑри паллӑ сысна пӑхаканӑн ӗҫ опытне эпир 

майӗпен вӗренсе пыратпӑр-ха, анчах халлӗхе сыснасене 
ун меслечӗпе самӑртма пултараймастпӑр. Фермӑра пирӗн 
паянхи куна пӗр ӗҫе те механизацилемен, йӑлт алӑпа 
тӑватпӑр. Ҫакнӑ ҫул та ҫук-ха. Витесем запарникрен 150- 
200 утасра, апат йӑтсах ывӑнатӑн. 150 пуҫран ытла харӑс 
самӑртма услови те ҫук. Хахулсем вӗсем механизаципе 
мала тухнӑ ҫав.

-  Ҫӑмӑл теҫҫӗ пуль-и правленинчисем... Начар колхоз 
та мар ӗнтӗ, фермӑна механизацилеме тахҫанах вӑхӑт. 
Пёр трактор-универсал уйӑрса парсан, ай-яй лайӑх 
пулмалла, -  кӳренчӗкпӗн хушса хучӗ кӑвак тутӑр ҫыхнӑ 
Агапия Мулла, кунта чи ватти. - Ҫав Ваҫкӑ Романова, 
председателе, мотоциклпа тепре ҫӗмӗрттерсе килсен, 
сысна кухнинчен витене хам вырӑна апат йӑттарап-ха.

Пӳлӗмрен тухнӑ Трофим Васильевич та калаҫӑва хутшӑнчӗ.
- Куншӑн хама та ярса илеҫҫӗ пуль тесех итлесе 

ларатӑп-ха, -  терӗ вӑл ӗнсине хыҫса. -  Правленире те, 
пухура та каласа ывӑнтӑм ӗнтӗ механизаци пирки. Темшӗн 
вӗсем чи малтан Ҫӗрпелти ӗне-выльӑх ферминчи ӗҫсене 
кӑна ҫӑмӑллатасшӑн, пире ют ялсем тесе-ши, хыҫала 
хӑварасшӑн. Укахви эс хуҫасем пирки тӗрӗсех каларӑн, 
тепре хамӑрӑн эртелпе ҫулса илмелле пуль вӗсене. 
Ш антараҫҫӗ-ха, ну унччен... чӑтас пулать. Пёр кунта 
тумалли ӗҫ мар. Ӗҫӗсем вара...

Кӑҫал пирӗн уйрӑмах тӑрӑшса ӗҫлемелле пулать вӗт- 
ха. Мӗн чухлӗ вӑй хумалла! Унсӑрӑн ӑҫтан сысна ашӗ 
туса илессине икӗ хут ӳстерӗпӗр? Ӑна пурнӑҫлас пулать. 
Пурнӑҫламалла та. Акӑ, пӑхӑр-ха, фермӑра халӗ пирӗн



1100 сысна, -  шут ш ӑрҫисене ш аклаттарса илчӗ 
заведующи. -  Вӗсенчен уйрӑм амасем 100 пуҫ, пёр хут 
ҫӑвӑрлаттарм аллисем  -  150. Ы ттисенчен 441 пуҫ 
самӑртма хупнӑ, вӗсене 80-90 килограма ҫитерсе 
пӗрремӗш е иккӗмӗш квартал пуҫламӑшӗнче патшалӑха 
паратпӑр. 37 ама ҫӑвӑрланӑ та ӗнтӗ, 400 ҫура илтӗмӗр 
вӗсенчен. Анюҫҫа, эсӗ 7 амаран 78 ҫура илтӗн-и ҫак?

- Аха, -  пуҫне сӗлтсе ҫирӗплетрӗ Фомина.
- Саняпа Маня та 8-шар амаран 79-шар ҫура илнё. 

Тӑрӑшатӑр-ха эсир, маттур. Акӑ, пёрремёш кварталта 
амасенчен пин ҫура илсе, вёсене пурне те самӑртма 
хупатпӑр, -  Трофим Васильевич тетрадь листи ҫинчи 
цифрӑсене пӳрнипе тӳллесе кӑтартрӗ.

- Трахвин пичче, акӑ паянхи хаҫатра пирӗн ҫинчен 
ҫырни пур. Пӗркун хамӑр ялти корреспондент, Пракахви 
мучи ачи, Вулути, килсе кайрӗ-ҫке. Анюҫҫан ӗҫ опытне 
ҫырса кӑтартнӑ.Итлӗр, вуласа паратӑп, -  алӑкран кӗнӗ- 
кӗмен уҫӑ сассипе пӳлӗме тултарчӗ Ира Шашкова.

«... Ҫӑвӑрланӑ хыҫҫӑн пёрремёш кунтанах эпир сысна 
амӑшӗн чӗччисене микроэлементпа сӗрме тытӑнатпӑр. 
Ҫавна тума пёр литр шыв ҫине пёр грамм пӑхӑр купоросӗ, 
2,5 грамм тимӗр купоросӗ ярса хутӑш таратпӑр. 
Амӑшӗсемпе ҫурисене те апата пӗрле 15 кун хушши 80- 
шар миллиграмм пӑхӑр купоросӗ, 160-шар миллиграмм 
тимӗр купоросӗ парса тӑратпӑр. Темиҫе кун тӑхтанӑ 
хыҫҫӑн ҫакна каллех ҫӗнӗрен пуҫласа яратпӑр. Ҫапла 
пӑхни ҫамрӑк ҫурасене тӗреклӗрех ӳсме, амасене 
хӑвӑртрах чупса юлма май парать. Иодлӑ кали пани те 
амасене хӑвӑртрах чупса юлма пулӑшать.

Амасене пёр вӑхӑтра чуптарса хӑварма тӑрӑшатпӑр, 
вара ҫамрӑк ҫурасене пӗрле пӑхма лайӑхрах. Хӑш-пӗр 
ҫурасем ыттисенчен начартарах ҫуралаҫҫӗ, эпӗ вӗсене 
амӑшӗн малти чӗччисене ӗмме вӗрентетӗп. Малти 
чӗчӗсенче сӗт нумайрах тата ҫуллӑрах. Тепӗр 2-3 эрнерен 
ҫав ҫурасем те вӑйланса ҫитеҫҫӗ. 10-12 кунхи сысна 
ҫурисене ӗне сӗчӗ хушса пама пуҫлатӑп, таса сывлӑшра



уҫӑлтарса ҫӳретӗп, тырӑллӑ апат ҫиме хӑнӑхтарса 
пыратӑп. Амӑшӗн сӗчӗ шӗвек е сахал пулсан, кашни кун 
витаминлӑ апатсем паратӑп. Ҫакӑн пек пӑхнипе икӗ уйӑх 
тултарнӑ ҫурасем 15-18 килограмран кая мар таяҫҫӗ...»

Пӗр сывламасӑр вуласа тухрӗ хӗр хӑйӗнчен аслӑрах 
свинарка ҫинчен ҫырнӑ статьяна. Хӑй те вӑл тӑрӑшать- 
ха, малтисемпе танлашасшӑн, вӗсенчен иртсете каясшӑн.

- Сула препарачӗпе усӑ курни те питӗ аван. Унтанпа ман 
та сыснасем талӑкра 600-650-шар грамм хушӑнса пыма 
пуҫларӗҫ, -  савӑккӑн тӑрӑптатса калаҫать Маруся Т имофеева.

-  Люцерна ути ҫӑнӑхӗ ҫитерни япӑх-и тата? - лӑх-лӑх 
кулса илчӗ ӑна хирӗҫ заведующи. -  Унччен сыснасем ку 
апата тутанса та курман вӗт. Малашне ӑна ак ҫак нормӑпа 
ҫитерӗпӗр, -  каллех тетрадьне уҫрӗ вӑл. -  Уйрӑм амасене 
талӑкра 2-2,5-шер килограмм, самӑртма хупнисемпе пӗр хут 
ҫӑвӑрлаттармалли амасене 500-900-шер грамм, икӗ уйӑха 
ҫитмен ҫурасене 30-40-шер грамм памалла. Икӗ уйӑхран 
малалла, тӑватӑ уйӑх таран 200-300-шер грамм хушас 
пулать. Ама ҫӑвӑрласси пӗр уйӑх юлсан утӑ ҫӑнӑхне ҫурри 
таран чакаратпӑр та, ун вырӑнне концентрат хушса паратпӑр. 
Утӑ ҫӑнӑхӗпе эпир кӑҫал 30 процент ытла тырӑ перекетлесе 
хӑваратпӑр. Юлнӑ тырӑ пире тата миҫе сысна самӑртма 
ҫитет? -  каллех шаклаттарса илчӗҫ шут шӑрҫисем.

Пӳрте сасартӑк Мария Антонова чупса кӗчӗ.
-  Саня, эс пӑхакан «Шурка» ҫӑвӑрлама пуҫларӗ, -  алӑк 

урати урлӑ каҫнӑ-каҫман васкавлӑн пӗлтерчӗ каҫхи дежурнӑй.
Калаҫу ҫакӑнпа вӗҫленчӗ. Ферма заведующийӗ -  

выльӑх тухтӑрӗ Федоровапа пӗрле витене тухса кайрӗ. Йыш 
ӳсет. 1100 сысна ҫумне каллех темиҫе ҫура хутшӑнать.

Общежитире юлнисем ӗнер курнӑ фильма хӗрсех сӳтсе 
яврӗҫ. Куҫса ҫӳрекен библиотека йӗркелеменшӗн клуб 
хуҫи Иосиф Шашков ҫине ӳпкелешсе илчӗҫ. Каччисем 
ҫинчен те манмарӗҫ. Сахал-и мӗн ҫинчен калаҫмалли?

* * *

Вӑлашкари апата ҫисе янӑ хыҫҫӑн шап-шурӑ сысна 
ами куҫӗсем пе хуҫи ҫине ыйтуллӑн тинкерчӗ. «Ах,



тепӗртак пулсанччӗ, мӗн тери кӑмӑлласа ҫимелле», -  
тенӗнех туйӑнчӗҫ Анюҫҫана вӗсем. «Ытлашши юрамасть- 
ҫке, мӗн тӑвӑн - норма».

-  Епле юратса ҫиеҫҫӗ сыснасем утӑ ҫӑнӑхӗпе пӑтратса 
панӑ ҫӗрулмине. Питӗ лайӑх-ха ку, -  пушӑ витрисене 
шӑнкӑртаттарса тухрӗ Фомина ӑшӑ витерен.

Ҫапла, ферма кулленхи пурнӑҫ юхӑмӗпе пӗр тан пынӑ. 
Кӑнтӑрла та, каҫ та ҫӗнӗрен те ҫӗнӗ улшӑнусем пулса иртнӗ. 
Сысна амисем хӗрсене куллен ҫӗнӗ ҫурасем парнеленӗ. 
Ӳсерех панисене самӑртма ушкӑнсене уйӑрса пынӑ, пӗр 
центнера яхӑн ҫитернӗ те патшалӑха ӑсатнӑ. Хӗрсем каҫсерен 
общежитине пухӑнса ларнӑ е клуба ҫӳренӗ. Кашни уйӑхрах 
социализмла ӑмӑрту кӑтартӑвӗсене пӑхса тухнӑ, кашни эрнере 
ялхуҫалӑхӗнче малта пыракансен опытне вӗренмелли кружок 
занятийӗсем ирттернӗ. Аш-какай фабрики конвейер пек пёр 
тикӗссӗн ӗҫленӗ.

Инкек куҫа курӑнса килмест теҫҫӗ. Чӑнах та, шутламан- 
кӗтмен ҫӗртен, ҫӗрӗк тунката айӗнчен йӑшӑлтатса тухса 
вӑрттӑн пырса сӑхнӑ хура ҫӗлен пек ҫитсе сӑнӑланӑ ящур 
сыснасене. Хӑрушӑ чире хирӗҫ фермӑра васкавлӑ кӗрешӳ 
пуҫланӑ. Мӗнпур территорине, витесене дезинфекцилесе 
тухнӑ, сыснасене укол панӑ. Ҫийӗнчех кирлӗ мерӑсем 
йышӑннине пула чир ытлашши сарӑлсах каяйман. Анчах та 
кашни чир хӑй хыҫҫӑн йӗр хӑварать-ҫке. Ящур фермӑна чылай 
пысӑк пӑтӑрмах тунӑ. Амасем вилӗ ҫурасем ҫуратма пуҫланӑ, 
начарланса юлнӑ.

Ҫапла ҫуркунне те персе ҫитнӗ. Юртан тасалнӑ ҫӗр симӗс 
кавирпе витӗннӗ. Тавралӑха ҫурхи илем ҫавӑрса илнӗ.

Трофим Васильевич хӗвелпе тӗссӗрленнӗ карттусне 
хывса аллине тытрӗ те пӗр хушӑ айлӑма сӑнарӗ. Умра сарлака 
ҫырма Киремет сарӑлса выртать. Ҫерем ҫителӗклӗ кунта, 
ҫырма хӗррипе люцерна уйӗсем, шыв ҫывӑхрах. Мӗн тери 
меллӗ вырӑн лагерь валли. «Ыранах карта тытма ярас», -  
шухӑшларӗ вӑл.

Ҫу уйӑхӗн варринче сы снасене уя илсе тухнӑ. 
Ҫумӑртан тата шӑрӑхран сыхланма лупассем туса лартнӑ,



ҫӑл чавнӑ. Сыснасене 
тӑрантарса усрама 4 гектар 
лайӑх ҫерем, 7 гектар 
люцерна уйӑрса панӑ.

*  *  *
Май каҫӗсем... Епле 

илемлӗ вӑхӑт. Тухӑҫ ҫилӗ 
вӑхӑтӑн-вӑхӑтӑн ял хушшине 
хӑватлӑ тракторсен шавне 
вӗҫтерсе килет. Анат енче 
хуткупӑс макӑрать, унӑн 
чӗрене тыткӑнлакан сасси 
хёрсемпе каччӑсене хӑй 
патнелле илӗртет. Чӗресенче 
хаваслӑх, хӗпӗртӳ, юрату 
туйӑмӗсем ҫуралаҫҫӗ.

Анюҫҫапа Саня вӑйӑ 
картинчен уйрӑлса лагере 
ҫитнӗ ҫӗре тухӑҫ шупка- 

хӗрлӗ сӑнпа эрешленчӗ те. Кӑштах тӗлӗрсе илме шутларӗҫ.
-  Анюҫҫа, Саня, -хуллен вӑратрӗ дежурнӑй. -Тӑма вӑхӑт. 
Тул та лайӑххӑн ҫутӑлса ҫитмен-ха. Ҫырмара ҫӳхе

тӗтре йӑсӑрланать. Сывлӑш уҫӑ. Сывлӑмпа йӗпеннӗ 
курӑка мӗнешкел ӑмсанса, тутлӑхлӑн ҫиеҫҫӗ сыснасем. 
Кӗҫ, Туҫи ращи ҫийӗн ҫӗкленнӗ хӗвел тавралӑха ҫутӑ 
шевлесем сапса салатрӗ.

Шӑрӑхлатма пуҫласанах хӗрсем кӗтӗве шыв хӗррине 
илсе анчӗҫ.

-  Саня, астӑватӑн-и хӗлле Шаронина ҫинчен калаҫнине?..
-  Ан мӑшкӑлласа тӑр-ха, Анюҫҫа, -  кулса ячӗ Федорова. 

-  Иксӗмӗр те тӗрӗслесе пӑхрӑмӑр-ҫке вӑл меслете...
-  Ун пирки каламастӑп эпӗ, хамӑр хыҫҫӑн ыттисене 

те Шаронина пек тутарасшӑн, -  хуравларӗ Фомина. -  Ман 
ыран райкома, пленума каймалла. Каласа кӑтартасшӑн 
эпӗ ҫавӑн ҫинчен унта, иксӗмӗр мӗнле ӑмӑртса ӗҫленине 
те аса илесшён.

Е лизавета А ф анасьева  
(сул ахай р и ) тата  Галина
Шашкова.

Петр Ковский сӑн ӳкерчӗкӗ.



-  Мухтанни темпе, те аван... Эс тулӗк калаҫнӑ чух ан 
хумхан, -  шӳтлесе илчё Саня.

Вун иккёре сыснасене картана хупрӗҫ. Выртчӗр ӗнтӗ 
сулхӑнра канса. Виҫҫӗсем иртсен каллех шыв хёррине 
хуса тухрӗҫ, кайран мӗн тӗттӗмлениччен симӗс курӑк 
ҫинче ҫӳретрӗҫ. Ҫакӑн пек вёсен кун йёрки.

Пётё амасене, дерем утисёр тата люцернӑсӑр пудне, 
талӑкра 300-ш ер грамм пусы пка хуш са параддё. 
Ҫӑвӑрлас умён пётё амасене пёр-ик кун малтан фермёна 
илсе каяддё.

-  Сыснасене дуллахи лагерьте усрани пире нумай 
енчен усӑллӑ, -  каласа пачё пёррехинче районти 
выльӑх-чӗрлӗх ӗрчетекенсен канашлӑвӗнче Трофим 
В асильевич. -  Пёр енчен, витесене  усӑ курас 
вӑхӑта тӑсма пулӑшать тата вӗсене хӗле хатӗрлесе 
ҫитерме лайӑхрах. Тепӗр енчен, сысна пӑхакансен ӗҫӗ 
нумай ҫӑмӑлланать.

Ытти ҫулсенче свинаркӑсем  сы снасене ирхине 
ҫырмана илсе тухатчӗҫ те, кӑнтӑрла каллех витесене 
хӑваласа каятчӗҫ. Выльӑхсем инҫене ҫӳресе асапланнӑ. 
Халӗ сыснасем кӑнтӑрла та, каҫ та уҫӑ сывлӑш ра, 
ҫителӗклӗ таран симӗс апат ҫиеҫҫӗ, вӑхӑтра шыв ӗҫеҫҫӗ. 
Ҫавӑнпа та лагере куҫнӑранпа вӗсем мӑнтӑрланчӗҫ, чӗрӗ 
виҫи хӑвӑрт ӳссе пырать, талӑкра 600 грамм ытла 
хушӑнаҫҫӗ. Витери пек чирлемеҫҫӗ те тата. Амасем те 
ҫӑвӑрланӑ хыҫҫӑн хӑвӑртрах чупса юлаҫҫӗ. Сыснасене 
лагерьте пӑхма тытӑнни фермӑри ӗҫе лайӑхрах йӗркелеме 
май парать.

* *  *

Сарӑ хӗвел кармашать, Хурӑнсур Ҫармӑс вӑрманӗн 
удланкинче мӑнаҫлӑн вӗлкӗшекен хӗрлӗ ялава сывлӑх 
сунасшӑн туртӑнать. Ем-ешӗл вӑрманти кайӑксем ҫепӗҫҫӗн 
чӗвӗлтетни ҫумрах илтӗнет. Вёсен савӑк кӗввине антӑхса 
кайсах тӑнлас килет.

Вӑрман ӗшни хӗрлӗн-симӗссӗн ҫиҫсе тӑрать. Яштака 
йывӑҫсем хушшинче ҫакса тухнӑ лозунгсемпе плакатсем



шевле сапнӑн курӑнаҫҫӗ. Музыка вылять. Ытарайми 
илемлӗх таврара. Ушкӑнӑн-ушкӑнӑн утакан колхозниксен 
сӑн -питӗнче хӗпӗртӳ, савӑнӑҫ. С ӑлтавӗ пур-ҫке 
савӑнмашкӑн -  колхозри акатуй вӗт паян!

Уяв ячӗпе пуҫтарӑннӑ чаплӑ пуху уҫӑлать. Уй-хир 
ӗҫченӗсем умӗнче колхоз председателӗ Василий Романов, 
ял Совет председателё Александр Ластухин сӑмах тухса 
калаҫҫӗ. Черет Анюҫҫана ҫитет.

-  Пилӗк уйӑхра эпӗ хам пӑхакан сысна амисенчен 
15-шер ҫура илсе ӳстертӗм. Александра Федоровапа 
М ария А н то н о в а  та м анран  ю л м аҫҫӗ . Х ам ӑр  
йы ш ӑннине пурнӑҫлатпӑрах. Ҫ ичӗҫуллӑх хы ҫӗнче 
чаплӑ та ҫутӑ малашлӑх курӑнать. Пирӗн чӗресенче -  
ко м м ун и зм ! -  вӗ ҫл е р ӗ  те вӑл хӑйӗн  сӑ м а хн е , 
председатель панӑ парнене кӑкӑрӗ ҫумне хӗстерсе, 
ҫерем ҫине сиксе анчӗ.

*  *  *

Уйӑх хыҫҫӑн уйӑх иртрӗ. Ҫу кунӗсем хыҫала тӑрса 
юлчӗҫ ӗнтӗ, хӗвел те вӑтанчӑклӑн йӑлкӑшакан пулчӗ. 
Кавсӑк ҫил кил се  ҫа п ӑ на ть  те, сы влӑш ра йы вӑҫ 
ҫулҫисем  кӗр тӗсӗпе йӑмӑхса вӗлтӗртетеҫҫӗ . Кӗр 
ытам ӗ тавралӑха  пӗтӗм пех ты ткӑнларӗ . 3 гектар 
ҫӗрулмине сыснасене хӑйсенех кӑларттарса ҫитерсе 
янӑ хыҫҫӑн хӗрсем ҫуллахи лагерьтен фермӑна куҫрӗҫ.

-  Саня, пӑх-ха , пӑх, куратӑн-и , корреспондент 
кил ет , -  кӑ л т тӗ кр ӗ  М ария А н то н о ва  ю наш ар 
утакан тантӑшне.

-  Э-э, Анюҫҫа ҫинчен ҫыраканни ку, хамӑр ял писателӗ 
Владимир Кузьмин, -  ҫывхаракан ҫамрӑка палласа илчӗ 
Саня. -  Иртнинче вал пире хӑйӗн сӑввине парнеленӗччӗ. 
Атьӑр ӑна Шашук Йӑвӑҫҫи юрра хывнӑ сӑввипе кӗтсе илер?

Хӗрсем хавассӑн юрласа ячӗҫ:
Ялӑм улӑхӗ - чечек улӑхӗ,
Варринче тапать ҫич ҫӑл куҫ.
Шухӑш уҫлӑхӗ -  чунӑм шухлӑхӗ 
Улӑхра шырать савӑк куҫ.



Яшлӑх хӗрӗвӗ -  хӗвел ҫулӑмӗ 
Ялкӑшса ҫунать тӳпере.
Чӗрем хӗмлӗхӗ -  чунӑм туйӑмӗ 
Йӑпату шырать хӳтлӗхре.

-  Йыш лӑн-ха кӑҫал эпир, пин те икҫӗр вӑтӑра 
ҫитрӗм ӗр , -  корреспонд ен т ы йтӑвӗ ҫине ш ӳтлӗн 
хуравларӗ ферма заведующийӗ. -  Пӗлтӗр пирӗн ку 
вӑхӑтра 780 пуҫ анчахчӗ. Халӗ самӑртма хупнисемех 
811, вӑл шутран 400 пуҫне кӗҫех патшалӑха сутатпӑр. 
Вӑт пулать те пулать Аслӑ Октябре пиртен парне.

-  Миҫе ҫура илтӗр вара ку 
таранччен?

-  1101, иртнӗ ҫулхинчен 100 
ҫура ытларах. Амасем ҫумӗнче 
тата 344 ҫура пур-ха. Тёп амасене 
ҫурри ытла январьте  
ҫӑвӑрлам алла чуптарса 
хӑвартӑмӑр, ыттисем февральте 
ҫӑвӑрлаҫҫӗ. Сӗтлӗ, нумай ҫура 
тӑвакан ӑратлӑ амасен ҫурисене 
эпир яланах усрама хӑваратпӑр, -  
хӗрӳленсех калаҫрӗ Троф им 
Васильевич Васильев.

Фермӑра 17 свинарка, вӗсенчен 
нумайӑшӗ -  комсомолкӑсем. Анисия Фомина - коммунист, 
КПСС Вӑрнар райкомӗн членӗ, ял Совет депутачӗ. Ферма 
коллективӗ -  ӗҫчен ҫамрӑксен туслӑ ҫемйи.

Общежитире пӗррехинче коммунизмла ӗҫлекенсем 
ҫинчен калаҫу пуҫланса кайнӑччӗ. Мария Антонова 
сӑмахӗсене питӗ тимлесе итлерӗҫ.

-  Эй, хӗрсем, -  терӗ сасартӑк Фомина, -  ҫынсен 
пултарулӑхӗ ҫинчен калаҫма питӗ лайӑх. Хамӑр эпир 
мӗнтен катӑк вара? Коммунизмла ӗҫлекен ферма ятне 
илессишӗн кӗрешӳ пуҫарар мар-и?

-  Тахҫанах ҫапла кирлӗ! Ҫ итес пухурах пӑхса 
тухатпӑр. Пуҫлар кӗрешӗве! -  шавлама пуҫларӗҫ хӗрсем.



Ҫавӑнтанпа сысна пӑхакансем коммунизмла ӗҫлекен 
ферма ятне илессишӗн кӗрешме пуҫларӗҫ.

*  *  *
Кӗҫех репетици пуҫланмалла. Художествӑлла 

пултарулӑх коллективӗн членӗсем харпӑр-хӑй вырӑнӗсене 
хӑвӑрт йӗркеленсе тӑчӗҫ.

-  Шӑпланӑр, юлташсем! -  паллӑ парать хора ертсе 
пыраканӗ, ялти библиотека заведующийӗ Иосиф Шашков. 
-  Бассемпе баритонсем юларах параҫҫӗ, ытти сасӑсемпе 
ҫӗтеҫҫӗ. Тепӗр хут уйрӑмшарӑн юрламалла. Пуҫларӑмӑр...

Юрӑ чӗрене тивмелле шӑранать.
-  Тухать-ҫке капла. Халӗ альтсем, унтан тенорсем, 

дискантсем. Аван, -  йӑл кулать ферма хӗрӗсем ҫине пӑхса 
Иосиф Иванович. Вёсен пултарулӑхӗпе вӑл ӑшра кӑмӑллӑ. 
Общежитине кӗнекесем, журналсем уйӑрса пачӗ. Вӗсемпе 
пӗрле илемлӗ произведенисене сӳтсе яваҫҫӗ. Фронтра 
аманнӑранпах хуҫланман, суракан-юхакан ури 
канӑҫсӑрлантарнине пӑхмасӑр вӑл ял культуришӗн ҫунать, 
таврари чаплӑ аккордеонист. Трофим Васильчӑн тахҫанхи 
тусӗ, ӗҫчен хӗрсене юрлаттарма хаваспах килӗшрӗ.

-  Уйрӑммӑн тухать-ха вӑл, пӗрле юрланӑ чухне 
пӑтрашатпӑр, Йӑвӑҫ пичче, -  сӑмах хушрӗ малта тӑракан 
тӑванӗ Ира Шашкова.

-  Ан пӑлханӑр, пулать. Пӗрле юрлар-ха тепре. 
Пуҫларӑмӑр. -  Иосиф Шашков аккордеонне уҫӑмлӑн 
тӑсса ярать. Халӗ ӗнтӗ хуллен пуҫл аннӑ юрӑ 
вӑйланӑҫемӗн вӑйланса пычӗ, уҫҫӑнрах та хӑватлӑнрах 
янрама пуҫларӗ:

Ӗҫ геройӗсене саламлатпӑр,
Саламлатпӑр эпир чӗререн.
Вёсен йышӗ ӳссе нумайлантӑр,
Колхоз ялӗ вӑйлантӑр ҫуллен...

1960 ҫулта, ноябрӗн 12-мӗшӗнче, «Коммунизм ялавӗ» 
валли ҫырнӑ. Редакции ялхуҫалӑх пайне ертсе пыракан 
Павел Иванов формалист ӑнланулӑхӗ ҫитмен пирки кун  
кураймарӗ. П уҫласа пичетленет.



ТӐВАТСӐМӐРӐН ТУСЛӐХ ВӐЙӖ
Туй, туй, туй тесе...

Туслӑх пӗр ҫулпа пырать пулин те пурнӑҫ ҫулӗсем 
расна. Сахар ачи Ваня Захаров Донбасра, Олег Кошевой 
хулинче Краснодонра ҫӗр айӗнчен ҫӗркӑмрӑкӗ кӑларать. 
Тир Йӑванӗн ачи Амруҫ О вчинников Тури Уралта, 
Краснотурьинскри алюмини заводӗнче хамӑр ял ачисемпе 
ӗҫлет. Йӑван Маркӑч ачи Вася Марков хамӑрӑн Ленин 
ячёпе хисепленекен колхозӑн бухгалтерӗ. Эпӗ Вӑрнарта, 
район хаҫатне кӑларнӑ ҫӗрте. Ялтан кашни кун вунӑ 
ҫухрӑма унта ҫӳретӗп. Аякрисем отпуска килсен, пӗрле 
тӗл пулатпӑр.

Авланас-мӗн пулсан, эпир ҫапла шутланӑччӗ: Вася 
Ваньӑна, Ваня Амруҫа, Амруҫ Вулутине, Вулути Васьӑна 
хӑйматлӑх тӑвать.

1959 ҫулхи июнӗн 12-мӗшӗ.
Захар Александровичсен килӗнче темиҫе кун уяв -  

ывӑлӗ шахтӑран курма килнӗ. Амруҫ та отпускра, ялтах. 
Вася авланма шут тытнӑ. Марковсем те, Сахарсем те туя 
хатӗрленеҫҫӗ. Эпир те Амруҫпа аякра юлмастпӑр, 
пулӑш атпӑр. Захар Александрович килте карчӑкне 
кӑтартусем парать: «Натеш, намӑс курар мар. Натеш, эс

12!



Зоя Елизаровнапа Василий Иванович Марковсем.

унта лайӑх хатӗрле...» Йӑван Маркӑч ывӑлне тӑн парать, 
сылтӑм аллипе сывлӑша хӗҫ пек касса ӑнлантарать: 
«Ваттисен йӑлине ан пӑсӑр, тур умне тӑрса тухӑр...»

Каҫ енне сулӑнарахпа хӗр илме кайма хатӗрленсе 
ҫитрӗҫ. Ахух, эпир сиссе те юлаймарӑмӑр, туй йӗрки 
улшӑнчӗ. М арковсем-ваттисем ывӑлӗн хӑйматлӑхне 
хӑйсемпе хирӗҫ пурӑнакан Иххан мучи ачине Гришӑна 
тӑвасшӑн. Вӑл трехтонкӑпа чупать. Машини килӗ умӗнчех.

Ҫитрӗмӗр Ҫӗрпелне, сорт урамне. Халӑх пухӑннӑ. 
Парти райкомӗнче ӗҫлекен Толя Толмасов, Ҫӗпритун 
Шӑпчӑк ывӑлӗ, Вӑрнартан «Урал» мотоциклпа килнӗ. 
Юлташӗ, Кӑнстантин ачи Йӑван та, юнашарах.

Туй йӗрки-шавӗ вӑхӑтӗнче Ванька Иванов тапӑнчӗ 
мана: «Володя, тархасшӑн чӗнсе тух Зойӑна, ҫиччас 
Тольӑпа хамӑр пата лартса каятпӑр». «Юлташа сутмастӑп 
ӗнтӗ, эс те юлташ пулсан та», -  тесе кулкаласа тӑратӑп. 
Ҫӗрпелӗнчи Ванька макрас пек кускаласа ҫӳрет. Эпир 
хӗсӗнкелесе кӗреке ҫывӑхнелле ҫывхартӑмӑр. Капӑр 
тумланнӑ Василий Ивановичпа Зоя Елизаровна, ваттисен 
йӑлипе сӑх сӑхаҫҫӗ, чӗркуҫленсех турра пуҫҫапрӗҫ. 
Хӑйматлӑхӗсем, Гришӑпа арӑмӗ, юнашар тӑраҫҫӗ.



Туй яла кӗрлесе ҫитсен, ҫамрӑк мӑшӑра Марковсен 
авалхи кӗлетне хупрӑмӑр та, пуҫа усса, Ваньккӑсем патне 
кайрӑмӑр. Апат-ҫимӗҫпе, сӑра-эрехпе пуянланса авӑнакан 
сӗтел хушшинче туй кӗтсе Сахарпа Натеҫ лараҫҫӗ...

1962 ҫулхи ҫимӗк.
Редакци ӗҫӗпе колхоза кайнӑччӗ. Нурӑс енчен яла 

таврӑнтӑм. Пирӗн пата Пӑштрик Ваҫҫин йӑмӑкӗ Галя 
пашкаса чупса ҫитрӗ. «Ванькка пичче авланчӗ, туя чӗнет, 
килемейпе мучине те илсе пыма каларӗҫ», -  тет. Пире 
чӗнес-тӑвас пулсан ялан ҫак хӗре чуптараҫҫӗ.

Антонина Анатольевнапа Иван Захарович Захаровсем.

Ванька Кӗҫӗн Кипекри вӑтам шкулта пӗр класра вӗреннӗ 
Анатолий Александрович учитель хӗрне Тоньӑнах качча илнё.

Лашапа улт ҫухрӑмри яла Пӑваяль ҫумӗпе тӳрӗрен 
кайнӑ: Пӑштрик Ваҫҫи, Сахарсен усрав ывӑлӗ, Ваньккан 
пиччӗшӗ М инька, хӑйсен тӑванӗ Курпун Ҫерки, 
параппанпа, Улька акӑшӗпе Аркати йыснӑшӗ, Амруҫ, Вася 
Марков тата ытти хӗрарӑмсем.

Эп пынӑ чухне пӳрт шавлать. Амруҫ купӑс калать. 
Юрлакансем пур. Курпун Ҫерки хура куҫне чалкӑштарса 
Марковпа юмах ярать, вӑл парапанне мана сӗнчӗ. Эпӗ юрла-



юрла ҫапатӑп. Ҫеркей Петровчӑн хӑй ҫӳллӗш параппанӗ пӳрте 
ҫурать. Гула тухрӑмӑр, Ваньӑпа Тоньӑна ташлаттартӑмӑр.

Курпун Ҫерки параплан тума маҫтӑррине эпӗ ачаранах 
астӑватӑп. Ялта пёр туй та, пӗр вӑйӑ каҫӗ те ун параппанӗсӗр 
иртмен. Хӑйӗн яланах чи пысӑкки, чи янравли.

Амруҫ хӑйматлӑх пулчӗ. Эпир унпа иксӗмӗр ик хусах 
тӑрса юлтӑмӑр.

1963 ҫулхи майӑн 2-мӗшӗ.
Авланас шухӑш пулнӑччӗ-ха, малтанах. Ҫирӗм ултта 

ҫывхаратӑп-ха та. Хӗрӗ те пур. Пӗлтӗр хамӑр шкула пӗлӳ 
министерствин направленийӗпе акӑлчан чӗлхи вӗрентме 
килнӗ учительница, Элӗк ҫумӗнчи Торпкасси хӗрӗ Римма 
Ильинична Ильина. Ҫӗрпелпе Ҫармӑс хушшине шкул 
лартнӑ икӗ хутлӑ кирпӗч ҫуртра ҫамрӑк учительницӑсем 
пурӑнатчӗҫ. Малтан Цета Васильевна Кӑмашри Толя 
Я ковлева, унтан Нина Георгиевна Ҫӗрпелти Иван 
Константиновича качча тухса тарчӗҫ те, ман хёр те унта 
пурӑнма пӑрахрӗ. Хӗлле пӳрчӗ питӗ сивӗччӗ. Римма вара 
Аркадий Васильевичӑн хӑйсемпе хирӗҫ пурӑнакан аккӑшӗ 
патне хваттере куҫрӗ.

«Ҫамрӑк коммунистра» ӗҫлетӗп. Шупашкартан кашни 
эрнерех яла килетӗп. Тепӗр чухне Николай Иванчсен 
Й ӑвӑҫҫипе сам олет ҫинче иккӗнех ик енче выртса 
килетпӗр. Хӗлле ҫын сахал.

Май уявне аннесем сӑра тунӑ. Авланас пирки те 
систернӗччӗ-ха аннене. Римма уяв умён аккӑшӗ патне 
кайнине пӗлтӗм те Торпкассине самолетпа вӗҫрӗм. Туя 
чӗнсе Хурӑнсура таврӑнтӑм. Хатӗрлентӗмӗр.

Петр Иванч Плешков мана эрех пытарса хӑварма 
шантарнӑччӗ. Лавккара хӑй ҫук, хӗрачи Аля ҫеҫ. «Пӗр 
ещӗк шурри пур, анчах колхоз председателӗ Романов 
тытса усрама хушнӑ», -  терӗ. Вӑл та авланасшӑн ҫунатчӗ 
те, ват хусах, мана мар, ӑнах итлеҫҫӗ ёнтё. Пулас 
хӑйматлӑх Вася Марков патне кайрӑм. Вӑл ҫиччас клуб 
техничкине Люттине эрех илме Тукая ячӗ. Ҫӗрпелӗнче те 
эрех ҫук-мӗн. Шутсӑр ҫӑрӑлса кайнӑ пирки нимле машина



та тухаймасть. Маттур Лютти ҫурранах эрех йӑтса килчӗ. 
Килте сӑра виҫ мӑн пичке. Сӑмакунӗ тупӑнаканччӗ-ха.

Салтака авалхи йӑлапа кайрӑм пулин те, чӑваш туйӗ 
тума хӑрарӑм. Ытла хӗстерсе ҫитернӗ-ҫке, шапӑп парса ӗҫрен 
те кӑпарса ярӗҫ, терӗм. Комсомолла туйне ку таранччен ялта 
никам та йӗркелесе курман. «Эх, -  шутлатӑп, -  хам секретарь 
пулас пулсан-и, йӗркелемелле ҫӗнӗлле туй».

Хӗр илме Марковсемпе Ҫӗрпелне ҫурранах тухса 
утрӑмӑр. Упасен карчӑкки хыпӑнса ӳкнӗ: «Ай, турӑ, хӗр 
пама сӑри те, эрехӗ те, ҫӑкӑрӗ те ҫук, ма малтанах калас 
мар, ну сана, Римма...» Кӳршӗри Дубановсем каҫрӗҫ. «Ну, 
Володя, Римма, сирӗн ятпа пичке пуҫларӑм, телей 
пултӑр», -  тесе ӑшшӑн саламларӗ Ольга Петровна, 
черетпе тулли стакан тыттарса. Георгий Гаврилчӗ те 
саламларӗ. Ахванеҫ мучисен Нини упӑшкипе, Йӑванпа, 
пычӗҫ. Учительсем пухӑнчӗҫ.

Ҫӗрпелсен униче алӑкӗнчен лайӑхах кӗрсе тухма 
пулать, пирӗн ял униче алӑкки патне пыма май ҫук пылчӑк. 
Качака пек карта урлах сикетпӗр.

Аннепе атте, тӑвансем пире ҫӑкӑр-тӑварпа, сӑрапа кӗтсе 
илчӗҫ. Сӗтел хушшине кӗртсе лартрӗҫ. Тур кӗтессине тӑрса



Эрика Николаевнапа Амвросий Илларионович Овчинниковсем.

е чӗркуҫленсе сӑхсӑхас е кӗл тӑвас шухӑш та ҫук пирӗн. 
Аннесем те хистемеҫҫӗ. Ял халӑхӗ пухӑнчӗ, чӳречесенче -  
ачапча пуҫӗ. Йӑвӑҫ пиччепе инкене ҫырма урлӑ каҫса илчӗҫ. 
Шашков аккордеонне туртать. Туйне ертсе пыраканӗ Риммӑн 
юлташӗ, Элӗк хӗрӗ Цета Васильевна. Вӑл никама та лӑпкӑ 
лартмасть. Станислав Николайчсем учительсен ушкӑнӗпе 
ял лавккинчен гитара, шахмат туянса туй парни пачӗҫ. 
Риммӑн аккӑшӗ Зина, кумамӑшӗ тата тӑванӗ Санька 
машинӑпа Туҫи Ҫармӑс тӗлне ҫитнӗ те унтан тӑватӑ ҫухрӑм 
ҫурран килчӗҫ.

Тахҫантанпа кӗтнӗ пысӑк ӗмӗт ман та пурнӑҫланчӗ. Эпӗ 
те юратнӑ арӑмлӑ пулса тӑтӑм. Кузьминсем кин кӗртрӗҫ.

1964 ҫулхи июнь.
Амруҫ О вчинников Петрава килчӗ. Арӑмпа. Вӑл 

Ҫурҫӗр Уралти Краснотурьинскра, алюмини заводӗнче 
пӗрле ӗҫлекен Эрика ятлӑ хӗре качча илнӗ. Вырӑсланнӑ



нимӗҫсемпе тӑванланнӑ. Хӑйматлӑхне лерех тунӑ. Малтан 
калаҫса татӑлнӑ пек Шлык мучисем патӗнче ваттисен 
йӑлине турӑмӑр. Туҫи Ҫ армӑсран тӑванӗ Валька 
Овчинников арӑмӗпе килнӗччӗ. Кӗреке пуканӗ ҫине ларса 
хӑйматлӑх пекех эрех черетлерӗм.

Малтан калаҫса татӑлнӑ пекех пулса тухаймарӗ те 
ӗнтӗ пирӗн, ҫапах уншӑн кулянсах каймастпӑр, тӑватӑ тус 
-  туслах пурӑнатпӑр, ҫамрӑклӑха аса илсе чуна 
яшлантаратпӑр. Чӗре таппи малашне те параплан сасси 
пек тӳнклеттӗрччӗ.

ЫРӐ ЯТ ТАВРАНА САЛАНАТЬ
Секретарь отчет хатӗрлет

Николай пӗлтӗрхи отчетпа суйлав пухӑвне аса илчӗ. 
Хытӑ ятларӗҫ ун чухне секретарь пулнӑ Иван Егорова. 
Ӑна кӑна мар, пӗтӗм комитет членӗсене «тип мунча» 
кӗртрӗҫ. Калаҫмалли нумай 
пулнӑ ҫав. Комитет 
ҫам рӑксене коммунизмла 
воспитани парас енӗпе нимӗн 
те туман, комсомол 
вӗренӗвӗн системинче йӗрке 
пулман, каччӑсемпе хӗрсем 
валли ятарласа лекцисем, 
докладсем , вечереем 
ирттермен. Член укҫи 
пуҫтарассине япӑхтарнӑ.

Пуху вӗҫӗнче комитет 
ларӑвӗ пулчӗ. Ҫак юхӑннӑ 
организаци шӑпах ӗнтӗ 
Хурӑнсурти Николай 
Степанов аллине куҫрӗ.

Малтанхи ӗҫсем... Коля 
тепӗр куннех Вӑрнара, 
районти ял хуҫалӑх 
производство управленийӗн

Николай Степанов.
Владимир Кузьмин сӑн ӳкерчёкӗ.



ВЛКСМ комитетне кайрӗ, пӗтӗмӗшле ӗҫсен секторӗнче 
колхозри организацири комсомолецсене йӑлтах учет 
карточкисем тӑрӑх йёркелесе тухрё. Унтан чӑн-чӑн вырӑнти 
ӗҫе пикенчӗ.

Клуб тӑрри ҫӗрсе кайнӑччӗ, мӑкланнӑ хӑмасем витӗр 
шакӑртатса шыв юхать. Ӑна витме шифер илсе килчӗҫ . 
Анчах кам витет ҫавӑн пек мӑн калӑпӑшлӑ тӑрра? «Давай 
воскресник ирттеретпӗр!» -  комсомолецсен шухӑшне клуб 
заведующине пӗлтерчӗ Коля. Тепӗр кунне ӗҫе 10 ҫамрӑк 
тухрё. А натолий Романов, Валерий Ш ашков тата 
А натолий Кузнецов пуринчен ы тларах вёй хурса 
ӗҫленӗччӗ унта. Клуб тӑррине часах витсе те пӗтерчӗҫ. 
Унтан кинобудка юсарӗҫ, икё аппаратура вырнаҫмалӑх 
анлӑлатрӗҫ. Кунта Петя Крипчаков ытларах тӑрӑшрӗ.

...Ҫурхи хаваслӑ кунсем. Уйра хурҫӑ утсен шавё. 
Йывӑҫсен тулса ҫитнӗ папкисенчен таврана тутлӑ шӑршӑ 
сарӑлнӑ. Кольӑпа Аля Иванова, Хурӑнсурти 3-мӗш 
бригадӑри комсомол организацийӗн секретарӗ, Вӑрнартан 
таврӑнаҫҫӗ. Ҫул ҫинче вӗсем тӑршшӗпех хӗрсе калаҫса 
пычӗҫ. Лайӑх астӑвать-ха вӑл калаҫӑва Степанов.

-  Кахал пирӗн ҫамрӑксем, обществӑра хӑйсен вырӑнне 
тупма пӗлмеҫҫӗ, -  терӗ Аля.

-  Тӗрӗс мар, -  пӳлчӗ Коля. -  Пурне те пӗр виҫепе ӑҫтан 
виҫме пултаратӑн-ха эсӗ. Пӑх-ха, акӑ, Саня Емельянова 
фермӑра епле тӑрӑшса ӗҫлет? Пӗлтӗр те преми илчӗ, 
виҫӗмҫул та. Район Советне ӑна хамӑрах депутата 
суйларӑмӑр-ҫке, парти членён кандидатне кӗме тивӗҫлӗ 
пулчӗ. Мӗнле кахал пирӗн ҫамрӑксем? Акӑ тата Гена 
Волков, вӑл тракторпа мӗнле ӗҫленине пӗлместӗн-им?

Аля кайран никам а калам асӑрах хулана тухса 
кайрӗ, ун вы рӑнне бригада секретарьне Хурӑнсур 
ҫамрӑкӗсем Анатолий Кузнецова суйларӗҫ.

Тепӗр воскресникре клуб ҫумне 500 кӑк ҫамрӑк йывӑҫ 
лартса хӑварчӗҫ. Ӑна «Ҫамрӑклӑх паркӗ» тесе ят пачӗҫ. 
Ун хыҫҫӑн тата воскресниксем пулнӑ, уя тислӗк кӑларнӑ, 
ферма валли 22 тонна симӗс ҫулҫӑ хатӗрленӗ.



Отчета ҫаксене пурне те ҫырмалла.
Кӑҫал тата  ком сом олецсем  колхоз пурлӑхне  

ҫаратакансем пе ю хӑнтаракансене хирӗҫ те нумай 
кӗрешрӗҫ, сахал мар рейд ирттернё.

Отчетлӑ тапхӑр... Тата мӗн пулнӑ-ха ҫав иртнӗ 
вӑхӑтра? 15 ҫамрӑка комсомола илнё. Комсомолецсенчен 
виҫҫӗшӗ парти ретне куҫнӑ. Александра Емельяновапа 
Галя Мефодьева халӗ парти членён кандидачӗсем. 
Виҫҫӗмӗшӗ вӑл хӑй -  Николай Степанов.

Хурӑнсур ҫамрӑкӗсен ертӳҫи Анатолий Кузнецов 
хӗрӳлӗхне кӑтартрӗ: ҫам рӑксем  хуш ш инче спорт 
ӗҫне вӑйлатрӗ, хулигансемпе кӗрешме пуҫларӗ, ӗҫ 
дисциплинине ҫирӗплетме пулӑшрӗ.

Доклад вӗҫленмен-ха, пухуччен тата темиҫе кун. Дна 
Николай Степанов секретарь «Янгорчино» колхозри 
комсомолецсем тунӑ кашни кунхи ӗҫпе пуянлатса пырать. 
«Ҫӗнтерӳ ҫулӗ», 1964 ҫулхи сентябрь.

Ӑнӑслӑ ӗс хаваслӑхӗ
Уя ҫамрӑксемпе пӗрле ваттисем те тухнӑ. Пурте 

витрепе е корзинӑпа, пӗрин аллинче те хусӑк кураймӑн. 
Ҫынсем лайӑх астӑваҫҫӗ, колхоз тунӑранпа та ҫӗрулми 
патне хусӑксӑр тухман. Эрни-эрнипе тӗрмешнӗ вара, хӑш- 
пӗр чухне кӑларайман касӑсем юр айне пулса юлнӑ. Мӗн 
чухлӗ вӑхӑт, вӑй илнӗ ал ӗҫӗ. Халӗ вара?..

Ҫырма енчен «Беларусь» кӗрлесе хӑпарать.
-  Э-эй!
Виктор Плеханов, бригадир кӑшкӑрса алӑ сулнине 

асӑрхаса, тракторне самантлӑха чарчӗ.
- Ҫеҫкине ҫумламасӑрах кӑларар пуль? - ыйтуллӑн 

сӑмах хушрӗ Павел Антонович. -  Силослама пурпӗрех 
юрӑхсӑр, типсе кайнӑ.

-  Чӑн та, -  килӗшрӗҫ трактористпа колхозниксем. -  
Капла ӗҫе те хӑвӑртлататпӑр.

Агрегат малалла «чупрӗ». Ҫынсем ҫӗрелле пӑшкӗнчӗҫ 
-  ҫӗрулми пухма тытӑнчӗҫ. Нумаях та вӑхӑт иртмест, 
«Беларусь» каллех ҫаврӑнса килет. Кашни иртсе



каймассерен Виктор ҫӗрулми пухакансене хаваслӑ кулӑ 
парнелесе хӑварать.

Пуҫтарнӑ ҫӗрулмие ҫийӗнчех буртсене хываҫҫӗ.
- Вӑрлӑх та хывса хӑвартӑм ӑр, - тет Хурӑнсур 

бригадирӗ Антонов. - Кӑҫал бригада сортсем тӗрӗслекен 
участокран ир пулакан ҫӗрулми илсе лартнӑ, ӑна пӗтӗмпех 
ҫитес ҫул валли вӑрлӑхлӑх уйӑрса хунӑ.

Ҫӗрулми уйне автом аш инӑсем  ҫитрӗҫ. Темиҫе 
минутран вёсем тулли кузовсемпе Вӑрнар еннелле ҫул 
тытаҫҫӗ. Патшалӑха 150 центнер ҫӗрулми панӑ. Кашни 
машина каймассерен ҫак шут ӳссе пырать.

«Октябрӗн 1-мӗшӗччен ҫӗрулми сутмалли плана 
тултаратпӑр!» Кӑнтӑр канӑвӗнче Евгений Никитин агитатор 
ҫак темӑпа калаҫу ирттерчӗ.

«Беларусь» сасси ш ӑплӑха каллех хускатрӗ. 
Колхозниксем хӑйсен вырӑнӗсене йышӑнчӗҫ. 3-мӗш 
бригада уйӗнче каллех хӗрӳ ӗҫ пуҫланчӗ. Хура лаптӑксем 
симӗс лаптӑксене хӗссех пыраҫҫӗ. 40 гектар кӑларнӑ, тата 
18 гектар юлать. Ӑна ӗҫченсем тепӗр виҫӗ кунтан 
вӗҫлеҫҫӗ. «Ҫӗнтерӳ ялавӗ», 1963 ҫулхи сентябрь.

Чӑтаймасть. куҫран калать

Ҫӗрпел ялсовет ӗҫтӑвкомён секретаре Захар Александрович  
Александров ӗҫ пӳлӗмӗнче. 1950 ҫул.



Захар Александрович хаҫат вулама ларчӗ. Унтан вал 
тем аса илнё пек пулчӗ: -  Тӑхта-ха Натеш, пирён Ванька 
ҫыру янӑччӗ мар-и?..

Упӑш ки кӑвак канверта уҫса, ывӑлӗн ҫы рӑвне 
вулама ты тӑнчӗ: « ...Э пӗ  каллех ш ахтёра ӗҫлеме 
пуҫларӑм, хам ҫара кайичченхи вырӑнтах. Пурнӑҫ лайӑх. 
Атте, эсир контроль группинче лайӑхрах ӗҫлӗр. Ялта 
пулнӑ чухне йӗркесӗрлӗхсене хам куҫпа куртӑм та чун 
тӑвӑнса килчӗ...»

-  Каллех ҫав кунтруль, -  сӑмах хушрӗ карчӑкӗ. -  
Ҫынсене вӑрҫтарса ҫӳретӗн ҫав. Ыттисен куҫне те 
курӑнмасть-шим ӗнтӗ вӑл тӗрӗсмарлӑх...

- Чун чӑтмасть, пӗлетӗн-и? Лайӑх пулас тесе, курнине 
ӑҫтан курмӑш тӑвас? Усал тӑвасшӑн мар вӗт вӗсене...

-  Хӑвна та сана кӑштах кунтруль кирлӗ-ха! Ванька 
курма килет тесе мана миҫе хут сӑра тутартӑн? Халь те 
килет пуль? Вуласа пӗтер ҫы руне. П раҫниксӗр - 
сӑлтавсӑр тусусене сӗтӗрсе килнӗ пултӑр сана...

Ҫ акнаш кал  калаҫусем  килте ча с-часах  пулса 
иртеҫҫӗ. Ялти хӑш-пӗр ҫынсем хӑйсене ашкӑнма чаракан 
Сахар ҫине тарӑхаҫҫӗ, ун ҫинчен халӑх хушшинче тем 
те каласа ҫӳреҫҫӗ. Вёл сӑмахсем, паллах, карчӑкӗн 
хӑлхине те кӗреҫҫӗ ӗнтӗ. Анчах упӑшкин кӑмӑлӗ ҫирӗп, 
ӑна часах хавшатаймӑн.

Тепӗр кун ирхине вёл правление тухса утрӗ. Ура 
айӗнче сивӗ юр чӗриклетет. Урамра электричество 
лампочкисем ҫуннине курсан, Захар Александрович хӑй 
ӑш ӗнче ятлаҫса  илчӗ: «Ҫ ап-ҫутӑ , вӗсем ҫаплах 
ял кӑш тараҫҫӗ . П ерекетлесчӗ  кун пек ҫутӑ чухне. 
Асӑрхаттарнӑччӗ-ҫке».

Машинӑсен паркне ҫынсем пухӑннӑ. Ӗҫсӗр ҫын 
килм ест кунта, каш нин -  хӑйӗн нуш и. Захар 
А лександрович та трактор пирки ҫитрӗ. Колхозри 
автоматлё телефон станцийё валли килнё юпасем 
Вӑрнарта вы ртаҫҫӗ . Вёсене турттарса  килессине 
йёркелеме ёна хушнё-мён.



Вӑл тула тухрӗ те йӗркипе лартса тухнӑ сеялкӑсем, 
плугсем ҫине савӑнса пӑхса тӑчӗ. Савӑнма сӑлтавӗ те 
пур. Кӗркунне, халӑх контролерӗсем рейд ирттернӗ 
хы ҫҫӑн, ҫакӑн пек тунӑ-ҫке -ха . Ҫав рейда Захар 
Александрович ертсе пынӑ.

Юпасем турттармалли машина пирки ӗҫ пӗтернӗ 
хыҫҫӑн вӑл ӗне фермине ҫул тытрӗ. Кунта сӗт пахалӑхӗ 
япӑххи ҫинчен илтнӗччӗ вӑл, ҫавӑнпа тӗрӗслесе пӑхма 
ш утларӗ. Хӗрсем шӑпах ӗне сӑваҫҫӗ. Бригадир 
помощникӗпе Валерьян Александровпа вёсем витесене 
кӗрсе пӑхса тухрӗҫ. Дояркӑсем ӗне ҫиллисене япӑх е пачах 
ҫумаҫҫӗ иккен, хӑш-пӗрисем ӗҫре тирпейсӗр. Ҫавӑнпа сӗт 
ҫине ҫӳп-ҫап, хура лекет.

Усӑсӑр пулмарӗ ку. Тепӗр куннех кашни доярка сӗт сӗрнӗ 
ватӑпа марльӑна пурне те курӑнмалли вырӑна ҫакма пуҫларӗҫ.

Акӑ тата фермӑра улӑма халӗ те вӗтетмесӗр, пӑспа 
ҫемҫетмесӗр параҫҫӗ, мӗншӗн тесен кормокухньӑна хута 
яман. Сумалли «Елочка» та ӗҫлемест, шыв та ҫитмест. 
Ҫаксене Захар Александрович паян хӑй куҫӗпе курчӗ, 
айӑплисене ответ тыттармалли ҫинчен шухӑшларӗ.

Вӑхӑт нумай та иртмӗ, ӗне ферминче те ӗҫсем 
лайӑхланӗҫ. Захар Александрович хӑй шухӑшӗнчен каялла 
чакас ҫук, хӑй сӑмахне пурнӑҫламасӑр лӑпланас ҫук.

Ю лашки вӑхӑтра лашасем ҫине ҫаврӑнса пӑхми 
пулчӗҫ. Икӗ-виҫӗ лаша пуҫне пӗр ҫуна-урапа ҫеҫ. Ӗҫре 
ҫакӑ хытӑ чӑрмантарать. Выльӑхсем валли апат вӑхӑтра 
турттараймаҫҫӗ, витесем ҫумӗнче тислӗк купаланса каять. 
Акӑ мӗн патне илсе ҫитерет малтан тӑрӑшманни. «Ку 
ҫитменлӗхе халех пӗтермелле, фермӑсене ҫуна-урапа 
ҫителӗклӗ илсе памалла». Ҫак ыйтӑва Захар 
Александрович правленире сӳтсе явма тӑратрӗ.

Утать Захар Александрович -  бригадӑсем, фермӑсем 
тӑрӑх ҫӳрет. Каҫ та ҫывӑрма пӗлмест, ответлӑ вырӑнсенче 
рейдсем ирттерет. Ӗҫлекен ҫынсене хавхалантарма пӗлет 
вӑл. Мӗн ҫинчен те пулин каласа паратех. Уйӑх патне миҫе 
километрне те, тӗнчере миҫе тӗрлӗ халӑх пурӑннине те,



Петр Владимирович  
Ковский, Иосиф  Иванович  
Ш ашков тата Захар  
А лександрович А лександров  
Петрав уявёнче.

Петр Ковский сӑн ӳкерчӗкӗ.

енер-паян ӑҫта мӗн пулса j 
иртнине те... Калать-калать те j 
хулӑн блокночӗ ҫине пӑхса илет.
Кунта унӑн тем те пур. «Кёсьери 
энциклопеди», -  тет вёл ёна 
кулкаласа. Вӑрҫӑ хы ҫҫӑнхи. 
ҫулсенче вёл хулпуҫҫи урлё j 
ҫакнӑ полевой сумкӑран 
уйрӑлмастчӗ. Ун чухне унӑн | 
пуянлӑхӗ ҫавӑнта пулнӑ.

Захар Александрович I 
Александров ертсе пынипе 
«Янгорчино» колхозри 
партгосконтроль комитетне 
пулёшакан группа усӑллӑ ӗҫсем 
сахал мар тунё. Уншён группа 
председателё чи малтан хёйён 
активисчёсене Хурёнсурти Петр Шлыкова, Петр Крипчакова 
ытларах ырлать.

Акӑ тӑкӑрлӑка вӑтам пӳллӗ ҫын хыпӑнса тухать. 
Вёшти-вёшти тутарса пырать вёл. Нихҫан та хуллен 
ҫӳремест, никам та ёна утмёлта тесе каламасть, утти 
ҫавӑн пек. Пурнӑҫ утти те ҫавӑн пекех пулнё унён, 
васкавлӑн, ҫиҫӗмлӗн иртнё.

1906 ҫулта иккёри Сахар ашшёсёр тёрса юлнё. 
Ҫӑмӑл пулман ашшёсёр ҫемьере ун чухне, хальхи пек 
патш алӑх пулӑш ман. Ҫ ӗрпелти 4 класлё шкултан 
вёренсе тухнё та малалла кайма ш утлам алли те 
пулман. Граждан вӑрҫинче пиччӗшӗ пуҫне хунё тата. 
Совет влаҫӗ туса хурсан, чухёнсен комитечё хушнипе 
ҫамрӑк Сахар хресченсене ҫӗр валеҫсе панӑ ҫӗре 
хутш ӑннӑ , ҫам рӑксен  ертӳҫи  пулнӑ. Вӑй кӗрсен, 
ш ахтёра ф осф орит кӑларнӑ. Ялти Ч апаев ячёпе 
тёракан  кол хозра  бр и га д и р та , унтан райсовет 
ӗҫтӑвком ӗн инструкторӗнче, Вӑрнарти ҫу завочён 
директорӗнче ӗҫленӗ.



Вӑрҫӑра Захар Александров сержант Сталинграда 
хӳтӗлет, хастар салтак пёр хаяр ҫапӑҫура аманать. 
Сывалнӑ хыҫҫӑн -  каллех строя. Таганрог патӗнче ӑна 
контузи пулать, каллех госпиталь. Ун хыҫҫӑн танк 
училищ инче вёренет. М елитополь ҫывӑхӗнче ӑна 
виҫҫӗмӗш хут амантнӑ. Фашистсемпе ҫапӑҫасси унӑн 
ҫакӑнта вӗҫленет.

Вӑрҫӑран Сахар пичче йывӑр таврӑнать, икӗ ҫул килте 
сывалса пурӑнать. Унтан вёл колхоз агротехникӗ, 
пуҫламӑш  парторганизаци секретарӗ, Ял Совет 
ӗҫтӑвком ӗн секретарӗ, осем енатор, строительсен 
бригадирӗ пулса ӗҫлет.

Вӑл пире хамӑр ял вӑрманӗнче шӗшкӗ кастаратчӗ, ӑна 
турттарса эпир Туҫи тӑвайккинче саманпа хутӑштарса чӑх 
вити тӑваттӑмӑр. Темиҫе ҫул хушши унта колхозӑн чӑх- 
чӗп ферми ӗҫлетчӗ. Чӑххисене пирӗн кӳршӗри Хвакла 
Крипчакова пӑхатчӗ.

Пур ҫӗрте те канӑҫсӑр пулнӑ Захар Александровичӑн чӗри.
Ҫапла пурӑнать ялта коммунист, ыттисемпе пӗрех, 

анчах чунӗ уйрӑмрах. «Коммунизм ялавӗ», 1964 ҫулхи 
декабрь. 1962 ҫулхи августӑн 24-мӗшӗнче «Ҫӗнтерӳҫулӗ» 
хаҫатра манӑн ун  ҫинчен ҫырнӑ «Захар Александрович» 
ятлӑ статья тухнӑччӗ.

Аш-какай Фабрикинче
Ф ерма ирех вӑранать. Пуринчен малтан Захар 

Воробьевпа Ксенофонт Чернов ӗҫе тытӑнаҫҫӗ. Сысна 
пӑхакансем  пухӑниччен вӗсем темиҫе бак ҫӗрулми 
пӗҫерсе хатӗрлеҫҫӗ.

Кӗҫех лавсем те килсе ҫитеҫҫӗ -  апат турттаракансем 
ҫула тухма хатӗр...

Пӗве леш енче автомашина сасси илтӗнсе кайрӗ. 
Кӗҫех вӑл ферма картишне ҫитсе чарӑнчӗ.

-  Васкас пулать, Трофим Васильевич, -  сӑмах хушрӗ 
Николай Никифоров шофер ферма заведующине Васильева. 
-  Шӑн ирёлсе кайма пултарать, вара машинӑпа ҫула ан та 
тух. Шупашкар виҫӗ градус ӑшӑ пулать тесе пёлтерчё.



Машина ҫине сыснасем тиеме пуҫларӗҫ. Шухӑша 
кайса пӑхса тӑчӗ вӗсем ҫине Тамара Андреева. Пӗчӗкҫеҫ 
ҫурасене ҫакӑн пек пӗрер центнера яхӑн таякан пуличчен 
ҫитӗнтерме пайтах вӑй хумалла пулнӑ вӗт. Паянхипе 
шутласан, кӑҫал 228 пуҫ сысна самӑртса пачӗ.

Перасковья Маркова, Елизавета Козлова, Вера Кузнецова 
тата ыттисем те хастар. Кӑҫалхи вунӑ уйӑхра фермӑра 703 
сысна самӑртса патшалӑха панӑ. Самӑртма хупнисем тата 
600 пуҫ, 200-не Конституци кунӗ тӗлне аша памалла.

Аш -какай нумайрах туса илесси ӑратлӑ сысна 
усранинчен, ҫура нумайрах туса илнинчен килет. Амасем 
пӑхма чи ӑста, пултаруллӑ та ӗҫчен ҫынсене шанса панӑ.

Агапия Мулла -  вӗсенчен чи аслӑраххи. 20 ҫул 
фермӑра ӗҫлет. Кашни тӗп амаран 20,8 ҫура илнӗ, фермӑра 
пёрремёш вырӑна тухнӑ. Хаклӑ парнесем хушшинче Агапия 
Мулла РСФСР Верховнӑй Совет Президиумӗ панӑ Хисеп 
грамотине уйрӑмах пысӑка хурать.

Сысна амисене ҫиччӗн пӑхаҫҫӗ. Елизавета 
Афанасьева та Укахви аккаран нумаях юлмасть, кӑҫал 
кашни амаран 20,6 ҫура илсе ӳстернӗ. Галина 
Мефодьевапа Феодосия Ильина, Евгения Яковлева тата 
Александра Емельянова, Анна Максимова вӗсенчен кӑшт 
ҫеҫ сахалтарах ҫура илнё.

-  Вите ҫитменни пётерет-ха, сыснасем кивӗ ҫуртра 
шӑнаҫҫӗ, пӑсӑлаҫҫӗ, ҫавӑнпа ҫура сахалтарах пулчӗ, -  
пӑшӑрханать заведующи.

Акӑ, Виктор П лехановпа Василий Иванов ДКУ 
машинӑпа сахӑр кӑшманӗ вӗтетеҫҫӗ.

Кӑҫал фермӑн колхоза 100 пине яхӑн тупӑш памалла. 
«Ком.ялавӗ», 1964ҫ.

Коммунист ертсе пыракан Фермӑра
Троф им Василеьвич Васильев Вӑрнарти 

зооветтехникумран вӗренсе тухнӑ хыҫҫӑн нумаях та 
ӗҫлеймен, вӑрҫӑ пуҫланнӑ. Ялти ытти ҫамрӑксемпе пӗрле 
вӑл та фронта тухса кайнӑ. Пӗр ҫапӑҫура вӑл йывӑр 
аманнӑ, киле уксак таврӑннӑ. Суран тӳрленсе ҫитичченех



ӗҫе тытӑннӑ. Аллӑмӗш ҫулта ӑна ферма шанса панӑччӗ. 
Нумай тӑрӑшма тиврӗ вун ултӑ ҫул хушшинче.

Хальхи фермӑна унчченхипе танлаштарма ҫук ӗнтӗ. 
Улшӑннӑ, вӑйланнӑ. Кӑҫал 1200 сысна вырнаҫмалӑх 
типовой вите туса пӗтермелле. Авӑ, Михаил Крипчаков 
ертсе пыракан ҫамрӑксен ушкӑнӗ вагонетка валли хывнӑ 
рельс ҫумне бетон сарать.

-  Хӗлле те кунта сивӗ пулмасть, -  ӑнлантарать 
Михаил Федорович. -  Коридор тӑрӑх вырнаҫтарса тухнӑ 
пӑрӑхсенчен пёр пек ӑшӑ тухса тӑрать. Парообразователе 
те кӗҫех вырнаҫтаратпӑр. Витене кормокухньӑран пӑрӑх 
тӑрӑх вӗтетнӗ апат пырса тӑмалла...

-  Хул вӑйӗ те, пилӗк те юлмарӗ ӗнтӗ апат-шыв йӑтса, 
-  калаҫӑва хутш ӑнчӗ Мулла Укахвийӗ. -  Тинех 
механизаци уссине куратпӑр.

Ферма ветеранӗ Агапия Алексеевна савӑнӑҫӗ -  пӗтӗм 
ферма савӑнӑҫӗ. Акӑ пӗлтӗр кормокухньӑна лайӑх 
оборудовани вырнаҫтарнӑ. Ҫӗр улми транспортер тӑрӑх 
ҫуса тасатмалли машинӑна пырать, унта тасалнӑ хыҫҫӑн 
хутӑштаракан машинӑна ҫитет. Ҫӗрулми лайӑх пиҫсе 
ванать те, пӑтратса хатӗрлекен чана куҫать, унтах тураса 
вӗтетнӗ кӑшман пырать. Ӑна малтан пастоизготовитель 
витӗр кӑлараҫҫӗ. Ватнӑ ҫӗрулмипе вӗтетнӗ кӑшмана утӑ 
ҫӑнӑхӗпе хутӑштараҫҫӗ. Насус пулӑшнипе хатӗр апат пӗр 
пӑрӑх тӑрӑх вите коридорне пырать, теприне кантӑк витӗр 
картишне кӑларнӑ. Унтан лав ҫине тиеҫҫӗ. Апат мӗн чухлӗ 
перекетленет, ал ӗҫӗ чакать.

Укахвисемпе Анюҫҫасем тӗлленмен те ку ҫӑмӑллӑх 
килессе фермӑна. Уншӑн тӑрӑшаканӗ, ҫине тӑраканӗ вара 
Трофим Васильевич Васильев пулчӗ. Хастар коммуниста 
нумаях пулмасть «Хисеп палли» орденпа наградӑларӗҫ. 
Ҫав орденах Агапия Алексеевна Мулла та илме тивӗҫлӗ 
пулчё. «Ком.ялавё», 1966 ҫулхи июль.

Касхи ҫутӑсем
Тавралӑха каҫ чаршавӗ карсанах Ҫӗрпел шкулне ҫӗр 

пӑхакансем пухӑнаҫҫӗ.
Шӑнкӑрав сасси вӗренекенсене класа хӑвалать. 

Вӗсемшӗн парттисем те тӑвӑр, хӑшӗсем аран-аран 
хӗсӗнкелесе лараҫҫӗ. Дежурнӑй учителе ура ҫине 
тӑрса пӗлтерет:

- Класра паян Николай Никифоров ҫук. Рейсра.
Хурӑнсурти Вырӑс Кули текенскер -  класри 17 ҫынран

пӗри. Вӑл -  шофер. Паллӑ ӗнтӗ, ҫӑмӑл ӗҫ мар, паян та, 
авӑ, вӑрмана вутта кайнӑ та, вӑхӑтра таврӑнайман. Кам 
пӗлет, тем пулнӑ ҫулра. Унӑн юлташ ӗсем Виктор 
Плехановпа Николай Иванов -  трактористсем. Алексей 
Иванов -  хурт-хӑмӑр ӑсти. Ӗҫре хастар, вӗренӳре маттур, 
-  ҫакӑн пек характеристика пачӗҫ вёсем ҫинчен.

Акӑ камсем вӗренеҫҫӗ каҫхи шкулта! Пӗтӗмпех 
ӗҫченсем! Пӗр вунпӗрмӗш кпасра анчах мар, саккӑрмӗшпе 
тӑххӑрмӗшсенче те.

Хрисан Васильевич Васильев учитель журнал ҫине 
тепӗр хут пӑхса илет те, ҫӗнӗ темӑна ӑнлантарма тытӑнать. 
11-мӗш класра обществоведени урокӗ пуҫланать.

Валентин Шлыковшӑн математика питӗ интереслӗ. 
Вӑл ӑна ачаранпах юратнӑ. Астӑватӑп, унпа пӗрле иккӗ 
ҫине иккӗ хума пире 1-мӗш класра Нина Николаевна 
Баюкова учительница вӗрентнӗччӗ.

Унсӑр пуҫне тата эпир Михаил Васильевич Скворцов 
математикӑн урокӗсене те каҫса кайсах итлесе 
тӑнлаттӑмӑр. Хими урокӗсенче Валентина Матвеевна 
Матвеева каласа ӑнлантарнине чунтан пуҫа хывнӑ.

Акӑ ун умӗнче халӗ хӑй кӑмӑллакан виҫҫӗмӗш 
вӗрентекен Любовь Ильинична Александрова.

-  Пифагор теоремине кам каласа парать? -  ыйтать 
вёл класран. Унтан, алӑ тӑратнӑ Валентин Шлыкова 
асӑрхаса, ӑна доска умне тухма сёнет.

-  Гипотенуза квадрачё катетсен квадрачён суммипе 
пёр тан, -  шыв пек юхтарса капать Валентин, унтан 
теоремӑна чертеж ҫинчи тӗслӗхпе кӑтартса парать.

Журнал ҫине «5» ӳкет. Иккёшё те савӑнаҫҫӗ.



«Шкулта чи лайӑх вӗренекен 
кам?» -  тесе ыйтсассӑн, пурте 
Валентин Шлыков механизатор 
ятне асӑнаҫҫӗ. Пур предметпа та 
унӑн пёр паллӑ -  «5».

Иккӗмӗш специальнӑҫ 
илекенсем те пур шкулта.

-  Мён пулать халь? -  ыйтрё 
Геннадий Ярушин ҫумра ларакан 
юлташёнчен.

-  Машиноведени, -  пуҫне 
ҫӗклемесӗрех ответлерӗ лешӗ.

Ҫав вӑхӑтрах класа Георгий 
Гаврилович Дубанов ҫитсе кӗчӗ. 
Техникӑна ӑста пӗлекенскере ӑна 
пурте хисеплеҫҫӗ. Вӑл Ҫӗрпел 
ялӗнче пёрремёш шофер пулнӑ, 
пёрремёш хут руль умне 30 ҫул 

каялла ларнӑ. Халӗ -  1-мӗш класлӑ шофер, ӑста специалист. 
Ҫавӑнпа унтан вӗренесшӗн, ҫавӑнпа ӑна тӑнласа итлесшӗн 
ҫунаҫҫӗ. Паянхи тема: «ГАЗ-51» автомашина двигателӗн 
ҫунтармалли тата сивӗтмелли системисем» ятлӑ. Схема 
тӑрӑх пурте ун хыҫӑн йӗрлеме тытӑнчӗҫ.

Гена Ярушинӑн шофер пулас ӗмӗт тахҫанах ҫуралнӑ. 
Халӗ черет ҫитрӗ. Тӑрӑш, вӗрен ҫеҫ. Ҫапла тӑвать те Гена. 
8-мӗш класран вӗренсе тухнӑ чухне кӑҫал ытти 21 ҫынпа 
пӗрле тракторист удостворенине илнӗччӗ. Вӑтам шкул 
пӗтернӗ тӗле иккӗмӗш специальнӑҫ- шофер специальнӑҫне 

алла илет.
Хурӑнсур каччи хӑйсене вӗрентекен Любовь Ильинична 

ҫине те питӗ ӑмсанса пӑхать. «Эх, пулсанччӗ ҫак чиперкке 
манӑн мӑшӑрӑм...» -  тесе ӗмӗтленет.

Ялти пӳрт чӳречисенче чылайччен ҫутӑ сӳнмест. 
Кӑнтӑрла ӗҫлесе ӗшеннӗ, каҫпа пӗлӳ тинӗсӗнче ишсе 
хавхаланнӑ ҫамрӑксем ыранхи уроксене хатӗрленеҫҫӗ. 
«Ҫӗнтерӳ ҫулӗ», 8.12.1963ҫ.

Геннадий Петрович Ярушин. 
В ладим ир Кузьм ин сӑн 
ӳкерчӗкӗ.___________________



ҪУНАТЛӐ ӖМӖТ
Хурӑнсур Ҫармӑс ялӗн хӗвеланӑҫ енчи пӗр урамне 

ӗлӗкрех Тӑхӑр арӑм ҫучӗ тенӗ. Каярахпа, ҫав урам тата 
сарӑлса вӑрӑмланчӗ, ҫирӗм пилӗк киле ҫитрӗ. Пурнӑҫ 
аталанӑвӗнче унӑн ячӗ те улшӑнчӗ. Ятне хамӑр кӳршӗри 
шӳте юратакансемех тупса пачӗҫ-ха. Пирӗнтен инҫех те мар 
тӑлпан кӗлеткеллӗ, вӑрӑм сухаллӑ, сӑмах-юмах ҫаптарма 
юратакан Карачӑм мучи пурӑнатчӗ. Темшӗн ун ятне пачӗҫ 
урама. Мучи ҫумӗнче яланах ача-пӑча вӗлле хурчӗ пе 
явӑнатчӗ. Тӗрлӗрен вӑйӑ выляттӑмӑр, юрӑ юрлаттӑмӑр 
ушкӑнпа. Стеклов Эверккин янӑравлӑ сасси уйрӑмах ҫиеле 
тухатчӗ. Уҫӑмлӑн та ҫӑмӑллӑн тӑсатчӗ вӑл юрра:

Улма пахчинче,
Хӗвел ӑшшинче 
Саркайӑк юрлать,
Сасси ян каять...

Пирӗн юрӑ ял хушшинчен уя кӗрлесе тухатчӗ. Икӗ 
каслӑ плугпа ака тӑвакан, лобогрейкӑпа-жнейкӑпа тулӑ 
ҫулакан, лашапа кӗлте кӳрекен, молотилкӑпа авӑн 
ҫапакан, Вӑрнара лавпа тырӑ турттаракан Эверкки ывӑнма 
пӗлмесӗр юрлатчӗ.

Эверкки ашшӗ, Гаврил, вӑрҫӑра пуҫне хунӑччӗ. 
Амӑшӗпе, аслашшӗпе тата Кӗтерин аккапа ӳсрӗ ача. Унтри 
Ҫитӑрч унран хӑй пекех столяр, платник, кантӑк ӑстаҫи 
тӑвасшӑн пулнӑ. Анчах Эверкки сарайӗнчен урамалла, 
кӳршӗсем еннелле туртӑнатчӗ. Йӑван мучӑшӗ лашасем 
пӑхатчӗ те, ҫавӑнтах каяс килнӗ унӑн. Аслашшӗ те вара 
ӑна сава турпасӗпе хӑй ҫумне явакласа кӑкарас темен, 
чунӗ туртнӑ ӗҫех вырнаҫма ирӗк панӑ.

Лаша пӑхса пурӑнчӗ пӗр вӑхӑт Эверкки. Ҫамрӑк конюх 
кӑнтӑрлапа урхамах кӗтӗвне шыва кӗртме Ваньки пӗвине 
илсе пыратчӗ. Эпир, пӗчӗкреххисем, лашасене ҫуса 
тасатма пулӑшаттӑмӑр. Юланутпа ҫиле хирӗҫ ӑмӑртса 
чупма та ҫавӑн чухнех вӗреннӗччӗ. Колхозӑн аслӑ конюхӗ 
Йӑван Федорч ырлатчӗ ӗҫчен качча. Лашасемпе район 
ӑмӑртӑвӗнче мала тухсан, Эверкки ҫирӗм пилӗк тенкӗ

преми илнӗччӗ. Пёрремёш  премиш ӗн мён тери 
хӗпӗртенӗччӗ вӑл!

Вӑрҫӑ хыҫҫӑнхи ҫулсем пирӗншӗн савӑнӑҫ ҫулӗсемех 
пулман-ха. Выҫӑллӑ-тутӑллӑ хырӑмпа, ӑшӑтайман начар 
тумтирпе ӗҫлесе пурӑннӑ вӑхӑтра Эверкки хурланса ҫак 
юрра та юрласа пӑхатчӗ:

Яштак пӗвӗм, кӑвак куҫӑм 
Авкаланса, хуҫкаланса вӑл ҫитӗнчӗ, 
Калама та ҫук.
Ял-йыша юраймарӗ, сая кайрӗ...

Ҫапах та ытлашши тунсӑх пустарман Эверкки хӑйӗн 
чунне. Темле йывӑр вӑхӑтра та пуҫа усман. Аслашшӗ ҫӗре 
кӗрсен, амӑшӗ вӑхӑтсӑр вилсен, пӗтӗм хуҫалӑх терчӗ ун 
ҫине тиенчӗ. Самаях пусрӗ, сисӗмлех хутлатрӗ-мӗн ҫав 
нуша йывӑрӑш ӗ ҫам рӑк кӗлеткене. Ҫапах амантса 
хутлатаймарӗ вӑйлӑ ҫан-ҫурӑма. Тӳрленсе, пуҫа ухса, 
ҫивӗч куҫпа витӗр пӑхса утрӗ пурнӑҫа хирӗҫ Стеклов. Пӗр 
ӗмӗчӗ ҫеҫ унӑн умрах ҫунса кайрё. Хӑйсен ҫумӗнчи Мирун 
мучи ачисем пекех нумай вӗренес тесе ӗмӗтленетчӗ... 
шӑпах ҫунатлӑ ӗмӗт уншӑн пурнӑҫ вӗҫевӗ пулаймарӗ. Мӗн 
тӑвӑн ӗнтӗ, шӑпи ҫавнашкал пулса тухнӑ пулсан. Юратнӑ 
ӗҫре вӑл пурпӗрех хастаррӑн вӗҫрӗ -  чунне кантарчӗ.

Аллӑм ӗш  ҫулта, ҫӗрпелсем пе тата тукайсем пе 
пӗрлешнӗ хыҫҫӑн, пысӑклатнӑ хуҫалӑхӑн сысна фермине 
Хурӑнсурта туса хучӗҫ. Ҫирӗп чӗреллӗ коммуниста 
Трофим Васильевич Васильева шанса панӑччӗ ҫӗнӗ 
ф ермӑна. Выльӑхш ӑн чунне пама хатӗр ҫынсенчен 
пухнӑччӗ вӑл ӗҫ эртелне. Агапия Мулла, Анисия Фомина 
ячӗсем республикипех янӑратчӗҫ. Ҫавӑн чухне чӗннӗ те 
Эверккие Трофим Василеьвич хӑй патне.

Лаш асенчен те уйрӑлас килмен унӑн, ҫӗнӗ ӗҫ те 
кӑмӑла хӑпартнӑ. Килӗшнӗ вара вӑл фермӑра ӗҫлеме, 
сыснасем самӑртма тытӑннӑ.

Механизаци тени ун чухне фермӑсенче ҫукрахчӗ. 
Виҫҫӗр-тӑватҫӗр сыснана тӑрантарма, шӑварма, витери 
тислӗке тасатма ҫӑмӑлах пулман ӗнтӗ. Кунӗн-ҫӗрӗн вӑхӑта



фермӑра ирттеретчӗҫ вӗсем. Хушӑран килтен пулӑшу та 
кирлӗччӗ. Ирӗклӗ самантсенче арӑмӗ, Анфиса, пайтах 
чупнӑ фермӑналла.

Вӑрҫӑ хыҫҫӑн саман кирпӗчрен купаласа тунӑ витесем 
нумая чӑтаймарӗҫ, пӗчӗккӗн-пӗчӗккӗн ишӗлсе пычӗҫ. 
Колхоз ҫӗнӗ витесем тума пуҫланӑччӗ. Строительство 
материалӗ, укҫи-тенки ҫитменни касатчӗ. Ҫавӑнпа стройка 
вӑраха тӑсӑлнӑччӗ. Аш-какайне патшалӑха ҫулсерен 
ытларах та ытларах сутмаллаччӗ. Правлени йывӑрлӑхран 
тухм алли майсем ш ыратчӗ. Ҫавӑн чухне колхоз 
председателӗ Василий Игнатьевич Романов, ферма 
заведующийё Трофим Васильевич сӗннипе, самӑртакан 
сыснасене лагере куҫарма йышӑннӑччӗ. Яланлӑха мар -  
вӑхӑтлӑха. Фермӑран виҫҫӗр чалӑш аяккарах, Мӑн 
Киремет ҫырми пуҫне, ҫӑмӑлрах витесем туса лартнӑччӗ. 
Ҫавӑнта хупрӗҫ амӑшӗнчен уйӑрнӑ ҫурасене. Малтан 
хӗрсем пӑхрӗҫ, унтан Эверкки «хуҫа» пулса тӑчӗ. Пилӗк 
ҫула тӑсӑлчӗ вӑхӑтлӑх лагерь. Темиҫе пин сысна 
самӑртса ӑсатрӗ вӑл унтан. Апат турттарса хатӗрлекенсем 
те маттурччӗ ҫав. Михаил Иванович Ивановпа Василий 
Иванович Иванова виличченех ырӑпа асӑнӗ Стекпов.

Уйсем тасалма пуҫланӑччӗ ӗнтӗ. Ҫывӑхрах ял халӑхӗ 
выльӑх кӑшманӗ кӑларать. Эверкки, сыснасене апат панӑ 
хыҫҫӑн, Киремет ҫырмин юппине, сӑмсаха, тухрё. Ывӑннӑскер, 
канма ларчӗ. Аялта ҫӑлкуҫ шывӗ ҫуталса выртать. Пӑваяль 
енчен лӑпкӑ ҫил вӗрет. Чун уҫӑ. Кӑмӑл тулли. Сисмесӗрех 
чӗлхе ҫине юрӑ сӑмахӗсем туха-туха пычӗҫ:

Ҫитнӗ телейшӗн, аслӑ тивлетшӗн,
Вӑй-хал ӳснишӗн чун хӗпӗртет...

Ҫурӑм хыҫӗнче ура сасси илтӗннипе вӑл шартах сиксе 
ҫаврӑнса пӑхрӗ, хӑй патнелле ҫывхаракан председателе 
асӑрхаса ура ҫине тӑчӗ. Романов ӑна алӑ пачӗ те:

-  Санпа пӗрле, Аверкий, хамӑн та юрлас килсе кайрӗ 
капла, -  терӗ кулкаласа.

-  Юрлар, Василий Игнатьевич, кӑмӑл пур чух савӑнар, 
-  колхоз хуҫи юрӑ юрлама юратнине аса илсе савӑнӑҫлӑн



йӑл кулчӗ Стеклов. -  Ытарайми ҫӗн ырӑ кун-ҫулшӑн ҫӗр 
ҫул та пин ҫул пурӑнас килет.

Василий Игнатьевич унпа «Телейлӗ пурнӑҫ юррине» 
пӗр ҫаврӑм юрласа илчӗ те, ун куҫӗнчен пӑхса, ыйтрӗ:

-  Т ӗ р ӗ сси не  кала, А веркий , й ӑлӑхм арӑн-и  эс 
сысна пӑхса?

Мӗншӗн апла ыйтатӑн, Василий Игнатьевич? -  
тӗлӗнчӗ Стеклов.

-  Хӑш-пӗр арҫынсем, йывӑрлӑха тата ҫӑрӑлчӑка 
чӑтаймасӑр, фермӑран пӑраха-пӑраха тарчӗҫ те...

Стекпов суймарӗ, председателе чунне уҫса пачӗ:
-  Йӑлӑхма -  йӑлӑхман. Хӑнӑхнӑ ӗҫ -  алӑ ҫемми. Ӗҫе 

юратмастӑп пулсассӑн-и, эпӗ паянхи кун та ҫак сӑмсахра 
юрласа ларас ҫук. Йывӑрри, пытармалли ҫук, чӑнах та, 
йывӑр ӗнтӗ. Ҫак хулсемпе ҫавӑрттар-ха кашни ҫул ҫав кӗтӳ 
валли. Авӑ, епле янраттараҫҫӗ вӗсем, шельмӑсем? Пирӗнтен 
те чаплӑрах шӑрантараҫҫӗ. Ҫук, пӑрахма шутламан-ха эпӗ 
ферма ӗҫне. Эпир чӑтма ҫуралнӑ -  чӑтатпӑр.

-  Куратӑн-и? -  аллиле ферма еннелле тӗллесе 
кӑтартрӗ председатель. -  Ҫӗнӗ вите епле шап-шуррӑн 
ҫуталса ларать? Ҫавӑнта куҫмалла пулать. Кӑҫалах. 
Унта кунти пек алӑ вӗҫҫӗн нумаях ӗҫлемелле пулмӗ. 
Механизаци вӑй илӗ малашне. Ҫитет пуль сире кунта 
нушалантарса.

Ҫынпа ӑшри туйӑмпа калаҫма пултарнӑшӑн, яланах 
унӑн хуйхи-суйхине ӑнланса пулӑшнӑшӑн Стеклов кӑна 
мар, ял ҫыннисенчен нумайӑшӗ юрататчӗҫ председателе. 
Халӗ те Эверкки, ун куҫӗнче ҫиҫекен кӑмӑллӑх вутне 
асӑрхаса, ун аллине тӑванла чӑмӑртарӗ:

-  Тавтапуҫ, Василий Игнатьевич, пире хисепленӗшӗн.
Ҫак тӗлпулу хыҫҫӑн Киремет ҫырми пуҫӗнчи лагере

кӗҫех пӗтерчӗҫ. Аверкий Стеклов ҫӗнӗ витене -  шурӑ 
витене -  куҫрӗ. Кунта, чӑнах та, «ҫӑтмахри пекех» туйрӗҫ 
сысна пӑхакансем малтанлӑха. Апат трансортерпа килет. 
Шыв йӑтас хуйхи ҫук. Тислӗк кӑларма ҫӑмӑл. Шалта ҫутӑ, 
ӑшӑ, таса.



Хавхалану тэтах ӳснӗччӗ Стеклован. Ҫав хӗле мӗнле 
каҫса пӗтнине те сисмерӗ вӑл. Ҫурхи кун ун валли ӑшӑ 
парне илсе килчӗ. Аслӑ ҫулпуҫ Владимир Ильич 
ҫуралнӑранпа 100 ҫул ҫитнӗ ятпа ӑна юбилей медалӗ 
пачӗҫ. Унчченех мухтавӗ унӑн таврана саланнӑччӗ-ха, 
анчах ҫак награда уншӑн пурнӑҫри кӗрешӳ ҫитӗнӗвне 
пӗтӗмлетсе ҫирӗплетекен хакпӑран та хакӑ япала пекех 
туйӑнчӗ. Ҫак хӗрӳ вӑхӑта Стеклов хавасланса аса илет.

-  Ӗҫлеттӗмӗрччӗ те ӗҫлеттӗмӗрччӗ, ваҫка, хамӑр та. 
Ултӑ уйӑхра ҫӗр аллӑш ар килограма ҫитерсе 
сутаттӑмӑрччӗ сыснасене. Ашӗ те, укҫи те пурччӗ 
колхозӑн. Ҫӗрш ер пин тенкӗ тупӑш  илеттӗмӗр. 
Шупашкара, выльӑх-чӗрлӗх пӑхакансен канашлӑвне 
кайсан, мана та парне пачӗҫ. Ку таранчченех унпа сухал 
хырса пурӑнатӑп. Халӗ эпир ун чухнехи пекех тухӑҫлӑ 
пы раймастпӑр пек. Ҫӗр вунш ар -  ҫӗр ҫирӗмш ер 
килогрампах сутатпӑр. Начар сысна -  начарах ҫав. Апачӗ 
ҫав-ҫавах тухса каять. Мӗншӗн-ши? Хамшӑн мар эп, 
колхозшӑн кулянатӑп. Чӗре ыратать, -  калаҫнӑ май 
ҫамкине картлантарать Аверкий.

Каллӗ-м аллӗ хӑвӑрт 
уткалать, янравлӑ сассипе 
пӳлӗме тултарать:

-  Эпӗ хам халӗ амасем 
пӑхатӑп тесе сы снасене 
самӑртакансене хурламастӑп.
Тен, вӗсем пирӗнтен те 
ытларах тӗрмешеҫҫӗ пуль.
Унчченхи пуҫлӑха ырласа 
хальхине те ятламастӑп.
Паянхи хуҫа та, Ваҫҫук, 
м аттур, ай-яй, пурне те 
сиктерет, камне-мӗнне пӑхса 
тӑмасть. Ҫичӗ ҫул пӗрле 
ӗҫлесе унпа пайтах пиҫнӗ.
Эпӗ ку тарана ҫитсе фермӑра

(

Василий Мефодьевич Мефодьев. 
Колхозсем пӗрлешнӗ хыҫҫӑн хытӑ 
ӗҫленӗ. Хуҫалӑх заведующийӗ, 
коммуналлӑ хуҫалӑх начальникё 
пулнӑ.



япӑх ҫынпа та ӗҫлесе курман, хам та япӑх ӗҫлемен пек- 
ха. Ҫитмӗлмӗш ҫул хыҫҫӑн тата тепӗр медаль пачӗҫ. 
Мухтав грамотисем пӗрмаях илсе тӑнӑ... Ак ҫак вымпел 
маншӑн, туслӑх вымпелӗ, питӗ хаклӑ. Эпир ӑна районта 
саккӑрӑн ҫӗнсе илнӗччӗ.

Пӳртӗнче, алӑкран кӗрсен сылтӑм енче, илемлетнӗ 
пурҫӑн татӑкӗ ҫакӑнса тӑрать. Рамка ӑшӗнче, кӗленче 
айнех майласа вырнаҫтарнӑ ӑна. Украинӑри Золотоноша 
районӗ вӑрнарсемпе тахҫанах ӑмӑртать-ҫке. Аслӑ Октябрь 
аллӑ ҫул тултарнӑ ятпа пынӑ туслӑ кӗрешӳре ҫӗнтернӗшӗн 
панӑ ҫав вымпела Аверкий Стеклова. Иртнӗ ҫулхи 
хӗллехи тапхӑрта ҫитӗнӳ тунӑшӑн КПСС обкомӗпе Чӑваш

АССР Министрсен Совечӗ 
панӑ Хисеп грам отине 
ш ӑпах ун ҫумне ҫакма 
хатӗрленетчӗ вӑл.

-  Хам ҫур ӗмӗр ҫитнӗ 
тӗле пулчӗ ку ӳсӗм, -  
грамотӑна ачаш ланӑн 
ҫавӑркалать Аверкий 
Гаврилович. -  Ӗҫлекене, 
вӑй хурса тӑрӑшакана пирӗн 
ҫӗршывра питӗ хисеплеҫҫӗ. 
Ку -  лайӑх ӗнтӗ. Анчах эпир 
чапшӑн, вӑрӑм укҫашӑн ҫеҫ 
тар тӑкмастпӑр. Ман хамӑн 
тем пек фермӑна маларах 
кӑларас килет, колхоза 
пуянлатас килет, ҫӗршыва 
вӑйлатас килет. Ҫав 

кӑмӑлпа ӗнтӗ хавхаланса юрла-юрлах ӗҫлетӗп. Юрӑ мана 
ӗҫре пулӑшать.

Аверкий Стеклов фермӑра пӗр-пӗччен ҫӗнтерӳҫӗ мар. 
Ӗҫчен эртелте унашкал паттӑрсем татах пур. Хӑйпе 
ӑм ӑртакан Елизавета М айорова та унран юлма 
шутламасть, тепӗр чухне иртсе те каять. Ҫакӑ вара ӑна,



арҫынна, хытах шухӑшлаттарать. Кӑҫал кашни амаран 
вунсакӑр ҫураран кая мар илмелле-ҫке вӗсен иккӗшин 
те.... Сысна пӑхакан, сысна самӑртакан кашни ҫынах 
фермӑра пысӑк тӗллевш ӗн - пилӗкҫуллӑха ӑнӑҫлӑ 
вӗҫлессишӗн ҫине тӑрать. Хайхи Аверкий Гаврилович 
«маттур Ваҫҫук» текен Василий Мефодьевич Мефодьев 
коммунист ертсе пыракан ферма районти ӑмӑртура та, 
республикӑра та пӗрре кӑна мар мала тухнӑ.

-  Ҫак пилӗкҫуллӑха тултармасан вара пире ҫӑкӑр 
ҫитерме те юрамасть, - капать Стеклов. -  Эп хам тахҫанах 
ҫапла йышӑннӑ: пилӗкҫуллӑх вӗҫӗнче фермӑра икҫӗр 
ҫураллӑ пӗр кӗтӳ пухатӑп -  йышӑннинчен ытларах илнӗ 
ҫурасенчен. Сӑмах пурнӑҫа кӗнӗ пек туйӑнать-ха. Аван 
парне пулать колхоза.

Кашниех унашкал 
ӗмӗтпеӗҫлесен, паллах, 
эртел ӳсӗмӗ тэтах та 
вӑйланӗ. Ферма ӗнтӗ 
вёсен ыттисенчен 
уйрӑмрах, ӑратлӑ 
ферма. Шурӑ тӗслӗ 
украин сыснисем 
ӳстерсе сутаҫҫӗ -  сахал 
мар тупӑш илеҫҫӗ.
Кунта вара Стекпов тӳпи 
те пӗчӗк мар.

Вӗренсе ҫитнӗ 
вӑл сыснасем пӑхма.
Хутӑш силосне те, 
ҫӗрулмипе кӑшманне 
те, авӑртнӑ тыррине 
те, ытти апатне те хӑш 
вӑхӑтра мӗн чухлӗ 
памаллине куҫ хупсах 
пӗлет. Кӗркунне, 
сыснасене чуптарса

Кӳрш ӗ хӗрӗсем (сулахайран  
сы лтӑмалла): Пӑштрик Гали тата Упа 
Михвачён Анфиси -  Аверкин пулас арӑмӗ. 

Петр Ковский сӑн ӳкерчёкӗ.



хӑварнӑ хыҫҫӑн, питӗ хуравлӑ тапхӑр пуҫланать иккен. 
Вы льӑхсене асӑрханса пӑхмалла, тутлӑхлӑрах 
тӑрантармалла. Декабрьпе январьте уйрӑмах хӗрӳ вӑхӑт. 
Витере кашни кун ҫӗнӗ сасӑ янӑраса каять: вуннӑ, ҫирӗм, 
хӗрӗх... Талӑкӗ-талӑкӗпех куҫран вӗҫертмест пётё амасене 
Стеклов.

-  Ҫӗрле ытларах ҫуралаҫҫӗ-ҫке, шельмӑсем, -  пуҫа 
пӑркалать вӑл. -  Йёркеллё чухне ю рать-ха, сехет 
ҫурӑсенче вун-вуник ҫура чиперех кун курать, теприн вара 
пилӗк е вунӑ сехете те тӑсӑлать. Хушӑран хвельшӑр 
вырӑнне те пулса курма тивет вара.

Савӑнӑҫӗпе хуйхи-суйхи те пӗрлех пулса пырать-мӗн 
пурнӑҫра. Аверкий Гаврилович та фермӑра ҫавӑн чухне 
ӗҫлесе тем те курса тӳснӗ пуль. Пӗррехинче, аслатиллӗ 
ҫумӑр вӑхӑтӗнче, аҫа ҫапнипе ӑратлӑ сысна ами вилнӗшӗн 
куҫҫуль те кӑларнӑччӗ. Тепрехинче сысна аҫипе ҫапӑҫса 
курнӑччӗ, больницӑрах выртма тивнӗччӗ ун хыҫҫӑн. 
Сыснасем чирлени те, ҫурасем ӑнсӑртран вилни те, вилӗ 
ҫура ҫурални те хуйхӑ уншӑн. Ҫынна палӑртмасӑр, 
чӑтӑмлӑн ирттерсе ярать вӑл унашкал хуйха-суйха, умри 
ӑнӑҫлӑх мелӗпе хӑйне хӑй лӑплантарать.

Туслӑ ҫемье вёсен. Тӑнӑҫ пурнӑҫ. Кил-ҫурчӗ чаплӑ. 
Юратнӑ арӑмӗпе, Анфисӑпа, виҫӗ ывӑл пӑхса ҫитӗнтернӗ. 
Виҫҫӗш ӗ те Совет Ҫ арӗнче. Вӗсенчен илнӗ ҫыру 
сӑмахӗсемпе хӑйсене хӑйсем лӑплантараҫҫӗ, вӗсемпе 
ашшӗ-амӑшле мухтанаҫҫӗ.

Кӑшт ӳпӗнерех, васкавлӑн утать вӑл, ҫынпа хирӗҫ 
пулсан, ӑна хаваслӑн, янравлӑн сывлӑх сунать. Юрӑри 
пек авкаланса, хуҫкаланса ҫитӗнчӗ пулин те унӑн ҫамрӑк 
пӗвӗ, пурпӗрех сая каймарӗ, ял-йыша юратрӗ, колхоза 
савӑнтарчӗ, ҫӗршыва ырӑ кӳчӗ. Карачӑмкассисен хастар 
ятне ямарӗ. Ҫавӑнпа Аверкий Стекловӑн сасси юрланӑ 
чухне те таврана ян каять. «Ком.ялавӗ», 2 6 .1 2 .1984ҫ. 
Облпрофсоветпа Чӑваш АССР Ж урналисчӗсен союзӗн 
тага «Коммунизм ялавӗ» хаҫат редакцийӗн «Ӗҫ ҫынна 
илем кӳрет» конкурсӗнче 1-мӗш преми илнӗ.



АСӐМРИ КУНСЕМ
1964 ҫулхи октябрь уйӑхӗ.
Канашран Ҫӗмӗрленелле темиҫе ҫул каяллах пысӑк 

вольтлӑ электролини карса тухнӑччӗ. Юлашки вӑхӑтра 
пирӗн ялта та юпасем лартса пралуксем карчӗҫ, ферма 
патне подстанци турӗҫ.

Акӑ ял каҫ пуласпа нихҫан курман-пулман ҫутӑпа 
ялкӑшса кайрӗ. Таҫун Гени, электрик, кил тӑрӑх камӑн 
мӗн-мӗн кӑлтӑк пуррипе-ҫуккине тӗрӗслесе ҫӳрет.

Пӳрт маччинчен ҫакӑнса тӑракан ҫаврака кӗленче 
ялкӑшса кайнӑ саманта нихҫан та манас ҫук. Анне 
хӗвелтен хупланӑ пек аллине куҫӗсем  ҫине тытса 
лампӑчкӑ енне, унтан стена ҫинчи Ленин портречӗ енне 
пӑха-пӑха илчӗ те, ҫапла каларӗ: «Ҫакӑ-и-ха вара «Ильич 
лампӑчки?» Хӑй ҫав вӑхӑтрах шывланнӑ куҫӗсене тутӑр 
вӗҫӗпе шӑлса илчӗ. Атте электроплиткӑпа чей вӗретме 
лартрӗ.

Ӑнланатӑп аннене, хӑйчикки, краҫҫын лампи ҫутипе 
ӗмӗрне ирттернӗ пиншер чӑваш хӗрарӑмӗсенчен пӗрне, 
киле электричество кӗнипе савӑнса куҫҫулӗ 
кӑларнӑскерне, лайӑх ӑнланатӑп.

Вӑрнарта «Рубин-102» телевизор туянтӑмӑр, укҫа 
ҫитмест те -  кредитпа. Ялта ун чухне Иосиф Михайловпа 
Илья Ананьев килӗсенче кӑна ҫуталатчӗ «кӑвак экран». 
Каҫпа пӗтӗм кӳршӗ пухӑнать, урайӗнче утма ҫук.

1964 ҫулхи ноябрь.
Чӑрӑшкас Мӑрата Кӗтерне аккасем патне кӗр сӑрине 

кайса килтӗмӗр. Петравра пирӗн тӑвансене Ҫимун 
пиччесем те илсе каҫаҫҫӗ те, Хветӗр Михалч йыснапа 
амӑшӗ вӗсене те ҫиламах илсе пыма каланӑ. Вӑйлӑ ҫил- 
тӑман тухрё те, пирӗн лаша Пӑваялӗнчен Туҫи Ҫармӑс 
еннелле юртнӑ. Аран-аран ҫул тупса яла ҫитрӗмӗр.

Мӑртюш Ахванеҫӗсем Ҫӗпӗре кайсан, вӗсем вырӑнне 
Талтти Ҫимунӗ куҫрӗ. Пӑртас хӗрне Анюка туйпа илсе 
килчӗ. Пирӗн ҫемьесем туслашрӗҫ.

Крипчаксен урамӗнчи Мӗтри Ахванеҫӗн Ҫимунӗ

фронтра ҫапӑҫнӑ, вӑрҫа Анӑҫра вӗҫленӗ. Пире Австри 
укҫисене парать, Вена хули ҫинчен каласа тӗлӗнтерет.

Йысна пирӗн пата пынӑччӗ те, инке ӑна хӑйсем патне 
чӗнсе каҫрӗ. Ҫавӑн чухнехи сӑн ӳкерчӗк сыхланса юлнӑ 
манӑн альбомра.

Ку ӳкерчӗкре вёсен тӑватӑ ачи ҫеҫ. Йышӗ хушӑнсах 
пычӗ. Каярахпа инкене «Ача амӑшӗ-героиня» хисеплӗ ят 
пачӗҫ. Ачисем аякка саланса пӗтрӗҫ, инкепе Ҫимун пичче 
вӑхӑтсӑр вилчӗҫ. Килӗнче халӗ Петя ҫемйипе пурӑнать. 
Утарти вунӑ ачаллӑ ҫемьерен вунӑ ачаллӑ ҫемьене качча 
килнӗ Маруҫ Хурӑнсур кинӗ-инки пулса тӑчӗ. Вёсен те 
ачисем алӑра йӑттармаҫҫӗ ӗнтӗ, хӑйсен пурнӑҫ ҫулӗсене 
шырама пуҫланӑ.

Ыр кӑмӑллӑ, ш анчӑклӑ кӳрш ӗсем вӗсем пирӗн, 
ваттисен туслӑхне малалла тӑсаҫҫӗ.

1979 ҫулхи мартӑн 15-мӗшӗ.
«Тымар» романа ҫырса пӗтертӗм. Унӑн тӗп геройӗ 

Максим Максимович Крутов хамӑн кӑмӑл-туйӑмлах, ӗмӗт- 
шухӑшлах пулса тухрӗ. Макҫӑмӑн мӑшӑрӗ Маруҫ, Мария 
Никоалевна, -  хамӑн юратнӑ арӑмӑм Римма Ильинична 
пекех.



Ҫулталӑк ытла ҫухатнӑ ыйхӑсӑр каҫсем -  хыҫалта. 
Алӑпа ҫырни 664 страница пулчӗ.

Хам ҫумран темле пысӑк, йывӑр япала илсе пӑрахнӑ 
пекех туйӑнчӗ. Ҫӑмӑл мар ҫырма. Хӑш -пӗр ҫынсем 
писательсене кӗвӗҫеҫҫӗ те, анчах кӗвӗҫни кӑлӑхах. Хӑй 
тӗллӗн, юмахри пек пулакан япала мар. Пайтах чӑтӑмлӑх, 
ҫирӗплӗх, пӗлӳ, ӑсталӑх кирлӗ ҫырма. Алҫыруне тепӗр 
хут юсаса тухмалла, машинкӑпа пичетлемелле тата 
вуламалла. Пичетлениччен...

1979 ҫулхи ноябрӗн 27-30-мӗшӗ.
Хамӑрӑн тусӑма Ваня Захарова тахҫантанпах кӗтетпӗр. 

Акӑ вӑл тинех Мускав урлӑ самолетпа вӗҫсе ҫитрӗ. Амруҫ 
Овчинниковпа аэропортра кӗтсе илтӗмӗр. Анӑҫ Украинӑра 
канса сывалнӑ хыҫҫӑн якалнӑ, чӑвашла калаҫма та, кулма 
та манман.

Тепӗр кунне Амруҫ ерҫмерӗ, пире МВД машинине 
тупса пачӗ. Унпа эпир экскурсие тухрӑмӑр. Ҫӗнӗ 
Шупашкара ГЭС курма кайрӑмӑр, плотина тӑрӑх Атӑл

Сахар ачи яла таврёнсан. Хӑйсен пӳрчё умӗнче (сулахайран  
сылтӑмалла): Захар Александрович кёрӳшё Аркадий Арсентьевич  
М ихайлов, В ладим ир П рокопьевич Кузьм ин, О льга Захаровна  
Михайлова, Сахар арёмё Надежда Алексеевна Александрова, Римма 
Ильинична Кузьмина, Иван Захарович Захаров.

Иван Никифоров сӑн ӳкерчӗкё («Молодой коммунист» хаҫатран.)



варринех кӗрсе куртӑмӑр. Шыв таса, пӑр ҫук. Унтан 
хамӑрӑн трактор заводне кӗтӗмӗр. Пӗр сарӑ трактор 
платформа ҫинчеччӗ. Цех пуҫлӑхӗ, паллаканскер, пире 
кабинӑна кӗртсе ӑнлантарчӗ. Кун хыҫҫӑн тусӑма хам 
ӗҫлекен стройкӑпа паллаштартӑм.

«Шупашкар ҫинчен питӗ нумай шавлаҫҫӗ те, халӗ ӗнтӗ 
хам куҫпа хам куртӑм аслӑ стройкӑсем мӗнне, чӑваш 
улӑпӗн чӗрҫийӗ ҫинче те ларса куртӑм», -  терӗ савӑннӑ 
ентешӗмӗр.

30-мӗшӗнче, эрнекун, «ГАЗ-69» автомашинӑпа яла 
тухса кайрӑмӑр: Ванька, Амруҫ, Иосиф, эпӗ. Ямшӑкӗ -  
Николай Иванчсен Гери.

Вуннӑ иртсен тин яла ҫитрӗмӗр. Машинине Николай 
Иванчсен килне лартрӑмӑр та Ванькӑсем патне васкарӑмӑр. 
Килӗнче кӗтеҫҫӗ. Минька яланхи пекех ӳсӗр. Аркади те -  
самаях. Ольгӑпа Аркади, шаркку ҫинӗ (ытла та тутлӑ-ҫке!), 
сӑра тутанса пӑхнӑ хыҫҫӑн, Марковсене те, Ваҫҫипе 
Зойине, чӗнсе илчӗҫ, унтан хӑйсем патне илсе кайрӗҫ.

Халӗ ӗнтӗ эпир тӑватӑ туе та пӗрле, пӗр ытамра -  тӑван 
кил, тӑван ял ытамӗнче.

1980 ҫулхи августӑн 1-3-мӗшӗ.
«Волга» автомашинӑпа яла ҫитрӗмӗр. Атте начар. Куҫ 

курми пулать, тет. Нимех те ӗҫлеймест. Пӗлтӗр ҫурӑлман 
кут сы пписене те тукмакпа ҫуратчӗ, шаршан хитре 
купалатчӗ. Кӑҫал хӗвелпе ҫеҫ ӑшӑнса ларать. Колхоз 50 
ҫул тултарнӑ ятпа Хисеп грамоти панӑ ӑна. Хӗпӗртенӗ пулас.

Хамӑр ял вӑрманне кӑмпа татма кайрӑмӑр. Вӑрман 
хӗрринче -  ыраш пусси. Жаткӑпа тырӑ вырма ӗнер ҫеҫ тухнӑ.

Ҫумӑр каркаланса ҫитрӗ, ҫиҫӗм ҫиҫсех, аҫа ҫапсах 
тӑкрӗ илем ҫумӑрӗ, шӳтерчӗ.

Хӑйматлӑхсем патӗнче пултӑмӑр. Марковсен пӳртне, 
кил-ҫуртне пӗтӗмпех ҫӗнетеҫҫӗ. Чулран никӗс янӑ, ҫӗнӗ 
веранда тутарнӑ, хапха, мунчапа лаҫ каплантарса лартнӑ. 
Ҫитес ҫул сарай тӑватпӑр, тет Василий Иванович. 
Платниксем хакпӑ илеҫҫӗ тет, кашни куншӑн 10-шар тенкӗ, 
апат, литр шурри.



Пире хирӗҫ пурӑнакан Ҫимун пичче килне ҫӗн арӑмпа 
пычӗ. Вӑл Ехӗм аккӑшӗ патне киле кӗнӗ.

Вӑрнара Курак Мӗкӗти ачи Петя грузовикпа леҫсе хӑварчӗ.
1981 ҫулхи февралей 2-мӗшӗ.
Килте аттепе анне савӑнчӗҫ. Уҫтен акка та пынӑччӗ. 

Кӑнтӑрла иртсен унпа хамӑр Маньӑсем патне кайрӑмӑр. 
Йысна Люскӑпа пирӗн валли брикет тиеме Вӑрнара кайнӑ. 
Унтан кӗҫ Ҫӗньялти Чӑсмак Элекҫи текен йыснапа Маньӑн 
Днепропетровскра сӑрт-ту институтёнче вӗренекен Валери 
персе ҫитрӗҫ, Хирпуҫ грузовикӗ ҫинче шӑннӑ. Ӑшӑтмалла 
пулчӗ. Ӑшӑнсан хамӑр пата антӑмӑр. Йыснасем Вӑрнартан 
ҫиччӗ ҫурта тин ҫитрӗҫ, брикет тиесех.

Тӑвансем пӗрле пухӑнтӑмӑр. Евген аккапа арӑм Римма 
ҫеҫ ҫитмест. Пӳртре икӗ путек пур. Кушак ҫӑвӑрламан. 
Ялта улшӑнусем пур. Нестӑр Кули текен Коля Степанова 
бригадиртан кӑларса диспетчера лартнӑ. Иван Федорча 
та бригадиртан хӑтарнӑ.

1981 ҫулхи августӑн 3-мӗшӗ.
Йӑмра каски татса ҫуртӑмӑр. Ватӑлнӑ йывӑҫсене 

вутта яраҫҫӗ аннесем, вӗсем вырӑнне ҫамрӑккисене 
ӳстеретпӗр, ҫырма тулли. Валери пулӑшрӗ. Йыснапа Якку 
кум ҫурса пачӗҫ. Анне вутӑ патӗнче ӗҫлет-ха.

Ялта ӗҫсе-ҫапкаланса ҫӳрекен хӗрарӑм нумай. Унччен 
ырӑ, калаҫма кӑмӑллӑ ҫынсемпех темле калаҫма 
йӗрӗнчӗклӗ. Кӑтра Яккуна вӗсем ҫаклатса кайрӗҫ-кайрӗҫех.

1981 ҫулхи октябрей 31-мӗшӗ.
Хамӑн шкулти юлташ Петюҫ Яковлев патне мунча 

кӗме кайса килтӗм. Икӗ ҫул ытла та пуль курманни. 
Унтанпа вӑл ҫӗнӗ хваттер илнӗ, икӗ хутлӑ дача туяннӑ (5 
пин), кӑҫал теплица туса лартнӑ. Унта чечек ӳстерет. 
Чечек вӑррине Ригӑран хамӑр ял ачи Шлык Ванькки, тусӗ, 
ярса парать. Мунчи Петюҫӑн дача ҫуртӗнчех, питӗ аван. 
Пултарать ача. Ялти акӑшне Ульянӑна та нумай пулӑшать.

1982 ҫулхи январӗн 20-мӗшӗ.
Ҫул хырнӑ та, «Волгӑпа» хамӑр умах ҫитрӗмӗр. Мӗкӗте 

мучи, Никита Филиппович Бардасов, хӑйсен умӗнчен эпир



иртсе кайнине курса пулас, кӑштӑртатса ҫитрӗ, эпир 
япаласем хатӗрленӗ хушӑра аттепе калаҫса ларчё. Яланхи 
фуфайкипе, хӑлхисене усса янӑ мӑн ҫӗлӗкпе, шӗвӗрленнӗ 
сухалне пӗрмай якатать. Хӗрлӗ эрех ӗҫтертӗм. «Вулути, 
сана урӑх те кураяп, те кураймас ӗнтӗ...» -  тесе куҫҫульне 
шӑлса илет. Кумсем иккӗшӗ те хавшарӗҫ. Мӗн тери вӑйлӑ, 
ӗҫчен арҫынсемччӗ. Вӑхӑт хӑйӗннех илет иккен.

1982 ҫулхи февралей 28-мӗшӗ.
Ирех телеграмм а килсе пачӗҫ. Пумпур вилнӗ. 

Республикипе паллӑ комбайнер Петр Иванович Иванов, 
Мустӑрсен йӑх-тымарӗнчен тухнӑ хӗрӳ, хаяр, ӗҫчен ҫын 
ял-йышран уйрӑлчӗ. Пирӗн Ваҫли Якӑльч мучин хӗрӗпе 
Хӑвакла аккапа пӗрлешсе вун пӗр ача пӑхса ӳстерчӗ. 
Паралич ҫапнӑ тет. Чаплӑн, хурлӑхлӑн ӑсатрӗ Хурӑнсур 
хӑйӗн тепӗр ывӑлне.

1982 ҫулхи мартӑн 25-мӗшӗ.
Яла кайкаласа килнӗ. Атте вырӑнпах выртать. 

Профсоюз обкомӗн пленумӗ хыҫҫӑн семинар пулчӗ. Атӑл 
хӗрринчи кану ҫуртӗнчех ҫӗр каҫрӑмӑр. Унтан таврӑнсан 
Риммӑна автобуспа Вӑрнара лартса ятӑм. Кӗҫех хам та 
пыратӑп сана илме терӗм.

Ӗҫе ҫитрӗм кӑна, Амруҫ Овчинников обкомран, хамӑн 
тепӗр юлташ Миша Васильев Вӑрнар райкомӗнчен 
хурлӑхлӑ хыпар пӗлтерчӗҫ. Атте вилсе кайнӑ! Ал-ура 
хытрӗ, сасӑ чӗтрекен пулчӗ.

«Волгӑпа» яла вӗҫтертӗм, пӗрле ывӑлӑма Бориса 
илтӗм. Юр ирӗлнӗ те, ҫул япӑхрах. Римма Вӑрнарта кӗтсе 
ларнӑ. Машина кил умнех ҫитрӗ.

Аттене каҫпа Куҫкӑ пиччесем ҫунӑ, тумлантарса тур 
кӗтессине сак ҫине вырттарнӑ. Ҫумӗнче -  тупӑкӗ. Кӗтерин 
акка кӗнеке вулать. Аннепе аккасем кӑмака ҫумӗнче пуҫа 
усса лараҫҫӗ.

Тупӑк тунӑ ҫынсем: Мӗкӗте пичче -  Шаптак Мӗкӗти, 
унӑн ывӑлӗ Коля, Кӑтра Якку, Симӗс Ваҫҫа тата ытти 
арҫынсем пур. Унтан Мӗкӗте мучи, Партас кумӗ, ҫитрӗ, 
вӑл 5 сехет иртсен кӗл турӗ те аттене пурте пӗрле



майлаштарса тупӑка вырттартӑмӑр. Ӑш тулса ҫитет те, 
нимӗн те тӑваймӑн... Ҫынсем килсех тӑраҫҫӗ: Марков, 
Мирун Тулисем тата ыт. те.

Эпӗ пукан ҫине, чӳрече ҫумне сӗвенсе, кантӑм. 
Хӑлхара -  Кӗтерин аккапа Евген акка сасси, вӗсем кӗлӗ 
кӗнеки вулаҫҫӗ. Матрӳн акка та кунтах ҫӗр каҫрӗ, Уҫтен 
те. Атте питӗ хитре выртать, тӑрса ларса калаҫас пекех.

Шӑмат кун ирех юр ҫӑвать. Хӑвакла аккапа Уҫтене тата 
Евгене халӑх чӗнме ятӑмӑр. Ҫынсем килме пуҫларӗҫ: 
кӗреҫеллисем те, чашӑк-бидон йӑтнисем те. Никита 
Трофимчпа Миххи Ваҫҫи юманран хӗрес тума пуҫларӗҫ. 
Костя пиччесем килсен (вӑл инкене, Вовӑна илсе килнӗ), 
УАЗ-грузовикпе масар ҫине кайрӑмӑр. Вырӑн суйласа 
илтӗмӗр те, Петр Иванч Пумпур пуҫне ҫӗр пуҫласа 
патӑм. Ҫӗнӗ юр айӗнче ҫӗр пӗртте шӑнман. Эпир Костя 
пиччепе Вӑрнара эрех илме кайрӑмӑр. Эрех енчен 
проблема-ҫке! 145 тенкӗлӗх 1 ещӗк шуррине (5,30), тепӗр 
ещӗк вермут туянтӑмӑр. Малтан илсе лартни пурччӗ.

Кӑнтӑрла тӗлне шӑтӑк чавса пӗтернӗччӗ. Унта кайса 
эрех-сӑра ӗҫтертӗмӗр, апат ҫитертӗмӗр Риммӑпа. Унти 
ҫы ннисем  киле килчӗҫ. М атрӳн акка та Иртемен 
чиркӗвӗнчен асӑнтарса таврӑннӑччӗ . 14 сехетре, 
ваттисен йӑлине туса, аттене пӳртрен илсе тухрӑмӑр, 
яланлӑхах. Костя пиччен машина кузовӗ ҫине хутӑмӑр 
тупӑкне, аннене кабинӑна лартрӑмӑр. Риммӑпа Борис 
тата Маньӑсен йӗкӗрешӗсем Бориспа Юрка тупӑк ҫинче 
ларса пычӗҫ.

Авалхи ҫулпа тӳрӗрен ҫул ҫук пирки, Шахалкӑсен 
умӗпе тухса, мӑн урампа ӑсатрӑмӑр. Халӑх нумайччӗ. 
Хӗвел те пӑхса илчӗ атте ячӗпе.

Аттене пытартӑмӑр.
Ҫак шӑмат кун пёрремёш каҫ аттесӗр ҫывӑртӑмӑр. 

Тултан кӗрессӗнех туйӑнать. Маня пирӗнпе пӗрле 
ҫывӑрчӗ. Евген ӗнер Костя пиччепе ларса кайнӑччӗ те, 
Галя килнӗччӗ Уҫтенсен. Вӑл пытарса таврӑнсан тин 
ҫитрӗ, хытӑ макӑрчӗ.



Масар ҫине кайса килтӗмӗр вырсарни кун. Макҫӑм 
Манин Мишши машинӑпа лартса кайрё.

Кӑтра Якку мунча хутнӑ. Мунча кӗтӗмӗр. Хӑвакла акка 
пире Петӗр йыснана асӑнма илсе кайрё. Вун пёр ачаран 
унӑн килӗнче Юркки ҫеҫ тӑрса юлнӑ.

Анне выртмаллипех выртрӗ, темиҫе кун апат ҫимен.
Хамӑрӑн Бориса тата Бориспа Юрка Никитинсене 

ҫырмари йӑмра тураттисене кастартӑм. Сарай хыҫне юр 
айне чавса хутӑмӑр. Атте ячёпе пӳрт умне лартса 
хӑварасшӑн.

1982 ҫулхи майӑн 1-мӗшӗ.
Ялта эпир планах уяв тунӑ. Паян сӑлтавӗ тата 

пысӑкрах пулчё. Атте вилни хёрёх кун ҫитрӗ. Ҫавӑнпа 
ӗнер Шупашкартан «Волгӑпа» килтӗмӗр. Пульницара 
ракран сипленекен  Ҫ ӗньялти йы снана та пӗрлех 
илтӗмӗр.

Шӑмат кун. Хамӑр Маньӑпа Матрӳн акка чиркӗве 
кайса килчӗҫ. Эпир ачасемпе кил умне виҫӗ йӑмра 
лартрӑмӑр. Кӑнтӑрла иртсен Вӑрнартан Костя пичче 
инкепе тата Упнерти Праски аккасен Валькипе арӑмӗ 
килчӗҫ. Хӗрарӑмсем пӳртре ӗҫлерӗҫ, эпир, арҫынсем, 
сад тирпейлерӗмӗр тата Ҫӗньялти Юкруҫ тӑхлач парса 
янӑ ҫӗр ҫырлине лартрӑмӑр.

Каҫпа аттене асӑнтӑмӑр. Тӑвансем, хурӑнташсем, 
ҫывӑх ҫынсем нумай пулчӗҫ. Хӗрарӑмсем пит ӗҫеҫҫӗ. 
Выртса кансах, ҫывӑрсах, киле каймасӑрах. Анне темшӗн 
питӗ хӗрхенет ҫавнашкаллисене, Уншӑн эпӗ хирӗҫетӗп 
те, вӑл мана вӑрҫать.

Ҫыннисем кайса та пӗтмерӗҫ, ҫӗрӗпех ҫывратмарӗҫ. 
Ирпе каллех килме пуҫларӗҫ. Паян кӗтӳ тухнӑ та, ҫула 
май кӗме пушшех лайӑх. Пурне те хапӑл тусах кӗтетпӗр, 
хӑналатпӑр. Кульӑ йысна ӗнертенпех пахча сухаласа 
паратӑп тет. Хӑй ӗҫет те, ҫыврать. Пӳртре ларса ывӑннӑ 
арҫынсем чӗлӗм туртма тула тухрӗҫ. Кӗҫ пахча ҫумӗнчи 
каскасем ҫине ларса картла ячӗҫ. Сӑра-эрех ӗҫтерме 
тухмалла пулчӗ. Ҫак вӑйӑра пуҫа темле вылянчӑк шухӑш



пырса кӗчӗ. Пирӗн ӑсла-сӑра ямалли атте тунӑ мӑн алтӑр 
пур. Иккӗ ярсан витре тулать. Ҫавна лаҫран йӑтса 
килтӗм. «Кам выляса ярать, ҫавӑн пӗр алтӑр ҫӑл шывӗ 
ӗҫсе ямалла. Килӗшетӗр-и?» -  тетӗп. Кулкаласа пурте 
килӗшрӗҫ. Ш ахалккӑ Хӗветӗрӗпе Ҫӗньялти Элекҫи 
йысна Мӗкӗте пиччепе Кульӑ йыснаран выляса илчӗҫ. 
Эпӗ тулли алтӑр тытса тӑратӑп. Никит Трофимч тытрӗ 
те алтӑра, сухал тӑрӑх юхтара-юхтара мехлерӗ, «Кульӑ, 
юлашкине эс ӗҫсе яр», -  тесе алтӑра йыснана тыттарчӗ. 
«Ухмах-им эп ҫӑл шывӗ ӗҫме хунекемӗн урпа сӑри пур 
чухне», -  терӗ те йысна алтӑр тӗпӗнчи шыва чашт! 
тутарчӗ. Тавлашрӗҫ те кайрӗҫ пирӗн картежниксем. Анне 
алӑкран чӗнет: «Пӳрте кӗрӗр!» Выляса янисем вырӑнне 
теприсем ларчӗҫ. Арӑм тухрё те шӳтлерех каларӗ: 
«Выляса яракансене ҫӗр чавтаратӑп, выляса илекенсене 
икӗ кӗреҫе тупса паратӑп». Вӑййа пӑхса тӑракан Йӑван 
пичче, Ухтериков та, хушса хучӗ: «А чӑнах та тӗрӗс 
калать кин. Картла ҫапса пустуй вӑхӑт ирттериччен айтӑр 
эртелпе пахча ҫӗрне чавса пӑрахар? Ӗҫме унта та 
пулать». Римма ҫав вӑхӑтрах Анани Ваҫҫине сарай 
ҫумӗнчи кӗреҫене тыттарчӗ, сарайӗнчен тата виҫ кӗреҫе 
илсе тухрӗ.

Вӑйӑ сасартӑк чарӑнчӗ. «Мӗн алпа кутӗрленес, 
лашапа алатпӑр, Вулути, хаяртараххине ярса пар-ха, 
ҫиччас лаша тупса килеп», -  сӗнӳ парса ыйтрӗ Хӗветӗр 
пичче. «Эп сӳре йӑтса килеп», -  терӗ йысна алӑк 
патнелле утса. «Римма Ильинична, эп хам кӗреҫепе ҫеҫ 
ӗҫлеме хӑнӑхнӑ», -  тесе Анани Ваҫҫи кӗреҫене карта 
ҫумне тӑратрӗ. Куҫкӑ пичче юрӑ ӗнӗрлекелесе пӳртелле 
кӗрсе кайрӗ. Ыттисемте... Черетпе ӗҫсе пачӗҫте, пӗрерӗн- 
икшерӗн тухса шурӗҫ. Йӑван пиччепе эпир темиҫен 
пахчаналла утрӑмӑр. Тарличченех чаврӑмӑр. Иххан мучин 
хӗрне Наҫук аккана качча илнӗ Ҫтаппанпа Виссарун 
Ярушинсен вырӑнӗнче пурӑнакан Ҫӗрпел ачи Володя 
лаша тупса плуг илсе килчӗҫ. Ш антаракансем  ҫеҫ 
курӑнмарӗҫ. Хӑвӑртрах сухаласа, сӳрелесе, чавса



пӗтертӗмӗр пахча ҫӗрне пӳртри ӗҫкӗ халӑхӗ шавласа 
ларнӑ вӑхӑтра.

Ӗҫкӗ пӑталать, ӗҫ хӑвалать иккен ҫынна. Ҫакӑн 
хыҫҫӑн вара пуҫра пӗр кулӑш ҫуралчӗ:

«ҪИВӖЧ КӖРЕҪЕ
Пирӗн ялта ӗҫкӗ-ҫикӗ вӑхӑтӗнче чӗнмен хӑна ӳпре 

пекех хӗвӗшет. Хӗсӗккуҫ Куҫки, Хӗл Хӗлихванӗ, Хӗв 
Хӗветӗрӗ, Услап Петӗрӗ, Хура Ваҫҫа текенскерсем 
йӑлӑхтарсах ҫитереҫҫӗ вара.

Ҫуркунне ҫапла атте сакӑр вунӑ ҫул тултарнине 
уявларӑмӑр. Каҫхине те пурччӗ кӗтмен хӑнасем, ирпе 
каллех тута хӗррине ҫулласа ҫитрӗҫ.

Ларсан-ларсан уҫӑ сывлӑша тухас терӗмӗр. Арҫынсем 
хӑма купи ҫинче картла ҫапа пуҫларӗҫ. Аттен юлташӗ, 
Йӑван мучи, тӑчӗ-тӑчӗ те вӗсене пӑхса: «Итлӗр-ха, ачасем, 
вӑхӑт пустуй ирттериччен айтӑр пахча чавар», -  терӗ. Ҫав 
вӑхӑтрах ман арӑм ушкӑн умне темиҫе кӗреҫе пырса 
тӑратрӗ. Картла вылякансем шавлама пӑрахрӗҫ те 
ӗнсисене кӑтӑрт-кӑтӑрт хыҫса илчӗҫ.

-  Ма алпа чавас, -  тӑрук тавҫӑрса илчӗ Хӗсӗккуҫ Куҫки. 
-  Икӗ каслӑ плуг кӳлсе килетӗп.

-  Сӳре те кирлӗ пулать, -  хул пуҫҫине сиктеркелерӗ 
Услап Петӗрӗ. -  Ҫиччас йӑтса килеп.

-  Эпӗ трактор патне чупатӑп, -  тӑрса утрӗ Хӗв 
Хӗветӗрӗ.

Кусем урам хыҫӗнче курӑнми пулсан Хура Ваҫҫа пӗр 
кӗреҫине, теприне тытса пӑхрӗ, вара: «Ман хам кӗреҫех 
ҫивӗч, киле кайса илем-ха», -  тесе вӑшт ҫеҫ тухса 
шӑвӑнчӗ.

Лайӑх ҫанталӑкпа усӑ курсах юлас терӗмӗр. Йӑван 
мучисемпе эртелпе ҫӗр пусма тытӑнтӑмӑр. Кӑнтӑрла та 
иртрӗ, хӗвел те ана пуҫларӗ, эпир те пахча чавса 
пӗтертӗмӗр, анчах лаши те, тракторё те, сӳри те, ҫивӗч 
кӗреҫи те курӑнмарӗ.

Кёрекере вёсен вырӑнӗ пушах пулчӗ». «Капкӑн», 4№, 
1983 ҫ.



Карачӑмкассинчи Иван Федорович Федоровӑн -  ваттин 
ывӑлӗ Василий Иванович Иванов -  Совхоз Ваҫҫи арӑмӗпе,
Туҫи Ҫармӑс хӗрӗпе, Татюк инкепе.

Петр Ковский ӳкернӗ.

1982 ҫулхи сентябрей 8-мӗшӗ.
Яла ҫӗр улми кӑларма килтӗм. Ялта электролини 

ҫӗнетеҫҫӗ. Пӳрт умӗнчи ман тополе кастарман, сыхласа 
хӑварнӑ. Питӗ хитре, сарӑлса ӳсет. Юпа лартакансем 
касма шутланӑ, вара ман пата Шупашкара ял совет 
председателӗ Ваганин шӑнкӑравларӗ. Эпӗ килӗшмерӗм. 
Тавах Ҫӗрпелти Хвалькка ачине.

Халӗ Вӑрнартан яла автобус ултӑ рейс ҫӳрет.
Совхоз Ваҫҫана, пиртен икӗ кил урлӑ пурӑнакан Йӑван 

Федорч ваттин ачине, пытартӑмӑр. 55 ҫул ҫеҫ пурӑннӑ. 
Йывӑр ӗҫпе хуҫӑлсах, шӑнса чирленӗ, чире кайнӑ ӗнтӗ. 
Юлашки ҫулсенче сысна ферминче хытӑ ӗҫлерӗ. Чунӗ 
килех туртнӑ пулас, Вӑрнарти пульницаран тухса тарнӑ тет.

Вӑйпитти арҫынсем вӑхӑтсӑр уйрӑлса кайни чуна 
ыраттарать.

1982 ҫулхи октябрӗн 3-мӗшӗ.
Римма ӗнер хӑй ӗҫлекен 20-мӗш шкултан чечек ҫыххи



йӑтса килчӗ. 20 ҫул каяллахи аса килчӗ. Эпӗ те ӑна ҫав 
1962 ҫулхи кӗр хамӑр палисадникрен чечек татса 
парнеленӗччӗ. Пурӑнать ҫапла Юрату 20 ҫул. Сахал-и вӑл 
вӑхӑт, нумай-и, камшӑн мӗнле ӗнтӗ. Анчах та юратӑва, 
ҫав таранччен пурӑннӑскерне, малашне те иксӗмӗрӗн 
сыхласа упрамалла. Юратусӑр пурнӑҫ -  пурнӑҫ мар пуль. 
Ӑна укҫа та, пуянлӑх та, ӗҫкӗ-ҫикӗ те улӑштараймӗ. Ӑна 
иккӗн ҫеҫ упрама пулать.

Риммӑн шкулта, чи малтан хамӑр ял шкулӗнче, ӗҫлеме 
пуҫлани те 20 ҫул тултарчӗ.

Ҫав паллӑ кунсене палӑртма эпир Хурӑнсура кайма 
шутларӑмӑр.

1982 ҫулхи декабрей 12-мӗшӗ.
Анне сурӑх пустарнӑ та, шӳрпе ҫиме чӗннӗ. Вӑрнартан 

яла мӑн автобуспа ҫитрӗм. Ялта улӑм илеҫҫӗ.
Пӗтпӗлтӗк Аркадийӗ ашшӗне асӑнма пырса чӗнчӗ. 

Арсентий Михалч ырӑ ҫынччӗ, аттепе туслӑччӗ, ӗҫкӗ- 
ҫикӗре пӗрле пулнӑ. Ялти ятлӑ ҫын. Хӑйсем аттене 
пытарнӑ чухне пурччӗ.

Кӑнтӑрла иртсен ҫумӑр ҫума пуҫларӗ те ҫӗрле те 
чарӑнмарӗ.

1983 ҫулхи июнӗн 3-мӗшӗ.
Пирӗн ял, пирӗн кӳршӗ урлӑ, пӑрлӑ ҫумӑр, ҫил-тӑвӑл 

иртсе кайнӑ. Пае пӳрне пуҫӗ пек пӑр ҫурӗ тет. 
Улмуҫҫисене йӑвантарнӑ, хӑмлана, ытти ҫимӗҫсене 
пӗтернӗ. Ҫырма Татьянӗ ҫав каҫчен пёр кун маларах вилнӗ 
тет. Вёсен йӑмрисене ҫил-тӑвӑл кутранах тӑпӑлтарнӑ.

Эпир пахчара ӗҫлерӗмӗр, кил хуш ш инче сысна 
ҫурине выляттартӑмӑр. Анне савӑнать.

Патефон ҫӗмӗрӗлнӗ хыҫҫӑн анне миҫе ҫул ӗнтӗ 
пластинка итлемен. Радиола илсе килтӗмӗр. Ӑна чӑваш 
юррисене ярса итлеттертӗм. Хӑй те пӗрле юрлать. Эпир те.

1984 ҫулхи сентябрӗн 15-мӗшӗ.
Ӑшӑ кунсем тӑраҫҫӗ. Пахчара ҫӗр улми кӑларатпӑр, 

аннепе иксӗмӗрех. Шупашкартан Римма килчӗ. Ана мунча 
хутма хушрӑмӑр.



Пулӑшма Кӑтра Якку, Кульӑ йыснапа Маня акка 
ҫитрӗҫ. Якку арӑмӗ Анна кумма ӗнер пеней илнё те, 
ерҫмест, Хӗветӗр пичче арӑмӗ Юля инке тата Стекпов 
Аверки арӑмӗ пӗрле савӑнаҫҫӗ. Юля инке аннене кӑшт 
пулӑшрӗ, лешсене курсанах тарчӗ тет.

Милян Элексантӑрӗ ӑнсӑртран килсе кӗчӗ. Шкулта 
пӗрле вӗренеттӗмӗрччӗ. Вёсен килӗ Мирун мучисем 
ҫумӗнче. Саратов облаҫӗнче пурӑнать. Амӑшне пытарма 
килнӗ. Ял тунсӑхлӑхӗ пирки калаҫу вӑрӑма тӑсӑлчӗ.

1985 ҫулхи майӑн 1-мӗшӗ.
Мӗнле ырӑ ялта! Ирех пахчара. Хӗвел ҫунтарать. 

Улмуҫҫи, хурлӑхан, кры ж овник кучӗсене ҫем ҫетсе 
апатлантартӑм ӑр, виктори йӑранне тасатса 
кӑпкалатрӑмӑр. Вутӑ хутса симӗс сухан кукли пӗҫертӗмӗр. 
Мунча хутса кӗтӗмӗр.

Кӑнтӑрла иртсен Марковсем патне хӑнана -  уява 
кайрӑмӑр. Мӑшӑрӑмпа. Хӑйматлӑх аллӑ тултарчӗ. Амруҫ 
Шупашкартан темшӗн килмен, Ваня Донбасра. Юлташсен 
ушкӑнӗ ячӗпе сӑмах каларӑм.

М енелнике Василий Романов, Давы д Иванов, 
Мефодий Ягушов, Николай Иванов, Григорий Сергейч 
(Курпун Ҫерки ачи) арӑмӗсемпе тата ытти юлташёсем те, 
тӑванӗсем, ял-йыш нумай пынӑ. Ӗҫрӗмӗр-ҫирӗмӗр, 
юрларӑмӑр-ташларӑмӑр, шахматла-картла вылярӑмӑр. 
Пакӑлтатрӑмӑр. Василий Игнатьевич Романов парти 
райкомён пёрремёш секретарёнчен Турхана совхоз 
директорне ӗҫлеме каятӑп тет. Эпӗ ӑна тавлаштарсах 
ятӑм. Ӗненес килмерё те.

1986 ҫулхи июлӗн 22-мӗшӗ.
Аннене Вӑрнартан пёр машина вутӑ турттарса килсе 

патӑм. Куҫкӑ пичче те ялтах. Мана вӑл Прокопий 
Падиреков тимӗрҫӗ патне калаҫма тесе илсе кайрё. Вёсен 
авалхи кӗлет сыхланса юлнӑ. Йывӑҫ ушшӑпах питӗреҫҫӗ. 
Давыд Георгине пытарма хутшӑнтӑмӑр. Ковский йыснана 
хӑйматлӑх тунӑччӗ те Д авы довсем , эпӗ ачаранах 
ҫывӑхланнӑ Георгий пиччепе. Библиотекари кӗнекесене



вуламанни хӑварман пуль вӑл. Йӑлкӑш пит-куҫлӑ, кӳренме 
пӗлмен хӑпартлануллӑ ҫынччӗ. Юлашки вӑхӑтра хӑлхи 
начар илтнипе нушаланатчӗ. Иосиф Шашковпа пӗрле 
таврӑнтӑмӑр. Хамӑр пата илсе кӗтӗм ӑна, ҫур литр эрех 
уҫса ӗҫрӗмӗр. Калаҫмалли пит нумай. Ҫырма урлӑ килне 
еҫсе хӑвартӑм.

1988 ҫулхи январӗн 22-мӗшӗ.
Пирӗн ялта Ҫӗрпел ачи Иван Константинович Иванов 

клуб заведую щ ийӗнче ӗҫлет. Вӑл «Ентеш » клуб 
пӗрлешӗвӗ йӗркеленӗ. Литература каҫӗсем, ялти паллӑ 
ҫы нсем пе тӗл пулусем  ирттерет тата ытти нумай 
культурӑллӑ ӗҫ тӑвать.

Акӑ мана та вулакансемпе тӗл пулма чӗнчӗ «Ентеш» 
клуб. Манӑн «Юрату кӑварӗ» повесть тӑрӑх вӑтам шкулта 
ачасем  сочинени ҫырнӑ. «Тӑван Атӑлта» 
пичетленнӗскерне ял ҫыннисем йышлӑн вуланӑ.

Римма Ильинична та хаваспах пулчӗ килмешкӗн. 
Хамӑр ял клубӗ тӑвӑр пирки Ҫӗрпелти культура ҫуртӗнче 
йӗркеленӗ тӗл пулӑва. Кунти 400 вырӑнлӑ залра та ларма 
вырӑн ҫитмерӗ.

{сылтӑмран сулахаялла): аслӑ хӗрӗ Уҫтен, Маня, Евген, Володя, кинӗ 
Римма Ильинична.

Виссарион Кожанов сӗн ӳкерчёкё (Мӑньял Хапӑс).



Хӗрӳ калаҫу пуҫарма пултарчӗ Иванов. 14 ҫын тухса 
калаҫрӗ, тӗрлӗ ҫулхи ҫынсем. Манӑн пёрремёш 
учительница Нина Николаевна Михайлова та, Федор 
Кузьмин агроном та аван калаҫрӗҫ. Мухтарӗҫ мана, ҫав 
хушӑрах ырӑ сӗнӳсем пачӗҫ.

Пуҫран кӑларнӑ шухӑшлӑх сӑнарлӑхӗ халӑха килӗшни, 
хумхантарни, хавхалантарни, ырӑ та ҫӗнӗ ӗмӗтсем 
ҫуратма пулӑшни савӑнтарать.

1988 ҫулхи мартӑн 30-мӗшӗ.
Куҫкӑ пичче Вӑрнартан хурлӑхлӑ хыпар пӗлтерчӗ. 

Паян кӑнтӑрлапа анне вилсе кайнӑ! Кил хушшинче кайса 
ӳксен вырӑнпа эрне ытларах кӑна выртрӗ. Ҫут тӗнчери 
чи хаклӑ та ҫывӑх, юратнӑ ҫын куҫӗсене яланлӑхах хупрӗ. 
Мӗн тери пысӑк хуйхӑ.

Тепӗр кунне, хамӑрӑн машина пулмарӗ те, Вӑрнара 
автобуспа, унтан редакци «Нивипе» яла ҫитрӗмӗр.

Аннене тупӑка тирпейлесе вырттарнӑ.
Атте сакӑр вун иккӗре вилчӗ, анне -  сакӑр вун саккӑрта. 

Пӗрле вӗсем аллӑ тӑхӑр ҫул пурӑннӑ. Анне ҫичӗ ача 
ҫуратса пиллӗкӗшне ӳстернӗ. Икӗ ывӑлне чир шӑлса 
кайнӑ.

Йывӑҫ ӑстаҫисен мастерскойне хӑпартӑм. Аркади 
Юрки, кӳршӗри Падирек Мишшипе Исай Кули тупӑк туса 
пӗтернӗ. Вӗсене Кӑтра Яккупа хамӑр Маньӑн Борисӗ 
пулӑшнӑ. Уравӑш пульницине виле хучӗ илме Витя 
Корнилова янӑ.

Апат хыҫҫӑн хамӑрӑн Борис та ҫитрӗ. Надя Мускавра 
института экзаменсем парать. Аннен тӑванӗсем таҫтан та 
килчӗҫ. Манӑн юлташсем те пур.

Тимуровецсем чӑрӑш лӑссинчен явнӑ кӑшӑл илсе 
килчӗҫ. Аннен мӑнукӗсем Ҫӗрпелти йышӑну пунктӗнче 
тата икӗ кӑшӑл тутарчӗҫ.

Апрелӗн 1-мӗшӗнче, икӗ сехетре тупӑка пӳртрен илсе 
тухрӗҫ. Ҫанталӑк ӑшӑтса пӑрахнӑ та юр хытӑ ирӗлет. Анне 
нимрен те мар, вилсен шыва кӗрсе выртасран хӑратчӗ. 
Апла пулмарӗ. Унӑн ҫӗр пӳртне -  шӑтӑка -  шыв кӗмерӗ.



Курак Мӗкӗтин Кули лашапа, аннен юлашки ямшӑкӗ пулчё.
47 ҫул пурӑннӑ ҫак пӳртре анне, халӗ ӗнтӗ... Килти 

пысӑк хуйха сурӑхсемпе чӑхсем те сисрӗҫ пулас, аннене 
илсе тухсан шӑп пулчӗҫ.

Аннене пытарса килсен 60 ҫын ытла сӗтел хушшине 
лартса кӑлартӑмӑр.

Ҫирӗм кунран.
Пирӗн ватӑ кушак анне вилнӗренпе пӳрте кӗменччӗ. 

Унӑн ҫури те -  ҫаплах. Эпир килсен вӑл кӗчӗ те чи малтан 
кухньӑра пулчё, унтан тухса мяулатрӗ, ҫывӑрмалли 
пӳлӗме кӗрсе куҫӗсемпе аннен вырӑнне шырарӗ, вара 
макӑрса тухрё те никам патне те мар, Римма чӗрҫи ҫине 
сиксе хӑпарчӗ, мӑрлатса ачашланма пуҫларӗ. Ҫакна пӑхса 
ларакан аккасем, Матрӳнпе Хӑвакла, Шахалккӑ Хӗветӗрӗн 
амӑшӗ Вера акка макӑрса ячӗҫ. Ҫӗркаҫ вӗсем кунтах 
ҫывӑрнӑ. Аннене асӑннӑ чух паян пусса ҫимелли пирӗн 
чӑхсене такам ҫӗрле вӑрланӑ.

1988 ҫулхи майӑн 28-мӗшӗ.
Колхозра Асӑну кунне ирттерчӗҫ. Шӑмӑршӑран ҫула 

майлӑ Амруҫ Овчинников та яла кӗчӗ. Пӗрле масар ҫине 
кайрӑмӑр.

Борис Никитин куккёш ёсен, Владимир Кузьминсен килбнче 
уйрӑлми тӑван тусӗпе Виктор Корниловпа савӑнать.

Борис Кузьмин сӑн ӳкерчёкё.



Халӑх самай пухӑннӑ. Анчах тӗлӗнмелле, никам 
каласа йӗркелемесӗр ҫӗрпелсем хӑйсен масарӗ ҫинче, 
эпир хамӑр ҫӗр ҫинче, чикӗ урлӑ тӑратпӑр. Петр Шлыков, 
Александр Ластухин, Валерий Ваганин, Мария Баюкова, 
Николай Ванюшин, Мария Медведева, ачасем тухса 
калаҫрӗҫ. Иван Константинович граждан вӑрҫинче, 
ҫӗршывӑн Аслӑ вӑрҫинче тата фронтовиксенчен юлашки 
ҫулсенче кам-кам вилнисен ячӗсене асӑнчӗ.

Кун хыҫҫӑн пурте масарсене саланчӗҫ. Эпӗ Симӗс 
Ваҫҫа, Миххи Ваҫҫа, Ҫимун пичче ачисемпе тата Мӗкӗте 
мучи мӑнукӗпе пӗрле асӑнтӑм.

1982 ҫулхи сентябрӗн 26-мӗшӗ.
Кульӑ йыснан йӗкӗрешӗсенчен пӗри Борисӗ авланать. 

Евген акка хӗрӗ Лиза упӑшкипе тата эпир Риммӑпа туя 
каятпӑр. Ҫул тӑршшипех Витя Корниловӑн туйӗ пирки 
калаҫса пытӑмӑр. Тӗрӗссипе ун чухне, 1983 ҫулхи апрелӗн 
2-мӗш ӗнче, Витя мар, Галя «авланчӗ» пулас. Туй 
хыҫҫӑнах Витя кӗрӳ Уҫтенсем патӗнче пурӑнма пуҫларӗ- 
ҫке, Хурӑнсур ҫынни пулса тӑчӗ.

Мӑн Кульӑн йӗкӗрешӗсем авланма пуҫланӑ. Туй вӑхӑтӗнче
(сулахайран сылтёмалла): Сар Якку ывӑлё Юрий тата Борис Никитин 
арёмёпе, Ҫёрпелти Васька хёрёпе, Вальёпа.



Ял хушши питӗ ҫӑрӑлса кайнӑ. Атӑ кунчинчен шыв е 
пылчӑк кӗрет. Корнилов Николайӑн ывӑлӗ Витя хӗрне 
илме часах ҫитеймерӗ, палӑртнӑ икӗ сехет иртсе кайрӗ. 
Кӗтсе ывӑнтӑмӑр. Килсен, Гальӑна лартса ятӑмӑр та, 
хамӑр ҫуран Ҫӗрпел клубне пылчӑк ашса хӑшӑлтатрӑмӑр. 
Унта клуб тулли халӑх. Эпир сцена ҫине хӑпартӑмӑр. Ял 
Совет председателӗ Ваганин, колхозӑн тёп бухгалтерӗ 
Марков пулчӗҫ. Ман та сӑмах каламалла пулчё. Питё аван 
йӗркеленӗ савӑнӑҫлӑ ҫырӑнмаллине. Унтан эпир каллех 
ҫуран Уҫтенсем патне хӑпартӑмӑр.

Кайран хёр илме туй ҫитрӗ, туй арӑмӗсемпех. Гальӑна 
парса ярсан хамӑра илме килессе нумай кётрёмёр, вара 
каҫпа 9 сехетре Ҫӗрпелне эртелпе ҫуран ял хыҫӗпе 
кайрӑмӑр. Ял хушшипе тухма ҫук. Туй ҫыннисенчен, Ачча 
разъезчӗ урлӑ Вӑрнара пуйӑспа хӑпарса Санарпуҫне ҫуран 
ҫитнисем те пулнӑ. Ҫапла, аса илсе кулкаламалли те 
пулнах ҫав.

Хальхинче Ҫӗрпелти культура ҫуртне тӳрех кӗтӗмӗр. 
Ҫырӑнмалли пӗлӗмре савӑнӑҫлӑн саламларӑмӑр 
Ҫӗрпелти Ваҫкӑ хӗрне Вальӑна тата Хурӑнсурти Мӑн Кульӑ 
ывӑлне Бориса ҫемье ҫавӑрнӑ ятпа.

Бориспа амӑшӗ ҫӗнӗ ҫынна ҫӗнӗ пӳрте кӗртрӗҫ. Колхоз 
пулӑшнипе вӗсем анчахрах пысӑк пӳрт туса кӗчӗҫ.

Кунаш кал хӗрӳ те илемлё, янравлӑ туй эпӗ 
тахҫантанпах курманччӗ-ха, тен, пуҫласа куртӑм. Туй 
ачисем хӑйсем правур, хӗр ҫумӗсем, туй арӑмӗсем вара... 
Хамӑрӑн авалхи кӗпе-тумтир тӑхӑннӑскерсем, ушкӑнпа та, 
пӗчченшерӗн те туй такмакӗсене шӑлаҫҫӗ кӑна, ташша 
илӗнтереҫҫӗ ҫеҫ. Ҫӗрпелсемпе ҫармӑссем пӗр-пӗринпе 
ӑмӑртса. Урай хӑми авӑнать, пӳрт кисренсе тӑрать.

Туй-тӑк туй пулчё вара, чӑн-чӑн чӑваш туйӗ! Борис 
Витя кӗрӳрен ирттерчӗ пек туйӑнать.

1988 ҫулхи ноябрӗн 12-мӗшӗ.
Киле ҫитрӗм. Никам та кӗтсе илекен ҫук. Икӗ сурӑх 

макрать. Хамӑр Ульӑсен енчен кушак чупса килчӗ, ура 
ҫумӗнче ачашланать.



Маня Йӑван Федорча илсе килчӗ. Сурӑхсене пусрӑмӑр. 
Урӑх усрама май ҫук. Ҫапла Кузьминсен килӗнчен 
юлашки чӗрӗ чунсем ҫухалчӗҫ. Римма Шупашкартан 
килсен шӳрпе пӗҫертӗмӗр. Ялта пурӑнмасан ҫапла пӗтсе 
пырать вӑл чӗрӗ пурнӑҫ. Кил-ҫуртне йёркеллё тытса 
тӑрасчӗ хӑть.

1990 ҫулхи ноябрей 17-мӗшӗ.
Ял хуҫалӑхӗнче ӗҫлекенсен кунне паллӑ тӑваҫҫӗ. 

Колхоз председателӗнче хамӑр ялти Галки Кӗркури ачи 
Хӗветӗр ӗҫлет. Пултарать ҫамрӑк агроном. Хуҫалӑх 
ӗҫӗсене лайӑх йӗркеленипе пӗрлех вӑл ял культуришӗн 
те нумай тӑрӑш ать, ҫамрӑксем  хуш ш инче спорта 
аталантарассишӗн хыпса ҫунать.

Санарпуҫӗнче районти слет. Ӗҫре палӑрнисене унта 
автобуспа Витя Корнилов илсе кайрӗ. Каҫпа культура 
ҫуртӗнче савӑнӑҫлӑ пуху пулчӗ. Тукайсемпе ҫӗрпелсем 
те, ҫармӑссем те нумаййӑн пухӑннӑ. Илемлӗх пайӗнче 
Федор Кузьмин манӑн «Юлхав ут юрттипе» камите лартса 
пачӗ, хӑй те вылярӗ.

1993 ҫулхи февралей 27-мӗшӗ.
Пирӗн ялта ҫӗнӗлӗх. Хурӑнсурсем «Янгорчино» 

колхозран уйрӑлса «Хорнзор» ял хуҫалӑх юлташлӑхӗ туса 
хунӑ. Федор Кузьмин ертсе пырать. Тёп агрономӗ Михаил 
Максимов, тёп зоотехникё Михаил Кузьмин, тёп инженерё 
Роберт Петров, тёп бухгалтерё Василий М арков, 
фермӑсен заведующийё Павел Филиппов, тёп строитель 
тата снабженец Николай Иванов -  Лавун ачи.

П равленине сысна ф ермин хёрлё кётесне 
вырнаҫтарнӑ. Сётел-пукан, шкаф тата ыттине те турттарса 
тултарнӑ. Пӳлӗмӗсене тин ҫеҫ майлаштарма пуҫланӑ-ха.

Эпӗ 10 килограмм сысна ашӗ ҫыртарса илтём, 860 
тенкӗ тӳлерӗм. Ҫӗнӗ хуҫалӑх мана 1-мӗш номерлӗ 
накладной ҫырса пачӗ. Хамӑрӑн хуҫалӑха ҫапла эпӗ 
пуҫласа укҫа хыврӑм.

«Сирӗн ҫӑмӑл алӑпа юлташлӑх малалла вӑйлӑн аталанса 
кайсассӑн эпир сире хытӑ тав тӑвӑпӑр», -  терӗҫ бухгалтерире.



«Пирӗн ҫемье-йӑх кӑмӑлӗ пекех ырӑ пурӑнӑр, ӗҫлӗр, 
тӑрӑшӑр, ҫӗнтерӳ тӑвӑр», -  саламласа тав турӑм эпӗ хамӑр 
ял маттурӗсене.

1993 ҫулхи июлӗн 12-17-мӗшӗ.
Паян Петрав кунӗ. Чиркӳ уявне пирӗн ялта тата 

Ҫӗрпелӗнче питӗ вӑйлӑ тӑватчӗҫ. Таврари ял халӑхӗ ӗҫсе- 
ҫиетчӗ, савӑнатчӗ-аш кӑнатчӗ , хӗрӳ ӗҫҫи умён 
хастарланатчӗ. Ялта хӑна кӗртсе кӑларман кил пулман. 
Хӑйсем мӗнле шайра пурӑннине пӑхмасӑр сӑра тунӑ, хӑна 
апачӗ хатӗрленӗ.

Атте-анне хыҫҫӑн эпир таврари тӑван-пӗтене Петравра 
хӑналаймастпӑр ӗнтӗ. Хамӑр та хӑна вырӑнӗнче пулса 
юлтӑмӑр. Килте ӗҫ тума тесе Ш упаш картан куҫма 
пуҫларӑмӑр. Малтан Надьӑпа кӗру ҫитсе пӳрте тасатнӑ, 
тирпей-илем кӳнӗ. Вӗсем хыҫҫӑн Бориспа ывӑлӗ Володя 
тухса кайрӗҫ. Борис ваттисен йӑлине астуса юлнӑ, 
кӳршӗри Павликпа арӑмне, Катьӑна, чӗнсе Петрав кунне 
пуҫланӑ.

Хӑй вӑхӑтӗнче пирӗн кил-ҫурт пуян пулнӑ. Ҫырма 
хӗрринченех карта тытнӑччӗ, унта сад, мунча пурччӗ. 
Картине шаларах тытсан мунчи ҫырма хӗрнех юлчӗ. 
Кӳршипех кӗретчӗҫ вӑл мунчана. Вӑрӑм сарайра урапа- 
ҫуна «гаражӗ» пекки те пулнӑ. Майӗпен сарай тӑрри пӗтрӗ, 
пахчара нумай вырӑн йышӑнать, ҫавӑнпа ӑна куҫарса 
ҫӗнетм е ш утларӑм ӑр. Правленире тим ӗр-бетон 
юлашкийӗсем тата юпасем ҫыртарса илтём. Стройка



хыҫҫӑн тура вёсем нумай сапӑнса выртатчӗҫ.
Ҫак ӗҫе тума ҫитнӗ Хурӑнсура ман арҫынсем. Т имӗр-бетон 

япаписене вӗсем турттарса тухнӑ, никӗс хывса хунӑ. Колхоз 
автокранӗпе Симӗс Ваҫҫа Мишши тиесе пушатса панӑ.

Петрав пуҫлансан тепӗр кунне вӑйлӑ ҫумӑр ячӗ. Пирӗн 
ӗҫ чарӑнса ларчӗ. Хамӑр тӑвансемпе лаҫра ӗҫсе-ҫирӗмӗр, 
пӳртре пӗчӗк ачасем вылярӗҫ.

Пулӑшма аккасен ачисем Радик Ковский, Бориспа 
Юрка Никитинсем пычӗҫ. Камантӑ аптрамасть. Ачисем 
правур, маҫтӑр, пурин те ал-ура ҫаврӑнать. Пур енӗпе те 
пултараҫҫӗ.

Каллех эрех енӗпе проблема. Унта та кунта уйрӑм 
ҫынсем суту-илӳ тума пуҫларӗҫ хаяр шӗвекпе. Ҫав хум 
пирӗн яла та ҫитрӗ. Кӳршӗри Кӑтра Яккун ывӑлӗ Володя, 
Шупашкарта пурӑнаканскер, таҫтан шур эрех турттарать. 
Кӑтрасем патне ҫармӑс-ҫӗрпелӗ тӑрӑнчӗҫ: ҫуран та, 
машинпа та, тракторпа та васкаҫҫӗ. Пеней пачӗҫ тата ҫав 
вӑхӑтрах... Эпир те сарай патӗнче хыпӑнатпӑр, вёсем те... 
Манӑн строительсем те пӑсӑлма пуҫларӗҫ ҫав. Радик-Кайӑк 
Ковский офицер службине яланлӑхах вӗҫлесе гражданкӑна 
таврӑннӑ, эпир те ялта час-часах пулмастпӑр. Калаҫмалли- 
канашламалли пурах пуль ҫав ҫынсен, хӑшӗсем пирӗн 
ҫумран йӑпӑр-япӑрах иртсе каймаҫҫӗ, пӗрене-каска ҫине 
ларса юмаха яраҫҫӗ. Кӗленче пушанать те -  Кӑтрасем 
патне. Маньӑсен Борисӗ шӳтле-шӳтлех кам унта миҫе 
хутланине шутласа пынӑ. «Паян Никит Трофимч чемпион 
пулчӗ, Кӑтрисем патне ҫиччӗ кайса килчӗ, акӑ, сарай пӗрени 
ҫине картсах хутӑм», -  тет кулкаласа. Хӑйсем те манран, 
«прорабран», вӑрттӑн хӑтланкаланӑ-ха. Ман вӗсене ӳсӗртес 
килмест, вёсен -  хушас килет. Эп аяккалла пӑраннӑ хушӑра 
Яккусем патне чуптарнӑ та пӗрне, эрех кӗленчисене улма 
касси хушшине пытарса хунӑ. Кӳршӗри Оля акка кайран 
кула-кулах каласа пачӗ.

Сарай пӑснӑ чухне улӑм айӗнчен чӗрӗп чӗппи тухрӗ. 
Хамӑр ял вӑрманӗнчен пирӗн пата ҫухрӑм ытла пулать. 
Ҫавӑнтан килсе ҫӑвӑрланӑ-ши? Аккасен мӑнукӗсемпе



пирӗн мӑнуксем чӗрӗп чӗппипе выляса ыр курчӗҫ. Читлӗх 
туса пачӗҫ. Унта вӑл нумай пурӑнаймарӗ. Улӑм айӗнчен 
тепӗр вилӗ чӗрӗп чӗппи тухрё. Мунча пуҫӗнчи сарайӗнче 
икӗ кролик пурӑннӑ. Павликсен Алеши кролик усратчӗ 
те, вӗсеннех пулӗ тесе кроликсене хуҫисене патӑмӑр.

Сарая хаваслӑн туса пӗтертӗмӗр, тӑррине тутӑхман 
тимӗрпе витрӗмӗр, вӑрӑсем ан кӗччӗр тесе алӑкне 
питӗрмелле турӑмӑр.

Праках Куҫмич кил-ҫуртне ҫӗнетмелли пёрремёш 
тапхӑрӗ вӗҫленчӗ.

ЯЛ ПУРНӐҪӖН ТӖРЛЕНЧӖКӖСЕМ
Вӑрлӑхӗ паха. тӗшшийӗ тутӑ

Ялти кашни тӗл пулу, кашни калаҫу мана хумхантарса 
савӑнтарать, асаплантарса шухӑшлаттарать, аса илӳ 
тыткӑнне кӗртсе ӳкерет. Хальхинче те ҫаплах пулчӗ.

Ыран м ӑнкун тенӗ кун ҫитрӗм  тӑван Хурӑнсур 
Ҫармӑса. Пиҫнӗ тулӑх ҫӗр, кӑмакаран тин кӑларнӑ ҫавра 
ҫӑкӑр, кӑчкӑланакан йӑмра шӑрши хула хыҫҫӑн хаваслӑх 
туйӑмӗн хӑвачӗпе ӳсӗртсе ярать. Кӑтра пӗлӗтсем айӗнче 
кумлакан уй юрӑҫисем хресчен ӗҫне мухтаса кӗвӗленӗ 
ҫӗнӗ юрри-кӗввипе чуна ҫӗклентереҫҫӗ. Тӗнчен асран 
тухми пӗр пӗчӗк те чи пысӑк уҫӑ лаптӑкӗн ӳкерчӗкне курса- 
туйса пынӑ май, куҫ умне пурнӑҫ ҫулӗпе утакан икӗ ҫын 
тухса тӑраҫҫӗ.

Ватӑ ҫынсем вёсем. Иккӗшин те ҫӳҫӗсем кӑвакарнӑ- 
ш урнӑ, пит ҫӑм артийӗсем  йӗрленсе пӗркеленнӗ, 
куҫӗсем.;.. Куҫӗсем вара... хам вӗсене ачаран астуса 
юлнисемех: Киремет ҫырминчи чӗрӗ ҫӑл куҫ ҫутисем. Ял 
халӑхӗ хушшинче, тӗнче умӗнче хӑйсен хӑватне-вӑйне, 
ӗҫченлӗхне-паттӑрлӑхне чӑннипех кӑтартнӑ чӑваш ачисем.

Вун ҫиччӗмӗш  ҫулта ҫуралнӑ Николай Иванович 
Иванов салтака кайиччен те, вӑрҫӑран таврӑнсан та 
Чапаев ячёпе хисепленекен тӑван колхозра бригадирта 
ӗҫленӗ. Фронтри шофер кайран пенсие те шофертанах 
тухнӑччӗ. Аслӑ Ҫӗнтерӳ умӗнчи кунсенче халӗ вӑл вӑрҫӑра



пулнӑ юлташне-янташне юлашки ҫула ӑсатнӑ. «Акӑ, 
А лександр Семенович Ластухин та вилсе кайрӗ, 
ветерансен канашне ертсе пыратчӗ, -  терӗ те вӑл карттусне 
хыврӗ. -  Сахаллансах пыратпӑр. Ҫамрӑк чух вилӗм 
ҫинчен шутлама та пӗлмен пуль... Вӑрҫа Польша ҫӗрӗнче 
пуҫларӑмӑр та ... каллӗ-маллӗ чупса Германире 
вӗҫлерӗмӗр. Ял ҫумӗнчи машина-трактор паркӗ еннелле 
пӑхса илчӗ те вӑл хушса хучӗ: -  Колхозӑн пёрремёш 
автомашини аса килчӗ. Вӑрҫӑ чарӑнсан мана хамӑн 
ю ратнӑ генерал М ускава хӑнана чӗнчӗ. Уш кӑнпах 
кайрӑмӑр. «Сире, Чапаев ачисене, терӗ вӑл, ялта 
паттӑрлӑх кӑтартса пире ҫӑкӑр ҫитермешкӗн моторлӑ 
тӑрантас та кирлӗ пулать. Парнелетпӗр полуторка».

Николай Иванович калавне итленӗ хуш ӑрах куҫ 
умӗнчен симӗс тӗспе сӑрланӑ автомашина тусан кӑларса 
вӗҫтерсе иртрӗ. Номерне те астӑватӑп: 29-94 ЧА. Вӑрнар 
енчен килекен КамАЗран та хӑватлӑрах пек туйӑнчӗ вӑл 
мана генерал ямшӑкӗн ҫивӗч куҫӗнчен ҫиҫсе тухакан 
иксӗлми вӑй-хал ҫӗкленӗвӗнче.

Ш уралса пыракан сухалне шӑлса илчӗ те унӑн 
хӑйматлӑх кӗрӳшӗ Хӗветӗр, шӳтлерех хушса хучӗ: «Ялта 
шоферсен шкулӗ ҫав полуторка кабининче пуҫланнӑччӗ».

Федор Н иколаевич Анисимов, лаш а пӑхса 
йӑлӑхнӑскер, хӑй те хурҫӑ урхамахӗн рульне тытса курнӑ, 
анчах каярахпа унран шофер мар, таврари чаплӑ 
комбайнер тухнӑччӗ. Районта миҫе хутчен ҫӗнтермерӗ 
пуль вӑл! Ывӑлне комбайнпа тырӑ вырма, килте купӑс 
калама вӗрентрӗ. Хӑҫантанпа ӑмӑртаҫҫӗ ӗнтӗ иккӗшӗ: 
комбайнпа та, купӑспа та. «Утмӑл виҫҫӗ тултарсан тин 
Радик ҫӗнтерчӗ, кӑҫал, тен, ӗҫлейм естӗп те пуль, 
ҫамрӑксене парас «хурҫӑ карапа», купӑс калассипе вара... 
парӑнмастӑп-ха: ывӑлран та, никамран та», -  тесе Кӑмаш 
енчен ҫывхаракан аслати сассиллӗн кулса ячӗ ялта вӑйпа 
никам илеймен, халӗ те кӗреш юман пек паттӑр кӳршӗм.

Епле чӗрӗ пурнӑҫ кӗвви тапса тӑрать чунӗпе ватӑлма 
пӗлмен ӗҫченсен ӑшӗнче. Хамӑрӑн ҫырма тӑрӑх аннӑ



Шахалккӑ Хӗветӗрӗ -  Федор Николаевич Анисимов Кайӗк -  Радик 
ывӑлӗпе.

Хӗветӗр амӑшӗ Вера Федоровна Анисимова мӑнукӗпе. 
Петр Ковский сӑн ӳкерчӗкӗсем.

вӑхӑтра та ялта Шахалккӑ Хӗветӗрӗ текен ӑстаҫӑ калакан 
купӑс ҫеммипе утнӑ пекех туйӑнчӗ. Утнӑ май ҫав кӗвӗ 
вӑйланса-вӑйланса  пычӗ, Анатри М акҫӑм мучисен 
Манисем патӗнче вара урӑх кӗвве куҫрӗ.

Пӳрте кӗтӗм те... ҫемье концертне лекрӗм. Маня аккан 
ывӑлӗ Миша виҫӗ ачине ик енне лартнӑ та купӑса туртать, 
аш ш ӗпе пӗрле ачисем  чӑваш ю рри-такм акне 
шӑрантараҫҫӗ. «Пирн Мишшӑн паян уяв-ҫке, тырӑ акса 
пӗтернӗ ятпа, -  тесе Маня акка мана курка тыттарчӗ. -  
Ӗҫсе пар-ха мӑнкун сӑрине».

Вӑрҫӑ тухнӑ ҫул ашшӗсӗр, Ваҫҫук пиччӗшӗсӗр, унтан 
тем вӑхӑтран ам ӑш ӗсӗр тӑрса юлнӑ, йы вӑрлӑхпа 
нушалӑха парӑнман ҫак чӑваш хӗрӗ Володя шӑллӗпе 
пӗртен-пӗр ывӑлне мӗнле пӑхса ӳстернине аса илнипе 
куҫҫуль тухрӗ.

Миша ачаранах купӑса юратрӗ. Купӑс калама ҫеҫ мар, 
амӑшӗ пекех ӗҫе те юратрӗ. Хисеплӗ колхозница Мария 
Максимова пекех Михаил Максимов та ялти чи хисеплё 
ҫынсен шутне кёчё: шоферта, бригадирта тата ытти 
хуравлӑ ӗҫре те пултарулӑхне кӑтартрӗ. Халӗ вӑл



пӗлтӗртенпе ял хуҫалӑх «Хорнзор» юлташлӑхӗн тӗп 
агрономӗ. Хирти «Пёрремёш концерта» иртнӗ ҫулта халӑх 
умӗнче ӑнӑҫлӑ кӑтартнӑ. «Иккӗмӗш концертӑн» иккӗмӗш 
пайне те халӗ кӑтартуллӑн панӑ. Авӑ епле савӑнӑҫлӑн, 
амӑшӗ, ачи-пӑчи ҫине ӑшшӑн пӑхса туртать вӑл купӑса. 
Уҫӑ чӳречерен пӳрте ҫӗнӗ чӗрӗлӗх кӗвви -  курак-шӑнкӑрч 
кӗвви вӗҫсе кӗрет.

Ҫав кӗвӗ манӑн хӑлхаран кайма пӗлмерӗ. Уҫтен аккан 
менелникӗнче те чуна ыраттарса та, хавхалантарса та 
янӑрарӗ.

Ҫитмӗл ҫул тултарнӑ ятпа саламлакан ял-йыш, тӑван- 
хурӑнташ сӑмахӗсене-саламӗсене кӑмӑллӑн йышӑнакан 
аслӑ аккан сӑнарӗ вӑрҫӑ вӑхӑтне, вӑрҫӑ хыҫҫӑнхи 
тертлӗхе пуҫа усмасӑр тӳссе ирттернӗ хӗр-хӗрарӑмӑн 
вилӗмсӗр сӑнарне аса илтерчӗ. Сӑр хӗрринче те ҫул 
ҫитмесӗрех ҫӗр чавма, вӑрманта йывӑҫ касма, каярахпа 
тракторпа тертленме, колхозра кунӗн-ҫӗрӗн тенӗ пек 
тӳлевсӗр ӗҫлеме тивнӗ вӗсене. Фронтран аманса таврӑннӑ 
Петр Владимирович Ковские качча тухсан та телейне 
нумаях кураймарӗ вӑл. Йысна вӑхӑтсӑр ҫӗре кӗчӗ. Петр 
Владимирович литературӑна, искусствӑна питӗ юратакан 
ҫынччӗ. Унашкаллисем ялта татах пурччӗ. Вӗсем хӑй 
вӑхӑтӗнче кирлӗ пӗлӳ илнӗ пулсан, тен, чӑваш халӑхӗн 
паллӑ ҫыннисем пулатчӗҫ пуль. Чухӑнлӑх, ҫитменлӗх, 
вӑрҫӑ асапӗ тӗп тунӑ, пытарнӑ ҫав пултаруллӑ ҫынсен 
аталанӑвне, анчах хисеплӗ ятне нимле усаллӑх та 
хуплайман. Петр Ковский, Иосиф Ш ашков, Сергей 
Александров, Григорий Галкин «ял артисчёсем» халё те 
куҫ умёнчех.

Борис Никитин, купӑсне каласа ывӑнчӗ пулас та, ман 
ҫума пырса ларчӗ. «Ҫӗнӗ пьеса ҫырмарӑр-и, кукки?» -  
ыйтрӗ вӑл манран. Эпӗ ӑна «Чӗркуҫ шывё -  чёрё шыв» 
ятлё пьеса ҫырнине пёлтертём, каярахпа унён ал ҫырӑвне 
вулама парса хёвартём. Хёй культура ҫуртне ертсе пынё 
чухне ялта манӑн «Ҫӗр пики», «Пахус паккусё», «Хёрсёр 
ял та хёсёр мар» пьесӑсене пуҫласа халёх умне



кӑларнӑччӗ. Вӗсене лартаканӗ -  Федор Григорьевич 
Кузьмин, Галки Кёркури ачи.

Федор Григорьевича ирпе правленире кётсе илтём. 
Уйсем тӑрӑх ҫаврӑннӑ хыҫҫӑн вёл тёп специалистсемпе 
калаҫма тата ӗҫ хучӗсем ҫине алӑ пусма васкаса ҫитрӗ. 
Чӑваш ял хуҫалӑх институтӗнчен вӗренсе тухнӑ агроном 
бригадирта, сортсем тӗрӗслекен участок пуҫлӑхӗнче, 
«Янгорчино» колхоз председателӗнче пултаруллӑ ӗҫлерӗ. 
Пӗлтӗр хурӑнсурсем ҫӗрпелсемпе тукайсенчен уйрӑлса 
тухсан, «Хорнзор» юлташлӑха ертсе пыма пуҫларӗ. 
Студент чухнех спорт ӑмӑртӑвӗсенче республикипе 
палӑрнӑ Федя Кузьмин ҫӗнӗ ӗҫӗнче те ҫӗнӗлӗхпе палӑрчӗ. 
Колхоз спортсменӗсем Шупашкарти тата ытти хуласенчи 
спортсменсене ҫӗнтерме пултарни вӑл хуҫалӑх ертӳҫин 
ҫӗнтерӗвӗ те пулнӑ. Вӑл литературӑна , уйрӑмах 
драматургине юратнине эпӗ темиҫе ҫул каялла яла 
таврӑнсан аван пӗлтӗм. «Тӑван Атӑл» журнала вулакансен 
конференцийӗнче вӑл Николай Максимовӑн «Синкер» 
романӗ тӑрӑх хӑй лартнӑ спектакле кӑтартса тӗлӗнтерчӗ. 
Роман «Тӑван Атӑлта» пичетленнӗччӗ. Унран вӑл пьеса 
тума пултарнӑ. Николай Николаевич хӑй те курса савӑнса 
ларчё роман персонажӗсем чӗрӗлсе тӑнине. Режиссури 
вӑйлӑ. Артисчӗсем  чӑн-чӑн хула артисчӗсем пекех 
вылярӗҫ.

Калаҫу чи малтан драматургипе театр пирки пуҫланчӗ. 
«Борис Чиндыковӑн «Туй каҫхине» калавӗнчен пьеса туса 
спектакль лартрӑм-ха. Вӑрнарта смотр программипе 
кӑтартрӑмӑр. Аван вылярӗҫ ачасем. Писательне чӗнсе 
пӗр-пӗр пысӑк сцена ҫинче тепре вылясшӑн. Сирӗн 
«Хӗрсӗр ял та хӗсӗр мар» пьесӑпа та ҫӗнӗрен спектакль 
лартасшӑн. Шупашкарсене те кӑтартма ӗмӗтленетпӗр. 
Ялта халӑх театрӗ кирлех. Районтан та, тёп хуларан та 
пулӑшу памалла пек ку ӗҫе малалла аталантармашкӑн», 
-  тесе хавхаланса кайрӗ ҫамрӑк режиссер.

Ҫамрӑк хуҫалӑхӑн ҫав тери йывӑр тапхӑрӗнче те унӑн 
хуҫи те, Хурӑнсур Ҫармӑсри ватти-вӗтти те тенӗ пек, -



пурте уҫӑ кӑмӑллӑн, илемлё чун хаваллӗн пысӑк ӗмӗтпе 
пурӑнаҫҫӗ, ӗҫлеҫҫӗ, пуҫа усмаҫҫӗ, ҫӗнтереҫҫӗ. Культура 
ыйтӑвӗ вӗсемшӗн -  пурнӑҫ ыйтӑвӗ. Ҫавӑнпа вёсен чун- 
чӗри илемлӗ, сӑнӗ-пуҫӗ хитре, тумӗ-ҫийӗ капӑр, ӗҫӗ-хӗлӗ 
тутӑ тӗшӗллӗ. «Илем» хаҫат, 12.05.1994 ҫ.

Ял илемӗ -  халӑх илемӗ
Кашни тӗл пулмассерен Федор Григорьевич Кузьмин 

ял нуши-терчӗ, ял ҫыннисен хастар ӗҫӗ-хӗлӗ ҫинчен 
сӑмах пуҫарать. Урӑх ним ҫинчен те калаҫмалли ҫук пулӗ 
унӑн, тесе шухӑшлатӑн тепӗр чухне. Пур-ха унӑн калаҫу 
теми, тем пирки те, анчах паянхи пурнӑҫ аталанӑвӗнчи 
улшӑнусем ҫамрӑк пуҫлӑхӑн чун-чӗрине ытла та тарӑн 
кӗрсе ларнӑ иккен.

Малашсӑрлӑх ялсене пӗтерсе колхозсемпе совхозсен 
тёп усадьбисене хулалатса яма пуҫланӑ хум пирӗн пата 
та ҫитсе ҫапнӑччӗ ҫав.

«Эх, -  тет вӑл тарӑхарах, -  ҫултен хуш нине 
пурнӑҫласа пуянлатрӑмӑр тӗп ялсене, пирӗн ял пеккисем 
вара, чура ялӗсем пек, чухӑна тӑрса юлчӗҫ. Пурнӑҫ 
улшӑнса пынӑ май, пирӗн ял ҫыннисен те куҫӗ уҫӑлчӗ. 
Ӑҫтан пӗлме пултарнӑ-ха эпир, лирӗн ялсене, пысӑк 
колхоза пӗрлештерсен, мӗнлерех чике тӑршшӗ лартнине? 
Ҫӗрпелсем хӑйсен тӑмлӑ ҫӗрӗсене пирӗн яла тӗкнӗ, пирӗн 
хура тӑпраллӑ лаптӑксене хӑйсем ҫавӑрса илнӗ. Мӗнле 
майпа-ха? Пысӑк колхозӑн пусӑ ҫаврӑнӑшне ҫӗнӗлле 
йӗркелесе.»

Тахҫанах пуҫланнӑ хирӗҫ тӑру хӗрсе ҫитнӗ те вара 
«Я нгорчино» колхоз ҫурмалла пайланнӑ. Пӗртте 
ӳкӗнм еҫҫӗ ял ҫыннисем. Хурӑнсур халӑхӗ каллех 
малтанхи пек паттӑрла ӗҫ тӑвать. Ирӗклӗх вӑй хушать. 
Ҫамрӑксемпе ҫанӑ тавӑрса ҫӗнӗлле, хамӑрьялла ӗҫе 
тытӑннӑ. Машинӑпа трактор паркӗ тунӑ, пилорама лартнӑ, 
фермӑсене ҫӗнетнӗ, техника туянса пыраҫҫӗ. Ҫынсен 
кӑмӑл-туйӑмӗ, психологийӗ хурӑнсурла улшӑнни пурне 
те савӑнтарать. Никама та пуҫ ҫапмалла мар-ҫке, пур 
ыйтӑва та хӑйсеннех эртелпе татса пама тивет. Никама



та улталаса аякка тӑратса хӑварас темеҫҫӗ. Хуҫа пӳлӗмӗнче 
ялан ҫын. Федор Григорьевич пурне те ӑшшӑн йышӑнать. 
Кам та пулин кантурта кил-ҫурт ыйтӑвӗпе пырсан, вӑл ӑна 
пӗртте кӑмӑлсӑр кӑларса ямасть, май килнӗ таран мӗнле те 
пулин ырӑ тума май шырать. Кашни вак-тӗвек ыйтӑва татса 
пани вӑл пӗрлешӳллӗ хуҫалӑхӑн чи пысӑк ыйтӑвне татса 
паниех-ҫке. Халӑх кӑмӑлӗ -  ял кӑмӑлӗ. Ҫав кӑмӑл уҫӑ, 
хӑватлӑ пулмалла. Ҫакна ӑслӑ педагог пек ӑнланать вӑл. 
Ҫавна май хӑйсен ҫемйине аса илет:

«Вӗлле хурчӗ пекех сӗрлеттӗмӗр. Пирӗн ҫемьере 
кашни ҫӑкӑр тӗпренчӗкӗ, кашни тумтир таврашӗ шутра 
пулнӑ. Пурнӑҫ хакне эпир, вунӑ ача, сӑмса шывне ҫанӑпа 
шӑлма вӗреннӗ чухнех хамӑрӑн выҫӑллӑ-тутӑллӑ хырӑмпа, 
ҫӑпата-фуфайкӑран уйрӑлайман кӗлеткепе туйса-тӳссе 
курнӑ. Тавах аттепе аннене сывӑ ӳстернӗшӗн, тавах 
кӳршӗ-арша, тӑван-пӗтене, ял-йыша пире ура сырма 
пулӑшнӑшӑн.

Атте-анне ӗҫченлӗхӗ пире кахал пустарман, Урам тӑрӑх 
йытӑ хӑваласа ҫӳремен эпир. Ӗҫлемелле, вӗренмелле, 
ӑсталӑха туптамалла, кил-ҫурт ҫавӑрмалла пулнӑ пирӗн. 
Уҫтен акка медицина енӗпе хӑй ҫулне тупрӗ, манӑн агроном, 
Миша шӑллӑмӑн зоотехник пулма тур килчӗ. Ыттисем те 
пурнӑҫ ҫулӗпе йӗркеллех утаҫҫӗ. Анне калатчӗ, пӗр хӑлхара 
ман эсӗр янрани, тепӗр хӑлхинче -  трактор кӗрлет. Анне, 
Евдокия Кирилловна Кузьмина, хӗрарӑмсен трактор 
бригадинче ӗҫленӗ-ҫке. Вӑрҫӑ вӑхӑтӗнче, вӑрҫӑ чарӑнсан 
та. Мӗнле йывӑр пулнӑ пуль вӗсене.

Атте, Григорий Кузьмич Галкин, вӑрҫӑран аманса 
таврӑннӑ хыҫҫӑн, колхозӑн аслӑ конюхӗнче чылай хушӑ 
хӑйӗн ӗҫне юратса туса пынӑ.

Атте-аннене, вӗсемпе тантӑш ҫынсене аса илетӗп те, 
хальхи вӑхӑтрисем ҫине пӑхатӑп та, шутлатӑп: епле пуян 
чунлӑ иккен хресчен, ҫӗр ҫынни. Ҫӗр сӗткенӗ -  ҫӗршыв 
сӗткенӗ вӑй парса тӑрать вӗсене».

Кашни килте тенӗ пекех мухтамалли ҫын пур ялта. 
Эпӗ шутланӑ пекех хуҫа та йӗркипе асӑнать вӗсене:



Ҫил ҫунат урхамахӗн юланутҫи Галкки Кӗркурипе хурҫӑ утямшӑкӗ 
Куҫма Ултуттийӗ тата вёсен ачисем.



Василий Романов, Костя Артемьев, Валерий Васильев 
трактористсем , Валерий Павлов, Витя Корнилов 
ш оф ерсем , Василий Евдоким ов тим ӗрҫӗ, Николай 
Моисеев, Михаил Падиреков хӑма ҫуракансем, Раиса 
М оисеева, Нина Германова, Лю бовь Ильина ёне 
сӑвакансем , Людмила Семенова, Раиса Гаврилова, 
Людмила Егорова, Марфа Емельянова сысна пӑхакансем, 
Юрий Ильин, Герман Егоров, Николай Крислов, Анатолий 
Антонов пӑру самӑртакансем, Анатолий Ярушин лаша 
пӑхакан, Зоя Шашкова строитель тата ытти нумай-нумай 
ӗҫчен аллипе тёрекпенет хуҫалӑх. Тыр-пул, хӑмла, ҫӗр 
улми, сухан ӳстернӗ ҫӗре 224 килтен 350-450 ҫын тухать. 
Килӗшӳпе ӗҫленӗ май, кашнин хавхаланӑвӗ, хуравлӑхӗ 
пысӑк. Мӗн чухлӗ ытларах тупӑш илетӗн, ҫавӑн чухлӗ 
пуянрах пулатӑн-ҫке.

Федор Кузьмин, Анатолий Хум поэт (Руннӑ), Владимир Кузьмин 
писатель тата Хурӑнсур Ҫармӑс клубён заведующийё Иван Иванов 
Чӑвашсен обществӑпа культура центрё кӑларакан «Вучах» хаҫат 
уявӗнче. Шупашкар. 1991 ҫул.

Борис Иванов сӑн ӳкерчёкё.

Ҫакна ӑнланса хӑйсен тивӗҫне ял туйӑм ӗпе 
пурнӑҫласа пыраҫҫӗ уй-хир ӗҫне ертсе пыракан Михаил 
Максимов, фермӑсен пуҫлӑхӗ Павлик Филиппов, стройка



хуҫи Николай Воробьев, механизаторсен ертӳҫи Роберт 
Петров. Вёсенчен питё нумай килет хуҫалӑх аталанӑвӗ.

Хурӑнсурта ял халӑхне тӑранса пурӑнмалӑх ҫӗрӗ 
ҫитет, вӑрман пулӑшать, выльӑх-чӗрлӗх валли ҫырми- 
ҫатри пур. Халӑх сӗнӗвне шута илсе правлени усӑллӑ 
ҫӗнӗлӗхсем пурнӑҫа кӗртет, Вӑрнарти сӗт-ҫу завочӗ укҫа 
вӑхӑтра тӳлемест. Ҫавӑнпа сунӑ сӗте тӳрех Шупашкарти 
магазинсене куллен ӑсатаҫҫӗ, вӗсем тӳрех укҫине параҫҫӗ, 
тата -  ытларах та. Макарон кӑларма пуҫланӑ. Аш-какай, 
пулӑ тӗтӗмлесе сутаҫҫӗ. Ҫӗвӗ цехӗ ӗҫлет. Ҫӗн автобус 
туяннӑ та, киввинчен куҫса ҫӳрекен лавкка тунӑ. Ҫӗнӗ 
автобусӗ Хурӑнсуртан Шупашкара эрнере тӑватӑ кун 
пассажирсем турттарать тата коммерци рейсӗсем тӑвать.

Ку ахӑр саманаллӑ пурнӑҫра та пуҫа усм аҫҫӗ 
хурӑнсурсем. Ял халӑхӗ чакмасть. Тӑванлӑх туртӑмӗ 
ҫамрӑксене тӑван ял ҫумнех пӑталать. Ҫӗнӗ ҫул тӗлне 
ҫулталӑк хушшинче ҫӗнӗ урам ҫуралчӗ -  Ҫамрӑксен 
урамӗ. Ун ҫумӗнчех парк, стадион пулмалла.

Культурӑна аталантараҫҫӗ. Ял илемӗ халӑх илемӗ 
пултӑр тесе май килнӗ таран тӑрӑшаҫҫӗ.

«Ял ҫынни ӗҫпе кӑна мар, чун-хавалӗпе те пуян, 
ҫӗкленӳллӗ пултӑр тетпӗр-ҫке, -  хӗпӗртӳллӗн тӑсать сӑмахне 
Федор Григорьевич. -  Ҫавӑнпа манӑн вёсен пултарулӑхне 
ӑс-хакӑл енчен те ҫӗклес килет. Вӗсене хорта юрлаттарса, 
спектакльсенче выляттарса илем тӗнчине кӑларма 
тӑрӑшатӑп. Эпир те ҫӗрпе пӗлӗт хушшинче пурӑнатпӑр 
пулсан, мӗншӗн-ха пирӗн те тӗнче илемӗпе киленес мар? 
Хамӑр ялти Владимир Кузьмин писателӗн «Ҫӗр пики» 
пьесинчи Хӗветут мучи ҫапла калать: -  Ӑшӑ туйӑмлӑ, 
ҫунатлӑ пулар. Культура ыйтӑвӗсене пӑрса хӑваракансен 
ӑшри пӑрне хӑвӑртрах ирӗлтересчӗ. Пурнӑҫ хӗвелӗ ҫине 
уҫҫӑн тухса сӳрӗкпӗхе ҫунтарасчӗ те ҫивӗчлӗхе чӗртесчӗ. 
Илем кунӗшӗн, тӑвансем!»

Ҫапла, ял илемӗш ӗн, Илем кунӗш ӗн ӗҫлеҫҫӗ, 
кӗрешеҫҫӗ, пурӑнаҫҫӗ Хурӑнсур Ҫармӑс ҫыннисем. «Тӑван 
Атӑл», 1995 ҫ.



«Сӑпата» -  хитре эсӗ тупата
Ш упаш карти оперӑпа балет театрён сценине 

хурӑнсурсем тултарса лартсан, зал тӑвӑллӑн алӑ ҫупса 
ячӗ. «Хорнзор» юлташлӑхӑн фольклор ушкӑнӗ Вӑрнар 
ентешлӗхӗн уявӗнче хӑйӗн пултарулӑхне тивӗҫлипе 
кӑтартрӗ. Ял «артисчӗсем » ф ойере те сӑра пички 
ҫӗклесех ташша сӳрӗҫ.

Чӑваш патшалӑхӗн кунне уявланӑ чухне «Ҫӑпата» 
пултарулӑх ушкӑнӗ Чапаев скверӗнчен пуҫласа Атӑл 
хӗрне ҫитиччен мӑн урампа юрласа-ташласа халӑха 
тӗлӗнтерчӗ. Хамӑр ялти сакӑр вунӑ «артист» ҫумне эпир 
те мӑшӑрӑмпа хутшӑнса савӑнтӑмӑр.

«Ҫӑпата» ансамбль сакӑр вуннӑмӗш ҫулсен 
пуҫламӑшӗнче ҫуралнӑ. Амӑшӗ унӑн Филимон Иванович 
Шашковӑн талантлӑ хӗрӗ Ираида пулса. Ҫӑпата сырнӑ, 
чӑваш тумӗ тӑхӑннӑ ҫамрӑк хӗрсем ун чухне Мускавах 
ҫитнӗччӗ. Чӑваш ташшине СССР халӑх хуҫалӑх аталанӑвӗн 
выставкинче кӑтартса кӗмӗл медаль ҫӗнсе илнӗ.

Ираида Ф илим оновна ялтан кайсан пӗр вӑхӑт 
ансамбль ташшин хӗрӗвӗ чакнӑччӗ. Федор Григорьевич 
ӑна ҫӗнӗлле чӗртсе яма шут тытнӑ. Шӑплӗне Мишӑна ҫак

«Ҫӑпата» ансамбль хӗрбсем. 
И.Журавлев сӑн ӳкерчӗкӗ.



ӗҫе йӗркелеме хушнӑ. Клуб ертӳҫи Кузьмин пиччӗшӗн 
сӗнӗвӗпе хавасланнӑ, пултаруллӑ ҫынсене пӗр ҫӗре 
пуҫтарнӑ, баянист, концерта ертсе пыракан шыраса тупнӑ. 
Ялта баянист пулман пирки кӳрше каймалла пулнӑ. Хӑй 
вӑхӑтӗнче ҫынсем пек колхоз шучӗпе хатӗрлеймен ҫав 
Хурӑнсур валли ӑстаҫӑ музыкант. Ҫапла ватти те, вӗтти те 
туртӑннӑ клуб сцени ҫине. Федор шӑллӗне вӗҫӗмсӗрех 
пулӑшнӑ, хӑй те халӑхпа пӗрле юрланӑ. Уйрӑм юрӑҫсем, 
ташӑҫсем палӑрнӑ. Хӑшӗсем ҫемйипех хутшӑннӑ. Акӑ пирӗн 
кӳршӗри Михаил Максимов хӑйӗн мӑшӑрӗпе Людмила 
Николаевнӑпа пёр концерт та сиктермен. Зоя хӗрӗ, Андрейпа 
Володя ывӑпӗсем ташлама пит ӑста. Алевтина Федорова 
воспитательницӑпа Митя ывӑлӗ, Тамарӑпа Елена 
Гавриловасем тата хӗрӗсем -  ташӑ ӑстисем.

Вӑрнар поселокӗ пуҫланнӑранпа 100 ҫул ҫитнине 
халалланӑ ӗҫпе юрӑ уявӗнче, республикӑри халӑх 
театрӗсен «Ахрӑм» фестивалӗнче пултарулӑх ӑсталӑхне 
тивӗҫлипе кӑтартнӑ чапа тухнӑ коллектив. Ахальтен мар 
пултарулӑх ушкӑнне халӑх ансамблӗ ятне панӑ.

Ҫакӑн хыҫҫӑн ансамбле кӳршӗ ялта Хирпуҫӗнче 
ҫуралса ӳснӗ Анатолий Никитин ком позитор 
профессиллӗ пулӑшу пачӗ. Паллӑ юрӑҫ сӗннипе эпӗ ял 
пурнӑҫӗ ҫинчен сӑвӑсем ҫыртӑм. Вӗсемпе вал сюита 
ҫырчӗ. Сюитине Хурӑнсур хӗрӗсем Шупашкарти «Салют» 
керменте ташласа-юрласа шӑрантарчӗҫ -  композитора 
аллӑ ҫулхи менелникӗ ячӗпе саламларӗҫ.

Иртнӗ ҫулла тӑван Хурӑнсур 320 ҫул тултарнине 
паллӑ тунӑ кун урамри сцена ҫинче «Ҫӑпата» ушкӑнӗ ҫав 
сюитӑпа ял халӑхне тата хӑнасене хаваслантарчӗ. 2000 
ҫул, январь. Пуҫласа пичетленет.

«Хурӑнсур» сюитӑна кӗнӗ сӑвӑсем:
Ҫӗнӗ ҫула тупрӑмӑр 

Уйрӑлса мӑн колхозран 
Юлташлӑха куҫрӑмӑр.
Ушкӑнпа мӗнпур вӑйран 
Ӑмӑртӑва тухрӑмӑр.



Ай-яй-яй, ай-яй-яй, ӑмӑртӑва тухрӑмӑр.
Тар тӑкса хамӑр уйра 
Пуянлӑха пухрӑмӑр.
Кӗркунне ҫитсен туйра 
Хӗрӳ ташша ятӑмӑр. 

Тӑпӑр-тӑпӑр-тӑпӑртӑк, хӗрӳ ташша ятӑмӑр. 
Уйрӑлса тӗп ҫемьерен 
Нимепе пӳрт лартрӑмӑр.
Ҫамрӑксен урамӗнче 
Ҫӗнӗ ҫула тупрӑмӑр.

Ай-яй-яй, ай-яй-яй, ҫӗнӗ ҫула тупрӑмӑр.
1998 ҫулхи кӑрлачӑн 18-мӗшӗ. 

Ҫут малашлӑ тӑвансем 
Харӑс ӗҫе пуҫлатпӑр та 
Хастарланса тарлатпӑр, тарлатпӑр.
Хавас уяв тӑватпӑр та 
Ытакланса юрлатпӑр, юрлатпӑр.

Эпир кам, эпир кам?
Хурӑнсур Ҫармӑс каччисем, 
каччисем -
Никам ҫӗнмен паттӑрсем, паттӑрсем.

Харӑс вӑййа тухатпӑр та 
Акӑш карти ҫавратпӑр, ҫавратпӑр.
Ҫӑлтӑрсемпе вылятпӑр та 
Шурӑмпуҫпе ташлатпӑр, ташлатпӑр.

Эпир кам, эпир кам?
Хурнсур Ҫармӑс пикисем, 
пикисем -
Никам тытман акӑшсем, акӑшсем.

Харӑс утса каятпӑр та
Пурнӑҫ ҫулӗ хыватпӑр, хыватпӑр.
Савса ача тӑватпӑр та 
Ял-йышӑмпа хунатпӑр, хунатпӑр.

Эпир кам, эпир кам?
Хурнсур Ҫармӑс ҫемйисем,



ҫемйисем -
Ҫут малашлӑ чӑвашсем, чӑвашсем.

17.01.1998 ҫ.
Эпир пултаратпӑр

Анаталла, тӑвалла 
Халӑх утать уялла.

-  Эпир мар-ши ҫав халӑх?
-  Эпир, эпир -  ӗҫ халӑх.
Ӳстеретпӗр тыррине 
Кӗтсе унӑн ыррине.
Шӑваратпӑр купӑста 
Ташласа хут купӑспа.
Хӗрететпӗр пан улми,
Кӑларатпӑр ҫӗр улми.
Улӑхатпӑр уҫлӑха 
Хӑмлапа хӑват хушса.

Анаталла, тӑвалла 
Халӑх утать ялалла.

-  Эпир мар-ши ҫав халӑх?
-  Эпир, эпир -  вут халӑх.
Таврӑнатпӑр килсене 
Канма ҫӗнӗ пӳртсене.
Кил тавра ача кулли,
Выльӑхӗ картиш тулли.
Йӑл кулатпӑр пӗр-пӗрне,
Хурӑнташ, тӑван пӗрле.
Вӑйӑ пуҫлатпӑр каҫсенче 
Тулли уйӑх ҫутинче.

1998, кӑрлач, 19.

Улми аякка укмест
Нина Николаевнӑпа Иосиф Михайлович икӗ ывӑлпа 

икӗ хӗр парнеленӗ чӑваш халӑхне. Михайловсен ачисем, 
ҫемье чӑмӑртаса, Хурӑнсур Ҫармӑсри авалхи йӑха 
малалла тӑсаҫҫӗ. Валерий И осиф овичӑн М аксимӗ 
М ускаври кооператив университечӗн Ш упаш карти



Иосиф  М ихайлович М ихайлов Кольӗпа Валерине хёйён  
мотоциклёпе ярӑнтарма хатёрленет.

Петр Ковский сӑн ӳкерчӗкӗ.

институтёнче виҫҫӗмӗш курсра вӗренет. Йӑмӑкӗ Елена 
та пиччӗшӗн ҫулӗпех каясшӑн, иртнӗ кӗркунне ҫак аслӑ 
шкулӑн студентки пулса тӑчӗ. Аш ш ӗ-амӑш ӗш ӗн ку, 
паллах, пысӑк савӑнӑҫ. Интеллигент ҫемйинче ӳснӗ, хӑй 
те Хусанти авиаци институтёнче аслӑ пӗлӳ илнё Валерий 
Иосиф ович вёсен малаш лӑхӗш ӗн чунтан савӑнать. 
Асламӑшӗ тата епле хӗпӗртет-ши?

Х урӑнсурта  ватлӑхне пӗччен кӗтсе илнё Нина 
Николаевна ывӑл-хӗрне те, мӑнукӗсене те кунӗн-ҫӗрӗн 
кӗтет, вёсен ӗмӗт-туйӑмӗпе, савӑнӑҫӗ-терчӗпе пурӑнать 
ӗнтӗ. Мӑшӑрӗпе Иосиф Михайловичпа юнашар шкулта 
ӗҫлесе тӑван ял ачисене ӗмӗр тӑршшипе вӗрентсе ҫутӑ 
ҫул уҫса панӑ таврари тава тивӗҫлӗ ҫынсем. Ҫав ҫутӑ 
ҫул ҫине утса тухмашкӑн хӑйсен пепкисене те ҫирӗп утӑм 
вӑйлатса панӑ. Ырӑ кӑмӑлӗпе, пуян ӑс-тӑнӗпе, ҫирӗп 
йӗркелӗхпе мӑнукӗсене те таса чунлӑ, халӑхра усӑллӑ



ҫын пулма пӗчӗкренех хӑнӑхтарма ҫине тӑрать тава 
тивӗҫлӗ учительница-асанне. Кутамккаллӑ-чӑматанлӑ 
студента ӑсатса-кӗтсе илесси уншӑн хӑнӑхнӑ йӑла. 
Ачисем тӑтӑшах аслӑ шкулта вӗреннӗ-ҫке -  аслинчен 
пуҫласа кӗҫӗннине ҫитичченех.

Ӑсатса-кӗтсе илесси... Хурлӑхлӑ та, савӑнӑҫлӑ та... 
Ҫирӗм ҫул каялла Валерий Хусантан дипломпа ҫемьене 
тепӗр телей ҫути илсе килнӗччӗ. Ун чухне ашшӗ те пӗрлех 
савӑннӑччӗ. Иосиф М ихайлович вӑрҫӑра, уйрӑмах 
Беларусь вӑрманӗнче партизанра сывлӑхне хавшатнӑ 
чӑваш паттӑрӗ, пенсие тухнӑ хыҫҫӑн, ачисене пама 
пултарнӑ телей савӑнӑҫӗпе йӑпанса нумаях пурӑнаймарӗ 
ҫав. Нина Николаевнан халӗ ҫемье сывлӑшне пӗччен 
тасатса имлеме тивет.

Ытти ачасемпе пӗрле Валерий кашни кӑрлачра хӑйне 
ҫуралнӑ кунпа саламлама ҫемйипе килни ватӑ хӗрарӑм- 
амӑш ӗш ӗн пурнӑҫне малалла тӑсма пулӑш нӑнах 
туйӑнать. Пуш уйӑхӗнче 
ывӑлӗн хӗрӗх пилӗк ҫулне 
мӑн ҫемьепе, тӑван- 
пӗтенпе, ял-йышпа лӑпкӑн, 
ҫывӑх туйӑмлӑн уявласа 
паллӑ турӗҫ.

И нститутра епле 
тӑрӑшса вӗреннине, шавлӑ 
мӑн хулара мӗнле 
пурӑннине, студентсен 
ӗҫне-хӗлне, малаш лӑх 
ӗмӗтне ачи йӗрки-йӗркипе 
каласа панине аса илсе 
ларать амӑшӗ час-часах.
Вӗренсе тухсан тӳрех вӑл 
Ш упаш кара кайрӗ, 
электроисполнительнӑй 
механизмсем кӑларакан 
заводра тёп конструктор

Нина Н иколаевна хӑйӗн  
вӗренекенӗн Владимир Кузьминӑн 
менелникӗнче Ҫӗрпелти культура 
ҫуртёнче. 1997 ҫул.



пайӗнче инженер-конструкторта виҫӗ ҫул ӗҫлерӗ. Урӑх ҫӗре 
куҫарсан вун ҫул пӗр вырӑнтан тапранмарӗ, республикӑри 
капиталлӑ строительство управленийӗн ятарлӑ ӗҫсем 
тӑвакан пая ертсе пычӗ. 1988 ҫултанпа вара 
«Союзлифтмонтаж» акционер обществин Чӑвашри филиал 
хуҫийӗ. Килӗнчи машинипе директор хӑй ҫуралса ӳснӗ яла 
амӑшӗ патне пӗрмаях парнепе килет, амӑшӗн юратӑвне, 
ӑшӑ кӑмӑлне, ӑслӑ сӑмахне пӗрле илсе каять.

Ачин ӗҫӗ-хӗлӗ ӑнса пынишӗн мӗн тери савӑнать Нина 
Николаевна. Вӑл халӗ Валерин ӗҫӗнче мӗн-мӗн пулса 
иртнине ял пурнӑҫӗ пекех пӗлет. Коллективӗсенче унӑн 
аллӑ пилӗк ҫын иккен. Ялти ӗҫре пиҫсе тухнӑ маттурсене 
ытларах хисеплет. Пӗр тӑвансен пӗрлӗхне, ҫирӗплӗхне 
юратать. Хӑйӗн ҫыннисене шанать, вӗсенчен яланах 
ыррине кӗтет вӑл.

Ҫӗнӗ ҫуртра лифт майлаштарса лартса ӗҫлеттерсе 
ярасси ҫӑмӑл мар иккен. Строительсем ку енӗпе маҫтӑрах 
пулманнипе чылай кӑлтӑк туса хӑвараҫҫӗ, мотажниксем 
вара вёсен йӑнӑшне те нумай тӳрлетеҫҫӗ, ӗҫӗнче кашни 
миллиметрӗ шутра пулмалла тет. Тӗрлӗрен ӗҫре хӑнӑхнӑ 
чӑваш маҫтӑрӗсем хамӑр патра кӑна мар, Хусанта, 
Чулхулара, Мускавра, Питӗрте лифт лартса ҫӳреҫҫӗ. 
СШАпа Турци фирмисенчен ырӑ ят илтни вӗсемшӗн чи 
вӑйлӑ хак шутланать. Ӑсталӑхӗ, пултарулӑхӗ тӗнче шайне 
ларнишӗн ывӑлӗ хӑйӗн эртелӗпе пӗрле савӑнни -  амӑшӗн 
савӑнӑҫӗ те. Ывӑлӗ йӑх ятне, ял ятне, чӑваш ятне тӗнчере 
яманшӑн, чапа кӑларнӑшӑн ма савӑнас мар-ха амӑшӗн! 
Чӑн-чӑн ҫын, ҫӗршыва юрӑхлӑ ҫын пултӑр тесе ҫуратса 
ӳстернӗ-ҫке вёсем ачине! Тӑванлӑх туйӑмне, ентешлӗх 
тивӗҫне, этем ыр кӑмӑллӑхне ывӑлӗ ҫӳлте, чӗрере тытма 
пӗлнишӗн Нина Николаевна питӗ кӑмӑллӑ. Ырӑлӑх ячӗ -  
ҫемье чысӗ, йӑх ячӗ.

Ӗмӗрӗпех сад устернӗ Хурӑнсурти Михайловсен 
йӑхӗнче. Авалхи сад пахчи халӗ те чечекленсе, сарӑлса 
еш ерет, тутлӑ улма пӗҫерет, тутӑ тыттарать. Улми 
йы вӑҫҫинчен аякка ӳкм ест тени тӗп-тӗрӗсех иккен.



Михайловсен ҫемйин чӗрӗ улмийӗсем те хӑйсен ҫумӗнчех, 
халӑх тымарӗнчех. Чӑваш сӗткенӗнчех -  ҫынна тутӑ 
паракан ҫӗртех. «Ялав» журнал, 5 №. 1996 ҫ.

Ҫитмӗл ҫул савмалӑх ҫеҫ вӑл...
Яла кайсан Ҫӗрпел ял администрацийӗ умӗнче куртӑм 

та ӑна, Константин Васильева, тӗлӗнсех кайрӑм: ӗҫре 
иртнӗ ҫулсем те йӑлттамлӑхне пусарайман, ҫамрӑклӑх 
куллин ҫиҫкӗнне тӗксӗмлетеймен. Вӑй питти, хӗрарӑм 
савмалли хӗрӳ арҫын. Автобусра Вӑрнара, килне, ларса 
кайрӗ. Ҫуралнӑ ялне, Хурӑнсур Ҫармӑса, аккӑшӗсем патне 
пулӑшма килнӗ-мӗн.

Константин Васильевич пирӗн ялӑн илемлӗ 
вырӑнӗнче, Асанхӑтлӑ ҫырми виҫӗ еннелле юпленнӗ 
ҫӗрте, тӗреклӗ хуҫалӑх 
тытса тӑнӑ хресченсен 
йӑхӗнчен ҫут тӗнчене 
тухнӑ. Ашшӗ, Ваҫли 
Якӑльч, манӑн асаттепе,
Куҫма Яккӑльчпа, пӗр 
тӑван пулнӑ, Мӑньял 
Хапӑсри Йӑкӑнатӑн 
Христина ятлӑ хӗрне 
кӑм ӑлласа, авланнӑ.
Вёсен аслӑ хӗрӗ, сакӑр 
вуннӑран иртнӗ Матрӳн 
акка, таплаттарса ҫӳрет- 
ха, сӗт ӗҫмелӗх качака 
усрать, аш ш ӗ-амӑш ӗн 
килне тытса тӑрать, 
кӳрш ӗсене те, пире те 
хуҫалӑх ӗҫӗнче пулӑшать.
Иккӗмӗш хӗрӗ, Хӑвакла 
акка, Петр Иванов-Пумпур ӑста комбайнерпа пӗрлешсен, 
вунӑ ача ҫуратса ӳстерчӗ: пурте сывах пурӑнаҫҫӗ, амӑшне 
ачи-пӑчипе, ӗҫӗ-хӗлӗпе савӑнтараҫҫӗ. Хӑвакла акка хӗр 
чухне пирӗн кӳршӗри Симӗс Ваҫҫан аслӑ пиччӗшне

Ко нстантин В асильевич  
Васильев сержант, «Т-34» танкӑн  
оруди командире, Саратовра. 1946 
ҫул.



Михалана качча тухнӑ, вёсен Толя ятлӑ ывӑл ҫуралнӑ, 
ӳссен вӑл механизатор пулчӗ. Упӑшки вӑрҫӑран таврӑнайман 
пирки аккан тепӗр арҫын тупмалла пулса тухрӗ.

Ваҫли Якӑльчӑн кӗҫӗн ывӑлӗн Куҫкӑн ҫӗнӗ пурнӑҫра 
ҫӗнӗ шухӑш ҫунатланнӑ, анчах ҫав вӗҫев ҫунатне вӑрҫӑ 
хӗҫӗ касса татнӑ. Анӑҫран талпӑнса килнӗ аҫтахасене тӗп 
тумашкӑн нумайрах та нумайрах салтак ыйтнӑ Тӑван 
ҫӗршыв. Акӑ вун ҫиччӗрисене те алла пӑшал тыттарнӑ. 
Хӗрсене тин кӑна вӑрттӑн юратма пуҫланӑ Костя 
Васильева та повестка параҫҫӗ.

Хаяр вӑрҫа хутшӑнать ҫамрӑк танкистсен батальонӗ. 
Ҫ ӗнтерӳ хыҫҫӑн К. Васильев Саратовра, Вольскра 
хӗсметре тӑрать. Ҫавӑн чухне яла курма килсе каятчӗ. 
Пӗррехинче мана пӗрле илсе ҫӳрерӗ. Колхозри чи йӑрӑ 
ӑйӑрсенчен пӗрне, вырӑс рысакне, кӳлсе панӑччӗ ӑна. 
Тӑрантаспа эпир Упнере, Кивьял Хапӑса, Чиркӳллӗ Хапӑса 
тӑвансем патне кайса килтӗмӗр.

Кӗтсе илетпӗр те ӑсататпӑр салтака... Аплӑ иккӗмӗш 
ҫулта тин ячӗҫ ӑна ҫартан. Чӗрӗк ӗмӗрӗ вӗҫленнӗ тӗлнелле 
вара халӑх хуҫалӑх ӗҫне тӗплӗн пикенчӗ. Ашшӗ тахҫанах 
ҫук, пиччӗшӗ вилнӗ, килте аслӑ акӑшӗпе амӑшӗ кӑна, пӳрт 
ҫӗнӗрен тумалла. Ялта выҫӑллӑ-тутӑллӑ пурнӑҫ. Нуша 
ӑна Вӑрнаралла хӑвалать. Унта МТСра ӗҫе вырнаҫать, 
хӑйӗн юратӑвӗпе тӗл пулать. Хамӑр ялпа куршӗллӗ Элмен 
С унарти Настя, апат-ҫим ӗҫ комбинатӗнче ӗҫлекен 
кӑмӑллӑ, илемлӗ хӗр, савать ӑна. Кӗҫех пӗрлешеҫҫӗ. 
П асара хирӗҫ пы сӑках мар йывӑҫ пӳртре, халӗ те 
сыхланса юлнӑ-ха вӑл, пӗр ансӑр пӳлӗмре хӗсӗнсе 
пурӑнатчӗҫ. Унтах вёсен малтанхи ачисем ҫуралчӗҫ. 
М айӗпен укҫа -тенкӗ  пухса, хы ткаласа пурӑнса 
Васильевсем Мичурин урамӗнче хӑйсем йӑва ҫавӑрчӗҫ. 
Вун иккӗмӗш ҫуртра ҫавӑнтанпах пурӑнаҫҫӗ. Зинӑпа Вова 
ҫумне Оля, Юра хушӑнчӗҫ. Халӗ кашниннех хӑйӗн ҫемье. 
Владимир Константиновичӗ райсовет ӗҫтӑвкомӗнче тата 
Вӑрнарти ытти хуравлӑ вы рӑнсенче ӗҫлерӗ, халӗ 
«Спецмонтажгаз» акционер обществин куҫса ҫӳрекен



Ҫӗрпелти автобус остановкийӗнче (сулахайран сылтӑмалла): 
Ҫумкка Ваҫҫи -  Василий Петрович Петров -  Пумпур кӗрӳшӗ, Фекла 
В асильевна И ванова, Римма Ильинична Кузьм ина, М атрена  
Васильевна Яковлева, Нина Петровна Петрова. Матрюнпе Хӑвакла 
аккасем вӗсене Шупашкара ӑсатаҫҫӗ. 1990 ҫул.

Владимир Кузьмин сӑн ӳкерчӗкӗ.

колоннин Вӑрнарти филиалне ертсе пырать.
Салтака кайиччен эпӗ ялсем тӑрӑх кино кӑтартса 

ҫӳренӗ вӑхӑтра, аллӑ пиллӗкмӗш ҫулта, Куҫкӑ пичче Мӑн 
Турхан уйӗнче ҫӗнӗ комбайнпа тулӑ вырса ҫапатчӗ, чылай 
каярахпа ӑна Шупашкар ҫулӗ ҫинче самосвал-ЗИЛпа чупнине 
асӑрхаттӑм. Ун хыҫҫӑн ҫӑмӑл автомашина, пӗчӗк грузовик- 
УАЗ мӗн чухлӗ тусан ҫӗкпемен пуль Вӑрнар ҫулӗ ҫинче.

Ӗҫпе «Сельхозтехника» уйрӑмне пырсан эпӗ 
картишӗнче кашнинчех унпа тӗл пулаттӑм. Чи пултаруллӑ 
та хисеплӗ ӗҫченсен Мухтав ретӗнче Куҫкӑ пичче мана сӑн 
ӳкерчӗкрен ӑшӑ куллипе саламлатчӗ. Поселокра, районта 
ӑна «Костя», «Костя Васильев», «Константин Васильевич», 
«Дядя Костя», Хурӑнсур Ҫармӑсра «Куҫкӑ», Элмен 
Сунарта «Куҫкӑ кӗрӳ» теҫҫӗ. Арӑмӗшӗн -  юратнӑ Костя.

Ял пурнӑҫне ҫӗнетме, ҫӗршыв хӑватне ҫӗклеме питӗ 
нумай пулӑш нӑ ӗҫченсен йыш ӗнче >ҫын пулниш ӗн 
хӗпӗртет те, хӑпартланать те Константин Васильевич. 
Вӑтӑрмӗш ҫулта йӗркеленнӗ ҫак хӗрӳ коллектив уншӑн 
ҫарти йёркеллё танк полкӗ пекех туйӑннӑ. Ялта



газогенераторлӑ тракторпа ӗҫленӗ Салакайӑк Ахванеҫӗ те 
унпа юнашарах кӗрлеттеретчӗ, пӗр урамрах пурӑнатчӗ. 
Вӑрҫӑри паттӑрлӑхш ӑн, ӗҫри хастарлӑхш ӑн панӑ 
наградӑсем ҫумне Куҫкӑ пиччен кашни ҫулах хисеп 
хучӗсем, хакпӑ парнесем хушӑнса пыратчӗҫ.

Танкистсен кунӗ тӗлне эпир Куҫкӑ пиччепе кашни ҫул 
тенӗ пекех тӑван ялта ҫӗр улми кӑларатпӑр, йывӑр ӗҫ 
хыҫҫӑн салтак уявне те паллӑ тӑватпӑр. Вӑрҫӑ хирӗнче, 
хӗсметре ҫуннӑ яшлӑха аса илсе хуйхӑрса та пӑхать вӑл, 
анчах ш ы вланнӑ куҫӗсене шӑлса пуҫа ҫӗклет те: 
«Малалла ҫеҫ!» -  тет хӑюллӑн.

Пӗлтӗр Константин Васильевич Васильев ҫитмӗл 
тултарчӗ. Инке те, ман пекех, Сӑпасра менелникне паллӑ турӗ. 

Ҫитмӗл ҫул савмалӑх ҫеҫ вӑл 
Арӑм ҫиччӗ чуп тусан,
Ҫитмӗл хут ӑнах ыталӑн 
Ватӑлмасӑр, юратсах.

Ҫапла саламларӑм Куҫкӑ пиччене ӑшран шӑранса 
тухакан сӑмахсемпе. Ҫамрӑк танкист, ӑста механизатор, 
йӑрӑ шофер пурнӑҫ ҫулӗн тепӗр картлашки ҫине хӑюллӑн, 
ҫирӗппӗн ярса пуснӑ май ҫам рӑклӑх ш ухӑш лавӗпе 
малаллах хӑвалать хӑйӗн пурнӑҫ урапине, хут купӑсне 
алла тытса авалхи чӑваш кӗввипе юрӑ шӑратать: «Алран 
кайми аки-сухи...» «Хыпар», 24. 01.1998 ҫ.

МАНӐН ҪӖР ПИКИСЕМ
Ҫуралсанах ырӑ кӑмӑллӑ та ҫирӗп чунлӑ хӗрарӑм 

куҫӗнчен пӑхса ҫут тӗнчене ыталанӑ эпӗ. Ҫав мухтавлӑ 
та чӑтӑмлӑ чӑваш пикийӗ вӑл -  манӑн анне. Санарпуҫ 
ялӗнчи Тимӗрҫ Матвин кӗҫӗн ачи, кукамай аллӑра чухне 
кун кӑтартнӑ Натеш, Хурӑнсур Ҫармӑсри Праках Куҫмич 
мӑшӑрӗ. Вӑрҫӑ вӑхӑтӗнче аннесен арҫын ӗҫне те хӗрарӑм 
ӗҫӗпе пёр тан тума тивнӗ пирки ача пӑхма та вӑхӑт пулман 
пуль ҫав. Ҫӗршыв тӗрекӗшӗн кунӗн-ҫӗрӗн кутӗрленнӗ анне, 
ытти нумай амӑшӗсем пекех, хӑй сисмесӗрех икӗ ывӑлне 
масар ҫине ӑсатнӑ, мана, виҫҫӗмӗшне тата Рая йӑмӑкӑма



.(1967 ҫулта вилнӗ) Уҫтен, Маня, Евкен аккасем ытларах 
пӑхнӑ. Хӑйсен те патшалӑх, колхоз ӗҫӗнчен юлма юраман.

Аккасем, вёсен тантӑшӗсем, ҫамрӑк инкесем -  ял 
пикисем -  ҫырма тӑрӑх шап-шурӑ кӗпепе, тӗрленӗ 
саппунпа, ҫӳхе тутӑрпа, ҫӑпатапа е калушпа, вӑрӑм 
ҫивӗчӗсене купарча ҫинче сиктерсе акӑш карти пек ярӑнса 
анаталла анатчӗҫ, сывлӑмпа ҫаран ҫулнӑ хыҫҫӑн, юрла- 
юрла яла таврӑнатчӗҫ. Ачалӑхра куҫа ҫапӑнса юлнӑ ҫак 
ӳкерчӗк ватлӑхра та илем кӳрет.

Килти, кӳршӗри, бригадӑри, ялти аккасемпе инкесем 
-  пикесем -  пирӗншӗн -  сӑмса шывӗсемш ӗн, анне 
хыҫҫӑнхи ырӑ кӑмӑллӑ чиперккесем шутланнӑ. Вӗсемпе 
юрлама-ташлама, пурнӑҫ чӑнлӑхне курма-тӳсме вӗреннӗ; 
вӗсемпе ака тунӑ, сӳре сӳренӗ, тырӑ вырнӑ, авӑн ҫапнӑ; 
вӗсемпе вӑрҫӑ вӑхӑтӗнчи тата вӑрҫӑ хыҫҫӑнхи нуша 
кулачне куҫҫуль тумламӗпе пуҫса ҫинӗ.

Ахальтен мар вӗсем манӑн пултарулӑх хирӗнче ретӗн- 
ретӗн тӑрса ҫаран ҫулаҫҫӗ, тыр-пул каҫалӑкне ҫамрӑк вӑйпа 
чашлаттараҫҫӗ. Нихҫан ларса канма, ывӑнма пӗлмен, 
шӑпчӑк пек ыйхӑсӑр анне вёсен карти пуҫӗнче тӑрать, унӑн 
сӑнарӗ чи ҫывӑххӑн та чи туйӑмлӑн ҫӗнелсе пырать.

«Алӑри пӳрнесем те тан мар...» кӗнекери ( 1992 ҫ.) 
«Пирн Петюка курман-и?» -  тесе вӑрҫӑра пӗтнӗ-ҫухалнӑ 
упӑшкине ял тӑрӑх шыраса ҫӳрекен Урине инке, фашистсем 
тылӑ витӗр кӑларнӑ пек лӑсканӑ стариккипе терт курса 
пурӑннӑ ҫинче ывӑлӗ аякран нимӗҫ кинпе килсен, «Ҫук, ура 
ярса пустармастӑп фриц таврашне!» тесе ӳлесе макӑракан 
Укахви инке, вӑкӑр пек тӗреклӗ «вӑрҫӑ участникӗ» Хивре 
Кирилӗ сахӑр черетӗнчен сирсе хӑваракан, вӑрҫӑ вӑхӑтӗнче 
молотилка айне пулса сусӑрланнӑ Уксах Тарья акка, Упа 
Упрамӗ Шипка Кирукне хӑй вырӑнне фронта яртарса 
упӑшкасӑр тӑратса хӑварнӑ Ирук инке, хӗрӗх пёрремёш ҫулта 
пуҫне хунӑ «Курск шӑпчӑкӗпе», ҫырӑнайман упӑшкипе сӑн 
ӳкерчӗк умӗнче калаҫса ӗмӗтленекен Ульянггакка, вӑрҫӑччен 
упӑшки ларттарнӑ кпуба пӑсса вутта яракансене ылханакан 
Кулине кинемей, вӑрҫӑ тухнӑ ҫул юратнӑ каччи парнеленӗ



хӗрлӗ танкеткӑпа ҫӗнтерӳ кунӗнче хӗвеллӗн ҫиҫсе ташлакан 
трактористка Евруҫ акка... кашниех хӑйне евӗр кӑмӑллӑ, 
ӗҫчен хӗрарӑм. Вӑрҫӑ инкисем-пикисем ҫӗр кӑшласа, ҫӗре 
пуҫ ҫапса, ҫӗре ыталаса тӑлӑх турачӗсене ӳстерсе хӑварчӗҫ. 
Халӗ те асрах вёсем, мана сӑнарлӑх геройӗсене тума 
пулӑшнӑ Хурӑнсур хӗрарӑмӗсем, тӑлӑх арӑмсем. Вёсен 
кулӑллӑ-хуйхӑллӑ сӑн-пичӗ, калаҫӑвӗ куҫ умӗнчех, хӑлхарах.

Хӗр-хӗрарӑм сӑнарӗ малти вырӑнта тӑнине эпӗ хам 
ачаран ҫав иксӗлми сӑнар тӗнчинче пурӑннӑран килет пуль 
тетӗп. Хӗрарӑм сӑнарӗ маншӑн чи юратнӑ, илемлӗ, 
кӑмӑллӑ, тӗлӗнмелле сӑнар. Миҫе ҫул хушши ӗнтӗ ҫав 
сӑнар манӑн чун-чӗрене силлет, пуҫа канӑҫ памасть, ыйха 
таҫта вӗҫтерсе илсе каять.

Акӑ, хуларан ӗҫлеме яла таврӑннӑ Микулай Караваев 
художник пултарулӑх шыравӗнче хӑйӗн пурнӑҫ йӗрне, 
сӑнарлӑ чӗлхине, мелне, тӗп темине-шухӑшне тӑван ҫӗр 
ҫинче, тӑван халӑх хушшинче тупать. Колхоз агрономӗ 
Венера Шашкова уншӑн тӗнчере ҫук илемлӗ сӑнар, 
вилӗмсӗр юрату, Ҫӗр пики пулса тӑрать. Ялта ӳнерҫӗ 
тухӑҫлӑ ҫимӗҫ ӳстерет -  «Ҫӗр пики» картина ӳкерет.

Сывлӑшалла ҫӳлелле ҫӗкпеннӗ пек курӑнакан Венера 
вӑйлӑ тыр-пул ӳстерекен ҫӗрпе, тулӑ пуссипе, хӗвелпе, 
тавралӑхпа пӗрле чӗрӗлекен ҫут ҫанталӑкӑн уйрӑлми пайӗ 
пулса тӑнӑ. Ӑна Караваевӑн вӗрентекенӗ Стариков 
проф ессор Л еонардо да Винчин «Джокондипе» 
танлаштарать. Повеҫне эпӗ «Ҫӗр пики» ят патӑм. Ҫӗр 
пикийё те хамӑр ялтанах.

Юрату тасалӑхне ҫумра, вараламасӑр упракан ҫирӗп 
кӑмӑллӑ тепӗр сӑнарӑм вӑл манӑн «Тымарти» Мария 
Николаевна учительница. Таса ҫӑлри таса шыв пек сиплё 
унӑн юратӑвӗ.Ҫак пурнӑҫ кӗнекине («Тӑван Атӑл», 1995 
ҫул, 9 -1 1№ № ) манӑн урӑх никама та мар, юратнӑ 
мӑшӑрӑма ҫеҫ халаллас килчӗ.

Аннерен, аккасенчен ӑша хывнӑ, ӑса илнӗ ырӑ енсем 
пурнӑҫра яланах пулӑшса пынӑ мана. Аттепе шӑкӑл-шӑкӑл 
калаҫса, пӗр-пӗрне юратса, хисеплесе, ҫураҫса, ывӑнма



пӗлмесӗр ӗҫлесех ҫӗре кӗнӗ анне сӑнарӗ хавхалантарма 
пӑрахмасть. Килне пӑхса кинӗ тенӗ пекех канӑҫсӑр ӗҫчен, 
ырӑ кӑмӑл-туйӑмлӑ кин тупӑнчӗ Надежда Матвеевнапа 
Прокопий Кузьмича ватлӑхра савӑнмашкӑн. Элӗкьен пики 
Римма Ильинична мана ҫирӗп ҫемье ҫавӑрма вӑй хушрӗ.

Чӑваш хӗрарӑмне ҫӳле ҫӗклес, унӑн ӗҫченлӗхне, 
илемне, сӑпайлӑхпа чӑтӑмлӑхне мухтас килет. Ҫавӑнпа 
юлаш ки вӑхӑтра ҫырнӑ калавсемпе повеҫсенче, 
романсенче, пьесӑсенче вӗсем манӑн ҫӗр пикисем -  чӑваш 
халӑхӗн, Хурӑнсурӑн вилӗмсӗр паттӑрӗсем. «Ҫӗнтерӳ 
ҫулӗ», 3.06.1997 ҫ.

ИЛЕМ ПУЯНЛӐХӖ
Чӗнтӗрлӗ пӳрт умӗсем, чӳрече хашакӗсем, капӑрлатнӑ 

хапхасем Хурӑнсур сӑнне епле илем кӳреҫҫӗ? Нумайӑшӗ 
вӗсем Кӑрӑпчӑк Михали ӑсталанӑскерсем. Ят илнӗ аслӑ 
маҫтӑр хӑйне асӑнса пурӑнмалӑх ялта пуянлӑх хӑварнӑ. 
Йывӑҫ япала ун аллинче тӗлӗнмелле улшӑнса чӗрӗлнине 
кам кӑна курса ӑмсанман-ши?

Ҫӗрпелӗнчи С пиридон П авлович Толмасов -  
Ҫӗпритун Шӑпчӑк хӗрӗпе Мария-Марсельезӑпа пӗрлешсе 
ҫемьеллӗ пулчӗ, тӗп килтен уйрӑлса тухса ҫӗнӗ кил-ҫурт 
ҫавӑрчӗ Михала пичче. Ялти миҫе сыпӑкри ачасене 
вӗрентмерӗ-ши шкулта Мария Спиридоновна? Ҫур ял 
ытла пуль.



Петӗр Ковский вёсен ҫемйине аллӑмӗш ҫулсенче 
ӳкерсе илнё (сулахайран сы лтӑм алла): Мария
Спиридоновна, Михала амӑшӗ Васса Матвеевна, Михаил 
Федорович Крипчаков Леня ятлӑ ывӑлӗпе.

ПӖР ТӐВАНСЕМ 
Ярушинсемпе эпир юнашар. Вёсен асли, Михала 

пичче, иртнӗ вӑрҫӑра хыпарсӑр ҫухалнӑ. Манпа танӑш 
Виссарунӗ шкулта пӗрле вӗренчӗ. Амӑшӗпе, Кулине 
инкепе, пайтах нуша курчӗҫ. Инке 1943 ҫулта Ҫимун ятлӑ 
ывӑл ҫуратрӗ. Аш ш ӗне ялта Илюшки мучи тетчӗҫ. 
Хӗрарӑм пуҫӑн колхоз лашисене те пӑхрӗ инке. Виссарун 
тракторпа ӗҫлерӗ. Юлашкинчен оргнаборпа Красноярск 
крайне, Мӑн Мурта районне куҫса кайрӗҫ. Виссарун унта 
та тракторист пулнӑ, амӑшӗ вилнӗ.

Петӗр Ковский ӳкерчӗкӗнче -  Виссарион Ярушин 
каччӑ чухне.

М ихаил шӑлнӗ Петӗр 
вӑрҫӑччен бригадирта ӗҫленӗ. 
Эпӗ Петӗр пичче салтак чупнине, 
пирӗн пата салтак ачисемпе кӗрсе 
юрланине, ҫырманалла лашапа 
хытӑ чуптарса анса кайнине 
астуса юлнӑ, тӑваттӑрискер. Унӑн 
амӑшне Васса кинемее те кӑштах 
астӑватӑп.

Петр Степанович улма-ҫырла 
йывӑҫҫисене питӗ юратнӑ, колхоз 
садне лартма та хутш ӑннӑ. 
Хӑйсен вӑйлӑ садчӗ. Карта айӗпе 
пирӗн енне тутлӑ, шултра хӑмла 
ҫырли каҫнӑччӗ те, анне ҫапла 
ӑнлантаратчӗ: «Куҫырлана Петӗр 
пичу, сортлӑ тесе, таҫтан илсе 

килсе лартрӗ». Пирӗн пахчара миҫе ҫул хушши ӳсрӗ вӑл, 
Виссарунсен пахчине те куҫрӗ. Ҫав ҫырла сорчӗ халӗ те 
чӗрӗ-ха. Кашнинчех Петӗр пиччене аса илтерет. Арӑмӗн,



Нинук инкен, Генипе Ваҫҫи 
ача чухне ман камантӑра 
пулнӑ. Инке ватӑлса вилчё.
Аслӑ хӗрӗ Марья, кӗҫӗнни 
Раиса качча тухрӗҫ. Ваҫҫи 
Саратов енче ӗҫлесе 
пурӑнать. Гени арӑмӗпе,
Любовь Ильиничнапа, Элёк 
районёнчи Торпкассине 
курса кайрё, комбайнерта 
тӑрӑшса ӗҫлерӗ, ҫавӑнтах 
вӑхӑтсӑр вилнӗ. Арӑмпа унта 
кайсан масар ҫинче Генӑн 
вил тӑприне пуҫ таятпӑр.

Килне хӑйсен тӑванӗсемех, Филипповсем туянчӗҫ. 
Петӗр Ярушин садне Павликпе Катя упраса ҫӗнетеҫҫӗ.

Ман архивра Ярушинсем кӳршӗсемпе сӑн ӳкерттерни 
упранать. Акӑ вёсем, сулахайран сылтӑмалла: Ятсӑр 
йӑсна (ачисем вилсе пынӑран ҫак ята панӑ) -  Федор 
Герасимов, Карачӑм мучи ывӑлӗ, унӑн арӑмӗ Кӗтерин акка, 
манран пӗр ҫул кӗҫӗн ывӑлӗ Гена, Петр Степанович, унӑн 
арӑмӗ Нина Николаевна.

СӐПАЙЛӐ, КУРӐМЛӐ
Иккӗшӗ те вӗсем -  пирӗн кӳршӗсем. Пӗри, Йӑван 

Федорч-кӗҫӗннин шӑлнӗ Василий Федорович Федоров. 
Тепри -  Мӑртюш Ахванеҫӗн аслӑ ывӑлӗ Улатимӗр. Пирӗн 
аккасемпе пӗрле выляса ӳснӗ, пӗрле колхоз ӗҫне 
хутшӑннӑ.

Ваҫҫа пиччене, халӑхра ӑна шӳтлерех Миххи Ваҫҫи 
теҫҫӗ, салтака кайса килнине лайӑх астӑватӑп. Ялти 
патвар ҫынсенчен пӗри вӑл. Ӗҫкӗ-ҫикӗпе ашкӑнманранах 
пулас, хӑйпе пӗр ҫулхисем чылайӑшӗ вӑхӑтсӑр ҫут 
тӗнчерен уйрӑлчӗҫ ӗнтӗ, сывлӑхне ватта ҫитичченех 
упраса хӑварнӑ. Ялти, вӑрманти мӗнпур йывӑр ӗҫсене тунӑ 
ҫӗре хутшӑннӑ. Авланса арӑмӗпе пӗр ывӑл ӳстерчӗ. 
Типтерлӗ, чӗлхе-ҫӑвара яман ҫынсем. Килне-ҫуртне



Василий Ф едорович  
Федоров

ҫӗнетсех тӑраҫҫӗ. Тепринпе тёл 
пулсан этемле калаҫма май ҫук, 
вӗсемпе ӗҫкӗ-ҫикӗре те, ахаль 
чухне те кӑмӑллӑн, ӑнлануллӑн 
калаҫма хаваслӑ. Ял тӗрекӗшӗн 
вӑйне-халне шеллемен хресчен 
ҫемйи.

М ӑртюшсем пирӗн ума, 
Иххан мучисем малти урама 
куҫса кайсан, пурӑнма килнӗ. 
Хӗветура инкен тата Ольга, 
Георгий, манпа танӑш Коля, 
ашшӗ вӑрҫӑран таврӑнсан хӗрӗх 
тӑваттӑмӗш ҫулта ҫуралнӑ Толи 
пурччӗ.

Салтакран килсен
Улатимӗр пичче авланчӗ те 
Илюшки пиччесем ҫумӗнчи 
Хӑрӑм Хӗлипӗсем патне киле 
кӗчӗ. Ульяна инкепе ҫемйине 
хунатрӗҫ.

Ӗҫрен хӑраса тӑман вӗсем, 
мӗн те пулин ҫӗнӗреххине, 
усӑллӑраххине шыранӑ. Тир 
тума вӗренни ҫемье тупӑшне 
те ӳстерме пулӑшнӑ.

Вӑтӑрмӗш ҫулсен
пуҫламӑш ӗнче хамӑр ялти 
Ҫтаппан О вчинникова тир 
тунӑшӑн, суту-илӳ тунӑшӑн 
кӗвӗҫекенсем тӗрмене 
хуптарнӑ пулсан, паянхи тир 
маҫтӑрне Владимир

Афанасьевич Афанасьева ял-йыш хисеплесе сума сӑвать.
Кӳрше манмасть Улатимӗр пичче. Тӑванӗсем Хресчен 

эккасем -  Веньӑсем патӗнчен таврӑннӑ чухне ҫырма

В л а д и м и р  
Афанасьевич Афанасьев



Яков Мефодьевича салтака ёсатни. Сулахай енче таракане -  Иван 
Федорович Федоров, тӑванӗ; купӑс калаканӗ -  Федор Шахалов; Якку 
хыҫӗнчи -  Михаил Павлов.

Петр Ковский сӑн ӳкерчӗкӗ.

хӗрринче кашнинчех чарӑнса тӑрать. Пирӗн умра та, вёсен 
килӗ умӗнче тахҫан Мӑнтӑркка Виктӑрӗ лартнӑ улмуҫҫи 
пурччӗ. Эпир ун ҫинче выляса, ун улмине ҫисе ӳснӗ-ҫке. 
Тӑван урам йывӑҫҫи аллӑмӗш ҫулсемчченех ҫимӗҫӗпе 
тутантарса пурӑнчӗ. Ахванеҫ Улатимӗрӗ вара улмуҫҫи 
ӳснӗ вырӑна чӗркуҫленсе кӗл тумасӑр иртмест.

Ялӑн, халӑхӑн аваллӑх туйӑмӗ чӗрӗ-ха.
Ҫапла вёсем маттур та ӗҫчен, сӑпайлӑ, курӑмлӑ 

юлташсем -  ҫирӗм ҫиччӗмӗш-саккӑрмӗш ҫулта ҫуралнӑ 
ял пӑхаттирӗсем.

САР ЯККУ
Пирӗн Тӑхӑр арӑм ҫутӗнче икӗ Якку. Ульки аккан кӗҫӗн 

ывӑлне, кӑтра пуҫлӑ ҫуралнӑскере, Кӑтра Якку тенӗ. Ун 
хыҫҫӑн халӗ ӗнтӗ Степановсен йӑхӗ кӑтралансах кайрӗ. 
Елен аккан аслӑ ачине, пиҫсе ҫитнӗ тулӑ пусси тӗсӗ 
ҫапнӑран-ши, Сар Якку тенӗ. Ҫураласса та вӗсем пӗр 
вӑхӑталлах ҫуралнӑ. Сарри Кӑтринчен ҫулталӑка яхӑн ҫеҫ 
аслӑрах. Вӗсем -  ашшӗсене вӑрҫа ӑсатнӑ чух шкул ҫулне 
ҫитнӗскерсем. Иккӗшӗ те нушапа, ӗҫре тарласа-пиҫсе, 
хастар, йӑрӑ ҫын пулчӗҫ.



1941 ҫулта тӑлӑха юлнӑ салтак арӑмӗ хамӑр ялти 
Курмышсен Унтри хӗрӗ Елен ывӑлне тата вӑрҫӑ тухнӑ 
ҫул ҫуралнӑ Галине мӗн тери нушапа пӑхса ӳстернине 
эпӗ хам куҫпа курнӑ. Хресчен хуҫалӑхӗ арҫынсӑр юхӑнать, 
ҫемье те имшер аталанать. Ҫапах та Елен акка килне- 
ҫуртне типтерлӗ  ты тма тӑрӑш атчӗ, ачисене ӗҫе 
кӳлӗнтерсе йёркеллё пулма вӗрентетчӗ.

Сар Якку ача чухнех пуҫа усма, йӗрме, мӑннисен 
хӳттине пытанма юратмастчӗ, хӑюллӑскер, ҫивӗчскер, пур 
ҫӗрте те малтаччӗ. Ҫав кӑмӑл-туйӑм унӑн ӳсерехпе те 
ҫухалмарӗ, ҫирӗпленсе кӑна пычӗ. Вӑйӗ пурччӗ. Ҫапах 

хӑшӗсем пек чӑрсӑрланман, унпа 
килӗнче, ял-колхоз ӗҫӗнче, хӑйне 
хӳтӗлеме усӑ куратчӗ.

Нумай вӗренесси ҫинчен мар, 
амӑшӗпе пӗрле те, уйрӑммӑн та 
колхоз ӗҫне куллен хутшӑнасси, 
патшалӑх умӗнчи парӑма вӑхӑтра 
татасси, мӗнле те пулин хырӑма 
тӑрантарса вӑй илесси пулнӑ ытти 
ҫамрӑксем пекех Михвати Яккӑвӗн 
те. Кӳрш ӗсем: пёр енче Петр 
Иванович Пумпур, тепӗр енче 

Ш ахалккӑ Хӗветӗрӗ. Тем тесен те ҫав ӑста та хӗрӳ 
механизаторсенченех ерчӗ пулас ӑна тимӗр-тӑмӑр «чирӗ». 
Тракторпа комбайн ҫумӗнчен уйрӑлмастчӗ. Салтака кайса 
килнӗ хы ҫҫӑн вӑл Канаш а ҫул ты трӗ, механизаци 
училищинче специальность илчӗ. Якку ДТ-54 тракторпа 
ӗҫленине астӑватӑп. Каярахпа «Нива» комбайнпа тырӑ 
вырса ҫапрӗ -  5 ҫул.

Ял хуҫалӑх механизацийӗ ҫӗнелсе пынӑ май пирӗн 
пата та хӑватлӑрах та тухӑҫлӑрах техника килме пуҫларӗ. 
Ҫӗрпелти сортучастока финсен «Сампо» комбайнне 
панӑччӗ. Унпа ӗҫлеме чи шанчӑкпӑ та ӑста механизатора 
Яков Мефодьевич Федорова шанчӗҫ. Ученӑй-агрономсем 
ӑна, хӑйсене сӑнав тума пулӑшнӑшӑн, ырлатчӗҫ. Тырӑ



типӗтмелли агрегатсене те ӗҫлеттерме ӗлкӗретчӗ. Хӑйсен 
кӑткӑс ӗҫне вӗҫленӗ хыҫҫӑн вӑл ком байнне ытти 
бригадӑсен уйӗнче кӗрлеттеретчӗ-ухлаттаратчӗ.

Тем тӗрлӗ техника та ҫирӗп парӑнатчӗ ӑна. Урапаллӑ 
МТЗ-5 трактор, утӑ ҫӑнӑхӗ авӑртмалли агрегат тата ытти 
те уншӑн ӗҫлеме йывӑр пулман. «Волга» агрегатпа 
фермӑра ӗнесем те сутарчӗ.

Тӑрӑшса ӗҫлекене -  пысӑк чыс. Ӑмӑртура ялан мала 
тухнӑшӑн панӑ наградӑсем мазутпа, тусанпа, сивӗпе, 
шӑрӑхпа ирттернӗ йывӑр ҫулсене, ҫитӗнӳсен савӑнӑҫ 
вӑхӑтне аса илтереҫҫӗ. Чӑваш Республикин Аслӑ 
Канашӗн Хисеп грамотине виҫӗ хутчен илме пултарнӑ 
паттӑр ялта ку таранччен курман. «Чӑваш Республикин 
ял хуҫалӑхӗн тава тивӗҫлӗ ӗҫченӗ» ятпа хисепленӗ 
механизатор та Хурӑнсурта пёрремёш пулчё.

Вӑхӑтпа ӗнтӗ Якку та амӑшӗсӗр тӑрса юлчӗ, йӑмӑкӗ 
качча кайрӗ, хӑй те авланса ҫемье ҫавӑрчӗ. Мӑшӑрӗ, Зоя, 
виҫӗ ывӑл, пилӗк хӗр ҫуратса пачӗ. Яккупа иккӗшӗ вӗсене 
сывӑ, чипер пӑхса ӳстерчӗҫ. Пӳртре, кил хушшинче 
мӑнукӗсем кӑлтӑртатса чупаҫҫӗ. Вӗсемпе, тен, мӑн 
аслашшӗпе мӑн асламӑшӗ те пире курӑнман ытамлӑхра 
выляҫҫӗ пуль... Ҫапла, Ф едоровсен килӗ ҫӗнелчӗ, 
вӑйланчӗ. Ашшӗн улӑм витнӗ лупас пек пӳрчӗ вырӑнне 
ывӑлӗ ҫирӗм ҫул каяллах кирпӗчрен капмар ҫурт лартрӗ. 
Пӳрт умӗнче хурӑнсем ӳстерчӗ. Ашшӗпе амӑшӗ ячӗпе 
ӳсекеннисем те пур илем ретӗнче.

Сар Якку сарӑ кун ытамӗнчех.
1999 ҫ.

ӐШӐ КӐМӐЛ КУЛЛИ
Хурӑнсурӑн ӗҫчен те тараватлӑ ҫыннисем хушшинче 

пурӑннӑ вӑхӑт маншӑн питӗ хаклӑ. Вӗсемпе пӗрле ӗҫлеме 
те тӳр килнӗ, канура та, ӗҫкӗ-ҫикӗре те сӑмах-юмах 
ҫаптарнӑ.

Ку хутӗнче эпӗ вӗсемпе Вӑрнартан таврӑннӑ чухне 
колхоз кӗлечӗсем ҫывӑхӗнче тӗл пулнӑччӗ. Ҫӗр улми 
кӑларас умӗнхи хӗрӳ вӑхӑт. Пӗрисем алӑпа пуртти



чаватчӗҫ, теприсем тракторӗсене хатӗрлетчӗҫ. Кану 
вӑхӑтне ҫитрӗм. Шӳт самантӗнче вӗсене ӳкерсе илтӗм 
(сулахайран сылтӑмалла): Кӑнавал Левенти кӗрӳшӗ 
Павӑл Баюков, Хӗлимун Шашковсен Гена-Вали (йӗкӗреш 
ывӑлсене ялӗпех ачаран ҫапла чӗннӗ те, хӑшӗ кам пулнине 
те тӳрех пӗлме йывӑрччӗ), Купӑс Ҫинахванӗ, Пӗтпӗлтӗк 
Аркатийӗ, Симун Ваҫҫи, Кушак Вени.

Вёсен кашнин пурнӑҫ шӑпи расна, анчах ял туйӑмӗ -  
пӗрешкел. Сӑн-питӗнче пурин те -  ӑшӑ кӑмӑл кулли.

1999 ҫ.

AJ1 ТЕХӖМӖ
Вӑрнар енчен яла таврӑннӑ чухне манӑн темшӗн Санар 

ҫырминче анса юлас килет. Санарпуҫ ҫырми улӑхланнӑ 
тӗлтен ҫеремпе тӑвалла нумаях та каймастӑн, тӑпӑлкка 
вӑрман хӳттине лекетӗн. Вӑрман сывлӑшӗпе-техӗмӗпе вӑй 
илсе Хурӑнсура сисмесӗрех ҫитетӗн.

Иртнӗ кӗр пуҫламӑшӗнче те ҫапла тӑван илем кӗтесӗ 
хӑй патнеллех туртрӗ. Уравӑш енчен вӗрекен вичкӗнрех 
ҫил ҫӑкасемпе ӑвӑссене хывӑнтарма пуҫланӑччӗ. Ҫу 
каҫипе шӑпӑлтатнӑ ҫулҫӑсем, туратсенчен хурланчӑклӑн 
уйрӑлса, хӗвел шевлипе чӳхене-чӳхене хуллен вӗҫе-вӗҫе 
ярӑнаҫҫӗ. Л анкаш каллӑ ҫул хӗррипе уплю нкка 
карталанать, ҫерем ҫийӗн юлнӑ урапа йӗрри шалалла 
илсе кӗрет.



Вӗлтрен кайӑкӗсен юррипе киленсе пынӑ май, 
хӑлхана юрӑ сасси кӗме пуҫларӗ:

Вӗлле хурчӗ ылтӑн хурт, ылтӑн хурт!
Мӗншӗн эсӗ нӑрлатан, нӑрлатан?

... Ах, шухӑшӑм, шухӑшӑм, шухӑшӑм! 
Мӗншӗн эсӗ пӑтранан, пӑтранан?..

Cap караслӑ рама тытнӑ Элекҫипе Фока, ҫулҫӑ 
чӑштӑртатнипе-ши, тӑруках юрлама чарӑнчӗҫ. Элекҫийӗ 
кулса ячӗ те, ҫинҫе, кӗвӗллӗ сассипе юрра вӗҫлерӗ: 

Сарӑ хитре хӗрӗшӗн, хӗрӗшӗн 
Мӗншӗн ӑша ҫунтаран, ҫунтаран?

Ҫума ҫыпҫӑннӑ вӗлле хурчӗсене хӑваламасӑр, эпӗ те 
кулкаласа алӑ патӑм:

-  Аван-и, хамӑр ялсем-туссем? Хӗр шухӑшӗ пуҫран 
кайман-ха...

-  Аванни-мӗнӗ, хамӑр майлах, -  тулли рамӑна ытти 
рамӑсем ҫумне таянтарчӗ Элекҫи. -  Хӗрӗсене те 
манмастпӑр, ҫамрӑклӑх аса килет. Утарӗнче те хурт пекех 
чакаланатпӑр, хӗле хатӗрленетпӗр-ҫке. Хӗвел питтинче 
типӗтсе юлас тетпӗр ҫаксене. Карас ҫумне пылӗ те 
ҫыпҫӑнса юлнӑ кӑштах. Сая ярас килмест. Авӑ сӗрлеме 
пуҫларӗҫ, пӗчӗккӗн пуҫтараҫҫӗ. Юлашки вӗҫев вӗсемшӗн. 
Тулли рамисене, чи лайӑххисене, уйӑрса, вӗллесене 
вырнаҫтарнӑ-ха. Атьӑр, иртӗр малалла, тӗпелелле.

-  Ҫав хушӑрах концерта та хатӗрленетпӗр, хӑйсем 
мӗншӗн савӑннин сӑлтавне уҫса пачӗ Фока. -  Хӑвӑрах 
пӗлетӗр ялта халӑх хорӗ-ансамблӗ пуррине, ял хуҫалӑх 
уявӗнче эпир те тухасшӑн сцена ҫине. Мӗн, ҫынсенчен 
катӑк-им? Хӗр-хӗрарӑм ҫинчен асӑнса юрламасан та час 
ватӑлатпӑр. Элекҫин лаши ҫӗркаҫ кӳршӗри Элмен ялне 
тарнӑ та... Улахран таврӑнаймарӗ-ха...

Утар хуҫи, ялта Плешков Элекҫи текенни, хӑйӗн 
пулӑшаканне пӳрнипе юнаса карттусне хыврӗ, шаклаланса 
пыракан пуҫне ҫанӑ вӗҫӗпе шӑлса типӗтрӗ:

-  Ҫанталӑкӗ пирӗн майлах-ха, ҫил Кӑмаш енне 
ҫаврӑнмасан каҫчен типӗтсе сарайне кӗртетпӗр. Кӳлхӗрри



ҫумӑрӗ мӑшкӑллать пиртен час-часах. Ах, ҫанталӑка ӗнтӗ 
ӑна... Турри пулӑшрӗ-ха ҫапах кӑҫал. Аптрамарӑмӑр. Пылӗ 
пулчё. Тонна ытла. С утмалӑх та, ял ҫы ннисене 
валеҫмелӗх те тухрӗ.

Утара ҫул икӗ пая уйӑрать.
-  Ак ҫакӑнта пирӗн, -  аллисене ик еннелле сарса 

хушса хучӗ Элекҫи, -  ҫитмӗл пилӗк ҫемье. Ытлашши 
ҫӗрме пуянах темелле мар та вӗсене, ҫапах мухтама 
пулать. Пӗрер пӑт ытларах туса пачӗҫ таса пыл. 
Пӗтӗмӗшле пылне илес тёк -  ҫирӗм пилӗкшер кило 
пулать. Ӑннӑ ҫулсенче хӗрӗх кило илни те пулкаланӑ. 
Кутран тапкӑ лекм енччӗ те Ф окӑпа иксӗм ӗре ку 
таранччен...

Шӳтлерех юмахлама юратакан Элекҫи хӑйӗн ӗҫри 
ю лташ не, Хӗритун Ваҫли ывӑлне, хисепленине 
тахҫантанпах пӗлетӗп-ха. Вунӑ ҫул хушшинче Фока кунта 
утарҫӑ ӑсталӑхне чӑннипех вӗренсе ҫитнӗ-ҫке. Иккӗшӗн 
ӗҫ-пуҫ ӑнать.

Пыл-шерпет ялӗнче лӑпкӑлӑха пӑсма юраманнине аса 
илтерсе чӑрсӑр хуртсем сӑмса умӗнчех нӑйлатса вӗҫеҫҫӗ. 
Ҫапкаланма ҫеҫ ан пуҫла.

Ҫӑкалӑхпа юманлӑхри ҫак пысӑках мар уҫланкӑ мӗн 
чухлӗ пуянлӑх, тупӑш паман-ши ҫур ӗмӗр хушшинче, пыл 
хурчӗсем ҫӗнӗ ҫӗре куҫнӑранпа? Пӗрлешӳллӗ хуҫалӑх 
йӗркеленсен хурӑнсурсем та ялта утар тунӑ. Авруй уйне, 
ҫирӗм пилӗк ҫухрӑмри вӑрман уҫланкинче ҫӗр парсан, 
вӗллесене унта куҫарнӑ. Эпӗ те, пӗчӗкскер, аттене унта 
хурт пӑхма, тӗтӗрме пулӑш аттӑм. Аякри ҫӗртен ял 
вӑрманне куҫса килнӗ утарта Йӑван Шусь ӗҫлерӗ. Иван 
Яковлевич хӑйӗн ырӑ ятне Ҫармӑс вӑрманӗн уҫланкинче 
ӗмӗрлӗхех хӑварчӗ.

Пӳрт умӗнче кӑвайтӑ чӗртнӗ. Фока ҫапӑ хуҫкаласа 
хуран айне пӑрахрӗ.

-  Хуртсен те хырӑм тутӑ, хуҫисен те... -  хӗвел 
шевлипе йӑлкӑшса илчӗҫ Элекҫин шап-шурӑ шӑлӗсем. 
-  Пирӗн те хырӑм пур... Чей вӗретесшӗн-ҫке. Чей курӑкӗ



нумай кашлать пирӗн кунта. Хуртсем валли тесе акрӑмӑр 
та... Хамӑра та юрать.

-  Ҫут ҫанталӑкра ӗнтӗ пӗрне-пӗри тӑрантарса 
усрамалли тӗнче тытӑмӗн йӗрки пур-ҫке, мӗнпур чӗрчун 
пӗрне-пӗри ҫисе-хыпса тӑранса, пӗрне-пӗри аталанма- 
ҫӗнелме-чӗрӗлме пулӑшса, шайлаш ӑнса пырать, -  
текелсе вёсен калаҫӑвне шалалла кӗтӗм.

-  Турӑсем  те ухмах пупман ҫав, нектар ӗҫсе 
ҫамрӑкланса, илемленсе пынӑ тет, -  пуҫне пӑркаласа 
илчӗ Фока. -  Ай тутлӑ та пылӗ.

-  Тутлӑ пулмасӑр, -  чӗлхипе тути хӗррисене ҫулласа 
илчӗ Элекҫи. -  Ҫӗр сӗткенӗн чи имлине, чи техӗмлине 
пухать те ҫав пёр пӗчӗк «фабрика» этем валли -  упа- 
утаман валли, чӗрӗлӗх апачӗ хупса хурать хӑйӗн 
тӗлӗнмелле пӳлӗмне. Этем геометри эрешӗ текен куҫлӑ- 
пуҫлӑ пӳлмесен вӑрттӑнлӑхӗ мӗнле-ха ҫак пӗчӗк чӗрӗ чун 
ӑслайӗпе капӑрланать?

Фока куркасене чей тултарчӗ.
-  Пыл яратпӑр-и?
-  Хӑна валли пыл хатӗрле. Эпир хамӑр ҫӑвӗпех пыл 

шӑршипе-тутипе пурӑнатпӑр. Ху каланӑ пек, авалхи 
грексен халапӗнчи турӑсем майлах.

Утарҫӑсен калаҫӑвне малалла тӑсса эпӗ ҫапла 
каларӑм:

-  Эпир хамӑр та анлӑ Уҫлӑхри тӗлӗнтермӗшсем. Ҫак 
тӗнче тытӑмӗнче мӗн пур -  пурте пӗр пӗтӗм ҫыхӑнура. 
Ҫав ҫыхӑнӑвӑн пӗр пӗчӗк пайӗ пуль вӑл пыл хурчӗ 
маҫтӑрлакан карас эрешӗ -  пӗр танлӑх та пӗр виҫелӗх 
пӳлме карти.

-  Тӗрӗс, -  терӗ Фока. -  Пыл та пирӗн ҫӑвара пӗлӗтрен 
тӑкӑнмасть. Эпир те хамӑр чечек, ҫулҫӑ чӑмласах 
пылланаймастпӑр. Турӑ панӑ ҫак хаяр вӗҫенсем пирӗншӗн 
ӗҫлеҫҫӗ. Вӗсемсӗр эпир... Ҫыхӑну пурах пуль ҫав...

-  Ҫав ҫыхӑран саланаймастпӑр, тылланса хурт-хӑмӑр 
ҫӗршывӗнче ӗмӗре ирттеретпӗр ӗнтӗ, -  тесе Элекҫи аса 
илӳ сулӑмӗпе калаҫса кайрё. -  Ача чух хурт сӑхни аса



килчӗ. Пӗлетӗр, пирӗн хамӑрӑн, эп астӑвасса, хурт-хӑмӑр 
таврашӗ пулман. Кӳршӗре, Хуракассен, Михала мучисен, 
пурччӗ садӗнче утар. Ҫулла ҫӑвӑр янӑччӗ те пӗр ами, 
пирӗн умри ват йӑмра ҫине сырӑннӑччӗ хурт ҫӑмхи. 
Ывӑлӗ, Иосиф Михалч, ӑна пуҫтарса илчӗ. Ҫӑвар карса 
пӑхса тӑраканскерсене, пире, сӑмса шывӗсене, темиҫе 
хурт вӗтелесе илчӗ, пӗри кӗпе ӑш нех кӗрсе кайса 
вӗтелентерчӗ . Ҫавӑн чухне ӑша кӗрсе юлнӑ-ш и 
тӗлӗнмелле хурт асамлӑхӗ. Шкултан вӗренсе тухсан 
малалла пӗлӳ илеймерӗм, вара Вӑрнарти пчеловодсен 
шкулне лекрӗм. Хут ҫинче ҫулталӑк пыл пухнӑ хыҫҫӑн 
мана хамӑр яла, Йӑван пиччене пулӑшма ячӗҫ.

Ӑна итленӗ май куҫ умне вӑрман хӗрринчи тахҫанхи 
пӗчӗк уҫланкӑ тухса тӑчӗ. Эпир килти ӗнесене ҫитерсе 
ҫӳреттӗмӗр. Хаяр йытӑсенчен, хурт сӑхасран хӑрамасӑрах 
утар ҫумне пыраттӑмӑр.

-  Мӗнле вырнаҫтарнӑ-ши вӗллисене тӑвӑр ҫӗрте? -  
аял еннелле пӑхса илчӗ Элекҫи ман шухӑша ӑнланнӑ 
пекех. -  Утмӑл пёрремёш ҫулта, эп ӗҫлеме пынӑ чухне, 
ҫӗр вӗлле, кутран-кут, темелле. Юр айӗнчех хӗл каҫатчӗҫ, 
хурчӗсем шӑнса та вилетчӗҫ. Пире вара ҫапла вӗрентнӗ: 
вӗллепе вӗлле хушши ултӑ метртан, ретсен хушши тӑхӑр 
метртан кая мар пулмалла. Ваттине калама хӑратӑп, 
ҫӑмарти чӑххине вӗрентнӗ пек пулать-ҫке. Эпӗ пынӑ 
хыҫҫӑн виҫҫӗмӗш ҫулне Йӑван Яккӑльч пенсие тухрё те 
майӗпен уҫланка ак ҫак еннелле сартӑм. Касмалла пулчӗ 
йывӑҫсене.

-  Унччен ма сарман-ха уҫланка? Е вӑл, Шусь Йӑванӗ, 
хурт-хӑмӑр пӑхма ятарласа вӗренейменскер, ӑнкарса иле- 
ймен? Е хӑйӗн пахчинчи пек тӑвӑрлӑхрах пыл нумай туса 
илме пултарнӑ? Эп астӑвасса вӑл килӗнче ҫирӗм-вӑтӑр 
ҫемье тытнах. Вёсен патӗнче сахал мар пулнӑ: аттепе те, 
пӗччен те, -  терӗм эпӗ.

Элекҫи чупса пынӑ йыттине шӑмӑ татӑкӗ пӑрахса пачӗ 
те, ман ҫине шухӑшлӑн пӑхса, сӑмахне малалла тӑсрӗ:

-  Ун пирки эпӗ Йӑван пиччепе калаҫман. Ҫамрӑк пулнӑ.



пуҫа ҫавӑрттарма та пӗлмен пуль. Ҫывӑх вӗллесенчи 
кӳршӗсем пӗр-пӗрне тапӑннине те сахал мар курнӑ. 
Ӑрачӗсем урӑхлаччӗ ун чухне. Кайран, Кавказ енчисем, 
хаяррисем, пире вӗрентнӗ пекех аяккарах вырнаҫтарма 
хушатчӗҫ-ыйтатчӗҫ хӑйсен килӗсене. Мӗн хушнине тунӑ. 
Ун умне сиксе тухман. Пӳлмен. Ват ҫын еккипе пынӑ. 
Хуҫасем манран мар, унран ыйтнӑ. Вӑл мӗнле ӗҫленине 
ҫеҫ куҫа илеттӗм, пуҫа хываттӑм. Утара хам алла 
йышӑнсан малтанах хӑраса ӳкрӗм. Юрать-ха хамӑрӑн 
асли, Петӗр пичче, лӑплантаратчӗ, вӗрентсе пулӑшатчӗ. 
Утар хуралҫи, ҫав вӑхӑтрах хама пулӑшакан Уртем 
Архипч, манран кулмастчӗ, ялан ӑслӑ сӑмахпа калаҫса 
усӑллӑ канаш паратчӗ. Пӑхӑр пуҫлӑ чӗлӗмне паклаттарса 
ларатчӗ тунката ҫинче. Пӗрле аван ӗҫлеттӗмӗр. Уртем 
мучи вӑйсӑрлансан сакӑр ҫул Йӑван Кӑрӑпчак пулӑшрӗ. 
Ун хыҫҫӑн Ваҫли Павӑлч, Салакайӑк Трахвинӗ пулчӗҫ 
ман ҫумра.

-  Манран та эсӗ, Элекҫи пичи, вӗсем хыҫҫӑн эсӗ те 
сухална ан хыр, мучи пек пулан вара, -  тесе мӑшкӑллатӑн, 
-  ҫӳхен хушса хучӗ Фока. -  Халь, сухал хырмасан, вӑрҫан.

-  Йӗрке пулмалла! -  пуҫне каҫӑртать Элекҫи. -  
Хамӑра та ҫирӗп, таса тытмалла, утара та пуянлатса ҫирӗп 
сыхламалла. Хурт-хӑмӑр тасалӑха, ҫирӗп йӗркене 
юратать.

Мӗншӗн кӑмӑллӑ-ха утарҫӑ хӑйӗн ҫуммипе? Пур енӗпе 
те иккен. Тепӗр чухне Элекҫин унта-кунта каймалла 
пулать-и, е чир-чӗр пусахне чӑтса ирттермелле-и, -  Фока 
Харитонов яланах чӑн-чӑн утарҫӑ вырӑнӗнче. Вӑл ӗнтӗ 
хуҫа каланине пурнӑҫлама хӑнӑхнӑ, утарти мӗнпур ӗҫе 
вӑхӑтра тума ӑста вӗренсе ҫитнӗ.

Вӗлле хурчӗ ачаш хурт, кӗске ӗмӗрлӗ. Вӑл вӑрах 
пурӑнмасть. Сахал вӑхӑт ӗҫлет, анчах нумай усӑ парать. 
Чи хӗрӳ вӑхӑчӗ унӑн пӗр уйӑх ытларах кӑна. Тавралӑх 
чечеке ларсан, ҫӗртме уйӑхӗн варринче улӑх-ҫаран, 
йывӑҫ-курӑк пӗр кӗвве куҫать -  ҫӗр пуянлӑхӗн кӗввине. 
Сарӑ-шупка чечек тӑрринчи ылтӑн хурт симфонийӗ



кӗрлеме тытӑнать. Унччен... унччен вара Элекҫипе Фокӑн 
мӗн чухлӗ хатӗрленӳ ӗҫӗпе аппаланмалла. Ҫӑвӑр янӑ 
амасане уйрӑм вӗллене хупасси, ҫемьесене чир-чӗртен 
хӑтарасси, пӗр-пӗрин хушшинчи мире сыхласа хӑварасси, 
пухнӑ пыла вӑхӑтра уҫласси, хӗл каҫма вӑйлӑ ҫемьесем 
хатӗрлесси, усал-тӗселрен упрасси, ҫуркунне вӑхӑтра апат 
парасси тата тем те пӗр тӑвасси йӑлтах иккӗш ӗн 
ӑсталӑхӗнчен, вӑй-халӗнчен, кӑмӑл-туйӑмӗнчен килет. 
Кашни вӗллен, ҫемьен кун-ҫулӗ вёсен пуҫӗнче. Ах, йышӗ 
сахал-и ку ҫемьен, чирлӗ мар-и, ами икӗ ҫултан иртсе 
кайса ватӑлм ан-и, йӑхӗ пӗреш келленмен-и, пылне 
сахалтарах пама пуҫламан-и... Пуш уйӑхӗн вӗҫнелле 
вӗллесене кӗлетрен кӑларса сивӗсем ҫитсе ҫапиччен 
кӗлете кӗртсе лартичченех вун-вун ыйту, вун-вун шухӑш. 
Этемӗн, выльӑхӑн пёрремёш пулӑшу паракан ятарлӑ 
служба пур пулсан, пыл хурчӗн вӑл -  утарҫӑ.

Хӗрӗх ҫул хушшинче Алексей Иванович Плешков 
хурт-хӑмӑр вӑрттӑнлӑхӗ ӑҫта пурӑннине ҫут ҫанталӑк 
ӑшӗнче чунӗпе-туйӑмӗпе ӑнланса-пӗлсе ҫитнӗ темелле 
пек. Ҫапах та ҫут ҫанталӑк хушӑран юсаса илет иккен 
пурне те. Унӑн хӗрхенӳсӗр пушши тӑватӑм ҫул Хурӑнсур 
утарне кӑна мар, Чӑвашри ҫӗршер утара йӗпе пушшипе 
тӗп тумаллах туртса ҫапрӗ. Йӗпе-сапара нишленсе юлнӑ 
ҫемьесем утарӗ-утарӗпе масар пулса юлчӗҫ. Кӗркунне 
вӗҫсе тухса ҫӳреймен, амасем сапса хӑварайман, хӗл 
каҫмалли ҫирӗп йыш туса ҫитереймен вӑтӑр ҫемье 
Элекҫисен те вилнӗ.

-  Вӗллене хупнӑ хыҫҫӑн кӗркуннех пӗтнӗ вӗсем, -  
шанчӑксӑррӑн алӑ сулать Элекҫи. -  Малтанах пӗлтӗм, 
вёсен йыш пухӑнмарӗ. Нумай йышли апат сахал пӗтерет, 
начарри -  тӳрех ӗмсе ярать. Упшурниксем-сӑрӑсем.

Ҫавӑнпа хурӑнсурсем ҫанталӑка сӑнасах тӑраҫҫӗ. 
Ӗлӗкхи каларӑшӗ те, хальхи асӑрхаттарӑвӗ те асрах, куҫ 
умӗнчех туйӑмланса тӑрать вёсен.

-  Ҫурла уйӑхӗн ҫурринчен пуҫласа авӑн уйӑхӗн 
варриччен сапнӑ пыл хурчӗсем самай патвар сыхланса



юлаҫҫӗ, -  ҫамкине картлантарса шухӑшлӑн калать 
Элекҫи. -  Ҫур ҫул ытла вӗллере пурӑнмалла-ҫке. Унтан 
тухсан вёсем пыл пухса параҫҫӗ те, вӑтӑр-хӗрӗх кунран, 
пӗтеҫҫӗ.

Утарти кашни утӑм, сас-чӗв, ш ӑрш ӑ-марш ӑ 
хуртсемшӗн пит сисӗмлӗ. Ҫывӑха килнӗ ют йытӑ, тискер 
кайӑк, ӳсӗр-какӑр этем те ҫиллентерет вӗсене. Пӗрре 
вӑрҫтарсан виҫ-тӑватӑ кунсӑр лӑпланмасть хурт ҫемйи. 
Хамӑр та ҫавӑнпа пит тимлӗ, асӑрхануллӑ.

-  Апла эсир -  хурт-хӑмӑр психологӗсем...
Эп ҫапла каланӑ хыҫҫӑн Элекҫи ӑшра кулни палӑрать, 

равна май унӑн куҫӗ те ҫивӗчленет.
-  Ҫаплах та пуль. Вёсен чӗлхине пӗлмесӗр хамӑра 

пӑхӑнтарса ӗҫлеттереес ҫук. Кашни ҫемьен уйрӑмлӑхне 
туймасан эпир кунта кирлӗ те мар. Хурта ӑна 
ӗҫлеттермелле, вӑхӑчӗпе унран уссине курса юлмалла.

Ҫавна май мана радиопа тухса калаҫнӑ пӗр утарҫӑ 
пакӑлтатӑвӗ аса килчӗ. Эпӗ ун пирки Элекҫие аса 
илтертӗм.

-  Ҫапла, итленӗ эпӗ те ӑна. Хурт мӗнле ӗҫлет, утарҫӑ 
ҫапла ӗҫлет тесе лӑпӑртатрӗ вӑл. Тӗрӗс мар, йӑлтах 
урӑхла: утарҫӑ мӗнле ӗҫлет -  пыл хурчӗ те ҫапла ӗҫлет. 
Нумай ӑстаҫӑпа пӗрле канашламалла-тавлашмалла пулнӑ 
манӑн, республикӑри канаш лусенче ай-яй вӑйлӑ 
утарҫӑсем пухӑнатчӗҫ. Шел, халь ҫак тӗл пулусене 
йӗркелеме манчӗҫ. Хамӑрӑн Вӑрнар тӑрӑхӗнчи утарҫӑсене 
манмастӑп, Пӑртасри Андреев, Мӑн Явӑшри Самарин, 
Мӑньял Хапӑсри Пыркин сӗнӗвӗсем-канашӗсем мана та 
ӗҫре усӑ панӑ. Халӗ хам та вёсем пекех ватӑлтӑм ӗнтӗ, 
Фокӑна парса хӑвармалла пуль утар хуҫалӑхне.

«Хорнзор» юлташлӑхӗн хуҫи Федор Кузьмин хӑйне 
вырӑнтах тытса хӑварасшӑннине пӗлет вӑл. Элекҫи 
Плешков утартан кайсан, Фока Харитонов ӑста пулин те, 
тем пулса тухӗ, тесе шухӑшлать пуҫлӑх. Шанчӑклӑ ватӑ 
-  шанчӑкпах. Ал техӗмӗ пурах унӑн. Чӑвашра пӗлместӗп 
эпӗ утарҫӑра ун чухлӗ ӗҫлекен ҫын пуррине.



-  Ялпа ял хушшинче те, утарпа утар хушшинче те 
уйрӑмлӑх пур, -  васкамасӑр калаҫать Элекҫи. -  Ҫӗр 
вырӑнӗ-тӗлӗнчен те нумай килет. Фокӑн ун авалхи турӑсем 
пек пит сатур-хӗрӳ пулас килет. Ҫамрӑклӑх вӑйӗпе уҫӑмлӑ 
та пархатарлӑ усӑ курмаллах, пурин те хӑйӗн вӑхӑчӗ -  
пылак вӑхӑчӗ пур-ҫке. Вӑхӑт уйрӑмлӑхӗнчен те, эпир 
хамӑр ӑҫта, мӗнле вырӑнта тымар янинчен те килет пуль 
пыл хурчӗ ёрчетесси те. Ытла тӑвӑрта ларатпӑр-ҫке, Йӑван 
Шуҫ утарӗ пек кутран-кут ларса тухнӑ ялӗсем те пирӗн. 
Ҫӗрӗ, улӑх-ҫаранӗ хӗсӗк. Хурт вӑл ҫут ҫанталӑк сӗткенне 
шыраса вӗҫет те вӗҫет, нектар шыраса тӑват-пилӗк 
ҫухрӑма та ҫитет. Ҫапах та, инҫе вӗҫни караса пылпа 
тулӑх тултараймасть, хурт сӗткене ҫул ҫинче хӑех нумай 
пӗтерет. Икӗ ҫухрӑмран ытла ямалла мар ӑна, хурта. Пыл 
курӑкӗ-йы вӑҫҫи  ҫывӑхра кирлӗ. Виҫӗ ют хуҫалӑх 
чиккинче вырнаҫнӑ пирки пыл сӗткенӗ тулӑх паракан ӳсен- 
тӑрансене пирӗн хуҫалӑх кирлӗ чухлӗ акаймасть. Ҫӑка 
нумай вӑрманта, анчах ҫӗрӗ типӗ. Ку та чӑрмав кӳрет. 
Йамра пыл хурчӗсене питӗ илӗртетчӗ. Электричество, газ 
кӗртнӗ ҫулсенче урамри йӑмрасене речӗпех касса 
пӑрахрӗҫ.Ҫырмасенче те сахал юлчӗҫ, уйрӑмах -  ама 
йӑмрасем.

Элекҫи каланине итленӗ хушӑра хамӑр умри ама 
йӑмра куҫ умне тухса тӑчӗ. Эп хамах лартнӑччӗ ӑна. 
Ҫурӑлсан, сап-сарӑ чӑмӑркка тавра пыл хурчӗ сырӑнать. 
Пурах-ши пирӗн ялта хальхи ахрӑм пурнӑҫӗнче сыхланса 
юлнӑ ама йӑмра?

Вӗҫеҫҫӗ ҫулла Хурӑнсур хурчӗсем таврана: выльӑх 
апачлӗх акнӑ курӑксенчен, аран-аран сыхланса юлнӑ 
ҫарансенчен , ҫум курӑксенчен, ялти ҫырла 
йывӑҫҫисенчен пӗчӗккӗн-пӗчӗккӗн пуҫтараҫҫӗ сывлӑх 
эмелне хастар та хаяр ӗҫченсем. Ҫывӑхрах илепер курӑкӗ, 
клевер, хура тул, фацели ашкӑрса ӳссен... Пыл мӗн чухлӗ 
тухнипе кӑна мухтанмалла мар иккен, вӑл мӗнле майпа, 
ӑҫтан карас пӳлмине тулма пултарни ҫинчен 
шухӑшламалла пек туйӑнать мана чи малтан. Утара



юлташлӑх канашӗ юхӑнтарсах ямасть, унти ҫурт-йӗре 
ҫӗнетме палӑртнӑ. Тупӑшлӑ уҫланкӑна тэтах та пуянлатса 
илемлетесшӗн.

Чӑн та, хурт-хӑмӑр тӗнче илемлӗхӗпе тачӑ ҫыхӑннӑ. 
Пурте унӑн: архитектури те, сӑнни те, пылӗ те, пӑхӗ те 
этемшӗн ҫыпӑҫуллӑ, усӑллӑ, сиплӗ. Ӑна вун-вун ҫул 
хӗпӗртесе те хавхаланса пӑхса, унпа ҫы вӑхланса 
пурӑнакан Алексей Иванович та халӑхшӑн кирлӗ ҫын. 
Шӑпи ҫут ҫанталӑк юхӑмӗнче ахальтенех ҫыпӑҫтарман 
пуль вӗсене. Плешковсен йӑхӗнче илемлӗх йӑлкӑшать. 
Унӑн пиччӗшӗ, Петр Иванович Плешков, Сталинграда 
хӳтӗлесе хӑрах урасӑр тӑрса юлнӑ паттӑр, ҫав тери нумай 
енлӗ маҫтӑр, ӳнерҫӗ те. Аслашшӗ Кукша Петӗрӗ енӗпе 
пыракан тепӗр тӑванӗ Борис Плеханов -  чӑвашсен хальхи 
вӑхӑтри паллӑ ӳнерҫисенчен пӗри.

Йывӑрлӑх пусӑмне сирсе пӑрахнӑ ӗнтӗ Элекҫи 
Плешков та. 1942 ҫулта тӑваттӑра ашшӗсӗр, каярахпа 
амӑшӗсӗр тӑрса юлнӑ ӗҫчен хресчен ачи хӑй ҫуралнӑ хура 
пӳрт вырӑнне ялта курӑмлӑ чул ҫурт лартрӗ. Ҫамрӑксен 
урамӗнче халӗ Олег ятлӑ ывӑлне ҫӗнӗ кил ҫавӑрма 
пулӑшать.

Сӑмах-юмах хушшинче Фока унран кулкаласа та илет:
-  Пыл шӑршипе авалхи турӑсем пек канлӗхе путнӑ 

вӑхӑтра пыл хурчӗ кӑвапаран аяларах сӑхса сӑнӑ лартнӑ 
хыҫҫӑн авланас шухӑш пырса кӗчӗ теттӗнччӗ-и-ха эс?..

-  Ҫапла, ҫапла, -  аяккалла тӗртрӗ ӑна Элекҫи. -  Эс 
ху ҫӑвӑр янӑ ҫамрӑк ҫемьене амасӑр хупнине ан манса 
кай. Мӗн тӑвӑн, амасӑр ҫемье ҫавӑраймастӑн. Кирлӗ хӑй 
вӑхӑтӗнче. Пурте. Кунтан ик ҫухрӑмри Утара вӗлле 
хурчӗсемех вӗҫтерсе кайрӗҫ пулмалла. Раща ҫумӗнчи 
пӗчӗк ялта, хӑнана вӗҫсе килнӗ ют хӗр пӗрчине тӗл 
пултӑм. Ытла аякранах мар, Красноармейскипе Ҫӗрпӳ 
районӗсем чикӗленнӗ ҫӗрти Тӳрер Пёрремёш Ҫӗньял 
чиперкки аккӑшӗ патне килнӗ пулнӑ та... Нектар патне сӑнӑ 
туртӑнчӗ ҫав... Ҫемье ҫавӑртӑмӑр. Виҫӗ ывӑл, икӗ хӗр 
парнелерӗ вӑл мана -  Римма Порфирьевна. Анчах шел,



сасартӑк чирлесе, виҫӗм ҫул ҫут тӗнчерен уйрӑлчӗ. 
Этемлӗхе хӑйӗн сиплӗ вӑрлӑхне парнелесе хӑварчӗ.

Эпӗ, Элекҫин арӑмӗ мӗнле типтерлӗ те чипер хӗрарӑм 
пулнине аса илсе, ӑш ра кулянтӑм , юратнӑ арӑмӗ 
упӑшкине мӗн тери кирли, виличченех ҫав тери ҫитменни 
ҫинчен шухӑшларӑм.

-  Ачасем хам ҫулпа кайнишӗн хӗпӗртетӗп, ывӑлсем 
хурт-хӑмӑр ӗҫне кӑмӑлларӗҫ. Хӗрӗсем те хӑйсене кӑмӑллӑ 
вырӑн тупрӗҫ. Анчах шел, амӑшӗ вёсен ырлӑхне сахал 
курса юлчӗ, -  кулянӑвне те, хӑпартланӑвне те 
пытараймасть Элекҫи. -  Мускав облаҫне кайса килетӗп 
те шухӑша каятӑп. Кӗмӗл Пӗве районӗ текен вырӑн пур 
унта. «Подхоженский» совхозра Владик ӗҫлет. Ой, 
вӗсемпе калаҫма йывӑр. Утар ҫуртне кирпӗчрен вӑйлӑ 
лартнӑ, электричество, газ, шыв кӗртнӗ. Ман ывӑлӑн унта 
ик ҫӗр вӗлле. Манран нумайрах пыл илет. Хамӑр районта 
та, Чӑваш Республикинче те унашкалли ҫук. Вупше халь 
пирӗн Чӑвашра хурт-хӑмӑра тивӗҫлипе хисеплеми пулчӗҫ. 
Кӑлӑхах. Сиплӗ пуянлӑхран пӑрӑнатпӑр. Ывӑлсене ӗнтӗ...

Алексей Плешков (сулахайра тӑрать) ҫемйипе тата тӑванӗсемпе.
Петр Ковский ӳкернё;



пурнӑҫ мана ҫак вӑрмана, утара хупрӗ те... Тымар ятӑм. 
Хамӑн пурнӑҫ тымарне ты ттартӑм  пуль вӗсене. 
Аталанччӗр, ӳстерччӗр кирлӗ сиплӗх сӗткенне. Чӑваш 
халӑхне кӑна мар, ытти ҫынна та усӑ паччӑр.

Алексей Плешков утар хуҫи те, вӑрман ҫынни те. 
Ялӑн аллӑ гектарлӑ вӑрманне те, ҫул хӗрринчи йывӑҫ 
катисене те вӑлах хуралласа, йӗркелесе тӑрать.

Виҫӗм ҫул та вӑл ял ҫыннисемпе пӗрле Шупашкара 
вӑрнарсен ентешлӗхӗн уявне килнӗччӗ. Чӑваш оперӑпа 
балет театрӗн сцени ҫине ӑна та, районти палӑрнӑ 
ӗҫченсемпе пӗрле, чӗнчӗҫ. Ӑста утарҫа Чӑваш 
Республикин ял хуҫалӑх тава тивӗҫлӗ ӗҫченӗ ятне панӑ 
сӑлтавпа чыслӑн саламларӑмӑр, ентешлӗх енчен хаклӑ 
парне патӑмӑр. Ӑна мана партарчӗҫ.

-  Куратӑр-и? -  хӗрринчи вӗлле ҫинелле пӳрнипе 
тӗллесе кӑтартрӗ Элекҫи. -  Хуртсем епле сӗрлеме, 
йӑшӑлтатма пуҫларӗҫ? Паҫӑр лартнӑ рамӑсем патӗнчен 
вӗҫсе килнӗ хуртсем туй тӑваҫҫӗ унта. Пурне те систернӗ. 
Астару ташши тетпӗр эпир ӑна.

Чӑн та, астару ташшипе хӗмленнӗ хуртсем юлашки 
пыл пӗрчисене пухма васкаҫҫӗ. Ҫӗнӗ ҫемьесем тэтах та 
тӗрекленеҫҫӗ. Сисмен те, Элмен Сунар енчи ҫулпа 
Элекҫи лаши тулхӑрса ҫитрӗ. Ун ҫинче, ҫилхерен ҫулса 
илнё чиперкке пара парать. Хӑйӗн савнӑ хӗрарӑмне 
курнипе Элекҫи юнашар ӳсекен юман вулли пек тӳрленсе 
тӑчӗ. Фока чеен кулса илчӗ. Утар пурӑнать. Плешков 
Элекҫипе Хӗритун Ваҫлин Фокийӗ пурнӑҫ вӗҫевне чун- 
чӗрипе хутшӑнаҫҫӗ. Лшӗнче вёсен те, пике юланутҫӑн та 
юрӑ янӑрать пуль:

Вӗлле хурчӗ ылтӑн хурт, ылтӑн хурт...
2000 ҫул, нарӑс. «Хыпар» тата Вӑрнарти 
«Ҫӗнтерӳ ҫулӗ» хаҫатсенче пичетленнӗ.



ВӖҪЛЕНМЕН ҪУЛ
В у н  саккӑрӑн -  пӗр кунта

Пушӑ пӳртре ыйхӑ та хуйхӑллӑ. Ачисене кил йӑвинчен 
тахҫанах вӗҫтернӗ. Алла-аллӑн тытӑнса, пӗрле пурнӑҫ тунӑ 
мӑшӑр ҫумран яланлӑхах леш тӗнчене ӑсаннӑранпа вун 
виҫӗ ҫул ҫитет. Ҫывӑрма выртсан та Йӑван Тимахвич 
Микулайӗ куҫ хупаймасӑр хӑшкӑлать. Умра вӗҫӗмсӗр 
пурнӑҫ юххи юхать. Пӗчӗкран астуса юлнӑранпа паянхи 
кунчченхи таранах йӑлтах чӗррӗн курӑнать. Акӑ йӑмраллӑ 
урамсем, мунча пек пӳртсем тӑрринчи улӑм калпака чус 
ш лепкепе улӑш тараҫҫӗ, ҫеремлӗ-пы лчӑклӑ ҫулсем 
асф альтпа ҫуталаҫҫӗ, вӗсем тӑрӑх машина кӗр-кӗр 
чупать. Ҫӑпатапа сӑхман, фуфайка ҫинчен тахҫанах маннӑ 
ял халӑхӗ капӑр, ӑшӑ тумпа саркаланса утать. Апат сӗтелӗ 
хула ҫыннин сӗтелӗпе танлашнӑ ӗнтӗ. Карчӑксемпе 
стариксем те урампа пынӑ хушӑрах тӗнче тӑрӑх саланнӑ 
ачи-пӑчипе, хурӑнташ ӗ-таврашӗпе умра калаҫнӑ пек 
калаҫаҫҫӗ, мӑйран хӗрес ҫумне ҫакна телефон-мобильник 
хресченшӗн те тӗлӗнтермӗш мар. Николай Иванчӑн та пур 
вӑл, кӗсйинчех. Фронтовике Аслӑ ҫӗнтерӳ утмӑл ҫул 
тултарнӑ ятпа парнеленӗскер. Килӗнчи телефонӗ те ӗҫлет. 
Тӑхӑр вунналла ҫывхарать пулин те, пуҫӗ те тӑнлах, 
тӗрӗс-тӗкелех ӗҫлет-ха.

Ҫав пурнӑҫ юххине Микулай Иванов иртнӗ ӗмӗр 
пуҫламӑшӗнче Раҫҫей ҫийӗн аслатиллӗ, ҫил-тӑвӑллӑ 
пӑрлӑ ҫумӑр кӗрленӗ вӑхӑтра кун ҫути курса лекнӗ. Етӗрне 
уесӗнчи Хурӑнсур Ҫармӑс ялне те урӑхлатса ҫӗнетнӗ ҫав 
хӑрушӑ ҫанталӑк. Пурнӑҫӗ ытла та майӗпен сывалса пынӑ. 
Хӗрлӗ тум тӑхӑнтартнӑ хыҫҫӑн та ял ҫыннин питне-куҫне 
хӗрлӗ тӗс ҫапайман, выҫлӑх, чир-чӗр чухӑн хресчене 
мӑйкӑчран кӑларман. Микулай Иванов та ял харсӑрӗсемпе 
пӗрле ҫӗнӗ йӑла-йӗркешӗн ваттисене пайтах вӑрҫтарать, 
«хӗрлӗ улахра» хӑй те ҫӗнелсе ӑс пухать, пӗрлешӳллӗ 
хуҫалӑх йӗркелеме аслисене пулӑшать. Ашшӗ, Йӑван 
Тимахвич, вӗлер те килӗшмест ывӑлӗпе, колхоз тенине 
ӑша хывмасть, йышӑнмасть, влаҫсем хӗстерсе лартасса

кӗтмест, пӳртне-ҫуртне сутать те, арӑмӗпе тата тӑватӑ 
ачипе телей шырама Ҫӗпӗре тухса каять. Ашшӗнчен аран- 
аран сыхласа хӑварнӑ витере вун пиллӗкри Микулай тӑр 
пӗччен тӑрса юлать. Ю рать-ха ҫамрӑка ял совет 
председателӗ Михаил Стапенович Шлыков пулӑшать. 
Микулай майлаштаркаласа витерен пӗчӗк пӳрт тӑвать. 
Пултарулӑхне кура ӑна бригадира лартаҫҫӗ.

Ҫӳрен каска якалнӑ тенӗ майлах, Йӑван Тимахвич та 
Ҫӗпӗртен ура тупанне якатса кӑна, пуш кӗсьепе таврӑнать 
тӑван ялне. Ӑҫта пурӑнас? Чупкӑнӑн ирӗксӗрех ывӑлӗн 
куҫӗнчен пӑхма тивет. Ӗнтӗ, вӑл вӑхӑталла вулӑссем 
вырӑнне районсем тунӑ. Хурӑнсурсем Вӑрнара пӑхӑнаҫҫӗ. 
С алана-салана чӑмӑртаннӑ Чапаев ячӗпе тӑракан 
пӗрлешӳллӗ хуҫалӑх пӗтӗм Чӑвашра палӑрма ӗлкӗрнӗ. 
Ял варрине икӗ хутлӑ правлени ҫурчӗ туса лартнӑ. Унран 
инҫех мар, пӗрремӗшпе иккӗмӗш бригадӑсем валли лаша 
вити купаланӑ, унта ыран вӑтӑр лаша хупма хатӗрленнӗ 
каҫ, колхоз тӑш манӗсем  ӑна ҫунтарса яраҫҫӗ. 
Колхозниксем пуҫа усмаҫҫӗ, мӑн клуб, ферма ҫурчӗсем 
тума пуҫлаҫҫӗ, уйра вӑйлӑ ты р-пул ҫитӗнтереҫҫӗ. 
Сантӑркки Тимахви агротехник тӑрӑшнипе ял хӗрне улма- 
ҫырла сачӗ сараҫҫӗ. Ҫӗнӗ пӗвесем ял куҫӗ пек ҫуталаҫҫӗ.

Ял активисчӗ, Ворошилов стрелокӗ, малта пыракан 
бригадир Микулай Иванов йӗрӗ, ӗҫчен, чипер хӗрпе ҫӳрет, 
ӑна, Кавӑрле Мархвин Машукне, 1936 ҫулта качча илет. 
Ҫамрӑк мӑшӑр ҫӗнӗ пӳрт лартать. Ҫимӗкре вёсен хӗр 
ҫуралать. Пӗчӗк Анфиса ашшӗн салтак ячӗ тухать.

1938 ҫулхи кӗр кунӗсенчи пек салтак юрри янӑранине 
авалхи Хурӑнсур нихҫан та илтмен пуль. Ял халӑхӗ вун 
сакӑр вӑй питти ҫамрӑк ара Тӑван ҫӗршыва сыхлама пӗр 
кунта пӗр харӑс Тури уничерен хурлӑхлӑн ӑсатать.

Николай Ивановичшӑн акӑ халӗ те вӗсемпе пӗрле 
тутӑр ҫыххи сулласа салтак юрри юрланӑн, лав ҫине 
ларса вӑрнаралла кайнӑн туйӑнать. Вӗсем, унӑн 
тантӑш ӗсем , ҫаксем ччӗ: Трахвин Васильч, Галки 
Кӗркурийӗ, Ухтер Йӑванӗ, Ш ашук Йӑвӑҫӗ, Кӑнавал



Ваҫлийӗ, Мулкач Никӑнӗ, Кашкӑр Мишши, Йӑвӑҫпа 
Виссарун М ихайловсем , Укаш ка А хванеҫӗ, Талтти 
Ҫимунӗпе Ванькки, Шӗкӗ Микулайӗ, Кутсӑр Хӗветӗрӗ, 
хӑйсен тӑванӗ Никӑн...

Урала кустӑрми тӑнкӑртатнӑ сасӑ вырӑнне хӑлхара 
пуйӑс урапи хӑлтлатнӑ сасӑ кӗрлет. Чукун ҫул ял ачисене 
Вӑрнартан Канаша, унтан Мускав еннелле илсе каять. 
Владимир облаҫӗнчи Муром хулинче вёсене мунча 
кӗртеҫҫӗ те шлемлӑ ҫар тумӗ тӑхӑнтартса тӗрлӗ ҫар 
чаҫӗсене салатаҫҫӗ. Микулай Иванов, Укашка Ахванеҫӗпе 
(Афанасий Гавриловпа), Украинӑна, Житомир облаҫӗнчи 
Бердичев хулине ҫитет. Стрелоксен 512-мӗш полкӗнче 
ҫамрӑк боец курсӗнче пиҫнӗ хыҫҫӑн, Николай Иванова 
м отострелоксен 1-мӗш бригадине шофера вӗренме 
яраҫҫӗ. Ялта юланутпа чупнӑ, урапа-ҫуна ҫинче тилхепе 
тытса ҫӳренӗ хресчен ачишӗн ку пурнӑҫри тӗлӗнмелле 
ҫӗнӗлӗх пулать. Ара, ялта нихҫан автомашина таврашӗ 
курман-ҫке, трактор-ком байн-молотилки те районти 
машинӑпа трактор станцийӗнчеччӗ. Хӗрӗх пилӗк кун 
хушшинче Иванов боец Горькире кӑларакан тонна ҫурӑллӑ 
грузовике итлеттерме вёренкелерё.

Анӑҫра вӑрҫӑ вучё хыпса тухнине пула ҫарта ҫапӑҫу- 
тытӑҫу мелӗсене ҫине тӑрсах вӑйлатни сисӗнет. Ҫӗршыв 
вӑрҫа хатӗрленни салтакра уйрӑмах паллӑ. Хаяр вӑхӑт 
ҫывхарсах, ҫывхарсах пырать. Совет Союзӗ, чикке сарса 
ҫирӗплетес тӗллевпе, украинецсемпе белоруссене анӑҫ 
ҫӗрӗсене пӗрлештерме ҫар ярса пулӑшать. 1939 ҫулта 
Хӗрлӗ Ҫара яппунсем Халхин-Гол таврашӗнче сисӗмлех 
чӗпӗтсе илеҫҫӗ. Финляндипе СССР хушшинче вӑрҫӑ 
тухать, ҫапла анӑҫ енчен те пирӗн вӑя тӗрӗслеҫҫӗ. 
Фашистла Германи Польшӑна ҫавӑрса илет... Ивановсен 
ҫар чаҫне те Ленинград ҫывӑхне вырнаҫтараҫҫӗ, анчах 
вӑл шурӑ финсемпе хирӗҫ ҫапӑҫӑва кӗме ӗлкӗреймест. 
Хирӗҫ тӑрӑва чарса лартаҫҫӗ. Ҫӑматӑ, кӗске кӗрӗк, ҫӗлӗк 
тӑхӑннӑ хӗрлӗ армеецсене кӗҫех Киева куҫараҫҫӗ, эрнерен 
тин Волы нь облаҫӗн тёп хулине Луцка ҫитерсе



казармӑсене вырнаҫтараҫҫӗ. Стирь юхан шывӗ ҫумне 
чӑмӑртаннӑ пин ҫулхи пысӑках мар хула анӑҫ-тухӑҫ 
ҫулӗсен паллӑ тӗвви шутланать. Хӑй вӑхӑтӗнче вӑл 
Литвапа Польша тата Раҫҫей аллинче пулнӑ, граждан 
вӑрҫи нушинче ӑна каллех Польшӑна тавӑрса панӑ. Акӑ, 
хальтерех кӑна СССР ҫумне ҫыпӑҫтарнӑ ют хула Хӗрлӗ 
Ҫар чаҫӗсене сивӗ куҫпа пӑхать. Ҫ ӗнетнӗ чикке 
пирӗннисем  те, поляксем те кунӗн-ҫӗрӗн хӗрсех 
ҫирӗплетеҫҫӗ. Тӑрш ш ипех ҫар аэродромӗсем  
вырнаҫтарса тухнӑ. Аэродром ӗҫне тума пулӑшакан 299- 
мӗш батальон (БАО) боецӗ Николай Иванов полуторкипе 
ӑстах чупать ӗнтӗ. Авиадивизи командирне Курск вырӑсне 
Иван Тимофеевич Сюганов комдива чӑваш ачи пит 
кӑмӑла кайнӑ-ши, е хӑйне пӑхӑнакан офицерсем сӑннипе- 
ши, Иванова вӑл штаба чӗнтерет. Хурӑнсур ачи полуторка 
ҫинчен ҫӑмӑл автомашина ҫине куҫса ларать, дивизи 
командирне турттарма, кирлӗ ҫӗре илсе ҫӳреме пуҫлать.

Ивановӑн 1941 ҫулхи кӗркунне, служба вӑхӑтне 
вӗҫлесе, киле таврӑнмаллаччӗ. Хӗвел анӑҫ Украина 
ҫӗрӗнче ҫӗртме уйӑхӗн 
шӑрӑх кунӗсем тӑраҫҫӗ.
Тӑватӑ ҫухрӑмри икӗ 
ҫӗршыв чикки чӗрӗм куҫ 
хупмасть. Ҫарсем хӑйсен 
вӑрттӑн, уҫӑ вӑййипе 
йӑш ӑлтатаҫҫӗ. Аслӑ 
пуҫлӑхсем хушшинче пулнӑ 
май, М икулайӑн хӑлхине 
чуна ҫӳҫентерекен хӑрушӑ 
хыпарсем кӗтм ен-тум ан 
ҫӗртенех кӗре-кӗре каяҫҫӗ.
Хаяр вӑрҫӑ кӗҫ-вӗҫ 
пуҫланасса вӑл та салтак 
ӑсӗн шайӗпе чунтан туять, 
хушӑран сехӗрленсе ӳкет.
«Ҫапӑҫма -  ҫапӑҫӑпӑр-ха,



ахальтен мар эпир кунта сыхӑ тӑратпӑр, тӑшмана парӑнма 
шутламастпӑр, ҫӗнтерме ӗмӗтленетпӗр, анчах енчен те, 
тӑрук вилес-тӑвастӑк, вӑрҫӑра камӑн та пулин пӗтмеллех- 
ҫке, вара урӑх Чӑваш енне те, Хурӑнсура та, кил-йыша та 
курайм асӑрах пӑчланатӑн вӗт ҫакӑнти, таҫти ҫӑва 
шӑтӑкӗнчи вут-кӑварлӑн хӗмленсе таракан такам мурӗн 
ҫӗрӗ ҫинче», -  тесе шухӑш ла-ш ухӑш ла ыйхӑсӑр та 
аптӑрать вӑл хушӑран.

Вут-ҫулӑмӗ Гитлер палӑртнӑ вӑхӑтпах хыпса тухса 
Ҫӗр тӳпине ҫутатса ярать. Луцк ҫывӑхӗнчи аэродромсенче 
ҫӗр ҫирӗм ҫар самолетӗнчен икӗ сехет хушшинче вунӑ 
«ӑмӑрт кайӑк» тӑрса юлать. Ҫар округӗнчен хушнине 
пурнӑҫласа, С ю ганов дивизи ш табне тата аслӑ 
офицерсене илсе самолетпа Житомир еннелле вӗҫет. 
Новоград-Волынск хулинчен ҫичӗ ҫухрӑмри Федоровкӑра 
ҫӗр айӗнчи запас аэродром пур. Ҫавӑнта авиадивизи 
ҫӗнелме пуҫламалла. Ивановӑн грузовикпе унта комдивӑн 
ҫемйине тата япалисене илсе ҫитермелле. Фашистсен 
авиацийӗ сывлӑшран вут-хӗмлӗ вилӗм кучченеҫӗ тӑкнӑ 
вӑхӑтра Иван Тимофеевичӑн ҫемйи пӗтнӗ. Иванов сывӑ 
юлнӑ ҫар ҫы ннисем пе ҫем йисене, ыраш ӑш ӗнчен 
поляксем персе тӑнине пӑхмасӑр, хӑрушӑ вырӑнтан 
грузовикпе илсе тухать, Федоровкӑна чиперех ҫитерет, 
командирне ҫемйи пирки хурлӑхлӑ хыпар пӗлтерет. 
Генерал ӗненесш ӗн те мар, хаярланса ӗҫлет, ҫӗнӗ 
самолетсем, летчиксем йышӑнать. Ӑна-кӑна пӑхмасӑр 
тӑшманпа ҫапӑҫмалла!

Йывӑр ҫухатусем пулин те, ҫӗнтерӳллӗ кунсемсӗр 
иртмест вӑрҫӑ. Сюганов «ӑмӑрт кайӑкӗсем» те фашистсен 
ҫӑханӗсене ҫӗршыв тӳпинче ытлашши ирӗклӗн хуҫаланма 
памаҫҫӗ, вёсен ҫулне пӳлеҫҫӗ. Ҫапах та пирӗн сывлӑш- 
ҫар вӑйӗсем те ытти ҫарсемпе пӗр майлӑн каяллах чакса 
пы раҫҫӗ-ха . Николай Иванов та хӑйӗн авиачаҫӗпе 
Федоровкӑран -  Киева куҫать, Днепр, Дон урлӑ каҫса Атӑл 
хӗррине ҫитсе чарӑнать. Кунтан сулахай ҫырана каҫма 
ҫул ҫук. Кунтан -  машинӑна каялла ҫавӑрмалла, килнӗ



ҫулпа анӑҫалла чупмалла... Ҫӗнтерӳ ҫулӗ хывмалла! 
Сталинградшӑн пыракан ҫапӑҫу пӗтӗм тӗнчене вӑратса 
кисретет.

Вӑрҫӑ ҫилӗ йывӑррӑн ҫаврӑнать-ҫаврӑнатех анӑҫалла. 
Мӗн чухлӗ ҫапӑҫура пулман-ши, мӗн чухлӗ нуша курман- 
ши, миҫе автомашинӑпа сыв пуллашман-ши тусанлӑ- 
юнлӑ, вилӗмлӗ ҫулсем тӑрӑх тухӑҫалла-анӑҫалла чупнӑ 
май. Дон ҫинче хӑйсене нимӗҫсем епле персе хӗстернине 
аса илнипе ватӑ салтакӑн ҫан-ҫурӑмӗ халӗ те ҫӳҫенсе 
каять. Сталинград хыҫҫӑнхи пурнӑҫпа вилӗм саманчӗсем, 
Днепропетровска, Днепродзержинска ирӗке кӑларни, Курск 
пӗкки, юнлӑ юхан шывсем... Ҫартехникине ытларах нимӗн 
те мар, юхан шыв тытса чарать. Ун урлӑ ӑнӑҫлӑ каҫасса 
никам та малтанах тёплён пёлмест. Пёр ҫырантан уйрӑлса 
тепӗр ҫырана машина урапипе перӗнсен тин хӑвна ху чӗрӗ 
тесе шутлатӑн. Каллех вара малалла, тарса пыракан 
тӑшман хӳрине таптаса, ҫӗнтерӳ ялавне вӗлкӗштеретӗн. 
Днепр урлӑ хывнӑ кӗпер ӗҫлет. Чукун ҫул ҫине 
автомашинӑсем валли ятарласа хӑма сарнӑ. Иванов 
американецсен вӑйлӑ «студебеккерӗпе» анӑҫалла 
хӑюллӑн кӗрлеттерсе каҫать, авиаторсенчен юлмасӑр 
малалла та малаллах ыткӑнать. Авиаторсен ӑнӑҫлӑхӗ 
унран та нумай килет. Вӗсемсӗр, «баосемсӗр», авиачасть 
сывлаймасть, пурӑнаймасть, кӗрешеймест, ҫӗнтереймест. 
Ill Украина фрончӗ нимӗҫ ҫарӗсене вирлӗн хӗстерет, 
аркатать. Сю ганов «ӑмӑрт кайӑкӗсем » халӗ ӗнтӗ 
сывлӑшра хӑйсем ытларах хуҫаланаҫҫӗ. Хӗрӗх пёрремёш 
ҫулта чакма пуҫланӑ ҫапӑҫу вырӑнӗсем хыҫала тӑрса 
юлаҫҫӗ.

1945 ҫулхи нарӑсра Николай Иванова Саратов 
облаҫӗнчи Вольск хулине самолетсем  юсакан 
специалиста вӗрентме ӑсатаҫҫӗ. Ҫапла унӑн вӑрҫӑ 
ҫулӗсем чикӗ леш енче вӗҫленеҫҫӗ. Ҫӗнӗ 
«студебеккерӗпе» вӑл ҫывӑх юлташӗпе-фронтовикӗпе сыв 
пуллашнӑ пекех йывӑррӑн уйрӑлать. Умра -  ҫӗнӗ служба, 
ҫӗнӗлле пурнӑҫ.



Техникӑна вӗреннӗ, хӑнӑхнӑ салтакшӑн баранка 
ҫавӑрттарасси ҫӑмӑлрахчӗ те, мӗн тӑвӑн, хушнине итлес 
пулать. Вӑрҫӑра кашни кун мӗн чухлӗ самолет арканать. 
Аманнӑ «ӑмӑрт кайӑксене» сиплекен те кирлӗ-ҫке. Ҫавӑнпа 
вӑл ку ӗҫе те ҫине тӑрсах хӑнӑхса пыма, вӗренме шутларӗ. 
Ҫарта ӑнсӑртлӑх час-часах сиксе тухать. Чипер вӗреннӗ 
ҫӗртех... Ака уйӑхӗн 27-мӗшӗнче Мускавран самолетпа 
пёр капитан ятарласа вӗҫсе килет. Пуласавиамеханиксене 
строя тӑратаҫҫӗ. Офицер вун ҫичӗ шофер, вӑл шутра 
Иванова та, суйласа илет те, вёсене самолетпа Чкаловск 
аэродромне ҫитерет. Питӗ маҫтӑр, вӑрҫӑ ҫулӗсенче чупса 
пиҫнӗ. шанчӑклӑ шоферсем кирлӗ пулнӑ иккен. Сывлӑш- 
Ҫар Вӑйӗсен институтне ертсе пыракан С.А.Данилин 
генерал-лейтенант Николай Иванова хӑйӗн шоферё туса 
хурать.1937 ҫулта Громов,Юмашев тата Данилин «АНТ- 
15-1» самолетпа Мускавран Ҫурҫӗр полюсӗ урлӑ СШАна 
ҫити вӗҫсе тӗнче рекорчӗ тунине астӑватчӗ-ха чӑваш ачи 
те. А м ериканецсем  Сергей А лексеевича ун чухне 
«кадиллак-80» ҫӑмӑл автомобиль парнеленӗ пулнӑ. 
Ҫирӗпскер.аванах сыхланса юлнӑ. Арӑслан вӑйлӗ ҫав 
лимузинпа Хурӑнсур ачи СССР Аслӑ Канашӗн дупутатне 
Кремӗле, института, Чкаловск аэродромне тата ытти ҫӗре 
те сыхланнулӑн илсе ҫӳрет. Иккёмёш генерал ёнтё шанса 
ларса пырать ун ҫумӗнче.

Генерал ш оф ерӗ вӑрҫӑ чарӑннине Чкаловск 
аэродромёнче пёлет. Мён тери пысӑксавӑнӑҫ! Ҫӗнтерӳшӗн 
вал та вӑй хунӑ. Генерал паттӑр салтака отпуск парать, 
«Ҫемйӳна илсе кил, пурӑнма хваттер тупатпӑр», тесе 
ӑсатса ярать. Ялта виҫӗ эрне каннӑ,арӑмне пулӑшнӑ, ял- 
йышпа савӑннӑ хы ҫҫӑн, М икулай Иванов Мускава 
пӗчченех таврӑнать. Машук инке ялтан тухма хӑрать ҫав, 
генерал сёнёвёпе килёшмест. Пулаймасть вара Хурӑнсур 
хӗрарӑмӗнчен Мускав майри.

Генерал парни
Йӑван Тимахвич ывӑлӗ сакӑр ҫултан тин салтак тумне 

хывать. 1946 ҫула вӑл Хурӑнсурта ҫемйипе, тӑванӗсемпе



Ҫурҫӗр полюсб урлӑ СШАна вӗҫнӗ «АНТ - 25-1» самолет экипажӗн 
штурманё С.А.Данилин, 1937 ҫул; Н.И.Иванов шофер, 1946 ҫул; Данилин 
генерал парни -  автомобиль.

кӗтсе илет. Ял-йыш умӗнче намӑс мар -  ҫарти, вӑрҫӑри 
паттӑрлӑха «С талинграда хӳтӗленеш ӗн», «Киева 
хӳтӗленӗш ӗн», «П аттӑрлӑхш ӑн» медальсем , 
«Отечественнӑй вӑрҫӑ» орденӗ ҫирӗплетеҫҫӗ.

Вӑрҫӑн вут-ҫулӑмлӑ алли хыпашланӑ нумай ял-хулан 
ишӗлчӗк, хура сӑнне курса тӗлӗннӗ хыҫҫӑн, тылри 
Хурӑнсур Ҫармӑс хӗне кайни те ӑна, фронтовике, хытах 
кулянтарнӑ. Икӗ вӑрҫӑ инваличӗ, уксак-чӑлах Шлыков 
халӗ колхоза ертсе пырать. Николай Иванович унпа 
канашлать те, Мускава ҫыру ярать. Данилин генерал хӑйӗн 
шоферне пулӑшма шантарать, ӑна тёп хулана чёнет.

Унашкал ҫӗре парнесёр ан та тух. Хурӑнсурсем 
шӑрттан пӗҫереҫҫӗ, кӑрчама тӑваҫҫӗ, ҫӑка каткапа пыл 
хатӗрлеҫҫӗ. Йӑван Микулайӗпе ялти ятлӑ тепӗр ҫын Упа 
Михвачӗ ҫапла Вӑрнартан пуйӑспа Мускава пысӑк ӗҫ тума 
тухса каяҫҫӗ. Вӗсене, хаклӑ хӑнасене кӗтсе илнё пек, 
Данилин генерал Хусан чукун ҫул вокзалне адъютанчӗпе 
пӗрле машина янӑ. Ҫитсен, ятарлӑ уйрӑм пӳлӗме 
вырнаҫтарнӑ. Саша Волгин аслӑ лейтенанта, Чӗмпӗр 
чӑвашне, Иванов унчченех ҫывӑх пӗлнӗскер, пуҫлӑхпа 
калаҫма вёсен чӗлхе-ҫӑвар яп-яках уҫӑлать. Данилин 
чӑвашсене парнешӗн тав тӑвать, Хурӑнсур элчисене чаплӑ 
ресторанта хӑналать. Унта вӑл хӑйӗн авалхи тусӗсене те 
чӗннӗ пулнӑ. Авиаци генералӗсем, Совет Союзӗн 
Геройӗсем Михаил Громов, Андрей Юмашев, Сергей



Данилин хӑйсемпе пӗр сӗтел хушшинче ларса янравлӑ 
черкке ҫӗклессе хурӑнсурсем тӗлленмен те иккен. Упа 
М ихвачӗ кунта та хӑйӗн чеелӗхне кӑтартать. Сурӑх 
тирӗнчен ҫӗленӗ сумкӑна вӑл шӑрттан, пыл уйрӑммӑн хурса 
пынӑ иккен. Вӗсене шакӑрт кӑларса хурать пуян сӗтел ҫине. 
Пурте тутанса ырлаҫҫӗ чӑваш апатне. Хӑнасене чӑвашла 
юрлама ыйтаҫҫӗ. Йӑван Тимахвич М икулайӗпе Упа 
Михвачӗ вара, Мускав майрисемпе ташласа илнӗ хыҫҫӑн, 
«вун ик кӑшӑллӑ пичкине» те уҫса ӗҫеҫҫӗ», «вӗҫ-вӗҫ 
куккукӗпе» те Хурӑнсур вӑрманӗ таран вӗҫсе, генералсене 
пултаруллӑхӗпе тӗлӗнтереҫҫӗ, Тӑватӑ кун хӑналаннӑ 
хыҫҫӑн вӗсем Мускавран укҫасӑр-мӗнсӗр полуторка илсе 
тухаҫҫӗ, йывӑр та вӑрӑм ҫулпа виҫӗ талӑкран ял унечинчен 
сиренӑпа кӑшкӑртса кӗрсе каяҫҫӗ. Ялти пёрремёш шофер 
Иванов ҫапла яла пёрремёш автомашинӑллӑ тӑвать.

Генерал парни колхоза мӗн чухлӗ усӑ панине шутлас 
пулсан-и? Уншӑн Николай Ивановича епле тав тумалла!

1990 ҫулчченех, хӗрӗх пёр ҫул кусать Ивановӑн ҫул 
урапи - пурнӑҫ урапи. Баранка шушкӑ та мар, паранкӑ та 
мар. Ӑна ҫӑвара хыпаймастӑн. Вӑл -  вӑйлӑ алӑпа 
ҫавӑрттарса, ӑслайлӑн тытса пырсан, умри ҫула ҫивӗч 
куҫпа тинкерсе, ывӑнма пӗлмесӗр ӗҫлесен кӑна тутлӑ, 
хырӑм тӑрантармӑшӗ. Хӗрӗх пӗр ҫул хушши автомашина 
кабини уншӑн ӗҫ кабинечӗ, пурнӑҫ нуши-савӑкӗн ларкӑч 
вырӑнӗ пулнӑ. Кустӑрмаллӑ ҫӗмренпе ӗрӗхсе ҫӳренӗ 
ҫулсенче унӑн ҫӗр ҫине пусман вӑхӑт мӗн чухлӗ пулнӑ- 
ши? Ура утнӑ чух утса-чупса юлас, чӗркуҫҫи хуҫланнӑ 
чух ура хуҫса таш ласа савӑнас тенӗнех, Николай 
Иванович ватӑлма пӗлмен хыт шӑнӑрлӑ кӗлеткине 
тӳрлетет, алӑкӑн-тӗпелӗн уткалать те, хут купӑсне алла 
илет, чӑваш ҫеммипе ашшӗсен авалхи юррине хуллен 
юрласа ярать: «Алран кайми аки-сухи...» Шӑнкӑрав сасси 
илтӗннипе вӑл телефон патне пырать. Ӑна Шашук Йӑвӑҫӗ 
хӑнана чӗнет. Пӗрле салтака кайнӑ, фронтран йывӑр 
ам анса таврӑннӑранпах ял халӑхӗн культурине



пуянлатасишшӗн пурӑнакан Иосиф Иванович Шашков, 
ҫуралнӑ кунне паллӑ тӑвать. Николай Ивановичӑн пушӑ 
пӳрчӗ ӑшӑ кӑмӑлӗпе тулчӗ. Вӑл Ш ашук Йӑвӑҫӗпе 
«фронтовой сто грама» сывламасӑр ӗҫсе ярса, тантӑшӗ 
калакан аккордеон ҫеммипе ура хуҫсах ташласшӑн. 
Вӗҫленмен-ха ҫул. Пурнӑҫ ҫулӗ ҫинчи симӗс ҫутӑ куҫран 
ҫухалмасть-ха.

«Хыпарӑн» 2006 ҫулхи 13-мӗш номерӗнче 
пичетленнӗ.

ТӐВАН ЯЛ ТУЙӐМӖ
(«АННЕПЕ КАЛАҪНИ» РОМАНРАН)

Ура пуссан -  с у л  пулать
Урине тӑлла чӗркесе ҫӑпата сырнӑ, карчӑкки ҫӗлесе 

панӑ пӗветнӗ пир йӗмпе катан пир кӗпе тӑхӑннӑ, пуҫне 
карттус лартса янӑ вӑтӑрти Куҫма Пракахвийӗ 
Чарпуҫӗнчен таврӑнать. Хӗвелпе пӗрлех тунти пасарне 
ҫитсе вунӑ мӑшӑр ҫӑпата сутнӑ хыҫҫӑн вӑл лавккара 
шушкӑ, пӗремӗк, сахӑр, типӗтнӗ пулӑ туяннӑччӗ те, пир 
хутаҫне хул пуҫҫи урлӑ ярса, вӑрӑм утаспа яртлаттарса 
пырать. Тусан мӑкӑрлантарса иртсе кайнӑ тӑрантаса ҫул 
ҫынни ӑмсанса пӑхса ӑсатрӗ. «Эх, ку Ларивансене - арман 
хуҫисене... вырӑн та пурччӗ вӗт, лартмарӗҫ... -  ӑшра 
тулхӑрса илчӗ П ракахви. -  Кулхус текен эртеле 
ухмахланса чи малтан чупса кӗрсе кайса килти виҫ 
лашана та пӗр харӑс парса яман пулсанах... Никам 
куҫӗнчен пӑхас ҫукчӗ».

Вӑй питтине ӗнтӗ вунӑ ҫухрӑм пӗрре сурмаллӑх ҫеҫ 
те... Ҫапах, каллӗ - маллӗ вӑхӑчӗ те ытлашши иртет, шӑм 
- шакӗ те самаях лаштӑр каять.

Туҫи Ҫармӑсран тухакан урапа ҫулӗ айлӑма анать. 
Юман ращи кӗтессинчен пуҫланакан чикӗ ҫеремӗ ҫӗр 
лаптӑкне икке пайлать. Хыҫалти - туҫисен, умри - 
хурӑнсурсен. Масар тӑвайкки чӑнкӑ. Хуйса каякан е йывӑр 
лавне тытса чарайман янаварсем кунта ҫынсене пайтах



нуша - асап кӑтартнӑ.Тӑван уйсемпе ҫырма - ҫатра, авалхи 
вӑрмантан ларса юлнӑ хыр, хурама, юман тата Хурӑнсур 
ывӑҫ тупанӗ ҫинчи пек курӑнаҫҫӗ. Миҫе пин ҫын утнӑ - 
ши, миҫе пин лаша чупнӑ - ши ку ҫулпа? Выльӑхӗ 
кӗпӗрленсе тусан ҫӗкленӗ.

Карлӑклӑ йывӑҫ кӗперпе Сунар ҫырми урлӑ каҫсан, 
Пракахви хутаҫне типӗ кӑткӑ тӗми ҫине сӗвентерчӗ те шыв 
хӗрне анчӗ, чӑшӑлтатса ларакан хӑмӑш тӑррисене хуҫа - 
хуҫа илчӗ. Тин ҫеҫрех чупма пуҫланӑ ывӑлне, Микулая, 
парнелесе савӑнтарма шутларӗ.

Ҫул, Тур амӑш ҫырми урлӑ каҫса, Турхай ҫырми 
хӗррипе ялалла хӑпарать. Ӑна хирӗҫ темиҫе лав иртсе 
кайрӗ.

-  Ытла нумай туртаттӑр ыйха! -  кӑшкӑрчӗ Пракахви. 
- Хальччен Упи витӗр тухмалла!

-  Куна пӑвӑр ҫимӗ - ха, ӗлкӗретпӗр, -  лӑпкӑн 
хуравларӗ чӗлӗм чӗртме хӑтланса пыракан Кавӗрле 
Еххӗмч. -  Шупашкара эпӗр ҫӗр выртмаллах тухнӑ.

-  Эс тата ху мӗн яркаланса ҫӳрен? -  илтӗнчӗ Путек 
Карачӑмӗн сасси. -  Тӑвара пӗрлех ҫӳреттӗмӗрччӗ-ҫке!

-  Ыран Пакун Мирунӗсемпе эрехе каймалла... -  алӑ 
сулса ӑсатрӗ вӗсене кӳршийӗ Пракахви.

Ку ҫулпа Шупашкара утмӑл ҫухрӑм пулать. Ун тӑрӑх 
пайтах ҫӳренӗ хурӑнсурсем. Пӗррехинче Куҫма Яккӑльч 
пӗчӗк Пракаха инҫе ҫула илнӗччӗ. Ача пуҫласа мӑн юхан 
шыва -  А тӑла, анаталла - тӑвалла ҫӑра тӗтӗм 
мӑкӑрлантарса хуллен ҫӳрекен пӑрахутсене, чана пек шур 
кайӑксене -  чайкӑсене, хула текен чуллӑ мӑн яла курчӗ. 
Тӗлӗнмелли пурччӗ ҫав. Карттинкӑри пек хитре тумланнӑ 
майрасемпе шукӑль арҫынсем, ҫӑмӑл автомашинӑсем, 
ҫап - ҫутӑ тӑрӑллӑ тем чухлӗ чиркӳ енчен таврана кисретсе 
янӑракан чан сасси... Вырӑсла калаҫу ... Праках ашшӗ 
килти лашапа час - часах тӑвар, тимӗр - тӑмӑр, пичкепе 
шур эрех турттарнӑ. Ҫулӗ, Чарпуҫ - Ямашран, Атӑл 
еннелле те, шӑхасаналла та илсе ҫитерет. Пракахӑн 
кӳрши Путек Карачӑмӗ тата хӑйматлӑхӗ Кавӑрле Еххӗмч



ҫав ҫулпа, тусан мӑкӑрлантарса, Шупашкар шухӑшӗпе 
чуптарчӗҫ.

Хурӑнсурсемшӗн Ҫӗрпӗве тӗрлӗрен ӗҫ хучӗпе тата 
земство судне ҫӳремелли ҫул ку. Уес хулинчен яла 
патшалӑх ҫыннисем йӗрке тума киле-киле кайнӑ. Земство 
исправникӗ ялта ҫӗр харкашӑвне пусарма пуху ирттернине, 
унта староста мӗнле ҫухӑрнине халӗ те манмсасть - ха 
вӑл.

Пракахви Ҫӗрпелти земство шкулӗнче мӗн вӗреннине 
асра тытма тӑрӑшать. Кӗпӗрнесем, уессем, вулӑссем 
ҫинчен чи малтан унта илтнӗ. Хурӑнсур Ҫармӑс, Хусан 
кӗпӗрнине туса хурсан, 1708 ҫултанпа Ҫӗрпӳ уесӗнчи 
Кӗҫӗн Кипек вулӑсне кӗрет. Пӗр кӗске хушӑ вӗсене 
Чулхула кӗпӗрни те тытса тӑнӑ. 1781 ҫултанпа яла Етӗрне 
уесне куҫарнӑ. Виҫӗм ҫул Чӑваш ҫӗр - шывне каллех тепӗр 
майлӑ каскаласа тухрӗҫ. Уессемпе вулӑссем вырӑнне, 
ялсене районларӗҫ. Тӗп хуҫасем, ыйту - хурав кантурӗсем 
халӗ - Вӑрнарта.

Пракахви шӑхӑркаласа юрласа та илет ҫула кӗскетнӗ 
май. Шӑркана ларнӑ ыраш пуссипе те киленет. Хӑйсен 
ани пулнӑ - ҫке. Тислӗк чылай тӑкнӑччӗ кунта. Авӑ епле 
ҫӑра.ҫӳллӗ ӳснӗ тырӑ - хул пуҫҫи таранах. Турхай ҫырми 
юплевӗнчи часавай ҫумне вӑл пӗремӗксем хурса хӑварчӗ. 
Ваттисем валли. Хӗвеле хирӗҫ тӑрса, сӑх сӑхрӗ.

Ҫул шухӑшпа пуян. Аслашшӗ юптарнисем утас ҫумне 
утас хушаҫҫӗ, аваллӑха куҫ умне кӑларса пыраҫҫӗ. 
Темиҫе ҫӗр ҫул каяллах, вун ҫиччӗмӗш ӗмӗртех, утнӑ 
пулас ҫак еннелле чӑвашсем телей шыраса. А^кран мар, 
Пракахви халь кӑна ытлашши пысӑках мар тӑваткал ялтан 
тухнӑ Туҫи Ҫармӑсранах - ун чухне Янсарина Ҫармӑс 
текен ҫӗртенех. Куҫма Яккӑльч ывӑлӗ хӑйне май шутланӑ 
тӑрӑх, мӗн ҫитмен - ши Сементей, Кашкӑр, Шеврик, Юман, 
Ярата ятлӑ хресченсене? Ирӗклӗх? Ҫӗр? Пуянлӑх? Кам 
пӗлет, анчах вӗсем, Асанхӑтлӑ ҫырми пуҫӗнче вӑрман 
уҫлӑхӗ тупса, пӳрт - ҫурт лартнӑ, Хӗвелпи, Илемпи, 
Салампи, Нарпи, Элпи пикесене качча илсе килсе,



Хурӑнлӑхра ял пуҫласа янӑ. Ҫавӑнпа патвар яшсемпе 
чипер хӗрсем Хурӑнсур илемӗн ҫӑл куҫне вӑйлатнӑ. 
Куҫма Яккӑльч Пракахвийӗ те ҫав хастар ӗҫченсен пӗр 
йӑхӗнченех. Акӑ вӑл, ял ҫумне ҫитрӗ те Шеврикунечинчен 
кӗрсе хулӑн хӑмапа сарнӑ кӗпер урлӑ каҫрӗ, хӑйсен Тӑхӑр 
арӑм ҫутне ҫитрӗ. Вӑрҫӑра вилнӗ тӑхӑр салтак арӑмӗ 
ячӗпе панӑ вёсен урамне.

Хул пуҫҫи урлӑ шушкӑ ҫыххи ҫакнӑ ашшӗне хирӗҫ 
пӗчӗк Микулай вӗлтӗртеттерсе чупса пычӗ.

*  * *

Асанхӑтлӑ ҫырми Куҫма Яккӑльчсен умӗнче сарӑлса 
выртать. Вёсен пахчи хыҫӗнче икӗ юпӑ: ҫурҫӗр - хӗвел 
анӑҫ енчине, вӑрӑм мине, Мӑн Киремет теҫҫӗ, ун 
ҫумӗнчине - Пӗчӗк Киремет. Куҫмасемпе Яратасен умӗнче 
тата виҫӗ юппи пӗрлешет: пӗри тухӑҫалла шӗвӗрӗлет, 
тепри ял витӗрех тухса каять, варринчи тата икӗ юппа 
пайлать. Ҫыранӗсем хӗррипе -  ял-йыш кил-ҫурчӗ.

Туҫи Ҫармӑсран килекен тӗп ҫул ӗлӗк-авал ҫакӑнтан 
тӑвалла хӑпарнӑ, Кашкӑрсен пахчи хыҫӗпе Уравӑш ялӗ 
еннелле тухса кайнӑ, теҫҫӗ. Кашкӑрсенчен кӑшт аяларах, 
икӗ юпӑ пӗрлешнӗ тӗлте -  икӗ кӗпер. Кашкӑрсен умӗнчи 
юпӑ урлӑ тӑварах тата тепӗр кӗпер хывнӑ, Кӑрӑпчак 
Хӗветӗрӗсен ҫуммипе иртекен юпӑ пуҫӗнче те кӗпер пур. 
Куҫма Яккӑльчсен тӗлӗнче, вӗсенчен кӑшт тӑварахра, 
тата икӗ кӗпер тунӑ. Ӑна маҫтӑрланӑ ҫӗре вӑл хӑй те 
хутшӑннӑ-ҫке. Ашшӗн верстакӗ ҫинче мӗн кӑна ӑсталама 
пӗлмен пуль ачаллах. Х атӗр-хӗтӗрӗ кирлӗ чухлех. 
Санарпуҫӗнчи хуннӗ Тимӗрҫӗ Матвийӗ ӑна тем те туса 
панӑччӗ. Хӑшне-пӗрне пасарта туяннӑ.

Кӗпер ҫумӗнчи анлӑ ҫерем лаптӑкӗнче ашшӗпе пӗр 
тӑваннисен, Ваҫли Яккӑльчсен, вӑрӑм кӗлечӗ ларать. Ун 
умне Пракахви йӑмра лартнӑ. Каҫпа кӗлет умне яш-кӗрӗм 
пуҫтарӑнать. Натешпе Пракахви, ҫамрӑклӑха аса илсе, 
чӳречерен пӑхса лараҫҫӗ.

Натеш кӑмака ыйтӑвне ҫуркуннех хускатнӑччӗ те, ерҫӳ 
ҫуккине  пула, стариккин унта алӑ ҫитмерӗ.



Коллективизаци мыскари лартакан шарне те курмалла 
пулчӗ. Пӗрре пӗрлешнӗ хресченсем пӑтранса кайрӗҫ. 
«Хурӑнсур» ушкӑн чутах саланатчё. Колхоза ҫырӑнман 
чеесем хӑйсен хуҫалӑхӗпех пурӑнаҫҫӗ. Вёсен кумӗ Партас 
Мӗкӗтиех ҫӗнӗлле пурӑнма васкамасть, авӑ.

Паян Пракахви кирпӗче кайма шутларӗ, урапине тикӗт 
сӗрчӗ, кирпӗчпе улӑштарма тырӑ тултарса хучӗ. Витере 
ӑна хӑйсен лашинех пачӗҫ. Хуҫине палланӑ Турхай 
вӑрӑммӑн кӗҫенсе ячӗ. Пракахви лашана ҫилхинчен, 
ҫамкинчен ачашларӗ, унтан утланса киле анчӗ.

Турхай ҫырми ҫумӗнчи анана сухаланӑ чухне 
хӑмланӑччӗ те вёсен кӗсри, тихине Турхай ятлӑ хучӗҫ. 
Ӳссе вӑл лаша пулчӗ.

Турхайӑн икӗ юппи пӗрлешнӗ ҫӗрте ватӑ юмансем, 
хурамасем, ҫӑкасем ҫилпе, хӗвелпе, уйӑхпа, ҫӑлтӑрсемпе 
калаҫса кашлаҫҫӗ. Хырӗ тем ҫылӑха кӗнӗ Турӑ умӗнче, 
унӑн тӑррине аҫа ҫапса ҫунтарнӑ. Вулли ҫирӗпех-ха. 
Ҫырминче вӑйлӑ ҫӑл куҫ тапать.

Турӑ пӳрнӗ вырӑн, Турӑ панӑ иккӗмӗш пурнӑҫ теҫҫӗ 
те ял ҫыннисем ҫак асамлӑ сӑмсаха, -  ҫаплах пуль ҫав. 
Вёсен тихи те патвар ҫитӗнчӗ, амӑшӗ те чире каймарӗ, 
халӗ ӗнтӗ -  ял ҫыннисен пӗр витине хупнӑ лашисемпе 
туслашать. Вӑй пачӗ Турхай лаптӑкӗ Куҫмасене.

Ватӑсем унта ҫӳлти курӑнман Турра пуҫҫапма 
авалтанах пухӑннӑ. Чӑваш Туррин сӑнне ӗмӗрте пӗр чӑваш 
курман та, ҫапах, ӑслӑ пуҫӗпе тавҫӑрса-шухӑшласа, ҫӳл 
тӳпери Хӑвата пуҫпа-пуҫах тӗкӗнме-ҫапӑнма тӑрӑшнӑ 
Чӑваш. Тӗнче ҫаврӑмӗн хӑвачӗпе Ҫӗр ҫинче йӑшӑлтатакан 
тӑнлӑ чӗрӗ чун кутӑнла майлӑ, пуҫпа ҫывӑхланнӑ. Этемӗ, 
вӑл шутра чӑваш текенни те, пуҫҫапса хӑйне хӑй 
лӑплантарнӑ. Тур пехилне, тӗнчери курӑнман вӑйсене илме 
тем тӗрлӗ парне те панӑ, тет. Пракахви те, ун ҫумӗнчен 
кашни иртмессерен, часавай кутне е ҫимелли, е вак укҫа 
хӑварать, «Эй Турӑҫӑм, пулӑш пире», -  тесе кӗлтӑвать.

Х урӑнсурсене ҫакӑнти Турӑ хай-пӳрен парать- 
парнелет, тулӑх пурнӑҫ пиллет имӗш.



Пулӑх, тырӑ турри ҫакӑнта пирӗн, тесе амӑшӗ ҫур 
акине е тырӑ вырма тухсан, ҫак сӑвап кӗтесне 
пуҫҫапмасӑр ӗҫе пуҫӑнмастчӗ. «Ҫырлах турӑ, ҫырлах тур 
амӑшӗ, пӳлӗхҫӗ, пӳлӗхҫӗ амӑшӗ, ҫырлах, ҫулталӑкран 
ҫулталӑка сывӑ усра, пире мӗн памаллине пар, пӗлӗчӗ 
ҫумӑр, хӗвелӗ ӑшӑ, уйӑхӗ лӑпкӑлӑх, ҫӑлтӑрӗсем ҫутӑ 
паччӑр, эй, турӑҫӑм, усал ҫанталӑкран сыхла, пире тутӑ 
ту», -  ҫак кӗлле астуса юлнӑ амӑшӗ ҫумӗнче тӑнласа 
тӑракан пӗчӗк Пракахви.

Юрать-ха урапа-ҫуна, ытти хатӗр-хӗтӗр кил валли те 
сыхланса юлнӑ, пурне те пуҫтарса каймарӗҫ пӗрлешӳллӗ 
хуҫалӑха. Вӑл, лашана хӑмӑт тӑхӑнтартса, ҫурӑмӗ ҫине 
йӗнерчӗк хучӗ, хырӑм айӗнчен ҫыхрӗ, чӗнтен тунӑ кутлӑх 
уртрӗ, унӑн пуҫӗсене хӑмӑтран кӑкарчӗ, вӗҫне хӳри айне 
ҫаклатрӗ. Хӑвӑрт кӳлчӗ лашана.

Турхай самай туртӑннӑ, кайри пӗҫ купташкисем тухса 
тӑраҫҫӗ. Килти пек кам пӑхать ӗнтӗ ӑна, эртелте? Такама 
та парса яраҫҫӗ черетпе. Ют ҫын вӑл пурте хӗрхенсех 
каймасть: хытӑ хӑвалать, ӗшентерет, хӑйшӗн вӑхӑтлӑха 
усӑ курать те, лаша пӑхакана ҫитсе парать. Турхай 
хуҫаш ӑн савӑнчӗ пулас, хӑртлата-хӑртлата  тем 
калаҫасшӑн, хӑй тикӗс юртать.

Ача чухне вёсен урамӗ кӗскеччӗ. Партассен тӗлӗнчех 
уничеччӗ, каярахпа уя, ҫырма хӗррипе, Симунсен Якуркки, 
Хуньтӑк Мирунӗ, Михвать ашшӗ Хӗветӗр,Ш ахалккӑ 
Унеҫӗм ӗ, Л ю ксантӑрсем , Унтри Ҫ итӑрчсем , Пакун 
Мирунӗсем килсе ларчӗҫ.

Вӑрман ҫулӗ Пакун Мирунӗсен умӗпе ҫырма тӑрӑх 
тӳрех тухатчӗ. Унта картларӗҫ те, Шахалккӑсем ҫумне 
униче турӗҫ. Ҫав уничерен тухса Пракахви анкартисем 
хыҫӗпе лашине вӑрман еннелле юрттарчӗ. Ҫул тӳрех 
вӑрман кӗтессине, мӑн хурама патне тухать. Лаша 
малаллах ӑнтӑлать. Хуҫа тилхепене сылтӑмалла туртрӗ 
те Турхай Элмен Сунар ҫулӗ ҫине пӑрӑнчӗ.

Хурӑнсурсем  кӑна мар, юнашарти ҫӗрпелсем те 
тахҫанах такӑрланӑ ку ҫула. Ҫармӑс вӑрманӗ ҫумӗпе



Элмен Сунар витӗр Кӑмаша, унтан Кӑкшӑма, Ҫавал урлӑ 
каҫса Нурӑса, пасарлӑ ҫак пысӑк ялтан Элӗк урлӑ 
Етӗрненех, Кӑрмӑшах ҫитет, унтан Чулхула еннелле 
пӑрӑнать вӑл.

Кӗҫнерни пасарӗнче Пракахвисем Чӑрӑш Хирлеп 
ҫыннинчен ӗне туяннӑччӗ. Иурӑса тырӑ сутма тухнӑччӗ 
те вӗсем, арӑмӗпе иккӗшӗ луччӗ ӗне илес терӗҫ. Килти 
вуннӑ пӑруланӑ Ачашкӑна улӑштарма вӑхӑт ҫитнӗччӗ. Ачча 
пасарӗнче туяннӑскерне аслӑ хӗрӗ Уҫтен Ачашкӑ ят 
панӑччӗ те... Хирлеп Кавӑрлинчен вёсем ун чухне ҫур лав 
ты рӑпа ӗне улӑш тарчӗҫ, ыттине сутрӗҫ. Кавӑрле 
Пракахвие чаплӑ кирпӗч сутма пулнӑччӗ. Нурӑс хыҫӗнчи 
Чӑрӑша васкать халӗ Куҫма ывӑлӗ. Хирлеп шывӗ урлӑ 
халтӑртатакан йывӑҫ кӗперпе каҫса хӑпарсанах ялӗ 
пуҫланать.

Лайӑх калитленӗ кирпӗч тиесе таврӑнчӗ Пракахви 
Етӗрне ҫулӗпе. Тата тепӗр иккӗ хутламаллах пулать-ха.

*  * *
Кипек пасарӗнче тунти кунсем ҫӑпата аван каять 

тенине илтнӗ Пракахви ирех Шеврик кӗперӗ урлӑ хӑмасене 
ю рлаттарса каҫрӗ те уй хӗрринчи униче алӑкне 
хӑйӑкпаттарса уҫса Асанхӑтлӑпа анаталла таплаттарчӗ. 
Элмен енчен юхакан Сунар ҫыранӗпе кӑшт ансан вӑрӑм 
кӗпер урлӑ каҫрӗ, тӑвалла улӑхма пуҫларӗ. Ҫулӗ тусанлах 
мар. Халӗ кунтан ытлах ҫӳремеҫҫӗ, ялпа ял ҫеҫ хутшӑнать 
мӑн ҫулпа. Унччен вара ҫӗр хӑпартса тунӑ ҫак ҫул уессене, 
вулӑссене ҫыхӑнтарнӑ, пучтӑ ҫулӗ пулнӑ. Пӑваран 
Кӑрмӑша, унтан Чулхулана, тата малалла та кайнӑ теҫҫӗ. 
Кӗперсене ҫирӗп тытса тӑнӑ. Вӑйлӑ шыв юхтарса каясран 
тунӑ ҫӳллӗ, вӑрӑм кӗпер ҫирӗпех-ха. Хурӑнсурти Павӑл 
Ехремч ку ҫулпа ямшӑкра чупнӑ. Ывӑлӗ, Лавренти, 
Пракахви утакан ҫак ҫулпа Кӗҫӗн Кипек шкулне ачасене 
вӗрентме ҫӳрет. Ку ҫулпах Кӗҫӗн Кипек витӗр Етӗрнене 
кӑна мар, сылтӑмалла пӑрӑнса каякан юппипе, Шупашкара 
та ҫитме пулать. Ӗлӗк кунтанах Раҫҫейӗн тӗп ҫулӗ ҫине -  
Хурӑнлӑ хурлӑх ҫулӗ ҫине тухнӑ.



Пракахвишӗн Кипек пасарӗ чӑнах та ӑнӑҫлӑ пулчӗ -  
тавар хӑвӑрт кайрё. Унта ӑна Пӑваяль ҫынни Ваҫӗли тӗл 
пулчё те хӑйсем патне ирӗксӗрлесех туртса кайрӗ. 
Кӳршӗри Йӑван Хӗветӗрчсем патне Петрава каҫатчӗҫ те 
вӗсем Сунар урлӑ, кӳршӗ ял хӑнисене Куҫма Яккӑльчсем 
те пӗрре кӑна мар хӑйсем патне чӗннӗ. Тӗл пулнӑ ятпа 
Ваҫӗли ӑна самаях хӑналарӗ.

Ялалла Пракахви ҫулпа тавра мар, турӗрен каҫрӗ. 
Пӑваяль ҫырми тӑрӑх анса Сунар ҫыранне ҫитрӗ, шыв 
урлӑ сиксе каҫрӗ те, выртса ҫӑл куҫран шӑла тивекен 
шыва мехлерӗ. Тӑварланӑ хӑяр ӑша хыптарчӗ пули?

Тӳркаҫ сукмакӗ Пӑваяль хыҫӗпе мӑраталлах тӑсӑлать, 
тухӑҫ-кӑнтӑр еннелле, Хурӑнсур анкартийӗсем ҫумӗпе, масар 
патне тухать. Мӑратсемпе кӗмӗлямашсем-пӑваяльсем 
сукмакпа Ачча пасарне ҫӳреҫҫӗ кунтан. Хӗлле ҫеҫ канать 
сукмак. Унпа Пракахви каллех Шеврик уничине ҫитрӗ.

М асар патӗнчен Ҫӗрпелпе Ҫармӑс чикки тӑрӑх 
Хурамала каякан сукмака та такӑрлатсах тӑраҫҫӗ.

*  * *

Партас Мӗкӗтисем Куҫма Яккӑльчсенчен инҫех мар. 
Ш аптак Мӗкӗтисенчен пӑрӑнсанах, урам тепӗр енче. 
Мӗкӗте Пракахвирен икӗ ҫул аслӑ. Куҫма ачи хушӑран 
унран кулать: «Эс, кум, иртнӗ ӗмӗр ҫынни, эп -  ҫӗн ӗмӗр 
ҫынни». Мӗкӗти 1899 ҫулта, Пракахвийӗ 1901 ҫулта кун 
ҫути курнӑ.

Колхоз туни ҫулталӑк иртрӗ. Партассем ҫаплах унталла 
туртӑнмаҫҫӗ-ха. Улькийӗ ҫуралсан, вӗсем Куҫмичсене кум 
тунӑччӗ. Акӑ пӗррехинче Мӗкӗте Пракахви кумӗпе Шӑхрана 
кайма калаҫса татӑлчӗ. Унччен Лариван арманӗнче ҫӑнӑх 
авӑртрӗҫ. Турхая халӗ ӳт кӗнӗ, унпа инҫе ҫула тухма пулать. 
Мӗкӗте килти кӗсрине кӳлчӗ.

Пӑштрик унечинчен тухса вӗсем Ҫӗрпел арманӗсем 
патнелле пыраҫҫӗ, акӑ, анлӑрах ҫулпа, анкартисем хыҫӗпе, 
Хирпуҫ еннелле пӑрӑнчӗҫ. Хирпуҫпе Ачча юнашарах, пӗр 
кана чупмалӑх ҫеҫ. Шахраи та ҫирӗм пилӗк ҫухрӑм анчах 
Хурӑнсуртан. Чукун ҫул ҫине те ялан ҫак ҫулпа тухнӑ.



Станцире вёсем ҫӑнӑхне вырӑссене самай лайӑх 
хакпах сутрӗҫ. Каялла таврӑннӑ чухне Партас Пракахвие 
ҫапла каларӗ:

-  Кум, атя пӗрре хамӑр тӑван-пӗтен патне кӗрсе тухар?
-  Сирн Аччара хурӑнташ-пӗлӗш пуррине астумас эп, 

-  тӗлӗнчӗ малтанах Куҫма ачи. -  Кам патне?
-  Тавҫӑраймарӑн-и? -  терӗ Мӗкӗте. -  Пирн те, сирн 

те, пӗтӗм ял Ачча масарӗнче...
-  Тин ӑнлантӑм, -  ӗнсине хыҫрӗ Пракахви. -  Тахҫанах 

килсе курасшӑн та ҫав, вӑхӑт аври кӗске-ҫке. Кунталла 
ҫитнӗ пек чух атя апла, пулштух пур, премӗк-канихвет 
туяннӑ...

Мӗкӗте ҫураличчен тӑватӑ ҫул маларах Ҫӗрпелпе 
Хурӑнсур хӑйсем чиркӳ лартнӑччӗ. Ӑна та, Пракахвие те 
Ҫӗрпел чиркӗвӗнче шыва кӗртнӗ. Петӗрпе Павӑл 
апостолсем ячёпе светить тунӑ чиркӳ уҫӑличчен несӗлсене 
тӑхӑр вун ҫула яхӑн хушши Ачча чиркӗвӗн масар 
лаптӑкӗнче пытарнӑ. Хӑйсен чиркӗвне ҫӳреме тытӑнсан 
ҫармӑссемшӗн Чиркӳллӗ Ачча ҫулӗ вӑрӑмланса пынӑ, 
асӑмӗ майӗпен манӑҫнӑ. Вилӗ чунсене килти турӑ 
кӗтессинче асӑннипе тата Ҫӗрпел чиркӗвӗнче асӑнтарнипех 
ҫырлахнӑ. Акӑ вёсем паян, тӑван несӗлӗсен вил тӑприйӗсем 
ҫинче, кӗленче пуҫласа эрех сыпрӗҫ, вӗсене те 
астивтерчӗҫ, -  камӑн тӑванӗ-хурӑнташӗ ӑҫтарах канленсе 
выртнине пӗлсе тупаймасӑрах. Вӑл вӑхӑтри ик ҫӗр киллӗ 
Хурӑнсурӑн ултӑ ҫухрӑмри ялӗ -  автансӑр ялӗ... Унашкал 
ялсем кунта речӗпех, тата вун ҫиччӗ. Пурте вёсем Ачча 
чиркӗвӗн прихутне кӗнӗ ялсен сӑваплӑ вырӑнӗсем. Вилӗ 
чунсен хули пекех. Мӑн ҫул ҫинче. Кунтан Шӑхран чукун 
ҫул станцийӗ витӗр пуйӑспа тӗнче хӗрнех, Хӗвел тухӑҫне, 
Яппун ҫӗршывӗ ҫывӑхнех ҫитме пулать.

Кунтанах хурӑнсурсен чунӗсем те Тӗнче Анлӑшне 
хӑйсен ҫулӗпе Ирӗклӗхе вӗҫнӗ пуль, енчен те вёсем 
Христоса хӑйсен чӑн-чӑн ҫӗнӗ турри тесе йышӑннӑ 
пулсан... хуптӗрленипе ирӗксӗрлесе улталанине 
йышӑнман пулсан.... хӑйсен ҫулне каялла -  хурӑнсуралла



кӗскетсе, Турхай ҫырми пуҫне, Мӑн Киремет хӗррине ял 
халӑхне пухса пӗрле пӗр картара юлма килӗшнӗ пуль... 
Таҫтан аякран такам-мурӗ илсе килнӗ темле тӗне чӗре 
тӗнчине кӗртмесӗрех хӗрес айне кӗрсе выртнӑ пуль. 
Чӑваш хресченӗ, пуҫӗ ӗҫленӗ пулин те, вӗренсе нумай 
пӗлеймен пирки, хӑйӗн тӑнлӑхӗпе пурпӗрех Христоса мар, 
Киремет ҫырми пуҫӗнчи, Турхай сӑмсахӗнчи чи сӑпайлӑ 
та, чи тараватлӑ та, чи пулӑхлӑ та, чи Телей паракан Турра 
аса илет. Вӑл Турӑ -  унӑн пурӑнакан, ӗҫлесе пуякан ҫӗр 
вырӑнӗ -  Ҫӗр Турри.

* * *

Вак хуҫалӑхсене пӗр чӑмӑра аран-аран хӗстерсе 
пуҫтарма пуҫланӑ ахӑр саманара Йӑрарпа Уравӑш 
тӑвайккисем йӑшӑлтатса кайрӗҫ. Вӑрнарта чукун ҫул леш 
енчи вӑрман ҫумне лартнӑ ҫӗнӗ завода ф осф орит 
турттарма таврари ялсенчен ҫӗршер лашапа урапа-ҫуна, 
ҫын хутшӑнать. Хурӑнсурсене те тӗпӗртеттереҫҫӗ. Куҫма 
Пракахвийӗ те алла тилхепе тытрӗ.

Ялтан инҫех те мар, Уравӑш тӑвайккинче, вӑтӑр-хӗрӗх 
метр тарӑнӑш шахтӑсенче, фосфорит текен минерал 
кӑлараҫҫӗ. Ҫумкка Петӗрӗ, Апиҫан Сахарӗ тата нумай 
арҫын ҫӗр айӗнче кирккапа ӗҫлеме килӗшнӗ. Сахарсем 
тачкаса  вӗтетнӗ ҫӗр ылтӑнне Ҫ ум ккасем  тӗртсе 
хӑпартаҫҫӗ. Пракахсем мӑн алтӑртан юхса тӑракан cap 
хӑйӑра савккапа кӑрмана тиеҫҫӗ. Кунне Вӑрнара пиллӗк- 
улттӑ хутлаҫҫӗ. Пракахви те чӑваш хӑватне ҫӗкпеме хӑй 
ҫӗклемне хушать.

Унччен вӑл ҫак ҫулпа С анарпуҫӗнчен малалла, 
вӑрм аналла, ытлах ҫӳрем ен. С анарпуҫӗнчен пӗр 
чиперккене, Натеше, качча илсе пынӑ та Хурӑнсура, 
хуннӗсем патне хӑнана е пулӑшма, курма кайкаласа килнӗ. 
Вун ҫиччӗмӗш ҫулта хӑйсенчен вунӑ ҫухрӑмра чукун ҫул 
станцийӗ уҫӑлсан, ҫул ытларах, Арзамас таранах, Мускав 
урлӑ Анӑҫа ҫитичченех вӑрӑмланчӗ ҫармӑссемшӗн те. 
Халӗ вӗсем Вӑрнар ҫулне тэтах та ытларах такӑрлатаҫҫӗ. 
Ҫӗршывӑн тӗрлӗ кӗтесӗсене лекес пулсан е Шӑхран-



Канаш, е Йӗпреҫ станцийӗсене ҫирӗм пилӗк-вӑтӑр ҫухрӑма 
каймалла пулнӑ пулсан, тинех ӗнтӗ, Вӑрнар алӑкӗ умне 
ҫитиччен лашана пӗрре ӗшентермелӗх кӑна. Ҫуран та икӗ 
сехетре ҫитетӗн.

*  *  *

Куҫма Пракахвийӗпе Натеҫ Сухӑр уничинчен пӗр 
харӑсаллах темелле, тӑватӑ виле ӑсатрӗҫ. Ашшӗ, амӑшӗ 
вилчӗҫ. Ҫирӗм тӑваттӑмӗш  ҫулхи Уҫтен хыҫҫӑнхи 
Микулай, вӑтӑр пиллӗкмӗш ҫулта ҫуралнӑ Анатули 
сасартӑк чирлесе хурлантарса хӑварчӗҫ. Натеҫ упӑшкине 
ҫирӗм тӑххӑрмӗшӗнче Маня ятлӑ хӗр, вӑтӑр виҫҫӗмӗшӗнче 
Евкене, хӗрӗхӗм ӗш ӗнче Раисӑна ҫуратса пачӗ. 
Ывӑлсемсӗр тӑрса юлнӑскерсен, кӗтнӗ телейӗ вӑтӑр 
ҫиччӗмӗш ҫулта ҫитрӗ. Улатимӗр кил-йӑх тымарне 
аталантармалли шанчӑклӑ вӑй шутланнӑ вӗсемшӗн.

Вӑрҫӑ чарӑннӑ ӗнтӗ. Прокопий Кузьмич та яла 
таврӑннӑ, ҫемье пуҫне, тилхепине карчӑккинчен хӑй 
аллине ҫирӗппӗн ҫавӑрса илнӗ. Ӗмӗрсем тӑршшипе 
пыракан хресчен ӗҫӗ пӗр татӑлмасӑр тӑсӑлнӑ. Пӳрт тунӑ 
чухне кӑна, хӗрӗх пёрремёш ҫулхи ҫу кунӗсенче 
платниксем тытнӑ вӑл, кил-ҫуртра усӑ курмалли ытти 
хатӗр-хӗтӗре йӑлтах хӑйӗн маҫтӑр аллипе тунӑ. Ывӑлӗ 
те хӑйне пулӑшакан пулнӑ, ашшӗн верстакӗ ҫумӗнчен 
уйрӑлмасть. Ашшӗ пушӑтпа, шӗшлӗпе тӑрмашса ларнине 
пӑхса ҫӑпата тума вӗренчӗ.Чарпуҫ, Кипек, Нурӑс, Вӑрнар, 
Ачча пасарӗсене ҫӑпата сутма пӗрле ҫӳрет, пӗччен те 
кайкаласа килет.

Куҫма Яккӑльчсен ӗлӗк-авалтанах ҫурт-йӗр куҫ-пуҫ 
тавраллах капланнӑ. Вӗсем ӑна йӑлтах хӑйсен вӑйӗпе 
тунӑ. Кил вырӑнне уйӑрса панӑ пы сӑках мар ҫӗр 
лаптӑкӗнче улма-ҫырла сачӗ ешернӗ, хурт-хӑмӑр нӑйланӑ. 
Ю ман, ҫӑка хӑвӑлӗсенчен м айлаш тарнӑ каска 
вӗллесенчен касса кӑларнӑ пыллӑ караса пит ӗмме 
юрататчӗ Вулути.

Кӳршӗри Йӑван кумӗ, Иван Федорович Федоров, ял 
хуҫи, ахальтен мар колхоз утарне шанса пачё пулас



Праках Куҫмича. Вӑрман варринчи Авруй хыҫӗнче утарӗ. 
Хуралҫи хамӑр ялти Ӑтӑр Терентийӗ.

Хурӑнсуртан Авруй ялне сахалтан та ҫирӗм ҫухрӑм 
ытла. Пӗччен чух Пракахви унта ҫурранах ҫӳрет. Ывӑлӗ 
вӑрмана пырса курма тесе йӑлӑнтарса ҫитернӗ хыҫҫӑн 
вӑл, тӑва хӑпарса, лаша илсе килчӗ. Хӑйсен Турхайӗ 
тахҫанах аша кайнӑ ӗнтӗ, Савраска текен турӑ кӗсрене 
парса ячӗҫ, тихипе пӗрлех. Лариван уничинчен тухса 
вӗсем арман ҫуммипе Уравӑш ҫулӗ ҫине каҫрӗҫ, Тӑмпуҫ 
ҫырми пуҫӗпе Санар ҫырмине анчӗҫ. Тӑвайкки ҫӑпан тухса 
тулнӑ ҫын ҫурӑмӗ пек. Фосфорит кӑларнӑ хыҫҫӑн юлнӑ 
тӑпра купи шӑкӑри. Уравӑш ран Мӗлӗше, Мӗлӗшрен 
Кӳстӳмӗре, Кӳстӳмӗр пуҫӗпе, Ершепуҫне ҫырма енне 
хӑварса, вӑрмана, лесник картунӗ патне, унтан, вӑрман 
ҫулӗпе, Авруйне тухаҫҫӗ.

-  Ку ҫулӗ ӑҫта каять? -  кӑсӑкпанчӗ Вулути Кӳстӳмӗре 
ҫитсен.

-  Ершепуҫ витӗр Мӑн Упакассине, унтан Шепекече, 
вара вӑрман витӗр -  Йӗпреҫ станцине, -  ӑнлантарчӗ ашшӗ. 
-  Кунтан тепӗр вун пилӗк ҫухрӑм ҫеҫ. Ӗлӗк пирӗн ялсене 
салтака та ҫак ҫулпа ӑсатнӑ. Йӗпреҫ станцине аллӑ ҫул 
каялла уҫнӑранпа эпир те ҫак ҫул ҫине ӳкнӗ. Салтак ҫеҫ 
мар, япали-мӗнӗ ӑсатнӑ, турттарнӑ. Ҫулӗ ирҫесем 
патӗнчен кӑнтӑралла, Рязань хулинчен Мускав еннелле, 
Канаш витӗр -  Лӑпкӑ укиян таранах тӑсӑлать.

-  Ой, ҫитсе курасчӗ унта-кунта...
-  Таҫта та ҫитӗн-ха, ывлӑм, кӑштах ӳс, тӗреклен, 

вӗрен, -  тесе тилхепе тыттарчӗ ывӑлне ашшӗ. -  Хӑвала 
малалла.

* *  *

Чӗре тапать -  ял пурӑнать. Тӗрӗк халӑхӗн чӗпписем -  
чӑвашсем -  темиҫе ҫӗр ҫул каялла шыраса тупнӑ ҫырма 
пуҫӗнчи ҫӑл куҫ кутӗнче Хурӑнсур халӑхӗ йӑшӑлтатать. 
Чӗре тымарӗсем пек ҫӗр тӑрӑх сарӑлнӑ ҫулӗсем. Ял 
тавраллах.

Ура пуссан -  йӗр юлать, йӗр ҫумне йӗр хутшӑнсан -



сукмак пулать, сукмак ҫине урапа-ҫуна тухсан -  ҫул 
такӑрланать. Сукмак ялпа яла ҫывӑхлатать, ҫул -  анлӑ 
тавралӑха кӑларать, тӗнчепе ҫыхӑнтарать.

Куҫма Я ккӑльч ывӑлӗ Пракахви те ялӑн кашни 
сукмакне, кашни ҫулне такӑрлать, пӗччен мар, ялти ҫӗр- 
ҫӗр ҫынпа пурнӑҫ йӗрне тӑвать.

Алтӑр сӑлтӑр ташши
Вӑрҫӑ хыҫҫӑн темшӗн сухал ӳстерес килсе кайрӗ 

Партас Мӗкӗтийӗн. Карчӑкки: «Мӗн йӗрлен эс ман тута- 
ҫӑвар таврашне хӑвӑн ӗмӗр манайми шашки-чӑввӑшки пек 
сӑннусемпе. Эс халь ялта, краштӑн Чапайӗ панче мар, 
унта эсӗр хӗҫ-шашкӑпа пуҫ туранӑ тесе мухтаннӑ вӑхӑт 
мар, халь кунта шашкӑпа яла чаплӑлантараймастӑн, халь 
пирн пурнӑҫа шушкӑпа илентермелле», -  тесе кашни ӗҫкӗ- 
ҫикӗре стариккин аяк пӗрчисене якатса ларать.

Пулнӑ ҫав вёсем граждан вӑрҫинче -  пӗлсе-ӑнланса 
илеймен харкашу-ҫапӑҫура. Нумаййӑн ҫапӑҫнӑ унта 
чӑваш арӗсем, вӑл шутра -  Праках кумӗпе унӑн пиччӗшӗ 
Влас та. Куҫма Власӗ шуррисемпе ҫапӑҫса пуҫне хунӑ, 
килне тӑлӑх арӑм хӑварнӑ.

Чапай дивизийӗнче лаш а чуптарнӑ Никита 
Филиппович Бардасов хӑйсен ҫав вӑхӑтӗнчи хаяр та хуяр 
саманчӗсене манаймасть. Пӗррехинче Ваҫлей Чапай 
ю ланутҫӑсен уш кӑнӗпе ҫӗр ҫӗм ӗрсе ҫитрӗ тет те, 
салтаксене шуррисем майлӑ ҫавӑрма пуҫланӑ унтерӑн 
пуҫне купӑста пуҫне каснӑ пек шӑлса ывӑтрӗ тет. Ҫӑвар 
карса ут ҫинче сиккелекен тӑшманӑн пуҫӗ тусан ӑшне 
путнине пурте сиссе те юлаймарӗҫ ахӑр. Командир лаши 
кӗҫеннипе кар ҫӗкленнӗ хӗрлӗ армеецсем «ур-ра!» 
кӑшкӑрса вӑрман кати ҫумӗнчи тӑваллӑха ыткӑнчӗҫ тет. 
Вӗсемпе пӗрле -  Бардасов та.

Ҫав тӑпӑртӑк сассипе халӗ Партас Мӗкӗти колхозӑн 
вӑтӑр лашине Масар тӑвайккинелле хӑвалать. Виҫӗ 
ушкӑна кӑкарнӑ лашасем Чапай ҫарӗн юххи пек сиктерсе 
пыраҫҫӗ, хӗҫпе сывлӑша касса кӑшкӑракан юлан утҫисем 
ҫеҫ ҫуккӑ вёсен тарлӑ кӗлеткисем ҫинче. Партас ҫар пуҫӗ



пек малта, каҫӑрӑлса, хӑйӗн «ҫарне» чуптарса пырать.
Ҫур шывӗ илсе кайнӑ Сунар кӗперне ҫӗнетнӗччӗ-ха 

хурӑнсурсем. Пурпӗрех кашни ҫул юхтаракан йывӑҫ 
хӑмасене перекетлес тесе кӗперне икӗ мӑн ҫыранран мар, 
аяларах анса, пӗчӗк шыв ҫийӗн хыврӗҫ. Хӑма вырӑнне 
кӑшт чутланӑ пуленкесем хунӑ та, лаша ури пырса 
лекмессерен кашнийӗ хӑйне евӗр кӗвӗ шӑратать. Вӑрҫӑ 
кӗвви кӗрленӗ майлах. Хӑнӑхнӑ ҫӗрелле лашисем те 
хӑвӑртлӑхне ӳстерсе ӑмӑртмалла чупаҫҫӗ.

Сухалӗ кӑвалери хӗҫӗн вӗҫӗ пек шӗвӗрӗлсе ӳссе ҫитнӗ 
тӗлелле Партасӑн ял ҫырмисенче лаша тапӑрӗ туманни 
юлман. Элмен Сунартан пуҫласа Хурамал ялӗ таранах 
ертсе ҫӳренӗ янавар ушкӑнӗсене. Вӗсем ҫинче хӑй те 
сывлӑшри -  юмахри паттӑр пекех вӗҫнӗ.

Халӗ, акӑ, Элмен ҫырминчен утӑ турттарса 
пӗтерейм ен. Йӑмраллӑ ҫырмара тата тепре ҫулма 
палӑртнӑ. Унччен вӑл яланах унти пӗве пуҫне куҫлатчӗ. 
Лаш исене тӑлласа янӑ хыҫҫӑн кӑштах ҫӑлтӑрсемпе 
пуплекелесе илетчӗ. Хӗрлӗхен ҫырми ӑна савӑш хӗнӗ 
кӑтартнӑ та, турӑ тытать тесе, унта ҫӗр каҫас темест. 
Карчӑк мухмӑр чӗрттермен чухне пӗве пуҫӗнче тута-ҫӑвара 
чӑтӑмлӑн типӗтетчӗ вӑл. Юрать-ха ҫав вӑхӑталла пӗр 
хусах хӗрарӑмӑн чӗнтӗрлӗ кӗпе аркийӗ унӑн сухалне 
вӑркӑш тарса ячӗ, асамлӑ тутлӑ шӑршӑ сӑмсана 
кӑтӑклантарчӗ. Маркка Таҫунӗ текенскер вара унӑн 
иккӗмӗш пуҫне те киле кӗртрӗ. Вите ҫутӗнчен, туран, лаша 
пӑхса таврӑннӑ чухне, ҫула май юнри вӑй Таҫунсен алӑк 
хӑлӑпнех пырса тыттаратчӗ-тыттаратчех алла. Сухал 
вӗҫне йӗпетсе тухатчӗ вара вӑл ыр кӑмӑлтан.

«Ах, Таҫун та ҫук халӗ... ҫук пулсан та, ҫапах ҫут кӑвар 
ҫав эс, шёл кӑвар ҫав эс -  Таҫун-Таҫук... Та-ҫун, та-ҫук... 
-  лаша ури сассипе хутӑшса илтӗнет хуҫа сасси. -  Ма 
ҫук, ҫук мар... пур эс. Та-ҫук... ҫук мар... пур эс, Таҫук- 
Таҫун. Чупатӑн, хам айрах, кут айӗнчех, ҫамрӑк кӗсреҫӗм, 
мана, хӗрӳ хӗрарӑма аса илтерсе, вӑй парса, сиктерсе 
пыратӑн...»



Турхай ҫырмипе, ҫул тарах, анаталла тусан 
мӑкӑрлантарса куҫать Партас Мӗкӗтин «ҫарӗ». Хӑш чухне 
кунта вӑл, авалхи йӑмра ҫумӗнчи ҫӑл куҫран, лашисене 
шыв та тутантарса пӑхтараканччӗ, халӗ темшӗн пӗр 
хӑртлатнӑ-кӗҫеннӗ сасса та пуҫа хывмарӗ, чуптарчӗ те 
чуптарчӗ пурне те пӗр кӗвӗпе, тӑпӑрттик-тӑпӑрттик! 
тӑпӑрттик-тӑпӑрттик!..

Асанхӑтлӑра, ҫырман ытти юпписенче те, Ваҫка 
ҫырминче те, Киреметре те Партас валли паян ҫаран ҫук. 
Масар тӑвайккинех каймалла, тенӗ ӑна ял хуҫи. Эртел 
пуҫлӑхӗнчен иртеймӗн. Хӑвалас пулать кут айӗнчи 
Таҫуна-Таҫука, унпа пӗрле -  пурне те.

Мӗкӗтен вара вӗлер те каяс килмест ялтан виҫ 
ҫухрӑмри ҫерем лаптӑкне. Карчӑкки кӑна мар, Таҫун-Таҫук 
савнийӗ те уйӑрасш ӑн мар пулас ӑна. Кунта тем 
кӑмӑллантармасть. Турамӑш ҫырми урлӑ каҫсанах чун 
йӑшӑркама пуҫлать. Салтакри чухнехи пек, темле, чикӗ 
леш енне каҫса кайнӑнах туйӑнать.

Сунар кӗперӗ сывах. Тӑвалла хӑпарса вӑл лашисене 
ирӗке кӑларчӗ, ҫапах, сых ятне тесе, кашнинех тӑлларӗ, 
Таҫунне ҫеҫ тӑлӑпа кансӗрлентермерӗ курӑк ҫиме. Ясмӑк 
ани ҫумӗнче анлӑ ҫырма пуҫӗ чӗп-чӗрӗ. Унта ҫӑл куҫ 
шывӗ хӗрарӑм ясарлӑхӗн кӑмӑлӗ пекех чарӑнмасӑр 
тапать.

Алтӑр Ҫӑлтӑр ҫӑлтӑрӗсене Партас хӑйӗн ҫамрӑклӑхри 
хӗр упраҫӗсемпе тата хальхи шӑл йӗрен чупкӑнӗсемпе 
танлаштарса ҫывӑрсах кайнӑ. Тӗлӗкре ӑна хӗр-хӗрарӑм 
картана хупнӑ пек. Пӗринчен тепри хитререх йӑпӑрка вӑрӑм 
йӗм тӑхӑннӑ пикесем ҫавӑрса илнё те ӑна ушкӑн варринче 
ташлаттарса вӑй виҫеҫҫӗ: кама лекет? Мӗкӗте ура-алла 
хӗрхенмесӗр шӑлать кӑна ташша вакчуллӑ ҫӗр ҫинче. Тутар 
ҫемми пурпӗрех унӑн тути хӗррине ҫыпҫӑнмасть, таҫта 
аяккалла, аяккалла саланса илтӗнми пулать.

-  Партас, Эс пирӗн ӑш вырӑн ҫинче выртан! Тасал 
кунтан! -  илтӗнет ҫӗр айӗнчен сиксе тухнӑ тутар малайӗн 
хуҫӑкрах сасси. -  Ку таврара эпир хуҫа!



Х урӑнсур  арӗ пӗтӗм кӗлеткипе туртӑнать те 
тутармалайккӑна Сунар ҫырмине йӑвантарса ярать, «Юх, 
кай хӑвӑн ҫӗрна-шывна!» -  тесе хыҫран лач сурать.

Тем вӑхӑтран унӑн хӑлхине юрӑ кӗрсе каять: «Вир- 
вир акрӑм, вир акрӑм, вир акрӑм, пирӗн уйсем кавир пек, 
кавир пек...» Ни чӑвашла, ни ҫармӑсла мар пек юрри. Мари 
ҫӗрӗ-шывӗнчи Моркка вулӑсӗн ялӗсенчен Чапай ҫарне 
лекнӗ ик хӗрарӑм шӑрантаратчӗҫ вӗт-ха ҫак юрра? Юрри 
Туҫи тӑвайккипе Мари ҫӗрӗ хуш ш инче хӑй тӗллӗн 
ҫуралманах ӗнтӗ. Ку таврара тахҫан авал тутар-ҫармӑс 
несӗлӗсем пурӑнса ҫӗре кӗнӗ тенине те илтнӗччӗ Партас 
ял ӑсчахӗсенчен, акӑ тата Таҫун-Таҫук тутар майрисемпе 
мари-ҫармӑс хӗрарӑмӗсене раща юманӗн хуллипе кутран 
ҫапа-ҫапа хӑвалать: «Эсир мар кунта хуҫа, эпӗ. Эпӗ -  
чӑваш пики!Пурӑннӑ тӑк сӗм авал ҫак ҫӗр ҫинче, шӑршу- 
маршу та юлман халӗ сирӗн кунта. Пӑххалӗ вӗсене, эсрел 
явкаланчӑкӗсене, ман Мӗкӗте-йӗкӗте тапӑннӑ, юратнӑ 
еркӗн пуҫне ҫавӑрасшӑн! Ҫук, памастӑп! Ӗлӗк-авал сире 
кунтан Тухӑҫ енчен килнӗ Кашкӑр йӑхӗсем кутран тапса- 
кӑшласа кӑларса янӑ пекех вашкӑртатӑп. Маршнӑ пултӑр! 
Вӗсем, тӗрӗссипе , пирӗн несӗлсем , ҫакӑнта ҫӗр 
лаптӑкӗсене хӑйсем ҫут ҫанталӑкран ҫӗнсе илнӗ, вӑрман 
касса, тунката тӑпӑлтарса-хӑртса ҫӑкӑр пӗҫермелӗх уй 
хатӗрленӗ, уҫнӑ ҫӗре ҫӗнетсе пулӑхлантарнӑ, пурнӑҫтунӑ. 
Тутар ташшине те ташламасть, мари-ҫармӑс юррине те 
юрламасть ман Мӗкӗтеҫӗм. Часрах тасалӑр!»

Сӑмси ҫине ларнӑ виса лапшака ывӑҫ тупанӗпе 
шаплаттарса ӳкерет те Мӗкӗте ҫиччӗмӗш тӗлӗке кӗрет. 
Тӳпере ҫӑлтӑр ҫути, вӑййи, асамлӑхӗ. Таҫун-Таҫук вёсен 
хушшинче, чи варринче, Тӳпе пичкинчен мӑн алтӑрпа 
сӑра ӑсса тӑрать, савнийӗн ҫӑварӗнчен хуллен-хуллен 
ярса ӑна майӗпен ӳсӗртсех пырать. Мӗкӗте ҫӑварне 
тӑварлӑрах шӗвек юхать те юхать... Куҫа яриех уҫса ярать 
те вӑл акӑ... Таҫун ҫамрӑк кӗсре хуҫи ҫине канлӗн шӑрса 
тӑрать. Тарӑхнипе конюх унран пӑрӑнса хӑяккӑн выртать, 
тем лекнипе ыратса кайнӑ айӑк пӗрчине хыпашлать, унтан



шӑмӑ татӑккине алла илет.
«Камӑн шӑмми-ши ку? Пирӗн -  партассен, яратасен, 

сементисен, шевриксен, кашкӑрсен, юмансен?.. Епле 
сыхланса юлма пӗлнӗ? Кам астӑвать ӗнтӗ ӑна, ҫакӑнта, 
ялӑн авалхи масарӗнче тӑван-пӗтен кӗлетки, шӑм-шакӗ 
икӗ ӗмӗр ытла упранса пурӑннине? Чунӗ ҫеҫ вёсен ҫӳлте, 
тен, янкӑр тӳперен пӑхакан Алтӑр ҫӑлтӑрсенче? Ҫавсем 
ташлаҫҫӗ пуль пуҫ тӑрринче? Юрӗ-ҫке, Хӑйсем пурри 
ҫинчен шӑмми-шаккипе, Тӗнче уҫлӑхӗнчи ташшипе аса 
илтерсен те, -  ҫавӑ лайӑх. Юрать-ха ман Таҫун-Таҫука, 
епле хӳтерет вӑл тутар-мари якӑлтийӗсене? Вӑл ҫӗрӗпе 
те, арҫыннипе те хуҫа пуласшӑн -  Масар тӑвайккинче, 
Хурӑнсур халӑхне патшалӑх панӑ ҫӗр ҫинче те... Манпа 
хуҫа пуласшӑн, карчӑка мантарсах. Ах, канальӑ. Мӑшкӑл 
мар-и? Тепри, ав, лӳшкесе тӑрать хуҫи ҫине...»

Ш акла пуҫӗ халӗ те Таҫун кӗпи арки еннелле 
сулӑнасшӑн пулсан та, тӑрмаланчӑк ҫӳҫлӗ пуҫӗ пурнӑҫ 
ӑс-хакӑлӗ, тӗнче курӑмлӑхӗ, ҫемье тӗреклӗхӗ ҫинченех 
тӑнлӑн шухӑшлать Партасӑн. Хӑйӗн ҫывӑх кумӗпе, 
Праках Куҫмичпа, вӗсем Алтӑр Ҫӑлтӑр ш ерпетнех 
ӗҫесшӗн. Аптӑр Ҫӑлтӑр вӗсене, Шурӑмпуҫ ҫӑлтӑрӗ пекех, 
хӑйӗн ҫутине, имлӗхне парать. Вӗсем Алтӑр Ҫӑлтӑр 
ташшипе тӗнче ташшине ташлаҫҫӗ.

Ял уничийӗ -  пурнӑс алӑкӗ
Хурӑнсурӑн та пур вёсем -  уничесем. Нумай. Чи 

малтанхи, паллах, вӑрӑм ҫырма пуҫӗнче. Асанхӑтлӑра пуҫ 
тӗпленӗ чӑвашсем выльӑх-чӗрлӗхе тыр-пул ани ҫине 
ямӑтлантарса ярас темен пирки картланӑ, уҫса кӗмелли- 
тухмалли алӑк пулнӑ. Майӗпен ҫав алӑк ял уҫҫи вырӑнне, 
ял хапхи вырӑнне, ял уничи вырӑнне пулса кайнӑ. Ҫав 
хапхана уҫса кӗнӗ ҫын ял ытамне, хӳтлӗхне лекнӗ. Ҫав 
хапхаран тухса кайнӑ ҫын, ял ҫынни, ҫӗнӗ пурнӑҫ тӗнчине, 
вӑрҫӑ-харҫӑ вутне лекнӗ. Ҫав укӑлча пӗрне ӑшӑ кӑмӑлпа 
вӑрӑм та канлӗ ҫула ӑсатнӑ, паттӑрлӑх паллине илме 
пилленӗ, теприне хуҫӑлнӑ кӑмӑлпа таҫти тӗнчене 
хӑваланӑ. Этем ятне яман ҫын яланах Хурӑнсур хапхи



мӗнле уҫӑлса-хупӑннине манман. Япӑххи, никама ним 
вырӑнне хуманни, ял хапхин алӑкӗ умӗнче ӗмӗр-ӗмӗр 
сӑнсӑррӑн пӑхса, ҫапах та ҫав алӑка уҫса кӗнӗ. Хӑйне ял 
халӑхӗ мӗнле чун мулӗпе кӗтсе илнине пӗлмесӗр- 
туймасӑрах.

Пурнӑҫ алӑкӗ ҫӑраҫҫипе питӗрӗнсе тӑмасть. Хурӑнсур 
Ҫармӑсӑн ял тавра лартса тухнӑ укӑлчисемпе алӑкӗсем 
те яр уҫӑ. Ҫуллахи хӑйсен Мӑн уявӗнче -  пушшех.

Кутран тапса, шывра ш ампӑртаттарса 
сехӗрлентернипе Христоса пуҫ ҫаптарнӑ ахӑр саманара, 
вун саккӑрмӗш ӗмӗрте, чӑваш та, ытти халӑхсем пекех, 
йӳҫӗ кулач ҫиет. Армути тутине хӑнӑхнӑ халӑх ҫав ултавлӑ 
тутта та чӑтма хӑнӑхать. Раҫҫей ҫӗршывне капланса килнӗ 
вӑй, кӗмесӗр пёр кӗтес те хӑвармасть, кӗртменнисене 
патш алӑх ҫыннисен аллипе пӑчӑртать, хӑватланса 
ҫавӑрттарса, чӑваша ирӗксӗрлесе алла хӗрес тыттарать, 
хӑй пӗлмен, ӑнланман, чунӗпе йышӑнман асамлӑ пӗр 
ушкӑна пӗрлештерсе чиркӳ ларттарать. Маларахах кӑна- 
ха Хӗвеле, Уйӑха, Ҫӑлтӑра, Ҫиле, Ҫӗре, Вутта, Шыва тата 
ытти ырӑ туртӑмлӑ хӑвата пуҫ ҫапакан чӑваш тӑнне таҫтан 
аякран ҫавӑрттарса килнӗ иккӗленӳллӗ таса Шухӑша 
варӑнтарать. Турхай, Киремет кӗлӗвӗсем ҫӑл куҫ шывӗпе 
анаталла юхса вӑйсӑрланаҫҫӗ, халӑхра майӗпен-майӗпен 
асран тухса пыраҫҫӗ. Турӑ -  хай вӑй-хӑвачӗ -  чӑвашӑн 
вӑй-хӑвачӗ, вӑй-хӑват шухӑшлавӗ -  христианство юмахне 
тӗплесе ҫырнӑ Павӑлпа Петӗр апостолсен шухӑшлавӗ- 
вӗрентӗвӗ айне пулать. Христос тӗнне вӑл хӑй хушнипе 
ҫынсене вӗрентекене апостол тенӗ авалхи еврейсем. 
Ҫӗрпел чиркӗвӗ, Ачча чиркӗвӗ хыҫҫӑн, хурӑнсурсемпе 
ҫӗрпелсене каллех этем нихҫан курман-пӗлмен сӑнлӑха
-  Христоса пуҫ ҫаптарса, хӑйӗн чанӗсемпе чанкӑлтатать.

Пачӑшкӑ та, авӑ, ирех вӑраннӑ. Арӑмне, матушкӑна, 
хӗресе чуп тӑвиччен малтан чуп туса илчӗ. Этем ӗретне 
тунишӗн ун шучӗпе Турӑ умӗнче ҫылӑх мар. Паян икӗ ял
-  прихут уявӗ. Чан ҫапмалли кун. Петрав кашни уничине, 
алӑка яри уҫса ярать. Шеврик уничи -  ялӑн тӗп укӑлчи -



хӑйӗн аслӑ тӑванӗсене, туҫиҫармӑссене, юнашарти виҫӗ 
ҫӑл куҫ хӑвачӗпе кӗтсе илет. Туҫи Ҫармӑсран хунанӑ-ҫке 
Хурӑнсур Ҫармӑс халӑхӗ. Сухӑр уничинчен, Пӑштрик 
уничинчен аччасемпе хирпуҫсем, катексем саркаланса 
кӗреҫҫӗ. Уртем Ҫитӑрч уничи, Шахалккӑсем ҫумӗнче, 
Мӑрат-Иртеменкасси-Элмен Сунар-Кӑкшӑм-Нурӑс хӑнине 
йышӑнать. Этюкка мучи уничи те тӑвран анакансемшӗн 
хапӑлах. Лариван уничи ӗнтӗ вӑл уравӑш сене, 
санарпуҫсене, ҫӗньял-кивьялсене , хапӑссене тата 
ыттисене, Йӗпреҫ енчисене те, кӗтсе илет.

Ялта сӑра туман кил юлмасть Петрав уявӗнче. 
Таврари мёнпур тӑванӗ, хурӑнташӗ, пӗлӗшӗ ҫитсе савӑнма 
васкать. Хурӑнсур  чӗри мӗнле тапать, тӑванлӑх, 
хурӑнташлӑх таппи те пӗрешкелех чӗтретет ҫӗре. Ҫакӑ 
ҫӗр лаптӑкне юрласа-ташласа савӑнтарас текен ырӑ ҫын 
Петрава, утӑ уйӑхӗн вун иккӗмӗш кунне, хаваспах, чаплӑ 
тумланса, парнепе пырать.

Пурнӑҫ аталанӑвӗ пӗр ҫынран анчах килмест те, ӑна 
улӑш тараканӗсем тӗнче юххин хӑватӗнче халӑхшӑн 
усӑллӑ та, усӑсӑр та, тем майлӑ та ҫавӑрттараҫҫӗ. Ҫавӑ 
пӑтранчӑкра, аталанура чӑвашшӑн та Христос сӑмса 
умӗнче хӗрес тытса тӑрать. Унӑн ҫынни, чиркӳ хуҫи- 
пачӑшкӑ, уяв ячёпе чансен илемлӗ кӗввине тӑнлать.

Турӑ текен авалхи Хӑват ыр пиллӗх панӑ Хурӑнсур 
лаптӑкӗ-лапамӗ -  Турхай та -  хайлах, этемлех, тӗнче 
Хӑвачӗн вӑйӗпех тапать. Ҫӑл куҫӗ чӗрӗ. Сывлӑшӗ таса.

* * *
Ялӑн тӗп ҫырмин, Асанхӑтлӑн, кашни юппи ҫӑл куҫлӑ. 

Шывӗ те техӗмлӗ. Ҫӑл куҫ шывӗ пӗвене пухӑнать. Ҫап- 
ҫутӑ тӗкӗрлӗ вӑл Хурӑнсур. Мӑн Киреметре Шашуксен 
пӗви сарӑлса выртать. Пӗчӗк Киреметре -  Партас 
Хӗлипӗсен, унтан тӑварах -  Ванька пӗви, Йӑвануш пӗви, 
Торф пӗви. Тепӗр юппине шыв арманӗ ҫавӑрттарма 
картланӑ. КӑрӑпчакХӗветӗрӗсен пӗви, Ҫеркей пӗви. Унсӑр 
пуҫне тата Симун пӗви, Ҫӗн пӗве, Ямукка Ваҫлисен, 
Патта пӗвисем тулсах тӑраҫҫӗ. Праках Куҫмичсен умӗпе



иртекен юпӑра та тӑрш ш ипех пӗве: арман пӗви, 
Марккасемпе Шахалккӑсен, Яккупа Раман Сахарчсен, 
Пакун Мирунӗсем ҫуммипе тӑварах хӑпарсан -  Ванне 
Ҫитӑрчсен, Лариван, Микке, Макҫӑм, Ҫитӑр пӗвисем. 
Уйри Йӑмраллӑ ҫырмара, Хӗрлӗхен ҫырминче, Ҫӗньял 
ҫырминче -  вӑ-ӑрӑм пӗвесем.

Ял шывсӑр чӗрлеймест. Ҫавӑнпа ҫӑл куҫсене тасатса, 
типтерлӗ тытнӑ. Типӗ килнӗ хӗлсенче ҫӑл шывӗ аяла 
тарни те сахал мар пулнӑ. Ҫавӑн чухне халӑх витрепе, 
катка-пичкепе черете вӑйлӑ тапакан ҫӑл куҫсем патнех 
кӗпӗрленнӗ. Ҫав ҫӑл куҫсем хурӑнсурсене ҫӑлнӑ, яла 
пӗтме паман. Ҫавӑнпа ҫӑл куҫ вӑл -  пурнӑҫ куҫӗ, пурнӑҫ 
вӑйӗ. Ӗлӗкхи Хӑвата ӗненсе пурӑннӑ чӑвашшӑн, ҫав шутра 
хурӑнсурсемшӗн те, Ҫӑл куҫ Турӑ вырӑнне шутланнӑ.

Сӑваплӑх алӑкӗнчен
П артас М ӗкӗти ял лаш исем пе -  уйрӑлми шухӑ 

тусӗсемпе -  майӗпен сыв пуллашса пычӗ. Янаварсем 
вырӑнне тӗтӗм-тусан хыт мӑкӑрлантаракан реҫин урапаллӑ 
чупансем йышланса кайрӗҫ. Лаша вӑйне, илемне шута 
хуми пулчӗҫ. Питӗ кулянса ӳкрӗ вӑл хӑйӗн чунпа 
ҫывӑхланнӑ кӗсри хӳрине ҫӗкпейми пулнӑшӑн та. Таҫун 
ҫытармарах куҫне хупрӗ. Мур картинче кӑна тупма пулать 
пуль халӗ унӑн никама юрӑхсӑр шӑм-шакне. Ҫамрӑкрах 
чух мухмӑр чӗрттерекен, вӑрттӑн кукӑль ҫитерекен Таҫун- 
Таҫук та юмахри леш тӗнчене кайса ҫухалчӗ. Карчӑкки 
те ӑна ҫӗр ҫине вӑхӑтсӑр пӑрахса хӑварчӗ. Юратнӑ 
арӑмсӑр, чун савнисӗр, кашни ҫул хӑмлакан кӗсресӗр, 
ӗҫсӗр тӑлӑха тӑрса юлнӑ Партас Праках кумне те юлашки 
ҫула ӑсатать.

Куҫма Яккӑльч ывӑлӗ, Хурӑнсур Ҫармӑс ҫынни, чӑваш 
хресченӗ, ҫут тӗнчере сакӑр вун икӗ ҫул тапаҫланнӑ ҫӗр 
хурчӗ Сухӑр уничипе хӑйӗн канлӗ вырӑнне васкамасӑр 
пырать. Ҫак униче вӑл ялӑн сӑваплӑ алӑкӗ. Ӑна Ачча, 
Ҫӗрпел чиркӗвӗсене ача шыва кӗртме, венчете тӑма, килте 
ҫуса тасатнӑ вилесене юлашки ҫула ӑсатма каймашкӑн 
уҫнӑ. Акӑ, Праках Куҫмичӑн та ҫак укӑлчаран иккӗмӗш



хут ҫветтуй сывлӑшӗпе сывламашкӑн Тӗнче Анлӑшне 
тухмалла пулчӗ. Вӑхӑчӗ ҫитрӗ пулас. Тӗнчен сехечӗ ҫук та, 
ҫапах вӑл хӑйӗн картне кашни ҫыншӑн шаклаттарса тӑрать.

Куҫма Яккӑльч ачи тин ӗнтӗ таврари пасарсене ҫӑпата 
сутма каяймӗ, ӑна халӗ илекен те пулас ҫук. Хӑйӗн сырса 
ҫӗтеймен ҫирӗп ҫӑпати пӳртум кашти ҫинче ҫакӑнса тӑрса 
юлчӗ. Унӑн кумӗ, турӑ кӗтессинче кӗлӗ каласах, ӑна 
юлашки ҫула куҫҫульпех ӑсатать, шухӑшлавлӑн хӑйӗн 
юлашки ҫулӗ пирки те хӑрамасӑрах ӗмӗтленет, мӗншӗн 
тесессӗн вӑл ҫулпа пурин те каймалла-ҫке. Униче алӑкӗ 
кашниншӗнех хӑй вӑхӑчӗпе уҫӑлса тӑрать,

Ура пуссан -  ҫул пулать, ура утми пулсан -  ҫул пӗтет. 
Хурӑнсур ҫулӗ вара ҫут тӗнчере яланах чӗрӗ.

2000 ҫулхи раштавӑн 10-15 кунӗсем.
Ман пур  атте-анне 

Атте-анне ялан ҫумра,
Вёсен сӑнарӗ ман умра.

Ҫемье, кил-ҫурт пулсан -  
Ман пур атте-анне.



А тте-анне йӑха
татман,

Вёсен тымарё ман 
юнра.

Х ур ӑ н та ш , 
ял-йыш пулсан -

Ман пур
атте-анне.

Атте-анне пуҫа
усман,

Вёсен хӑвачӗ ман 
вӑйра.

Ч ӑ в а ш , 
ҫӗршыв пулсан -

Ман пур
атте-анне.

Атте-анне турра 
сутма н,

Вёсен ыр пилё ман
ӑсра.

Тёнче, хёвел пулсан -  
Ман пур атте-анне.

Сӑн ӳкерчӗксенче : Прокопий Кузьмич Кузьмин. 
Надежда Матвеевна Кузьмина. 1954 ҫул.

Петр Ковский ӳкернӗ.

ХУРӐНСУРСЕН ЧУН ТУПРИЙӖ
Тёнче тытӑмӗн улшӑнӑвӗнче пирӗн Хурӑнсур ялӗ те 

ҫӗнелсех пырать. Эпӗ астунӑ вӑхӑтри ҫеремлӗ аслӑ 
урамсене халӗ асфальт сарнӑ ҫулсем якатса ҫутатрӗҫ, 
хура е ҫӗр пӳртсем, улӑм витнӗ ытти ҫурт-йӗр вырӑнне 
капм ар кирпӗч ҫуртсем  ӳсе-ӳсе ларчӗҫ, чӑваш ӑн 
аваллӑхран ҫӗнелсе пыракан тумтирӗ вырӑнне ял ҫынни 
те ӳт-тирӗ ҫине ют патшалӑхсен ҫаптаркӑллӑ тумне ҫакса- 
уртса ячӗ, чӗлхийӗ те унӑн сисӗмлех вырӑсланса пырать, 
йӑли-йӗрки те ҫӗнелет...



Совет саманинче шухӑшласа кӑларнӑ йӑла-йӗркепе 
ӳснӗскерсем эпир, паплах, авалхи тӗн-тӗшмӗшлӗхе сивлесе, 
хамӑрӑн чун ҫывӑхне яма пӗлменскерсем, ӑна-кӑна ӑнлансах 
ҫитереймен. Пире чиркӳре шыва кӗртнӗ пулин те пачӑшкӑ 
тутантарса пӑхтарнӑ «турӑ юнӗ» пирӗн юн ҫумне хутшӑнайман, 
чун-чӗрери асамлӑха вӑратайман. Пирӗншӗн вӑп кулӑ вырӑнне 
ҫеҫ пулса юлнӑ.

Виҫӗ ӗмӗр ытларах каялла пирӗн хурӑнсурсемпе 
ҫӗрпелсем те, хӑйсене пусахласа Христос тӗнне кӗртсен ҫӗнӗ 
Чиркӗве пӑхӑнма, ҫӗнӗ Турра пуҫ ҫапма пуҫланӑ, 1895 ҫулта 
Петӗрпе Павӑл апостолсен ячӗпе икӗ ял чиркӗвне уҫсан тӑван 
вырӑнтах венчете тӑнӑ, ача шыва кӗртнӗ, асӑнса виле ӑсатнӑ.

Иртнӗ хаяр вӑрҫӑ тухиччен виҫӗ ҫул малтан Антихрист 
Аслатийӗ пирӗн чиркӗвӗн хӗресӗпе чанне те ҫапса аркатнӑ, 
унӑн Хӑватлӑхне ҫунтарнӑ. Пире, шкул ачисене, пушӑ чиркӗве 
пӗчӗк калибрлӑ винтовкӑран тӗл пеме вӗренмешкӗн илсе 
каятчӗҫ. Чунсӑрсем тустарнӑ кӗлӗ ҫуртӗнче темле, пӑшалтан 
та хӑраман вӑй явӑннӑн туйӑнатчӗ, ҫан-ҫурӑма силлесе 
илетчӗ. Вӑрҫӑ хыҫҫӑн чиркӗвӗн икӗ шӗвӗр тӑррине те пӑсса 
ахаль ҫурт майлӑ турӗҫ те, унта вара нумай ҫул хушши ача 
сасси янӑрарӗ -  вӑтам шкулӑн чул ҫуртне лартичченех. 
Чиркӳрен тунӑ икӗ хутлӑ йывӑҫ ҫурчӗ сыхланса юлнӑ-ха, 
вӗренме килекен ют ял ачисем те пӗр хушӑ пурӑнчӗҫ унта. 
Вӑл ӗлӗк мӗнле сӑваплӑ ҫурт пулнине ҫамрӑксенчен пурте 
пӗлмеҫҫӗ те пуль, «кивӗ шкул» тесе иртсе каяҫҫӗ ун ҫумӗнчен.

Ҫӗрпелпе Хурӑнсур 
вара ҫав чиркӗве 
тунӑранпах кӑваписене пӗр 
ҫума ҫыпӑҫтарнӑ, пурнӑҫне 
пӗр шухӑш-туйӑмпа 
ҫыхӑнтарнӑ. Вӗсем, 
хуҫалӑхсене пӗрлештерсе, 
вун-вун ҫул пӗрле вӑй 
хучӗҫ, «Янгорчино» колхоз 
ячӗпе пӗтӗм ҫӗршывӗпе 
чапа тухрӗҫ.



Икӗ ялӑн халӑхӗ тӑванланса, хурӑнташланса кайнӑ ӗнтӗ. 
Ялӗсем те ҫӗнӗ урампа ҫыхӑннӑ. Хуҫалӑхсем ҫеҫ уйрӑммӑн, 
ҫирӗп утӑмсемпе малаллах утаҫҫӗ, республикӑра ҫулсерен 
малти вырӑнсене йышӑнаҫҫӗ.

Чӑваш халӑхӗн ӗҫченлӗхӗпе культура кӗтесӗсенчен пӗри 
ӗнтӗ вӑл -  Ҫӗрпелпе Хурӑнсур ҫӗрӗ. Тахҫан Иван Яковлевич 
Яковлев уҫнӑ шкул ачисем -  наци пуласлӑхӗн чечекӗсем -  
паянхи ӑслӑлӑх, ӗҫлӗлӗх шкулне ҫӗнетсе сарма пулӑшнӑ. Ҫав 
чечек вӑрринчен шӑтса ӳснӗ ҫеҫкесем ҫирӗм пёрремёш ӗмӗре 
хӑйсен вӑйлӑ тымарне сарса, чи чаплӑ илемӗпе, чи техӗмлӗ 
хӑвачӗпе шавлӑн, хастаррӑн кӗчӗҫ, кӳршӗсене те, хӑнасене 
те ыр кӑмӑллӑх ҫӗкленӗвӗпе тӗлӗнтерчӗҫ.

Вёсен паттӑрлӑх курӑмлӑхне, Чӑвашра чи малтан уҫнӑ, 
халӗ те ӗҫлекен «Ял Третьяковкине», Асӑну-Савӑну паркне 
республика пуҫлӑхӗсем ҫитсе пысӑк хак пачӗҫ. Администраци 
вырнаҫнӑ Ҫӗрпелте каллех тухтӑр ҫурчӗ -  сиплев ҫурчӗ 
уҫӑлчӗ, унӑн хӑйӗн «васкавлӑ пулӑшу» урхамахӗ те вӑранчӗ. 
Вӑтам шкула ҫӗнӗ автобус пачӗҫ. Хурӑнсурта ҫӗнӗ клуб 
тӑваҫҫӗ, музей комплексне сараҫҫӗ, чиркӳ лартма 
хатӗрленеҫҫӗ.

Ҫав кун, утӑ уйӑхӗн варринче, Шупашкартан ҫавра ҫилле 
кӗрлеттерсе килнӗ пуҫлӑхсен чупу марафонӗ Ҫӗрпел витӗр 
Хурӑнсур таранах тӑсӑлчӗ.

Ялӑн Тури лапамӗнчи ҫӗнӗ стадионта пуҫлӑхсем 
ҫитичченех спорт вӑййисем пуҫланнӑччӗ-ха. Ӗлӗкрех таврари 
ял Хурӑнсура та, Ҫӗрпеле те тӑванлӑх кӗрекине кашни киле 
пухӑннӑ пулсан утӑ уйӑхӗн вун иккӗмӗшӗнче район халӑхӗ 
Хурӑнсурӑн Ҫӗнӗ урам лапамне вӑй виҫме, туслӑн калаҫма, 
ҫӗнтерме килнӗ. «Хорнзор» эртел пуҫлӑхӗ Федор Григорьевич 
Кузьмин Петрав уявне пуҫласа ҫӗнӗлле ирттерчӗ. Ыр 
кӑмӑплӑх хӗрӳлӗхӗ, юратӑвӗ тӗнче Хӗвелӗ айӗнче пурне те 
курӑнмалла иртрӗ. Кунӗпе вӑйӑ, юрӑ-ташӑ, вӑй-хал, ӗҫ-пуҫ 
ӑмӑртӑвӗ тыткӑнларӗ хавхаланса, хастарланса ыр кӑмӑлпа 
килнӗ мӗнпур ҫынна уяв хӗрӗвӗпе, илемӗпе ытамласа.

Чӑваш Енӗн Вӑрнар тӑрӑхӗнчи Хурӑнсурӑн та тӗнчене 
тӗлӗнтерсе асра хӑвармаллах хӑйӗн Ӗҫлӗх, Илем Тупри пурах.



Вӑл тупра аваллӑх йӗрне-ҫулне ҫӗнетсе, хамӑр халӑхӑн ӑша- 
ӑса кӗнӗ йӑли-йӗркине ҫӗклентерсе пынипе хаклӑ.

«Хыпар», 2002, ҫурла, 17. 
ПЕТРАВ ПАРНИ 

Курман эп Христоса та, нимӗнле турра 
Ҫуралнӑ Ҫӗр ҫинчи этемлӗхӗн ҫури.
Асамлӑх шухӑшӗ тухмарӗ ман пуҫран,
Пулмарӑм нихӑҫан ют шухӑшӑн чури.

Ҫапах та шухӑшлав вӗҫевӗнчи туя 
Ҫапать те ҫамкаран, куҫа чалтах уҫать. 
Пӑхатӑл та умри тӑван, пуян уя -  
Ун ҫийӗн халӑхсен историйӗ куҫать.

Чӑваш та, тӗрӗкле, чунтан, Тӗлӗкре мар 
Пуҫ ҫапнӑ сыхлакан, ыр паракан Вӑя,
Хӗвел питтийӗнче шыранӑ Пихампар,
Ҫӳл тӳпене пӑхса шав каҫӑртнӑ мӑя.

Телейӗ пурпӗрех анман ҫӳл тӳперен 
Ӗҫ халӑхӗн хура ӗнси ҫине ятран,
Киремете сӑйланӑ вырӑнта пиҫен 
Кашланӑ ҫын хӑпсассӑнах, кайран.

Упранӑ-ха сӑваплӑх сыхлавне чӑваш 
Шута илмесӗр хӑйӗн ӗмӗрне ялан,
Ют сывлӑш хумӗ капланса килсен йӑваш 
Пулнине ҫеҫ кӑтартнӑ-ҫке кашни ялах.

Христос сӑнарӗ ҫакӑнсан ҫӳл тӳпене,
Хупланӑ Хӗвеле, пат татнӑ шухӑша.
Таҫти мурти юмахлӑ, ютӑ ҫӗн тӗне 
Кӗртсе хӗрес тыттарнӑ мӗскӗн чӑваша. 

Хунать чиркӳ, янрать йӗс чанӗ таврара 
Ӑша варӑнтарса ҫӗн тӗнӗн кӗввине.
Ҫӗрпел те, Ҫармӑс та юлмасть-ха аякра,
Сӑваплӑ ҫурт лартсах манать ак киввине.

Мухтавлӑ пулнӑ ӑс ҫумӗсем Христосӑн, 
Ҫитекенни пулман-мӗн Петӗр-Павӑла,
Вӗсем Вӗрентекенӗн, чи хӑватлӑ Туррӑн 
Вӗрентӗвне сарса хӑпарнӑ тӑвалла.



Чап илнё ик апостол ячёпе вара 
Светить тӑваҫҫӗ Ш  ял халӑхӗн храмне. 
Ҫавӑнтанпах кёрлет уявё таврара 
Ҫӗр ҫул ытла чӗнсе Петравӑн урамне.

Кам-кам килмен-ши вӑрӑм ёмёрте кунта 
Кашни пӳрте кӗрсе хӑна-вӗрле пулма, 
Кӗрекене ларсан, тухман ик-виҫ кунран, 
Хуҫи хӑваламан, мыскӑраран кулман. 

Эрне кӗрленӗ Шӑвлӑн икӗ ял хушши,
Сӑрийё юхйӑ ЛЫр ҫулпе ҫурхи шывлах,
ҪйЧ кун ҫухатнӑ хыҫҫӑн, хӗрӳ ӗҫ пушши 
Урлтарнӑ та пуҫа -  каллех хресчен сывах.

Манса хӑварнӑ ӳсӗрсен «парни» кӑна:
Ҫӗн тутӑр е пиншак, карттус е ҫут пушмак 
Упраннӑ кйЛбёЧЧё асилтерсё ӑна 
Ҫйтеё 'ҫуЛ утӑра татӑх така пусма.

Ун ттек ЛулЧишӗн ӗнте 'кама мӗн тӑван.
УнёИжалли Яулнӑ пирӗн те ҫуллен, 

шӑнӑҫман хӑна-вӗрле, тӑван...
Ирттернӗ Куҫмичсем те Петрава хуллен.

Тӑрать-Ха ҫёкЙИса мӑнӑ пӑта ҫинче 
Пе^ёр Куккин карттусӗ хуҫине кӗтсе. 
Анчах учитель ӗнтӗ Санарпуҫ енчен 
Тек килеймест Улатӑр майрипе вӗҫсе. 

Пӑтийӗ кукаҫин, ав, халь те тутӑхман,
ТИМӗрҫ Матвин ӑсталӑх паллине упрать.
Матвийӗ -  Куҫҫасен ятне нихҫан яман,
Хӗрӳ лаҫҫийӗнче пиҫсех такан туптать.

Грексен халапӗнчи Чул-Петӗр ячӗпе 
Чиркӳ ҫӗкленӗ те Римра Иисус Христос, 
Халапӗ пурнӑҫа кӗрсе ларсан тӗпе, 
Пурнать-ха Чӑвашра та ҫӗнелсе пырса. 

Ытла та хӑватлӑ-ҫке Сӑмахӗ Петӗрсен,
Этемӗн чунӗнче вӑйпах чӗртет вучах,
Хӑйне антихристсем сивлевлӗн пӗтерсен 
Те, чунран хӑпмашкӑн пӑрахмасть пачах.



Чиркӳ хупса, пупа тапса, тӗне хирсе 
Анмарӗ ҫӗнӗ пурнӑҫ райӗ ҫӗр ҫине. 
Хӑвачӗ Аслӑ туррӑн ҫӗкленсе килсен, 
Манмарӗҫ халӑхсем Сыхлавҫӑ ӑшшине. 

Хӗрес ҫӗкленчӗ ҫӗнӗлле, Ҫӳл тӳпене ҫурса,
Чӑн пурнӑҫӑн хӑватлӑхне тӗнпе ҫыхса,
Вӑратрӗ чан сассийӗ анлӑ тӗнчене,
Чӗнсе Ҫутӑ Ҫурта кӗлле пыма савса.

Петӗрпе Павӑлӑн пуҫ каснӑ чиркӗвне 
Чӗртесшӗн ял ертӳҫӗ Кузьмин Хӗветӗр, 
Ун сӑмахне Хурнсур ҫынни чикет хӗве, 
Шанса, ӑна вӑл пулӑшмашкӑн хатӗр. 

Коммунистсен пушши хӑмсарнӑ ҫулсенче 
Петрав уявӗ те хупланчӗ тӗтрепе.
Ак чаплӑн уҫрӗҫ халь Петравӑн чаршавне 
Халӑх сӑнне йӑлкӑштарса ҫӗн тӗкӗрпе.

Хӑна-вӗрле мӗн чухлӗ килнӗ Петрава, 
Хӗвел ташлать ҫиҫсе тӗнче утравӗнче, 
Мӑн йышпала пичке пӑкки уҫма аван 
Ҫӗнелнӗ ялӑн Кӗреке лапамӗнче.

Турӑшсӑр хӑварнӑ Турӑ кӗтессинче. Вячеслав Мешков 2002 ҫулхи 
утӑ уйӑхӗн 12-мӗшёнче Праках Куҫмичсен пӳртӗнче ӳкернё.



Сӑнар тӗнчи питех ытарлӑран-ши 
Куратӑп уҫҫӑн турӑш сӑнлӑ ҫынсене.
Ҫавра сухаллӑ, кӑтра пуҫлӑ лаптак Пит 
Кӗл тӑвакан пупран уйрӑлаймасть пёр шит.

Ҫӗр ҫине аннӑ Петӗр апостол вӗт ку? 
Юнашарри, хыткан питли, сухалӗ вӑрӑмми -  
Павӑл апостол-ҫке. Епле телейлӗ кун!
Чӗр турӑш юнашар, пуҫҫап: тавах, аминь!

Ял Павӑльсем хушша хупсассӑн Павӑла,
Хӑнана эп чӗнтӗм те Петӗр ҫыравҫа.
Хирӗҫле пулмарӗ вӑл манӑн кӑмӑла,
Ҫитрӗмӗр киле Сӑмахпа чуна уҫса.

Эп хӑналасшӑн, мухтанасшӑн чӑвашла! 
Анчах мӗн ку? Мӗн инкекӗ килсе ҫапнӑ? 
Алӑк, нӳхреп яри уҫӑ. Пӳртре -  ҫил кашлать... 
Хӑварман ним вӑрӑ, тӗппипех ҫаратнӑ:

Сӑра, така, яшка хуранӗсене те,
Газ баллонне, ҫатмийӗ-чукунне те,



Ҫутӑ пралукӗпе «Ильичӑн лампине» те,
Йӑх шанчӑкӗн сӑваплӑ Турӑшне те...

Хӑна та ун-кун пӑхрӗ, пычӗ кӗтессе, 
Сӑхсӑхасшӑн пулчё те, усрӗ аллине.
Пуш кӗтес курсассӑн, эпӗ те йӗресле 
Аса илтӗм турӑшӑн Турӑ паллине.

Пин-пин ҫын та тӑнӑ пуль ҫак кӗтессе,
Кӗл тунӑ несӗлсем, асӑннӑ вилнисене...
Хӑйӗн Вӗрентекенӗ умӗнче тесех 
Петӗр апостол та чӗртесшӗн вӗсене:

«Ҫӳлти Аттемӗр, усалтан хӑтар пире. 
Турра та, ҫынна та кӳрентерес марччӗ. 
Ҫынна ҫука хӑваракан усал чире -  
Вӑрӑ чирне -  сирӗн ялтан хӑваласчӗ. 

Чӑваш авалтанпах кӗрешнӗ вӑрӑпа 
Хӑй пӗлнӗ пек те, саккуна та пӑхӑнса.
Чиркӳ прихучӗ палӑратчӗ ырӑпа,
Ялсем ҫумне нихҫан лартман хура юпа.

Чысне яман-ха халӑх, ӗҫӗпе пуян,
Пырать мӑн ҫул ҫинче вӑл Турӑпа пӗрле, 
Усаллӑха сирее хастар утать паян, 
Юрлать, ташлать Петрав уявӗнче хӗрсе. 

Ӑнлан, турӑ чури, эс пӗртте ан кулян 
Ҫара пӳртре тӑрса юлтӑн пулсан та,
Ҫыравҫӑсем, эпир, ӑс пурлӑхпе пуян,
Ӑна вӑрлаймӗҫ тем пек хапсӑнсан та.

Турӑш лартатӑп сирӗн Тур кӗтессине,
Ан тӗкӗнтӗр ӑна Иуда пек усал.
Кӗҫех чан ҫапнӑ ҫӗнӗ Чиркӗвӗн сассине 
Ак итлӗпӗр халӑхпала пуҫа ухса».

Пӳртре ҫуталчӗ Турӑ кӗтесси йӑл-ял!
Йӑлтӑр ҫухалчӗ турӑ ҫыравҫи ҫумран.
Петрав юрри янратрӗ манӑн мӑнӑ ял,
Христос сӑнарӗ явӑнчӗ каллех умра.

Ак кайрё кёрлесе Праках Куҫмичӑн пӳрчӗ, 
Кӗрекере лараҫҫӗ, курӑр, виҫӗ Петӗр:



Кукки, Ковскипеле Пумпур йысна кулса, 
Тепёр йысни те -  Чӑрӑшкасри Хёветёр 
Пыл сӑрине ӗҫсе параҫҫӗ тав туса.

* * *

Курман эп Христоса та, нимёнле турра 
Хурнсур йӑхне тӑсма ҫуралнӑ ар ҫури.
Курсан Христосӑн икӗ элчине, пурах 
Пуль терӗм кашни ҫыннӑнах хӑйӗн Турри.

2002 ҫулхи утӑ уйӑхӗ. Шупашкар. 
«Ҫӗнтерӳ ҫулӗнче» пичетленнӗ. 

Владимир Кузьминпа Федор Кузьмин Петрав уявне 
ял стадионӗнче ирттернӗ хыҫҫӑн пӗрлешӳллӗ хуҫалӑх 
кантурӗ умӗнче. 2002 ҫулхи утӑ уйӑхӗ. (246 стр.)

Хурӑнсурӑн Шупашкар хӑнисем -  хурӑнсурсем -1999  ҫулхи 
ҫуллахи хӗвел ӑшшинче ялӑн 320 ҫулхи менелникне уявланӑ 
хыҫҫӑн Филипповсен садӗнче: Римма Ильинична Кузьмина, 
Эрика Николаевна Овчинникова, (Екатерина Николаевнапа 
Павел Ксеноф онтович Ф илипповсем), Амвросий  
Илларионович Овчинников, Владимир Прокопьевич Кузьмин, 
Василий Иванович Марков.

Вячеслав Мешков сӑн ӳкерчӗкӗсем.

КАСУРА
I

Хӗветӗр Кузьмин каллех Илле мучӑшӗпе калаҫса 
вӑранса кайрё. Вилес умён хӑрнӑ тал пиҫен пек тӑрса 
юлнӑ Йӗплӗ Илле, типшӗм пит ҫӑмартисене хыткан 
пӳрнисемпе сӑтӑрса, качака сухалне каҫӑртса, тухӑҫалла 
пӑхать-пӑхать те, шӗшкӗ туйипе ӑна тӑк-тӑк тутарать:

-  Хӗвел урине тытмалла!
-  Пӗлӗте шӑтарса тухнӑ-и вара хӗвел ури, Илле мучи? 

Ай вай-вай, уй тӑрӑх тырӑ пӑхса ҫӳренӗ чух каҫалапа 
Кӑмаш вӑрманӗ хыҫне чип-чиперех вырӑн сарса ҫывратса 
хӑвартӑм-ҫке ӑна, хӗвеле, хӑш вӑхӑтра Ҫӗр утиялне тапса 
сирме ӗлкӗрнӗ-ха вӑл, канӑҫсӑр, пӑх халӗ ӑна, тӗнче 
тӗлӗнтермӗшне, кӑтра пӗлӗте кӑна мар, пирӗн чӳречесене 
те шӑтарса кӗнӗ вӗт, хамӑр ытамрах унӑн ӑшӑ ури, акӑ, 
тытрӑм, Илле мучи, -  тесе урайне чалт! сиксе тӑчӗ те 
вӑл вӑйлӑ аллисене ҫӳлелле-аялалла хуҫлатрӗ, хуллен 
сиккелесе тулалла тухрӗ.

Урамри йӑмра тураттисене сирсе Хӗвел Хӗветӗре 
хирӗҫ йӑл кулчӗ:

-  Апна пар, Ҫӗр ачийӗм.
Ҫӗр ачи Хӗвел хӗрӗвне ытамласа хӗвне чикрӗ:
-  Ҫӗнӗ кун илсе килнӗшӗн мухтав сана, Хӗвелӗмҫӗм. 

Хурӑнсур ячёпе мухтав. Тавах сана, Илле мучи, хӗвелпе 
пӗрле ҫӗр ҫине аннӑшӑн, атте вырӑнне пулнӑшӑн. Ман 
халь хӗвел ури пулӑшнипе тӑва чупмалла, ял халӑхне ӗҫ 
парса хӑварса каллех киле вӗҫмелле...

Ҫу ирӗпе ҫӑвӑннӑ Хӗветӗр пӳрте кӗриччен ҫӑл кутӗнче 
пӗр хушӑ шухӑшласа тӑчӗ:

«Ҫын кил-ҫуртне туянса ют пӳртре пурӑнма пуҫлани 
вӑл арҫын ют киле кӗнӗ пекех. Ютчӗ-ҫке пурте: хапхийӗ 
те, сукмакӗ те, пӳрт ӑш-чиккийӗ те, кӑмаки-мӑрйи те, 
мӗнпур хуралтийӗ те, кушакӗ-шӑшийӗ те... Хальхи пек 
ирӗклӗх пулсан-и, уя, ял пуҫне, хам пуҫласа панӑ 
Ҫамрӑклӑх урамне уйрӑлса тухаттӑм, ҫӗнӗ вырӑнта пӳрт 
лартаттӑм... Илле мучин сӑмах-юмахне те илтместӗм.

Япӑх каламасть-ха вӑл, хисеплет пулас мана, тен, тӑван 
аттерен те ытларах канаш парать, ҫав хушӑрах, кӗвӗҫет 
те... ачисем пирки. «Эс, Хӗветӗр, аҫу-аннӳ ятне ямарӑн, 
тӑнлӑ пултӑн, аҫу-аннӳ килне ҫӗклеймерӗн пулин те, хамӑр 
яла ҫӗклерӗн, ял халӑхне ҫӑкӑр ҫитертӗн, ура сыртартӑн, 
хӗвел ӑш ш ине патӑн, хура чунлӑ этемле янттине 
хапсӑнмарӑн, ман пӗтнӗ хуҫалӑх никӗсне керменлӗ турӑн. 
Ялти пирӗн никӗсе пӗтерменшӗн тав сана, ывлӑм, аҫу 
ячёпе тав. Манран хамран пӗлӗтелле ҫурт-йӗрпе, кил 
таврашӗпе ҫӗкленесси пулмарӗ, ача-пӑчаран та хевти 
тухмарӗ. Эпир сире карчӑкпа иксӗмӗр те ҫакӑнта, пирӗн 
несӗлсен вырӑнӗнче пурӑнма кансӗрлеместпӗр, хамӑр 
килте ҫавнаш кал капмар ҫурт-йӗр туса урам сӑнне 
илемлетнӗшӗн савӑнатпӑр ҫеҫ. Аҫу-аннӳпе япӑх пулман, 
сирӗнпе те ҫаплах пуласчӗ, Хӗветӗр ы влӑм ...»  -  
вӑраниччен чип-чиперех илтсе выртрӑм ват ҫыннӑн ҫак 
сӑмахӗсене. Хӑ, тӗлӗкхамӑртах, хамӑрах, хамӑр пурнӑҫах 
иккен. Ҫапах та... ют ҫын килне килсе йӑва ҫавӑрмалла 
пулчё вӗт. Атте те, анне те ун пирки шухӑшламанах пуль. 
Халӗ леш тӗнчерен кураҫҫӗ пулсан ҫеҫ... Кураҫҫех пуль, 
Илле мучи килет-ҫке килне хушӑран. Ҫимӗк мунчи кёме 
анчё-ши халь? Аттепе анне, анёр-ха эсир те? Паян касу 
пӑхса таврӑнсан мунча хутса кӗрӗпӗр. Ҫӗнӗ мунчара ҫӗнӗ 
милӗкпе ҫапӑнӑпӑр...»

Каҫхине арӑмӗ ҫӑлран мӑн савӑта тултарнӑ шывпа чун 
каниччен ҫӑвӑннӑ хыҫҫӑн Хӗветӗр пӳрте асӑрханса кӗчӗ. 
Хӑй пекех шӑпчӑк ыйхиллӗ Шӑпчӑкӗ ӑна валли кайӑк 
апачӗ хатӗрлеме те ӗлкӗрнӗ. Канӑҫсӑр упӑшки килтен 
тухса кайсассӑн апат ҫинчен мансах кун кунланине пӗлсе- 
хӑнӑхса ҫитнӗ ӗнтӗ вӑл ҫак асаплӑ ҫулсем хушшинче. 
«Пуҫлӑх арӑмӗ пуличчен пуҫлӑ сухан пулӑттӑм» тесе те 
куҫне шӑла-шӑла пайтах типӗтнӗ. Темле ҫумӑр та ҫума 
пултарать тата. Ҫемье ҫанталӑкне пӗлейместӗн.

Шӑпчӑк тесе ачашласа Хӗветӗр пулас арӑмне хӗр 
чухнех савӑнтарнӑччӗ. Шӑпчӑкӗ унӑн юратӑвӗ -  Зина. Зина 
ӑш ӗнчен тапса тухакан кӗвӗ хумӗсем клуб ҫумӗнче



пурӑнакан каччӑ чӗрине пырса ҫапатчӗҫ те, хирӗҫ 
сирпӗнсе тухнӑ хӗмпе пӗрлешсе лӑпланатчӗҫ. Хӗветӗр хӗр 
куҫӗнчи кӑвак тинӗсе чӑматчӗ, хупӑ айӗнче ҫӑлтӑрла 
вылятчӗ. Зина ӑшран илем хумӗ кӑлара-кӑлара ял 
шӑплӑхне вӑрататчӗ:

Ман куҫра ма ишетӗн ялан,
Киммӳне чараймасӑр васкан.
Сан куҫна ман чӑмасчӗ паян,
Кӗсменпе авӑсачӗ вӑйран.

Кӗсменпе авӑсса кимӗре 
Ярӑнасчӗ ик куҫ кӳллинче.

Сад пахчинчи шӑпчӑк хӗре вӗҫевлӗ кӗвӗпе пулӑшса 
пырать те, этем юррине итлеме шӑпланса ларать. Этем 
ҫут ҫанталӑк юррине малалла тӑсать:

Ман пуҫран ма тухмастӑн нихҫан,
Мимене пӑтратса астаран.
Сан пуҫна ҫавӑрма пултарсан,
Савӑнса юр-юрласчӗ ятран.

Юрласа, чӗрене сиктерсе 
Савӑнасчӗ ик чун ӑшшинче.

Юратнӑ хӗрӗн юратнӑ юррине итленӗ май Хӗветӗр 
хӑйӗн чун-чӗринче те кӗвӗ тапма пуҫланипе чӑтаймасӑр, 
ҫерем ҫинче ҫаврӑнса илет те... пӗтӗм тавралӑха ӑшӑтса, 
ҫунтарса тӑракан вӗри кӗлеткене ҫума ҫывхартать. Хӗр, 
тутапа тута перӗннӗшӗн вӑтаннипе, ытамран уйрӑлса аран 
сывлӑш ҫавӑрса ярать, уйӑхпа ҫӑлтӑрсене ывӑҫ тупанӗ 
ҫине илсе ӑшри туйӑмне юрӑра вӑйлатать:

Ман ӑшра ма чупатӑн утпа 
Шухлӑха вӑратса, сиккипе.
Сан чунна ӑшӑтасчӗ вутпа,
Вӗртерсе вучахна вӗркӗчпе.

Кӑварла пӗр-пӗрне ӑшӑтса 
Пурӑнасчӗ тӗнче пӗтиччен.

Каҫри кӑвак тинӗсре ише-ишех Чана Кӗркурийӗпе 
Хурҫӑ ут Ултуттийӗн Хӗветӗрӗ хӗр чӗрин авӑрне лекрӗ, 
пурнӑҫ ҫыранне ишсе тухрӗ. Шупашкарти ял хуҫалӑх



институтёнче агронома вӗренсен вӑл Шӑпчӑкӗпе мӑшӑр 
кӗвви шӑрантарма пуҫларӗ. Ҫемье юрӑрах хунарӗ, акӑ 
вӗсем, шӗвӗрккесем, тутисене чӑплаттарса ирхи тутлӑ 
ыйхӑпа айкашаҫҫӗ. Тӑратма та шалккӑ, анчах кӗҫех 
вӑратать вӗсене амӑш ӗ, -  паян вёсен аш ш ӗне 
пулӑшмалла. Пушшисене ӗнерех хатӗрлесе хучӗҫ-ха, 
карта ҫинчех ҫакӑнса тӑраҫҫӗ.

-  Ерҫместӗн пулсан, тен, хамӑннах каяс касуне? -  
ӑшран тухакан ҫемҫе сасӑпа калаҫрӗ мӑшӑрӗ. -  Вуттине 
килсен те хутӑп.

-  Малтан мӗнле калаҫса татӑлнӑ -  ҫаплах пултӑр, 
Зина, -  хӑрах аллипе пилӗкӗнчен ыталаса хавхалантарчӗ 
вӑл мӑшӑрне. -  Ман ерҫӳ нихҫан та пулас ҫук. Пӑхрӑм, 
чусти хӑпарать унта. Пӗҫер, хатӗрле ҫимӗк апачӗ. Унтан 
мунча хутса яр. Каҫпа масар ҫине кайӑпӑр. Эпӗ чуптартӑм. 
Авӑ Чапай мучи таҫта тӑклаттарчӗ. Ӑҫта каять-ши ирех? 
Ҫывӑрса юлтӑн тесе манран каллех кулать ак вӑл.

Аш татӑкки ҫӑварне персе хыпрӗ те Хӗветӗр алӑк 
хыҫӗнче курӑнми пулчӗ.

-  Ырӑ ир пултӑр, Петӗр Ҫтаппанч! -  саламласа алӑ 
тытрӗ вӑл кӳршине. -  Сывлӑху мӗнлерех?

Чапай мучи кӑвапа таран ӳстернӗ ҫӑра сухалне шӑлса 
илчӗ те:

-  Ях! Пурӑнатпӑр-ха, хӑвалатпӑр кӑвалерине, -  тесе 
лаша юрттилле сиккелесе кӑтартрӗ. -  Эх! -  алӑ сулчӗ 
ҫавӑнтах. -  Ӑҫта-ши вӑл ҫамрӑклӑх? Хӗрӳлӗх? Аҫа- 
ҫиҫӗмлӗх? Пӗр вырӑнта тапӑртатни ҫеҫ. Пӗлтӗрсемех 
кунне икӗ кӗленче шурри ним мар ҫавӑрса хураттӑм, халь 
пӗррене чакса лартӑм. Запас пӗтрӗ те, хӑйматлӑх кӗрӳ 
Николай Иванч патне калаҫса ларма каятӑп-ха. Эх, 
ӗлӗкрех... Килти тытса чарма ҫук ӑйӑрсемпе ҫул тӑрӑх 
вут-хӗмлӗн ӑмӑртаттӑмӑр. Эртеле пӗрлешрӗмӗр те, вӗсене 
те хамӑрпа пӗрлех илтӗмӗр. Паши те нумайччӗ, хастар 
арҫынӗ те йышлӑччӗ. Колхозне те хамах Чапаев ятне 
партартӑм. Чулхулана, ударниксен слетне, йёлтёрпе 
кайса килтёмёр. Салтакра та кавалерине лекрӗм. Ҫӗр



юланутҫӑна камантлаттӑм. Халӗ ӗнтӗ арьергардра. Кӗҫех 
обоза куҫасси ҫеҫ юлать. Эсир, ҫамрӑксем, малта, ударлӑ 
уш кӑнра. М аттур пултӑн эс, Хӗветӗр ачам ккӑ, ял 
кавалерине ҫӑварлӑхларӑн, ҫирӗп тытатӑн. Хурӑнсурӑн 
ҫӗр чиккине сыхласа хӑвартӑн. Ҫавӑншӑн тепре ална 
чӑмӑртам. Васкатӑн пулас. Мана ан пӑх. Хӑв ҫулупа 
чуптар. Тавтапуҫ сывлӑх суннӑшӑн. Хальхи ҫамрӑксем 
ӑна-кӑна та пӗлмеҫҫӗ. Яра пар.

Ватӑ ҫынран уйрӑлса Хӗветӗр хӑвӑрт-хӑвӑрт уттарчӗ, 
хӑйсенчен тӑварах пурӑнакан Кури Павӑлне турӑ 
пулӑшӑвӗ сунчӗ.

-  Ҫылӑх пулмасть-и паян ӗҫленӗшӗн? -  ыйтрӗ вӑл 
хыҫҫӑн.

Лутакарах, лапчӑкрах питлӗ Павӑл йӑлл кулса 
хуравларӗ:

-  Ҫылӑххи-мӗнӗ. Сӑвап-ҫылӑхпа хырӑм тӑранмасть- 
ҫке. Ӑна-кӑна уясан, ял выҫӑ, йӗмсӗр юлать. Пӗркун ӳсӗрпе 
Куҫкӑ кумпа тавлашнӑ. Атте вилнӗренпе паянхи ҫимӗкчен 
хам явнӑ вӗренпе Ҫӗре ҫавӑрса ҫыхап тесе мухтаннӑ-ҫке. 
Ах, чӗлхене ӑна, картран вӗҫерӗнсен... Мӑнук компьютерпа 
шутласа пачӗ те, шӑпах ҫур ҫухрӑм ҫитмест экватор 
тӑршшӗне. Ҫав нормӑна тултармалла-ха масар ҫине 
кайиччен. Турри вӑл ӗҫленӗшӗн хутлатса лартмӗ тетӗп. 
Ҫимӗк сӑри ӗҫме кӗместӗн-и?

Хӗветӗр аллине тути умне тытса кӑтартрӗ. Паллӑ, 
ахаль те сӑра-эрехпе ашкӑнма юратманскер, хирӗҫлет.

Пӗр м инутлӑх калаҫнӑ хуш ӑра Кури Павӑлӗ 
эхлеткелесе «агрегатне» майларӗ. Велосипед урапин 
кӑшӑлне хӗреслетсе ҫапнӑ патаксене тӗккелесе пӑхрӗ, 
ручкине ҫавӑркаларӗ, йывӑҫ уратаксемпе «крючокӗсене» 
хы паш лакаларӗ. Пӳрт ум ӗнче вӗрен явма Павӑл 
ашшӗнчен ачаранах вӗренсе юлнӑччӗ, халӗ, ҫитмӗлелле 
хӑваланӑ май, м ӑнукӗсене хӑнӑхтарасш ӑн авалхи 
ӑсталӑха.

-  Эп те халӑха кӑнтӑрлаччен уйра ӗҫлеттерсе 
юласшӑн-ха, касӑва кайиччен наряд пама васкап...



-  Кирлӗ, кирлӗ, кӑшманӗ те ҫумланнӑ терӗҫ-ха, 
хӑмлийӗ те... Ял ҫыннин ҫулла кану кунӗ ҫук.

Правление ҫитсе радиола наряд пама, ял ҫыннисене 
ҫимӗк ячӗпе ӑшӑ сӑмахпа хавхалантарма нумай вӑхӑт 
кирлӗ пулмарӗ, таврӑннӑ тӗле униче патне ӗнесем пухӑнма 
пуҫланӑччӗ те ӗнтӗ. Этем, выльӑх-чӗрлӗх, хур-кӑвакал, 
вӗҫен кайӑк, техника сассипе Чӑвашстанри Хурӑнсур ҫӗнӗ 
куна кӗчӗ.

Зина ывӑлӗсене тӑратнӑ, тин ҫеҫ сунӑ кӑпӑклӑ сӗт 
ӗҫтерет, сумкӑна апат хатӗрлесе хунӑ. Хӗветӗр сӗте витре 
хӗрринченех ӑш каниччен ӗҫрӗ.

-  Перетпӗр халь кӑнтӑрлаччен, -  тесе вӑл умри 
кӗсьерен ҫыру кӗнеки кӑларса уҫкаларӗ, кирлӗ страницӑна 
тупса сасӑпах вуларӗ: «Ыран Ш упашкара саккӑрта 
ҫитмелле, газ пӑрӑхӗ хӑпӑтса илмелле».

Юлашки вӑхӑтра ҫак ыйту пуҫран тухма пӗлмест. 
Нурӑс енчи ялсем миҫе ҫул ӗнтӗ кӑвак ҫулӑм ӑшшинче 
ырӑ кураҫҫӗ. Хурӑнсурсемпе юнашар ялсене темшӗн 
хӳрене хӑварчӗҫ. Ах, ҫав Шупашкарти аслӑ пуҫлӑхсене 
тем туса хурӗччӗ вӑл пӗрне ума, теприне кут хыҫне 
хӑварма хӑтланнӑшӑн. Ӗмӗртенпе тӑсӑлакан сиплевсӗр 
чир вӑл -  алла алӑ ҫуни. Чи малтан юттишӗн ҫунакан 
пуҫлӑх курман-ха ку таранччен. Пур-ши вӑл ӑҫта та пулин? 
Хӑйӗн ӑшӗнче те пурӑннине туять Хӗветӗр Кузьмин тепӗр 
чухне ҫав сиплевсӗр чире. Сисмесӗрех чун чиккинчен 
куҫса каясшӑн. Намӑс-симӗс ҫинчен те шухӑшламастӑн. 
Хӑвшӑн мар, паллах, халӑхшӑн, ялшӑн тумалли ӗҫшӗн 
вӑтанмасӑрах йӗркене пӑсатӑн. Унччен пысӑк колхоза, 
халӗ ял юлташлӑхне ертсе пынӑ чухне мӗн тери ӳкӗнмен 
пуль совӗҫ ирӗклӗхӗшӗн. Утма-тӑма, ҫаврӑнма-ярӑнма 
паман инструкцисене пулах таса чуна варалатӑн вӗт. 
Именчӗклӗ пулса ҫӳлтен чӑкӑт татӑкки пӑрахса парасса 
кӗтсе ларнӑ пулсан-и... Хурӑнсур тахҫанах хӑрса мӑянпа 
вӗлтрен айне пулмалла. Халӗ мӗнле? Урам тулли пура, 
пӗрене, хӑма, кирпӗч, хӑйӑр, вак чул... Ял пуять, ял 
ҫӗнелет, ял юрлать. Ҫапла, совӗҫ чиккине пӗрлехи ӗҫшӗн,



ҫынсен ырлӑхӗшӗн пӑснӑшӑн Кӗркури ачи турӑ умӗнче 
хӑйне ҫылӑхлӑ тесе ш утлам асть. Аталанӑва 
чӗрмантаракансене Турӑ айӑплатӑр. Ялан хӑйӗнчен 
килмен ҫав хистевлӗ туйӑм, ун шучӗпе, ҫумрах, ҫут 
ҫанталӑкрах явӑнать пулас, куҫа курӑнман вӑй вара, ҫын 
пуҫлӑха ларсанах, ҫав туйӑма унра вӑратать, хӑй 
хурӑнташӗшӗн, ялӗшӗн, таврашӗшӗн усӑллӑ ӗҫ тума 
хистет. Хӑшӗн-пӗрин чирӗ шаларах каять те, чӗрине 
урӑхла таптарса, хӑйшӗн ытларах хыпӑнтарать. Унашкал 
пуҫлӑх вара урӑхла чикӗ урлӑ каҫса каять, халӑха тӑлӑха 
хӑварса хӑйӗн суя керменне купалать. Кашни ҫынрах пур 
пулас ҫав усаллӑх. Сӑпайлӑхпа тӳрӗ кӑмӑл хуралҫисем 
хальлӗхе Кузьмин чун-чӗринче сыхӑ тӑраҫҫӗ-ха. Вӑрнарпа 
ҫыхӑнтарсан кӑҫал газ ҫулне, ҫитес ҫул яла та явакласа 
илет вӑл сарӑ тӗслӗ пӑрӑхсемпе... Ҫак пысӑк ӗҫшӗн чун 
чиккине пӑсмалли ӗмӗт-шухӑш та ҫуралсах тӑрать. Юрӗ, 
ялшӑн пӑсма та, ҫылӑха кӗме те юрӗ. Турӑ каҫартӑр.

-  Эс, Хӗветӗр, мӗн сӑх сӑхса тӑран унта ирех? 
Ваттисене асӑннӑ чух сӑх сӑхӑпӑр, васкарах-ха, -  тесе 
арӑмӗ ачисемпе айкашӑнса тухса кайрӗ, алӑкра вӑл 
упӑшкине чарса тӑратрӗ те, кӗскен ӑс пачӗ:

-  Эс ял халӑхне ҫеҫ лайӑх пӗлетӗн, ял халӑхӗн 
ӗнисене пӗлместӗн, пӗри унта мала чупать, тепри тарать, 
кӳпӗнесси те пулма пултарать. Эс халь, хуҫа пулнӑранпа 
алла пушӑ тытманскер, ытлашши ан тӑс ӑна, сӑлтавсӑрах 
ан шартлаттар. Асӑрхан.

Тӑрӑшса ӑнлантаракан арӑмӗ ҫине пӑхса йӑлл кулчӗ 
Хӗветӗр:

-  Ман вӗсене мӗнле уйӑрса илсе паллас-ха? Пурте 
хура-шурӑ та, хамӑр Красулькӑна та пӑтраштарса ярӑп.

-  Эс ан кул. Эпир паллатпӑр-ҫке. Сан та палламалла. 
Ҫынсене пӗлнипех ҫитмест. Юрать-и? Лайӑх, пӑнкӑ-пӑнкӑ 
тӑрантарса кил. Ҫынсем усал ан калаччӑр.

Чуп тусах ӑсатса ямастӑн пуль те тата, чунӑмҫӑм? -  
ҫаплах куллине пусараймасть Хӗветӗр.

Кӳренмен Зина аллинчи витрине ҫӗре лартрӗ те



упӑшкине хӑлхисенчен ҫатӑрласа тытса ту-утлӑн чуп турӗ, 
машина сассине илтсе лаҫ еннелле чупса кайрӗ. Хуҫана 
бухгалтерпа инженер темпе хут ҫине алӑ пустарма килнӗ.

Спорт тумӗ, ҫӑмӑл пушмак тӑхӑннӑ, пуҫӗ ҫине карттус 
чалӑштарса лартнӑ, сулухай хул пуҫҫи урлӑ вӑрӑм пушӑ 
янӑ Хӗветӗр Кузьмин черетпе касу пӑхма тухрё. Ачисем 
ӑна кӗтсе ывӑннӑ та пулас, ашшӗне курсанах униче алӑкне 
ярлаттарса уҫса ячӗҫ.

Ачалӑха, ҫамрӑкпӑха аса илнӗ Хӗветӗр вӑрӑм пушша 
умалла туртса ячӗ те пӗтӗм вӑйран ш артлаттарчӗ: 
«Касуҫӑн та ҫирӗп алӑллӑ пулмалла!»

Тӗлӗкре Илле мучи калани хӑлхаран каймасть:
«Эс, ывлӑм, ӗнисем хыҫҫӑн ытлашши ан чуп, яр 

вӗсене ирӗке. Хуптӗрлесен выльӑх тӑранаймасть. Ӗне вӑл 
качака мар, умри апат урлӑ чупмасть, пуҫа ҫӗклемесӗрех 
курӑка чашлаттарать. Тырӑ ани ҫине вара пӗрне те ура ан 
пустар. Пӗрре пуҫ чиксен выльӑхӑн ун чикки-мӗнӗ ҫук».

«Эх, ку Йӗплӗ Иллепе ӑҫтан-муртан ҫыхлантармалла 
пулчӗ пурнӑҫа... Атте-анне килӗнче тӗпленнӗ пулсан... Май 
килместчӗ ҫав. Вунӑ ачаран камӑн юлмаллаччӗ-ши тӑван 
килте? Шӑпа яраймастӑн. Кивӗ пӗчӗк пӳрт, сарай, мунча, 
шӑпчӑк юрриллӗ сад...»

Садри шӑпчӑк парнеленӗ кӗвӗпе ҫунатланнӑ Шӑпчӑк - 
Юрату ӑна «пурӑнасчӗ тёнче пӗтиччен» тесе ытакласа 
илчӗ те килтен илсе тухса кайрё. Ялта пушӑ кил шыраса 
ӗнтӗ Чана Кӗркурин ачи, сакӑр ывӑлтан пӗри, Йӗплӗ Иллен 
кивӗ хапха алӑкне чӗриклеттерсе уҫрӗ, мунчаран пысӑках 
мар пӳртре пурӑнма пуҫларӗ.

Ҫав вӑхӑтрах... Унпа пӗр шайлӑ председательсем 
килӗ-ҫуртне кайӑк вӗҫсе кӗмелле мар каплантарса, аякра 
запас ҫурт-йӗр лартса, Ш упашкар-Мускавра хваттер 
туянса, тӑван-пӗтенне чаплантарса-астарса ашкӑннӑ 
саманара вӑл, хӑйне пуйтарма май килнӗ ҫӗртенех, ирхи 
хӗвелтен хӑранӑ пек ватӑлнӑ, ҫӗрӗк пӳртре пуҫлӑх ӗмӗрне 
малалла тӑсрӗ. Аякран килнӗ юлташӗсемпе тусӗсене, 
хӑнасемпе пуҫлӑхсене сӑра курки тыттарса сӑйлама та



намӑсчӗ. Юрать-ха пилӗк ҫул хушшинче аран-аран ҫӗнӗ 
пӳрт туса кӗчӗҫ. Канмасӑр ӗҫленӗскер, вӑл юлашки 
ҫулсенче, пӗлтӗр, аран-аран мунча тума отпуск тенине 
илчӗ. Арӑмӗ епле савӑннӑччӗ!

Илле мучӑшӗ ӑна йӗплесех тӑрать: «Эй, ывлӑм, 
каялла ан чак!»

«Ахальтен паман пуль ҫак Илле мучине «Йӗплӗ» 
хушамат, -  шухӑшласа пырать ӗнесем хыҫҫӑн Хӗветӗр. 
-  Пурне те вӗрентме юратнӑ, пур ҫӗре те сӑмсине чикнӗ, 
таҫта та чӗрре кӗнӗ, хӑй ҫав вӑхӑтрах пилӗк авсах ӗҫлемен 
тет. Ҫак Малти урамра мӗнешкел капмар пӳрт-ҫурт лартнӑ 
хресченсем пурӑннӑ -  вӑрҫӑчченех. Чапай мучин те, авӑ, 
кил-ҫурчӗ станлӑ. Сӑмах ҫапни параппан сасси пек 
салансах ҫухалать пуль ҫав. Пирӗнпе хирӗҫ Михала 
пиччен аллинче пуртӑ-сава юмахри пек вылять те, епле 
чаплӑ вёсен пӳрчӗ, хапхийӗ. Чӑваш арӗн ӑсталӑх, 
маҫтӑрлӑх сӑнӗ йӑлкӑшать унта. Кӑрӑпчак Михалин ӑста 
алли пӗтӗм ял урамӗсене илем кӗртрӗ, вилӗмсӗр кӗвӗ 
пек янӑрать халӗ ҫав капӑрлӑх.

Вӗсем хыҫҫӑн тепӗр касу урам тулли тусан ҫӗклесе 
ҫывхарать. Малти уничерен икӗ касу уя тухать, анатри 
уничерен -  пиллӗк, Кӑмаш енчинчен -  иккӗ. Ялти ик ҫӗр 
аллӑ кил пилӗк ҫӗр ытла ӗне усрать. Колхозӑн виҫӗ мӑн 
ялпа фермӑра ҫавӑн чухлӗччӗ. Ҫӗр пайлани, ҫӗр хушса 
пани выльӑхлӑ турӗ хресчене. Унччен вӑтӑр соткӑпа 
нушаланнӑ вӑхӑта аса та илес килмест. Халӗ кашни кил 
епле ҫӳллӗ, вӑрӑм сарай лартать, унта уттине, улӑмне 
чыхать, кӗменнине капана хывать. Колхозӑн 
улм урийӗсене кӑш лама тухм асть халӗ хресчен, 
ытлашшине сутать те. Ӗнесӗр пуҫне сысни, сурӑххи, 
чӑххи-чӗппи мӗн чухлӗ! «Вӑтӑрмӗш ҫулсенче пулсан-и, -  
тет Чапай мучи шӳтлесе, -  яла пӗтӗмпех раскулачить туса 
Ҫӗпӗре хӑваласа ямалла». Ӗлӗкхине вӗсем, Кузьминсем, 
курман та, астумаҫҫӗ, анчах халӗ те хресчене мӗнле 
пусахланине, ӑна ура сырма чӑрмантарнине вӑл шутсӑр 
лайӑх пӗлет.



Турхай ҫырминче ӗнесем васкасах пуҫӗсене симӗс 
курӑк ҫине пӗкрӗҫ. Ачисем хуралланӑ хушӑра Хӗветӗр 
ҫерем ҫине тӑсӑлса выртрӗ. Юнашарах, ҫырма хӗрринче, 
ыраш уйӗ. Иртнӗ кӗркунне юр ҫума васкамарӗ пулин те, 
калча хӗл ыйхине симӗссӗн сирсе ячӗ, ҫумӑр хыҫҫӑн 
кӑшӑл ҫӗкленчӗ. Уй лишайӗ курӑнмарӗ. Парка ӳсрӗ тырӑ. 
Пуҫ кӑларнӑ. Тунаран аталаннӑ кашни ҫамрӑк пучах ӑна, 
ял хуҫине, уй тухтӑрне, пуҫ таять. Хӗветӗр ҫӗрпе, тырӑпа 
хӑй ӑшӗнче калаҫать. Вёсем те, вӑл та пӗр-пӗрне туйӑмлӑ 
ӑнланаҫҫӗ.

2
Я нкӑр тӳпере кӑтра-ш урӑ пӗлӗтсем  ярӑнаҫҫӗ. 

Тинкеререх пӑхсан вӗсем ҫине, улшӑнса ҫӗнелсе пыракан 
анлӑ ӳкерчӗк, тематикӑллӑ-сюжетлӑ ӳкерчӗк ҫакӑнса 
тӑнӑнах туйӑнать. Колхоз театрӗн артисчӗсемпе «Ҫӗр 
пики» спектакль лартни аса килчӗ. Ун чухне вӑл Караваев 
художника сӑнарланӑччӗ. Режиссер кӑна мар, артист та 
пулчё. Ҫӗрӗ-ҫӗрӗпе пьеса пурнӑҫӗпе аташса-шутласа ӳнер 
ӑсталӑхӗпе вӑрттӑнлӑхне ӑнланма тӑрӑшрӗ. Хӑйӗн чунне- 
юнне ӳнерҫӗ чунӗ-юнӗпе улӑштарма тӑрӑшса пӑхрӗ. 
Спектакльте унӑн колхоз агрономне юратмаллаччӗ, 
ытакпашса халӑх умӗнче иккӗшӗн чуп тумаллаччӗ. Хӗрӗ 
-  артистки, Хурӑнсуртанах, Кӑвас Павӑлӗн чиперкки, 
куҫран пӑхма та вӑтанать. Чуп тумасӑрах, пӗрне-пӗри кӑшт 
тӗккеленипех пулса иртрӗ вара савнисен тӗл пулу 
ӳкерчӗкӗ. Кӗвӗҫӳ хумӗ пит-куҫран пырса ҫапасран хӑрарӗ- 
ши спектакльти Венера агроном? Ҫав самант халӗ тӳпере 
курӑнать! Ҫут ҫанталӑк сцени ҫине авӑ каччӑпа хӗр ишсе 
тухрӗҫ те, пӗр-пӗрин патне ҫывхарса, ҫывхарса пычӗҫ, 
сисмесӗрех пӗрлешсе кайрӗҫ. Спектакльти курӑмлӑхпа 
тӳпери чӗррӗн курӑнакан ӳкерчӗк ӑна ура ҫине чалтах 
тӑратрӗ, тепре пӑхрӗ те тӳпенелле, пӗрлешнӗ пӗлӗт ҫумне 
тепӗр кӑтра пӗлӗт ҫывхарнине асӑрхарӗ. Шӑпчӑк вӗт ку! 
Унӑн юратӑвӗ -  Зина! Спектакль умӗнхи каҫ арӑмӗ 
пӑшӑлтатса выртрӗ-ҫке: «Эп сана, Хӗветӗр, пьесӑри 
Венера агрономна чуп тусан, урӑх куҫунтан та пӑхмастӑп».



Ҫавна сиснӗ пуль ҫамрӑк артистка. Акӑ вӑл, Венера- 
агроном, уйрӑлчӗ те пӗрлешнӗ пӗлӗтрен, аяккалла ишсе 
кайрӗ Хӗветӗр Кузьмин-Караваевран, урӑх пӗлӗт татӑкӗсен 
ушкӑнне хутшӑнса, тӳпене ҫӗнӗ илем сапрӗ. Зина вара 
упӑшка-артиста ҫавӑрса илчӗ. Халӗ ӗнтӗ вӗсем ниҫта 
уйрӑлмасӑр пуҫ тӑрринче ярӑнаҫҫӗ.

«Манра та художник чунӗ пур-ши вара?» -  тӗлӗнсе 
тӑчӗ Хӗветӗр Турхай лаптӑкӗнче. -  Чӑн-чӑн картина пек 
курӑнать вӗт? Ыттисем курманнине те курма пултартӑм 
ваҫка. Халь лартас пулсассӑн-и вӑл пьесӑна, урӑхларах 
тумалла спектакльне, хам та туйӑмлӑрах вылямалла. 
Агрономне те...»

Тырӑ ани еннелле сулӑннӑ ӗнесене пуш ӑпа 
шартлаттарса хӑваласа ячӗ те касуҫӑ тавралӑха сӑнарӗ. 
Вӑл ача чухне ку анлӑ лаптӑк Хурӑнсурӑн пысӑк 
йӗтемӗччӗ. Тырӑ типӗтмелли аслӑксем пурччӗ, йывӑҫсем 
ӳсетчӗҫ. Ҫӑл чавнӑччӗ. Ҫӑл куҫсем...

Ҫӑл куҫ енчен текерлӗк сассипе хутӑш сӗрме купӑс 
сасси юхса килет. Тӑрисем курӑнман юхӑма хӑйсен кӗвӗ

ҫеммине тӑкаҫҫӗ те тӑкаҫҫӗ 
ҫӳлтен. Ҫав юхха ӑша илет те 
Хӗветӗр, юрласа ярать:

Ҫӗр-аннемӗн
тӑрӑ куҫӗсем -

Ҫӑлтӑртан та 
ҫутӑ ҫӑл куҫсем.

Ҫӑл куҫсем, 
ҫӑл куҫсем, ҫӑл куҫсем,

Ҫӗр-аннемӗн
ҫутӑ куҫӗсем.

Тӑван ялӑн
чӗрӗ куҫӗсем -

А тӑлтан та 
тулӑх ҫӑл куҫсем.

Ҫӑл куҫсем,



ҫӑл куҫсем, ҫӑл куҫсем 
Тӑван ялӑн тулӑх куҫӗсем.

Чун-савнийӗн ӑшӑ куҫӗсем -  
Сим пылран та тутлӑ ҫӑл куҫсем.
Ҫӑл куҫсем, ҫӑл куҫсем, ҫӑл куҫсем, 
Чун-савнийӗн тутлӑ куҫӗсем.

Купӑс Ҫинахванӗ сӗрме купӑсне касӑва та илсе тухнӑ- 
ҫке. Уй кӗввине пуянлатса, сӗркӗчне ташлаттарать те 
ташлаттарать сӗрсе вӑйлатнӑ хӗлӗхсем ҫинче. Ҫӑл куҫ 
патӗнчи юпӑра тӑрать вӑл -  ҫӳллӗскер, тахҫан мӑнаҫлӑн 
ҫав вырӑнта ларнӑ юман пек хӑватлӑскер. Касури мусӑкҫӑ. 
Ялти Паганини. Авалхи тӗрӗксен кобысӗ пек янравлӑ купӑс 
Хурӑнсура чи малтан хӑҫан килнине пӗлмест Хӗветӗр, 
анчах чӑвашсем ҫак асамлӑ инструмент вӑрттӑнлӑхне ют 
патшалӑхсенчен темиҫе ӗмӗр каяллах, ытти халӑхсемпе 
танрахах, пуҫа хывни ҫинчен илтнӗ. Италири пек 
Аматисемпе Гварнерисем тата Страдиварисем чӑвашӑн та 
пулнах пуль ҫав. Ахальтен ӑсталама вӗреннӗ-ши ялти 
Трахвин мучи ҫав илем япалине? Кӳршӗре ӳснӗ Ҫинахван 
асамлӑ мучӑшӗнчен кӗвӗ калама вӗреннӗ. Асӑнмалӑх ӑна 
вӗрентекенӗ сӗрме купӑс парнеленӗ. Вӑйӑ-ташӑра, туйра- 
ӗҫкӗре, клубра Ҫинахван юрлаттарнӑ та сиктернӗ ял 
халӑхне ҫак чуна тыткӑнлакан, кӑмӑла уҫса яракан текерлӗк 
сассиллӗ купӑспа. Этем сасси пек туйӑмлӑ, ӑнлануллӑ 
Ҫинахван сӗрме купӑсӗн сасси. Купӑсне вӑл хӑйӗн куҫне 
сыхланӑ пекех сыхлать. Шоферта чухне хуҫи сӗрме купӑс 
хӗр вырӑнне кабинӑра йышӑннӑ, пушарникре «каннӑ 
вӑхӑтра» чун уҫҫи пулнӑ.

Купӑс Ҫинахванӗ касу пӑхма ачипе тата кинӗпе тухнӑ. 
Ешӗл курӑк ҫинче ӗнисем ытлах нушалантармаҫҫӗ, ҫапах 
та вӗсене куҫ та куҫ кирлӗ, выльӑх -  выльӑхах ҫав. 
Ывӑлне тем каласа Ҫинахван кунталла утрӗ, купӑсне 
тунката ҫине хурса хӑварчӗ.

-  Мӗнле пек кӑҫал, Федор Григорьевич, иртсе каятпӑр-и 
кӳршӗсенчен? -  алӑ тытнӑ май тавралла пӑхса илчӗ ватӑ ҫын.



-  Ырӑ кун пултӑр сире, Ҫинахван пичи, -  терӗ Хӗветӗр. 
-  Чи малтанах сӗрме купӑс каланӑшӑн пысӑк тав.

-  Тавӗ качки... Лачакари шапасене те вӑратаймарӑм.
-  Эсир ун пек ан калӑр-ха. Пӗтӗм тӗнчене вӑратрӑр 

паян. Илтетӗр-и, кайӑксем епле илемлӗрех шӑратма 
пуҫларӗҫ юррисене? Ӑмӑртатпӑр ҫут ҫанталӑкпа. Ҫапла 
пулмалла та.

-  Хурӑнсурсем вӗт эпир, ма ӑмӑртмалла-тапӑҫмалла 
мар. Эпӗ кӳршӗсем пирки хамӑр уй пуянлӑхне пӑхса 
каларӑм.

-  Э-э-э... -  урӑх шухӑшран тинех уйрӑлчӗ хуҫалӑх 
хуҫи. -  Тырӑпа та, пахча ҫимӗҫпе те, хӑмлапа та таврари 
ялсенчен ирттерме кирлӗ. Ҫӗрпелсемпе вара... Финишра 
иртсе те кайма пултараҫҫӗ.

-  Эсир хӑвӑр Шупашкарта вӗреннӗ чухнех вӑйлӑ 
спортсмен пулнӑ та, ялан «старт-финиш» сӑмахсемпе 
калаҫатӑр: ялта та кӗрлеттеретӗр-ха. Физкультурӑпа 
спортне ӑна аталантармаллах. Пысӑк колхоз чухне тата 
вӑйлӑрахчӗ: хоккейӗ те, футболӗ те пурччӗ.

«Тӑхтӑр-ха кӑштах» тесе Хӗветӗр чарусӑр ӗнесене касу 
варринелле хуса кӗртсе янӑ хыҫҫӑн Ҫинахван патне пычӗ.

-  Ах вӑл ҫав пысӑк хуҫалӑха... -  ӗнсине хыҫса илчӗ 
Хӗветӗр. -  Тума тунӑ та хӑй вӑхӑтӗнче, анчах мӗн 
палӑртнине пурнӑҫлайман. Пурнӑҫ чиккине ҫӗмӗрсе, 
йӑнӑш ҫул ҫине кӗрсе кайнӑ. Асфальт министрӗсемпе хут 
тусанӗн генсекӗсем «ялтан хула» тума пуҫларӗҫ вӗт. 
Мӗльюн-мӗльюнӗпе хресчен, ҫурлана пӑрахса, мӑлатук 
тытрӗ, ӗмӗр-ӗмӗр чечекленнӗ тӑван ялне-ҫӗрне пушатса 
хӑварчӗ, мӗльюн-мӗльюн гектар ҫӗре ҫум курӑк мурӗн 
аллине пачӗ. Аслӑ улшӑнусем хушшинче паркаланнӑ Ҫум 
курӑк пӗтӗм культурӑллӑ ӳсен-тӑрана хупласа хучӗ, халӗ 
те ҫутта кӑлармасть. Хупах ҫулҫи айӗнче пӑчлантарса 
усрать хресчене. Ҫапла, Ҫинахван пичи, юрать пирӗн 
ялсем сыхланса юлчӗҫ. Ман умён ӗҫленӗ пуҫлӑхсем 
пуҫлах пулнӑ иккен. Хамӑр таврари ытти кӳршӗсемех хыр 
хӑййи кӑшласа юлчӗҫ. Ҫапах та...



Яланхи йӑлипе питне сӑтӑрса илчӗ те Купӑс 
Ҫинахванӗ, кӑххӑмлатса, тутине пӑркалантарчӗ:

-  Пире ҫӗрпелсем пурпӗрех хӑйсенчен каярах шутланӑ 
пек туйӑнать мана, Федор Григорьевич.

Хӑй ҫӗрпелсем пирки мӗн шутланине пытарас темерӗ 
вара Кузьмин, уҫҫӑнах каларӗ:

-  Пулнӑ пуль унашкал шухӑш та хӑшӗн-пӗрин. Ҫапах 
та кунта урӑхларах тӑрать ӗҫӗ. Акӑ, илӗпӗр Хурӑнсурпа 
Ҫӗрпеле. Ывӑҫ тупанӗ ҫинче вӗсем -  икҫӗр аллӑшар киллӗ 
ялсем. Юнашар. Ҫухрӑм та ҫуккӑччӗ хушши. Халӗ ҫӗнӗ 
урампа пӗрлешсе кайрӗҫ. Ывӑлу та унта куҫса кил-ҫурт 
ҫавӑрчӗ. Тахӑш ялӗн урамӗ темелле ӑна халь. Хамӑр 
ялсем те, ҫӗрпелсем  те пурӑнаҫҫӗ те. Икӗ яла 
пӗрлештермелли генплан пурччӗ. Ҫавна май Хурӑнсуртан 
тепӗр урам Ҫӗрпел еннелле утма пуҫларӗ...

Купӑс Ҫинахванӗ, ачи кӑшкӑрашнине илтсе, касӑва 
чупса кайса килчӗ, вара хӑйӗнчен чылай ҫамрӑк хуҫана 
тӑнласах малалла итлерӗ.

-  Вӑт, Ҫинахван пичи, тем тӗрлӗ те авӑрттарнӑ эп ҫак 
пуҫ арманне, йӑнӑш тӑватӑп-ши, тӗрӗс-ши тесе тем тӗрлӗ 
майсем лартса танлаштарнӑ: ҫав ҫӗрпелсенчен уйрӑлса 
тухасси пирки те, тем ҫинчен те...

-  Мӗн, тӗрӗс тумарӑмӑр-и? Ӗмӗрех ҫын куҫӗнчен пӑхса 
пурӑнмаллаччӗ-им пирӗн? Ҫынна пуҫ ҫапса? Ҫын куҫӗнчен 
пӑхса?.. Эпир вӑрҫӑччен пӗтӗм Чӑвашра чи вӑйлисен 
ретӗнче пулнӑ.

-  Тӑхтӑр, тӑхтӑр, ан васкӑр, -  сылтӑм аллине ҫӗклесе 
лӑпланма ыйтать Хӗветӗр. -  Халӑх шутланӑ уйрӑлма -  
халӑх уйрӑлнӑ. Тавах сире ҫав ӗҫе пуҫарса ертсе 
пынӑшӑн. Ял халӑхӗ сире манмӗ. Ӗмӗрте те.

-  Ҫыпӑҫтарнӑ ҫилӗм те майӗпен хытса вакланать ҫав, 
халӑх вара... тем пулӗйӗ, шӑллӑм. Сӑмахран, кӳршӳпе 
пӗрлеш се пӗр хуҫалӑх туса пӑхӑр-ха. Икӗ ҫемьере 
уписательнӑ пӗрне пӑхӑнтараканни пулатех. Кӳршӳ, 
Улатимӗр, ватӑ, сахал вӗреннӗ, эсир -  аслӑ пӗлӳллӗ, 
пуҫлӑхра нумай пулса курнӑ. Хуть те мӗн каласан та,



пурпӗрех эсир ҫиеле, ҫӳлерех тухса пыратӑрах. Мӗншӗн 
тесен сирӗн алӑра -  влаҫ тилхепи. Улатимӗрӗн сирех 
пӑхӑнма, пуҫ ҫапма тивет.

Федор Григорьевич кунпа килӗшет, кулкаласа та илет 
кӑтӑкпӑ тӗслӗхшӗн, анчах та унӑн хӑйӗн шухӑшне вӗҫнех 
ҫитерес килет.

-  Итлӗр мана, -  тет вӑл хӗрсех. -  Чапай мучи каланӑ 
тӑрӑх, пирӗн ялсене чи малтан чиркӳ ҫывӑхлатса 
пӗрлештернӗ. Унччен ял несӗлӗсене хамӑртан ултӑ 
ҫухрӑмри Татм ӑш -А чча чиркӗвӗн лапамӗн ҫӗрӗнче 
пытарнӑ-ҫке. Эпир ҫав чиркӳ прихутне, Аслӑ чиркӳн пӗчӗк 
туршалӑхне кӗнӗ.

-  Пӗлетӗп.
-  Чиркӳ лартсан...
-  Темме ик ял хушшине лартман ҫав чиркӗве. Ҫӗрпел 

ҫӗрӗ ҫине лартнӑ пирки ӗнтӗ вёсем, авалхи янкурчасем, 
ҫав туршалӑх тӗп ялӗн хутлӑхӗпе ытларах усӑ курнӑ. 
Чиркӳпе чиркӳ шкулӗ тавра вӗреннӗ ӑслӑ ҫынсем пухӑннӑ. 
Пирӗн вара... Ҫавна май хурӑнсурсем пӗлӳ илессипе 
сулнӑка ҫапӑнса юлнӑ.

-  Ку тӗрӗсех те. тёрӗсех те мар пуль, -  хӑйне Купӑс 
Ҫинахванӗ ӑнланма пуҫланине туйрӗ Кузьмин. -  Чиркӳ 
ӗҫлеме тытӑнсан, прихут туршалӑх шкулне хамӑр ялтах 
уҫнӑ пулнӑ, ЦПШ -  церковно-приходская школа текеннине. 
Пупӗ, тиекӗ, вӗрентекенӗ... Малтан ӑслӑлӑх ҫӑл куҫӗ 
ҫапла Хурӑнсуртах тапма тытӑнать. Анчах... ҫирӗммӗш 
ӗмӗр пуҫланиччен икӗ ҫул маларах прихут шкулне пӗтерсе 
земствӑ шкулӗ тӑваҫҫӗ те... Ҫӗрпелте пӗлӳ ҫӑл куҫӗ ҫӗнӗ 
вӑйпа тапма пуҫлать. Каярахпа, совет влаҫӗнче, ял совечӗ 
пушшех вӑйланса каять. Пирӗн ял шкулне те, ял советне 
те пӗтерсен, хурӑнсурсен ҫӑл куҫӗ майӗпенех типсе ама 
хупахӗ айне пулать. Ҫӗрпелте вӗреннӗ ҫын йышланать, 
пирӗн... хура ӗҫ тӑвакан хунать. Эсир «вӑрҫӑччен» терӗр. 
Чапай мучи мана пӗрмай тӑн парать: «Эсӗ, ачам, ялта 
эпир вӑрҫӑччен тунӑ пек икӗ хутлӑ правлени ҫурчӗ ларт, 
вара тин пире, аҫу-аннӳне те, хуса ҫитетӗн. Ҫӗрпелсен



колхоз тунӑранпа  та пӗрле пухӑнса калаҫм алли- 
савӑнмалли эртел ҫурчӗ пулман. Халӗ вёсен виҫ ял 
халӑхӗн хӑвачӗпе тунӑ кермен епле йӑлкӑшса ларать».

-  Тӗрӗс калать Ш лык, -  савӑнсах кайрӗ Купӑс 
Ҫинахванӗ. -  Ҫӗрпелсем вӑрҫӑччен ыйткалакана тухнӑ. 
Хӑйсен правленийӗ валли те станлӑ ҫурт лартайман, 
библиотека ҫуртӗнчи пӳлӗмсенче тӑвӑрланса пӑчланчӗҫ. 
Ҫав вӑхӑтрах пирӗн «чапаевецсем» икӗ хутлӑ ҫурт 
каплантарнӑ. Ҫӗрпелсен ӗмӗрне клуб таврашӗ пулман, 
кирлӗ ыйтусемпе мӑн шкулта пухӑнса калаҫнӑ-тавлашнӑ. 
Пирӗн ялсем мӗн пек пысӑк клуб тума пуҫланӑ, вӑрҫӑ 
тухнине пула кӑна хута ярайманччӗ ӑна, вӑрҫӑ чарӑнсан 
йӗркеллех туса кӗтӗмӗр. Пӗтӗм артист ыр сунатчӗ пире 
уншӑн. Мӑн клубӑн хулари пек залне татса пӑстараканӗсем 
камсем пулчӗҫ? Ҫӗрпел хуҫисем. Ялти фельдшер пунктне 
пӗтерекенсем камсем пулчӗҫ? Каллех ҫӗрпелсем. Пире, 
ик ҫӗр аллӑ киллӗ пысӑк яла, малашсӑрлӑх ял списокне 
кӗрттерчӗҫ-ха та. Ял кулли мар-и? Хӑйсемпе пӗрлешнӗ 
хыҫҫӑн пирӗн ял халӑхӗн тарӗ ҫеҫ кирлӗ пулнӑ вӗсене. 
Халь пирӗн кино-спектакль курма -  Ҫӗрпеле. Культура 
ҫурчӗ унта-ҫке. Пире юрать, ухмахсене... Алла кастартӑн 
-  ҫыхтарма ҫухрӑм утмалла Ҫӗрпеле. Вутта каймалла -  
машин-трактор ыйтма -  Ҫӗрпеле ланккамалла. Справка 
кирлӗ -  Ҫӗрпеле. Колхозӑн «тӗп хулине» хамӑр нушашӑн 
утса ҫӑматӑ-пушмак ҫӗтнине шутласан-и, уйри ӗҫе те туса 
ӗлкӗреес ҫук. Тьфу!

-  Пуриншӗн те ҫӗрпелсене айӑплар мар-ха, -  хӗрсе 
кайнӑ Ҫинахвана лӑплантарма тӑрӑшрӗ Кузьмин. -  
Самана урапи ҫаплалла куснӑ. Ҫӳлтен, Мускав туррисем, 
вёсен Шупашкар чурисем ҫапла хушнӑ-ҫке пирӗнни пек 
«м алаш лӑхсӑр» хурӑнсурсене пӗтерме, пире, 
малашлӑхсӑр хресченсене, тӑван ҫӗр хуйхипе хӗне яма.

-  Ҫапах та, -  пуҫне пӑркаларӗ Купӑс, -  вӑрҫӑ вӑхӑтӗнче 
ҫӗрпелсем масар ҫинче пӗр йӑмра, пӗр йывӑҫ хӗрес 
хӑвармарӗҫ, йӑлт кӑмакара ҫунтарса яшка пӗҫерчӗҫ, 
ӑшӑнса юлчӗҫ. Пирӗн хурӑнсурсем пӗр йӑмра касмарӗҫ.



Вӑрҫӑ хыҫҫӑн юнашар масарсем ҫурмалла ҫӳҫ кастарнӑ 
арҫын пуҫӗ пек курӑнатчӗҫ. Пире ҫапах та вӗсем, аллӑмӗш 
ҫулта пӗрлешнӗ хыҫҫӑн, самаях чуралла ӗҫлеттерчӗҫ, 
пирӗн вӑйпа пуйса юлчӗҫ.

-  Мӗн тӑвӑн, пӗтернӗ вӑя каялла тавӑраймастӑн.
-  Латнӑ хамӑр маттур пултӑмӑр, авалхи спартаксем 

пек хӗрӳ...
-  Ҫут ҫанталӑк явлӑмӗнчи пурнӑҫ аталанӑвӗ вӑл ӗмӗр- 

ӗмӗр тӑрш ш ипе киввине аркатнӑ. Пирӗн ҫӗрш ыв 
историйӗнче те пулса иртрӗ пулас вӑл ҫавнаш кал 
пулмалли. Ӑна никамах та чараймастчӗ пуль. Такама 
темле айӑпласан та. Ҫут ҫанталӑк саккунӗ. Философи 
тетпӗр-и эпир ӑна, ҫӗр ҫыннисем. Ман парнене, Рафаэлло 
Джованьолин «Спартак» кӗнекине, эс мӗнле тӗплӗн 
вулани сисӗнет. Чуралӑха хирӗҫ кам кӑна хирӗҫ тӑман 
пуль. Христос ҫураличченхи ҫулсенчех, авӑ, Италире 
Спартак текен вӑйлӑ ҫын, восстани пуҫласа, ирӗклӗхшӗн 
ҫапӑҫнӑ, хӑйӗн ҫарӗпе пусмӑрҫӑсен сехрине хӑпартнӑ. 
Ҫапӑҫса ирӗке тухнӑ, чун хӑвачӗпе пурпӗрех вӗсене 
ҫӗнтернӗ. Спартак кӑмӑл-туйӑмӗ, ҫирӗплӗхӗ вӑл ӗнтӗ 
пирӗнте те, хамӑртах, хамӑра Турӑ панинчех, тесшӗн 
пултӑн эсӗ халь. Алла хӗҫ-пӑшал тытасси, ӑс-тӑн вӑйӗпе 
усӑ курса ҫапӑҫасси, ӑслӑлӑх фронтӗнче ҫӗнтересси 
пиртен анчах килекен пулӑм мар ҫав. Вӑл аталану, чун 
хӑвачӗн куҫа курӑнман вӑйӗ.

Турхайран ҫывӑх курӑнакан масарпа Ҫӗрпел енне 
тепӗр хут питӗ ҫивчӗ куҫпа пӑхса илчӗ те Купӑс 
Ҫинахванӗ, йӑл кулса, хӗвеле вӑй пачӗ:

-  Ҫӗнтертӗмӗр вӗт?!
Иккӗшӗн те каллех касу ӗҫне тумалла пулчӗ. Пушӑ 

касура кирлех иккен.
-  Ҫук, ҫӗнтермен эпир, -  терӗ вара лӑпкӑн Чана 

Кӗркурийӗн ывӑлӗ иккӗшӗ каллех тӗл пулсан. -  Мӗншӗн 
тесен эпир, хӑй вӑхӑтӗнче ҫӗрпелсен умӗнче чураланнӑ 
пулин те, вӗсемпе тытӑҫса вӑрҫман. Вӑрҫӑра унта камӑн 
та пулин ҫӗнтермеллех, унсӑрӑн ӑна ан та пуҫла. Уйрӑлнӑ



ҫеҫ эпир. О ф ициальнӑ. Ю ридици енӗпе-йӗркипе. 
Тӗрӗссиле вара халӗ те пӗрлех пурӑнатпӑр -  патшалӑхӑн 
пёр администраци картинче. Малтан пире кӗлӗ ҫурчӗ, тӗн 
теорийӗн ӑсчахӗсен Петӗрпе Павӑл апостолсен ячӗпе 
лартнӑ чиркӳ, ытамра тытнӑ. Ӑна 1938 ҫулта хупса аркатнӑ 
хыҫҫӑн, совет влаҫӗ марксизм-ленинизм тилхепипе 
явакпаса лартнӑ. Пурӑна киле... Вӑрҫӑччен Ҫӗрпелрен 
Хурӑнсура никам хӑйӗн хӗрне качча паман пулсан, халӗ 
ялти кашни виҫҫӗмӗш килте тенӗ пек Ҫӗрпел кинӗ. 
Хурӑнсурсем Ҫӗрпеле сырса илнӗ.

-  Ҫапла, хӗр паман вёсем пире, -  аса илсе ӑс кунтӑкне 
хыпашларӗ Купӑс Ҫинахванӗ. -  Тухӑҫ енчен анӑҫалла 
качча кайнӑ хӗр хӑйсен йӑхне малалла тӑсайман тени 
чӑвашӑн мӗн авалтанах халӑх чӗлхинче тӑварланса юлнӑ 
ҫав. Ҫӗрпелсем те ҫав йӑлана ҫирӗп тытнӑ.

-  Униче те, чикӗ те ҫуккӑ халь ик ял хушшинче, йӑлтах 
пӗрлешсе-арпашса пӗтнӗ халӑхӗ. Тӗрӗссипе -  ҫынсен 
хутшӑнӑвӗнче ҫуккӑ унашкал чикӗ тени. Пӗр уйрӑмлӑх 
пур вара. Ҫав шкул ҫӑл куҫӗн сипечӗ ҫӗрпелсене пирӗн 
ялсенчен ҫӳлерех ҫӗкленӗ -  интеллект, ӑс-хакӑл, ӑс-тӑн 
енӗпе. Курӑр-ха вёсен ҫу кунӗсенче мӗн чухлӗ утать ял 
тӑрӑх интеллигент? Пӗтӗм ҫӗршыв интеллигенчӗ тейӗн: 
яла курма-канма килни те, ялта ӗҫлекенни те. А пирӗн?

-  Пирӗн-и? -  кулса ячӗ Ҫинахван. -  Пирӗн -  ӳсӗр ҫын.
-  Хамӑр ялсене хурлас килмест те, анчах тӗп-тӗрӗс 

каларӑр кӑна, Ҫинахван пичи. Нумай вӗреннӗ ҫын 
пурпӗрех тӑн тытать. Шутласан, эпир ҫапах та вӗсенчен 
вӗренӳ енӗпе хальлӗхе каярах-ха. Ҫавӑнпа кӑҫалхи 
финишра та, пурнӑҫ финишӗнче, тем те пулса тухма 
пултарать. Ҫапах та... пуҫа усмастпӑр. Пирӗншӗн те пур 
уҫӑ сывлӑш. Кӳршӗпе кӳршӗ алӑ тытсах пурӑнӑпӑр-ха. 
Вӗренесси вара... Юлашки вӑхӑтра пирӗн ял та самай 
туртӑнчӗ пӗлӳ енне. Юнашар нумай ҫул хушши ҫак Ҫӗр 
ҫинче ӳсекен икӗ ял халӑхӗ, пӗтӗмӗшле илсен, пӗр- 
пӗринчен нихҫан та нимпех те уйрӑм пулман. Ҫӗрпелте 
те, Хурӑнсурта та мӗн тери ӑслӑ-тӑнлӑ ҫынсем пурӑннӑ.



Ӗлӗкех. Хамӑр астӑваканнисемех. Саманан чухӑнлӑхӗ, 
танмарлӑх политики ӳссе аталанма паман ҫак ҫӗр ҫине 
шӑтнӑ ӑс-хакӑл калчине. Ҫӗрпелти пек ҫӑл куҫ тапса тӑнӑ 
пулсан-и хӑй вӑхӑтӗнче, эпир те вӗсенчен тӑрса 
юлмастӑмӑрччӗ ку енӗпе. Ҫапах та... ҫитмеллех пирӗн 
вӗсене, иртсе каймалла вӗсенчен. Ҫавӑншӑн тӑрӑшасчӗ, 
вӑй хурасчӗ.

-  Мана ҫапах та такама пуҫ ҫапассинчен хамӑр 
несӗлсен пуҫӗсене пуҫ ҫапни аванрах пек туйӑнать, -  тесе 
уйрӑлчӗ унран Купӑс Ҫинахванӗ. -  Чуралӑхран хӑтӑлни 
эпир Спартак пек кӗрешниех тесе шутлатӑп.

Ӗне пӑхасси йышпа ӗҫлени майлах иккен. Касура та 
питӗ тимлӗ пулмалла. Те ачисем асӑрхаймарӗҫ, те хӑй 
юмах ҫапса тӑчӗ, пёр ӗни клевер анине тапӑннӑ, кӳпӗнсе 
кайрӗ. Хӗветӗр аптрасах ӳкмерӗ, чухлакан арӑмӗ сумкӑна 
хурса панӑ аптӑрипе ӗнен хырӑмне чиксе шалти усал 
сывлӑша кӑларчӗ, пёр ачине ветеринар патне чуптарчӗ. 
Ҫӑлса хӑварчӗҫ ӗнене.

Ӗҫленӗ хушӑрах ҫын эртелӗнче те вӑрттӑн тем хыпса- 
ҫӑтма май тупаканни пур, выльӑхра та ушкӑнран уйрӑлса 
савӑнас текенни тупӑнать. Сӑнасах тӑмалла иккен.

Ӗнесем тапӑра выртрӗҫ, хырӑма тултарнӑ курӑка 
канлӗн кавлесе киленеҫҫӗ. Хӗветӗрӗн ывӑлӗсем пӗвере 
шампӑлтатаҫҫӗ. Ҫимӗкчен ҫиччӗ шыва кӗмелле тенине 
Хӗветӗр те пӗчӗккӗ чухнех хӑлхана чикнӗччӗ. Кӳршӗ 
ачисемпе шыв ӑшӑнса ҫитнӗ-ҫитмен хӑйсен хыҫӗнчи Ҫӗн 
пӗвере кӑвакал пек ишнӗ. Шутламан миҫе кӗнине. Кунне 
те ҫиччӗ кӗнӗ пуль.

Тапӑрта сӗрме купӑс калакан Купӑс Ҫинахванӗ хӑйӗн 
юратнӑ юрӑ кӗввине ҫут ҫанталӑк анлӑшне салатать. 
Хӗветӗр месерле выртрӗ те каллех тӳпене сӑнарӗ, анчах 
халӗ унта Караваев художник чун-чӗрипе те, куҫӗпе те 
хӑйне ыталакан Венера-агронома, хӑйсем патне васкаса 
ҫывхаракан Шӑпчӑк-Юратӑвне курмарӗ. Пурнӑҫӑн пӗр 
савӑк саманчӗ иртнӗ, сӑнарлӑх тӳпи тасалнӑ. Янкӑр уҫӑ. 
Ҫӗрле сахал ҫывӑрнипех пуль, куҫ хупӑнсах ларать,



кӗлеткене ыйхӑ ҫавӑрса илет. Хӑлхана темле сасӑ кӗрсе 
каять, вӑл вӑйланса, хӑватланса пырать. Хура пусӑпа 
урапаллӑ пӗчӗк трактор ҫывхарать пек. Ҫаврака рульне 
амӑшӗ тытнӑ-ҫке!

-  Тӑр! Мӗн ҫывӑрса выртан, тыт пушшуна! -  мотор 
сассине ҫӗнтересле илтӗнет палланӑ сасӑ. -  Сире... 
кахаллантарам!..

Хӗветӗр чалтах сиксе тӑрать те амӑшне сывлӑх 
сунать, амӑшӗ хуш нипе плуг ҫине хӑпарса ларать. 
«Фордзон-путиловец», пӗлӗте хура тӗтӗмпе хупласа, 
хуллен ҫӗр тӑрӑх мӗшӗлтетет.

-  Касса ан пӑс, тарӑнрах яр! -  пуҫне ҫавӑрса 
асӑрхаттарать трактористка.

Амӑшӗн сӑмахне тӗплӗ итлеме хӑнӑхнӑ ывӑлӗ рычака 
пӗтӗм вӑйпа ҫатӑрласа тытать, шухӑшласа илет: «Мӗнле 
ӗҫлеҫҫӗ ӑсталаса ҫитереймен йывӑр техникӑпа ку хӗрсем- 
хӗрарӑмсем! Хӗрарӑм ӗҫӗ тӑвас чухне арҫын ӗҫӗпе 
кутӗрленеҫҫӗ». Амӑшӗн тракторӗ ҫинчи хӗрлӗ хӑмача 
асӑрхать те вӑл тинех ӑнланать. Унта «Йӑлтах -  фронт 
валли!» тесе ҫырнӑ шурӑ сӑрӑпа. Амӑшӗн ачипе калаҫма 
та вӑхӑт ҫук, кунӗпе, ҫӗрӗпе кӗрлеттерет трактора, ир енне 
тин ӑна хирӗҫ Ҫӗрпел хӗрарӑмӗ Шлюпка Антуни тухать.

-  Ултутти, Хурҫӑ ут Ултутти, -  йӑлӑнсах ыйтать вӑл. 
-  Тархасшӑн пулӑш. Ҫунап. Ҫулӑмсӑрах. Паян-ыран акса 
хӑвармасан ҫак тулла... Ҫакаҫ мана.

-  Чикӗ урлӑ каҫма юрамасть-ҫке, -  кулянса калаҫать 
Куҫма Ултуттийӗ. -  Мана бригадир хамӑр ял уйне ҫеҫ 
акалама хушнӑ. Кӗҫех сирӗн колхоз ҫӗрӗ ҫине те куҫатпӑр. 
Пӗтӗм трактор бригадипех.

Шлюпка Антунийӗ, вӑрҫа кайнӑ упӑшки вырӑнне 
Ҫӗрпел колхозӗн пуҫлӑхне юлнӑскер, хӗрсех тархаслать:

-  Эс кан, талӑк куҫ хупманскер, руль умӗнчех ҫывӑрса 
кайӑн. Пулнӑ ман хамӑн та ун пекки, пар мана тракторна. 
Ҫӗньял майрине Юкруҫ Харитонована ӑна, хамӑр бригадир 
пулнӑскерне, ҫураҫтарап. Пӗрле мазутланнӑскерсем, 
пӗрле сутлашмӑпӑр-ха. Хӗрарӑмсен трактор бригадипе



эпир пӗтӗм Чӑваш ҫӗршывне янратрӑмӑр вӗт. Ултутти -  
Хурҫӑ ут Ултутти. Мантӑн-им? Хамӑр бригадира Аслӑ 
Канаш депутатне суйларӑмӑр. Чиккӳ-качку. Мӗн чикки 
пулмалла пирӗн Хурӑнсурпа Ҫӗрпел хушшинче? Ывлӑм, 
плугне ан та хӑпарт! Кастар ҫеремне!

Хӗветӗрӗн итлемеллех пулчӗ. Амӑшӗ вырӑнне ларнӑ 
Шлюпка Антунийӗ трактора кӗрлеттерсе хӑйсен ял ҫӗрӗ 
ҫинеллех тытрӗ, икӗ ял чиккине алса хӑварчӗ.

Анаймарӗ Чана Кӗркурийӗпе Хурҫӑ ут Ултуттийӗн 
ывӑлӗ плуг ҫинчен, Антуни инкӗшӗпе Ҫӗрпел ҫӗрне 
сухаларӗ. Чана йӑх-несӗлӗпе тулли Ҫӗрпел ӑна темшӗн 
хӑй ытамӗнчен ярасшӑн мар. Хуҫа та тӑвать, илӗртет те... 
Анчах Хӗветӗр ют ялти хӑйсен Чана йӑвине йышӑнмасть, 
Хурӑнсурти Чана Кӗркурийӗн килнеллех туртӑнать. Ана 
пуҫӗнче ашшӗ тур ӑйӑрпа кӗтсе тӑрать. Ака туса пӗтернӗ 
хыҫҫӑн Хӗветӗр ашшӗ умне утланса ларать те 
хурӑнсуралла ҫил пек ӗрӗхет. Акӑ вӑл... пӗрре плуг ҫинче 
пек, тепре ӑйӑр ҫинче пек... Амӑшӗ те, ашшӗ те куҫ умӗнчен 
ҫухалаҫҫӗ... Хӗвел ури пуснипе вӑл вӑранса каять. 
Умӗнче ывӑлӗ ӑна кӑкӑрӗнчен пушӑ аврипе пусса тӑрать:

-  Тӑр, атте? Аслати авӑтать.
Сиксе тӑрать те ашшӗ ӑна ыталать:
-  Ан хӑра. Ҫапмасть вӑл. Хам пур чухне хӑюллӑ пул. 

Атя, чуп ҫырма леш енне, леш, каскӑнни, каллех тырра 
тапӑнать. Ҫаптар пушшупа.

Чӑваш ҫӗрӗн кӑвапи пулнӑран-ши, вёсен ялӗнче 
ҫумӑр йӑпӑр-япӑрах шапӑртатмасть. Тавралла ҫуса иртсен 
тин ырлӑх парса хӑварать. Ытларах Кӑмаш енчен, 
Кӳлхӗрри кӳлли сывлӑшӗпе килни, усӑллӑ. Туҫи е Ачча 
енчен капланни Хурӑнсур ҫӗрне шӳтермест. Акӑ халӗ те 
ҫӑра-хура пӗлӗт явлӑмӗ Ҫӗрпел ҫийӗн ташлать.

Ачисем ҫине пӑхать те Хӗветӗр, тӗлӗнет. Урӑх 
пурнӑҫра халӗ вӗсем. Ҫимӗк те, Петрав та чунне 
систермеҫҫӗ вӗсенне. Вӗсемшӗн кӗнеке, телевизор, 
магнитофон, килти ӗҫ пултӑр. Ӑҫталла пӑрса яма пулать 
вёсен ӑс-хакӑл урапине -  ҫавӑнталла ярӑнаҫҫӗ. Ӑҫталла



ярӑпӑр-ш и тулӗк?  Эпир ӳснӗ вӑхӑтра урӑхларах, 
йӗркеллӗрех тытӑм, компартипе патшалӑх идеологийӗ 
пулнӑ, сулнӑка ҫаптарса хӑварман. Ҫирӗплӗх кӑшӑлланӑ. 
Ытлашшипех те. Пур енӗпе те чикӗрен ирттермен. Хӑйне 
май ҫимӗкне те хутшӑнтарнӑ, Петравра та юрлаттарнӑ- 
ташлаттарнӑ, ҫапах юнасах тӑнӑ: йёркеллё пул!

Паян Ҫимӗк тума куккӑш-аккӑш патне ют яла пёр ҫын 
та тухса утакан пулмарё. Ют ялтан качча килнисен ашшё- 
амӑшӗн тӑпри ҫине асӑнма каймалла-ҫке. Ӗлӗк-авал 
Ҫимӗк сӑрине хурӑнташпа пухӑнса ӗҫнӗ. Ача чухне вӗсене 
тӑванӗсем патне хӑнана илсе ҫӳретчӗҫ. Халӗ хӑна-тӑван, 
пӗлӗш-арӑш пӗр-пӗринпе хутшӑнмасть, ял ҫулӗсем сысна 
курӑкӗпе хупланчӗҫ е вӗсене пуҫӗпех сухаласа пӑрахнӑ. 
Хурӑнташлӑх хурӑн хуппи пек мӑкӑрланса ҫунса пӗтет. 
Ӗлӗкхи ҫывӑхлану вырӑнне хальхи ҫӑханлану пулма 
тытӑнчӗ. Укҫа та, пуянлӑх та, хапсӑнулӑх та чи мала тухса 
тӑчӗ этем умне. Патшалӑхра аркану, патша хутлӑхӗнче 
пӑтрану пынӑ вӑхӑтра кашни пуҫлӑх пуйса юлма 
тӑрӑшать. Патшалӑх идеологийӗ ҫуккӑ чухне пирӗн ас- 
тана ют идеологипе улӑш тарса чикӗ леш еннелле 
пӑхтараҫҫӗ, сулӑнтараҫҫӗ. Хамӑрӑн Чӑваш ӑслӑлӑхӗн 
ҫирӗпленнӗ йӗрки те ҫуккӑ-ҫке. Тем тӗрлӗ юхӑмсем, 
партисем туса пӗтерсе пурте пуҫ пуласшӑн сӗмпӗлтетеҫҫӗ. 
Ҫав вӑхӑтрах чӑваш халӑхне чӑннипе тӗрӗс ҫулпа 
шанчӑклӑн ертсе пымалли наци идеологийӗ ҫук. Ҫавӑнпа 
ҫамрӑксем темле ҫул та суйласа илме пултараҫҫӗ.

3
Ҫимӗкре ҫывӑрсан ҫылӑх пулать тенине аса илнӗ Хӗветӗр 

Кузьмин ачисенчен вӑтанса кайрӗ. Ҫинахван пиччӗшӗ те, 
асӑрхарӗ пулсан, тӗлӗнчӗ ӗнтӗ. Купӑс сасси хӑлхаран 
каймасть-ха. Кӗвӗ унӑн ҫамрӑклӑх уйӗнче чӗрине ытампаса 
чунне вӗрилентерет, чӗлхене кӑтӑклантарса юрра хывӑнать: 

Улӑхри чечексем хушшинче 
Савнине эп шырарӑм каҫчен.
Пин тӗспе алчӑрарӗ те куҫ,
Минресе аптӑрарӗ ман пуҫ.



Ирпеле тин хӑмла пахчинче 
Хӗвел кулчӗ савни куҫӗнче.

Инҫетри ҫӑлтӑрсем хушшинче 
Савнине эп шырарӑм ирччен.
Йӑлтӑркка тӳпере пурпӗрех 
Паллаймарӑм ҫухалнӑ хӗре.

Урамра вӑл вӑййа тухсанах 
Ташша чӗнчӗ мана, курсанах.

Ют ҫӗрти пикесем хушшинче 
Савнине эп шырарӑм ҫурччен.
Чечекпенчӗ, вӑранчӗ тӗнче,
Ҫав-ҫавах эп унта тӑр пӗччен.

Ял хӗрне ытамра чуп тусан,
Тӑна кӗтӗм тинех, авлансан.

Купӑс Ҫинахванӗ те яшлӑха аса илет пулас, купӑсӗ 
тунсӑх ҫеммипе текерлӗксене хӑй ҫумнерех туртать. Уй- 
ҫырма кайӑкӗсем мӑшӑррӑн пӗр вӗҫеҫҫӗ те пӗр макӑраҫҫӗ 
ун таврашӗнче. Хӗветӗрпе Зинӑнни пекех Ҫинахвансен 
те, ашшӗпе амӑшӗн те, асаттесемпе асаннесен те тата 
маларахри несӗлсен те, пурин те пулнах ӗнтӗ юрату. Ҫав 
асамлӑх ҫимӗҫӗ шӑтнӑ, ӳснӗ, хӑрнӑ, пӗтнӗ, ҫав хушӑрах 
ҫӗнӗ хунав ҫӗкленнӗ. Авӑ, Хӗветӗрсен ывӑлӗсем те куҫ 
умӗнчех тӗрекленеҫҫӗ. Асли, акӑ, каскӑн ӗнене клевер 
ҫинчен хӳтерсе ячӗ, ашшӗ патне пычӗ.

-  Аннепе касӑва кайсан та Яка Якурсен ӗнине 
хӑваласах тӑн тухать. Кур-ха Иххан мучисен ӗнине, 
вырӑнтан тапранмасть. Мӗшӗрттерет кӑна курӑка, -  терӗ.

Астуса юлчӗ халь Хӗветӗр те ҫак каскӑна. Уничерен 
тухсанах  анкарти  картинчен м ӑйракине ҫаклатса  
лартнӑччӗ ирпе, кутран пушӑ вӗҫӗ те лекнӗччӗ ӑна касу 
уттине пӑснӑш ӑн. Ҫерем лаптӑкӗнче те ун хыҫҫӑн 
лӗпӗстетрӗҫ виҫҫӗшӗ те. «Пёр тӗслӗ пулсан та уйра 
паллаштараҫҫӗ вёсем», -  тесе арӑмӗ вӑлтса калани 
тӗрӗсех пулчӗ.

«Килне кура кин, тенӗ пек хуҫине кура выльӑхӗ теме 
те юрать», -  тесе шухӑшларӗ аслӑ касуҫӑ икӗ ӗнене



танлаштарса пӑхнӑ май. Иххан мучипе Яка Якур ашшёне 
ӑшӗнче юнашар тӑратса пӑхрӗ вӑл. Тимӗрҫӗ лаҫҫинче 
ӗмӗрне кӑххӑмлатса ирттернӗ Иххан мучине астумасть 
пулин те Хӗветӗр, халӑхра юлнӑ ырӑ сӑмах тӑрӑх унӑн 
сӑнне чӗрӗ ҫын пекех курать. Акӑ вӑл пӗве хӗрринчи вӗри 
лаҫҫинче сунтал умӗнче вӑшталанать. Хӗскӗчпе хӗстернӗ 
шап-шуррӑн курӑнакан тимӗр татӑккине ывӑлӗ, Кӗркури, 
мӑн мӑлатукпа кӳпкет. Тимӗр, сивӗннӗ май, тӗсне 
улӑштарса пырать. Ашшӗ пӗчӗк мӑлатукпа чӑнк-чӑнк, чан- 
чан тутарса кӗвӗ кӑларать, ӑҫта ҫапмаллине кӑтартать, 
тимӗрне ҫавӑрса тӑрать, унтан, тӗксӗмленерех панӑскерне, 
вӑлашкари шыва чӑшлаттарса шӑварать, каллех вучаха, 
кӑмрӑк ӑшне чикет. Кӗркури вӗркӗчне хашлаттарать. Урала 
хатӗр-хӗтӗрӗ, плуг-сӳре, лаша таканӗ, пӑта таран Иххан 
мучин ылтӑн алли витӗр тухнӑ. Тимӗр-тӑмӑр япали 
лавккаран питӗ сахал, сайра-хутра ҫеҫ туянкаланӑ вӑл 
нуша вӑхӑтсенче. Ачи-пӑчи те тимӗрҫ лаҫҫи хӗрӗвӗнче- 
тӗтӗмӗнче пиҫсе ӳснӗ унӑн, ҫавӑнпа хурҫӑ пек ҫирӗп 
пулнӑ. Шоферта ӗҫленӗ Кӗркурине лайӑх пӗлет. Сив 
кабинӑра шӑнса ҫӳресе чирлесе кайни пӗтерчӗ ӑна.

Кӗркурин аш ш ӗ Иххан мучи Х урӑнсурӑн хӗрлӗ 
кӗнекинче пулсан, Якур ашшӗ Яка -  хура кӗнекере. 
Таркӑнра та вӑрӑ-хурахра ҫӳренӗскерне халӗ ялта 
ваттисем ҫеҫ пӗлеҫҫӗ.

Хӑй ертсе пыракан колхоз театрӗнче Кузьмин Николай 
М аксим овӑн «С инкер» романӗ тӑрӑх пьеса ҫырса 
спектакль лартнӑччӗ. Класс кӗреш ӗвӗ ҫивӗчленнӗ 
тапхӑрта ку таврара ашкӑннӑ кӳршӗ Утар ялӗнчи Калюк 
вӑрӑ-хурахӗсен сӑнарӗнче уҫҫӑн курать вӑл Якур ашшӗне. 
Яка Хурӑнсурти чылай ҫынна йӗртнине пӗлет. Ваттисем 
калатчӗҫ вӑл ертсе килсе кама-кама ҫараттарнине, камӑн- 
камӑн кил-ҫуртне хыптарса ҫунтарттарнине, Ҫавӑнпах ятне 
те асӑнасшӑн мар пулас унӑнне. Яка тенӗ те, халӗ те Яка 
теҫҫӗ. Ачине те Яка Якурӗ теҫҫӗ. Ятсӑр пулман-ха вӑл -  
Якийӗ. Этем вӗт, тискер кайӑк мар. Парамун тесе ҫырнӑ 
ӑна чиркӳре шыва кӗртнӗ хыҫҫӑн. Унӑн ывӑлӗ Егор



Парамонов пурӑнать халӗ хурах ашшӗ килӗнче. Яка Якурӗ 
мар, Хурах Якурӗ тесен ӑна йӑнӑш пулас ҫук. Тӗрӗссипе, 
ик хушаматне те тивӗҫлӗ. Парамунӗ йыт пулли пек алла 
кӗмен, ывӑлӗ те чисти йыт пуллиех. Парамунӗ вӑрӑпа 
палӑрнӑ, ачи те унран юлман. Хурахран хурахах ӳссе 
ҫитӗннӗ. Ял кашкӑрӗ. Мӗн кӑна туман пулӗ вӑл, анчах 
пур ҫӗртен те типӗ тухнӑ, пӗрре те тӗрмене ларса курман. 
Хӑй вырӑнне ытти ҫумҫаккине ларттарнине лайӑх пӗлеҫҫӗ 
ҫынсем.

Акӑ вӑл тимӗрҫӗпе хурах сӑнарӗ, Тимӗрҫ Кӗркурисен 
ӗнипе Хурах Якурӗсен ӗнийӗн хӑтланӑвӗ. Ҫисе тӑранчӗ 
пулас та Кӗркурисен ӗни, тайкаланса илсе меллӗн выртрӗ, 
кавлеме пуҫларӗ. Якурсен каскӑнӗ каллех ҫырма хӗррине 
чупса хӑпарчӗ, калчана ҫӑвар тулли ҫавӑрса хыпрӗ- 
хыпрех. Хӗветӗр ӑна тарӑхсах пушшипе чашлаттарчӗ, 
анчах пушӑ вӗҫӗ сывлӑшра ҫеҫ хуҫланса шартлатрӗ, 
выльӑха лекеймерӗ. Йӗрӗ ӗне сиккипе анаталла анса 
кайрӗ.

Ҫак каскӑн ӗне вара ӑна хӑйсен хурлӑхне аса илтерчӗ.
Усравра ӳснӗ Чана Кӗркурийӗ те утнӑ ҫӗртех тӗлӗрсе 

ҫӳрекен ҫын пулман. Нуша ҫатми ҫинче пӑрҫа пек 
сиккелесе ташлама та, пӗр татӑк ҫӑкӑршӑн юратӑвне 
ӑшӗнче ҫунтарма та, колхоз лаш исене пӑхса чунне 
кантарма та тивнӗ йӗрӗ йӗкӗтӗн. Вӑрҫа кайса аманса килнӗ 
хыҫҫӑн, кӑмӑл-туйӑмне хытарса ҫирӗплетнӗ каччӑ 
чиперкке те хӗрӳ чунлӑ Хурҫӑ ут Ултуттипе пурнӑҫ ҫулӗ 
ҫине ытакланса тухнӑ. Ултутти хурҫӑ утне пӑрахмасӑрах 
йӗрӗ утне юратса пӑрахнӑ. Ҫапла вёсен ача хыҫҫӑн ача 
ҫуралнӑ. Пӗррехинче пӳрне хуҫлатса пӑхаҫҫӗ те, иккӗшӗн 
хул хушшинче шӑпах икӗ алӑри пӳрне чухлӗ чӗпӗ. Мӗнле 
пӑхмалла, мӗнле тӑрантармалла, ҫын тумалла вӗсене? 
Ҫемье пуҫӗсен шухӑшӗ те ҫакӑ ҫеҫ. Пӗчӗк пӳрт пыл хурт 
вӗлли пек сӗрлет.

Хӑй мӗнле тамӑк хуранӗнче вӗренине аса илчӗ те 
Хӗветӗр ҫак анлӑ Турхай улӑхӗнче, куҫӗнчен унӑн вӗри 
куҫҫуль пӑчӑртанса тухрӗ.



-  Атте, ма макран эс? -  ашшӗн куҫӗнчен тӗлӗнсе пӑхрӗ 
кӗҫӗн ш ӗвӗркки. -  Аслати ҫапмасть терӗн-ҫке. 
Хӑрамастпӑр, виҫҫӗн вӗт эпӗр. Ҫумӑр тарчӗ. Ха, асамат 
кӗперӗ! Сӗрме купӑс калакан мучи ҫумӗнченех шыв ӗҫет. 
Ах, тутлӑ-ҫке унти ҫӑл куҫ шывӗ. Шӑла тивет. Купӑсне 
шывпа ӗҫсе ярсан, атте? Юмахра Асамат шапасене те 
ҫӑтать те... Итлеме лайӑхчӗ. Музыкӑпа ӗнесем те курӑк 
лайӑх ҫиеҫҫӗ... Ах, ҫав усал ӗнене... Хас!

Кӳтӗхнӗ чун-чӗрине хытарнӑ май Хӗветӗр ачине нимӗн 
те калаймарӗ. Ачи каллех ҫав каскӑна ҫырма тӗпнелле 
хӳтерет.

Тутлӑ апат ҫисе кураймасӑрах, этемле путлӗ тумланса 
ҫӳреймесӗрех пурӑнчӗ йышлӑ ҫемье. Ашшӗпе амӑшӗ 
ачисем ҫине пӑхса савӑнатчӗҫ, ачисем ашшӗ-амӑшне 
юратса ыталатчӗҫ. Аслӑраххисем пӗлӳ илме хулана тухса 
кайрӗҫ. Хӗветӗр те яла агроном пулса таврӑнчӗ. Пит 
хӗрӳллӗн ӗҫе пикенчӗ. Вӑй-хал ҫителӗклӗ, пӗлӳ пур, 
ӑсталӑх ҫеҫ ҫук. Бригадиртан колхоз председательне 
ҫитрӗ.

Пӗр хӗл ашшӗ хӑнана кайнӑччӗ. Ялах. Хӑйсенчен 
инҫех те мар. Ирпе унӑн виллине юр ӑшӗнче тупаҫҫӗ. Ӑна- 
кӑна пӗлмен ҫав Кузьмин. Пӗлнӗ пулсан-и? Тӗплӗнрех 
тӗрӗслеттеретчӗ пуль вилӗм сӑлтавне.

Пытарма Яка Якурӗ те пынӑччӗ: те ахальтен ырӑ 
пулам пекки туса, те ӗҫкӗшӗн.

-  Аҫу пустуйранах чӗрре кӗме юрататчӗ ҫав, ытла 
кӑраччӗ, -  тесе Хӗветӗртен куҫне тартрӗ Парамун ывӑлӗ.
-  Ҫамрӑксем ытла усалланса кайрӗҫ. Тем те курасси пулӗ, 
турӑ ҫырлахтӑрах.

Ӗҫкӗре Яка Я курӗ те пӗрлех пулнӑ, ӗҫкӗрен 
ҫамрӑксемпе пӗрле Чана Кӗркурипе ытаклансах тухса 
кайнӑ тени Хӗветӗр хӑлхине те пырса кӗчӗ. Анчах, сӑмах
-  юмах ҫеҫ.

Кузьмин мӑн колхоз председателӗнче ӗҫленӗ чухне 
Якур правление пычӗ. Пӳлӗм хуҫи Парамонова хӑйпе 
хирӗҫ лартрӗ те мӗн сӑлтавпа килтӗр, сывлӑху мӗнлерех



тесе ыйтрӗ. Якур хальхинче те ӑна куҫран пӑхаймасть. 
Федор Григорьевич тем чул унӑн куҫӗпе тӗл пуласшӑн, 
анчах лешӗ е аялалла тинкерет, е чӳречерен сӑнанӑ пек 
туса пуҫне аяккалла пӑрать. Ҫавӑнтанах сисрӗ Кузьмин 
хӑй умӗнче кам ларнине, Ҫын шухӑш-туйӑмне ӑнланма, 
унӑн ӑшри вӑрттӑнлӑхне туйма пултарать-ха Хӗветӗр. 
Вӑйлӑ психолог пулмасан -  вӑйлӑ пуҫлӑх та пулаймастӑн. 
Ашшӗне аса илнипе унӑн ҫак ҫын ҫине арӑсланла сиксе 
ӳксе ӑна тӑрмаласа тӑкас, тӑнран кайиччен ҫапа-ҫапа 
ӳкерес, юлашкинчен таптаса вӗлерес килсе кайрё. Юн 
вӗриленнипе пит пӗҫерме пуҫларӗ, чӗре таппи вӑйланчӗ, 
мускулсем хытрӗҫ, шӑлсем пӗрлешсе ларчӗҫ...

Яка Якур пит сисӗмлӗ иккен, йӑх-йӑх кулкаласа ура 
ҫине тӑчӗ, хӑяккӑн ҫаврӑнса майлашӑнчӗ те, а ну-ка, ҫапса 
пӑх-ха, кайран мӗн курӑн, тенӗ пекех тепре йӑхлатрӗ, унтан 
чее куҫне майӗпен куҫарса ыйтрӗ:

-  Пӳрттумалла та, Федор Григорьевич... мӗнле, йывӑҫ 
тупма пулмасть-ши?

Ҫиллине шӑнарса хаш! сывласа янӑ хыҫҫӑн колхоз 
хуҫи лӑпкӑн хуравларӗ:

-  Тупма пулать пуль, Якур пичче.
-  Хӑвӑнне хӑҫан тӑвас тен тата? -  кӑсӑкланчӗ 

Парамонов.
-  Илле мучи пӳрчӗ йӑтӑнса аниччен пурнӑпӑр-ха. 

Маншӑн ма кулянатӑр?
Парамонов пукана куҫарса хыҫӗ ҫине аллисемпе 

сӗвенчӗ:
-  Хуҫана мунчара пурӑнни килӗш мест. Хуҫан -  

хуҫаллах пурӑнмалла. Мӗн пирӗн, Йӗплӗ Иллесемпе 
иксӗмӗрӗн, пурӑнни-качки. Мунчаран тухаймарӑмӑр. Илле 
пичче те ӗмӗрне юмах ҫапса ирттерчӗ. Тавай, тавай, 
савӑнтарӑр-ха ӑна пӗрре хӑй пӳрчӗ вырӑнне ялта ҫук 
кермен каплантарса. Леш тӗнчерен курма килсен, каяс та 
килмӗ вара. Эсир хӑвӑр та килте ку таранччен чаплӑ ҫурт 
лартаймарӑр ҫав. Кӗркури пиччен хал ҫитеймерӗ. Йышлӑн 
пултӑр та...



-  Йыш вӑл -  вӑй! Вуннӑн авӑн ҫапма та ҫӑмӑл.
Пӗччен юлсан Хӗветӗр Кузьмин тарласа кайрӗ. Пӗтӗм 

шӑрт ҫиеле тухрӗ. «Юрать чӑтрӑм. Чикӗрен иртмерӗм», -  
ҫапах чӑтаймасӑр сӗтеле чышкипе вӑйлах ҫапса илчӗ те 
вӑл кӗҫех Шупашкара тухса кайрӗ. Хресченсен Канашӗ 
пухӑнмаллаччӗ. Унта вёсен кашнинчех -  питӗ ҫивӗч ыйту. 
Тавлашаҫҫӗ, йышӑнусем кӑлараҫҫӗ, сӑнӳсем... анчах ял 
хуҫалӑхӗ пӗр утӑм та малалла каяймасть. Мускав, 
Ш упаш кар хуш нӑ тӑрӑх пӗрмай пуш арман чуль 
ҫавӑрттараҫҫӗ. Ҫӑнӑхӗ юхмасть. Ял вара мӗнле чухӑн 
пулнӑ -  ҫаплах юлнӑ. Хресченшӗн, ял ҫыннин паянхи, 
ыранхи пурнӑҫӗшӗн ҫунакан сахал. Мӗншӗн тесен вӗсем, 
кӑтарту паракансем, хресчен чунне ӑнланмаҫҫӗ. Уншӑн 
кӗрешмеллине пӗлмеҫҫӗ. Ял ҫынни хӑй мӗн туса илнине 
аран-аран вырнаҫтарни тата тислӗкрен йӳнӗрех хакпа кӑна 
сутм а пултарнин сӑлтавӗ питӗ тарӑхтарнӑ. 
Промышленность таварӗ, техника хакӗ пин хут ӳснӗ ҫӗртех 
тырӑ, ҫӗр улми, аш-какай, сӗт хакӗ ҫӗр хут та ӳсмест. 
Хресчен ҫулталӑк кутӗрленни Шупашкар хупахӗнче пӗр 
хут йёркеллё апатланмалӑх ҫеҫ. Раҫҫей правительстви 
ҫӗр ҫинче нимӗн шӑтмасан та хӑнк та тумасть пулас. 
Тӗрӗсех. Тинӗс леш енче пур-ҫке. Хамӑр ҫӗршывра хӑмла, 
ҫӗр улми пур ҫинчех ӑна ют патшалӑхран питӗ хаклӑ 
хакпа - ылтӑнпа туянса тултарнӑ. Чикӗ леш енчен илнӗ 
тавара йӳнетсе сутма тавар хуҫисене патшалӑх ятарласа 
укҫа парать. М ӑш кӑл мар-и ҫакӑ? Ку вара хӑйсен 
кӗсйисене хулӑнлатмалли, пуймалли йӗрке. Вӑхӑтра 
пуйса юлаҫҫӗ те, халӑхӑн тирне виҫӗ хут сӳсе, хӑйсем 
ылтӑн купи тӑрне хӑпарса лараҫҫӗ.

Никамран та нимле пулӑшу кӗтсе илме май ҫуккине 
пула Хӗветӗр Кузьмин ялта хӑй пӗлнӗ пек ӗҫлеттерме 
пуҫлать хресчене. Кашнине мӗн чухлӗ, мӗн ӗҫ тумаллине 
палӑртать, ҫавна пурнӑҫлама правлени кашнинпе килӗшӳ 
тӑвать. Сухан, хӑмла, кӑшман, ҫӗр улми, купӑста, кишӗр 
ытларах акать-лартать, ҫав лаптӑксенче ял ҫемйи- 
ҫемйипе уйрӑммӑн ӗҫлет. Мӗн чухлӗ туса илнӗ -  ҫавӑн



чухлӗ укҫа илнӗ.
Ял ҫынни ӗлӗк-авалтан мӗнле ӑсталӑхпа тӑранса 

пурӑннӑ-ха? Ҫав ӑсталӑх халӗ те пӗтмен-ҫке, ӑруран-ӑрӑва 
куҫса пырать. Алӑ ӑстине аталантармалла! Хӑйсен 
кӳршисемех мӗн тери пултаруллӑ ҫынсем унӑн. Улатимӗр 
пиччӗшӗ тир тӑвать, Миллян Куҫки -  катка-пичке, Кури 
Павӑлӗ вӗрен явать, Михала пиччӗшӗ -  никам ҫитейми 
столяр, Эверкки С теклов ҫӑм атӑ йӑвалать, ытти 
ӑсталӑхпа тӗлӗнтерекенсем мӗн чухлӗн... Вёсен ӗҫне 
пӗрлештерсе йӗркелени, вёсен продукцине сутса укҫа 
туни хуҫалӑха усӑ памалла-ҫке. Ҫак кӑткӑс ыйту ун ӗнси 
ҫине тиенчӗ.

Хӑй ӑҫта улӑхса ҫитнине ӑнланса ҫитеймен курпун 
патша, ҫӳлтен аялалла пӑхнипе сехӗрленсе ӳкнӗскер, 
пӗррехинче пӗтӗм ҫӗршыва телевизорпа ҫапла пӗлтерчӗ: 
малашне кам мӗнле пурӑнма пултарать -  ҫапла пурӑнать. 
Хӑйне вара, арӑмӗпе, Райка упӑтипе пӗрлех, хура ют 
ҫӑхансем ҫунат ҫине лартса кайрӗҫ. Пуҫсӑр юлнӑ ҫӗршыв 
арканчӗ. Чӑрӑш лӑсси айӗнче тинӗс леш енчен вӗҫсе 
килнӗ Сэм мучисем ташлама пуҫларӗҫ, сысна пуҫӗсемпе 
хура мордӑсене Санта Клаус ылтӑнланӑ хутаҫ тыттарса 
Раҫҫей пурлӑхне ҫаратса кайрӗ. Куҫ умӗнчех. Ухмах 
халӑха вырӑс патшипе пӗрле утюкка сиктерсех.

Вуншар ҫул ҫирӗпленсе хӑватланнӑ йӗрке, тӗпӗ ҫӗрнӗ 
тырӑ миххи пек, йӑшӑлл юхса анчӗ. Пуҫӗнче пушӑ ҫыхӑ 
ҫеҫ тӑрса юлчӗ. Аркану пӗрчи Хӗветӗр Кузьмин ертсе 
пыракан ҫич ҫӗр киллӗ колхоз виткӗҫне та килсе ҫапӑнчӗ, 
халӑх пуҫне м инретсе ячӗ. Ирӗклӗхе тухнӑ Купӑс 
Ҫинахванӗсем те куҫа чалтӑрах уҫрӗҫ. малтанах колхозӑн 
«тӗп хулипе» йӑлӑхса ҫитнӗ Хурӑнсур хӑй тӗллӗн ӗҫлесе 
пурӑнма карах тӑчӗ. Халӑха хирӗҫ каяймастӑн. Халӑх 
пӑтраннӑ вӑхӑтра пуҫлӑхӑн чи ӑслӑ та чи усӑллӑ йӗр 
ҫине ӳкм елле. Хӗветӗр нумай ш ухӑш ларӗ, ҫӗр 
ҫывӑрмасӑр нушаланчӗ, такампа та канашларӗ, вара ӑшри 
чи юрӑхлӑ та чи малашлӑхлӑ ут ҫине улӑхрӗ, хӑй хыҫҫӑн 
ял халӑхне ертсе кайрӗ -  тӑван яла, ӗлӗкхи Чапаев ячӗллӗ



хуҫалӑха. Халӑх ӑна ӗненчӗ, шанчӗ -  хӑйӗн тилхепине 
алла тыттарчӗ.

Уйрӑласси  ҫӑмӑл та, уйрӑлнине хутпа-пичетпе 
ҫирӗплетесси ҫав тери йывӑр.

Малтан ҫемьеллӗ пулнӑ арҫынпа хӗрарӑм пӗрлешсе 
пурӑннӑ хыҫҫӑн уйрӑлма тытӑнсан мӗн тӗрлӗ ыйту сиксе 
тухмасть пуль. Икӗ мӑн хуҫалӑх хӗрӗх пилӗк ҫултан 
уйрӑлнӑ чухне тата мӗн кӑна пулса иртм ерӗ-ш и? 
Хуҫалӑхсем пӗрлешнӗ ҫул Хӗветӗр ҫуралман та вӗт. 
Пӗрлешӳллӗ хуҫалӑхра ӳссе ҫитӗннӗ, ӗҫленӗ, ҫавнах 
юлашкинчен хӑй ертсе пынӑ. Ҫӗрпелсенчен те аван мар 
пек. Ӑна вёсем та шаннӑ-ҫке хӑйсен пуҫлӑхӗ пулма. 
Уйрӑлас умӗнхи ҫул кӑна Хӗветӗр Кузьмин Ҫӗрпел витӗр 
ҫухрӑм ытла асфальт сарнӑ ҫул туса пӗтерчӗ. Ун хыҫҫӑн 
тин Хурӑнсур витӗр сармаллаччӗ асфальт. Тӑванлӑх- 
хурӑнташлӑх чирӗ ерменччӗ ҫав ӑна. Халӗ хӑйсен ялӗсем 
Хӗветӗре уншӑн «ухмах пулнӑ эс, хамӑршӑн чи малтан 
тӑрӑшман» тесе ӳпкелешеҫҫӗ те, мӗн тӑвӑн, чӑтма тивет. 
Чӗре, совеҫ чиккинчен иртмен вӑл. Ӗҫе йӗркипе туса пыма 
тӑрӑшнӑ.

Ял чиккине вара... юсамаллах пулчӗ. Куншӑн вӑл 
ҫинех тӑчӗ. Аллӑмӗш ҫулта Ҫӗрпелпе Хурӑнсур пӗрлешнӗ 
хы ҫҫӑн пусӑ ҫаврӑнӑш не ҫӗнетнӗ, пы сӑклатнӑ. Ял 
чиккисем пӗтнӗ, уй чиккисем ҫуралнӑ. Тӗрлӗрен ҫурт-йӗр 
лартнӑ. Ҫур ӗмӗр енне ним хуйхӑсӑр ӗҫлесе ҫӗнелсе пынӑ- 
ҫке виҫӗ ял халӑхӗ -  пёр колхоз ҫыннисем. Харпӑрлӑха, 
пуянлӑха, техникӑна пайлакаларӗҫ. Ялсен ҫӗр чикки 
патне ҫитсен вара... Айкашу та, тытӑҫу та, тем те пулса 
иртрӗ. Ҫапла вӑл ҫӗр, ӗмӗр-ӗмӗр этеме хирӗҫтернӗ, 
ҫапӑҫтарнӑ. Чи малтан эп пуснӑ пушмакпа ҫак ҫӗр ҫине 
тесе ӗнентерме хӑтланни тӗнчере сахал пулнӑ-и? Чышкӑпа 
мар, хӗҫ-пӑшалпа, вӑрҫӑпа. Ӗлӗкхи карттӑсене, хут-хӗтӗре 
пӑтратма тиврӗ. Ҫапах та тӗрӗсех пайланса уйрӑлса 
кайрӗҫ пулмалла вӗсем. Ҫӗр пирки халь калаҫу ҫук, 
темелле. Ҫӗрӗ кашни хресчен хуҫалӑхнех ҫитет. Пӗр 
гектар унчченхи вӑтӑр сотка мар. Ӗҫлеме, тар тӑкма ҫеҫ



ан ӳркен. Ҫуррине, килӗшнӗ май, пӗрлешӳллӗ хуҫалӑх 
пурне те хӑй вӑйӗпе ӗҫлесе парать. Кӗркунне тырри- 
пуллине килна турттарса таврӑнма ҫеҫ ан ман.

Икӗ ял ҫӗрӗн чикки вара Хӗветӗр Кузьминӑн ҫамкинче 
те, пит ҫӑмартисенче те темиҫе йӗр хӑварчӗ, тӑнлавсене 
иртерех кӗмӗллетрӗ.

Чапай мучи калани аса килчӗ: «Ял унечинчен Санар 
кӗперӗ таран лав куҫать Туҫинелле. Кашни урапи ҫинче 
виҫӗ-тӑватӑ вӑй питти арҫын. Пуш алӑпа мар. Туҫи 
тӑвайккине паман ҫапла эпир ют яла. Мишавай ӑна 
хамӑртах хӑварнӑ. Хамӑр ял пӗрлӗхӗнчех сыхласа 
хӑварнӑ. Эсир те ҫавнашкал вӑйлӑ тӑрӑр. Эпир Чапай 
гвардийӗ пулнине ан манӑр».

Турхайран чылай тухӑҫарах сарӑлса выртакан Туҫи 
тӑвайккишӗн, ялӑн Вӑрнар енчи Хурӑнсур вӑрманӗшӗн 
ытларах хирӗҫӳ пычӗ ҫӗрпелсем пе. Вӑрманӗ те, 
тӑвайккийӗ те авалтанпах хамӑр ял ҫинче тӑнӑскер, ниепле 
те илеймерӗҫ вӗсене. Ӗлӗкхи пек хӗҫ-пӑшалланса Чапай 
гвардине ҫӗклемесӗрех, мирлӗ майпах татса пачӗҫ ку 
кӑткӑс ыйтӑва.

Пуҫа пӑталакан шухӑшпа пӑтранса утса-чупса ҫӳренӗ 
вӑхӑтра Хӗветӗр улӑх леш енне ҫитрӗ, Купӑс Ҫинахванӗпе 
юнашар пулчӗ.

-  Эсир, Федор Григорьевич, паҫӑрхи калаҫура пирӗн 
финишра шухӑшламалла пулать-ха терӗр. Чӑнах та, 
шухӑшламаллах. Ма шухӑшламалла мар...

-  Тем каласшӑнччӗ ӗнтӗ, Ҫинахван пичи.
-  Ҫав калаҫӑва малалла тӑсасшӑн.
-  Атя, яра парӑр.
Ватӑ ҫын кӑшт шухӑша ҫавӑрса ячӗ пулас та, 

васкамасӑр калама пуҫларӗ:
-  Пиртен начартарах ӗҫлеҫҫӗ вёсем пурпӗрех. Вёсен 

интеллигенцийӗ пире пайтах нушалантарнӑ. Ялӗнче хура 
ӗҫ тӑвакан сахаллансах пыратчӗ. Мантӑр-и эпир вӗсене 
мӗн чухлӗ пулӑшнине? Мантӑр-и вӗсем хуҫалӑх расчечӗпе 
ӗҫленӗ чухне тырӑ мӗнле валеҫнине? Кашни бригада



мӗнле тухӑҫ илет -  кашни колхозник ҫавӑн пек пуять. 
Меслечё тёрёсехчё. Анчах... Вёсем пёр вӑхӑтра, тислёке 
хӑйсен уйне кӑна турттарса, тыр-пул тухӑҫне ӳстерсе ячӗҫ 
те пире чике тӑршшӗ лартса хӑварчӗҫ. Вёсен ёне ферми, 
чӑх ферми. Чи тулӑхлӑ тислёк. Пирён -  сысна ферми. 
Хӑвӑрах пӗлетӗр уйрӑм лӑхне. Эсир -  агроном . -  
Ӳсӗркелсе илнё хыҫҫӑн сывлӑш ҫавӑрса ячё те вӑл 
малалла калаҫрӗ: -  Ахальтен революци пуҫларӗҫ-и 
утмӑлмӗш ҫултах пирӗн ялсем? Ҫавӑн пиркиех. Уйрӑлас 
патнех ҫитнӗччӗ. Кӑшӑлларӗҫ пире районтан -  юнаса- 
хӑратсах пусарчӗҫ халӑх ирӗклӗхне, ялти 
«революционерсене».

-  Спартаксен шухӑшне вӑл вӑхӑтра пусарма ҫӑмӑл 
пулнӑ ҫав, -  хушса хучӗ ӗнесене урлӑ-пирлӗ сӑнакан 
Кузьмин. -  Хальхи мар.

-  Ҫавӑн чухнех уйрӑлнӑ пулсан-и эпир... Халӗ пире 
ҫитекенни  районта пулас ҫукчӗ. Эпир ҫапах та ... 
уйрӑлакан ывӑл пекхаль. Аякка каяр мар, хӑвӑрах илӗпӗр. 
Мӗнпе уйрӑлса тухрӑр аҫу килӗнчен?

-  Арӑма ҫавӑтса, пӗр чӑматанпа.
-  Тоттӑ ҫав. Йӑлтах хӑвӑрӑн аллупа тум алла- 

ҫавӑрмалла пулчӗ хуҫалӑха, куҫран пӑхса каларӗ Купӑс 
Ҫинахванӗ. -  Эпир те хамӑр эртелпе сирнеш келех 
уйрӑлса тухрӑм ӑр вӗт. Ҫ ӗрпелсене районти 
сельхозтехникӑри пек мастерской, гараж, ҫӗнӗ витесем, 
чаплӑ культура керменӗ, администраци ҫурчӗ, тырӑ 
типӗтмелли йӗтем, складсем, ҫӗр улми упрамаллисем 
тата тем те пёр парса хӑвартӑмӑр. Пирён вӑй, пирён тупӑш 
кайман-и унта? Пӗрле тунӑ-ҫке вӗсене! Хамӑрӑн мён 
тумалла пулчё?

-  Чи малтан -  мастерской, гараж, хӑма ҫурмалли.
-  Правлени ҫурчӗ те ҫук вёт халё пирён -  фермӑри 

хёрлё кётесре хёртёнетпёр. Клубне те ял халӑхӗ 
шӑнӑҫаймасть. Мӑн клуба пӑсса хӑварчӗҫ.

-  Тӑватпӑр, пурне те тӑватпӑр. Хамӑр алпа. хамӑр 
вӑйпа, -  аллинчи пуш ш ине шарт! тутарчӗ Хӗветӗр



Кузьмин. -  Ҫын куҫӗнчен пӑхмастпӑр тек...
-  Вӑт ҫапла. Ҫав пуянлӑхпа вӗсен пирӗн хыҫа юлма 

та намӑс. Вӗреннӗ ҫынсем пирки вара... пирён ялсем те 
аптрасах каймаҫҫӗ. Ӗлӗкхи пек пӗр ҫӑл куҫ ҫеҫ мар халь 
ӑс-тӑна аталантармашкӑн. Таҫта та пуҫа чикеҫҫӗ ачасем. 
Ӑс-хакӑл шерпетне ӗҫсе ӳсеҫҫӗ.

-  Ҫапла пулмалла та. Малтанах колхоз шучӗпе 
ҫӗрпелсем институтсенче хӑйсем кӑна нумаййӑн вӗренсе 
юлчӗҫ пулсан, халӗ пирӗн ачасем хамӑр шутранах 
нумаййӑн вӗренеҫҫӗ. Тӗкки ҫеҫ хамӑрӑн ҫирӗп пултӑрччӗ.

4

Кахал апачӗ тӗлнелле Ачча енчен каллех ҫумӑр 
пӗлӗчӗсем явӑнса килме пуҫларӗҫ.

-  Атте! -  илтӗнет ҫырма хӗрринчен кӗҫӗннин сасси. -  
Аслати ҫывӑрса юлнӑ пулмалла. Пӗлӗт ҫине ларса 
килмест-ҫке. Пӑх-ха, пӗлӗчӗсем йӑтӑнса анаҫҫӗ... масар 
йӑмринчен ҫакланчӗҫ... Атте, хӑрамас халь эп Аслати 
ҫуккӑ чухне. Эс те хӑрамасни? Эс те макӑрмасни урӑх?

-  Юрать, юрать, хӑрамастпӑр, ывлӑм, -  тесе алӑ 
сулать Хӗветӗр, хӑй ҫав хушӑрах пуҫри шухӑшне сирсе 
яраймасӑр нушаланать.

Шухӑшӗ Чана Кӗркури ачийӗн ҫакӑ: «Мӗншӗн паян, 
Ҫимӗк кунӗнче, ҫумӑр Кӳлхӗрринчен килмест-ха? Ҫилӗ 
ирпе Кӑмаш вӑрманё урлах вӗретчӗ-ҫке? Кӑнтӑрлаччен 
Ачча енчен Аслати килсе ташласа кайрё, кахал ҫынна 
палӑртнӑ пек пуҫ тӳпекинче виҫ пӗрчӗ сапрӗ те, йӑлтӑрт 
туса пӗлӗт аркине пуҫтарса хӗвеле уҫса хӑварчӗ. Акӑ, 
халӗ те ҫавӑнтанах Канаш енчен канашласа тухрӗҫ 
пӗтӗрнекен хура пӗлӗтсем, васкаса ҫывхарчӗҫ, Ҫӗрпел 
урлӑ каҫса масар тӗлне ҫитрӗҫ те... пӗр вырӑнта хытса 
тӑчӗҫ. Пакурпа та туртса илеес ҫук вӗсене Турхай уйне.

Ял хыҫнелле сулӑннӑ хӗвел ҫуттинче пӗлӗтрен 
ҫӗрелле усӑннӑ ҫумӑр ярӑмӗсем пир ярӑмӗсем пек хитрен 
курӑнаҫҫӗ. Ҫав ярӑмсем тӑрӑх этем ӗмӗлкисем утса аннӑ 
пекех туйӑнать пӗлӗт явлӑкне тинкернӗ май. Нивушлӗ 
Ачча масарӗнче пурӑнакан несӗл пуҫӗсем Ҫимӗке



килеҫҫӗ? Художник куҫӗпе курӑнать-ши ку ӳкерчӗк е 
ӑнланма ҫук ултавлӑх пӑтраштарать куҫа-пуҫа? Хупса та 
пӑхать вӑл куҫне, кӑшт вӑхӑтран уҫать те... ӗмӗлкесем 
пӗрин хыҫҫӑн тепри, самантрах сарӑннӑ пир ярӑмӗ тӑрӑх 
ҫӗреллех анаҫҫӗ.

Ҫумӑр Турхая анмарӗ. Питӗ кирлӗччӗ. Хура пӗлӗт 
аркинчен вӗҫерӗннӗ Хӗвел ҫатӑрр! пӗҫертсе илчӗ те хӑй 
ҫинелле пӑхтарчӗ:

-  Ман кут хыҫне пӑх каҫпа, Этем!
Этем, ӑна хирӗҫ пӑхса сӑх сӑхрӗ те, ыйтрӗ:
-  Хӑҫанччен ӗнтетӗн пире?
-  Ыранччен-виҫминеччен. Кӳлӗ шывне кӗҫех пырса 

силлетӗп.
-  Тавтапуҫах, Хӗвелӗм, пӳлӗхҫӗм. Ял халӑхӗ ячӗпе 

пуҫ ҫапатӑп.
Хӗвел хура ушкӑнран уйрӑлса кайнӑ пӗлӗт катӑкӗ 

хыҫне кӗрсе пытанчӗ. Кӗлетке тавра уҫӑ ҫил вӗҫсе 
ҫаврӑнчӗ. Туҫи ҫулӗпе Чапай мучи тӑклаттарса килни 
курӑнчӗ.

-  Тем утап паян, пурне те курса ҫӳрес килет. Ах, вӑхӑчӗ 
ҫитет пулас лерелле каймалли. Ҫут тӗнчепе сыв 
пуллаш са, ҫак ҫӗр сы влӑш ӗпе сывласа, ҫынсемпе 
калаҫса юлас теп-ши... -  сулахай аллипе сухалӗнчен 
тытса, сылтӑммипе пӗҫҫине тӗренлерӗ ватӑ ҫын. -  Каллех 
эп. Йӑлӑхтармасп-и?

Явакланӑ вӑрӑм пуш ш ине алӑран-алла куҫарса 
тӑракан Хветӗр Кузьмин ӑна ҫурӑмӗнчен лӑпкарӗ:

-  Мӗн калаҫатӑр ҫак эсир, Петӗр Ҫтаппанч. Каккуй 
йӑлӑхтарма. Мана хама каҫарӑр паҫӑр ирпе сире пӗччен 
пӑрахса хӑварнӑшӑн. Васкаттӑмччӗ те...

-  Юрӗ-ха. Ӗҫлӗ ҫынсем эсир. Сирӗн васкамалла. Ҫут 
ҫанталӑк панӑ ырлӑхпа, сывлӑхпа усӑ курса юлмалла. 
Яланах пулмасть вӑл паянхи кун. Сисместӗн те алла туя 
тытнине. Ҫамрӑк чух хӗвел анасса кӗтсе ывӑнаттӑмӑр, 
ҫитӗнерехпе хӗвел аннине сиссе юлаймастӑмӑр. Вӑхӑта 
малтан сехетпе, кунпа шутлаттӑмӑр -  никак малалла



шумасть. Каярахпа эрнепе, уйӑхпа, ҫулталӑкпа шутлама 
тытӑнтӑмӑр -  вӗлтлетсе ҫеҫ иртет. Чакса, чакса пырать. 
Хӑйматлӑх кӗрӳ патӗнчен таврӑнсан кӑшт канма тесе 
тӳнтӗм те шутлама пуҫларӑм: ара ман умра ҫутӑ кун 
сувсем сахал, шутлӑ кӑна тӑрса юлнӑ иккен. -  Темрен 
хӑранӑ пек вӑл Хӗвел ҫине пӑхса илчӗ. -  Турӑ ҫыннисем 
этем вӑл ҫут тӗнчене вӑхӑтлӑх хӑнана килсе ҫеҫ пурӑнать, 
малашлӑх пурнӑҫӗ унӑн леш тӗнчере тесе йӑпатаҫҫӗ те 
ҫав пире, ухмахсене, ҫапах та тӗп пурнӑҫӗ этемӗн ҫакӑнтах, 
ҫӗрпе пӗлӗт хушшинчех, Хӗвелпе Уйӑх айӗнчех, ҫӑлтӑрлӑ 
калпак айӗнчех, ҫӗр ҫинчех. Никамӑн та, ҫӗр хурчӗн, вилес 
килмест. Эсир ӑна, ҫамрӑксем, хальлӗхе ӑнлансах 
пӗтместӗр-ха. Иртерех. Эпир, йӳтенисем, ҫан-ҫурӑм кашни 
чикмессерен хӑраса ӳкетпӗр: нивушлӗ юлашки хут 
куратӑп ҫут тӗнчене?!

Кӳршине тӑнласа итлекен Хӗветӗре ачисем 
чӑрмантармарӗҫ, пӗр-пӗринчен ӑмӑртсах чупрӗҫ итлемен 
ӗнесем хыҫҫӑн. Хушӑран Купӑс Ҫинахванӗ те пушшипе 
шартлаттарса илкелет. Чапай мучин шухӑшӗ каплансах 
килнӗ пулас, ҫавӑнпа вӑл чунне уҫмашкӑн уя ятарласах 
тухнӑ пек туйӑнать. Сурчӑкне итлекен ҫине сирпӗтес мар 
тесе вӑл аяккарах пӑхса калаҫать:

-  Вӑт тӑм пуҫ, пакӑлтатса кайрӑм вилӗм ҫинчен.
-  Пурнӑҫпа вилӗм калаҫӑвӗ вӑл никамшӑн та ют пулас 

ҫук-ха, Петӗр Ҫтаппанч. Эп те анчахрах атте-аннене асӑнса 
тӑраттӑм.

Чапай мучи урисзне кантарчӗ пулас, аллисене 
ирӗклетрӗ, ҫӑмлӑ харшӑ айӗнчен ҫутӑ ҫӑл куҫсем 
йӑлкӑшрӗҫ. Вӑл мӑйӑхне шӑлса типӗтрӗ, сухалне якатрӗ, 
вара тин каларӗ:

-  Шел аҫуна. Пӗр вӑхӑталла ӳсрӗмӗр, нушине пӗрле 
тӳсрӗмӗр. Вӑхӑтсӑр пӗтрӗ. Ҫавсемех...

-  Камсем? Камсем?.. -  хыпӑнса ӳкрӗ Хӗветӗр.
Хашш! сывларӗ те вӑрӑммӑн ватӑ ҫын, сылтӑм аллине

Хӗветӗр хул пуҫҫийӗ ҫине хучӗ: 
-  Ҫавсемех. Эс ху та лайӑх пӗлетӗн вӗсене. Анчах... Ял



куҫлӑ, вӑрман хӑлхаллӑ. Ҫапах ял та суккӑр, вӑрман та 
клуххуй. Хӑраҫҫӗ, шарламаҫҫӗ. Никамӑн та никам умӗнче 
усал пулас килмест. Никамӑн та милици-суд тӑрӑх 
сӗтӗрӗнсе ҫӳрес килмест чипер пурӑннӑ ҫӗртех. Усал ӗҫӗн 
сӑлтавне ӗненмелле кӑтартса паман пулсан, йӑнӑш 
сӑмахшӑн хӑвна айӑплаҫҫӗ. Пӗлеп эп. Хам судьяра ӗҫлесе 
курнӑ. Сирн аҫупа пулса иртнӗ пек пӗр усал ӗҫшӗн Уравӑш 
ҫыннине чутах хупаттӑмӑрччӗ вӗт. Саккун йӗркипех. Ним 
айӑпсӑрах.

-  Ҫапла ҫав пирён саккунӗсем те вӑрӑ-хурах майлӑ.
-  Мӗн тӑвӑн, эпир ҫырмастпӑр, эпир кӑлармастпӑр 

вӗсене. Правӑ, юрисӑм вӑл таканари шыв пек чӳхенет. 
Авӑ хальхи тим укратсем  хӑйсем валли патш алӑха 
ҫаратмалли, халӑха йӗмсӗр, выҫӑ тӑратса хӑвармалли 
саккунсем кӑларчӗҫ. Лавӗпех. Патшалӑх Думинче ӗлӗкхи 
думӑри пек думать тӑвакан ҫук. Мӗн чухлӗ вӑрӑ, ултавҫӑ, 
палтун пухӑннӑ унта. Йӑлтах халӑха суйса, улталаса 
депутат пулнӑскерсем. Хӑйсем пуяҫҫӗ, йӗке хӳре пек 
тустараҫҫӗ. Хӑйсене майлӑ саккун йышӑнсах. Ӗлӗк вӑрӑ- 
хурах вӑрттӑн ҫаратнӑ. Хальхисем , сысна пуҫлӑ 
кайтарккӑсем, кашкӑр пек чупайккӑсем куҫ умӗнчех, шӑла 
йӗрсех ҫап-ҫутӑ тасатса хӑварчӗҫ пирён кӗсьесене, алла 
ыйткалакан хутаҫҫи тыттарчӗҫ. Хӑйӗн халӑхне ҫаратакан 
пуҫлӑх вӑл -  ҫӗлен. Ҫӗлен хӑйӗн чӗпписене ҫиет, кусем 
те ҫавнаш калах. Ах, ывлӑм, калаҫас та килмест кун 
ҫинчен. Аҫу пирки вара... Эп те хам курман ҫав. Ҫын 
сӑмаххи хыҫҫӑн ҫеҫ шутлап ҫапла пуль тесе. Курнӑ 
ҫынни вӑхӑтра каланӑ пулсан... Усал пурпӗрех ял тӗкӗрӗ 
ҫинче курӑнать. Ял тӗкӗрӗнчен никам та пытанаймасть. 
Тульккӑш... кая юлать. Вӑхӑт сукмакӗ ҫине каю пусать. 
Вилессе ӑна пурте, эп те, аҫуна вӗлернӗ ханттар та 
вилетпӗр, пурпӗрех вӗҫӗ пур. Ҫапах та... вӑрҫӑра мар-ҫке 
эпир, унта айта, тӑшмана уписательнӑ вӗлермеллех, 
унсӑрӑн вӑл сана хӑвна тӗп тӑвать. Хамӑр та кӑвалеринче 
купӑста пуҫӗ туранӑ пекех туранӑ усал фашистне. Уншӑн 
виҫӗ орден, пилӗк медаль панӑ мана. Ҫынна вӗлернӗшӗн.



Тӑван ҫӗрш ыва ҫӑлнӑш ӑн. Ялта пӗрле ӗҫсе-ҫисе 
пурӑнакан ҫын ҫывӑх ҫынна ятарласа вӗлернине ниепле 
те ӑнланма пултараймастӑп. Ҫав хурахӑн награди вара -  
хура ят.

-  Вилёмё ун та ҫитӗ-ха, -  шӑл витӗр сӑрхӑнса тухрӗҫ 
сӑмахӗсем Чана Кӗркурийӗн ачин. -  Ылханса мар, сӑмах 
май ҫеҫ калатӑп.

-  Ҫитӗ те, ун чухне вара аса илӗ ҫыннӑн ҫак ҫут 
тӗнчерен мӗн тери уйрӑлас килменнине. Уравӑшра 
судьяра ӗҫленӗ чухне пачӑшкӑпа ҫывӑхчӗ. Мӗн ӗнтӗ, 
пӗрле пакӑлтатса лараттӑмӑр тӗнче ыйтӑвӗсем ҫинчен тур 
юнӗ сыпнӑ май. «Эсир те тыттаратӑр, эпир те суятпӑр 
халӑха. Куҫ кӗретех улталатпӑр. Сирӗнтен те нимле ҫӗнӗ 
пурнӑҫ -  кӑмунисӑм тени пулмасть, пирӗнтен те леш 
тӗнчери патшалӑха тӑвасси пулмасть. Суя шухӑшлав вӑл 
сирӗн марксисӑм-ленинисӑму-сталинисӑму. Никамран 
ирӗклӗ опчествӑ нихҫан та пулма пултараймасть. Ҫынсен 
ӑс-тӑнӗ ӗмӗрте те пёр пек пулма пултараймасть. Пурпӗрех 
чи ӑсли, ӑслӑраххи тата ухмаххи ҫуралать. Пурпӗрех этем 
кӗтӗвне ӑна кӗтӳҫ, пушӑ кирлӗ. Пӑхӑнтармалла ӑна. Пӗр 
чӑмӑрта тытмалла. Унсӑрӑн... саланса каять. Хаус пулать. 
Эсир вара пурне те пёр пек ӗҫлеттерсе, пурне те пёр пек 
тумлантарса, пёр пек тӑрантарса усрасшӑн. Пурнӑҫланма- 
пурнӑҫлама май ҫук ӗмӗт-шухӑш явӑнать сирӗн пуҫра, 
кӑмунистсен. Таҫтан вӗҫсе килнӗ сӗрӗмпе минрететӗр 
халӑха. Каларӗ тейӗн мана эс манран каярах вилес 
пулсан. Арканать вӑл сирӗн хутран ҫыпӑҫтарса тунӑ ҫӗнӗ 
пурнӑҫ керменӗ. Вилес килмест, ҫак сывлӑшпах сывласа, 
ҫак хӗвелпех ӑшӑнса пурӑнас килет. Анчах патне ҫитрӗ 
ман. Темле кӗл тусан та, Турӑ та пулӑшаймӗ ӗнтӗ. Чир 
пӗтерет. Сывалаймастӑп. Хамах туятӑп-пӗлетӗп. Пирӗн 
те леш тӗнче вӗрентӗвӗ суя, юмах ҫеҫ вал. Унта 
кайнисенчен каялла таврӑнни этем историйёнче пулман. 
Халӑха лӑплантарм а, хӑратса ҫирӗп алӑра тытма 
шухӑшласа кӑларнӑ ӑна. Пирӗн хӑть -  ӑс-пуҫ теорийӗ, 
сирӗн -  пушӑ, саламат теорийӗ. Пирӗн вӗрентӳ ҫапах та



халӑх ӑс-тӑнӗнчен нихҫан та тухмӗ, сирӗн теори -  майӗпен 
сӳнсе, халӑха ӑшӑтми пулӗ», -  тетчӗ пачӑшкӑ.

-  Вилессе пӗлнӗ апла вӑл?
-  Пӗлнӗ. Рак чирӗ пулнӑ унӑн. Ҫур ҫултан пытарчӗҫ. 

Ӑслӑ ҫы нччӗ. М алаш лӑха курма пултарнӑ вӑл. 
Пирнеш кел ҫӳлтен мӗн вӗрентнипе ҫеҫ ҫы рлахса 
пурӑнман. Шухӑшне уҫса пама та хӑраман. Мӗн эпир, 
хутла пӗлмен тӑмпайсем... Шухӑшлавӗ анлӑ пулнӑ унӑн.

Хӗветӗр ӑна чарсах каларӗ:
-  Тӑмпайсем пулман-ха эсир, Петӗр Ҫтаппанч, пире 

ҫак пурнӑҫа туса панӑ ӑслӑ-тӑнлӑ ҫынсем пулнӑ.
-  Ӑ сли-качки  ӗнтӗ, -  хӑйне м ухтаниш ӗн 

лайӑхмарланчӗ Чапай мучи. -  Мӗн хушнине тунӑ. Камӑн 
та пулин ҫӗмӗрмелле пулнӑ киввине, ун вырӑнне ҫӗннине 
тумалла пулнӑ. -  Вӑл майӗпен хавхаланса пычӗ. -  
Ыттисем пек чӗмсӗр те, мӑка пӑчкӑ та пулман, паллах, 
хастаррӑн, ҫивӗч кастарнӑ. Комсомол ячейкине ертсе 
пыраттӑм, ҫамрӑксен мӗнпур ӗҫӗ хӗрлӗ улахсенче иртетчӗ. 
Аслӑрах пӳртсенчи клубсем вырӑнӗнче пулнӑ вӗсем, 
хӗрлӗ улахсем. Вӑтӑрмӗшӗнче эпир те ялти хуҫалӑхсене 
пӗрлештерес терӗмӗр. Вун тӑваттӑнччӗ -  комсомолсем. 
Пичче, Михала, ялти пӗртен-пӗр коммунисчӗ. Ҫав ҫулхине 
ялӗпех ҫырӑнчӗҫ колхоза. Ҫӗнӗ пӗрлешӗве Чапаев паттӑр 
ятне пама килӗшрӗҫ. Пиччене председателе суйларӑмӑр. 
Сталин коллективизаци йӑнӑшӗсене тӳрлетмелли ҫинчен 
статья пичетленӗччӗ. Хамӑр та эртелпе вуласа сӳтсе 
явнӑччӗ ӑна. Хӗлле тахӑшӗ пӑтратса ячӗ пире колхоза 
ирӗксӗрлесе кӗртнӗ тесе, пӗрин хыҫҫӑн тепри тухма 
пуҫларӗҫ. Ҫуркуннене вун ҫичӗ хуҫалӑхпа кӗтсе илтӗмӗр. 
Вунӑ лаша, икӗ каслӑ ҫичӗ плуг, темиҫе пӑт тырӑ -  
пӗрлешӳллӗ хуҫалӑхӑн мӗнпур техникипе пурлӑхӗ. Икӗ 
ҫул ҫапла нуш аланнӑ хыҫҫӑн тин каялла таврӑнма 
пуҫларӗҫ хресченсем пирён пата -  колхоза. Унтан кайрё 
вара малалла, хамӑн та председатель пулса курма тӳр 
килчӗ. Йывӑр ӗҫ вӑл халӑхпа ӗҫлесси. Ял кӗтӳне пӑхасси. 
Темле чӑтан эс, ывлӑм. Паян касура кӑштах кантӑн пуль-



ха. Эп тем лӗпӗртетсе ҫӳреп тата, кансёрлесе...
-  Кӗлетке кӑшт канчё те, пуҫ канмарӗ-ха. Ҫывӑрасчӗ 

те пёрре канлён, пурин ҫинчен те манса... Ыйхӑ вӗҫет.
-  Ҫапла ҫав унӑн -  пуҫлӑхӑн. Этемми те, экономики 

те, техники те, пурте пуҫра явӑнать. Халь ҫапах та ял 
ҫыннине ҫӗр ҫумне кӑкарма пултартӑр-ха эсир, ҫамрӑксем. 
Майне тупрӑр. Эп ӑна эс ҫав мӑн колхозпа камантланӑ 
чухнех асӑрхаттӑмччӗ сан пуҫарулӑхна.

-  Килӗшӳпе ӗҫлеттерме ҫавӑн чухне пуҫларӑмӑр-ҫке. 
Халӗ вара, кашни кил хуҫалӑхӗпе килӗшӳ туни, тата 
ытларах усӑ парать.

-  Хама та илсе тухкаларӗҫ-ха ҫум ҫумлама. Юлас 
килмест вӗт ыттисенчен, ҫимӗҫӗ те тулӑхрах пултӑр 
тетпӗр-ҫке. Хамӑра та, хуҫалӑха та усӑллӑрах. Пирӗн 
вӑхӑтра пушӑ ытларах ӗҫлеттернӗ. Ӗҫӗшӗн те тӳлемен 
пекехчӗ. Пасара ыйтмасӑр никам та кайман. Пасарне те 
хӗвел йӑмра ҫӳллӗш хӑпариччен кайса килнӗ. Ӗҫ кунӗн 
нормине ан тултар-ха эс... Пӗтрӗн вара. Каярахпа кашнине 
пёр пек тӳлемелли йӗрке хӑшне-пӗрне ярункана ячӗ.

Ку сӑмаха кӗтнӗ пекех, хуҫалӑх пуҫлӑхӗ пуҫне ялт! 
ҫӗклерӗ:

-  Халь те пӗтм ен-ха вӑл путсӗр йӑла, -  терӗ 
тарӑхуллӑн. -  Кам мӗн вӑхӑт, мӗн чухлӗ, мӗнле пахалӑхпа 
ӗҫленине кура тӳлеме тытӑнасшӑн. Атту пӗри виҫӗ сехет 
ӗҫлет те, тепри -  вун виҫҫӗ. Укҫи -  пёр танах. Ҫав укҫана 
ҫын хӑй чӑннипех мӗншӗн ӗҫлесе илнине вӑйӗпе-ӑсӗпе 
туйтӑр.

-  Тӗрӗс палӑртнӑ эс кӑна. Анчах ҫамку ҫине тепӗр карт 
хушмасӑр, ачам, пурнӑҫлаймӑн-ха. Ытла хытӑ пирӗн 
чунсем, -  тесе кулса илчӗ Чапай мучи.

-  Хам ҫакӑнта ӗҫленӗ чухне пурпӗр туса ҫирӗплетсе 
хӑваратӑп ҫав йӗркене, -  ват ҫыннӑн куҫӗнчен ӑшшӑн пӑхса 
шанчӑклӑн каларӗ Хӗветӗр Кузьмин. -  Ман ку таранччен 
хам шутланинчен пурнӑҫланманни пулманччӗ-ха.

-  Ачи эс маттур-ха. Аҫу-аннӳ ятне ямастӑн, ҫӳле 
ҫӗклетӗн пире, хурӑнсурсене. Таса сывлӑш вӑй парса



пытӑр. Килелле уттарам-ха. Карчӑкпа масар ҫине кайса 
килес. Ачасем ҫитмеллеччӗ, -  Шупашкар еннелле пӑхса 
илчӗ те ял ҫулӗ ҫине тухрӗ вӑл. -  Эсир те каятӑр пуль-ха?

-  Касу кӗртсен... -  Хӗветӗр ачисем патнелле чупрӗ.
Ӗнесем ял еннелле ҫаврӑнасшӑн пулас, итлесшӗнех 

мар. Кӑшкӑркаласа, пушӑпа шартлаттарнӑ хыҫҫӑн, касу 
йӗркеленчӗ.

«Выльӑхӗ те, этемӗ те хавшаклӑха пит хӑвӑрт сисет, 
-  шухӑшларӗ Кузьмин, чупса ывӑннӑ хыҫҫӑн. -  Ача 
ҫемҫеш кине наччас туйнӑ, итлеми пулнӑ та. Пӗрре 
тавралла чупса ҫаврӑнтӑм та... Хӑ... -  кӑмӑллӑн кулса 
илчӗ вӑл. -  Итлерӗҫ. Этем ушкӑнӗ те кӗтӳ майлах пуль 
ҫав. Пурнӑҫ курнӑ ватӑ Чапай мучи ахальтен каламарӗ 
ун пирки. Ӑ с-хакӑл ӗпе  ҫеҫ уйрӑлса тӑрать этем 
выльӑхран. Ҫавна май выльӑх кӗтӗвӗнчен темиҫе сыпӑк 
ҫӳлерех. Ку -  хӑрушӑрах та. Пушӑпах илеймӗн. Ӑс-тӑн 
сулм акӗ кирлӗ ӑна. Питӗ ӑслӑ, тавҫӑруллӑ, ҫирӗп 
кӑмӑллӑ, курӑмлӑ кӗтӳҫ кирлӗ этем кӗтӗвне. Вӑйсӑр 
кӗтӳҫсем ҫӗршыври этем кӗтӗвне те тӑрантараймарӗҫ, 
кӗтӳ картине те кашкӑрсене аркаттарчӗҫ. Эп хам мӗнле 
кӗтӳҫ-ши? Ял халӑхне ҫирӗп картарах усрап-ши? Ял 
халӑхне тӑраничченех ҫитереетӗп-ши? Итлеҫҫӗ-ши ҫав 
ҫынсем мана? Е хырӑм тӑрантарассиш ӗн, ҫара ӳте 
хуплассишӗн ҫеҫ кутӗрленеҫҫӗ уй ӗҫӗнче? Пушӑ вӗҫӗ 
лекнисем тарӑхмаҫҫӗ-ши? Хӗрсе кайнӑ вӑхӑтра чикӗрен 
иртместӗп-ши? Ытлашши ирӗке ямастӑп-ши эп вӗсене 
тепӗр чухне? Кӑмӑллаҫҫӗ-ши вёсем мана е кут хыҫӗнче 
чышкӑ-муклашкӑ кӑтартаҫҫӗ? Хӑлха чикки парас текен 
ҫук-ши? Ҫӗнӗ трактор, ҫӗнӗ автобус илнӗ вӑхӑтра кӳтӗхсе 
ҫӳрекенсем пурччӗ-ха. Бартер текен меслетпе таварпа 
тавар улӑштартӑмӑр-ҫке. Унсӑр майӗ ҫукчӗ. Халӗ тата 
автобусӗшӗн савӑнаҫҫӗ. Районта камӑн хуҫалӑхӗнче икӗ 
автобус пур? Пирӗн ҫеҫ. Ай, мухтанас мар-ха. Правленипе 
клуб туса лартсан мухтанӑп. Ҫӗн урамшӑн вара мухтанма 
та юрать. Ял ҫамрӑкӗ ялах тымар ярать. Малашлӑх пур. 
Чапай мучи Хурӑнсурӑн утлӑ ҫарӗ пӗтменшӗн хавас. Ял



тулли ҫамрӑк ар. Пурнатпӑр-ха».
Уҫлӑхра пуҫ та уҫӑ. Уй кӗввинче сӗрме купӑс кӗввине 

уйӑрать Хӗветӗр. Купӑс Ҫинахванӗ темле ҫӗнӗ кӗвӗ 
шӑратать. Кӗвви марш пек янравлӑ. Аха, тинех ӑнкарса 
илчӗ ӑна вӑл. Ял ансамблӗн артисчӗсем пуҫланӑччӗ-ҫке 
ҫак юрра? Аха, аха, сӑмаххисене аса илчӗ те, юрӑ чӗлхене 
ҫакланчӗ:

Пилӗк юплӗ ҫырма пуҫӗ варринче 
Эп ҫуралнӑ ҫӑл куҫ шывӗ сассипе.
Пиллӗх илнӗ тӑван халӑх хушшинче,
Ӳснӗ ялӑн пыллӑ-ҫуллӑ тутипе.

Хурӑнсур, Хурӑнсур, Хурӑнсур,
Эсӗ -  манӑн ҫуралнӑ ҫӗршыв...

Агроном пулман пулсан кам пулаттӑмччӗ-ши эпё, тесе 
пӗрре кӑна мар шухӑшланӑ Хёветёр Кузьмин. Артист, 
режиссер, писатель-драматург?.. Илемлӗх вӑрттӑнлӑхӗ 
ӑна ачаранах нушалантарнӑ. Ҫав сӗмленӳ те шкулта, те 
клубра, те институтра ҫуралчӗ унӑн, халӗ хӑй те 
астумасть пуҫламӑш не. Илемлё литература 
тыткӑнлӑхӗнчен ҫеҫ хӑтӑлаймасть. Кӗнекери ӗҫ-пуҫа унӑн 
халӑха ҫынсен вӑййи урлӑ кӑтартас килетчӗ тахҫанах. 
Пьесӑсем вуласа тӑнран кайрё: анчах хӑйне ҫывӑххине, 
хӑйӗн кӑмӑлне уҫаканнине тӗл пулмарӗ. Аптранӑ енне вара 
Николай Максимовӑн «Синкер» романне шӗкӗлчесе тухрӗ. 
Унти ӗҫсем хамӑр таврарах пулса иртеҫҫӗ, сӑнарӗсем те 
ҫывӑх. Виҫӗ каҫра шӑранса та тухрё пьеса. Авторӗпе 
канашламасӑрах тытӑнчӗ асаплӑ ӗҫе. Драма кружокне 
пухрё те пӗлтерчӗ: «Ҫак пьесӑна халӑх умне кӑларнӑ 
хыҫҫӑн пирён театр ҫуралать!»  Питӗ хавхаланса 
хатӗрленчӗҫ премьерӑна. Спектакль пиҫсе тухрӗ, ӑнӑҫрӗ! 
Пулчё! Театр та ҫуралчӗ!

Ун хыҫҫӑн Владимир Кузьминӑн «Ҫӗр пики», «Пахус 
паккусӗ», «Хӗрсӗр ял та хӗсӗр мар» пьесисем тӑрӑх лартнӑ 
спектакльсемпе тӗлӗнтерчӗҫ вёсем таврари ялсемпе районсене.

Ҫакӑн хыҫҫӑн тинех ӑнланчӗ Хёветёр Кузьмин хӑй кам 
пулма ҫуралнине. Унӑн ҫӗре ачашласа-лӑпкаса тырӑ



ҫитӗнтерекен илемлӗ чунлӑ, кӑвар чӗреллӗ, ҫирӗп алӑллӑ 
хресчен пӑхса ӳстермелле, ҫав ҫынна ҫӗре, яла чунтан 
юратма вӗрентмелле, тӑванлӑхшӑн, хурӑнташлӑхшӑн 
кӗрешме яланах хатӗр паттӑр, тӗнчере никамран та кая 
мар, илемлӗ чӑваш туптамалла иккен. Ял ҫыннин чун- 
чёринче худож ник туйӑм не вӑратм алла, ӑна уҫҫа 
кӑлармалла. Халӑхӑн пултарулӑхне халӑхах кӑтартмалла.

Хёветёр ача чухне ял яш-кӗрӗмӗ каҫсерен вӑйӑра 
выляса-кулса, юрласа-ташласа хавхаланатчӗ, туйра 
параплан сасси урам тӑрӑх аната ҫити ян каятчӗ, сӗрме 
купӑсӑн ҫемҫе сасси шухӑша выляттаратчӗ. Юнашарти 
клубра Шупашкар юрӑҫисем час-часах халӑх кӑмӑлне 
ҫӗклетчӗҫ. Ӗҫкӗ-ҫикӗре, туйра уйрӑмах палӑратчӗ ял 
ҫыннисенчен кам ытларах пултарулли. Ҫавсене пӗрле 
пухса сцена ҫине тӑратма тахҫанах шутланӑччӗ Хӗветӗр 
Кузьмин. Хӑй лартнӑ спектакльсенче вӑл кашнинчех юрӑ- 
ташӑ-такмак сценисем кӗртсе яма тӑрӑшрӗ. Кун пек халӑх 
пурнӑҫне ҫывӑх пулса тухать. Пӑхса-итлесе ларма та 
савӑнӑҫлӑрах. Колхоз театрӗ вӑхӑтлӑха канӑва кайсан, 
чӑн-чӑн ансамбль йӗркелерӗ. Ялти пёр талант та тӑрса 
юлмарӗ аякра. Хуҫалӑхӑн икӗ автобусне аран шӑнӑҫаҫҫӗ 
тулли ушкӑн чухне.

Ш упашкарпа Ҫӗнӗ Шупашкарта пурӑнакан район 
ҫыннисен «Туслӑх» ентешлӗхӗн уявне кайма питӗ тӗплӗн 
хатӗрленчӗҫ. О перӑпа балет театрӗнче юрласа 
ташламалла-ҫке. Шӳт мар. Пысӑк кӑлтӑк сиксе тухрӗ. 
Баянист ҫук! Купӑсҫӑ ял туллиех -  баян калакан 
тупӑнмасть. Акӑ ҫитсе ҫапрӗ малашлӑха пӑхма пӗлменни. 
Кутранах. Хытах. Агроном, тракторист, газовик анчах 
кирлё мар иккен яла. Илем саракан та алӑри пилӗк пӳрне 
пекех кирлё. Мӗн тӑвӑн, кӳршӗрен кивҫен илмелле пулчё. 
Намӑс вӗт.

Хурӑнсурсем халӑх умне тухсан, сцена сарӑлчӗ пуль 
-  вырнаҫмаҫҫӗ. Юрри-ташшине пуҫласан, зал пӗлӗтелле 
ҫӗкленчӗ пуль -  ял сасси-кӗвви Шупашкара сарӑлчӗ. Кану 
вӑхӑтӗнче фойере сӑра пички ҫӗклесе ташларӗҫ, концерта



малалла тӑсрӗҫ.
Каярахпа хӑйсене халӑх ансамблӗ ят парсан, чӑн-чӑн 

уявах пулчӗ хурӑнсурсемшӗн.
Ҫынсем ӗҫе те типтерлӗрех, тӑрӑшарах, чунтан 

хавхаланса туни сисӗне пуҫларӗ юлашки вӑхӑтра. Ҫак 
пархатарлӑ ӗҫӗн ҫимӗҫӗ те тутлӑрах ӗнтӗ. Ял халӑхӗ 
искусство енне те ӑнлануллӑн туртӑнать. Ӗҫри, 
пултарулӑхри ырӑ туйӑм хӑйсенех илем кӳрет. Чунӗ 
юрлать ҫынсен.

Кахал апатӗнче пӗҫертсе илнӗ Хӗвел Кӑмаш вӑрманӗ 
ҫинех сулӑннӑ, анӑҫ хӗрелсе пырать. Ырансем Кӳлхӗрри 
кӳллин пӑсӗ Хурӑнсур ҫӗрӗ ҫине те шывланса анӗ, уйсене 
шӑварӗ. Хӗвел хӑй каларӗҫ-ке Этеме ун пирки. Этемӗ 
ӗне касуне ялалла уттарать. Малта ачисем пыраҫҫӗ. Аслӑ 
касуҫӑ -  хыҫалта. Яка Якурӗн каскӑн ӗни анкартисем 
патне ҫитсен каллех вӗрлӗк карта урлӑ сиксе каҫрӗ. 
кунӗпе симӗс курӑкпа та тӑранманскер, ҫӗр улми аврине 
татса илчӗ-илчех. Кутран пушӑ лексен, касу варрине 
кӗрсе тарчӗ.

«Хуҫи пекех яка, -  шухӑшларӗ Хӗветӗр. -  Мӗнле кӑна 
курӑнман пулӑм явӑнмасть-ши ҫут ҫанталӑк тытӑмӗнче. 
Ӑна никам та тӗпчесе пӗлеес ҫук. Иххан мучисен ӗни умне 
тухрё те каскӑн, айккинелле пӑха-пӑха ним пулман пекех 
мӑшлаттарса утать. Тепре тиверес пулсан та хӑйне, хыҫра 
хӳтлӗх пур. Ҫапла вӑл каскӑн ӗне лӑпкӑ ӗнене пушӑ тӗлне 
тума пӗлет».

Тӑраннӑ ӗнесем васкамасӑр хӑйсен кил йӗрӗпе 
уттарчӗҫ. Авӑ, Кури Павӑлӗ вырӑсла хапхи алӑкне яриех 
уҫса хунӑ: ӗнине кӗтет. Вӗренне явса пӗтерсе Ҫӗр чӑмӑрне 
пӗтӗмпех явакласа илчӗ-ши вӑл паян? Экваторӑн тӑршшӗ 
ытла та вӑрӑм: хӗрӗх миллион метр ытла. Ҫын хӑй ҫапла 
ӗмӗтпе ӗҫлесе пурӑнать тёк -  ҫитернех пуль ҫавӑн 
тӑрш ш ӗне. Кашнин пуҫӗнче, ӑсӗнче хӑй тӗрлӗ 
тӗлӗнтермӗш ӗмӗт.

Унӑн Юратӑвӗ те хапха алӑкне уҫса ячӗ, ӗнин хырӑмне 
пӑхса илнӗ хыҫҫӑн, упӑшкине мухтарӗ:



-  Ай-яй маттур, лайӑх тӑрантарнӑ, пӑнкӑ-пӑнкӑ, 
тепринче те санах ярас пуль.

-  Темле ҫав, Зина, ку ӑнсӑртран татӑлса аннӑ телей 
пулчӗ пуль пирӗншӗн, -  ҫумра тӑракан арӑмне хӑрах 
аллипе ҫупӑрларӗ Хёветёр. -  Умра курӑнм асть-ха 
ирӗклӗх. Тӑллансах ларатӑп. Кашни кунӗ пин ӗҫпе тӑп- 
тулли.

-  Малтан апатне ҫийӗпӗр-и е... Ай-уй, ку тата мӗн 
курӑкӗ? Кӑвак чечекпӗскер. Мана парнелеме ҫавӑн чухлӗ 
татрӑн-и? Кӳр?

Хёветёр кулса ячӗ те курӑк ҫы ххине мӑшӑрне 
тыттарчӗ:

-  Сан валли. Ҫурӑм-хырӑм ҫапма. Пӗлеймерӗн-и, ҫимӗк 
курӑкӗ вӑл. Чӳлмеке лартмалли мар. Турхай лаптӑкӗнче кӑн- 
кӑвак ешерет. Сан валли урӑххи пур, -  сумкӑран вӑл пӗчӗк 
ҫыхӑ кӑларчӗ. -  Улӑх чечекӗ. Чӳлмеке ларт. Халь тӳрех 
мунчана каяс. Ачисене хатӗрлентерсе яр эс.

«Ю рать сан хӑвна кӗме икӗ кӗмӗркке пур, ман 
хӑҫанччен пӗччен кӗрсе пурӑнмалла-ши, тепӗр хӗр пӗрчи 
кирлех те амӑшне пулӑшма...» -  ҫак шухӑшпа Зина 
пӳртелле васкарӗ.

Килӗ-ҫурчӗ Хӗветӗр Кузьминӑн халӗ ӗнтӗ яла намӑс 
кӑтартмалли мар. Ҫынсенчен юлас мар тесех ҫине тӑчӗ. 
Тарӑн путваллӑ, гаражлӑ, икӗ-виҫӗ хутлӑ пӳрт лартакан 
та пур ялта. Патшалӑха ҫаратса, халӑха улталаса мар, 
хӑйсем хуҫалӑхра ӗҫлесе илнӗ укҫа-тенкӗпех тӑваҫҫӗ. 
Урам тӑрӑх утма та кӑмӑллӑ. Якур Парамоновсем тӗлне 
ҫитсен ҫеҫ чӗре урӑхла тапма ты тӑнать, чун 
канӑҫсӑрланать, чалӑшарах панӑ кивӗ пӗчӗк пӳрт умӗнчен 
куҫа хупса чупса иртсе каяс килет. Ҫук, лартаймарӗ Яка 
Якур ҫӗнӗ пӳрт. Тума йывӑҫ ҫырса панӑ пулин те. Сутса 
ӗҫрӗ ӑна. Ҫук, кӗрейм ерӗ ш еремет П арамоновӗ 
Хурӑнсурӑн паянхи тулӑх пурнӑҫ картине.

5
Хальхи ҫамрӑк ваттисен йӑлине уясах каймасть. 

А валлӑх йӗркине вунш ар ҫул хушш и патш алӑх



мӑлатукӗпе тӳнккесе аркатса пычӗҫ те, ӑҫтан-ха ӑша кӗрсе 
ӑс-тӑнра тымар ятӑр вӑл. Ӗмӗртен-ӗмӗре куҫса этемре 
ҫирӗпленнӗ йӑла-йӗрке ҫак ҫирӗммӗш ӗмӗрте хӗн курса 
пӗтмех пуҫларӗ. Совет саманинче ҫуралса ӳснӗ чӑваш 
ачисемпе вёсен ачисене мӑнкун-ҫимӗкрен, вӗсем сиенлӗ 
тесе, пистернӗ, револю циллӗ ҫӗнӗ йӑла-йӗркене 
хӑнӑхтарнӑ. Ӑрусен пурнӑҫ юхӑмӗнче татӑлнӑ питӗ пысӑк 
тапхӑр чӑваш нацине аталантарма ҫав тери хытӑ 
чӑрмантарчӗ: культура, мораль, ӑслӑлӑх енӗпе. Чӑваш 
туррисене мантӑмӑр. Ваттисене асӑнма пӑрахрӑмӑр. Яш- 
кӗрӗмӗн урамри вӑйӑ карти арканчӗ, татӑлчӗ. Хамӑр 
ӑратнисене шута хума пӗлместпӗр. Хурӑнташлӑх туйӑмӗ 
мӑкалчӗ. Тӑванлӑх хӑвачӗ хавшарӗ. Ача пуҫне таҫти, 
аякри, такамӑн ют йӑли-йӗркине, ш ухӑш не чыхса 
тултаратпӑр. Хамӑрӑнне, юн тымарӗпе юхса пыраканнине, 
сиксех сивлетпӗр.

Пӗчӗккӗн-пӗчӗккӗн, майӗпен-майӗпен пуҫтарӑнса 
халӑхра вӑй илнӗ, пӗрлӗх тытӑмӗнче ҫирӗпленнӗ, тӗн 
вӗрентӗвӗпе ҫывӑх йӑла ҫапах та ватӑраххисен ӑшӗнче, 
йӗркинче сыхланса юлнӑ. Ӑна нимле хӑрушлӑх та пуҫӗпех 
пӗтереймен. Пусса тӑракан хура пӗлӗт пуҫ тӑрринчен 
сирӗлсен, чӑваш та хӑйсен Туррине пуҫ ҫапрӗ. Ҫимӗк 
Ҫӗрпелпе Хурӑнсур масарне те анчӗ. Маларах ҫулсенче 
ҫимӗкре масар ҫине каякан ытлах курӑнмастчӗ. Ваттисене 
ваттисем асӑннӑ та, ачасене тутлӑ апат пӗҫерсе ҫитернӗ 
те, ҫулталӑкра пӗрре килекен уяв кулленхи ӗҫ-пуҫра 
курӑнми пулнӑ. Халӗ ҫанталӑк улшӑнчӗ. Ҫимӗк кашни 
килех кӗчӗ, кашни ҫемьене ытамларӗ.

Ваттисен йӑли-йӗркине Кузьминсем те ҫапла хисепе 
хума пуҫларӗҫ. Кил хуҫи, хӑй вӑхӑтӗнче компарти 
идеологийӗпе ҫывӑхланса хӑйне пӑхӑнакансене те унпа 
пурӑнма вӗрентсе пынӑ пулин те, аваллӑх пуянлӑхӗ 
халӑхра ҫухалса сӗвӗрӗлнине чунпа туйса хурланнӑ. Май 
килнӗ таран, идеологи чиккинчен иртсе каясран 
сехӗрленсех, халӑх пултарулӑхне ӳссе чечекленме 
ӑшшине те, сиплӗхне те тупса пама тӑрӑшнӑ. Халӑхпа



пӗрле юрланӑ-ташланӑ. Ҫыннӑн кашни йывӑр самантне 
сиссе ӑна пулӑшма васканӑ. Мӗн те пулин ыйтма пынӑ 
ял ҫынни унӑн ӗҫ пӳлӗмӗнчен хуйхӑллӑ та тарӑхуллӑ 
тухм асть, ахаль те мар, тарӑн ш ухӑш ласа тухать. 
«Хуҫалӑх, эртел сана ырӑ тӑвать пулсан, манӑн та хамӑн 
хуҫалӑха, эртеле ҫавӑн пекех усӑ кӳмелле», -  тет. Эртел 
хӑвачӗ, туслӑхӗ пӗр-пӗрин ҫирӗп те кӑмӑллӑ ҫыхӑнӑвӗнче 
пулмалла-ҫке. Ҫакӑ кашнин чун-чӗринче чи малти вырӑнта 
пултӑр тесе ӗнтӗ Хёветёр Кузьмин хамӑр несӗлсен, 
хурӑнташсен йӑли-йӗркине халӑхра сарса ҫӗнетсе пырать. 
Халӑх сӑмахлӑхӗ, вӑййи-кулли, юрри-сӑвви пӗтӗмпех ҫав 
йӑла-йӗркере. Унта -  халӑх пурнӑҫӗ, малашлӑхӗ.

Петрав кунӗнче ют ялсене яла кӗртес мар тесе униче 
алӑкӗсене питёрсе илсе хурал тӑратнипе те ҫӗнӗ йӑла- 
йӗрке халӑхра ты м арланайм арӗ, сӑм саланнӑ- 
сӑмсаланман типсе, хӑрса ларчӗ. Тӑвана тӑванран 
пистерни, ялпа ял хушшинчи ҫыхӑнӑва татни чӑвашӑн 
аталану ҫиппине касса татниех пулать-ҫке.

Ӗлӗк кашни яла тӳрӗрен тухмалли сукмак, лашапа 
ҫӳремелли ҫул пурччӗ. Вӗсем ҫухалчӗҫ, кӗперӗсем 
йӑтӑнса анчӗҫ. Виҫ ҫухрӑм вырӑнне тавраран асфальт 
ҫулпа вун виҫӗ ҫухрӑм тӑватпӑр.

Аваллӑх йӑлин чиккине пӑснӑшӑн Хёветёр Кузьмин 
халӗ те кулянать. Мӗншӗн тытса чараймарӗ вӑл хӑйне хӑй 
-  халӗ паллӑ ӗнтӗ. Колхозсем уйрӑлнӑ чухне тарӑху хуранӗ 
вӗресе тӑкӑнсах кайнӑччӗ. Пусӑ ҫаврӑнӑшне ҫӗнӗрен 
йӗркеленӗ хыҫҫӑн Ҫӗрпелтен Шӑхасан ҫулӗ ҫине тухакан 
урапа ҫулӗ хурӑнсурсен пусӑ варрине тӑрса юлчӗ. Тырӑ 
анине таптаттарса пӗтерес мар тесе вӑл ҫӗре ҫулӗ-качкипех 
сухалаттарчӗ, урӑх, таврарах ҫулпа ҫӳреме сӗнчӗ. Ҫук ҫав, 
авалхи ҫул вырӑнӗ тырӑпа кашламарӗ, каллех такӑрланчӗ, 
хӑй вырӑнӗнчех тӑрса юлчӗ. Ҫӗрпел, Туҫи Ҫармӑс халӑхне 
ҫеҫ калаҫтарчӗ. Усаллӑхпа. Акӑ мӗн патне илсе пырать 
вӑл тарӑн шухӑшламасӑр чикӗрен иртсе кайни.

Питӗ асӑрхануллӑ, тавҫӑруллӑ, ӑслӑ пулас пать иккен 
халӑхра авалтан юлнӑ кашни йӑла-йӗркепе, пулӑмпа.



Халӑх йӗрӗ, халӑх сукмакӗ, халӑх ҫулӗ -  унӑн ӑсӗ-тӑнӗ, 
унӑн пурнӑҫӗ, унӑн малашлӑхӗ. Тӗкӗнме, пӑсма юрамасть 
ӑна. Вылямалла мар унпа. Ӑна пӑсма та май ҫук. Халӑхӑн 
ӑслӑлӑхӗ -  хӑйӗн аваллӑхӗнче.

Ҫӗнӗ пуртре Кузьминсен турӑ кӗтесси Зина тӗрленӗ 
ал ш ӑллипе илемленни те вӗсем ваттисен йӑлине 
хисеплени пулать. Ҫурта ҫутса, сӑх сӑхса, вилнисене 
асӑнса хисеп турӗҫ вӗсем ҫемйипех. Паян масар ҫине 
тулли сумкӑпа кайрӗҫ. Хирӗҫ таврӑнакансем пит хаваслӑ. 
Карта ҫуммипе утнӑ май пуш кӗленче те кӗленче ванчӑкӗ 
сапӑнса выртни куҫа ҫиет.

-  Ҫак сӑваплӑ кӗтесе те ҫӳп-ҫап вырӑнӗ туса хуратпӑр, 
этем пулатпӑр-ши эпир ҫакӑн хыҫҫӑн? -  тарӑхса кайрӗ 
Хӗветӗр.

-  Кам айӑплӑ? -  упӑшки еннелле пуҫне пӑрчӗ Зина.
-  Каллех мана айӑпласшӑн пуль-ха, -  килӗшмерӗ ӑна 

мӑшӑрӗн ыйтӑвӗ. -  Эп юлташлӑх хуҫи тесе кашнине 
алӑран ты тса ҫӳреес ҫук. М асар вӑл тата -  ял 
администрацийӗн. Вёсен те хуравлӑхӗ пулмалла. Пирӗн 
ҫине ҫеҫ ямалла мар.

-  Ытлашши ан кӑралан, -  сӑмсинчен пӳрнипе пусрӗ 
часах хӗрсе каякан упӑшкине Зина. -  Ӗҫӗ кунта ял 
юлташлӑхӗпе ял администрацийӗ ҫинче те мар. Халӑха, 
уйрӑмах ҫамрӑксене, ирӗке янинче. Астӑватӑн-и, парти 
хуҫаланнӑ чухне, ҫакӑнта та мӗнле тап-тасаччӗ, ҫаруран 
чупаттӑмӑр, халӗ атӑпа утма хӑратать. Йӗрке пурччӗ 
коммунистсен. Таҫта та. Халь мӗн пур демократ текен 
халтурщиксен? Арпашу та харкашу. Пӑтранчӑк кӳлӗре, 
халӑх кӳллинче, ылтӑн пулӑ тытаҫҫӗ. Тустару та астару. 
Йӗмсӗрлӗхпе намӑссӑрлӑх. Нимле ҫирӗп идеологи тени 
ҫук. Халӑха йӑлтах тӗн ҫыннисем ҫавӑрса илеҫҫӗ. 
Америкӑран яла ҫитрӗҫ те ваҫка тӗн ячӗпе хӑйсем майлӑ 
ҫавӑракансем... Эй, Турӑ. Никам чаракан ҫук вӗт вӗсене. 
Чӑваша та, пӗтӗм Раҫҫее те саранча пек сырса илнё. 
Каллех пёр енлӗ суялӑх пуҫ пулса тӑма тытӑнать. Эсир 
пурпӗрех хуҫалӑх ҫыннисем анчах. Идеологсем кирлӗ



сирӗн ҫумра, хӑвӑр малтан ӗҫленӗ чухнехиллех, тен, 
урӑхларах, ҫапах ӑс парса тӑракан кирлех патшалӑх енчен. 
Ҫынна ӗҫре тарлаттарса лӑскани ҫеҫ кирлӗ мар. Эс ху 
ҫине туртса илсе пустуй ҫилленсе лартрӑн. Ӑнлан малтан, 
кайран тин кала.

-  Ӑнлантӑм. Ытла политик пулса кайнӑ тем, эс. Пире 
комиссар та кирлё апла. Пур вӑл. Акӑ, юнашарах, -  тесе 
аяккалла хуллен тӗртсе ячӗ мӑшӑрне Хёветёр, унтан 
сылтӑм алипе хӑй патнелле туртрё. -  Ҫитрӗмӗр.

-  Кирлех пулсан эпёр прокурор та пулма пултаратпйр, 
тем, ансам бльте  унта хам ҫумрах хитре чёпёсем 
чӗвӗлтетме пуҫларӗҫ-ха...

Вёсем масар хапхи умӗнче чарӑнса тӑчӗҫ. Алӑкӗ 
яриех уҫӑ. Хапхине чикке лартнӑ. Ку таранччен мёнле 
асӑрхам ан-ха ҫакна? Тӗлӗнмелле. Алӑкӑн пёр енӗ 
Хурӑнсур масарӗ еннелле, тепри ҫӗрпелсен еннелле 
уҫӑлать. Пуҫ ҫитнӗ Чапай мучисен. Вӗсем ҫавӑрнӑччӗ 
масарсем тавралла ракаткаллӑ карта. Шел, вырӑнӑн- 
вырӑнӑн хӑмисене хӑпӑтнӑ. Алӑкпа ҫаврӑнса кӗме те 
ӳркенеҫҫӗ. Йывӑҫҫисене те ҫав вӑхӑталлах лартнӑччӗ. 
Ҫӗрпел масарӗ те халӗ ҫӳҫ ӳстернӗ, сип-симӗс кавир 
айӗнче, кану вырӑнӗпе -  паркри ешӗл йывӑҫсемпе вӑрман 
пек пӗрлешсе каять. Вӑрҫӑ ҫурмалла ҫӳҫ каснӑ пуҫ якалнӑ, 
аякран пёр масар пекех курӑнать -  пӗр симӗс чӑмӑркка.

Ҫав чӑмӑрккара -  икӗ ял аваллӑхӗ, икӗ ял несӗлӗсем, 
икӗ ял вил тӑприйӗсем. Тӗне кӗни те, кӗменни те, алла 
хӗрес тытайманни те -  пурте пӗрле, юнашар. Икӗ масара 
ҫӗрӗн ҫул чиккийӗ ҫеҫ уйӑрса тӑрать. Ӗлӗк Ҫӗрпелпе 
Хурӑнсура уйӑрса панӑ мишавай йӗрӗ -  пӗр чалӑш 
сарлакӑш ҫерем.

Кӑшт тӑхтаса тӑнӑ вӑхӑтра Хӗветӗре пӗр ӗҫ аса килех 
кайрӗ. Мӑнкун эрни вӗҫленсе пынӑ вӑхӑталла вӑрҫӑра 
вилнисене чысламалли кун ҫитнӗччӗ. Парткомпа ял 
совечӗ Ҫӗнтерӳ кунне ҫӗнӗллерех ирттерме йышӑнчӗҫ. 
Правлени те аякра юлмарӗ. Масар ҫине ҫынсем нумаййӑн 
пы чӗҫ. А нчах... ҫӗрпелсем  хӑйсен ҫӗрӗ ҫинче,



хурӑнсурсем хӑйсен ҫӗрӗ ҫинче тӑраҫҫӗ. Варринче -  чикӗ. 
Никама та каламан вӗсене ҫапла тӑма, никам та ятарласа 
пайламан, вы рнаҫтарм ан ик уш кӑна. Колхоз 
председателӗнче ӗҫлекен Кузьмин ҫеҫ малтан Ҫӗрпел 
енче, пуҫлӑхсемпе пӗрлеччӗ. Халӑх ушкӑнланнине, 
пайланнине асӑрхасан, вӑл тӳрех хӑйсен ялӗсен ҫумне 
каҫса тӑчӗ.

Иртнӗ вӑрҫӑсенче вилнӗ кашни ҫынна ятран асӑнчӗҫ. 
Пытарма илсе килнӗ ҫын ӳчӗпе сыв пуллашмалли ятарлӑ 
сӑвап вырӑнӗ тума йышӑнса хӑварчӗҫ. Ӑна каярахпа 
Кузьминсем ял совет ӗҫтӑвкомӗпе пӗрле капӑрлатса туса 
лартрӗҫ. Масар пӳрчӗ ҫумӗнче. Унта халӗ, тем, пёр этем 
кӗлетки курӑнать. Кузьминсем ӑна аякранах палласа 
илчӗҫ, кунӗн-ҫӗрӗн, хӗлӗн-ҫӑвӗн хывма пӗлмен 
сӑранланса ларнӑ тӑваткал куҫлӑ курткинчен. Яка Якурӗ 
месерле выртнӑ та, хул турттарать. Чее мур. Ҫерем ҫинче 
мар, яка хӑма ҫинче. Нихҫан та пилӗкне-мӗнне шӑнтса 
пӑсас ҫук. Авӑ, Виҫкурка Ваҫҫи амӑшӗн вил тӑприне 
ыталанӑ та, пуҫне хӗрес патакки ҫине хурса тем ӗнӗрлесе 
выртать. Кам тавҫӑруллӑрах пулни ҫак ӳкерчӗкренех аван 
курӑнать.

Масар пӳртне те, виле тупӑкӗ хумалли хӳтлӗхне те 
Ҫӗрпел ҫӗрӗ ҫине лартни халь тин Петӗрӗн чунне касса 
кайрӗ. Купӑс Ҫинахванӗ калани аса килчӗ: «Ҫӗрпелсем 
ҫапах та вӗсем хӑйсене ытларах ырлӑх тума тӑрӑшатчӗҫ». 
«Масар пӳрчӗпе хӳтлӗх яла ырлӑх кӳмелли ҫурт-йӗр пулас 
ҫук та, ҫапах вёсем те ют ҫӗр ҫинче ларни куҫранах чикет, 
-  шухӑшларӗ Кузьмин. -  Колхоз пӗрле чухне ӑна-кӑна 
шутламан, вӑл-ку куҫа та витӗр курӑнман. Пӗрле ӗҫленӗ, 
пӗрле ӗҫсе-ҫисе савӑннӑ, пурӑннӑ, хуйхи-суйхине пӗрле 
тӳссе ирттернӗ. Ҫӗнӗрен мишавай юпи ҫапсан, чун 
вӑранчӗ-ши е урӑхланчӗ-ши, -  шалти туйӑма ӑна яланах 
ӑнланса пӗлсех пӗтереес ҫук. Турӑ панӑ сывлӑш 
хуҫаланать-ши чунра? Пӗлме хӗн. Чун вӑл -  хамӑр, чун 
вӑл -  ҫут ҫанталӑк пулӑмӗ, чун вӑл -  тӗнче курӑм, ҫут 
тӗнче ҫаврӑм ӗн уйрӑлми пайӗ. Чун вӑл куҫа та



курӑнмасть, алла та тыттармасть. Ҫав хӑйне евӗр хӑвата 
курма пултаракан ҫын тӗнчере пур тенине те илтнӗччӗ. 
Ку те тӗрӗс, те суя, пурпӗрех хам куҫпа курмасӑр 
ӗненместӗп. Пӗр ҫулхине американецсем чуна виҫсе 
пӑхнӑ тесе хаҫатсем шавларӗҫ. Ҫветтуйсемпе патшалӑха 
тытса пыракансен вун пилӗк грамм таран, ыттисен виҫӗ 
грамм ҫеҫ таять иккен. Тем, суя пек туйӑнать. Пуҫлӑха 
ларман ҫынсен те чунё тем пекех пысӑк пулма пултарать. 
Ку влаҫпа, пӑхӑнтарупа ҫыхӑннӑ. Этемри чун текен вӑй- 
хӑват вилӗ ӳтрен уйрӑлса кайма та, космос ҫаврӑмӗнче 
хӑй вырӑнне тупма та пултарнӑ. Кӑна ӗненме пулать. Турӑ 
ҫы ннисем  леш тёнче тесе ӗнентерекен уҫлӑхран 
таврӑнаять-ш и чун? Ҫумӑр пӗлӗчӗсенчен ҫакнӑ пир 
тӑрӑхӗпе масар ҫине анакансем Ҫимӗке килекен хамӑр 
несӗлсен чунӗсем пулчӗҫ-ши? Питӗ уҫҫӑн курӑнса йӑлтӑрт 
ҫухалчӗҫ вӗсем хӗвел пӑхса янипе. Ҫӗрпелсем е хамӑр 
ялсем пулчӗҫ-ши вӗсем? Пирӗн атте-аннесен, вилнӗ 
пиччен, пичи ачин чунӗсем те ҫакӑнтах-ши паян? Илле 
мучи ҫӑркаҫах ҫумра явӑнать-ха. Пичче ачине, Ваҫҫа 
ачине, вӑрҫӑра ҫапӑҫса паттӑррӑн пуҫне хунӑ ҫамрӑка, 
Ҫӗпӗр ҫӗрне пытартӑмӑр. Раҫҫей Геройӗ ялта пӗр ҫын. 
Пичче аякка тухса кайрё пулин те, пурпӗрех вӑл хамӑрӑн, 
ачи те Хурӑнсурӑнах, чӑвашах. Мирлӗ пурнӑҫ вӑрҫинче 
ылтӑн ҫӑлтӑр илнӗ хамӑр паттӑр. Пирӗн йӑх ҫынни, 
вилсен те чӗрӗ паттӑр, ятлӑ паттӑр. Яка Якур мар. Егор 
Парамонов -  чӗрӗ виле. Халех виле хумалли яка хӑма 
ҫинче вилнӗ пек харлаттарать. Ют ял ҫӗрӗ ҫинче. Пуҫӗ 
тӑрринче ҫӑхан явӑнать. Масар ҫӑханӗ».

Колхозсем пӗрлешрӗҫ -  масарсем пӗрлешмерӗҫ. 
Чикӗпех юлчӗҫ. Ик ял ҫыннисем ҫут тӗнчере пӗр-пӗринпе 
пӗрлешсе ҫемье тӑваҫҫӗ -  чунсем пурпӗрех пӗрлешмеҫҫӗ. 
Кашнин хушшинче чикӗ юлатех. Пӗрне пӗри темле хытӑ 
юратсан та -  чун ҫывӑхланать ҫеҫ, пӗрлешмест. Чунӑн 
хӑйӗн чикки пурах.

М асар ҫинче те Яка Я курӗ пек пурте м есерле 
вы ртм асть. Ӑ ратнепе  пухӑнса ларакансем  те пур.



Кузьминсен йышлӑ ӑратни те, пӗр тӑвансем те пухӑннӑ. 
Хӑйсен вилнӗ ҫыннисене пытарнӑ тӑпра патне пырса апат- 
ҫимӗҫ, сӑра-эрех-пылак шыв хывса: «сана, атте, сана, 
анне, сана... асӑнатпӑр, сан умӑнта пултӑр» тесе хурланчӗҫ.

Тахҫан Чапай мучи чиркӳ прихучӗн масарӗн пуҫӗ 
хамӑр ялсемех пулнӑ тетчӗ. Ятне халь маннӑ. Унтанпа, 
ӗмӗр хушшинче, икӗ ялта миҫе пуҫлӑх улшӑннӑ пуль. Халӗ 
авалхи чиркӳ прихучӗн масарӗнче кам пуҫ пулнине ӑҫтан 
пӗлен? Тен, масар ҫинче те темиҫе революци, тытӑҫу, 
ҫураҫу кӗрлесе иртнӗ? Ҫӗрпелсем пуҫ пулса тӑраҫҫӗ-ши 
кунта е хурӑнсурсем?Ачча енчи ҫумӑрсем паян чикӗрен 
иртмен, авӑ. Пит тӗлӗнмелле. Чикке ҫӳллӗ хӳме тытнӑ 
пек. Ҫӗрпелсен ҫӗрӗ йӗп-йӗпе, шыв кӳлленчӗкӗллӗ, 
хурӑнсурсен енче тусан ҫине пӑрҫа сапнӑ пек йӗр ҫеҫ. 
Турӑ чикки-ши ку е ҫут ҫанталӑк пулӑмӗн чикки? Е масар 
пуҫӗн хӑтланӑвӗ? Ӑнлан вара, туп пуҫ ватмӑша.

Масартан тухсан Зина упӑшкине айӑкран сисӗмлех 
тӗкрӗ:

-  Куратӑн-и?
-  Куратӑп. Ӗне. Хӑмла пахчине кӗрсе кайнӑ. Ха, 

мӑйракипе ҫаклатнӑ та, чиперех туртса антарать ҫӑра 
сапакаллӑ пултранкӑна. Иххан мучисен лаптӑкӗччӗ пулас 
вӑл. Хас!

Арӑмӗ кулса ячӗ:
Вӑт касуҫ тесе кала вара сана. Ӗнӳсене ҫӗттерсе 

янӑскер. Сан касури ӗне вӑл.
-  Пулма пултараймасть. Эпир пурне те уничерен яла 

кӗртсе янӑ. Кашни киле хуҫине ҫавӑтса пырса тыттараяс 
ҫук ӗнтӗ. Ҫ иччас хӑваласа тухатпӑр. Куншӑн 
айӑпламаллах. Камӑн? Паллатӑн-и?

-  Камӑн пултӑр -  Парамунсен. Каларӑм-ҫке сана. 
Илтмерӗн-им?

-  А-а-а, ҫав Яка Якурӗн каскӑнӗ-ҫке. Шуйттан пуҫӗ. 
Кунӗпе чуптарчӗ. Ҫиччас ӑна...

Масар ҫумӗнчи хӑмла пахчинчен хуса кӑларнӑ йӑрӑ 
ӗне вӗсене самаях тарлаттарчӗ. Каскӑн выльӑх ниепле



те яла кӗресшӗн мар. Парамоновсен килё тёлне аран-аран 
ҫитерчӗҫ. Каскӑна кил картине кёртсе ярсан тин лаштах 
сывласа ячӗҫ. Чӳречерен тӑрмаланчӑк пуҫ курӑнса кайрӗ.

-  Ӗнене касура ҫухатнӑ пулсан сана, Чана чӗппине, 
ыранах суда параттӑмӑр, -  илтӗнчӗ ҫурӑм хыҫӗнче ӳсӗр 
хӗрарӑмӑн урмӑш сасси.

Арӑмӗ Хӗветӗре шӳтлемесӗрех каларӗ:
-  Вӑт сана касу. Юлашки ӗнене хуҫи аллине парса 

хӑварсан тин ял касуҫи пулма пӑрахрӑн. Халь эсӗ -  манӑн 
касуҫӑ. Хӑвала!

Урампа ҫамрӑк тиха пек чупса кайнӑ Юратӑвӗ хыҫҫӑн 
Хёветёр Кузьмин ҫамка ҫине тар кӑларсах чупрӗ, хуса 
ҫитрӗ те, мӑшӑрне хулран ҫавӑтса, килнелле савӑнса 
утрӗ. Икӗ чун, чикӗ урлӑ каҫса, пӗр-пӗринпе пурнӑҫ 
вӑййине малалла тӑсрӗҫ.

«Тӑван Атӑл» журналӑн 1997 ҫулхи 9-мӗш номере.

Г А Л К И Н Ы Х

-  ИОСИФ ФОМИЧ, - обратился к бригадиру 6-й 
полеводческой бригады Григорий Кузьмич Галкин, по 
привычке надвинув кепку на лоб, -  дай-ка ты мне гектар 
сахарной свеклы. Выращу, соберу -  все честь по чести.

Удивился бригадир, но гектар дал. На следующий день 
колхозники видят такую картину, впереди идет сам глава 
семьи, рядом с ним жена Евдокия Кирилловна, а сзади 
шествуют дети: Вася, Петя, Ваня и семилетний Гера.

-  Куда это вы?
-  В поле, -  объясняет, -  веду свое звено на свеклу.
А что такое для колхоза свекла, скажет каждый.

Понравилась она хорнзорцам, даже очень. В прошлом году 
ее собрали в колхозе по 200— 250 центнеров с гектара.

| С Е МЕ Й Н ЫЙ  
ГЕКТАР



И появился в колхозе имени Ленина Вурнарского 
района семейный гектар инвалида О течественной 
войны Галкина.

В работу включилась вся семья Галкина.
П олм есяца отнял ге ктар  свеклы  для первой 

об раб отки . О днаж ды , когда сем ья, как обы чно , 
тр уд ил ась  на поле, приш ел а ги та то р  Захар 
Александров.

-  Ну-ка, -  улыбнулся он, —  давайте поближе ко 
мне. Тут про вас написано. «С гектара получить 350 
центнеров -  обязательство  Галкины х», -  дважды 
прочитал агитатор строчки из межрайонной газеты.

Разгорелась борьба за данное слово.
Переживал хозяин гектара, даже во сне его видел.
Наступила осень. Под деревьями -  ворох желтых 

листьев. Пришла пора уборки. Звено Галкиных опять 
вышло в поле, опять принялось за работу. Прикинул 
Григорий Кузьмич, богатый гектар — 500 центнеров корма.

Вечером вся семья была в сборе. Дети сели за урок, 
Григорий Кузьмич подсел к ним. Вытащив из нагрудного 
кармана блокнот, написал на нем:

«На свекле израсходовано 200 человеко-дней, 
заработано 400 трудодней». А еще ниже -  распределение: 
Евдокии -  200 трудодней, Василию -  100, Петру -  50 
трудодней, Ване — 40, и маленькому Георгию —  10. Сам 
себе не взял ни одного трудодня.

...Зал колхозного клуба был переполнен. Шел 
разговор о чести хлебороба. Тогда-то  и сказал 
заместитель секретаря партбюро Иосиф Иванович 

Шашков:
-  Взять, к примеру, Галкины х. Д ействительно, 

поработали на совесть. Посмотрите-ка, товарищи! -  Он 
поднял над головой огромную свеклу, -  Это лишь крупица 
из 500 центнеров, которые они получили.

В. Кузьмин.



ТУНСӐХЛАВ ХӲХЛЕВӖ
Ҫуралнӑ вырӑнӗшӗн такам та тунсӑхлать. Тӑван ҫӗр, 

тӑван ял-хула, тӑван ҫӗршыв пуриншӗн те хаклӑ, пурин 
ӑшӗнче те пытанса пурӑнать. Хурӑнсурсемшӗн те ҫавах 
ӗнтӗ, хӑйсем ялтан уйрӑлса кайнӑ хыҫҫӑн каялла нумай 
ҫул хушши таврӑнаймасӑр аякра пурӑнаканскерсемшӗн ҫав 
тунсӑх вӑл, паллах, чӗр нушах. Тӑван ҫӗрш ывш ӑн 
тунсӑхпаттаракан нимле тухтӑр таврашӗ сыватайми чир -  
ностальги текен этемлӗх чирӗ -  Хурӑнсурти Ултуттипе 
Кӗркури Кузьминсен, Галкинсен кӑткӑ тӗми пек 
йӑшӑлтатакан ҫемйине те асаплантарма пуҫланӑ. Вунӑ ача 
ӳстернӗскерсем вӗсем ҫулӑн-ҫулӑн чӗпписене анлӑ ҫӗршыва 
вӗҫтернӗ. Асли, Уҫтен ятли, Ҫӗрпелти вӑтам шкултан 
вӗренсе тухнӑ хыҫҫӑн унтах пионер вожатӑйӗнче ӗҫлесе 
кӑштах укҫа та илме пуҫланӑччӗ. Малалла вӗренес туйӑм 
ӑна ҫывӑрма памасть, вара вӑл хӑйӗн ӗмӗтне 
пурнӑҫламашкӑн Ҫӗпӗрелле ҫул тытать, этеме сыватса 
савӑнтармалли специапьноҫа тӑрӑшсах апла илет.

Ҫапла Иустиния Григорьевнан пурнӑҫ ҫулӗ, хӑйӗн чун- 
чӗре ӑнтӑлӑвне, ӑсталӑхне, пултарулӑхне пула, хӗвеллӗ

Ӳкерчӗкре (сулахайран): пёрремёш ретре -  Клавдия  
Владимирова, Петр Иванов-Пумпур, Иван Федоров, Петр 
Ковский; иккёмёш ретре -  Иван Крипчаков, Мартын Юханов.



ҫутӑпа йӑлкӑшма тытӑнать. Ҫамрӑк офицерпа, украин 
каччипе пӗрлешнӗ хыҫҫӑн унӑн малашлӑхӗ пӗтӗмпех Совет 
Ҫарӗн ҫӑмӑл мар службипе ҫыхӑнать. Пӗр гарнизонран 
теприне куҫа-куҫа ҫӳресе Борис Ведеев полковник ҫемйи 
яланлӑхах Хусанта тин йӑва ҫавӑрать.

Ытти вырӑсланнӑ хӑш-пӗр чӑваш хӗрӗсем пекех Уҫтен 
те хӑй сисмесӗрех Ирина пулса тӑрать. Ют ятпа-хушаматпа 
пурӑнса каять чӑваш хӗрӗ. Ҫемье чӗлхи те ӗнтӗ вёсен -  вырӑс 
чӗлхи. Чун-чӗринче ҫеҫ иккӗшӗн те -  ностальги чирӗ. Упӑшкин 
-  Украина ҫӗршывӗ, арӑмӗн -  Чӑвашстан.

Пӗр-пӗрин хушшинче вӗҫӗмсӗрлӗх ҫыру ҫӳретнине пула 
эпӗ Уҫтен хӑйӗн ҫурапнӑ кӗтесне пӑрахаймасӑр, ял ҫыннисене, 
хӑйне вӗрентнӗ ӑслайсене манма пултараймасӑр ялан ырӑпа 
асӑннине туйса тӑнӑ. Чӑвашсен обществӑпа культура центрӗн 
“Вучах” хаҫатне ярса парса вулаттараттӑм ӑна. Унта эпир, 
чӑваш халӑхӗн ӑсчахӗ Юхма Мишши ертсе пынипе, тулай 
чӑвашӗсене тӗп вырӑнти чӑвашсен шухӑш-туйӑмӗпе 
пӗрлештерме хамӑрӑн чӑваш тӗнчинче пуҫ 
ҫӗклеттерессишӗн, ҫӗршывра, тӗнчере хамӑр ята пӗрлешсе

Вӑрҫӑ чарӑннӑ ӗнтб... Фронтра ҫапӑҫнӑ Федор Герасимов 
К а р а ч ӑ м к а с с и н ч е н  Федор Шахалова Совет Ҫарне ӑсатать.



кӗрлеттерессиш ӗн ҫӗкленӳллӗ, тарӑхуллӑ, тарӑн 
шухӑшлавлӑ материалсем пичетлеттӗмӗр. Вёсем нумай 
пуҫлӑхӑн куҫне уҫатчӗҫ. Тӗнче чӑвашӗн калаҫӑвӗ -  уҫӑ 
калаҫӑвӗ янӑратчӗ Камчаткӑран пуҫласа Балти тинӗсӗ 
таранах. Ҫав калаҫу хумне, ытти нумай-нумай чӑваш 
хӗрӗсемпе яшӗсем хушшинче пирён ялти Галкки Уҫтенӗ 
те лекнӗ. Ашшӗ унӑн кӳршӗри Ҫӗрпелти Галкинсен 
йӑхӗнчен пулнӑран ӑна ҫапла каланӑ, калатчӗҫ те ялта. 
Чун ыратӑвӗпе ҫырнӑ хайлавне унӑнне эпӗ хаваспах 
“В учахра ” пичетлерӗм. Чӑвашла йёркеллё ҫырма 
“маннӑскерсене” ӗнтӗ вӗсене эпир каҫараттӑмӑр. Иустиния 
Григорьевнана та хӑй шухӑшлавлӑ вырӑс чӗлхипех халӑх 
умне кӑлартӑмӑр. Хамӑр ял ачисен аякри тунсӑх юрри халӗ 
те, Уҫтен хӳхлевӗ пекех, хӑлхара.

Дорогие мои земляки!
На страницах газеты «Вучах» я прочитала несколько 

интересных и злободневных статей, затрагивающих 
душу. Да, действительно горько и плачевно, когда мы, 
дочери и сыны чувашского народа, разбросанные по всему 
свету, постепенно теряем и свой родной материнский 
язык, и свою самобытную богатую культуру. Виноваты в 
этом, конечно, мы и сами, но и повседневная кипучая 
жизнь, в водовороте которой нам пришлось оказаться 
ослепленными и стянутыми в другое течение и надолго 
(может быть навсегда!) оторванными от любимых родных 
мест, дорогих родичей, а самое главное, от своего 
единственного родного языка.

Детство мое прошло в Хорнэорах, что в Вурнарском 
районе Чувашии. По воле судьбы и я, как многие юноши и 
девушки наших чувашских деревень, пошла, как говорится, 
в люди, -  так страшно хотелось учиться. Мечту я свою 
осуществила, получила медицинское образование. Попав 
в воинскую часть, там подружилась с одним офицером, 
сыном председателя Кирсановского горисполкома 
Тамбовской области Борисом Ведеевым, который родом 
из Украины. Так чувашка с украинцем мы создали семью,



вырастили дочь. С этим 
полковником живем мы 
сейчас в Казани. Семейным 
языком стал русский.

Как бы я не старалась 
сохранить свое нацио
нальное, но в повседневной 
жизни, в гарнизонах, в отрыве 
от чувашской диаспоры, я 
постепенно отвыкала от 
своего языка. Разговаривать 
могу, но писать и читать мне 
уже трудно на чувашском. 
Поэтому иногда пишу белые 
стихи на русском. Я много 
читала и сейчас читаю 
каждое свободное время. 
Очень люблю русскую и 
мировую классику, не 
пропускаю и современную 
литературу. Много
произведений татарских 

'писателей в переводе на 
' русский язык прочитала. Но 
'• в Казани не могла найти



переводной чувашской литературы. Хочется читать о 
просветителе чувашского народа (говорят, что о нем есть 
несколько романов) Иване Яковлеве. Если они переведены 
на русский язык, сообщите, пожалуйста.

Мне могут сказать: а почему вы не стараетесь 
восстановить свой язык в памяти своей? Да, правильно. 
Надо бы. Но только поздно уже, в нашем возрасте, когда 
в душе и уме закрепилось годами то прекрасное, -  то и 
самое прекрасное чувашское в мире, не сможет его вы
теснить. Мою мысль могут подтвердить многие чуваши, 
оказавшиеся в цивилизованном водовороте человеческих 
судеб.

Как бы все это не было, но душа моя все равно 
останется родной -  чувашской, потому что во мне бурлит 
чувашская кровь. И я горжусь успехами и достижениями 
своего народа. Чтобы быть поближе к своей нации, буду 
посещать Чувашию, буду читать о чувашской земле, о 
народе, истории, культуре.

Всем землякам желаю больших благ, успехов.
ЭТОТ СТРАННЫЙ МИР

Не стоит искать того, чего нет на свете,
Не стоит выражать то, от чего нет толка.
И без этого приторный и тошный нынешний свет.

Захламлено все, даже наш будущий шаг.
Лень и безнравственность стуманили ясность,
Отупело чувство благородства.
Плачет любовь!

Растворилась стойкость, утонула совесть.
Запуталась душа, разум помрачнел,
Взгляд потупел...

Гарцует воровство! Барствует уголовщина!
Танцует низость, вытесняет хамство!
Выпячивается наркомания, убивает садизм!



Кипит зло людское...
Теряются идеи... Стонет мудрость!

Добротность и тонкость
Зовут нас к себе,
А трудоспособность обещает жизнь и свет.
Земля родная! Дай терпенье и сознание,
Чуточку покоя и удовлетворения.

Ирина Ведеева.
Казань.

* * *

Пурӑна киле кашниех эпир ачалӑха аса илме тытӑнатпӑр, 
мӗншӗн тесессӗн вӑп вӑхӑтра пурте тӗнче илемне тарӑнраххӑн 
куҫпа курса аталанать-ҫке. Пурте -  тӗлӗнмелле! Ҫав тӗлӗнтерӳ 
ачалӑхран ватлӑха ҫитсе те чуна ҫӗклентерме пӑрахмасть. 
Галкки Уҫтенӗн -  Ирина Ведееван та -  ҫав вӑхӑт ӗмӗр 
ҫуркуннийӗ пек. Ачалӑх туйӑмне манаймасӑр ҫырать вӑл:

«Как у многих малышей, детство мое протекало в 
беззаботном пространстве. Было много солнца, чистого 
воздуха. У каждого из нас детство -  всегда незабываемое 
время. Оно очень яркое, красочное, интересное, шумное, 
веселое, радостное и огромное, как небо.

Совершая свой первый естественный шаг мы 
параллельно совершаем такое же действие в нашем 
духовном мире. Тогда клокотало мое детское сердечко 
любознательностью. Каждое утро приносило мне что-то новое. 
И сейчас так четко представляю свои детские годы.

В то время сельская библиотека, расположенная в клубе, 
служила и мне, где так мало было дошкольной литературы. 
Но зато на стенах висели различные картины. 
Впоследствии я узнала в них русских классиков Льва 
Толстого, Ивана Тургенева, Николая Некрасова, 
Александра Пушкина, Михаила Лермонтова и других. Эти 
разные лица по-разному поражали меня. От ихнего 
молчаливого взгляда я иногда терялась и застенчиво 
пряталась, отводив глаза в сторону. По утрам, когда клуб



открывался, приходя в библиотеку, я снова жадно глядела 
на них, будто мысленно присутствовала их. Уходя, 
бросала тревожный взгляд то на портреты писателей, то 
на заведующего клубом и библиотекой Иосифа Ивановича 
Шашкова, трепеща как бы в моем отсутствии он не заменил 
эти портреты другими картинами.

Прошли годы и тогда я поняла библиотекаря, который 
страстно любил читать и был ценителем художественной 
литературы. Разве он мог бы жить без этих портретов тогда 
и сейчас? Эти портреты мыслителей притягивали сельских 
читателей к себе образами своих произведений. Такие 
волнения тревожили мой детский ум.

Да, было у меня все интересное в деревне. Вместо 
городской детской площадки с песочником была целая 
однорядная улица с травкой-муравкой и с широкими 
столообразными пнями старых ветел, расположенных 
цепочками возле мелких водоемов. Тогдашняя пышная, 
сочная, ярко-зеленая, ароматная травка -такж е  являлась 
ковром для пры жков и кувы рканий. С портивны е  
сооруж ения зам еняли уличны е лавочки  у кажды х 
ворот.

Были и своеобразны е экскурсии , т.е. короткие 
путеш ествия из одной деревни в другую  с целью 
проведать родственников, куда с радостью отправлялась 
со своей мамой-няней -  нашей бабушкой. Такие случаи 
переполняли счастьем  мое беспокойное сердечко, 
собираясь, я уже чувствовала вот-вот по пути окажусь в 
сказочном мире, вот они, живые сказочные сцены, где 
м ного -м ного  полевы х цветов: васильки, ромаш ки, 
одуванчики, кашки. Разноцветные лужайки так и манили 
к себе всех, радовали пестротой красок, ароматным 
запахом . Здесь пры гали с места на другое место 
стрекозочки , торопились куда-то ж учки-паучки, 
лакомились пчелки, осы, пестрые бабочки только и 
мелькали перед глазами, ползали по траве незнакомые 
мне червяки. Это чудо происходило под исполнением



великолепной музыки -  птичьим оркестром, воспринять 
все это -  какое наслаждение!

По дороге кого только не встретиш ь. Пастуха с 
самодельной свирелью из липовой ветки около большого 
овечьего стада, на той стороне дороги недалеко от оврага 
пасущ ихся коров, а еще дальш е в низине 
расположивш ихся дом аш них гусей для отдыха. В 
неглубоком  овраге рядом с дорогой с полным 
удовольствием и визжанием обливались мутной водой 
толстые свиньи с поросятами. Рядом с лесом паслись 
лошади. Такие «походы» помогали мне оказаться в 
сказочном мире животных.

Иногда славная няня-бабушка брала меня с собой в 
церковь, которая находилась в шести километрах от нас. 
Удивляло меня там одно -  настроение людей, хотя всюду 
покой и не было никаких причин для переживания. У них 
лица были чем-то озабочены. Звучали печальные песни 
сверху. Поникшие старушки боялись поднимать головы. 
А меня удивляло то, как можно не восхищаться такими 
яркими картинами. Например, вот совсем рядом и не 
высоко поместили картину, где нарисован такой боевой, 
смелый, человек с копьем, сражающийся с многоглавым 
змием. Как же с опущенной головой пройдешь мимо такого 
чуда.

Вот только беда заключалась в том, что моя мама- 
няня долго оглядываться по сторонам не давала волю, 
страшила исходом, дескать ослепнеш ь, если долго 
будешь смотреть на иконы. А ослепнуть я очень боялась, 
потому что моя мама-няня сама была почти слепая. Тогда 
я умоляла ее, чтобы она меня отпустила отсюда на улицу 
-  на свежий воздух. Ради нежной любви ко мне, хотя и 
не с большим удовольствием, она выполняла мою 
просьбу.

Оказавшись во дворе, я продолжала наблюдение. 
Высота церквушки всегда пленила меня, ее купол и 
своеобразная постройка с колоколом , забор с



м ногочисленны м и воротами. О кружаю щ ие клумбы 
красовались, захватывая дух от высоких хризантем и 
георгинов. Затем я отправлялась к дяде Василию. Он был 
высоким с богатырским станом и имел богатую бороду, 
выполнял самую незначительную работу: кипятил воду 
и всем желающим разливал по железной кружке кипятка. 
По тротуару часто взад и вперед похаживала тетя Елена. 
Она была монахиней и носила черную одежду и огромные 
сапоги. При встрече всегда гладила мне по головке. Я с 
удивлением хотела понять то, что откуда она меня знает.

Мама-няня была жизнерадостная. На обратном пути 
из Артеменькина домой, она забывала все свои печали, 
куда-то девались недавние слезы. Между нами разговор 
получался полудетский , похожий на взрослый с 
некоторыми причудами.

Все это мне казалось счастьем, и до сих пор я с 
нежностью вспоминаю о них, как о самых мирных днях 
моей жизни, которые протекали где-то в конце сороковых 
и начале пятидесятых годов.

С тех пор много изменилось. Конечно же давно сгнили 
широкие старые пеньки, на их месте шумят молодые 
деревья, обмелели и сравнялись с землей некоторые 
сельские пруды, да и давненько сгорела под ударом молнии 
Артеменькасинская сельская церковь... Но память жива.

Как знать, может дети-ровесники мои хорнзорские, как 
же еще намного лучше воспринимали свой начинающий мир, 
что они вынесли из своего детства. А что еще могли бы?..

Вот пожалуйста, в то время запечатлилось во мне мое 
скромное детство в такой форме. Я вспоминаю этот отрезок 
моей жизни с нежностью, хотя ничего тут необычного- 
смеш ного нет. Это - мое восприятие, т.е. обычному 
деревенскому ребенку воспринималось чудо его сладкого 
мира сорок с лишним лет тому назад.

В сельской  суете я и не заметила как стала 
школьницей. За партой уже в голове начали кружиться 
иные миры -  миры образовательны х познаний.



Незабываемый выпускной вечер в саду Янгорчинской 
средней школы. Нам все казалось таинственно, что наша 
жизнь станет цветущ ей так же как наш цветущ ий 
яблоневый сад, но пути-дороги расстилались у каждого 
по-разному. Каким тернистым будет наш жизненный путь 
-  мало кто мог глубоко задуматься в тот таинственный, 
бурлящ ий воспоминаниями и крылатыми мечтами 
прощальный школьный день.

Благодарна я Свету божьему за то, что были в моей 
жизни такие благородные люди, мои учителя и наставники 
как Аверкий Осипович, Никифор Кириллович, Валентина 
Матвеевна, Вениамин Михайлович Дерягин, Василий 
Сергеевич, Петр Константинович, Семен Гаврилович, 
Нина Ивановна и Семен Данилович, Мария 
Спиридоновна, Цета Васильевна, Римма Ильинична, 
Иосиф Иванович, соседка наша Ольга Захаровна.

А благодарность родителям -  это особая оценка. Мать 
после меня родила еще девятерых и она вместе с мужем 
ф ронтовиком -инвалидом  нашла силы вырастить и 
воспитать их достойно. Патриотический дух нашей 
славной деревенской общины всегда во мне”.

Акӑ мӗнле вӑл хурлӑхлӑ та, савӑнӑҫлӑ та, 
хӑпартлануллӑ та тёнче касса ҫӳрекен Хурӑнсур Ҫармӑс 
ачисенчен пӗрийӗн тӑван ял тунсӑхӗн хӳхлевӗ. Хамӑра 
курӑнман вӑй ҫапах та пире тӑван килпех ҫыхӑнтарать. 
Тӑван кил вӑл -  пирӗн ӗмӗрлӗх тӑван ҫӗршыв.

Мухтанмашкӑн тивӗсӗ пур 
Иртнӗ ӗмӗр варринелле, ҫирӗм ҫул хуш ш инче, 

Чӑваш ҫӗршывӗ те колхозлӑ-кооперативлӑ харпӑрлӑх 
йӗркине  общ ество  пур нӑҫӗн че  палӑрм аллах 
ҫирӗплетнӗ. Ҫапах та ӑна малалла аталантармашкӑн 
ял хуҫалӑх производствинче курӑмлӑ ҫитменлӗхсем 
пурри палӑра пуҫланӑ. Вӗсенчен пӗрин сӑлтавӗ вӑл -  
пӗрлешӳллӗ вак хуҫалӑхсем. Чӑваш АССРӗнче 1500, 
Вӑрнар районӗнче  100 колхоз ш утланнӑ. 
Тӗлӗнтермӗш ле, Уравӑш икӗ колхоза пӗрлеш терсе

тӑратчӗ. Вунӑ-ҫирӗм, вӑтӑр-хӗрӗх киллӗ ялсем те хӑйсем 
чӑмӑртанса ӗҫленӗ.

Ҫӗршывӑн аслӑ органӗсенче аталану чӑрмавне сирсе 
ямалли майсене шыранӑ, майӗпен тупнӑ вӗсене: вак 
хуҫалӑхсене пӗрлештерсе пысӑкпатмалла! Ку ҫӗнӗ юхӑм 
Атӑл тӑрӑхне те кӗтӳҫ пушшине ҫаксах ҫитнӗ. 1950 ҫулхи 
ҫу кунӗсенче Хурӑнсур Ҫармӑсра колхозниксен пухӑвӗ 
ҫурхи пӗве татса кайнӑ хыҫҫӑнхи шыв пек шавласа иртет. 
Эртел калаҫӑвне Иван Маркович Марков йӗркелесе ертсе 
пынӑ. Ҫӳлтен хушнине пӗр сӑмахсӑр пурнӑҫлама хӑнӑхнӑ 
хресченсем юнашарти Ленин ячёпе тӑракан колхозпа 
пӗрлешме хирӗҫ марри ҫинчен, пурте пӗр шухӑшлах мар 
пулин те, пӗр харӑссӑн алӑ ҫӗкленӗ.

Астӑватӑп, эпир те, вун виҫҫӗри ачасем, Турхай уйӗнче 
сӗлӗ выраканскерсем, аслисемпе пӗрле ҫӗрпелнелле 
васкарӑмӑр. Пирӗн, ҫӗршыв тытӑмӗн йӗркине ӑнлансах 
ҫитерейм ен “ҫӑпата паттӑрӗсен” , нимӗнле тарӑн 
шухӑшсӑрах халӑх йышлӑ пухӑнакан ҫӗрте мӗнле те 
пулин интерес курас ӗмӗт пулнӑ. Чӑнах та, ӗлӗкхи Ҫӗрпел 
чиркӗвӗн лапамне, сип-симӗс курӑк ӳсекен мӑн ҫырма 
пуҫне, тукайсем , ҫӗрпелсем , хурӑнсурсем  йышлӑн 
пухӑннӑ. Пысӑк грузовик кузовӗн айккисене уснӑ та 
калаҫмалли ҫӳллӗ вырӑн тунӑ. Партипе правительство 
йышӑнӑвне ырлакансем хушшинче эпӗ хамӑр ялти уксак, 
хӑрах алӑллӑ Шлык Михалине, фронтран таврӑнсан пӗр 
хушӑ ҫӗрпелсен председателӗ пулнӑскерне кӑна лайӑх 
астуса юлтӑм. Вӑрнартан килнисем ҫӳлтен халӑх ҫине 
мӑн кӑмӑллӑн та хаяррӑн куҫ пайӑркисене салатнине 
халиччен те м анм астӑп. Тухса калаҫакансенчен 
чылайӑшӗ: "Аслӑ ҫул пуҫӑмӑра мухтав!”: “Сталин юлташ 
пире телей кӳрет!” тенисем пуҫра тӳнкпетсе тӑраҫҫӗ.

Ҫапла вара Ҫӳлти турӑ тата Мускаври турӑ мехелӗпе 
вӑрҫӑччен пачӑшкӑ ҫурчӗ пулнӑ капӑр ҫурт умӗнче, ҫӳллӗ 
йывӑҫсем айӗнче, Вӑрнар районӗнчи Ленин тата Чапаев 
ячӗпе, Шӑхасан районӗнчен хӑпӑтса илнё “Первое Мая” 
тата Калинин ячёпе таракан колхозсем пёр чӑмӑра



пӗрлешрӗҫ.Чӑмӑрӗ, паллах, самай сулмакланчӗ: кил 
хуҫалӑхӗсем улт ҫӗре, ӗҫлекен ҫыннисем тӑхӑр ҫӗре яхӑн, 
ҫӗрӗ икӗ пин ҫурӑ гектара ҫитрӗ, выльӑх-чӗрлӗхӗ, чӑххи- 
чӗппи йышланчӗ, техника нумайланчӗ. Ҫӗнӗ уставлӑ 
пӗрлешӳллӗ хуҫалӑха Ленин ячӗпех хӑварчӗҫ. Пирӗн 
“Чапаевпа" тукайсен “Калининӗ”, “Первое Мая” ялавне 
усса, истори хапхи патнелле лӗпӗстетрӗҫ.

Ҫӗнӗ хуҫалӑха ертсе пыракансен шутне “Хурӑнсур” 
хуҫалӑхӑн малтанхи ертӳҫисенчен пӗри пулнӑ М.С. 
Шлыкова, В.А. Воробьева агротехника, И.И. Ивановпа Ф.И. 
Ш ашков бригадирсене кӗртнӗ. Пӗрлеш нӗ хыҫҫӑн 
Ҫӗрпелте тӑватӑ, Хурӑнсурта виҫӗ, Кайри тата Хирти 
Тукайра пӗрер бригада тунӑ. Ҫармӑссен пёрремёш 
бригадин бригадирне И.Ф. Федорова, иккӗмӗшӗнне Ф.И. 
Шашкова, виҫҫӗмӗшӗнне Ф.А. Шахалова, унсӑр пуҫне 
махорка, хӑмла, коксагыз бригадине ертсе пыма А.М. 
Михайлова суйланӑ.

Мӑн лав йы вӑррӑн м алалла, тӑ валла  улӑхм а 
пуҫларӗ. Ҫӗршыв аталанӑвӗн юрттинче вӑл хӑйне 
майлӑ ӳсӗм сем  туса пычӗ. Пирён ял бригадисем  
ҫӗрпел сем пе  тукай сенн ин че н  начар ӗҫлем ен . 
Хурӑнсурта сысна ферми вӑйланчӗ. Механизаци, цех 
системи, шалти хуҫалӑх расчечӗ, специализаци, наука 
ҫитӗнӗвӗсемпе усӑ курни, кадрсене вӗрентсе ӑс пани 
колхоза мала тухма пулӑшрӗҫ. Пӗрлешнӗ вӑхӑталла 
тӑватӑ колхозӗ те гектартан вунӑ центнертан ытларах 
тырӑ туса илеймен пулсан, тӗш тырӑ тупӑшӗ ҫирӗм ҫул 
хушшинче Ленин ячӗллӗ колхозӑн виҫӗ хута яхӑн ӳсрӗ. 
Гектартан 200-250 центнер ҫӗр улми ҫитӗнтерм е 
вӗренчӗҫ. Вы льӑх-чӗрлӗх тупӑш ӗ ӳсрӗ. 1971-1975 
ҫул сен че , тӑххӑрм ӗш  пилӗк ҫул л ӑхра  тухӑ ҫл ӑ  
ӗҫленӗш ӗн, колхоза Ӗҫлӗх Хӗрлӗ Ялав орденӗпе 
наградӑларӗҫ. Кун хыҫҫӑн хуҫалӑхӑн чапӗ тэтах та 
хы тӑрах  янӑрарӗ . П ӗрлеш ӳллӗ вак хуҫа л ӑ хсе н е  
мӑнлатнин уссине халӑх куҫпа курса савӑнчӗ. Икӗ аслӑ 
турӑ кӑтартнӑ ҫул тӗрӗссине ӑнланнӑ ҫӗртех...



Патшалӑх тытӑмӗнче хирӗҫ тӑру сиксе тухнӑ хыҫҫӑн 
ҫӗршыври тарӑн улшӑнусем чӑваш ҫӗрне те чӗтретсе 
илчӗҫ. Уҫҫӑнлӑх самани ҫынсен чунӗнче ҫӗнӗлле вӑй- 
хал чӗртрӗ, пуҫне урӑхларах шухӑшлаттарчӗ, яланхи 
хушу йӗркине салатрӗ. Мӑн ҫемьере вуншар ҫул хушши 
тамалса пынӑ хирӗҫле шухӑш уҫҫа сиксе тухрӗ, хуҫалӑх 
тытӑмӗн ҫыххине патах татрӗ. Ҫыхнӑ шӑпӑр та майӗпен 
саланать тенеш келех пулса тухрӗ. 1993 ҫул 
пуҫл ам ӑш ӗнче вара Хурӑнсур Ҫармӑс халӑхӗ 
ҫӗрпелсемпе тукайсенчен мирлӗн уйрӑлса хӑй тӗллӗн 
пуҫласа ячӗ ҫӗнетӳ пурнӑҫне.

“Хорнзор” ял хуҫалӑх эртелне-пӗрлешӗвне хамӑр ял 
ачи Федор Григорьевич Кузьмин ертсе пыма пуҫларӗ. 
Унччен вёл, Чӑваш ял хуҫалӑх институтёнчен агронома 
вӗренсе килнӗ хы ҫҫӑн, Хурӑнсур ялӗн бригадирӗ, 
Вӑрнарти сортсем тӗрӗслекен участок начальникӗ, 
“Янгорчино” колхоз председателӗ пулнӑччӗ. Хӑй тавра 
ш анчӑклӑ та пултаруллӑ ҫамрӑк камантӑ пухни ӑна 
ӗҫлеме вӑй пачӗ. Алла-аллӑн тытӑнса, пӗрне-пӗри 
ӑнланса вӗсем ял ҫы ннисене патриотла туйӑмлӑн 
хавхалантарса ҫӗкпентерчӗҫ. Ҫавна пула “Хорнзор” кӗске 
вӑхӑтрах йывӑрлӑхсене ҫӗнтерсе, республикӑри чи 
вӑйлӑ хуҫалӑхсен  ретне тӑчӗ , Чӑваш  Республики 
президенчӗн аллинчен Шупашкарта кашни кӗр сӑринче 
е хӑватлӑ трактор, е укҫан пысӑк преми иле-иле пычӗ.

Ф едор Григорьевич  чӑннипех хӑй ҫивӗч, ӑслӑ, 
ҫа в р ӑ нӑ ҫул л ӑ , мал курӑм лӑ ертӳҫӗ -йӗркел ӳҫӗ , 
интеллигентлӑ хресчен пулнине ӗҫӗ-хӗлӗпе республика 
ш айӗнче кӑтартса  пачӗ. И нститутра чухнех Союз, 
Раҫҫей шайӗнче палӑрнӑ спортсмен ял ҫамрӑкӗсене 
физкультурӑпа спорт ҫумне ҫывӑхлатрӗ. Колхозӑн тӗп 
усадьби ҫумӗнче хоккей корчӗ тутарчӗ (хӑй “Хорнзора” 
ӗҫлеме куҫсанах ӑна куҫ умӗнчех шелсӗр тӗп турӗҫ), 
футбол камантине ҫӗнетрӗ. Ҫамрӑкранах илеме юратма 
хӑнӑхнӑскер, “Янгорчино" колхоз театрне йӗркелерӗ, 
чылай спектакль лартса таврари халӑха савӑнтарчӗ.



Хурӑнсурта ҫӗр ҫынлӑ ансамбль ӗҫлеттерсе ячӗ. Ӑна хӑй 
ҫине тӑрса ертсе пынипе 1997 ҫулта ансамбль халӑх 
коллективӗн ятне ҫӗнсе илчӗ. Артистсене халӗ шӑллӗ 
Михаил Кузьмин ӑнӑҫлӑ ертсе пырать. Этнограф и 
музейӗ уҫассишӗн миҫе ҫул чупса ҫӳрет ӗнтӗ ял халӑхӗн 
пуҫлӑхӗ, ӑҫта кӑна ҫитсе мӗн-мӗн тӗрлӗ авалхи экспонат, 
документ шыраса, тӗпчесе тупмарё пуль. Ял халӑхӗн 
пултарулӑхне пур енлӗн, сӑнарлӑн, тӗп-тӗрӗс кӑтартма 
тӑрӑшать. Ял ҫумӗнче ҫӗнӗ урам -  Ҫамрӑксен урамӗ -  
турӗ. Ун ҫумӗнчех -  ҫӗнӗ стадион. Урамсене йывӑҫ, 
уйрӑмах хурӑн ларттарса симӗслетрӗ. Ял хушшине 
асфальт сартарчӗ. Яла ыттисенчен маларах газ кӗртес 
тесе мӗн чухлӗ сывлӑхне хавш атмарӗ-ш и Вӑрнар, 
Шупашкар тата ытти хуласене ҫитсе ҫӳресе. Хурӑнсур 
Ҫармӑс пуҫланса кайнӑранпа 320 ҫул тултарнине 1999 
ҫулта тӗлӗнмелле ӑста йӗркелеме пултарчӗ -  мехел 
ҫитерчӗ вӑл. Чӗннӗ хӑнасем валли уйрӑм килсенче 
ятарласа шӳрпе пӗҫерттернӗ. Уҫӑ сцена ҫинче ирттернӗ 
савӑк калаҫу, Чӑваш Р еспубликин М инистрсен 
Кабинечӗн председателӗн пёрремёш ҫумӗ П. Ивантаев 
Чӑваш Ен президенчӗ ячӗпе хуҫалӑха 50 пин тенкӗ преми 
панӑ, “Чувашгаз” предприяти ертӳҫипе А. Поликарповпа 
пӗрле иккӗшӗ газ факелӗ чӗртнӗ, ял пуҫланса кайнӑ 
ҫырма пуҫӗнчи ҫӑлран техӗмлӗ шыв ӗҫнӗ, ялти “Ҫӑпата” 
ансамбль концертне пӑхса киленнӗ хыҫҫӑн аякри хӑнасем 
ял ҫыннисемпе, хурӑнсурсем вӗсемпе кӗреке хушшинче 
туслӑн калаҫса ӗҫсе ҫирӗҫ. Сцена ҫӗрӗпе ӗҫлерӗ, ун 
умӗнчи лапамра ватти-вӗтти хӗпӗртесе ташларӗ. Плешков 
Элекҫисен кил кӗтессине вырнаҫтарнӑ круҫҫель ҫинче 
хамӑр ял купӑсҫисен кӗввипе ярӑнса килентӗмӗр.

Федор Кузьминӑн яланах ҫӗнни, ҫынсен ку таранччен 
ҫукки сиксе тухать сисмесӗрех. Вӑл ытти хӑш -пӗр 
пуҫлӑхсем пек вӗҫкӗнленсе шавлӑ ӗҫкӗ-ҫикӗре юрласа- 
таш ласа кӑтартм асть хӑйӗн пултарулӑхне. Унӑн 
пултарулӑхӗ -  халӑх -  тӑван ял ҫыннин -  тулӑх пурнӑҫӗпе 
тулли кӑм ӑл-туйӑм ӗш ӗн вӑхӑтне ш еллемесӗр



тӑрӑшнинче. Ҫӗн клуб та пулать унӑн, ҫӗнни, татах ҫӗнни 
ҫуралса тӑрать тӑнлӑ пуҫӗнче.

Чыс-хисепне Ф.Г. Кузьмин чӑннипех тивӗҫнӗ ӗнтӗ. Ӑна 
Чӑваш Республики ял хуҫалӑхӗн тава тивӗҫлӗ ӗҫченӗ ята 
пачӗҫ. Чӑваш Республики Аслӑ Канашӗн виҫҫӗмӗш 
суйлаври депутачӗ пулнӑ май, вӑл районшӑн та, ялшӑн 
та, нумай-нумай суйлавҫӑшӑн та вӗҫӗмсӗр ырӑ ӗҫ турӗ. 
Нимле йывӑрлӑх умӗнче те алла усса ларман кӗрешӳҫӗ- 
ҫӗнтерӳҫӗ яланах ӑслӑ шыравра.

Хурӑнсурта вӑрҫӑччен те, ун хыҫҫӑн та ҫирӗп кӑмӑллӑ, 
хастар ҫынсем пулман мар, пулнӑ. Михаил Шлыков, Петр 
Ш лыков, Иван Ф едоров, Ф едор Ананьев, Иосиф 
Михайлов, Иосиф Шашков, Иванпа Денис Марковсем... 
Анчах Федор Кузьмин шайне ҫитекенни ку таранччен 
ҫуралман-ха.

Ӗҫчен те паттӑр хресченсем вёсем -  хурӑнсурсем. 
Вёсен -  хӑйне евӗр кӑмӑл-туйӑмӗ, мухтавӗ. Ҫӗрпелсемпе- 
тукайсемпе алла-аллӑн тытӑнса пӗрле, пёр шухӑшлӑн ҫӗн 
пурнӑҫ ҫуртне купаланӑ 43 ҫул хуш ш инче уйрӑмах 
палӑрнисем сахалӑн мар. Акӑ, Николай Степанович 
С тепанов бригадира, Анна Ивановна М аксимовапа 
Людмила Андреевна Падирекова сысна пӑхакансене 3- 
мӗш степеньлӗ Ӗҫ Мухтавён орденёпе; Виктор Иванович 
Плеханов тракториста Ӗҫлӗх Хёрлё Ялав орденёпе; 
Агапия Алексеевна Мулла, Нина Ивановна Иванова, 
Раиса Фокинична Тарасова сысна пӑхакансене, таварлӑ 
сысна фермин заведующийёсене Трофим Васильевич 
Васильева, Георгий Арсентьевич Михайлова, колхозӑн 
тёп бухгалтерне Василий Иванович Маркова “Хисеп 
палли” орденпа; Ольга Арсентьевна Михайлова ёне 
сӑвакана, Григорий Феофанович Феофанов шофера, 
Надежда Андреевна Сергеева сысна пӑхакана “Ӗҫре 
палӑрнӑшӑн” медальпе; Василий Иванович Марков тёп 
бухгалтера, Ҫӗрпел ял Совечён секретарьне Нина 
Яковлевна Антонована, Елизавета Константиновна 
Антонова сысна пӑхакана Чӑваш АССР Верховнӑй Совет



президиум ӗн Хисеп грам отипе; М ария Георгиевна 
Алексеева сысна пӑхакана, стройка бригадирне Зоя 
Ивановна Шашкована, Василий Иванович Марков тёп 
бухгалтера КПСС Чӑваш обкомёпе Министрсен Совечён 
Хисеп грамотипе наградӑланӑ; Яков Мефодьевич Федоров 
тракториста Чӑваш АССР ял хуҫалӑхӗн тава тивӗҫлӗ 
ӗҫченӗ, Зоя Елизаровна Маркована Чӑваш АССР тава



тивӗҫлӗ агрономӗ, Василий Иванович Маркова Чӑваш 
АССР тава тивӗҫлӗ экономисчё, Станислав Николаевич 
Николаева Чӑваш Республикин тава тивӗҫлӗ учителё 
хисеплӗ ятсем панӑ.

Хурӑнсурти ҫӗре яхӑн пенсионер “Ӗҫ ветеранё” медаль илнё.
“Я нгорчино” колхозӑн “Хисеплӗ колхозникё" ятне 

панисем хушш инче хурӑнсурсенчен ҫаксем: Михаил 
Степанович Шлыков, Никита Филиппович Бардасов, 
Василий Харитонович Харитонов, Анна Владимировна 
Шашкова, Екатерина Терентьевна Терентьева, Василий 
Иванович Иванов, Арсентий Михайлович Михайлов, 
Агапия Алексеевна Мулла, Филимон Иванович Шашков, 
Анна Ивановна Иванова, Мария Максимовна Максимова, 
Иван Федорович Ухтериков колхозниксем.

Сергей С тепанович С тепанов, Иван Ф едорович 
А наньев, Василий Павлович Павлов, Вениамин 
Тихонович Тихонов, Иван Георгиевич Бардасов, Василий 
Романович Романов, Константин Васильевич Васильев, 
Петр Семенович Афанасьев трактористсем; Николай 
Н икитич Н икиф оров, Павел А нтонович Антонов, 
Александр Иванович Плешков, Анатолий Филимонович 
Шашков, Павел Васильевич Квасов шоферсем; Петр 
Иванович Иванов, Федор Николаевичпа Радик Федорович 
Анисимов-Шахалов, Ксенофонт Филиппович Филиппов 
комбайнерсем; Прокопий Павлович Падиреков тимӗрҫӗ, 
ытти вуншар ӗҫчен сывлӑха хӗрхенмесӗр кунӗн-ҫӗрӗн 
колхозшӑн, ҫӗршывшӑн вӑйне-халне шеллемен.

Вёсен паттӑрла ӗҫне те шута илсе, 1970 ҫулхи июнӗн 
22-мӗш ӗнче “Я нгорчино” колхоза РСФСР Верховнӑй 
С овечӗн Хисеп грам отипе, 1975 ҫулта КПСС Тӗп 
комитечӗн, СССР Министрсен Совечӗн, ВЦСПСӑн тата 
ВЛКСМ Тӗп комитечӗн куҫса ҫӳрекен Хӗрлӗ ялавӗпе, 1985 
ҫулта РСФСР Министрсен Совечӗн тата ВЦСПСӑн куҫса 
ҫӳрекен Хӗрлӗ ялавӗпе чысланӑ.

Пур наградинчен те чи хаклӑраххи те сумлӑраххи вара 
-  Ӗҫлӗх Хӗрлӗ Ялав орденӗ.



Пурте пӗрле тӑрӑшнӑ, ӗҫре ҫӗнтернӗ, колхозӑн хула 
евӗр усадьбине савӑнса тунӑ. Ҫӗршыв кисренӗвӗнче 
колхоз икӗ пая пайланчӗ. Арканнӑ Совет Союзӗн награди 
ҫеҫ никам тӗкӗнмесӗр ӗмӗрлӗх сыхланса юлнӑ. Мӗнех, 
ҫӗрпелсемпе-тукайсемпе танах эпир те, хурӑнсурсем, 
Ӗҫлӗх Хӗрлӗ Ялав орденлӗ пӗрлеш ӳллӗ хуҫалӑх 
коллективӗ тесе мухтанма пултаратпӑр. Мухтанмашкӑн 
тивӗҫӗ пур.

*  *  *

Уйрӑлса тӗрекленнӗ “Х орнзор” ял хуҫалӑх 
производство кооперативӗн ӗҫченӗсем яланхиллех 
ҫулсерен паттӑрлӑх кӑтартаҫҫӗ. Чи пултаруллисем ялта 
кӑна мар, республикӑра та мухтавӗпе палӑрчӗҫ. Фермӑра 
вӑтӑр ҫул хушши выльӑх пӑхнӑ Анатолий Петрович 
Антонова, пыл хурт-хӑмӑрӗн ӑстине Алексей Иванович 
Иванова, Нина Степановна 
Петрова ӗне сӑвакана, Чӑваш 
Республикин ял хуҫалӑхӗн 
тава тивӗҫлӗ ӗҫченӗ, Михаил 
Яковлевич Максимова Чӑваш 
Республикин тава тивӗҫлӗ 
агрономё, Василий Романович 
Романова Чӑваш Республикин 
тава тивӗҫлӗ механизаторё, 
ялти стройкӑра чёрёк ёмёр 
тӑрӑш нӑ Зоя Ивановна 
Ш ашкована Чӑваш
Республикин тава тивӗҫлӗ 
строителё хисеплё ятсем панӑ.

* * *

Хӗритун Ваҫлин хёр ачи 
Анюта Ҫӗрпелти вӑтам шкултан вӗренсе тухнӑ хыҫҫӑн 
Вӑрнарти ял хуҫалӑх техникумне, Чӑваш ял хуҫалӑх 
институтне пётернё, “Янгорчино" колхозра вунӑ ҫул 
агрономра ӗҫленӗ, 1982 ҫултанпа -  патшалӑх тырӑ вӑрлӑх 
инспекцийӗн Вӑрнарти филиалӗнче. 2001 ҫулта ӑна

Зоя Ивановна Шашкова 
-  строительство бригадин  
бригадире. Юлашки ҫулсенче 
нумай ҫурт-йӗр е унӑн  
бригади тунӑ.



Чӑваш Республикин тава тивӗҫлӗ агрономӗ ята панӑ.
Вӑрнар хыҫӗнчех вӑрман питомникӗ пур. Хамӑр ялта 

ӗҫленӗ хыҫҫӑн, нумай ҫул хушши ҫавӑнта тӑрӑшать 
Хурӑнсурӑн тепӗр чаплӑ хӗрӗ Нина Федотовна Давыдова. 
Вӑрман ӳстерес ҫӗрте уйрӑмах палӑрнӑшӑн ӑна 1987 ҫулта 
СССР патшалӑх премийӗн лауреачӗ ятне панӑ.

Анатолий Иосифович Шашков Канашри медицина 
училищинчен вӗренсе тухнӑ хыҫҫӑн, хӑйне Хурӑнсурти 
фельдшер пункчӗн заведующине лартсан, халӑх сывлӑхне 
сы хлас ӗҫе ю ратса пуҫӑннӑ. Чӑваш патш алӑх 
университетӗнче аслӑ пӗлӳ илнӗ тухтӑр Канаш районӗн 
тӗп пульницинче ӗҫлет, ҫичӗ ҫул районӑн тӗп врачӗ 
пулать. Ӑста невропатолога “ Раҫҫей Ф едерацийӗн 
сывлӑха сыхлас ӗҫ отличникӗ” паллӑпа наградӑланӑ, 2000 
ҫулта Чӑваш Республикин тава тивӗҫлӗ врачӗ хисеплӗ 
ят панӑ.

Ҫӗр ӗҫне тӑван ял уйӗнче, ферминче пуҫланӑ тава 
тивӗҫлӗ ентешсем пирӗн аякри хуласемпе облаҫсенче, 
крайсенче тэтах та нумай. Вёсен пултарулӑхӗпе 
хурӑнсурсем мухтанаҫҫӗ.

XXI ӖМӖРТЕ ХУРӐНСУР ТАТАХ ТА 
ИЛЕМЛЕНӖ, ТӖРЕКЛЕНӖ

Ҫӗнӗ ӗмӗре кӗресумӗн "Хорнзор"юлташлӑхӑн ертӳҫи, 
Чӑваш Республикин ял  хуҫалӑхӗн тава тивӗҫлӗ ӗҫченӗ

Ф едор Г оигорьевич К узьм ин  
Х урӑнсурӑ н  пурнӑҫӗ-хӗлӗпе , 
малашлӑхӗпе паллаштарчӗ.

К у  мухтав кал аҫӑвӗ  мар. 
Вӑрнар районӗнчи хуҫалӑхсенчен 
тӑваттӑшӗ кӑна 1999ҫула тупӑшлӑ 
вӗҫлет. Вёсеншутӗнче -  "Хорнзор” 
юлташлӑх та.

Пӗтӗм ӗҫ кӑтартӑвӗсемпе 
районта 2-мӗш вырӑна тухнӑ.



2000 ҫула кӗрес умӗнхи ҫулталӑк вӗҫленсе килет. 
Пӗтӗмлетме те вӑхӑт. Мӗнпе савӑнтарчӗ вӑл пире, мӗнпе 
пӑшӑрхантарчӗ?

Тӳрех калам, пӗлтӗрхи те, кӑҫалхи ҫул та хресченшӗн 
пайта курмаллисем пулмарӗҫ. Ҫапах та иртсе пыракан 
ҫулӑмӑрта мӗнле ӗҫлесе пыма палӑртнӑ, тӗллев пулнӑ -  
ҫавсем пӗтӗмпе тенӗ пекех пурнӑҫланчӗҫ. Тепӗр саманта 
та палӑртса хӑварассӑм  килет. Иртнӗ ҫулсенчипе 
танлаштарсан, ҫынсен ӗҫлес кӑмӑлӗ ӳссе пыни чуна 
хӗпӗртеттерет. Пӗррехинче ҫакна асӑрхарӑм: хӗрарӑмсем 
ӗҫе вӗҫленӗ хыҫҫӑн прицеп ҫине ларнӑ, сенӗк аври ҫине 
ялав ҫакнӑ, пӗтӗм таврана илтӗнмелле юрӑ шӑрантарса 
уйран таврӑнаҫҫӗ. Ҫакӑн пек кӑмӑлпа ӗҫлесе пурӑнни 
вӑл нихӑҫан та пуҫа устармасть, апла кӑна та мар, ырӑ 
ӗҫсем патне малалла тата та ӑнтӑлтарать.

Ялав вырӑнне хӗрарӑмсем хӑйсен тутӑрне ҫакса 
янӑччӗ. Кусем савӑнтармалли пулӑмсем тейӗпӗр. 
Пӑшӑрхантармаллисем те пулчӗҫ паллах. “Голубизна” 
текен ҫӗр улмирен нихҫанхинчен те пы сӑк тухӑҫ 
илесшӗнччӗ. Ҫапла пултӑр тесе хамӑртан мӗн килнине 
пӗтӗмпех, ирттерсех турӑмӑр: ҫӗр улми пулмалли лаптӑка 
иртнӗ кӗркунне тонни-тоннипе тислӗк кӑлартӑмӑр. 
Ҫуркунне Петрпа Юрий Михайловсем, Юрий Васильев 
механизаторсем ҫӗр улмине агротехника ыйтнӑ пек 
вӑхӑтра, тӗплӗ лартрӗҫ. Йӑрансем ҫип ҫапнӑ пек тӳп-тӳрӗ. 
Ҫум курӑксене иртсе, нӑрӑсене пӗтерсех тӑтӑмӑр. Ҫурла 
уйӑхнелле вара пӑшӑрханма тытӑнтӑм. Мӗншӗн тесен 
ҫанталӑк питӗ шӑрӑх тӑрать, ҫумӑр ҫук. Кашни кун, 
кӑнтӑрла та, каҫхине те ана ҫине кӗрсе тухма тытӑнтӑм. 
Пӗр кӑкран 15-25 ҫӗр улми кӗтни пурнӑҫа кӗрсе пыманни 
чуна арман чулӗ пек пусарма тытӑнчӗ. Уйӑх вӗҫнелле 
ҫумӑр пулсан ҫӗр улми ани тепӗр хут чечекленсе кайрӗ, 
анчах йышӗ сахал пулчӗ, унсӑр пуҫне ҫамрӑк ҫӗр улмин 
ҫӗреслӗхӗ пысӑк пуласси те куҫ умӗнчехчӗ. Кашни 
гектартан 290 центнер илтӗмӗр. Сахал мар ӗнтӗ, ҫапах та 
ытлараха кӗтнӗччӗ. Мӗн тӑвӑн, ҫут ҫанталӑк саккунне



тытса чараймастӑн, унран иртейместӗн. Тёш тырӑ енӗпе 
те савӑнмаллиех ҫук, гектартан 35 центнер илме мехел 
ҫитереймерӗмӗр. Пахча ҫимӗҫ вара аван ҫитӗнчӗ. Купӑста 
пӗчӗк лаптӑкранах 500 тонна тухрё. Дна вырнаҫтарса 
пӗтертӗмӗр.

Ҫак циф рӑсем хы ҫӗнче вун-вун ҫын, вун-вун 
механизатор. Вӗсене аса илни, ырӑ сӑмах калани паян 
кун вырӑнлӑ пек туйӑнать.

Акара Василий Романов, суха ӗҫӗнче, ҫӗр хатӗрленӗ 
ҫӗрте Николайпа Алексей Шашковсем, Борис Иванов, 
кустӑрмаллӑ тракторсемпе Леонид Кондратьев, Юрий 
Васильев сатур пулчӗҫ. Юсав бригадинче яланах сыхӑ 
таракан Амвросий Павлов, Антон Крислов, Роберт Петров, 
Вениамин Тихонов маттур. Вёсем агрегат хиртен кёмесёр 
те килӗсене каймарӗҫ. Комбайнерсенчен Юрий Захаров, 
Юрий Игнатьев ырӑ сӑмаха тивӗҫ. Вёсем тата ыттисем 
те тӑрӑшса ӗҫленине пула ёнтё пире ял хуҫалӑх ӗҫӗсене 
ҫӳллӗ шайра йӗркелесе пынӑшӑн районта иккӗмӗш вырӑн 
парса чыс турӗҫ, 2 пин ҫурӑ тенкӗ парса хавхалантарчӗҫ.

Юлашки ҫулсенче тӗш тырӑ тухӑҫне ӳстерсе кӑтартас 
енӗпе хуҫалӑхсем хушшинче чӑн-чӑн ӑмӑрту пуҫланчӗ. 
Эпӗ ӑна тӳнтерле ӑмӑрту тесшӗн. Пирӗн ҫӗр ҫинче 
гектартан 60, 70 центнер тырӑ туса илме нихӑҫан та 
пулмасть. Институтра вӗреннӗ чухне микроделянкӑсенче 
рекордсем тунӑччӗ. 80, 90 центнер илнӗччӗ. Пысӑк 
лаптӑксенче ун чухлӗ ниепле те тухаймасть. Хамӑн ӗмӗрте 
пӗтӗм хуҫалӑхӗпе кашни гектартан 47 центнер тырӑ 
тӗшӗлесе илсе курнӑ.

Ҫулталӑк тӑршшӗпе лӑш курмасӑр выльӑх пӑхакансем 
те хуҫалӑх эконом икине  тӗреклетм е пы сӑк витӗм 
кӳреҫҫӗ... Вӑл яланах ҫапла пулнӑ та. Ферма ӗҫне 
Владимир Николаев йӗркелесе пырать. Дояркӑсенчен 
Нина Петрова, пӑру пӑхакансенчен Галина Иванова тата 
ыттисем те хӑйсен тивӗҫне чунтан пурнӑҫлаҫҫӗ.

Паянхи ял ҫынни чылай мала кайрё. Унӑн выльӑх- 
чӗрлӗх пӑхнисӗр, ҫӗр улми, тёш тырӑ ҫитӗнтернисӗр пуҫне



лайӑхрах пурӑнас та, канас та килет. Ку енӗпе эпир 
Хурӑнсурта калама ҫук пысӑк улшӑнусем турӑмӑр. 
Чарӑнса тӑрар-ха эппин вӗсем ҫинче.

Ял халӑхӗ паянхинчен чылай лайӑхрах пурнӑҫа 
тивӗҫлӗ. Анчах хуҫалӑхсене пӗрлештерес юхӑм ҫакна 
нумай чӑрмантарчӗ. Хӑй вӑхӑтӗнче пирён клуб та пулнӑ. 
Республика шайӗнче сем инарсем  те ирттернӗ. 
Амбулатори те пулнӑ кунта... Эпӗ хамӑн ума тӗллев 
лартрӑм: ҫынсен пурнӑҫ условийӗсене лайӑхлатмалла. 
Ял хушш ине тухакан “эпӗ Хурӑнсурта пурӑнниш ӗн 
савӑнатӑп” теме пултартӑр. Ҫавӑнпах газ кӗртес енӗпе 
хытӑ ӗҫлерӗмӗр. Паян кун 93 килте ҫут ҫанталӑк газӗ 
ҫунать. Ҫӗнӗ ҫул тӗлне 100 киле ҫитересшӗн. Халӗ вёсен 
газ ӑшшипе вӑранмалла та пурнӑҫӑма лайӑхлатмалли тата 
ытти ырӑ ӗҫсем пирки шутламалла. Калӑпӑр, кил-ҫуртра 
ваннӑй та, душ та пултӑр. Хулари пек. Ҫакӑ хулари 
пурнӑҫа ӑмсанас туртӑма тӑнчах пӗтерме май патӑр. Кӑҫал 
1 километр та 300 метр асфальт сартӑмӑр, ӑна тума 
миллион тенкё ытла тӑкакларӑмӑр. Унсӑр пуҫне ҫухрӑм 
ытла дамба хӑпартрӑмӑр. Ку каллех ҫынсен пурӑнас 
кӑмӑлне, культура шайне ҫӗклеме май паракан пулӑм. 
Кӑҫал урам ячӗсене хитре ҫырса ҫапрӑмӑр. Ҫакӑн хыҫҫӑн 
ҫынсем кил умӗсене таса тытма тытӑнни тӳрех курӑнчӗ. 
Халӗ вӗт кирек мӗнле ҫанталӑкра та клуба пушмакпа чип- 
чиперех ҫитме пулать. Канма та, ансамбльте юрлама- 
ташлама та пӗтӗм условисем пур унта. Ваттисене те 
манмастпӑр. Тырӑ, пыл валеҫнӗ чухне те сиктерсе 
хӑвармастпӑр. Сиктерсе хӑварма тивӗҫӗмӗр ҫук. Мӗншӗн 
тесен вӗсем хӑй вӑхӑтӗнче тӑрӑшса ӗҫленӗ, Хурӑнсур 
хӑватне ҫирӗплетнӗ.

Ҫамрӑксене ялта хӑварас, ӗҫ патне хӑнӑхтарас тесе 
нумай тӑрӑшатпӑр. Яшсемпе хӗрсене пурнӑҫ ҫулӗ ҫине 
ҫирӗпрех тӑма вӗрентес тӗллевпе килсенче воспитани 
шайне хӑпартмалли пирки тӑтӑшах калатпӑр. Пулӑшать. 
Ӑнланаҫҫӗ. Ара, вёсем пире улӑштаракансем пулмалла- 
ҫке. Кил-ҫурт, хуралтӑ ҫавӑрма техникӑпа, строительство



м атериалӗсем пе тивӗҫтеретпӗр. Паян кун тӗлне 
Хурӑнсурта 30 яхӑн ҫемье ҫурт тӑвать.

Хурӑнсур кӑҫал 320 ҫул тултарчӗ. Юбилей уявӗ ҫав 
тери хӑватлӑ иртрӗ. Ку ӗнтӗ, ман шутпа, ялта 
пурӑнакансен мӑнаҫлӑхне ҫӗклемелли тепӗр ырӑ пулӑм.

Уяв умён яла тирпей-илем кӗртрӗмӗр. Тӗрӗсрех 
каласан, вун-вун ҫулӑн тасамарлӑхне пуҫтартӑмӑр, 
урамсенче йывӑҫсем лартрӑмӑр. Ял пулса кайнӑ вырӑнта 
музей уҫрӑм ӑр. Ял историне сӑнлакан “Хурӑнсур 
утӑмӗсем” кӗнеке кӑлартӑмӑр. Уяв тӗлне И. Арбузов ертсе 
пыракан “Вӑрнаргаз” предприяти питӗ пысӑк пулӑшу пачӗ. 
Газ кӗртес енӗпе ир пуҫласа каҫчен ӗҫлерӗҫ. Ҫул-йӗр 
тӑвакансен пуҫлӑхӗ И. Куликов, пурӑнмалли ҫурт-йӗр 
хуҫалӑхӗн ертӳҫи А. Платонов та тав сӑмахне тивӗҫ.

Патшалӑхӑн ӗҫлекенсене ытларах пулӑшмалла.
Килес ҫулсенче колхозсем, юлташлӑхсем халӑха 

тивӗҫтерӗҫ-ши, вёсен малашлӑхӗ тӗтреллӗ мар-и, тен, 
цивилизациллӗ ҫӗршывсем хыҫҫӑнах кайса ҫӗре салатса 
памалла?

Тӗррӗссипе каласан, ҫӗр халӑха парӑнчӗ ӗнтӗ вӑл. Халӗ 
кирек кам та хӑйӗн пайӗпе уйрӑлса тухма пултарать. 
Сӑмахран, ҫемйипе, тӑванӗсемпе, Эпӗ ҫапла шутлатӑп: 
цивилизациллӗ ҫӗршывсенче ял хуҫалӑхне йӗркелесе 
ҫитернӗ, пирён вара тин ҫеҫ пуҫланать тесен те йӑнӑш 
пулмасть. Ҫавӑнпа вӗсемпе танлашасси тепӗр 100 ҫулсӑр 
та пулаяс ҫук. Ял хуҫалӑх техники, бензин-топливо 
эрнесерен хакланса пынӑ чух уйрӑм ҫын нимӗн те 
тӑвайм асть , ҫитес вӑхӑтсенчех ура ҫине ҫирӗп 
тӑраймасть. Кремльтисен ял хуҫалӑхӗ пирки тытса 
пыракан политикӑна улӑштармалла, унсӑрӑн малашлӑх 
уҫӑмсӑр.

Ял хуҫалӑхӗ пирки. Пуриншӗн те усӑллӑ, -  ахаль 
ҫыншӑн та, патшалӑхшӑн та, -  ӗҫ вырӑнӗсене пӑхмалла, 
ҫӑм ӑллӑх кредитсем  парса пулӑш м алла. Налук 
политикине тӗпрен улӑштармалла. Пирӗнни пек халӑха 
ҫаратакан  налуксем  нихӑш ҫӗрш ы вра та ҫук-тӑр.



Партисемпе юхӑмсем енӗпе йӗрке тумалла. 30-40 парти 
кама кирлӗ вӑл, кама усӑ пачӗ?!

Кахалсене мар, ӑнтарса ӗҫлекенсене патшалӑх енчен 
ытларах пулӑшмалли шухӑш патне хӑҫан ҫитетпӗр-ши?

90-мӗш ҫулсенче дотаци паратчӗҫ. Эпӗ ун чухне 
“Янгорчино” хуҫалӑха ертсе пыраттӑм. Пире туса илнё 1 
тенкӗ продукци (аш-какай, сӗт-ҫу) пуҫне 5 пус хушса 
паратчӗҫ, юхӑнчӑк хуҫалӑхсене -  3 тенкӗ. Вёсем халӗ те 
ҫав шайра, паян кун та ырӑ кукка килсе пулӑшасса кӗтсе 
лараҫҫӗ. Тав Турра, юлашки ҫулсенче ҫак пулӑма 
ӑнланакансем  хуш ӑнсах пыраҫҫӗ. Халӗ акӑ япӑх 
ӗҫлекенсен ҫӗрӗсене пултаруллисене касса пама 
тытӑнчӗҫ.

Паянхи кунпа мар, ыранхипе, малашлӑхпа пурӑнас 
килет. 5 ҫултан, 10 ҫултан, 20 ҫултан XXI ӗмӗрте Хурӑнсур 
тӗпрен ҫӗнелсе хитреленӗ. Музейре ҫӑл куҫ тапса тӑрӗ, 
яла кӗрекен ҫулӑн икӗ енӗпе йывӑҫсем кашласа ӳсӗҫ, кпуб 
ҫумӗнчи кӳлӗре фонтан хӑйӗн илемлӗхӗпе савӑнтарӗ. 
Хурӑнсур историне сӑнлакан панорама, геройсен кӗтесӗ 
пулӗ. Шкул, чиркӳ, искусство шкулӗ, спортзал, бассейн, 
стадион ҫӗкленӗ. Кашни килтех -  газ, ваннӑй, душ, 
урамсенче пур ҫӗрте те асфальт, хуҫалӑхӑн лавккисем 
ялта, Вӑрнарта, Шупашкарта уҫӑлӗҫ. Хурӑнсурӑн хӑйӗн 
арманӗ, вун-вун цех тӗрлӗ продукци кӑларӗ. Пӗр-пӗр ют 
ҫӗршыв фирмипе килӗшӳ туса ҫӗр улмирен 50 тӗрлӗ апат- 
ҫимӗҫ хатӗрлекен пӗрлехи предприяти хута кайӗ. Ҫӑл 
куҫри шывран хатӗрленӗ сывлӑха сиплекен шывсене 
районта ҫеҫ мар, республикӑра та туянӗҫ. Туристсем 
валли хӑна ҫурчӗ тӑвӑпӑр. Пирӗн патӑмӑрта хӑварнӑ 
долларсемпе ялти маҫтӑрсем турбаза, санатори туса 
лартӗҫ. Хурӑнсурсем хӑйсем те тӗнчене тухӗҫ, аталаннӑ 
ҫӗршывсене кайса курӗҫ. Унти ырӑ енсемпе хӑйсен 
пурнӑҫӗнче усӑ курӗҫ. Музыка шкулӗ, халӑх театрӗпе 
халӑх хорӗ республикӑра чи сумлисен йышӗнче пулӗҫ. 
Культура шайӗпе Хурӑнсур хулапа танлашӗ. Ҫапла 
пуласса эпӗ ӗненетӗп те, шанатӑп та.



Ял халӑхӗн куҫӗпе
Иван Федорович Ухтериков, 

Х урӑнсурӑн  хисеп л ӗ
колхозникӗ, 90 ҫулта:

Ӗлӗкхипе хальхи
Хурӑнсура танлаштарас тесен 
пысӑк тараса кирлӗ. Ҫав тери 
капаш улшӑнусем пулса иртрӗҫ 
вӗт. Куҫ умӗнчех ял ҫӗнелсе 
пычӗ. Ӗлӗк пӗтӗм ӗҫе алӑпа, 
лашапа, вӑкӑрпа тунӑ пулсан, 
халӗ тракторсен, машинӑсен 
вӑйӗпе пурнӑҫлаҫҫӗ. Ял 

урамӗсене асфальт ҫул сарасса, килсене газ кӗртессе 
тӗлӗкре те тӗлленмен. Ҫакна та палӑртассӑм килет: 
ӗҫлекен ҫын ӗлӗк те, халӗ те ытларах пурӑнать. Кӑмака 
ҫинче вы ртаканни паянхи саманара та пурнӑҫне 
майлаштараймасть. Эпӗ тракторпа ӗҫленӗ те, 21-мӗш 
ҫулхине, ҫынсем выҫлӑхпа шӑкӑрин тӑкӑннӑ вӑхӑтра, 
аптраман, самаях сыпӑнтарса пурӑннӑ. 30-мӗш ҫулсенче 
лайӑх ӗҫлекенсене, арман хуҫисене, икӗ лаша тытакансене 
ссы лкӑсем пе тӗрм есене ӑсатса пӗтермен пулсан, 
Хурӑнсур тата тӗреклӗ пулатчӗ.

Пире, ваттисене, манманшӑн, пулӑшсах тӑнӑшӑн 
хуҫалӑх ертӳҫисене тавтапуҫах. Ваттисемпе ҫамрӑксем 
хушшинчи ҫыхӑну нихӑҫан та ан татӑлтӑр.

Аякри куҫпа
Петр Васильевич Ивантаев, ЧРМинистрсен Кабинечӗн 

председателӗн пёрремёш ҫумӗ:
-  “Хорнзор" юлташлӑх ӗҫ-хӗлне темиҫе ҫул ӗнтӗ сӑнаса 

тӑратӑп. “Я нгорчино” хуҫалӑхран уйрӑлса тухсан 
Хурӑнсурсем ҫӑмӑл мар лару-тӑрӑва кӗрсе ӳкесрен 
пӑшӑрханнӑччӗ те эпӗ. Тав Турра, апла пулмарӗ. Федор 
Григорьевич ӑнӑҫлӑ ертсе пынипе юлташлӑх рынок 
экономикинче хӑйӗн ҫул-йӗрне тупрӗ. Курӑр-ха, 1998



ҫулта кашни гектартан 47,3 
центнер тырӑ, 387 центнер ҫӗр 
улми, 612 центнер пахча 
ҫимӗҫ туса илсе республикӑра 
пёррем ёш  вырӑна тухрё ,
Чӑваш  Р еспубликин
П резиденчён  парнине -  
трактор -  тивӗҫрӗ. Ку ҫеҫ те 
м ар-ха , ҫак ҫул сен чех  ял 
ҫыннисен килёсене газ кӗртес 
енӗпе тӗлӗнм ел ле  вӑйлӑ 
ӗҫлерӗҫ. Хӑш-пӗр хуҫалӑхсем 
пек патшалӑх туса парасса кӗтсе лармарӗҫ. Хурӑнсур 
320 ҫул тултарнӑ  тӗле ял хуш ш ине ҫухрӑм  ытла 
асфальт сарчӗҫ. Ял халӑхне уяв тӗлне хӑйне евӗрлӗ 
парне кӳниех пулчӗ ӗнтӗ ку. Ертӳҫӗсем тӗрӗс ҫул-йӗрпе 
пы раҫҫӗ. Вёсем ялта пурӑнакансен условийӗсене 
л ай ӑхл атса , ҫы нсен пурӑнас кӑм ӑлне ҫӗклесе, 
малашлӑх валли, ҫитӗнӳ валли никӗс хываҫҫӗ.

2000 ҫул.

ҪӖНЕЛНӖ АВАЛЛӐХ УЯВӖНЧЕ
2009 ҫулхи утӑ уйӑхӗн вун пӗрмӗш кунӗ ӑшӑ хӗвелпе 

ҫиҫсе пуҫланчӗ. Вӑрнар тӑрӑхӗнчи Хурӑнсур Ҫармӑс ялӗ 
уяв хапхине уҫса ячӗ. Тури униче ҫывӑхӗнчи вӑрманлӑ 
симӗс лапама халӑх пухӑнма пуҫларӗ. Капӑрлатнӑ 
типтерлӗ стадионта хаваслӑ юрӑ-кӗвӗ янӑрать. “Хорнзор" 
ял хуҫалӑх кооперативӗн пуҫлӑхӗ Федор Григорьевич 
Кузьмин ӗмӗртен ӗмӗре пыракан чиркӳ праҫникне Петрава 
темиҫе ҫул хушши ӗнтӗ ҫӗнӗлле -  пӗтӗм ял халӑхне пӗрле 
пухса ҫакӑнта хаваспа ирттерет. Хӑнана аякра пурӑнакан 
ентешсем тата таврари ялсенчи тӑвансемпе хӑнасем 
йышлӑн пухӑнаҫҫӗ. Кӑҫал та вӑл шӑлнӗпе Михаил 
Григорьевичпа пӗрле массӑллӑ мероприятисем нумай 
хатӗрленӗ. Спорт ӑмӑртӑвӗсем яланхиллех район шайӗнче 
пулса иртрӗҫ.



П етрав уявӗнче хурӑнсурсем ӗҫри ҫитӗнӳсене 
палӑртаҫҫӗ, мала тухнӑ хастарсене парнесемпе чыслаҫҫӗ. 
Вӑрнар районӗн администраци пуҫлӑхӗ Анатолий Иванович 
Кузьмин та Хурӑнсура пуш алӑпа килмен. Иртнӗ ҫулхи хӗрӳ 
кӗрешӳре уйрӑмах палӑрнӑ ял хуҫалӑх предприятийӗсене 
ҫӗрӗш не мала тухнисем тесе палӑртнӑччӗ. Вёсен 
хушшинче “Хорнзор” хуҫалӑх та пур. Ӑмӑртура ҫӗнтернӗшӗн 
тивӗҫнӗ Диплома район пуҫлӑхӗ Ф .Г.Кузьмина халӑх 
умӗнче савӑнӑҫлӑн пачӗ. Сӑн ӳкерчӗкре ҫав чаплӑ саманта 
палӑртнӑ. Вӑрнар хула тӑрӑхӗн администраци ертӳҫи 
В.Я.Львов та саламлӑ сӑмахпа пӗрле ял ҫыннисене хаклӑ 
япала парнелерӗ (ӳкерчӗкре сулахайран тӑваттӑмӗшӗ).

Владимир Кузьмин писатель ял ҫыннисене мухтаса 1950 
ҫултанпах хайлавсем ҫырать. Унӑн очеркӗсен, калавӗсен, 
повеҫӗсен, пьесисен, романӗсен геройӗсем паян та уявра 
савӑнаҫҫӗ. Акӑ ҫыравҫӑ “Вӗҫленмен ҫул” очерк геройӗпе, 
ӗҫпе вӑрҫӑ ветеранӗпе, 92 ҫулхи Николай Иванович 
Ивановпа тӗл пулнӑ.

Владимир Прокопьевич хӑйӗн пичетленнӗ кӗнекисене 
ял халӑхӗ хушш ине тӳлевсӗрех салатать. Тӑван ял 
библиотекийӗ валли вӑл хальхинче хӑйӗн 
библиотекийӗнчен виҫҫӗр ытла кӗнеке илсе килнӗ.

Туслӑхпа юлташлӑх уявра та пӗр ушкӑна пухать 
ҫынсене. Акӑ, Владимир Прокопьевич Кузьмин писатель,



Хурӑнсур ачи, КПСС Чӑваш обкомӗн административлӑ 
органӗсен пайӗн заведую щ ийӗ пулнӑ тата Чӑваш 
Республики прокурорӗн зам есгителӗнче нумай ҫул 
хушши ӗҫлесе лайӑх енӗпе палӑрнӑ, Раҫҫей Федерацийӗн 
“Хисеплӗ юрисчӗ” Амвросий Илларионович Овчинников, 
“Хорнзор” хуҫалӑхӑн тава тивӗҫлӗ механизаторё Иван 
Ф едорович Ананьев, “Я нгорчино” колхоз (хурӑнсур

ҫармӑссем 1950-1993 ҫулсенче унӑн пӗр пайӗ пулнӑ) 
председателӗнче ӑнӑҫлӑ ӗҫленӗ Георгий Ильич Андреев, 
Вӑрнар район администрацийӗн пуҫлӑхӗнче тӑрӑшса вӑй 
хунӑ Валерий Петрович Наумов тӗл пулнӑ. Вёсен 
калаҫмалли, аса илмелли, шӳтлемелли вӗҫӗмсӗрех.

Мӗн тӗрлӗ спорт вӑййи пулмарӗ стадионта: футболла 
вылярӗҫ, чупса, сиксе ӑмӑртрӗҫ... Ваттисем хушшинче 
ӑмӑртса, авӑ, уяв ӑмӑртӑвӗн медальне Владимир Кузьмин 
та ҫӗнсе илнё.

Сӑн ӳкерчӗкӗсем  запасри подполковникӑн Радик 
Петрович Ковскин. Халӗ те вӑл Шупашкарта патшалӑх 
службинче тӑрать.

Уяв талӑка яхӑнах кӗрлерӗ. Хӗвел анса тӗттӗмленерех 
парсан вӑл ял варрине, клуб патне куҫрӗ. Кунтг 
Шупашкартан чӗнсе илнё эстрада ҫӑлтӑрӗсем хӑйсен 
пултарулӑхӗпе хурӑнсурсене хавхалантарчӗҫ. Ҫамрӑксем 
ташларӗҫ, юрларӗҫ. Ҫӗнелнӗ Петрав халӑх чун-чӗрине 
ҫӗнӗ хӑватпа ҫӗклентерчӗ.

ҪИРӖП НИКӖС ҪИНЧЕ
Ҫӗнӗ ҫӗре, ҫӗнӗ вырӑна ҫӗнсе илсе хӑйсене 

пӑхӑнтаракансем  этемлӗх историйӗнченех палӑрса 
тӑраҫҫӗ. Туҫи Ҫармӑс ялӗнчен уйрӑлса хӑйсем уйрӑм ял 
-  Хурӑнсур Ҫармӑс ялӗ -  пуҫласа темиҫе ӗмӗр хушши 
ҫав никӗсе ҫирӗплетсе пурнӑҫа ҫӗнетсе пыракан хастар 
чӑваш эртелӗ те хӑйӗн историне малалла ҫырать, авалхи 
йӑх ты марӗсене Асан паттӑр ҫырмин сиплӗ ҫӑл куҫ



Чӑваш Республикин ял хуҫалӑхӗн тава тивӗҫлӗ ӗҫченӗ, 30 ҫула яхӑн 
рермӑра ӗне сӑвакан Нина Степановна Петрова тата ЧР Патшалӑх Канашӗн 
мҫҫӗмӗш созыври депутачӗ Федор Григорьевич Кузьмин Республика 
Президенчё Николай Федоров Правительство ҫуртӗнче ял ӗҫченӗсемпе - 
1аттӑрӗсемпе ирттернӗ тёл пулу вӑхӑтӗнче.

Сӑн ӳкерчӗкре (сулахайран сылтӑмалла): Куҫмич Вулути- 
Кузьмин, Галкки Кӗркурин Хӗветӗрӗ-Кузьмин, Мирун Тулин ачи 
Йӑван-Миронов (Ҫӗрпел ял тӑрӑхӗн пуҫлӑхӗ), Усламҫӑ Яккӑвӗн 
мӑнукӗ Ваҫҫа-Яковлев, Упа Михвачӗн Ваҫҫукӗ-Мефодьев Петрав 
уявӗнче.



ш ывӗпе ш ӑварса вӑй кӗртет, сим ӗслентерсе 
чечеклентерет. Тӑванлӑх ҫӑл куҫӗ вӗҫӗмсӗр юхать, ҫӗр 
вӑйӗпе тапса тӑрать. Вӑл хӑй патне туҫи ҫармӑссене те, 
аякри хурӑнсурсене те, ырӑ кӑмӑллӑ таҫти этеме те ял 
кӗрекине чӗнет.

2011 ҫул.

